
ПЁРРЕМЁШ ПАЙЁ

П ЁРРЕ М Ё Ш  С Ы П А К  

1

Пин те тӑхӑрҫӗр улттӑмӗш ҫулхи ҫу уйӑхӗн кунӗсенчен 
пӗринче, кӑнтӑрла тӗлнелле, Хусаналла каякан пуйӑс Ш а х 
раи станцине ҫитсе тӑчӗ. «Кукушка» текен пӑравус ш ӑпах  
шыв илмелли тӗлте чарӑнчӗ. П ӑравус кочегарӗ, чиканран  
та хурарах этем, хуран ҫине йӑпӑр-япӑр хӑпарса кайрӗ, 
унӑя сам аях  сулмаклӑ хуппине эхлете-эхлете уҫрӗ, аялта  
пичӗкепе тӑракан лав ямшӑкне тем кӑшкӑрчӗ. Л еш ӗ, тин 
кӑна юлхавлӑн анаеласа лараканскер, йӑпӑр-япӑр уҫрӗ пич- 
ке хуппине, унта;н пӗр витре шыв чӑп-тулли ӑсса кӑларчӗ  
те пӑравуе хуранӗ ҫумӗнчи карлӑк урлӑ пӗшкӗннӗ кочегара  
тыттарчӗ. Эппин, пуйӑс часах тапранса каяс ҫук-ха...

Пёрремёш класс вакумӗгочен хӑма сарнӑ перрон ҫине  
икӗ майра, амӑшёпе хӗрӗ пулас, вӗсемпе пёрле ҫамрӑк по
ручик тухрӗҫ. Те ку тӑрӑхра нихӑҫан та пулса курманран, 
вокзалпа пуйӑс хушшипе хутран-ситрен ирткелекен «азиат-  
чӑваш сш » ҫине тӗлӗне-тёлӗпе пӑхаҫҫӗ майрасем, асли сӑм-  
си ҫине йӑлтӑркка лорнет,не те ларткалаеа илет.

— Non, il est im payaele , 1 текелет хӑн ҫав хушӑрах по
ручика ф ранцузла.— Elle  est tres g e n t i l l e 2.

— Сомме cela M’i n t r i g u e ! 3 ҫннҫе сассипе янратса ка- 
лать ҫавӑнтах хӗрӗ.

Ытти иассажирсем те уҫӑлма тухкаларӗҫ. Хыҫалтн виҫ- 
ҫӗмӗш класс вакунӗнчен харӑсах пнлӗк-ултӑ салтак сиксе  
анчӗ. Хӑйсем чӑвашсемех, ҫапах — тӗлӗнмелле!— оам аях  
хӗрӗнкӗ, neppo'ii сарлакӑшӗ те ҫитми пулнӑ хайхнскерсене.

— Эй, атьсемӗр, ҫитрӗмӗр пулать киле, э! савӑнӑҫлӑн  
кӑшкӑрса ячӗ пӗри, йывӑҫ арчнне пӗр аллннчен теприне 
куҫарнӑ май вӑл ҫумра пыракан юлташне ӑнсӑртран ҫурӑ-  
мӗнчен кӳп лектерчӗ чавснпе.

1 Тӗленмеллискер ку (арҫым ҫмнчсн — авт.)
2 Монле илемлёскср вӑл (хёрарӑм ҫинчен — авт.)
3 Епле кӑсӑхлантарать ку мана!

—  Эс мӗскер, Хӗлимун, ӑсран тайӑлмарӑн поль?— хӑ- 
тӑрса тӑкрӗ ӑиа юлташӗ. Унтан пуҫӗ ҫинчен еирпӗнсе алнӑ 
кӑсӑруксӑр карттусне аран-аран пӗшкӗнсе илчӗ, тӑхӑнка-  
ласа лартрӗ.

—  Эй, пустуях ав  кӳрен, Микихвер!—  халь ӗнтӗ юриех  
тепре кӳплеттерчӗ Хӗлимун юлташне.— Ара, ӑсран тайӑл- 
масӑр, патька. Чип-чипер чӗрӗ, сывӑ таврӑнатпӑр-ҫке вӑр- 
ҫӑран, э. Эп, ак, ҫитнӗпе пӗрех. Сан Куславкку та юнаша- 
рах... Эс мӗн-ха, Микихвер, ан кӳрен т^еп-ҫке. Атьӑр, атьсе- 
мӗр, туслӑха ҫирӗплетсе, уйрӑлас умён ӗҫер тепрер ҫак яп- 
пун паклашкивчен, э? Хӑҫан тӗл пулӑпӑр-ха тата, кам 
пёлет...

Ку сӗнӗве хирёҫлекенни пулмарӗ. Хӗлимун текенаи  
фляжкиие чӗн пиҫиххинчен салтса влчӗ, аллинче тытса  
тӑчӗ-тӑчӗ те:

—  Мур патне-ҫке, киле илсех ҫитересшӗнччӗ те, ялта 
сӑра тупӑпӑр-ха, терӗ, вара пӑнк-пӑнк-пӑнк! тутарса  
ярса пачӗ юлташӗоем кӑларса тытма ӗлкӗрлӗ шӑвӑҫ «урка-  
сене эрехне, тӗпёнче юлнине хӑй фляжка ҫӑварӗшченех 
сыпрё.

Халӑх умӗнчех эрех  ёҫсе  тӑракан салтаксем ҫывӑхӗнчен  
пёрремёш класс вакунӗнчан тухнӑ леш майрасем асӑрхан-  
са иртрӗҫ. «E pouvantaele!»  1— терӗ те аслӑраххи йӗрӑнсе 
пуҫне пӑрчӗ, ҫамрӑкки вара черкке пек пысӑк чакӑр куҫне 
чарса пӑрахсах пӑхрӗ ӗҫекенсем ҫине.

— Мӗскер, мамҫел, элле оалтак курман ку таранччен?—  
хӑй пӗлнӗ таран вырӑсла ыйтрӗ унран Хӗлимун, сам аях  
хӗрсе хӑюлланнӑскер. Ҫавӑнтах, куҫне-пуҫне хӑрушшӑн кӑ- 
тартма тӑрӑшса, пёр ҫӑвар сывлӑш туртса нлчё те пуф! 
терӗ мадемуазель еннелле. Л еш ӗ — те чӑнах хӑраса, те 
алхасса кӑна — шари! ҫухӑрса ячӗ. А слӑрах майрин куҫ- 
лӑхӗ аллинчен тухса ӳкое чанкӑр-р! турӗ.

—  Как ты смеешь, азиатская скотина!— чупса пычё Хё- 
лимун умне поручик.

—  М ёл каларйн эс?— ун еннелле ҫаврӑнчӗ Хёлимун.
—  Ма-алчать, свиное рыло!—  ҫухӑрса ячё поручик, ҫап- 

ма тесе аллине ҫӗклесе. Анчах ҫилли тулса ҫитнӗ Хёлимун  
куҫӗ ҫиҫём пек ҫиҫсе илнине, ытти салтаксем те ун хутне  
кӗме хатӗррине асӑрхарӗ те, ним тӑвайман енне, ӑнланма  
ҫук сасӑсем  кӑларса тулхӑрнипех ҫырлахрё.

—  А н у ж а ,  вашпроть, тепре кала,— арчине^ юлташне  
тыттарчӗ Хёлимун, вара, ҫур пӑт кире пуканё мӑнӑш чыш-

1 Кунта: епле ирсӗр (фр.)

кине чӑмӑртаса, поручик патнелле пӗр-икӗ утӑм турё. Те 
ҫутӑ пакунлисене вӑрҫӑра тарӑхса  ҫитнӗрея, ге тӑвам ча- 
ваш ҫӗрӗ, ҫуралса ӳснӗ ен хӑю лӑх хушнӑраи, ҫак самантра  
вӑл офицертан пӗртте шикленмерё.

— Ты... негодяй!..—  пӳлӗне-пӳлӗне ҫухӑраш рӗ сехӗрлен-  
се ӳкнӗ поручик кутӑн чакнӑ май. Ку ӳсӗр еалтаксемпе  
ҫыхламсан майрасем умӗнче намӑс ҫеҫ курасоа ӑнланчё  
ӗнтё вӑл, ҫавӑнпа, ним тӑаайман енне, чугун ҫул ҫилче ӗҫле-  
кане кӑшкӑрчӗ:—  Д еж урнӑй , халех ҫар комендантне чӗнсе  
кӑлар!

Темпе вӗҫленетчӗ пач кӗтмен ҫёртен сиксе тухнӑ хирӗ- 
ҫӳ, анчах ҫак самантра етанци дежурнӑйӗ чана икӗ хуг  
шанлаттарчӗ, пӑравус ҫинҫе сасӑпа ҫухӑртса-кӑшкӑртса  
ячӗ, тормӑс таканӗсем кусгӑрмасенчен шалтлата-шалтла-  
та уйрӑлчӗҫ. Ҫавӑнпа усӑ курса, хайхи поручик вӑшт! 
ҫаврӑнчӗ те  вӗҫтере пачӗ дамӑсем еннелле, хӑпӑл-хапӑл  
кӗртсе ячӗ вӗсене вакуна. Хӑй те, тамбур картлашки ҫине 
хӑпарса тӑрсан, ҫинҫе те шуранка чӑмӑрӗпе салтаксене  
юнарё:

— Тепре кӑна лекӗр ман к у ҫ  тёлне!
Салтаксем перрон ҫинче чылайччен тӑчӗҫ. Микихвер ҫеҫ, 

Тӗрлемес станцинӗ урлӑ Куславккана каяканскер, аран- 
аран ҫакланса кӗрсе ӗлкӗрчӗ юлашки вакун тамбурне...  
Ара, хӑруш ӑ яппун вӑрҫинчен тӗрӗс-тӗкел таврӑннӑскер-  
сем, нимӗнле офицертан хӑрас ҫук ӗнтӗ вӗсем, ҫав ылтӑн 
пакунлӑ ҫамрӑк ҫынпа ӳлӗмрен татах тёл пулма лекессе  
вӗсенчен пӗри те ӑша илмерӗ, паллах.

— Ну, атьсемӗр, атьӑр, сывпуллашар!— терӗ Хёлимун,  
пуйӑе хӳри куҫран ҫухалсан.— Аттуш темскер чёре хӗсе  
пуҫларӗ, килелле тапмалла хӑвӑртрах. Танккамалӑх пур- 
ха яла ҫитнччен.

«Кил» сӑмаха илтсен, ыттисем те самантрах урӑлса кай- 
рёҫ, пӗрне-пӗри хыттӑн чӑмӑртаса-ыталаса илчӗҫ те каял- 
ла ҫаврӑнса пӑхмасӑр кашни хӑй еннелле уттарчё.

Хёлимун, хут ҫинчи пек каласан, Филимон Петрович  
Крапивин, вӑтам пӳрен шит тӑршшӗ ҫӳллӗрех тӗреклӗ ҫам-  
рӑк, пёр ҫирӗм ҫиччӗсене ҫывхарса пыраканежер, карттусне  
хывса, кӗскен кастарнӑ пулин те, тнкӗт пек хуп-хура курӑ- 
наман ҫӑра ҫӳҫне шӑлкаласа илчӗ, йӑлтӑр хӗвел ҫине хӗсӗк-  
рех хӑмӑр куҫне пушшех хӗссе пӑхса, хӑй ӑссӗн тем шухӑш-  
ласа кулоа ячӗ, вара кӑшт кӑна кукӑртарах урисемпе ҫч- 
рёппён nyoa-nyica, чугун ҫул хӗррнпе талпӑнсах утрӗ. П аҫӑр  
кӑна офицер ҫине тарӑхса та епресе пӑхаканскерӗн тӑваг- 
кал пичӗ калама ҫук ырӑланчӗ; кӑштах каҫӑр кӗске сӑмси,  
тачкарах тути иушшех йӑваш сӑн кёртеҫҫӗ ӑна.

Станци хӗррине ҫитсен, Хӗлимун сулахая пӑрӑнчӗ, вӑр- 
маиалла кӗтӳҫ пушши пек авкалангса кёрекен хӑйӑрлӑ ҫул 
ҫине тухрӗ, тепӗртакран лаштра хырлӑх хӳтлӗхне лекрӗ. 
Тӑван ялне, Экеҫе, ҫитме тата ҫирӗм ҫухрӑм утмалла-ха  
упӑн. Утаоси салтакшӑн тем ех мар, урине кивҫсн илес ҫук, 
вӑхӑчӗ иртет-ҫке.

Тул ҫутипе пӗрлех тӑроа пӗеехиеене нӑкӑ тултарма ӗл- 
ҫемӗн васкарӗ Хёлимун, ҫич-сакӑр ҫухрӑма тӑсӑлакан вӑр- 
манти оипетлӗ сывлӑша кӑкӑр тулли еывланӑҫемӗн виҫӗ ҫул 
хушшинче капланса ҫитнӗ тунсӑх пушшех амаламса кайрӗ, 
вӑйлӑрах та вӑйлӑрах хӑваларё качча. Ҫавна май влсканӑ- 
ҫемӗн васкарё Хёлимун, ҫич-сакӑр ҫухрӑма тӑсӑлакан вӑр- 
MaiH урлӑ туххӑм рах утса тухрӗ, пысӑках мар Вӑтакуҫ ялӗ 
витӗр иртрӗ, каллех вӑрмана кӗчӗ. Акӑ, ҫул ӑна Вӑрман-  
хыҫне те  илее ҫитерчӗ. Унтан тухса;н, лӑш тах сывласа ячӗ 
Хёлимун.

Ҫак ял ҫумӗнченех пуҫланать тата пилӗк ҫухрӑмра ла- 
ракан Экеҫ ҫӗрӗ. Кун пирки Хёлимун мӗн астӑваесах миҫе 
хут тавлашман-ши, ҫапӑҫман-ши вӑрманхыҫсемпе экеҫсем, 
ҫӗр чикки вара паян кун та ҫаплипех тӑсӑлса выртать-ха. 
Экеҫрен кайнӑ пӗр салтак тахҫан ӗлӗкех Кӗтерне патша  
умӗнче тем енӗпе паттӑра тухнӑ-мӗн те, ӑна кунтан пӗр ҫич- 
сакӑр ҫухрӑмра, Асакасси ялӗ леш 'енче, чи лайӑх хура ҫӗр 
каеса паиӑ. Анчах нумаях нурӑтайман гренадер, ҫирём пи
лён ҫул хӗсметре тӑнӑскер. Ҫар пурнӑҫё унӑн хӑвагглӑ еыв- 
лӑмне те шӗкё пек пёчӗккён юӑшласах хавшатнӑ. Ҫемйи  
пулман салтакӑн, ҫавӑнпа ҫӗрӗ Экеҫ ял общпнпне куҫнӑ.  
Халӑх ӑна хӑйӗн ытти ҫӗрёпе пёрл'ешгерме шут тытнӑ. 
Ҫапли ҫапла та, ӑҫта,н пёрлештерён кӳршё ял урлӑ. Экеҫ- 
сен телейне, салтак ҫёрне Асакассннчи пӗр ҫӗрме пуяи куҫ 
хыв)нӑ. Вӑл Экеҫ пуҫлӑхӗоене хӑех пулӑшма пулнӑ. Темле  
майлаштарнӑ ку ӗҫе ҫавскер, апчах Асакасси леш енчи пу- 
лӑхлӑ хура ҫёр вырӑнне экеҫсене чӑнах та ним илтмен-ту-  
MaiH Вӑрма,нхыҫ ялӗн ҫёрне пёр виҫӗ хут пысӑкрах лаптӑк  
касоа панӑ.

Ш ӑпах ҫавӑнтанпа тавлаш аҫҫӗ-хирӗҫеҫҫӗ икӗ ял халӑхӗ.  
Хӑҫан пӗр чӗлхе тупӗҫ вӗсем — никам та пӗлмест.

Вӑрманхыҫӗнчен тухса ҫухрӑм та утайманччӗ, пӗр ҫатан  
урапа хӑваласа ҫитрӗ Хӗлимуна. Ана чарма тесе  кӑшкӑрма  
та хатӗрччӗ салтак, сӑн асар ах  пӑхрӗ те, ялти пек м-ар, ху- 
лара пурӑнакан евёр тумлаинӑ ҫы;н, унран пилёк-ултӑ ҫул  
аолёрахскер, ларса пырать иккен унта. Вара ҫыхланас те- 
мерӗ Хёлимун, пӑрӑнса ҫул пачӗ. Тӑраитас ҫапах иртсе 
каймарӗ, ун тӗлӗнчех чарӑнчӗ.

—  Атя, салтак, кантар кӑштах уруна,— сёнчӗ хуҫи.

Хӗлимун тусанлӑ атти ҫине куҫ хёррипе йӑпӑрт пӑхса  
илчӗ, вара алӑ сулчӗ те, тӑрантасё ямшӑк ларкӑчӗсӗрех  
пулнмне, ҫак чипер тумланнӑ ҫын ҫум.н.ех хӑпарса ларчё. 
Ара, хӑй чӗнет-тӗк, мӗн вӑтанмалли.

— И нҫех лартса 'каяймӑп та, Экеҫе ҫех ҫигмелле ма- 
нӑн,—  нсӑрх/аттарчӗ ҫатан урапа хуҫи.

— Ш ӑпах ҫавӑнта каятӑп эпӗ,— пёлтерчӗ Хёлимун.
— Ҫав ялтамах мар пуле те?
— Ҫавӑнтанах ҫав. Яппун вӑрҫинчен таврӑнатӑп, ав.
— Апла иккен-ха-а...— тӗлӗнчӗ тӑрантас хуҫи,— Пал-  

лашар, эппин. Эпӗ — учитель. Петр Никифорч, теҫҫӗ мана. 
Икӗ ҫул та тулман-ха Экеҫе килнӗренпе, ял ҫыннисеве ҫа- 
пах нумайӑш не паллатӑп ёнтӗ. Кам йӑхёнчен пулатӑн  
вара?

Хёлимун вӑрӑм ӳстернӗ хура Ҫ ӳ ҫ л ӗ , тӑоӑкрах тӳрӗ сӑм-  
оаллӑ, темле ӑшшӑн йӑлтӑртатса тӑракан симӗерех куҫлӑ  
учителе пӗр самант тӗсете пӑхрё те шарламарӗ, хаш сыв- 
ларӗ ҫеҫ. Кайсан-кайсан кӑна калаеа хучӗ:

— Йӑхӗ-иачки... Й ӑхне ӑна хамӑн йӗркелесе ярас пу- 
лать-ха, имикке... Тепӗр тесен, ратнеоем пур май. Ъ рапа 
Ҫтаппашне пёлен пуль? Ун ачине, Ванькка ятлине, тытнӑ  
эпё. Хӗреанашшё, эппин,— мӗншӗнне хйй те  чухлаймасӑр  
кӑмӑллӑн калаҫрӗ учительпе Хёлимун.

— Телегинсене-и? Пёлетӗп, питӗ аван! пӗлетӗп,— терӗ  
Петр Никифорович.— Ачи те, Йӑванё, май пата вӗренме  
пычё кӑҫал. Ш ӑпӑрлан та ӗнтё хӑйне май, аптрамасть, арпа 
мар ун пуҫёнче...

Умра, сылтӑмра, усрав вӑрман курӑнса кайрӗ. Ун ҫу- 
мёнчех, сулахайра,— ял масарӗ. Ҫулё вара вёсен хушшипе  
тӑсӑлоа выртать. Ҫӗрлесенче ку ҫулпа ҫӳреме хӑякан сайра  
Экеҫре. Ҫынсем каланӑ тӑрӑх, час-часах уоал хӑвалать-мён  
кунта. М асар ҫинчи йывӑҫсем хушшинчен-и, таҫтан-н сиксе  
тухать те тытӑнать хӳтерме-е, тытӑнать хӳтерме-е... Ҫавӑн- 
пах-ши, тӑр-кӑнтӑрла шулсан та, Хёлимун темиҫе те ҫаврӑ-  
на-ҫаврӑна пӑхрё сулахаялла. Ара, вӑрҫӑра тӑшманран та 
хӑраман-ха вӑл. Анчах усал-тёсел вӑл яппун салтакӗ мар- 
ҫке, ҫавӑнпа, тем пек палгтӑрлансан та, шик ленте рет кӑш- 
гах. Учитель вара хӑмк та мар. Тёлёнмелле. Гепёр тесен, 
илтмен те пулӗ-ха ку ҫын ваттисем мён-мён каласа сехёр-  
леитернине.

Масартан кӑшт иртсенех Экеҫ ялё курӑнса кайре. Тем 
пыеӑкӑш ҫурлана аса иштерет вӑл, сӑрт айӗнчи нӗчёкҫё
чӑнкӑ юханшывсен хӗррипе кукӑрӑлса выртаканскер. Вар- 
рине хальтерех уссе лариа Ешлеккассипе Кутьуккасси  
хулӑнлатса яраҫҫё упӑнне, пуҫӗпе вӗҫёнче вара каллеч

пӗрер урам кӑна, чӑн та, самаях сарлакаскерсем, тата  
леререх — Ҫӗнкас. Вӑл ӗнтӗ -  ҫурла аври.

Хӗллмув мӗн астӑваюсах ҫапла курӑнатчӗ Экеҫ ку тӗл- 
тен, халӗ те  ҫаплах. Ял хушшинче те аякран пӑхсан улшӑ- 
нуоем ҫук пек. Аслӑ урам пуҫӗнчи тӳпемре кӑна пысӑк 
ҫурт лартаҫҫӗ пулас, пури тавра йывӑҫ пусмасем апла та 
капла каркал a m  пӗтернӗ.

—  Ну, Филимон, ҫитсе те пыратпӑр ав тӑван ялна,—  
йӑл кулса, пушӑ аврипе Экеҫ еннелле сулчӗ Петр Ники
форович,— М ёнлерех-ха ӗнтӗ малашнехи ӗмӗтсем салта- 
кӑн?

Ялалла ҫывхарса пынӑҫемӗн савӑнӑҫпа ытларах та ыт- 
ларах  ҫиҫекен Хӗлимуна ҫак сӑмахсем сасартӑк  шухӑша  
ячӗҫ.

—  Ара, ӗмӗчӗсем-мёное<м вӗсем... Вӑрҫӑран чӗрех тав- 
рӑнтӑм, ав, халь пурнас пулать ӗнтӗ,— текелерӗ вӑл, ҫавӑн- 
тах тӑрантас ҫинчен амчӗ.—  Спаҫҫип сана, учитель коспо- 
тин. Кунтаи ӗнтё эп хамах Кутьуккасси хыҫӗпе тӳртен анӑп 
Анаткаса.

Оамаях ҫӳллӗ тӳпемрен ҫӗлен пек авкаланса анакан  
ҫулран сулахая пӑрӑноа, Кутьуккасси хыҫӗпе тӳрех хура  
кӗпер патне тухрӗ вӑл, у,н урлӑ каҫсанах Анаткаса кӗрсе 
кайрӗ. Сӑмахпа каласа кӑтартайми ӑшӑ та ырӑ-ырӑ туйӑм  
ярса илчӗ ӑна тӑван урама пырса ҫитоен. Тёрӗсрех, ялалла  
ҫывхар1нӑҫемӗнех тӗвӗленсе сарӑлса пынӑччӗ-ха ҫав туйӑм, 
халь ӗнтё чӑннипех капланоа ҫитрӗ, пӗтӗм ӳт-пёве, шӑм- 
шака ҫӑмӑллаитароа ячӗ пек, чунра та темскер ӑшши, каш
ли пӳрне пуҫӗ таран вӗрилентерекенни тапса тӑрать пек.

Виҫё ҫул иртрӗ Хӗлимуна салтака илсе кайнӑранпа. 
Ҫапах, ялӑн! аякран курӑнакан сӑнё  пеюех, урамсем те  ун- 
чченхиллех Экеҫре. Хресченсен ҫурчёсемпе хуралтисем ҫав- 
ҫавах такамран пытанасшӑн пулнӑ евӗр пусӑрӑнса ла- 
раҫҫӗ. Хура пӳртсем те  сахал мар-ха. В ӗсене вара ҫурхи  
ялкӑр хӗвел те  ҫутӑ оӑн 'кӗртеймест. Урам «ҫурла аврипе»—  
Ҫёнкаспа хӗресленнӗ тӗлти ватӑ йӑмра ҫеҫ пушшех хӑвӑл- 
ланюа, сайраланса кайнӑ пек туйӑнчӗ Хӗлимуна, кӑшт ҫил 
вӗрнипех нӑтӑртатса-шӑтӑртатоа ларать. Унӑн ҫулҫисене  
халь пёр пикенсет шутлаоа та кӑларма пулать пуль, тупа- 
та. Татл ӑна хирӗҫ и«ӗ хутлӑ капмар ампар ӳосе ларнӑ^ хӑй  
мул-пурлӑхран пуянииле мухтанса, тилӗ капкӑнё мӑнӑш  
ҫӑрине кӑнтарса кӑтартать... Кашкӑр Млкулин ампарӗ  
ӗнтӗ ку, паллах. Хуҫн пекех каппайчӑкскср. Ампарӗ  
кӑиа-и, ҫурчӗ те, ав, Микулан ыттисем ҫине ҫӳлтен каҫӑ- 
рӑлса пӑх)ать, куршлсенчсп ик-виҫё хут сарлакарахскср, 
ҫутӑ кантӑкӗсене йӑлтӑртаттарсах йӗкӗлтенӗн туйӑнать.

Апла-ха, эппин, Микулана выран ҫитми пулнӑ иккен, аМ- 
парне те пулин урам вар ране лартнн. Ну, юрӗ, калаҫмаллч- 
сем nyp-xia Хӗлимунӑн Микулапа, тата уйрӑмах унӑн ывӑ- 
лӗпе Алюшпа...

Ялалла анн/ӑ чухнех асӑр хар ӗ  Хёлимун: ҫитӗннӗ халӑх  
халӗ пахчара, ҫӗрулмипе ытти тӗрлӗ ҫимӗҫ акнӑ-лартнӑ ҫӗр- 
те. Ҫавӑнпа урамра вӗтӗр-шакӑр ача-пӑча кӑни курӑнкала-  
рӗ. Тага шӑрӑха пула юлхавланнӑ улайккасем пёр-ик ҫӗрте  
тапӑнам пек туюаласа лёвлетрёҫ. Ҫапла чиперех ҫитрӗ  
Хёлимун килне. Вӑрҫа кайиччен ҫулталӑк маларах лартнӑ-  
ччӗ те ҫуртне, кивелме ӗлкӗреймен-ха вӑл, пӗренисем ҫеҫ  
кӑшт тӗксёмлениӗ. Ҫапах, Кашкӑр Микули мунчи пысӑкӑш  
кӑнаскер, чӳрече хупписене хупса хӑмапа хӗреслӗ ҫапса  
хунлскер тата хӑлтӑркка лупасайсӑр пуҫве ҫумра нимле  
хуралтӑ та ҫуккипе ҫап-ҫара курӑнаканокер, туртмарӗ сай
гака килӗ хӑй енне.

Хёлимун, ҫӗнӗ вӑйпа шӑтса тухнӑ вӗлтӗренпе мӑянн тап- 
та-тапта, картиш урлӑ пахчана иртрӗ. Тамаша-а! Ҫӗрулми  
лартса та хӑварнӑ-ҫке кунгга, вӗр-ҫӗнё йӑрансем хуп-хуран  
йӑрӑмланса выртаҫҫӗ. Ҫтаппаш тӑрӑшнӑ пулё ӗнтӗ, шанман  
курӑнать кумӗ ҫуркуннепех таврӑнаоса.

Хӑйӗн кичем кил-ҫурчӗ ҫине пӑхса тӑчӗ-тӑчӗ те Хёлимун  
алӑ сулчӗ: ара, каярах та килсе йӗрке тӑвӗ-ха. Халь вара  
Ҫтаппаш патне, хӑтлӑ ҫӗре гсаяс килчӗ унӑн. Тата, тем те
сен те, унран ҫывӑхрах ҫьшни те ҫук ялта. Чим-ха, апла 
мар. Тӗрӗсне каласан, пур тепӗр хаклӑран та хаклӑ чун. 
Анчах ку вӑл пач расна япала. Тӗл пулма та унпа каҫпа 
улахрах вырӑнта кӑна май килет пуль-ха. Ун чухне ҫырлах- 
тарӗ каччӑ тунсӑхне. Эх, мёнле-мӗнле сӑмахсем хатёрлесе  
хуман-щн Хёлимун ҫав тӗлпулу валли! Инҫет Хӗвелтухӑҫ  
тӳпи айёнче окопра выртна чух та, лазаретра асапланнӑ  
чух та, пуйӑспа нумай-нумай кунсем халтӑртатса таврӑннӑ  
чух та шӑрҫа пек суйла-суйла пухнӑ вӑл вӗсене. Анчах вӑ- 
хӑт ҫитмен-ха каламашкӑш. Нумаях та юлман каҫчен, ҫа- 
пах кӗтмелле-ха...

Хӗлвмуц Ҫтаппанӑн урам урлӑ ылмат ларакан пыеӑках  
мар типтерле пӳрчӗ еннелле пӑхюа илчё. Тӑррнне ҫенёкӗ  
таран чуспа витнӗ, ҫенӗкне вара —  улӑмпа. Урамалла икӗ 
чӳрече каснӑ. Чӳрече хупписене кӗтеслӗн-кӗтеелӗн хуҫланса  
пыракаи, вырӑн-вырӑнпа кӑна авӑнчӑкланаюан эреш семпе  
илемлетнӗ. Тёрӗре ҫав эрешсем чӑвашшӑн чи хаклӑ япала- 
оене — хӗвеле те ҫӗре, пӗлӗте те  ҫулӑма сӑнласа параҫҫӗ. 
Вырӑсла хапха лартнӑ, анчах хӑмн ҫитмен курӑнать те, ун 
ҫумёнчи хӳмене урамалла пӑхакан мунчи патнсх ҫитерей- 
мен, вӗрлӗк карта тытоа хунӑ вара айккинерех. Ҫавӑнпа

пыоӑк картишӗн хыҫал енче самаях а|слӑ лупас, кивё ҫурт  
пуринчен тун/ӑ вите курӑнаҫҫӗ. Хёлимун нӗлет: хапха хуп- 
ласа тӑракан тӗлте тата кӗлет пулмалла, ун умӗнче ял ҫын- 
нисем юоэма пыроа пӑрахнӑ урапа-ҫуна купаланса выртать 
пулӗ-ха. Ҫённисетае тума та ӑста Ҫтаппан... Кӗлет хыҫӗнче 
вара сулахайра пысӑках мар йӗтем, ун ҫумӗпе ҫырма патне 
ҫитичченех пахча анӑть.

Эрешлӗ арчине, сӑм ах  май каласан, кумӗ туса па- 
нӑокерне, ярса тытрӗ т е  Хёлимун, вёлтренпе ытти ҫумку- 
рӑкеене каллех атпипе таптаюа хуҫа-хуҫа, у рама тухрӗ, ун- 
тан тӳрех Ҫтаппансем патнелле ҫул тытре.

Калинкке уҫах, ҫашах пӳртре те, картишӗнче те иикама  
курмарӗ Хӗлимун.

Кил хуҫисем пахчара улм.а лартаҫҫӗ-мӗн. Пӗтӗм ляптӑ- 
ка тенӗ пек йӑранласа пётернӗ ӗнтӗ. Питӗ ир тухать ҫав 
хресчен ӗҫе.

—  Хӗреснатте таврӑннӑ, хӗресиатте таврӑннӑ!— Хӗлиму- 
Hia чи пирвай асӑрхаса, еавӑкӑ^лӑн кӑшкӑреа ячӗ Ванькка, 
тӑххӑрсенчи ача. Хӑй ура тупанне ҫӗре  перӗнтермесӗр вӗҫ- 
терсе ҫитрӗ салтак  патне, ҫавӑнтах вӑтаннипе тӑп чарӑнчӗ 
те пуҫне пӗкрӗ, хуралса пётнӗ аллисене ниҫта чикме аптӑ- 
раса, ҫурӑм хыҫне пытарчӗ.

— Эй, ачам, епле ӳоее кайнӑ эс!— вӗлт ҫӗклерӗ ӑна 
ҫӳлелле Хёлимун.

Л еш ӗ савӑншипе чыхӑна-чыхӑна кулчӗ, каллех ҫёре анса 
тӑреан та ниҫта шӑнӑҫтара пӗлмерӗ телейне, вара пикеноех 
чӗне пуҫларӗ:

—  Атте, aiiFie, аеатте, килӗр кунта, ман хӗреснатте тав- 
рӑнмӑ вӑрҫӑраи, хёресматте таврӑннӑ!

Тепӗр тесен, Ҫтаппан хӑй те асӑрхарё ӗнтӗ кумне, ҫа- 
пах, сухапуҫ тытса пыраианскер, йӑрана пӑрахнӑ ҫӗрулми  
вӑрлӑхне витсе тухрӗ-тухрех. Biapa Ҫтаппанпа арӑмӗ Кули- 
Hie, вёсен аслӑ ывӑлё Арҫҫи, лаша ҫавӑтаканскер, Ҫтаппан 
ашшӗ Хветут мучи пурте пӗр харӑс кӗпӗрленсе пычӗҫ Хӗлп- 
мун патне, чун-чӗререн савӑнса ыталашрӗҫ, саламларӗҫ  
пӗрне-пёри... Салтак, хресчен пурнӑҫне лайӑх пслеквнекер, 
пит иумай чӑрмантарса тӑм арӗ кил хуҫисене, ӑна ӗҫлеттер- 
ме 'килӗшесшӗн мар Ҫтанпана хулпуҫҫипе тӗксех ун вырӑн- 
не тӑчӗ сухапуҫ хыҫне, Арҫҫие лашана уттарма хушрӗ. Ҫӗр-  
ӗҫӗшӗн тунсӑхлаоа ҫитнӗскерӗн, сухапуҫ  сулмаклӑхне туи- 
нӑран хулӗсем камӑҫсӑррӑн сӑрлатса илчӗҫ унӑн, вӗсем 
ҫеҫ-и пӗтӗм шӑмшакӗ хӗрсе кайрӗ, темле ҫӑмӑлланнӑн  
туйӑнчӗ. Хытӑрах еҫ е м ҫ е р е х  ҫӗрте ҫиелелле тухма е шала- 
рах чаваланса кӗме ӑнтӑлакап сухапуҫне пёр пусса та пӗр 
ҫӗклесе утрӗ вӑл, касӑ тарӑнӑш не тип-тикӗс тытса пычӗ.

— Пӑх-халӗ, еплерех ҫыпӑҫать аллу, хресчен ӗҫӗнчен 
уйрӑлса та курма,н тейӗн, маттур,— ырларӗ ӑна Хветут 
мучи, касса куҫлантариӑ ҫёрулми вӑрлӑхне ун хыҫҫӑн пӑ- 
рахса тӑраканскер.

Пӗрле тытӑнса, юлнӑ ӗҫе часах пӗтерчӗҫ, унтан, пурте ҫӑ- 
вӑнса тасалнӑ хыҫҫӑн, Хёлимун таврӑннӑ ятпа ҫитӗннисем  
сӗтел хушши.не пуҫтарӑнчёҫ. Вӑхӑчӗ кахал апачӗ патнелле  
ҫывхарнӑччӗ ёнтӗ. Кулине ҫӑмартапа ӑш аланӑ кӑтра кӑм- 
папа пӗр чӑм сӑра кӑларса лартрӗ. Ҫтаппан, кӑкӑрӗ ҫумнз  
тытса, пуҫламан ҫӑкӑр касрӗ, ҫемьери чи хаклӑ оавӑта —  
мӗн авалтан упранакан ҫӑрхата сӑра тултарчӗ, Хветут 
мучие тыттарчӗ. Л еш ӗ турӑш еннелле тӑрса пӗр-иккӗ сӑх- 
сӑхса илчӗу шуралнӑ, анчах ҫав-ҫавах ҫӑра мӑйӑхӗпе сухалӗ  
витӗр пач курӑнман ту тине тем каланҫи туса сиккелентер- 
чӗ, ҫакӑн хыҫҫӑн ҫеҫ ларчӗ те ҫӑрхата ҫӑварӗ патне илсе 
пычӗ. Ёҫ хыҫҫӑм ӑш хыпнипе ҫунаканскер сӑрана тӗппи 
ӗҫсе ячӗ вӑл, кӑмӑллӑн эхлеткелерӗ. Унтан Ҫтаппан хӑй  
ӗҫсе пачӗ, вара кумне тултараа тыттарчӗ савӑта.

— Чимӗр-ха,— тем аса илсе, ҫӑрхата сӗтел ҫине лартрӗ  
Хёлимун, унтан хӑпӑл-хапӑл тӑчӗ те  кӑмака ҫине хунӑ ар- 
чине майса илчӗ,— вак-тӗвек ҫеҫ те, асӑнмалӑх парнелем-ха  
сире кӑсене,—  терӗ вара, тӗрлӗ япаласем туртса кӑларнӑ  
май.

Хветут мучипе Ҫтаппана чӗлӗмсем лекрӗҫ. Чӗлӗмӗсем  
иккӗшӗн те  пёр пекех, каснӑ-лартнӑ ҫын пуҫӗ. Пичӗ ҫав  
ҫынсен тӗлӗнмелле: хёсӗк куҫлӑ, пӗчӗк те каҫӑр сӑмсаллӑ,  
ҫӑварне тем сарлакӑш кароа пӑрахнӑ... Кулинене хӗрлӗ че- 
чеклӗ, шерепеллӗ хура тутӑр тивӗҫрӗ. Арҫҫие чӑн-чӑн са 
тин кӗпе, кӑвак тӗслёскер, лекрӗ, Ваньккаиа вара — хуп- 
хура йӑлтӑркка пушмнк. Тата шӑмӑран тунӑ пӗчӗкҫӗ арча 
кӑларчӗ Хёлимун, уҫса, унта мён пурршне Кулинене ка
та ртрӗ:

— Мӗнле пек, хӗрсене килӗшмелле парне-и ку?— ыйтрӗ 
хӑй.

— Чапчушка-а,— тӗлӗнчӗ Кулине.— С ӑ н ч ӑ р ӗ — кӗмӗл. 
Мён тери хитреске-ер. Тупата, пирён ялта ндкнмӑн та ҫук 
ун пекки.

— Эппин, парни япӑх мар-ха?— тӗпчерӗ Хёлимун.
Кулине ӑна куҫран пӑхса илчӗ те кӑмака умнелле пӑ-

рӑнчӗ.
— Ара, парни аванах, нванах,—. текелерӗ хӑй.
Хёлимун пӗчёкҫӗ арчине хупюа каялла чикрӗ, сӗтел хуш-

шиме ларчӗ, ҫурхатне ҫӗклерӗ те:
— Сире тёл пулнӑ ятпа, тӑвансем,—  терӗ, унтан тӗппи 

ӗҫсе ячӗ сӑрана.

—  Ну, Хёлимун, калаеа пар, эппин, мёнле-ке унта...— 
ыйтрӗ Ҫталпаи, лешӗ кӑшпах сывлйш ҫавӑрса ярсан,— Яп- 
пунсене вӑйлӑ тӳнккенӗ-ке эс, Кайорки хӗресне тнвӗҫнё, ав...

Кутник сакки ҫ ш ч е  л ара кая Ванькка хӑй ҫумне хӗ- 
реснашшӗ парнеленё хура пушмака хунӑ та ҫӑвар карса  
нтлет аслисене, тйпра пӗрчисемпе вараланса пӗтнӗ пуҫне 
кӑтйрт-кйтйрт хыҫса илет тйрсан-тйрсан, тура таврашне  
ахаль те  гастех кймёлламаи хура ҫӳҫне пушшех тӑрмалать. 
Тата ашшӗпе аслашшӗ мйкйрлантарса яиӑ тӗлёнтермӗш  
чӗлӗмсем ҫине пйхкаласа илет. Ҫав чӗлёмсем кайран, чылай 
ҫулсем иртсен, унйн куҫне уҫаоеа та, хӑйне вилёмрен ҫйлас- 
оа та ӑҫтан пӗлтӗр-ха вӑл халӗ,

—  Эй, тӳнккеоси-качки,—  кун пирки пит кймйлтанах  
калаҫасшӑн пулмасӑр аллине лаш сулчӗ Хёлимун.—  Тӳрря- 
пе калас-тйк, Ҫтаппан, икӗ ҫула яхӑн ҫапйҫрём, кам кама 
тӳнккени.не иттуш чухлаймарйм. Тем мурӗлле пулса пырат- 
чӗ-ҫке: эпир тӗветтӗмӗр-тӗветтӗмӗр те самурайоене, офицер- 
сем пире: «Чакйр, умсӑрӑн кӗҫех ҫавйрса илеҫҫӗ!»— тесе  
хйвал'ама тытйнатчёҫ... Тепӗр тесен, ху та пёлен пуль, пать- 
ка, вйрҫй епле вӗҫленнине.

—  Экке-ей, ара,— шашт тёлёнчӗ Ҫташган, хӗрарймйнни  
пек ҫӳхе тутине тйсеа,— нивушлӗ ҫав тери вййлӑ ҫав яппун- 
сем?

—  М ӗнле калас, вййӗ тесен, тьху кйна, иккӗш-внҫҫӗш те 
пирӗн пёр салтака тймаҫҫӗ вӗсем. Тыткӑна ҫакланнй с-аму
ра йсене ҫйнйх пушаттарнйччӗ пӗррехгагче. Ёненсен ӗнен, 
ӗненмесен ian ӗнен, пилӗк пйтлй миххе ййтса аятараймаҫҫӗ  
ҫавсем вакунрая... Эй-ҫке, кайран та вйхйт тупйнӗ-ха, халь 
ун пирки пуплешсе ҫйвар тутине пётерес мар. Эс маиа вйт, 
амикке, ялти пурнйҫ ҫинчен каласа пар луччй. Хйҫантанпа  
пёр хыпар та илтмен...

—  Ялта мӗн ӗнтӗ, пурйнатпйр хуллен,— сассине пуоарчё 
Ҫтаппан.— Хамйр, тесен, турра шекӗр, йыш хушйнсах пы- 
рать, эс кайнйрашта Кулине хӗр ҫура.теа пачӗ. Ав, сйпкара  
тутине чаплаттарсах ҫывйрать. Тарье ятлй хучӗҫ чиркӳре... 
Сймах май, ӳлӗм хамйр ялта та чиркӳ пулмалла. М асар  
натёнчен куртӑн пуль, аелй урам пуҫӗнче лартма тытйннй? 
Ш йпах ҫавй, ийя. Халйх тесен, пурнйҫӗ япйхланчӗ-ха. Эсир 
лере кисрентертӗр те тёнчене, хумӗ кунтах ҫитрӗ ить. Ха- 
лйхӗ те  Р аҫҫейӗпех  и.улхдаать тет хйй. Чйвашсем те  таҫта  
Атйл хӗрринче пупеане хирёҫ ҫӗкленнӗ тет-и ҫав... Пирӗн хун
та, турра шӗкӗр, лйпах-ха; ййлтах ӗлёкхилле пырать. Каш- 
кйр Микули, ав, ҫаплах ялта чи кервен хуҫа. Сан ҫӗрӳ ҫинче 
тырй туса нлчӗ, пахчунта — улма. Ара, мана, тйванне ак- 
тармасан-ларттармасаи, парляклйх та пулин вырттйр ҫӗрё,

кантӑр терӗм те, ҫук, итлекен тупӑнмарӗ ить... Кӑҫал та 
аиса-лартса хӑварчӗ-ха. Ҫапла кунта пӗр ят ҫавӑрса илег, 
унта тепӗр ят, пухӑнать хайхи икшер теҫеттинранах. Ал- 
хасмаллипех алхасать ҫын.

— Эппин, вӑл аипаланнӑ-ха унта?!— тӗлӗнсе те тарӑхса  
ыйтрӗ Хёлимун.—  Эп вара пахчана улма лартнине куртӑм  
та, эсир тӑрӑшнӑ тесе хӗпӗртесех кайрӑм. Пустуях савӑн-  
тӑм апла.

— Каккуй унта-а! Я ханне те  ямарӗ. Старӑстӑпа иккӗш 
каварлашнӑ та, пушали ыйт...

— Ы-ых, эерелсем! Эп кӑнаооа кӗтнӗ ӗнтӗ, ш ансах тӑнӑ. 
Ак, курӑр, еавӑнӑр текех!— чӑмӑрне кантарса шӑл витӗр 
каларӗ Хёлимун.—  Пур-ха ман сӑлта® вёсемпе калаҫмаш-  
кӑн, пур. Пӗлетне, Ҫтаппан, салтака кайнӑ чухне мана мӗн 
иаласа пачӗҫ: вӑрҫа чӑннипе Кашкӑр Микули ывӑлӗн Алю- 
шӑн ят тухнӑ-мӗн. Микула вара ун вырӑние мана, ухм ахз,  
тёртсе янӑ.

— Апла эппин!— тӗлӗннипе чӗлхине ҫатлаттарчӗ Ҫтап- 
пан. -  Калап ун чухне, мӗнле-ха пит уесе чупа пуҫларӗ ку 
Микула теп.

— Вӑт ҫапларах, Ҫтаппан,— питлӗх пек еарлака ал 
лаппипе сывлӑша ҫурса илчӗ Хёлимун.— Куран, Кашкӑр  
таврашеемпе сунарҫӑ чӗлхипех калаҫмалла ман. Хама мӑш- 
кӑллаттарма-и1? Ҫу-ук, Георги хӗресӗн кавалерӗ мӑшкӑл-  
латтармӗ хӑйӗнчен... М ӗ»  кӑна тӳсмерӗм пуль эп вӑрҫӑра,  
пӗлесчё сан, кум. Ик тӗлтен амантӑм, кӑшт ҫеҫ леш тӗнче- 
не тӳнклетмерӗм. Пӗтӗмпех вӗоене, ҫӗр ҫӑтмаясене, пула! 
Пӗтӗмпех!

Пӗр хушӑ пӳртре никам та ним шарламарӗ. Кулине ҫеҫ, 
кӑмака вучахӗ умӗнче тӑрмашаканскер, тем калас тенӗн  
темиҫе хут та туртӑнчӗ арҫынсем еннелле, анчах хӑяймарё, 
упӑшки ҫине кӑня ыйтуллӑн пӑха-пӑха илчӗ. Леш ӗ ӑна ӑч- 
ланчӗ пулас, хаш сывларӗ те сӗтел ҫинче йывӑҫ кашӑк ав
рипе тем чӗркеленӗ пек турӗ.

— Ну, мур патне халлӗхе ӑна-кӑна,— хӑй ӑссӗн тем 
шухӑшласа алӑ сулчӗ Хёлимун.— Ванькка, кил-ха кунта, 
пёр вӑртт1ӑн ӗҫ хушам сана.

— Мӗн ӗҫчӗ, халех эп,— пушмакне аллинчен вӗҫертме- 
сӗр чупса пычӗ хӗреснашшӗ патне ача.

—  Кӑна халех уруна тӑхӑн та, пӗлетӗн-и, Ҫӑпата Мат- 
висем патне вӗҫтер. Альтюк аипуна систер... эп таврӑннн  
ҫинчен. Тулӗк никам та аи илттӗр. 4ir пирвай хама ҫывӑх  
ҫьюсемпе курнӑҫас к и лет ман. Анлантӑн-и?— пуҫран алӑпа  
шӑлса каларё хӑй юратнӑ ачана Хёлимун.

— Ара, тӑхӑнма та юрать-и пушмака?— иккӗленчӗ

Ванькка. Ку самаятра уншӑн чи кӑсӑкля ҫакӑ пулчӗ курӑ-  
и'а/ть.

— Эккей саяпа,— 'кӑмӑллӑн кулчӗ хӗреснашшё,— халь 
тӑхӑнеа юлмасал, кайрав пурпӗр тӑвӑрланать вӑл сана. 
Ача хӑпӑл-хапӑл тӑхӑяса ячӗ пушмаюве.

—  Тульккӑш Альтюк авпа халь Кашкӑрсем патӗнче вӑл. 
Ҫавӑнта каяс-и?— ыйтрӗ хӑй.

Хёлимун, вӑл мӗн каланиие тӳрех ӑнламса илеймесӗр, 
пӳртре ларакавсене пӑхса ҫаврӑнчӗ. Лешобм, аванмарлан-  
са, ,вим тӑва пӗлмерӗҫ.

— Эс, мӑнукӑм, Альтюк аппу патве ан ҫӳре. Тух-ха  
луччӑ урам а,— хушрӗ тепӗртакран Ваньккаяа Хветут 
мучи,— тӗлӗнтер пёрре ачасеве пушмакуна, ҫӑварӗсеве кар- 
са пӑрахчӑр,— М ӑнукӗ тухса кайсан, ывӑлне хушрӗ:

—  Пытарса тӑма кирлӗ мар, Ҫтаппая, тӳртен каланин- 
чен ыррв ҫук...

—  Эппвн,— терӗ Ҫтаппан, кашӑяне шап хурса,— тепӗр 
усал хыпарне те халех пӗлтерем... Хӗлимув, хуйхӑ пӗччен 
ҫӳремест ҫае  халь. Ҫапах эс салтак, кӑмӑлу ҫирӗп пуль. 
Ҫавӑя пек вут вятӗр тухрӑн пулать те...

—  Кала, ара, калас сӑм ахна!— чӑтӑмсӑррӑн пӳлчӗ Хӗ- 
лимун.— Эс мава пӗлен. Кала тӳрех. Ҫап та пӗрре дамка- 
ран, уйӑх айлатса выртиччен, чӑтайоан тӳссе ирттерем пӗр 
кана пурне те. Ёҫё те пӗттӗр ҫаяӑнпа.

—  Эппин, итле,— темшӗн тата саосин.'е хытарсах каларӗ  
Ҫтаппая.—  Альтюк качча тухнӑ сав...

Хёлимун анраса кайнӑ яек  ларчӗ пӗр хушӑ, унгган тӑчӗ, 
каллех лак ларчӗ. Мён илтет вӑл, мӗн илтет чи ҫывӑх тӑ- 
ванӗнчен, хӑйӗн кумӗнчен?!

—  К ама?— хӑйӑлтатса тухакан сасӑпа ыйтрӗ вара.
—  Микула Алюшие.
—  Ҫук, ҫук!— килӗшесшён пулмарӗ Хёлимун.— Кирек  

кам(а тухсав  та, ӑна мар...
—  Ҫавнах тухрӗ ҫав,— хаш еывларӗ Ҫтаппан.
Кулине, куҫҫулӗ кӗҫ-вӗҫ пӑчӑртанса тухасса туйса, пуҫне

пӑрчӗ, Хветут мучи те мӑк пек куҫ харшпне сиккелентерсе  
илчӗ.

—  Ы х-х!— ҫапрё Хӗлимун сӗтеле чӑмӑрӗпе, яшт сиксе  
тӑчӗ. Тӗреклӗ ураллӑ юман сётел ҫинчи савӑт-сапа овкке- 
лесе-таш ласа илчӗ, йывӑҫ кашӑк ҫёре персе анчӗ.— Ых-х! 
Ҫавсемех тӗп турӗҫ пулать-ха... Вӗлереп Кашкӑрсене пурне 
те! Л еш не те, тискер кайӑкпа ҫыхланса кайвӑ кёрт амине, 
пӗрлех кӑнтарӑп. Тӗп тӑвап йӑлтах, пырши-пакарти тухи- 
ччен таптаса-ватса тӑкӑп Экеҫ самурайӗсене!

Ҫтаппан та ҫёкленчӗ, Хӗлимуна хулӗнчен чӑмӑртарӗ.

— Эс... мӗн-ҫке... Ытлашш» ан... Татӑклӑ шут тытиччен 
шухӑшлас пулать кӑштах ӑна-кӑна тетӗп-ҫке. Кашкӑрсен  
вёсен йӑхё кӑклӑ, пурне те кӑкласа пӗтереймӗн. Пулки пул- 
нах ӗнтӗ, мур ҫисе ятӑр tana, алӑ сул ҫав вӑрӑ-хурнхсем  
ҫине. Атя ӗнтӗ, иртсе кайтӑр та халлӗхе... кайран куҫ курӗ  
тетӗп... Пурӑнас пулать-ҫке пӗрех.

— Ҫук, Ҫтаппам! Пӗр.и те тепри кашкӑрсенчен хӑрама  
тытӑнсан, патька, пурнӑҫ саҫҫим малалла- каяе ҫук  ҫӗр 
ҫинче. Эппин, юехре хӑппипе нишленсе пурӑнас мар вӗсем- 
шӗнех. Тата ун пеккисене кӑна курман эп... Мӑшкӑллаттар-  
ма-и ҫавсене? Тавӑрап, пуринш ӗите  тавӑрап, курса тӑр!

— Ах, Хӗлиму-ун,— калаҫӑва хутшӑнмаоӑр тӳсеймерӗ  
Кули)не,— ҫапли ҫапла пуль те ҫав, вчам, ӑҫтан сурӑн Ҫ и ле  
хирӗҫ. Кам хирӗҫ тӑрайӗ халь Кашкӑрсене? Т а т а х а л ь ӗ н т ё  
мӗн сӗкӗшмелли? Вӑрҫӑран, тавах турра, тӗрӗс-тӗкелех тав- 
рӑнтӑн. Ҫулпа та пит аптрамастӑн-ха. Пирӗн Ҫтаппанран  
вунвӗр ҫул кӗҫӗн ить-ха эс? И-и,шӑп вӑйпитти ҫын. Альтюк- 
шӑн эс пӗртте ан кулян. Ашшӗ-амӑш ҫылампа панӑ пулоан, 
татахчӗ. Хӑй ирӗкӗпе кайшӑ терёҫ качча. Эппин, юратман  
вӑл сана, тарӑнрахтирӗке сӑваплӑ туйӑмран маларах хунӑ. 
Ун пек хӗрарӑма ҫухатнӑшӑн кулянма-и... Тьху! Луччӑ  
лӑплан та ҫӗнӗрен йӗркеле пурнгӑҫна. Ҫтаппан пулӑшӗ... 
Авлавса яр та пурӑн мӑш ӑрупа кӑвакарчӑн пек. Чав1сине 
ҫыртса пӑхтӑр лешӗ кайрав. Анлантӑр кама ҫухатнине.

— Эс, ыльӑм, пастай-ха кӑштах,— лӑплантарчӗ Хӗли- 
муна Хветут мучи те.— Кӑмӑл хӗрӳлӗхӗпех тимӗре хӗртсе  
аваймӑн. Ҫап-ҫут пуҫпа шухӑшлас пулать сан пурин ҫинчен 
те. Вара мӗн тӑва1с т е и — хӑвӑн ирӗкӳ. Капла халлӗн, 
ыльӑм, ӗҫ тухайрас ҫук, пуҫна ҫеҫ ҫухатӑн.

Арав-аран лӑплантарчӗҫ ҫапла йӑпаткаласа Хӗлимуна. 
Салтак кӑмӑлне уҫас тесе, Кулине кӳршёрен кӑрчама та 
тупеа килчӗ. Вара тата кӑштах ӗҫкелесе-ҫикелесе ларчӗҫ, 
анчах тек сӑмах ҫыпӑҫмарӗ. Пурпӗр килне ямарӗҫ Хӗ- 
лимуна Ҫтаппаисем, ҫӗр выртма та хӑйоем патнех хӑварчӗҫ. 
«Ара, хӗрӗнкёпе тем туса хурӗ. Паян куҫран ан вӗҫертех  
ӑна, ыльӑм. Ачи лайӑх-ҫке, ун пек хӗне тӳоее ирттернё хыҫ- 
ҫӑн пӗтме парас марччӗ ӑна»,— хушоа хӑварчӗ Ҫтаппана  
Хветут мучи хӑн тухеа кайиччен.

...Ванькка, урамра таитӑшӗёемпе чупса ывӑннӑ пулин те, 
урайӗнче хӗреснашшӗпе юнашар чылайччен ҫывӑрса каяй- 
масӑр выртрӗ. Унӑн синкерлӗ аллисене, сарлака кӑкӑрӗ 
сывланӑ май тимёрҫ вӗркӗчӗ пек хӑпара-хӑпара илиине рех- 
етленсе те ӑмсанса пӑхса выртрӗ вӑл. Темшӗн, Кашкӑрсе- 
не тавӑрттарас килчӗ унӑн, вара тӗлёрсе кайсан та Хӗли* 
мун Микула пнччепе Алюшне икӗ пӑт пуканӗ мӑнӑш чыш-

кипе кисеппе лекторне пек ҫапа-ҫапа алтари и не курюа вырт- 
рӗ ача. Л еш еем ҫапнӑҫемӗн лапчӑнюа, ҫӗр ӑшне путса пы- 
раҫҫӗ пек. Ак ӗнтӗ курӑнми те пулчӗҫ, тӑпра та вӗсем хыҫ- 
ҫӑн хӑй тӗллӗнех витӗнчё. Хёреснашшӗ ҫав тӗле лач сурчӗ  
т е  еурчӑкне атӑ пуҫӗпе таптаеа тӑкрӗ. Хайхи пӑчланчӗҫ те 
Кашиӑрсем...

2

Кӑнтӑрлахи апата ларнӑччӗ Микула ҫемйи. Ҫӑмах ярса, 
хӑймапа юрса пӗҫернӗ вӗлтрен яшкине кил хуҫисем ҫисе  
т ӑ р а ш ӑ п а  пӗрехчӗ ӗнтӗ картишӗнче йытӑ такама с иксе вӗр- 
ме тапратнӑ самантра.

—  Мӗн амакӗ тата?— тачка питне пӗркелентерсе, кӑ- 
мӑлсӑррӑн ыйтрӗ Микула, ҫавӑнтах ывӑлне Алюша хуш- 
рӗ:—  П ӑх-ха  кантӑкран, кам чӗмери килсе ҫапӑннӑ унта?

Алюш, ашшӗ-а 1мӑшне кура мар лутра та хӑрпӑк арҫын, 
сӗтел хушшинчен юлхавлӑн тухрӗ, вараланнӑ сарлака ту
тине ал тӳрчӗпе ш ӑлкаласа, чӳрече умне пырса тӑчӗ, кар- 
тишнелле куҫне ашшӗ пекех хӗссе пӑхрӗ.

—  Кӗсен килнё...— алӑ сулчӗ вӑл.— Ҫӗр ҫӑтмаискер, 
ялан апат тӗлне персе ҫитет ҫак этем. Те шӑршине туять 
аякравдах.

—  ‘Хырӑму касӑлеа ҫитсен, ху та туйӑн,— мӑкӑртатрӗ  
М икула.— Ну, тухса чар йытта, ан тив, кӗтӗр леш кёлмӗҫӗ.

Алюш хыҫҫӑн пӳрте кӗнё Кёсен Петти алӑк урати урлӑ  
каҫнӑ-каҫман пилӗкне хуҫлатса пуҫ тайрӗ, унтан хӗвелтухӑҫ  
енчи кӗтеселле пӑхса пӗр-иккӗ сӑхсӑхса  илчӗ, тем каланӑн, 
юхса-ҫурӑлса пӗтнӗ тутине еиктеркелерё.

— Ман килес,— янраса кайрӗ пӳртре каярах унӑн евну- 
хӑнни пек ҫинҫе саСси.— Апачӗ тутлӑ пултӑр, сётелӗр ялан 
тулӑх тӑтӑр.

—  Килях, килях,— ытахальтен хуравларӗ ӑна Микула  
арӑмӗ,—  тав ыр сӑмахушӑн.

Ҫавӑнтах чӑпӑрт хупрӗ тутине. Янахӗ ҫиичи вӑрӑм ҫӳҫлӗ  
шёпӗнӗ ҫеҫ оиккелерё ҫӑиӑр татӑкне чӑмланӑ май.

—  Атя, апат тӗлне лекнё1скер, лар сӗтел хушшине,—  
ятне туса сӗнчё Микула, саеси хӑйӗн «ан лар» тенӗнех ил- 
тӗнчӗ.

— Ара, мӗн те-ха, тин кӑна ҫнсе тухнӑччӗ те-ха,— тере  
Пеття. Тӑрсан-тӑрсан вара, урӑх никам ним шарламаннине  
кура, хыпӑнсах хушса хучӗ:— Ентӗ, ытах ҫине тӑроа чӗне- 
тӗр-тӗк, ларам, эппин...

Микула кинӗ, Алюш арӑмӗ Альтюк, ӑна йывӑҫ кашӑк  
хурса пачӗ ҫеҫ— Пеття, ҫулланса-хуралса кайнӑ кӗске ҫанӑ

ӑшӗнчен кгӑнтарса таракан аллине чашӑк иатне хӑвӑр ттӑн 
тӑса-тӑса, яшкана лёрёплёттерме те тытӑнчӗ. Унӑн качака  
такинни лек сухал ӗ  сиккелемпне, ӗмӗтсӗр тути кашӑкри  
шӳрпене хӳрплеттерое ӗмсе илнине, йӗпеннӗ курпун сӑм- 
сине пӑх-са ларакаи Алюш чӑтаймарӗ, лӗкленнипе тухса  
кайрӗ сӗтел хушшинчен. Ы ттж ен  те  апат авмарӗ ӗнтӗ.

— Ну, эс лӗрккессе лӗркке те, мӗн ҫӑмӑлгта килтӗн, 
кала хӑвӑртрах,— тарӑхнине пытармасӑр чарчӗ Петгяна  
Микула.

— Мӗн-ха, сӑмахӗ пӗр хӑлхаиа кӑна кӗмелли-ха май,—  
терӗ л(ешӗ, тӑрамман куҫпа пӗрре чашӑк ҫине, телре савӑг-  
сала пуҫтаракан Альтюк ҫине пӑхкаласа.

— Ахӑ,— тем ш ухӑш ларӗ Микула,— атя-ха, эппвн, вар- 
тишне тухса туртса ярар.

Картишӗнче вӑл касмӑкра тӑпӑртатоа-хӑрлатса тӑракан  
йыттине ҫенӗк айне хӳтерсе хупрӗ, ун хыҫҫӑн тин кӑна икӗ 
арҫын алкум картлашки ҫине ларса чӗлӗмӗсене мӑкӑрлан-  
тарса ячӗҫ.

— Ну, кала калае сӑмахна,— хушрӗ Микула.
— Ҫиччас, ҫиччас,—  сарӑхса-хуралеа пӗтнӗ сайра шӑл- 

не йӗрчӗ Пеття.— Леш Вӗлтрен Хӗлимунӗ вӑрҫӑрав таврӑн-  
нине пӗлсн пуль-ха...

— Вара?
— Вара... мӗн... таҫтан оиснӗ ҫавскер...
— М ёи сионӗ? Этемлерех пуплеш эс!
— Ара, мӗн теп-иҫ, хӑй вӑрҫа Алюш вырӑнне кайнине 

сиснӗ теп.
Микулаи cap лака пичӗ хӗрелсе кайрё, ҫӳлевӗҫӗпнн пек 

хӗсӗк те спмӗс куҫӗ вут-хӗм ш р п ӗтр ӗ , хулӑн тутине пӗр 
уҫса шёр хупкаларӗ вӑл, ҫавна май катмак евӗрлӗ хура су- 
халё сиккелесе илчӗ.

— Мӗ« сӳпӗлтетен эс?— хур аҫплле чашкӑрса хӑтӑрса  
тӑкрӗ Микула Петтяна.— Тӑр-ухмахсем хыҫҫӑн эс те палка- 
оа 'ҫӳретне-ха ҫае  элеке? Янклаттарса ярӑп та ак пӗрре  
явах урлӑ.

— Ара, эп... мӗн тесе^иҫ,— аптӑрарӗ Пеття,— эп... хам  
мар, мӗн илтнине калап-нҫ.

— Ну?!
— Хайхи ҫав Хёлимун таврӑннӑ-таврӑиман пирӗн курше  

пыадӑ ӗнер. Кумӑшоем пулаҫҫӗ-ха ӑсем, Ҫтаппанеем. Эп 
шӑпах пӗр ӗҫпе каҫнӑччё те...

— «Пӗр ёҫпе...»— лӑх-лӑх кулчӗ Микула.— Салтака  
сӑйланӑ ҫёрте хӑвна та сӑра лекессе сисрӗ пуль-ха сӑмсу.  
Ну, йорь, кала малялла.

— Каҫрӑм та хайхи, — пӗртте к ӳ ^ е н м е р ^ ^ ^ Щ  хаи
о u х J |г*оспуСликамокая Ц2. Николай Максимов. 17 у  ч я



непленишен,— ҫенёкренех илтрём пӳртре пнг шаВланнне. 
Вара... мсн... лирвай к-ӑшт тӑнласа пӑхам-ха терём. Итлесе  
тӑтӑм-тӑтӑм та... кёмерӗм те. Пӗр сӑмахпа, хӗрсе кайрӗ те 
ҫав Хёли'мун, ура тапса кӑшкӑрать. Вӗлереп ҫав Кашкӑр- 
сене, пырши-пакартине тӑпӑлтарса кӑларса, карта юпинчен 
ҫакса типӗтеп тет. Кинӗре те сӗре тарӑхнӑ вара, кӗрт йыт- 
тине кашкӑрсемпе юнашар ҫакса хурап тет ун ҫинчен.

Микула Петтян темиҫе кун шыв лекмш нипе улаланса  
пӗтнӗ тӑрӑхла питне йёрӗное пӑхса илчӗ.

— Тӑрсан-тӑрсан та пулин ҫӑвӑнасчӗ сам,—  терӗ вара,—  
пӑхма хӑрушӑ. Выльӑх мар ҫапах та.

Пеття пичӗ пурӗпӗр хӗрелмерӗ.
— Еитӗ, ӗҫӗ пит нумай килте, пит ҫуса аппаланма ерҫӳ  

ҫук. Паян тата аса илтӗм те Хёлимун еплерех юнаншне, ӗҫ  
пӗтеричченех кунта васкарӑм. Сана хисепленӗрен, сыхлӑха  
маларах каласа хурас т е р ӗ м - и ҫ ӑ н л а н т а р ч ӗ  вӑл.

— Хисепленӗшӗн тав. Ун лек ҫынсене Микула ман- 
масть, асту ҫавна. Типӗ сӑм ах  пыра хырать тенӗрен Алю- 
шӑн кӗпине парам-ха сана. Улӑштарса тӑхӑи, капла, кала- 
рӑм-иҫ, пӑхма... килпетсӗр. Хыпарӗшӗн пит хыпалавмах та 
кирлӗ марччӗ. Усӗрпе такам тем персе ярӗ, уншӑнах сехре  
хӑпартсан, пурӑнма та кирлӗ мар ҫӗр ҫинче. Эс, Пеття, 
итле: ҫапах... мӗн... пӑхкала ҫав Хӗлимуна. Кам чӗлет, турӑ  
ҫывӑрнӑ чух шуйттаи тем ӑсласа 'кӑларать...

К ӗсеп Петти Алюшӑн кивӗ кӗшдае хул хушшине хёстер-  
се тухса кайсанах Микула ывӑлне вӳртрен чӗнсе кӑларчӗ  
те вӗсем анкарти хыҫне авчӗҫ.

—  Ну, илтрӗши Хёлимун пи.рки?— ыйтрӗ ашшӗ.
—  Клуххуй мар, ҫенӗкрех тӑнӑ. Мён тата?— сисчӗвлен- 

чӗ ывӑлӗ.
—  Мӗн тата, мӗн тата!— сасартӑк кӑшкӑрса пӑрахрё  

М икула.— Миҫе каларӑм саиа, нн ҫыхлан ҫав кӗлмӗҫ Ҫӑ- 
патасен йӑхӗпе, ан ҫыхла-ан терӗм. Ҫук, итлемерӗн, качча 
илтӗн Альтюка. Халь ак Хёлимун тавӑраосипе юнаса ҫӳрет 
ял тӑрӑх, пирӗн ята ярса ҫӳрет. Ята яни ҫитмен, иҫмасса, 
арҫури хӑраххискер, килсе вӗлерме те, пӳрт-ҫурта ҫунтарса  
яма та ним мар пултарать вӑл. Вӑрҫа яни пирки кӑна-тӑк, 
ҫураҫаттӑмӑрччӗ униа епле те пулин, Альтюкшӑн тесен 
вара —  каҫарас ҫук вӑл. Мӗн мурӗшӗн кирлӗ пулчӗ сана  
ҫав Альтюк, тьху! Хӗрарӑм пурте пӗр мар-им.

—  Сатту виҫ ҫыншӑн ӗҫлет терӗн-ҫке хӑвах... Тата кам 
пёлнё Хёлимун таврӑнасса.

— Ҫавӑ ҫав. Ҫавӑппаос килёшрӗм ӗнтӗ хам та, тӑмсай. 
Ҫерҫи курнипех юайӑк тесе савӑитӑм мар-и. Ну, йорь, халь 
каллӗ-маллӗ аппаланмалли ҫук. Ҫӑварне хуплас пулать

халь гтирӗн Хёлимун ӑнне. Тен, саҫҫвмех пӑкӑлама тивсен те 
хуплаеах пулать.

Алюш шалт аптӑрарӗ.
— Вӑрҫӑраи хӑтӑлеа юлнине халь ӗнтё тӗрмене каяс-и 

ман? Ухмаха ермен-ха, мӗн эс, атте,—  алӑ сула-сула чаюрё 
вӑл ашшӗ умӗичен.— Хӗлимуна вӗлерсен, халӑх гӳрех пире 
шутлӗ...

— Ы-ый, тӑм пӑшал, пиҫмен пашалу,— лач сурчӗ М ику
ла ывӑлӗн атти пуҫӗ ҫине.— Ш углами вӑл алӑран кап тыт- 
яи мар. Ш утланипех пире никам та ним тӑвайрас ҫук, ма 
тесеосӗн уесриоем хӑйсем те вараланнӑ сан пирки. Сахал- 
им ӑсатрӑмӑр вӗсем валли. УесрисехМ пире ҫеҫ хӳтӗлӗҫ. Ну!? 
Тата, калап-ҫке, тен, тетӗп. Паллах, ҫав шуйттан ачкпе йӗр- 
келлӗ сӑмах татсан тем пекехчӗ. Май килмесен вара... Ых,. 
сана-и, тӑрри шӑтӑкӗ питӗрнейменекере!

Алюш ним те чӗнмерӗ, тӑрӑхла пичӗ — амӑшне хывнӑ 
ҫав — пушшех тӑеӑлса кайнӑн туйӑнчӗ.

Микула пӗр кана ш ухӑшласа тӑчӗ-тӑчӗ те, ывӑлне пӑ- 
рахса хӑварсах, урама тухрӗ, Урапа Ҫтаппанӗсем еннел
ле таплаттарчӗ. Вӗовн хапхи умне ҫитсен, калпакне чалӑш- 
тарса, пуҫне кӑтӑрт-кӑтӑрт хыҫса илчӗ, шӑл хушшипе  
чӑртлаттарса сурчӗ тем ятлаҫоа, вара шашулкка кантрине 
карт! туртрӗ.

Ҫтаппанё картишӗнчехчӗ. У;нӑн ашшӗ те, Хветут мучи, 
«унтахчӗ. Иккӗшӗ те пикенеех йӗлме чӗллетчӗҫ, ахӑртнех, 
ӳлӗм валлн ҫуна тупанӗ авса хурасшӑн. Мӗн калӑн, мал  
ӗмӗтпе пурӑнакан чӑвашсем ҫав.

— Вӑй патӑр!— хаваелӑн курӑнма тӑрӑшса, кӑшкӑрсах  
сывлӑх еунчӗ Микула. Сасси хӑватлах ҫав мур этеммин, 
ура .айӗнчи чӑх-чӗп кӑт-кӑтиклетсех чӑл-нар сала не а пӗтрӗ 
сехре хӑпнипе.

—  Килех, килех, Микулай Иванчӑ, тавах ыр сам аху- 
шӑн, хуравларӗ ӑна Ҫтаппан, пурттине юман каска ҫине 
лартрӗ те сӗнчӗ хӑнана:—  Ирт, ара, кунтарах е нӳртех  
кӗрӗпӗр-и?

Хветут мучи те пурттине пӑрахрӗ, тӗссӗрленме тытӑннӑ 
куҫӗпе пуҫ тӳпиичен пуҫласа ура тупанӗ таран пйхса илчӗ 
те Микулана малти тӗнёлие кӑларнӑ урапа ҫине кайюа лар- 
чӗ, шурӑ мӑйӑхне пуҫ пӳрнипе сирсе, ҫӑварне чӗлӗм чикрӗ, 
ҫулупа ҫата-ҫапа мӑкӑрлантароа ячё, мӑклӑ куҫ харшине  
вылянтара-выля1нтар.а ӗмме тытӑнчӗ ҫӑра тӗтӗме.

— Эй, ӗҫчен халӑх, пӗр саздант пушӑ лармастӑр-ҫке,  
амикке,— мухтарӗ Ҫтаппаипа ашшёне Микула, каска ҫине 
вырнаҫнӑ май.

— Ара, мӗн-ха, старӑстӑ нк-виҫ ҫуна килсе пачӗ те

юсама тесе, хытанкаскер, пилӗкне авсах ӑнлантарчӗ  
Ҫтаппан.— Ыттине сыхлӑха хатӗрлеппӗр, ав.

Калаҫнӑ хушӑра хӑй, ирӗисёрех ка;нма тивгаипе усӑ кур
са, ашшӗ пекех, Хёлимун парнеленӗ чӗлӗмне табак  тултар- 
са туртса ячӗ.

—  Ай-вай мӗн тери паха япала ку сан,— тӗлӗнсех кайрӗ 
Микула Ҫтаппан чӗлӗмне курсан.— Хветут пичче, сан та 
ҫавӑн пеккиех-ҫке, амикке. Пӑх-ха, чистм шӑл йӗрет, эсре-  
мет этемми. Кам алли ӑсталама пӗлнӗ-ши... Ну, вӑл-ку юрӗ- 
ха. Апла халькаҫҫӑн ерҫӳ тупӑнать пуль сан?

— Ара, тупӑнмасӑр... Утта тухиччен тем ӗҫех  ҫук ить.
— Ҫуна тавраш ҫӗнни чылай кнрлӗ пулать-ха кӑҫал, 

ҫавӑнпа тӗпчеп сана. Туртт-армалли нумайланеах пырать. 
Х у пӗлен, Асакассинчи ӑстасене саккас параканччӗ халь-  
ччен. Халь шухшлап-шухшлап та, ма-ха унта ҫити ланкка-  
са ҫӳрес, хамӑр ялтах, кӳршӗрех асакассисенчен п ӗ р п е  
кая мар ӑста пур чухне,— хӗсёк куҫне пушшех хӗстерсе, 
чеен пӑхса илчӗ Микула Ҫтаппан ҫине.

—  Вӑл мӗн-ҫке те, тӑрӑшсан чӑнах ӳксех юлмӑттӑмӑр-  
ҫке те ыттисенчен,—  сисчӗвленчӗ Ҫтаолан.

—  Эп те ҫавнах калап-иҫ, мӗн чухлӗ укҫаиа пустуях ҫав 
пу-ҫтахсене кайса тыттармалла теп.

—  Ара, нумаях ӑсталамалла-и-ке ҫунисене?
— Н умаях мар та, тупӑнать каскаламалӑх... Ҫара ҫуна 

виҫҫӗ кирлӗ пулать мана, хуплӑ ҫуна иккӗ, тимӗр кутли 
ш р л ӗ  тата тепре. Ана вара шинлаоах, хура сӑрпа сарласах,  
эреш лесех  тумалла, леш вӑрман улпучӗннинчен чаплӑрах  
пултӑр... Сана саккас парас мар-и теп-иҫ. Хакӗ пирки, ху  
пӗлен, пит ш к с е х  тавлашмасп эп, ӗмӗрне хыт кукар пул- 
ман. Тӳлессе те ҫийӗнчех кӳмертен тӳлӗп, кивҫенле-мӗнле  
мар.

—  Ара, пӗлетпӗр-ха ӑна, пӗлетпӗр,—  ӑш ӗнче урӑхла шу- 
хӑшланӑ ҫӗртех кӑмӑлтан калаҫма тӑрӑшса ҫирӗплетрӗ кил 
хуҫи.

Микула пӗрре Ҫтаппан ҫи/не, тепре Хветут мучи ҫине 
пӑха-пӑха илчӗ.

—  Тульккӑш... вӑт,— терӗ вара те калае, те калас мар  
тенешкел,—  шанчӑклах пулассӑн туйӑнмасть сана хушни.

—  И-и, ма апла кӳрентерен, Микулай Иванчӑ, халиччеч 
никама улталаоа курм'ан,— хыпалансах каларӗ Ҫтаппан, 
ҫав-ҫавах чёлём паклаттарса ларакан ашшӗ енне «хуга 
кӗр-ха» тенён пӑхса илсе.

— Ненай ҫав,—  ал лаппипе чӗркуҫҫине шаплаттарчӗ  
М икула.—  Хёлимун пӑтратать, ав, темскер, килӗ те, ан ҫых- 
лан ҫавсемпе, эп пурпёр кӑнтарап вӗсене тейӗ. Тен, хӑвна

та чӗнӗ хураха пӗрле кӳсек йӑтса тухмашкӑн. Мана хирӗҫ...
— Турӑ ҫырлах, мӗн аташан ҫак эс, Мижулай Иванчӑ. 

Хӗлимунӗ те апла сӳтӗлсе ҫӳрес ҫук вӑл, тӑр-ухмах мар. 
Усӗрпе перое янӑ пулинех теплерен пӗрре сив сӑмах...

— Усӗрпе-и, тӑп-тӑр урӑпах-и, пӗлместӗп ӗнтӗ,— сас- 
сине хӑпартрӗ Микула,— ҫапах кала ӑна: тек т  лӑпӑртаг- 
тӑр темтепӗр, пуҫёнче те  ан тыттӑр сӑтӑрлӑ шухӑша. Ҫӑвар  
хапха мар та, ун валли те чарак тупӑнатех, картсах хутӑр  
ҫакна. Эс ун пӗртен-пёр тӑванӗ, сана итлеме тивӗҫ вӑл, ҫа- 
вӑнпа калап. Хӗлимунӑи хӗсметре тӑма шӑпи тухнӑшӑн эп 
айӑплӑ мар. Таврӑнчӗ тӗрӗс-тӗкелех — шӗкӗр турра. 
Тата мӗн кирлӗ? Вӑйпитти, ҫамрӑк. Пурӑнтӑр текех  
савӑнса... Ну, йорь. Ку кӳмертен саккаса вара эп шӳтлесе  
мар, чӑнласах патӑм, ӑнлантӑи-и? Акӑ, ме оататка,—  кӗс- 
йинчен пилёк тенкӗ кӑларса тыттарчӗ вӑл. Унтан пач кӗт- 
мен ҫӗртен каларӗ:— Ч ӗлёмӳ сан ай-вай чаплӑскер. Такама  
та шалт тӗлӗнтерое ярӑн, амикке... Куммуна вара, асту, 
хытар. Анла;нтӑн-и?

— Ийя, ийя, ӑнлантӑм-ҫке, ӑнланмасӑр, ара... Хӗлимунӗ  
вӑл мӗн... аптрамасть ачи, тем хӑтланса аташас ҫук та, ҫа- 
пах хытарӑп пултарнӑ таран, ийя,— Микулаща калинкке 
патнелле ӑсатнӑ май шантарса пычӗ Ҫтаппан.

Микула тухса кайсан, ененмесёр пилӗк тенкё укҫана  
кӗсйиичен кӑларса тепре пӑхрӗ вӑл. Чӑнах, пишӗк тенкех, 
вёр-ҫёнё хут укҫа. Вара ашшӗпе юнашар пырса ларчӗ.

— Куртӑн-и,— терӗ, пӗҫҫине шарт ҫапса.— Улт ҫуна пӗр 
харӑс тутарать. Пурне те пире оаккае пачӗ, э. Капла аптра- 
мӑпӑр кӑҫал, самаях сывлӑш ҫавӑрса илӗпӗр хайхи, э, 
атте?

— Кашкӑр ӗнтӗ, чисти кашкӑр,— ывӑлме юплемерӗ Х ве
тут мучи.—  Эс, ыльӑм, аптрамӑпӑр текелесе мереккеленен  
те, Мнкулан шухӑшӗ ун пач ҫуна пирки мар, ачам. Кур- 
масним, Хёлимун ҫӑварне пӑкӑласшӑн вӑл. Ҫавӑнта ун 
сӑмах тӗшши.

— Ара, мӗн-иҫ, саккасне чӑнлаеах пачӗ вӑл.
— Ҫампа пачӗ те. Хёлимун ҫӑварне пӑкӑла, вара эп те 

саста ырӑ тӑвӑп тесе.
— Хӗлимунӑн ун тӗрӗоснпе чӑнах шавлама кирлӗ мар- 

ҫке те. Кашкӑр йӑхне мӗн тӑвӑн пӗччен? Ҫиле хирӗҫ пушали  
сур, хйвна ҫеҫ вараласа пӗтерӗн. Иртсе кайрӗ вӑрҫи уншӑн  
чиперех, турра шӗкӗр. Халь авланса яр та, Альтюку кач
ку — ман йӑлтах...

— Эх-хе-хе-ей, ыльӑм,—  алӑ сулчӗ Хветут мучи,—  тӗрӗ-  
сех пуплешен те ҫав эс, ытла яка калаҫан тульккӑш... Ну, 
ҫитӗ, Сӑмах чӑпти ҫапма вӑхӑт мар халь, атя, тыт пуртту-

на. Хам кмлнӗ чух пулӑшса парам кӑшт, вӑн ӗҫӳ мӗн чухлӗ 
купаланчӗ.

Хӑй чӗлӗм тӗпне шаккаса тасатрӗ те ҫивчӗшӗпе кӑран- 
таш шӗвӗртме юрӑхлӑ пурттине ярса тытрӗ. Самаях каска- 
ласан-шаккакаласан, татӑклӑн каласа хучӗ:

—  Хёлимун куму са н  чипер ҫын. Ёҫчен, правур, алли- 
ури ҫыпӑҫуллӑ. Ёҫрен хӑраман ҫын нихҫан выҫӑ вилмест. 
Ҫавӑнпа пӑрасчӗ ӑна чӑнах та Кашкӑрсем енчен. Халь тнн 
унашкал хирӗҫӳрен усси саҫҫим пулас ҫук ӗнггӗ.

3

П уҫӗ хӗссе ырагнипе вӑранса кайрё Хёлимун. Тапчан  
ҫинчен тӑм асӑрах ун-кун пӑхкаларӗ —  хӗвел сахалтан шит 
тӑршшё хӑпарнӑ иккен. Ак ёнтӗ, ҫаплах пӑлахайланса кая 
пуҫларӗ-ши вӑл? Ҫук, капла аташнипе пурнӑҫ йӗркелесе  
яраймӑн.

«Тепӗр тесен, мён пуриӑҫ йӗркелеоси пирки аташан те- 
кех. Арканнӑ ӗнтӗ вӑл. Альтюк, ав, чи ҫывӑх ҫын, сутрс  
сана»,—- вӗлтлетрӗ самантлӑха каччӑ пуҫӗнче шухӑш. Ҫа-  
вӑнтах Кулине кумӑшӗ калани аса килчӗ: «Луччӑ лӑплан  
та ҫӗнӗрен йӗркеле пурнӑҫна. Ҫтаппан пулӑшӗ... Авланса  
яр та пурӑн мӑшӑрупа кӑвакарчӑн пек. Чавсине ҫыртса пӑх- 
тӑр лешӗ кайран. Анлаитӑр кама ҫухатнине».

Пӗр шутласан, Кашкӑрсене тавӑрнӑ хыҫҫӑн Хёлимун га 
ҫутӑ кун кураяс ҫук, паллах. Анчах мӑшкӑла тӳссе ирттерме 
те йывӑр-ҫке, ах, мӗн тери йывӑр! Альтюк пирки вара тӗрёс  
калать кумӑшё. Уншӑн кулянмн тивӗҫ хӗрарӑм мар вӑл, 
йӗксёк чунлӑскер.

Хёлимун аран-аран тӑрса ларчё, пушӑ чан пек янраса  
тӑраиан пуҫне ик аллипе тытса кӑшӑлларё. Ыратни кӑшг 
чакнӑ пек туйӑнчӗ. Эх, ҫав кӑрчама-а! Ёҫнё чухне йӑнкӑрт 
кӑна анать те, кайран тӳнккемеллипех тӳнккет вара. Хӑй ге 
тӑр-ухмах ҫав Хёлимун. Сӑмахлама тесе каҫрӗ те  ӗнер каҫ 
Ҫтаппансем патне, ӗҫсе лартрӗ...

Тапчан ҫинчен анса, тӗнеле таплаттарчӗ Хёлимун, кӑма- 
ка карнисё ҫине тӑратса хунӑ куҫкӗски татӑкки ҫине пырса  
пӑхрӗ. Ай-хай тӑмалаиса кайиӑ ҫӳҫё. Пичӗ-куҫӗ те этем 
сӑнён латти ҫук: ӳчӗ кӳпшенӗ, тути кӑвакарнӑ. Ҫитет пуль 
капла лташса. Пурнӑҫа йӗркелес пирки тим тытмаллах. 
Пуҫа йӳк илсе, камалсӑр ҫын шӑпипе сывпуллашма та 
вӑхӑт. '

«Вара мӗн, ҫав вӑрӑ-хурахсемпе килёштерес тетӗн-им?— 
йёплеое илчё Хёлимуна такам шалта лараканни.— Хӑвна 
кӑтартнӑ иикеке, Альтюка туртса илнине ҫав эсрелё Мику-

ла юрлӑ пурнӑҫран сӗтӗрсе кӑларма самах панипех манса  
кайӑн-и? Эхер те апла хӑтланеан, эс вара...»

«Епле туртса илнӗ пулать-ха хӑй ирӗкӗпе качча тухнӑ- 
скере,— ҫавӑнтах хирӗҫлерӗ чунра тепри.—  Путсӗр хӗрарӑм  
вӑл, уншӑн мӗн ҫынна тавӑрмалли. Алюш вырӑнне хӗсмеге  
леквишӗн тесен вӑт. Анчах хӑвна сутнӑ Альтюк эсӗ Каш- 
кӑрсене уншӑн тавӑрнӑ тесе шутласан? Ҫав йӗксӗке ҫапла  
шухӑшлама сӑлтав парӑн-и? Ай-яй тата...»

Ёнер Кашкӑр Микулипе калаҫни майӗпен аса киле пуҫ- 
ларӗ хайхи Хӗлимуна.

Кӑнтӑрла иртсен пывӑччӗ Микула. Ирпе каоса килнӗ хӑ- 
варан ҫатан аватчӗ вӑл вӑхӑтра Хёлимун. Ҫтаппан кумӗ 
тӑватӑ-лилӗк чӑхпа автан парнелеме пулнӑччӗ ӑна, ҫавсем  
валли кёркуннечче» те пулин тесе хӳтлӗх тӑвасшӑнччӗ.

— Вӑй. патӑр!— самаях хытӑ кӑшкӑрса сывлӑх сунчё  
Микула 'картишне пырса кӗнӗ-кӗмен.

Хёлимун ҫывхарса килекен кӗтмен хӑнана куҫра» тӗсесе  
пӑхса тӑчӗ-тӑчӗ те:

— Мачча ҫине сурса выртмалӑх вӑй пит нумай кирлӗ 
мар-ха, патька,— терӗ, сивӗ кӑмӑлие пӗртте пытармасӑр.

— Мачча ҫине сур сах  пурӑнмастӑн курӑнать-ха, ами- 
кюе,— кил хуҫи ӑ м ӑ р р ш е  оиоменҫи турӗ Микула.—  Ав, ку- 
нӗпе тӗрмешен темскер. Чист» вӑрман кайӑкӗ.

— Ҫапла-а,— килӗшрӗ Хёлимун,— саҫҫим кайӑк пекех 
тӑратса хӑвартӑр-ха мана, тулӗк вӑрманти пек мар, леш  
ҫара лупасайӗнчи ҫерҫи пек. Ҫӗре акнӑ, пахчана лартнӑ. 
Хам итивой ҫёртех...

Микула картлашка ҫумӗнчи пӗртен-пӗр каска ҫине пыр
са ларчӗ, чӗлӗмне табак  тултарчӗ, анчах тивертмерӗ, хӑва  
хуллисене шӗр-пӗрин хушшине кӗрте-кӗрте ҫатан тӑвакан  
Хёлимун ӗҫленине куҫне хӗссе сӑнарӗ, тем сӗмлерӗ.

— Ну, йорь,— терӗ вара,— пӑрах-ха эс хуллу качку... 
Арҫынла сӑмахласа илесех пулать пирӗн псрре, неччу, 
ырана-виҫмине тӑсар мар.

Хёлимун хулӑ купи патӗнчен пӑрӑнчӗ, пӳрт алӑкӗ умӗн- 
чи картлашка ҫине пырса ларчӗ, Микула тӑснӑ табак ен- 
чӗкне курмӑш пулса, хӑйӗпне кӑларчӗ, чӗлӗм мӑкӑрлан-  
тарса ячӗ.

— Эппин, тӳртен ярар,— пуҫларӗ Микула.—  Тунмас-  
тӑп, сан ҫёрӳпе эпӗ усӑ куртӑм пӗлтӗр-виҫӗмҫул. Вара  
мӗн япӑххи унта? Уссӑрах выртатчӗ пурпёр.

— А ма кума, Ҫтаппана, актармарӑр?—  ҫиллессӗн ыйт- 
рё Хёлимун.— Пурнӑҫу сан ахаль те пухутлӑ. Ҫтаппана  
вара чӑн-чӑн пулӑшу пулатчӗ.

— Кӑна эп пӗлместӗп. Старостӑ ирӗк пачё мана, ун

ӗҫӗ. Ну, вӑл-ку тарама-ха, хыҫрине хыҫсан та малти тӑ- 
ваймастӑн. Халь ак таврӑнгӑн та, йорь, хам акнӑ-лартнӑ пу
лин те, мӗн ӳсниие хӑвах пухса кӗрт. Вӑрлӑхшӑн та ёҫшӗн 
тесе, виҫ пӑтавккарап пӗрне парса ятне ту та —  ҫитет мана. 
Эп, хӑш ӗсем пек, арҫури хӑраххи мар, ӑнланап ҫыздна.

—  Аншавнӑранах ывӑлу вырӑнне кайса чикрӗн-и мана 
хӗемете? Самурай аллинчен вилӗм тупма сунтӑн пулать?

—  Ну, ку вӑл са;н шутупа ҫапла пуль те, чӑнвипе мӗн- 
лине токасать тумалла-ха. Ҫамгоа ял тӑрӑх пустуй паораса  
ҫӳрем е сӗнместӗп сана. Кёсен Петти мар эс ҫапах та. Ле-  
шӗн ун, тӑрпалтайӑн, ҫӑварӗ чараксӑр, эс вара — чӑн-чӑн 
арҫын, салтак.

— Ав мӗн: пирии килтӗн-ха...
—  Ҫавӑн пирки ҫав. Тунмастӑп, сан умӑнта пӗр айӑп  

пур пирӗн чӑиах та. Ҫав Алтюка темшӗн-ҫке кӑмӑлласа пӑ- 
рахрӗ ма;н Алюш. Тӑр-ухмах мар-и. Эп те, ватсупнӑ, итле- 
рӗм ӑна. Ывӑл-ҫке-ха. й ор ь , айӑплӑ... Халь ӗнтӗ мӗн тӑвӑн? 
Турӑ умӗнче упӑшкипе арӑмӗ вӗсем. Хуть те ҫапса пӑрах  
пӗр-пӗр тӗттӗм кӗтесре иккӗшне те, хуть те вутра ҫунтар, 
саншӑн мӗн! улшӑнать? •

Хёлимун пуҫне усрӗ. Шуйттан Кашкӑрёп сӑмах-ӗнче гӗ- 
рӗоси те пур-ха та. Ҫапах чӗр мӑшкӑл пулса юлмалла-и  
вара Хӗлимунӑн? Георги хӗресие тивӗҫнӗ салтакӑн!

—  Ачапча мар эс текех, ӑслӑ-тӑнлӑ ҫын, ҫавӑрттар-ха  
пуҫ тавра кӑштах,— хӑй майлах шӑлтарать Микула.—  Эпир 
те чухлатпӑр айӑпӑмӑра. Каларӑм-иҫ, хамӑр акнӑ-лартнӑ  
тырӑпа ҫӗрулмме хӑвах пуҫтарса ил, эппин, кӑҫал. Тата... 
куратӑп, хуралтусемпе кил-ҫуртна та самаях йӗркене кӗрт- 
мелле-ха сан. Мӗн те ӗнтӗ, п,ит пуяи ҫьшсемех мар та эпир, 
пулӑшӑпӑр пултарнӑ таран...

Хёлимун салху  куҫӗпе картишне, кил-ҫуртне пӑхса ҫав- 
рӑнчӗ, пигг шӑммине сиккелентерсе илчӗ..

—  Пӗтрё-и сан сӑм аху?— терӗ вара кӑмӑлсӑр сасӑпа.
—  Пӗтрӗ,—  ҫӗкленчӗ Микула, ҫӑра мӑйӑхёпе сухалне  

силлентерсех мӑшлатса илсе.
—  Эппив, ӗҫлемелле халь ман.
—  й ор ь , ёҫле текех, чӑрмантармӑп. Ҫапах шухӑшла  

ӑна-кӑна. М ӗнсем-темсем тесен... эп пулӑшма хатӗр. Мӗн 
тӑвӑн, йӑлтах ашшӗн тӳсес пулать ӗнтё тӑртак ачапчашӑн...

В ӑт  ҫапларах калаҫса нлчёҫ вӗсем ёнер.
Тепӗр тесен, вӑл-ку тарама-ха. Хёлимунӑн ёнтӗ чӑнах та 

К аш к ӑр сш е тавӑрасои ҫинчеи ҫеҫ мар, пурнӑҫ пирки те uiy- 
хӑш лама вӑхӑт. Хӑҫан та пулин путлӗн йӗркелесе ямаллах-  
ҫке ӑна. Ахаль те ҫутӑ ку.н сайра тупӑннӑ уншӑн ку таран- 
ччен. Ашшӗне, чаххуткӑпа чирлесе вӑхӑтсӑр ҫӗре кёнӗскере,

24



вӑл астумасть. Амӑшӗ мӗн ачаран вӗлтӗрен таттарчӗ ӑна, 
ҫулла ҫеҫ мар, хӗлле те  яшка пӗҫермелӗх ҫиггтӗр тесе типё- 
тетчӗҫ вара ҫак курӑка. Ҫавӑнпах вёлтрен ячё ӗмӗрлӗхе ҫы- 
пӑҫрӗ Хёлимун ҫумне. Ҫамрӑкраххиеем, упӑшки хыҫҫӑн  
тӑхӑр ҫултанах ҫут тӗнчепе сывпуллашнӑ унӑн амӑшне пӗл- 
меннисем, урӑхларах та ӑнланаҫҫӗ вӗлтрен тенине. Чӑваш- 
еем ют арҫынпа ҫуратнӑ ачана калаҫҫӗ-ҫке вӗлтрен ачи 
теое... Юрать-ха, сӗре тӗреклӗ ӳсрӗ те  Хёлимун, намӑс ят 
куҫ умӗнче пит ҫыпӑҫсах каймасть ун ҫумне... Вара ӗмӗрёпе  
вӗлтрен ҫтисе пурӑнма тивӗ-ши? Ҫук, ҫук, унашкал пурнӑҫ  
пуличчен пулманни. Апла-тӑк, мӗн тумалла-ха ёнтӗ ма- 
лашне, хӑш сукмака суйласа илмелле? Тем тесен те, икӗ 
ҫулпа харӑс утаяс ҫук-ҫке. Микула калашле, чӑнах та ача- 
пӑча мар текех Хёлимун, Кашкӑрсене тавӑрас ҫул ҫине 
тӑрсан хӑй те лӑпкӑ кун кураяс ҫуккине пит лайӑх тӗш- 
мӗртет. Ҫак ахӑрсаманара пушшех те. Раҫҫейре, ав, темле  
революци пырать тесе калаҫатчӗҫ салтаксем. Киле килнӗ 
чухне Читара Хӗлймун хӑй те кӑшт ҫеҫ ҫакланмарӗ вӑрҫӑ- 
ран таврӑнакансем пуҫарнӑ темӗнле пӑлхава. Анчах чӑваш  
ҫӗрне курассишӗн юншӑхсах ҫитнӗскер, вырӑс тусӗсем юп- 
лаиине пит йӳплесе тӑмарӗ, май тупӑнсанах пуйӑс ҫине 
ларса, хӗвеланӑҫнелле вёҫтерчӗ. Самана ахӑрё вара сарӑл-  
сах  пырать, Ҫынсене халь вуншарӑн та, ҫӗршерӗн те  ним 
мар nepe-inepe пӑрахаҫҫё, теҫҫӗ. Темшённе-мӗнне пит чухла- 
сах  кайм.асть те Хёлимун, ҫавах хӑй те Кашкӑр йӑхне сак- 
кунлӑ меслетпе тавӑраяс ҫуккине ӑнлаиать. Эхер те  унаш 
кал май пулае-тӑк, вӑл Микулан иккёмёш ывӑлӗ Алюш вы- 
рӑнне лекес ҫукчӗ салтака. Хӑй пӗлнё пек тавӑрни вара 
тӑхлан пулисӗр пуҫне нимӗн те памӗ Хӗлимуна. Пурнӑҫа  
ҫапла тӑрласоишӗн тӳссе (ирттермеллеччӗ-и вӑрҫӑ нушине? 
Ҫук пуль, чӑнах та пит ӑслӑ шухӑш ах мар пуль ку. Эппин, 
мӗн тумалла-ха?

Кампа «анаш ласа пӑхмалла Хӗлимунӑн? Кама чунне 
уҫса лӑпланмалла?

Ҫавӑнпа, таврана каҫ ӗнтрӗкӗ ҫапсан, каллех Ҫтаппан  
кумӗ патне каҫрё вӑл ӗнер. Леш ӗ ырӑ чӗреллӗ ҫын ӗнтӗ, 
аичах йӑвашскер. Сӑмахӗ паллӑ унӑн: ан ҫыхланах ҫа1всем- 
пе, тем туса хурӗҫ тет. Пулни —  пулнах ёнтс, иртни — ирт- 
нех, халь тин каялла ҫавӑраймӑн пурнӑҫ кустӑрмине тет. 
Урӑх иимле сӗнӳ-ка«аш та параймарӗ, парляс та ҫук пуль 
ҫав. Пыл кӑрчами тӑраниччен ӗҫтерсе ячӗ вара...

Картишне тухса, ӗнерех ӑсса хунӑран лӗпленнё шывпа 
ҫӑвӑнкаласа кӑштах уҫӑлчӗ те  Хёлимун, ним тума аптра- 
нипе, урам тӑрӑх пӑхкаласа тӑчё. Пӑхмаллн те темех ҫук  
т^-ха. Ку хуш ӑра, утӑ ҫулма тухас вӑхӑт ҫитиччен, кашни

хресчен кил-ҫуртра тӑрмашать: ӑна юсать, кӑна саплать... 
Кайран мӗн хура кӗркуннеччен ерҫӳ тупӑнас ҫук ҫав. Ҫа- 
вӑнпа урамра вӗтӗр-шакӑр ача-пӑча кӑна тусан мӑкӑрлан-  
тарса вылякалать, кашни картишре тенӗ пек вара пуртӑ- 
мӑлатук качлат-ни-шаккани илтӗнет. Ҫтатшан та каскалать. 
Ҫуна ӑсталать ӗнтӗ Микула валли. Хӗлимуна пулӑшас пек 
калаҫатчё хӑй, халь темле ҫав. Кашкӑрсене кӗрӗшнӗ вӑл. 
Хёлимун пулсам-и Ҫтаппан вырӑнснче! Тьху укҫу-качку!

Салтакран таврӑвнӑ чухве Вӑрманхыҫӗнчен хӑйве ларт- 
са килнӗ учителе курах иайрс Хёлимун ҫак самантра.  
Л еш ӗ вӑрмана уҫӑлма кайса килнӗ пулас, ҫухависӗр шурӑ  
кӗпепе, кивӗрех хура ш т ш а к н е  уртса ҫех янӑ, хул хушшине  
кӗнеке хӗстернӗ.

«Ҫак ҫынпа юпласа пӑхмалла м ар-ш и?— шухӑш пырса 
кӗчӗ Хёлимун пуҫне.— В срш вӗскер  вӑл ҫапах та, тен:, тӗрёс  
сӑмах калӗ?» Ют ҫы нта ӗнтӗ, аптранӑ кӑвакал хӑраххи халь 
Хёлимун. Тата учиФелӗ юп тӑвакан ҫын пек туйӑнчӗ пёркун 
пӗрле яла таврӑннӑ чухне.

—  Учит-ель коспотин! Петр Никифӑрч!— чёнчс Хӗлимув  
учителе, ятне аса илсе.—  Тӑхта-ха «аччаслӑха.

Хӑй ҫавӑнтах карта урлӑ ялт сиксе каҫрӗ те  виҫҫӗ-тӑват- 
тӑ ярса пуссах ун умне ҫитсе тӑчӗ. Анчах Ниюифоровӑн тӗп- 
чесе пӑхакан ӑслӑ куҫне курсан, хӑю лӑхӗ самантрах пӑс- 
ланса ҫухалчӗ Хӗлимунӑн.

—  К аҫар, тархасш ӑн, Петр Никифӑрч... мӗнччӗ те, ка- 
лаҫса пӑхасшӑнччӗ те... пустуях чӑрмантарап-и, тен, мӑ- 
кӑртачрӗ вара вӑл, хӑйӗнчен чылай пёчӗкрех учителе куҫ- 
paiH ачапчалла йӑлӑнса пӑхса.

— Тархасш ӑн,— терӗ лешӗ сӑпайлӑн.— Ш ӑпах ерҫӳ вӑ- 
хӑт халь манӑн. Асакассине кайса килтём. Ҫёнӗ сӑмвхсем  
ҫырм!ашкӑн. Тӗлӗнмелле япала вӑл чёлхе, юнашар ялсемех,  
ав, анчах Экеҫре каламан сӑмахсем темӗн чухлех Асакас-  
синче. Каҫпа йёркене кӗртсе пётерёп-ха ҫырса илнисене, ун- 
ччен пушах эпӗ...
г Халь тин Хёлимун учитель хул хушшиие кёнеке мар, 
хулӑн тетрадь хёстерниюе аоӑрхарӗ.

— Эппиш, урам варринче тӑрар мар. Тен, ман пата ка- 
йӑпӑр? Инҫех пурӑнмастӑп эпё,— сӗнчӗ Никифоров.

П аллах  снтӗ, урамра пуплешсе тӑмалли сӑм ах мар Хӗ- 
лимунӑн. Хӑйӗн хӑлтӑр-халтӑр килне чӗнсе кӗртме те аван  
мар вёреинё ҫынва. Виҫё ҫул хушши хупӑ тӑнӑран пӑнтӑх  
шӑрши те  пӗтмен-ха унта.

—  М ӗн те  ӗитӗ... чӑрмантаращ та, ҫапах нумай тытмап  
эп...—  тскелесе утрё Хёлимун учительпе юпашар.

Петр Никифорович Экеҫе вӑхӑтлӑха ҫеҫ тесе килмен ку-

рэнать. Хӑй укҫипех ҫурт лартнӑ вӑл Хура ҫырма хёррине, 
лаштра йӑмрасен сулхӑнне. Ҫырми ячӗ кӑна тӗксём, чӑн- 
нипе пӗчӗкҫӗ те илемлӗ юханшыв вӑл, Кутьуккассипе иртет 
те, Анаткаюпа Ҫёнкас хыҫӗсемпе малалла шӑнкӑртатса чуп- 
тарать, тепрер ҫухрӑмран Кӗтмел юханшывне юхса кӗрет.

Учителӗн шурӑ пӳрчӗ тулаш енче,н чӳречисем пысӑк 
пулнипе кӑна уйрӑл-са тӑрать ялти ытти хӑтлӑрах ҫуртсен-  
чен. ТТТялтя вара йӑлт урӑхла. Ултӑ кӗтеслӗскер, пысӑках  
мар вӑл, ҫапах ӑна темиҫе пӳлӗме пайласа пӗтернӗ. «Хӑна- 
вёрле пухас пулсан, ӑҫта выриаҫтарса пӗтерӗ ку ҫын рат- 
не-тӑвамӗсемте тус-пӗлёшӗсене?»— ш ухӑшласа илчӗ Хӗли-
MyiHij

— Атя-ха, ҫакӑнта «ӗр ер ,— тесе  сӗнчӗ те Петр Никифо
рович, пёр пӗчӗкҫӗ пӳлӗм алӑкне уҫрӗ. Ку пӳлёмӗ пушшех  
тӗлӗнтерсе пӑрахрӗ Хӗлимуна. Пысӑках мар сётелпе таян- 
чӑклӑ виҫӗ пуканеӑр тата ҫиччӗллӗ краҫҫын лампиеӗр пуҫ- 
гае ним те  ҫук темелле унта. Пӗр стенине вара урайӗнчен  
пуҫлаеа маччана ҫитиччен ҫӳлӗкеемпе картласа пӗтернӗ. 
Вёсем ҫинче кӗнекесем, журналсем, тӗрлӗ алҫырӑвӗсем. 
Сӗтелпе пукаяоем ҫинчс — урлӑ-пирлӗ хурса тултарнӑ  
хадатоем. Хӑвӑрт вулама пултарайсан, «Речь», «Народная  
мысль», «Вестник Казани», «Прибой» ятсене курса ёл- 
кӗрнӗ пулёччё Хёлимун. Евангелисемпе псалтырьсемсёр, 
часословсемпе ытти кӗлё кӗнекисемсӗр пуҫне вуламалли  
пит нимех те курман качча ҫакӑ шалтах тёлёнтерсе ячё.

— Арӑмпа ачасем Туруша, кукашшё патне хӑнагаа кай- 
нӑ-ха май,—  ӑнлантарчӗ Петр Никифорович,— ҫавӑнпа  
йӗрке ҫукрах килте. Чей те ӗҫтерейместӗп, ав.

— Эй, iapa, мӗн чӑрмавм 1алли,— именчӗ Хёлимун. Лар-  
сан-ларсан, сӑмаха тӳрех кирлё енн-е яма аптранипе:— Ҫак 
кёнекесене пурне те вула-са тухнӑ-и вара эс, амикме?— тесе  
ыйтрё.

— Вӗсене ҫеҫ вулани вӑл шутеӑр сахал ,—  кӑмӑллӑн  
кулса каларё учитель.—  Анчах туятӑп, ун пирки сӑмахлама  
килвден пуль-ха эсё.

Хёлимун сӑнӗ тӗксӗмленчӗ, хӑй те темле мелсёррён хыт- 
са ларчӗ пукан ҫинче.

— Ҫапла, ун пирки 1мар,— йывӑррӑн каларӗ вӑл.
Петр Никифорович питёнчен куллине тартрё, тимлесех

итлеме хатёрлевчё.
«Тен, пустуях персе ҫитрӗм эп кунта,— шухӑшласа илчё 

Хёлимун.— Ҫавӑн пек вёрсннё ҫыниа мён тума кирлё ман 
хуйхӑм-оуйхӑм?» Ҫапах пуҫларё сӑмахне:

— Ара, калап-ҫке, аптранӑ кӑвакал кутӑн чӑмнӑ, тет 
те, эп те ҫавӑн вӗҫне юлнӑ-ха... Тӳсме май ҫук тӗрӗсмар-

лӑха чӑтса пурнап эпӗ. Х ӑвӑрах шухӑшлӑр: К аш кӑҫ Мику- 
лине пула вӑрҫа кайрӑм. Саккунна ҫемьери иккӗмӗш ывӑ- 
ла илмелле теҫҫӗ, салтака. Ш ӑпах Микула Алюшӗн кай- 
маллаччӗ, эппин. Ҫапах ним мар тӑрса юлчё вӑл, патька, 
мана вара ун вырӑнне кӑштӑрт кӑна хӳтерсе кайрӗҫ саму-  
райоемпе ҫапӑҫмашкӑн. Ҫавсемех... арӑм пулас хёре туртса 
илчӗҫ. Ку ӗнтӗ юрӗ-ха, пуяс ёмӗтпе хӑй тухрӗ-тем качча... 
Хгаль Микула пичче пычё те калать маша: пулни-иртнине
мӗн асӑнмилли, тет, каялла пурпӗр тавӑраймӑя... Вара  
ӗнггӗ ҫаплах ирттерсе ямалла-и, патька?

Никифоров ӑшӗнче пёр самамт тем виҫое-шутласа ларчӗ.
—  Ҫапла-а, Николай Иванч таса чунлӑ ҫын маррнне хам 

та курса ӗнентӗм Экеҫре пурӑннӑ хуш ӑра,— килӗшрӗ ун 
хыҫҫӑн Хӗлимунпа.— Ҫ апах мӗн тӑвасшӑн-ха эсӗ ӑна? Тӗп- 
лӗнрех, ӑнланмалларах каласа кӑтарт-ха, тархасшӑн.

— А мӗн — мӗн тӑваоси? Хӑюлӑхӑм ҫитет май тем тума  
та. Вилӗмпе куҫа-иуҫӑн тӑнӑ хыҫҫӑн текех нимпе те хӑра  
таймӗҫ ӗнтӗ мана. Тульккӑш кайрлн мӗн пуле?

Петр Никифорович чылайчче» тӗсесе  пӑхса ларчӗ Хӗли- 
муна куҫрам. -

—  Вӑт-вӑт, хӑвна, Ҫтаппан кумуоене, пӗтӗм яла мен 
пулӗ, э? Ҫавӑн пирки тӗплӗн шухӑш ламвлла пирвай... 
Унашкал хуйхӑ вара оаиӑн ҫеҫ мар. Пӗтӗм Раҫҫей халӑхе  
чӑтса пурӑнать ӑ,на. Ҫавӑнпа, «лтнӗ пулӗ, таҫта та пёр хи- 
рӗҫ тӑрать влаҫа. Хамӑр чӑвашсем те, ав, кӗрлесе илчӗҫ 
Етӗрне енче. Революци пырать халӗ Раҫҫейре. Аҫта ан 
пыр, унта юн тӑкӑнать.

—  А мӗн, тӗрӗс тӑваҫҫӗ!— куҫие ҫиҫтерсе каласа хуче 
Хёлимун.—  Ҫитет путсӗрсен мӑшкӑлне тӳссе, амикке. 
Эппин, манӑн та мӗн тумалли паллӑ: кисретмелле^ пӗррс
эсрешсетае, ӑсатм алла вёеем мана ӑсатасшӑн пулнӑ тӗнчене!
Тапса ывӑтмалла! м

— Тӗрӗс-;и?—  ун еннелле варт ҫаврӑичё Петр Никифо
рович.—  Усои 1мӗн? Мӗн усси юн тӑкнинчен? Ав, тин ҫеҫ-ха  
Хуоан округ сучё, Ш упашкара килсе, Ҫёриӳ уесёнчи И ва
ново салинчи тӑхӑрвун пӗр ҫьшна с у д  турӗ. Вёсен кашнин 
ҫемйи пур-ҫке, тӑванӗсем.., „ „ .

— Тӑхӑрвун пӗр ҫынна-и? Пӗр ялтанах-и? теленче
Хӗлимун.

—  Ҫапла, пӗр ялтн тӑхӑрвун пӗр ҫынна суд  туреҫ.
— Вара мӗн-и-ха, ҫав Кашкӑрсен мӑшкӑлне...
—  Ҫук! Ун пек теместӗп эпӗ!— хӗрӳллӗн пӳлчё учитель 

Хӗлимуна. Ҫавӑнтах тӑчӗ, пёчӗк пӳлӗм тӑрӑх каллӗ-маллё  
канӑҫсӑррӑн уткаларӗ, кантӑк умне пырса чарӑнчӗ, кӑшт 
лӑплансан, малалла шӑппӑнрах калаҫрӗ:— Ҫук, кӗрешмел-

ле мар теместӗп. Анчах кампа, еплерех меслетпе, мӗн тёл- 
левпе кёрешмеллине теплён пӗлсе ҫитмелле пмрвай. Ну, 
юре, эс Кашкӑрсен йӑхне тёп тӑвӑн, кайра,н унӑн тусёсем е 
влаҫри ҫынсем — хӑвна... Ялта вӗсем ҫеҫ-и ҫӗрме пуянсем-  
пе куштансем? Кӳршӗ ялсенче тата? Уесра, кёпӗрнере?  
Пурне те пӗтереймён... Анчах мӗн пирки ҫапла аталанаҫҫӗ-  
ха ҫав Кашкӑрсем, кӑмпа пек, уйра е вӑрмаята пур ҫӗрте  
те шӑтеа хунаҫҫӗ? Эпир, чӑвашсем, тӗттӗм халӑх пирки —  
ажӑ мӗншӗн! Этем тивӗҫне пире никам та ӑнлантармаеть,  
чун тасалӑхӗ ҫинчен калакав кӗнекеоем вуламастпӑр эпир, 
хӑйсем патне асамлӑ вӑйпа туртакан картинӑсем умӗнче  
савӑнӑҫ куҫҫулӗ юхтарса курмастпӑр. Курас-тӑк —  шана- 
тӑп — ҫав Николай Иванч йышшисем те пач расна ҫынсем 
пулӗччӗҫ. Эппин, чи пирвай тӗттӗмлӗхпе ҫине тӑрса кӗреш- 
мелле пирӗн, халӑха ҫутта кӑлармалла. Ун чух тата ҫынни 
сем те улталаттармӗҫ хӑйсене, саккун йӗркисене пӗлсе ҫит- 
се, хӳтӗленме пултарӗҫ ҫаплах ӗрете кӗмен пуҫтах- 
сенчен...

Учитель тата чылай каларӗ халӑха ҫутта кӑларасси ҫпя
чен- Пурне те ӑнланса пӗтереймерӗ Хёлимун, ҫав вӑхӑтрах  
тӗлӗнтермӗш хыпарсем нумай илтрӗ. Авӑ, чӑвашсене вӗ- 
рентме тӑрӑшаканюем те  сахал мар иккен. Чӗмпӗрте учи- 
телысен шкулӗ ӗҫлет, тет. Темле Яковлев тӑрӑшнипе ялсен
че те шкулсем нумай уҫӑлнӑ-мӗн. Хӑй вӑхӑтӗнче ӑна Улья
нов хушаматлӑ вырӑс дворянин пайтах пулӑшнӑ. Яковлевё  
халӗ те вӑй хурать тет-ха ку тӗлӗшпе. Хусанта чӑвашла  
хаҫат туха пуҫланӑ, унтл ӗҫлессе те  чӑвашсемех ёҫлеҫҫӗ. 
Темле вырӑс, Ашмарин хушаматлӑскер, чӑеаш сӑмахӗсене  
пикенсех пухать. Хӑй то пӗлет-ха Хӗлнмун, вирьял чӑвашӗ- 
сене, пӗр халӑх пулсан та, тепӗр чух ӑнланма ҫук. Ҫав 
вырӑс вара чӑвашсем пурте пӗрне-пӗри ӑнланччӑр тесе  
тӑрӑшать иккен. Петр Никифорович та, таврари ялсене  
кайса, ун валли сӑмахсем ҫырса ҫӳрет-мӗн.

Эх, пурнӑҫ! Тӗлӗнмелле, пёр шутласан! Хёлимун таҫти 
Китая та ҫитсе курчӗ ҫак В|И(ҫӗ ҫул хушшинче, Ҫӗпӗр урлӑ  
якӗ хут каҫрӗ пуйӑспа, хамӑр енче, сӑмса айӗнче мӗн пулса  
иртнине вара пач пёлмест. Таҫти ҫичӗ ютра тӗнче касса  
ҫӳренӗренех ҫапла тӑреа юлнӑ ӗнтӗ пурнӑҫран.

— Эсӗ вулама вӗреннӗ-и-ха? —  сасартӑк ыйтрӗ унран  
учитель.

— Мӗн ҫав...— аваимарланчӗ Хӗлимун,—  питех мар  
Ҫав... Эпӗ ача чухне ялта шкул та ҫукчӗ. Тӑхӑрҫӗрмӗш ҫул- 
та-и уҫнйччӗ ӑна земство, ун чух ман шкул ш ухӑш ӗ марччё  
ёнтӗ, патька... Чӑн та, оалтакра пёри вырӑсла вулама вё- 
ренткелерӗ, анчах чӑвашла темскер мая килмест ҫав сас-

паллисемпе. Кулӑшла: вӗсемне ҫырас-тӑк, эп Хӗлнмун Map, 
Фи-ли-мон пккен.

—  Вӑт, атя-ха, луччӑ хамӑр чӗлхепе вулама-ҫырма вӗ- 
ренер, юрать-и? Пӗлетӗн-и, мӗн тери пуян вӑл пирӗн! Ыт- 
тисенчен нимпе те кая мар. Нихӑш чӗлхере ҫук хӑватлӑ  
сӑмахсем мӗн чухлӗ унта! Ак, эс паҫӑр: «Тапеа ывӑтмал- 
ла»,— терӗв. Ҫав сӑмахӑннех, тӗслӗхрен, пӗлтерӗшӗсене  
шутласа кӑлараймӑ.н.

—  Н у, аплах мар пулӗ те-ха,—  иккӗленчӗ Хёлимун.
— Итле, эппин,— куларах каларӗ Никифоров.— Эс пӗр 

пӗлтерӗшне асӑнтӑн ӗнтӗ. М алалла; юн таппи, чӗре таппи, 
ҫилӗ таппи, ӑстӑн тапгш, шыв таппи, пружин таппи, ҫурхи  
шыв таппи, выльӑх ацакан тапӑ, пурнӑҫ таппи, самана  
таппи... Пурне те вырӑсла куҫарас-тӑк, пӗлетӗн-и, м ӗ»  чухлӗ  
сӑм ах кирлӗ.

Мён ачаран пӗлекен, питех те  аисат илтӗнекен ҫак сӑ- 
махӑнах ун чухлӗ пӗлтерӗш пурри Хӗлимуна, укччен кул 
пирки ӗ м ӗ р н е т е  шухӑшламанакере, ш алтах тӗлӗнтерсе ячӗ. 
Вӑл ӗнтӗ самантлӑха хӑй кунта мёнле хуйхӑннушапа кил- 
нине те манчӗ, учителе ҫӑвар карса тӑлларӗ. Л еш ӗ калама  
чарӑнсан, хӑй те хушса хучӗ:

—  Шӑши таппи тата.
—  Ку вӑл — урӑх сӑмах. Пӗр пек илтӗнекен, анчах урӑх  

сӑмах. Уиашкаллисем те  татах пур: вӑйӑ ирттермелли тапӑ,  
ҫӑм татши... Авӑ епле пуян вӑл, пирӗн чӗлхемёр. Шел, кир
лё пск пӗлейместпӗр-ха эпир ӑна. Пӗлсе ҫитсен-и... Енен, 
сӑм ах  вӑл — пуринчен1 вӑйлӑ, пуринчен ҫивсч, в ш ӗр  илекен, 
витӗм кӳрекен япала... Атя, вӗренер, э? Салтак, пурнӑҫра  
кирлӗ чи хӑватлӑ хӗҫпӑшал парасшӑн эпӗ сана, асту,—  
ҫурма шӳтлесе, ҫурма чӑнласах тепре сёнчӗ Никифоров.

—  Эп х а в а с п а х - х а х ӗ п ӗ р т е р ӗ  Хӗлимун, ҫавӑнтах пичӗ 
тӗксӗмленчӗ унӑн:— Тульккӑш ҫав Экеҫ самурайӗсемпе мӗн 
тӑвас пулать-ха ман?

Учитель, вӑт ку ӑнланм а» этемпе тенӗн, аллине сарса  
ячӗ.

—  Атя, пирвай хутла вӗренер,— терӗ вара.— Кайран  
хӑвах курӑн мён тумаллите. Халлӗхе тӑхтамалла татӑклӑ  
шухӑш тытмашкӑн. Асту, васкасан каска пулать, ваокама- 
сан — пука;не.

Хёлимун тарӑн шухӑша путрё учитель патӗнчен таврӑн-  
сан. Ҫитнӗ-ҫитмен, пӳрте кёмесӗрех, пуртӑ ярса тытнӑччӗ 
вӑл ҫатан вите валли хатёрленӗ юпа вӗҫӗсене шёвёртме  
тесе. Анчах алли ӗҫ патве пырасшӑн пулмарё. Вара алӑк  
умӗнчи пӗртен-пӗр картлашка ҫине ларчс те Хёлимун, шу- 
хӑшларӗ, шухӑшларӗ... Ансӑртран юнаш арах выртакан пур-

тӑпа учитель парса янӑ ҫӳхе  кӗнеке ҫине пӑхса илчӗ. Ни- 
вушлӗ ҫак кёнеке пуртӑран ҫивӗчрех, вӑйлӑрах? Кай, пулма  
пултараймасть пуль, патька. Пуртӑ вӑл ҫапах та пуртах. 
Ун тӑршшипе туртса илсен Кашкӑр Микули мар, ҫичӗ ҫул- 
хи вӑкӑр .кӑптӑрт кӑна тӳнсе выртать. Кёнеке вара вӑл...

Хёлимун ӑна аллине тытрӗ, уҫкаласа пӑхрё, хӑй пӗлекен 
саспаллисемпе ҫырнӑ сӑмахсем шырарӗ. «Ан-не» вуласа  
тухрӗ вӑл пёрне. П ӑх-ха, виҫӗ саспалли кӑна, ҫапах мӗн 
тери хаклӑ сӑм ах  пулса тухрӗ. Ҫапла, кӗнекере те куҫа ку- 
рӑнман темле асамлӑ вӑй пур ҫав. Пысӑк вӑй.

Ҫук-ха, капла айкашса ларнипе ӗҫ тухмасть. Ёҫлемелле,  
ӗҫлемелле халӗ, кил-ҫурта кӑшт та пулин йӗркене кёрт- 
мелле. Тата, ахӑртнех, ҫак кӗнекене те алла илмеллех. 
Вара, уч1итель калашле, ӳлӗм мӗн тумалли те курӑнӗ-и, 
тен... Эх, ӳлём, ӳлӗм!

Темшӗн, Альтюка курас кӑмӑл шутсӑр ҫӗкленчӗ. Ача 
аса илсенех каччӑн чӗри тӑвӑнса хӗсрӗ, пӗтӗм ӳт-пӗвӗ вӗри- 
ленчӗ. Ҫук, ҫук, капла юрамастех! Сутӑнчӑк хӗрарӑма  
ҫапла хӗрӳленсе аса илме-и? М ӑнкӑмӑллӑх тени пулмаллах  
арҫыинӑн.

...Хёлимун кӗнекене пӳрте кёрсе хучё, унтан тухнӑ-тух- 
ман сулахай аллине юпа илсе каска ҫине тӑратрё, сылтӑм- 
мине пуртӑ тытрӗ те тач! та тач! тутарса каскалама ты- 
тӑнчӗ.

4

Кӗтнё ҫак хыпара Альтюк, чунӗпе, чӗрипе кӗтнё. Халь 
тин1 ӗнтӗ вӑл хӑйне хуйхӑ-суйхӑ ҫеҫ хушса парасса пӗлсе  
тӑнӑ ҫӗртех кётнӗ. Ҫапах Хӗлиму.н вӑрҫӑран таврӑннӑ тени 
уншӑн уяр кун аҫа ҫапнӑ пекех туйӑнчӗ. Ҫавна илтнӗрен- 
пех, упӑшки калашле, тӗлленсе ҫӳрет Альтюк. Паян та-ха  
тӑнӑ-тӑман кёпе ҫума хушрӗҫ те ӑна, пирвай шетнике шыв 
йӑтса тултармашкӑн шут тытрё вӑл. Картлӑ кёвентепе икӗ 
витре илсе пусӑ патне ҫлтрӗ, чӑмп-тулли патьене ӑсса кӑ- 
ларчё... Кайран тем пулчӗ, патьен тулли иккенне те манса  
кайрё Альтюк, пушӑ витресемпех каялла таврӑнчё. Витерен  
лаша ҫавӑтса тухакан Алюш, ҫакна курсан, тарӑхнипе усал  
сӑмахсемпе тулхӑрса илчӗ, « b l -ы-ы, ҫав Вёлтрен Хёлшмунё 
таврӑниӑранпа вӗҫӗмсӗр тӗлленсе ҫӳрен, манаймастӑн-им  
ҫамрӑк чухнехине. Асту, мантарӑп-ха!»— терӗ те пёррех  
еулоа ячӗ чӗлпёр вёҫне арӑмё еннелле. Юрать, лаши хӑра-  
нипе пуҫне карт! ухрӗ те чӗлпӗрӗ хытах лекмерб Альтюка. 
Алюшӗ Хёлимун таврӑннӑ-таврӑнманах ним сӑлтавсӑр кё- 
вӗҫе пуҫларӗ ӑна. Альтюкё пара ҫамрӑк чухнехине аса илме

мар, каччӑпа ӑнеӑртрав тӗл пулассинчен те темрен хӑранз  
>пек сехӗрленсе пурӑнать.

Шыв кӳрсе ҫитерсен, пилӗкне тӳрлетмесёр ҫур кун тӑр- 
(машрӗ Альтюк, кӗл тӑрри хатӗрлесех ҫурё кӗпе-йӗме. Ёҫлс- 
рӗ те ӗҫлерӗ, пуҫӗнчен ҫапах пӗр шухӑш туха пӗлмерӗ: «Хё
лимун таврӑннӑ!» Анланать-ха вӑл, хуҫӑлнӑ турат тек сы- 
пӑнаяю ҫук, ҫапах тем йӑшӑлтатать чунра, тем кӑшлать, 
касать, ыррӑн ӗмӗтлентерет...

А х авчах та ҫав, пӗлесчӗ Хӗлимунӑн, пӗтӗм ял ҫьгннисен 
Альтюк А лю ш а епле качча тухнине...

...Хӑрушӑ тӗлӗкри пек пурӑнать Альтюк иртнӗ ҫулларан-  
па. Ҫавӑн чухне пулса иртнине аса илсен, халӗ те-ха чулё 
тӑвӑнса, ӑшё пӑтранса кишет унӑн. Тёнчери нётӗм иикек- 
синкек ув  пуҫё ҫине йӑтӑнса аннӑн туйӑнать вара. Ҫавнаш- 
кал самантра хӑй ҫинс влӑ хума та хатёр Альтюк, кӗлмёҫ 
пурнӑҫпа ӗмӗр тӑршшӗпех нушаланакан ашшӗ-амӑшне  
хӗрхеннипе кӑна тытса чарать чашкӑрса йӳҫекен кӑмӑлнс. 
Ҫук ҫав, кунне-ҫӗрне ара;н-ара:н ҫивҫе ҫшппе сыпӑнтарса  
пыракан ашшӗпе амӑш ӗ чӑтаймӗҫ хӗрӗ вилсен...

Пуш ӑт каема кайнӑччӗ Альтюк ун чухне. Ашшӗ ҫӑпата  
ӑсти унӑн, ҫиччёлле те, тӑххӑрла та, чӑн чӑвашла та, ирҫел- 
ле те, хулӑн кӗлеллӗ те — темле те тума пултарать. Ҫавӑн- 
пах Ҫӑпата Матви ят тшвёҫнё ӗнтӗ ӑна. Ҫӑпата ӑсталама  
пӗлмеш чӑваш ҫук та пулӗ те-ха, ҫапах Матви калӑплависе-  
не пасарта та хӑвӑрт туяноа пӗтереҫҫӗ. Ҫирёп, ҫӑмӑл, пиҫе 
тесе мухтаҫҫё вёсене ҫывсем. Ара, пушатне ыттисем пек 
мар, тӑварлӑ вӗри шывра тытса ҫемҫетет Матв-ir. Тепёр те
сен, ку вӑл укҫа тупмаллш пӗртен-пёр меслст уншӑн, ирӗк- 
сӗрех ӑсталанӑн. Ҫичӗ ача ҫуратса панӑ ӑна арӑмӗ, вӗсен- 
чен пиллӗкӗшё пурӑнаҫҫӗ, анчах ывӑлӗ пёртен-пӗрре ҫеҫ 
ҫав. Веня ят хучёҫ ӑна. П урӑнаҫҫӗ халӗ пкӗ ят ҫёрӗпе, 
урӑхла каласан, тӑв!атӑ теҫеттшша. Хура ҫёр пулсан, вӑл 
та ҫитмелле те ҫав, тӑмлӑ анасем ытларах-ҫкс Матвин. 
Й ёпе ҫине сапа тенӗ пек, виҫӗмҫул пӗртен-пӗр кёсри вилсг 
выртрӗ. Ик теҫеттинне ирӗксёрех Кашкӑр Микули не тара  
пама тиврӗ. Ачисем вараҫи тӗн се  пынӑҫемён ытларах та ыт- 
ларах  пӗтӗреҫҫё апата. Н алукӗ те ӳссе  кайрё, тӳлесе  пӗтер- 
ме ҫук. Ҫавӑнпа кунне-ҫӗрне пӗлмесёр ҫӑпата тӑвать М ат
ви. Хӗлле ӗҫлемелёх ҫиттёр тесе, ҫулла кашши кун чупта- 
рать хӑш ачине те пулин вӑрмана, пушӑтлӑх ҫака хуппи 
сӳме. Ыттвсем кантра яваҫҫӗ. Ашшё хӑй чи яваплӑ ёҫе тӑ- 
вать —  ҫӑпатиие калӑплать...

Ёнтӗ пушӑтне сам аях сӳсе  хатёрленёччё Альтюк, ҫыхса 
хупӑччӗ. Унтаи шаягкӑ пухса тирпейлерӗ. Вара ҫыхха^ ҫурз-  
мё ҫине кутамкка свӗр ҫавӑрса хучё. Ҫак самаитра чӑштӑр-

■аштӑр турӗ сулахайра, тӑп-тӑп! таплаттарчӗ такам. Се- 
1ӗрленсе ӳкнӗ Альтюк пеккине туртеа кӑларчӗ йӗннинчен. 
1'нччен те пулмарӗ, Алюш сиксе тухрӗ хӗр умне.

— Аи турух, эс-ҫке ку!— лӑштах сывласа ячӗ Альтюк,— 
Ьп темле тискер кайӑк тесе...

Хӑй пеккине саппун умӗнчен ҫаиса янӑ йӗннине каялла  
чиюсе хучё.

— Эпё-ха,— хӑр'ӑлтӑк сасӑпа каларӗ Алюш, тӑрӑхла  
1штне урлӑ ҫурмалла «аеса  янӑ евӗр кӑтартакан сарлака  
иутине чалӑштарса. Ҫа'вӑнтах сисчӗвленчӗ те:—  Ай-уй пит 
нӑлтӑркка иекӗ сан... Ҫивӗч пулас, кӑтарт-ха... - терӗ.

— Ара, ҫав тери чаплӑскерех мар, атте ӑсталакаланӑ  
ина,— кӑмӑллӑн калаҫрӗ сехре хӑппинчен лӑпланса пыра- 
кан Альтюк, хӑй ҫапах кӑларса тыттарчӗ пеккине Алюша.

Лешӗ ӑна пит пӑхса тӑмарӗ, хуҫлатрӗ те кӗсйине ярӑч-  
тарчӗ.

— Вӑл-ку тарама-ха,—  терӗ вара, темшӗн хаш карах  
Сывлама тытӑннӑскер.— Калаҫмалли пур ман санпа, сӑмах  
татмалли пур. Ҫавӑнпа ятарласа килтӗм cani хыҫҫӑн. Ант.

— Кунта, сём вӑрманта, мӗн сӑм ахӗ  татмалла пирӗн?—  
аеан мара сиссе, чӑтлӑхрал тухма хӑтланчӗ Альтюк.

—  4 irM -xa ,  чим,—  хулӗнчен вӑйпах тытса чарчӗ ӑна 
Алюш,—  кунтан меллӗрех вырӑн урӑх тупаяс ҫук.

— Ну?!— тарӑха пуҫланӑокер, качча куҫран шӑтарас  
пек пӑхрӗ Альтюк.

— Юратап эп сана, чӑтма ҫук, вилес пек юраггаш!—  
ахаль те ҫинҫе сассине пушшех ҫинҫетсе каларӗ Алюш.—  
Пӗлетӗп, ҫав Вӗлтрен Хӗлимунё пек патвар та илем- 
лӗ мар эпӗ. Сатту чувӑм ырӑ ман, мул та пур, хӑвна  
кӑна мар, аҫу-аннӳне те ҫынна кӑларӑп. Киремет умӗнче  
те, турӑ умӗнче те кала.ма хатӗр ҫакна.

— Кай, пустуй палкаса та тӑрар мар,—  туртӑнчӗ кал
лех хср уҫланкӑрах вырӑналла.

— Пустуй-й?!— сасартӑк тарӑхса чашкӑрчӗ Алюш.— 
Эс ҫапла каласса пӗлнӗ эп, тульккӑш шалиш, пурпӗр ман 
пулӑн ак, турӑ ҫапла ҫырнӑ пире...

Хӑй ҫавӑнтах ним те сиссе  ӗлкӗреймен Альтюка ҫатӑр-  
ласа тытрӗ те ура хурса ӳкерчё.

Пит тӗреклех мар Алюш, ҫапах арҫын арҫынах ҫав. Ҫпт- 
менннне, ҫурӑм ҫинчн пушӑт ҫыххи айккинелле пӑрнӑҫса  
кайнӑ та ҫаврӑнкалама-хускалма канссрлет, пушӑт кантра  
хулпуҫҫине касать. Туйрё Альтюк хӑйие хӳтёлеме вӑй ҫи- 
теймессе. «Пӗтерет ку эсремет, пӗтӗм пурнӑҫӑма ҫиет ма- 
нӑнне,— вёлтлетрӗ пуҫӗнче хӑрушӑ шухӑш.— Ҫавӑн мӑшкӑ- 
лё пуличчен-и...» Хӗр аллине пекё метни патне тӑсрӗ. Ах

анчах та ҫав! Пеккине Алюша панӑччӗ-ҫке, тӑмсай!
—  Кӑраву-ул! Пулӑшӑ-ӑр! Ҫ ӑлӑ-ӑр!— кӑшкӑрса ячӗ ним 

тума пултарайман енне хӗр.
Анчах кам илттӗр ӑ>на сӗм вӑрманта, кам пырса пулӑш- 

тӑр ҫӑкапа шёшкӗ пӗр-пёринпе явкаланеа ӳсекен чӑтлӑхра. 
Альткжӑн халӗ хӑйне кӑна шанмалла, пӗртен-пӗр хӑйне  
кӑна. Тепӗр тесен, кунта кӑна мар, пурвӑҫра га кам пур- 
ши унашкаллисене пулӑшаканӗ, вӗоан хутне кӗрекенё...

Хӗр Алюшпа мӗнпур вӑйне пухса кӗрешрӗ, куҫра хурал-  
са киличчен тёкрӗ ӑна, ним кӑшкӑрмасӑр, тӑрсан-тӑрсан  
кӑна хӑрушшӑн йынӑша-йынӑша илсе хирӗҫ тӑчӗ путсӗре. 
Хӑйне никам та пулӑш ас ҫуккине пӗлни хӑват хушрӗ-нш  
ӑла е ҫак тытӑҫура парӑнсан чыс кӑна мар, пётӗм ырӑ пу- 
рӑнӑҫ, ҫамрӑк ӗмӗт-шухӑш, таса юрату ҫухаласса  ҫивёч ӑн- 
ланни хаярлатрё —  хӑпрё-хӑпрех вӑл Алюшран, сикее тӑр- 
еа, чӑтлӑхалла тарса кайма хӑтланчӗ.

—  Эй, ачьсем, тытӑр, ан тартӑр ӑна!— такама кӑшкӑрчӗ 
Алюш.

У н ч ч ен т е  пулмарӗ, таҫтан виҫӗ-тӑватӑ каччӑ сиксе тух- 
рёҫ, Альтюк хыҫҫӑн ыткӑнчёҫ. Питрен турат ҫапнине, ура-  
ран тымар такӑнтарнине, кёпе арки таҫтан ҫаклана-ҫаклана  
ҫурӑлнине пӑхмасӑр чупрё Альтюк, анчах инҫех каяймарс, 
леш ҫӗр ҫӑтманскерсем ӑна часах хӑваласа ҫитрёҫ, пусса 
антарчӗҫ. Ҫук, кусенчен хӑтӑлаймӑн. Алюш йышшисем мар 
кусем, упа пек тӗреклӗокерсем. И ҫмасса, хӗр пёрне те пал- 
ламасть: ахӑртнех, ҫывӑхри Асакасси ачисем вёсем. Пал-  
ламан ҫынна вара йӑлӑнса хӗрхентерме йывӑр... Пурпӗр х«- 
рӗҫ тӑчӗ Альтюк, пӗр пӗрчӗ вӑй юлмиччен хирёҫ тӑчё, пач 
кӑшкӑрмасӑр, сывлӑш ҫитмениипе хӑрӑлтагга-хӑрӑлтага 
ҫапӑҫрӗ, юлашкинчен тин, нимӗн тӑвайман енне, хурлӑхлӑн  
та хӑрушшӑн йӗрсе ячӗ те  тӑнне ҫухатрӗ.

—  Ачьсем, зсир халь кайӑрах... Эп ёнтӗ хамах... Мейёр  
укҫа...—  илтое юлчӗ вӑл Алюшӑн ҫинҫе саосине тата леш 
каччӑсем намӑссӑррӑн ихёрнине.

Чылай вӑхӑт иртсен кӑна тӑна >кӗчӗ Альтюк. Чӑтлӑх  
вырӑн пулсан та, кӑвак тӳпере хӗвел ҫуталса тӑни курӑ-  
нать ҫулҫӑсем  вӑркӑш ҫилпе силленкеленё май. йӗри-тавра  
кайӑк юрлать, чёвӗлтетет, шӑхӑрать. Ашӑ сывлӑш нитрен 
лӑпкать. Пӗр сӑмахпа, нимӗн те улшӑнман пек ҫут тӗнчере. 
Анчах улшӑннӑ! Е м ӗрлёхех улшӑннӑ пурнӑҫ Альтюкшӑн. 
Ав, эсремет Алю ш ӗ тӑрать юнашар... Ах, Хӗлиму-ун! Сана 
мёнле курӑнмалла ӗнтё Альтюкӑн? Мӗнле курӑнмалла  
аш ш ӗ-амӑш ӗ, ялйыш умне? М ёнле пурӑнмалла унӑн ҫакӑ  
ҫутӑ тӗнчере?

Тӑвӑнса тухакан сасӑпа татӑлса йӗрсе ячӗ Альтюк,

Ҫапла куҫҫуль тухми пуличчен макӑрчӗ вӑл, унтан тачё те 
утрӗ ӑҫта куҫ курать ҫавӑнталла.

—  Эс мӗи... Аҫталла эс?— мӑкӑртатса утрӗ ун хыҫҫӑн  
Алюш.—  Асту... тем а« аташ.

— Хӑп эс манран, ҫӗр ҫӑтманскер!!!— пӗтӗм тарӑхӑвне  
пухса, вӑрман шӑнӑҫтарайми кӑшкӑрса ячӗ Альтюк.

Чӑнах, пултарайсан, тем туса пӑрахӗччӗ вӑл ӑна ҫак  
самантра, анчах тӑр-ухмах ҫав, тиокер кашкӑра курса тӑнӑ  
ҫӗртех пеккине аллинчен вёҫертрӗ.

— Эс тӑнла, Альтюк... Ну, каҫар мана, тархасшӑм, ка- 
ҫар... Сама хур кӑтартас теее 'Мар-ҫке, сӗре юратнӑран... 
Сатгу ӗмӗр пёрле пулӑпӑр, мӗн виличчен. Ҫавӑнпа тем ан 
аташ... Ху пӗлен, аннӳ сам ахаль те хӗне кайса ҫӳрет пӗрех- 
май. Мӗнех вара, пӗрлешӗпӗр те  ак, ӗҫӗ пӗттӗр... Эп сана-и,  
эп сана алӑпа йӑтса ҫӳреме хатӗр... Аҫу-аннӳ ҫынна тухӗҫ... 
Хёлимун вӑл те таврӑнаять-ха вӑрҫӑран... татти-сыпписӗр 
калаҫса пычё хӗр хыҫӗнче Алюш пӗр-пӗринпе питех ҫыхӑн- 
ман сӑмахсемпе.

Ах, пӗлет-ҫке мур этемми ӑҫта тӑвар сапмаллиие! Ҫапла  
ҫав, хӗрӗ ҫакӑнса вилнине пӗлсен, амӑш ӗ пёр кун та пурӑ- 
наяс ҫук. Ах, турӑҫӑм! Ма ҫапла улӑштарса ятӑн-ха эсӗ  
пурнӑҫа? Альтюкӑн тертлӗ-хӗнлӗ, ҫапах та ҫутӑ ӗмӗтпе тул- 
ли пулнӑ пурнӑҫне...

Алюш тытрӗ хӑйён сӑмахне. Ҫимӗкре туй кӗрлерӗ Экеҫ-  
ре. Ана-кӑна нимӗн те пёлмен Ҫӑпата Матвипе арӑмӗ, 
хӑйсен телейне хӑйсем ӗненмесӗр, чипер пурӑнма пил сун- 
чӗҫ хӗрӗпе кӗрӳшне. Епле сунмӑн. Пуян юилне хӗр пама  
кам кӑна ӗмӗтленмест-ши те, телейӗ вӗсене тивӗҫрӗ, авӑ. 
Хӑти пулӑшнипе кӑштах ура ҫине тӑма, тӑватӑ теҫеттин  
ҫӗрё ҫинче хӑй тырпул акса ӳстерме сӗмленчӗ Матви. Чӑн 
та, ку ӗмӗчӗ тӳрре тухаймарӗ унӑн. П улӑш у мар, тара панӑ 
икӗ теҫеттин ҫӗрне те каялла илеймерӗ-ха вӑл хӑтинчен. 
Ҫапах Матвишӗн! пёр хӗрӗ те пулин путлӗ пурнӑҫпа пурӑн- 
ма пуҫлами мӗне тӑрать...

Тулӗк ҫук ҫав, путлӗ пурнӑҫ тӗвӗленеймерӗ Альтюкӑн. 
Пирвай, чӑн та, йӗркеллехчӗ темелле. Еҫлеттеретчӗҫ ёнтӗ  
Кашкӑрсем кинне ураран ӳкиччен. Ҫ апах ку вӑл Альтюк- 
шӑн хӑмӑхман япала марччӗ. Алюш та йёркеллехчё. Ахӑрт-  
иех, арӑмӗн кӑмӑлӗ улшӑнаоса, ӑшӑнасса кӗтсе-шанса пу- 
рӑнатчӗ вӑл. Анча>х пӑр ҫннче чӗп тухас ҫ^к, улш ӑнмарё  
унӑн мӑшӑрён кӑмӑлӗ, теплерен пёрре те ӑшӑпса кӑтарг- 
марӗ. Унчченхи пекех кураймарӗ Альтюк Алюша, унран йё- 
рёнме те  пӑрахмарӗ. Ҫакиа туйса, ҫамрӑк упӑшка тарӑхма,  
ҫилленме тытӑнчӗ, алӑ та ҫӗкле пуҫларӗ арӑмӗ ҫине. Каш-

кӑрсем тахҫанах пӗтме суннӑ Хӗлимун вӑрҫӑран таврӑнсан  
вара урсах кайрӗ...

Чӑн та, ытти теоен, пултги пулнах ӗнтӗ, каялла тавӑраяс  
ҫук, хӑнӑхса та пыра пуҫлавӑччӗ ҫӗнӗ пурнӑҫа, Кашкӑрсен  
килёнче хул-ҫурӑм ыратни иртмиччен кунӗн-ҫӗрӗл ёҫлесг, 
тӑвӑнса тӑракан чуна пусарма вёренсе ҫитнӗччӗ. Ак халь 
Хёлимун таврӑнчӗ те... Ах, турӑ! Хӑҫан та пулин курнӑҫма  
тивет-ҫке угата, тивете-ех! Ял ҫыниисем ӑҫтан пурӑнччӑр  
пӗр-пӗрне курмасӑр. Мӗн тӑвӗ вара Альтюк? Мён «алё  
Хӗлимуна? Турӑ умӗнче Альтюк ёнтӗ темиҫе хут та ҫылӑхне  
каҫарттарнӑ, анчах Хёлимун ӗмӗрне каҫарас ҫук ӑпа.

. . .Пуласси вара шӑп ҫак кун пулса иртрӗ. Ухса пӗтерсен, 
кас хыҫӗпе юхса иртекен Хура ҫырмана, пысӑках  
мар пӗве хӗррине кӗпе чӳхеме анчӗ Альтюк. Нумай тӑр- 
машрӗ-и унта, сахал-и, хӑй ҫине такам тинкерсе пӑхнмне 
туйса илчӗ вӑл. Альтюк пуҫне ҫӗклерӗ те... Турӑҫӑм! Хёли
мун тӑра парать хӑвалӑх ҫумӗнче.

—  Ай-уй!— ку пач «ӗтмен ҫӗртен пулса тухнипе кӑшг 
кӑна ҫӗре ларм арӗ Альтюк.

Хёлимун ун еннелле пёр утӑм турӗ, чарӑнчӗ. Хӑва кас- 
ма теое илсе тухнӑ пуртти тӳик! турё йӑмра тымарӗ ҫине 
персе алса.

—  Альтюк?!
—  Хёлимун?!— пӗр харӑс кӑшкӑрса ячӗҫ вӗсем.
Ҫ авӑнтах ҫывхарма тытӑнчӗҫ пёр-пӗрин патнелле. А н

чах, пулать-ҫке ҫавнашкал, шӑп ҫак самантра таканапа  
кӗпе-йӗм йӑтса анакан тепёр хӗрарӑм курӑнчӗ пралукра, 
ҫакӑ иккӗшне те самантрах тӑна кӗртрӗ.

—  Ах, ҫын килет!— мӗншӗнне хӑй те ӑнлашмасӑрах  
каларӗ Альтюк.

Хёлимун, пурттине ҫӗклесе, хӑвӑртрах пӑрӑнса кёчё хӑ- 
валӑха. Мӗншӗн? Хӑй те ӑнкараймасть-тӑр  ̂ ҫакна. Шыа 
юппи тӑр ӑх  чылай кайсан кӑна вӑл ҫырана хӑпарчӗ те  ҫа- 
вӑрӑнса пӑхрӗ. Анчах тӗтре пек йӑмралӑх влтӗр пимӗн те  
курӑнмарӗ ӗнтӗ.

Тепре ҫырма хӗрршне аниса, сам аях  пысӑк ҫёклем хӑва  
касрӗ Хёлимун, ӑна пӗр канмасӑр йӑтса ҫитерчӗ килне. ё ҫ - 
лерӗ вара урса кайнӑ пек, апат ҫимесӗр, шыв ёҫмесӗр ёҫле- 
рё. Каҫчен чӑх-чёп сарайне те, картишне пахчаран уйӑра-  
кан ҫатан картана та туса пӗтерчё. Еҫне тӑрласан , пӳрте 
кёмерё, вёрлӗк купи ҫине кайса ларчё. Чунӗ, вӑл ҫеҫ-и, пе- 
тӗм тёнче пуш-пушӑ пектуйӑнса кайрӗ сасартӑк Хёлимуна. 
Чӑнах, мӗн усси ҫапла тӗрмеш]ги,нчен: Туеа лартрӗ вӑл ҫа_- 
тан виге. Тен, пурӑна киле пура хӑпартсах лартӗ, ҫӗнӗ  
ҫурта та кӗрӗ, чӑх вӗ^се каҫаймл вырӑсла хапха тӑвӗ. Вара

йен? Телей тупӗ-и? Ҫук, тупаймё! Ҫакна вӑл паян, кӑнтӑр- 
ла, Хура ҫырма хёрри-нче А лы ю кпа тёл пулсан туйса  
нлчӗ.

Ҫапла, Альтюксӑр телей тупаяс ҫук Хёлимун. Ав, курчӗ 
ге ӑиа, пурин ҫинчен те —  Альтюк хӑйие улталанине те, вӑл 
ӗнтӗ ют ҫын арӑмӗ нккенне те, хӑй пӗр вӑхӑтра ӑна Каш- 
кӑрсемпе танах тавӑрас тенине те сам антрах манса кайрӗ... 
Эппин, епле пурӑнмалла малашне?

Тавралӑха ӗнтрӗк карса илчӗ ӗнтӗ. И ӳле янӑ кӗпе вӗҫ-  
ҫӗя сулхӑврах кӑшт, хӗрое кайнӑ шӑмшака уҫӑлтармашкӑч  
чухах. Кантӑр пӗви енчен шапасем каҫса кайса юрланп ил- 
тӗнет. ВӗсеМпе ӑмӑртмалла улайкка левлете-левлете илет 
Ҫӗнюасра. Тата кӗтӳрен таврӑннӑ чухне амӑшӗнчен тӑрса  
юлнӑ путек макӑрать инҫех те мар. Акӑ, Аслӑ урам енче  
хуткупӑс нӑйклатса млчӗ. Ҫамрӑксеше вӑййа йыхӑрать вӑл. 
Кур-ха, темиҫе ҫул каялла , Хёлимун вӑрҫа кайиччен, ҫук- 
чӗ ялта унашкал япала, параппанпа шӑпӑр ҫеҫчӗ ун чухне. 
Пуянраххисем туя е ӗҫке кӳршӗ ялсенчен чӗнсе килетчӗҫ 
вӑйӑҫа. Халь ак Экеҫрех купӑсӗ те, вӑйӑҫӗ те пур иккен. 
Кам-ши вара ку, самвй чнпер калаканскер?

Тепӗр тесен, тытать те тухать ак Хёлимун вӑййа. Элле, 
масарта вырӑн йышӑнеа хушӑ ватӑ-и вӑл? Ҫамрӑк-ха, 
Ҫтавпан калашле, йӑлтах ҫӗнӗрен пуҫлама пулать пурнӑҫа. 
Пуҫламалла та! Упсӑрӑн-и? Унсӑрӑн мӗн пуласса хӑй те 
тавҫӑраймасть каччӑ, япӑх килсе тухасса кӑна туягь 
чунӗпе.

Хёлимун тикӗт сӗрнё аттине, чылайранпа тытманран: 
туеанпа витӗннӗскере, мунчалапа шӑлса таоатрӗ те тӑхӑнса  
ячӗ, пӗртешпӗр кёпи салтакран .илсе киллёскер кӑна га, 
ӑна силлекелесе пяҫиххипе хытӑрах туртса ҫыхрё, унтан  
алӑ'кне уҫҫисӗр ҫӑрапа питёрен: пек туса ҫаклатса хӑварчё  
те хуллен Аслӑ урамалла уттарчӗ. Пӗчӗкех мар ҫав Эке<; 
ялӗ, икҫӗр 1кил ытла, теҫҫё, унта. Ҫамрӑксем каҫпа сам аях  
йышлӑ пухӑнаҫҫӗ курӑнать, вёсен хаваслӑ шавӗ аякранах  
илтӗнсе тӑрать. Хёлимун ҫитнӗ тӗле вӑйӑ хӗрсе кайнӑччӗ 
ӗнтӗ. Хӗрсем пысӑк у.нка карталаннӑ та хуллен утӑмланӑ  
май юрӑ шӑрантараҫҫӗ. Вӗсем юрлашӑ чухне купӑс шарла-  
масть тата. Каччӑсем айккинерех тӑнӑ. Пӗрисем халап  
ҫаптараҫҫӗ, тӑрсан-тӑрсап вӑйлӑ сасӑсемпе ахӑлтатса  
яраҫҫӗ, теприоем юрласа ҫаврӑнакан пикесене киленсе пӑх- 
са тӑраҫҫё...

— Хёлимун пнчче, эсӗ-и?!— чи пирвай палласа илчё 
ӑна пӗр ҫамрӑк, хулпуҫҫинчен икӗ ретлӗ хуткупӑс уртса  
янӑокер.

Веня пулчӗ нккен ку, Альтюк шӑллё. Епле ӳссе кайнӑ

хӑй. Вунҫиччёсенче пулас ӗнтӗ. Ав кам ҫав тери ӑста вылян- 
тарать иккен купӑса.

Ытти ҫамрӑксем те палларӗҫ Хӗлимуна, с а мантрах сыр- 
са илчӗҫ ӑна, пӗри те  пёри алӑ параҫҫӗ, ик-виҫ сӑмах та 
пулин перкелешее илме ӑнтӑлаҫҫӗ. Хайхи, хӑйсене каччӑ- 
сем тимлеме пӑрахиине курсан, хӗрсем те салаиса  кайрӗҫ. 
Хӗлимуна ҫакӑ аванмарла;нт,арчӗ.

—  Атьсемӗр, эсир калла вӑййа салатса ярӑр тата,—  
теиелерӗ вӑл ним тума аптраса, унтан хытах каласа  
хучӗ:— Веня, атя, туртса яр пӗрре купӑсна! Атту тарса  
пӗтӗҫ ак пурте.

Веня, аслӑ юлташӗ ҫинчен куҫ илмесӗр тӑраканскер,  
ҫавна кӑна кӗтнӗ тейӗн, ҫывӑхри сак ҫине кайса ларчӗ те 
тытӑнчӗ кӑина кӑр-кӑр янратма. Экеҫле те халать  вӑл чӑ- 
ваш ташшине, ҫавӑнтах асакассилле те ҫыпӑҫтарса хурать 
пӗр-ик ҫаврӑмне, вӑрманхыҫсен кӗввадпе те илтерет хутран- 
ситрен, ҫав вӑхӑтрах кӗвӗ майӗн пикенсех ура тапать.

—  Сан ятупа, Хёлимун пичче, асту, сан ятупа!— тет 
хӑй вӗҫӗмсӗр, тӑрӑхла пичӗ ҫине усӑнса анакан вӑрӑм ҫӳҫ- 
не-пуҫне уха-уха каялла янӑ май.

Ытти каччӑоемпе хӗрсем те, пӗр ушкӑна пухӑнма ӗлкӗр- 
нӗскерсем, алӑ ҫупсах йыхӑраҫҫӗ Хёлнмуна' каҫсерен вуч- 
шар кӗлӗ хытарнипе ҫатма пек такӑрлатнӑ вырӑна. Мӗн 
тӑвӑн, халӑха сума сӑвас пулать. Тата кёвви те ҫунатлан-  
тарсах ярать.

П ӗррех снксе тухрӗ те Хёлимун ушкӑн варрине, никам 
сиссе  юличчен кӑлтӑрмач пек вёлтӗр! ҫаврӑнса илчӗ, ун
тан ик аллине т е  сылтӑмалла тӑсса, ҫамрӑксен умёпе пӗр 
ҫаврӑм турӗ хӗвеле хирёҫ, вара хӗвелтухӑҫ енче тӑракан  
хӗр умне ура пырса тапрӗ. Л еш ӗу ш к ӑ н  хыҫне тарса пытан- 
ма хӑтланчӗ, анчах ҫамрӑксем хулӗнчен тытса чарчёҫ ӑна. 
Хайхи хӗр турткаланса тӑчӗ-тӑчё те, карӑнтарнӑ хёлӗх пек 
ярт тӳрленсе, Хёлимун умне тухрӗ, сулахай ал тупанне  
ҫинҫе шилӗк ҫине хурса, акӑш ншнё евёр тикӗссӗн пёр ҫав- 
рӑм турӗ, унтат, аллтсене ылмашта^рса, икё хут каллӗ- 
маллё ҫаврӑнчё пӗр вырӑнта, ҫавӑнтах вӗлт ҫеҫ кёрсе п и 
тание ҫамрӑксем хушшине. Хёлимун тепӗр пике умне урэ  
пырса тапрё ёнтӗ... Нумай таш лам аҫҫӗ вӑтанчӑк хёрсем, 
анчах халӑх умӗнче пӗрер ҫаврӑм ту.нӑ хуш ӑра та кашнп  
хӑйӗн илемне, пултарулӑхне, т у  мне кӑтартма ӗлкӗрет...

Хӗрсем сахал  мар Экеҫре, кашни кӑштлӑха кӑна тухать  
те, пурпӗр самаях ёшентерчӗҫ Хёлнмуна. Ҫапах парӑнмарё  
вӑл, пур хёре т е  ташлаттарчӗ, юлашкинчен вӑйӑҫа тав 
туса, ун умӗнче пӗр-иккӗ сиксе илеех ура тапма вӑй ҫи- 
терчӗ.

— Вӑт ку пирӗнле-е!!
— Маттур, Хёлимун!
— Салтаксем те таш лаҫҫӗ няк хӗсметре, ҫавӑнпа ман- 

ман, шеремет а,чи.
— Ташша кӑна мар, ытгине те пултарать пуль-ха. 

Аша пӗҫерет ӗнтӗ хёрсенне малашне! мухтарӗҫ ӑпа хӑш- 
пёр каччӑсем. Тш рисем, тен, кӗвӗҫсе те каларӗҫ-и.

Ташӑ вӗҫлеНсен, тӗрлӗ вӑйӑсем пуҫланчӗҫ. Ҫамрӑксене, 
паллах, «тухмалла» выляни кӑмӑла каять ытларак. Акӑ 
халӗ те-ха пӗр каччӑ 'калпакне хыврӗ те хӗрсен умӗпе ҫав- 
рӑнчӗ. Лешсем хӑшё ҫӗрӗ, хӑшӗ тура, хӑшё сӑм са  тутри е 
ытти вак-тӗвек хурса ячӗҫ калпака. Унтан хайхи каччӑ уш- 
кӑн варрнне тухса тӑчӗ те хуша пуҫларӗ:

— Ҫ ж  ҫӗрӗ хуҫи№ Кӑртти Микулипе тухмалла. Тутӑр  
хуҫин Ҫӑпата Ванипе тухас пулать...

Хӗлимунпа сулӑ хуҫин тухма лекрё. Ку вӑл ташӑ пуҫ- 
ланӑ чухнехи йӑрӑс пӳллӗ хӗр пулчё.

Вӑйӑ иртекен тӳпем вырӑнпа юнашарах сӗвек ҫырмара  
шӑнкӑртатса шыв юхать валакран. Ҫавӑнта анчӗҫ вӗсем.

— Эс Чӑвашкас урамӗнчен вёт-ха, Пикмӑрса хӗрӗ Сӑ- 
пани?— ыйтрё Хёлимун.

— Вара мӗн1?— каҫ сӗмӗнче куҫне йӑлтӑртаттарса илчӗ 
Сӑпани.—  Тёне кёмен чӑн чӑваш хёрӗпе ҫӳренёшён аҫа ҫа- 
пасран хӑратним?

Тӗрӗсне калас-тӑк, чӑвашкасоем тӗне кӗменнипе кӑна 
мар, урӑххигое те палӑрса тӑраҫҫӗ. Те Христоса йышӑнман- 
шӑн сам ая х  хӗсӗрленӗрен, хӑйсе.м те хаярланоа кайнӑ не
сем, ялти ытти ҫынсемпе танлаштарсан, чылай хӑюллӑрах,  
харсӑртарах. Н ум айӑш ӗ лаша вӑрлама е ҫул ҫиие хураха  
тухкаланӑ, теҫҫӗ. Ҫавсене пулах хӑй вӑхӑтӗнче Экеҫ тӗлке 
кӑшт ҫеҫ хура юпа лартман. Тепӗр тесен, унашкал ҫынсем, 
те ӗлёкрен хӑнӑхнӑран, халё те пӗтмон пулас-ха тӗне кӗмен 
чӑвашсем хушшинче. Пикмӑрса пирки те илткеленӗ Хёли
мун салтака кайиччен, лаша вӑрлать тет-и ҫав... Анчах вал
ку шухӑш мар-ха ҫа>к самантра. ,

— Мана аҫа ҫашӗ-и?— кулюа ячӗ Хёлимун хӗр умӗнче  
кӑштах курнӑҫланса.— Мана аҫа ҫапса пӑхнӑ ӗнтӗ Маньч- 
журире, патька. Сапа вӑт аҫу тытса хӗртмӗ-и тетӗп-ҫке... 
тёне кӗнӗ чӑвашпа ҫӳренёшён.

—  Эс хута кӗрён-ха.
Курӑр-ха, тёлӗнмелле ҫын иккен ку хӗр. Х алӑх умёнче  

пуҫне ҫӗклейми вӑтанать пек, куҫа-куҫӑн чухне наккатла  
'кастарать чӗлхипе. Хӑй ёмёрӗнче те  Альтюкпа кӑна ҫӳре- 
нӗскер, кунашкал хӗрсене курманччӗ-ха Хёлимун. Ҫавӑнпа-  
ши, сӑмаха малалла сыпӑнтараймарӗ. Сӑпани те урӑх шар-

ламарӗ, хӑяккӑн ҫаврӑнса тӑчӗ те пасар тутӑрӗн вӗҫне пӗр 
пӗтӗрчӗ те пӗр салтрӗ, пӗр пӗтӗрчӗ те пӗр салтрӗ. Ш ӳлкеме  
тенкисем ҫеҫ хуллен чӑнкӑртата-чӑнкӑртата илеҫҫӗ тарӑн-  
нӑн сывланипе кӑкӑрӗ хӑхпар-хӑпара аниӑҫемӗн.

—  Ҫиггё тӑрса, каяр, ҫынсем тем калёҫ,—  терё хӗр те- 
пӗртакран татӑклӑн.

Альтюкӑнни пекех уҫӑ мар унӑн сасси, хулӑнрахскер, кӑ- 
кӑртан тухаканокер, анчах илемлӗ, ҫитменнине, темле  
асамлӑ вӑй пур тейӗи унра, тӳрех хӑйне пӑхӑнтарать. Хё- 
л.имун вӑрҫа кайнӑ вӑхӑталла вунтӑваттӑ-вунпиллӗксенчг  
кӑна пулнӑ пулас Сӑпани, ун чухне вӑл вӑййа-мӗне тух!нине 
астумасть каччӑ. Ҫ апах куркаланӑччӗ ӑна, чипер пике 
ӳсессе асӑрхаман мар, паллах. Чӑнах, хӳхём хӗр ҫитӗннӗ  
ГТикмӑрсаи...

Сылтӑм енчен ҫурри катӑк уйӑх сам ая х  ҫутатать-ха.  
Унӑн ҫутинче хӗр пичӗ пушшех сӗт пек таеаи курӑнать. 
П уҫне хӑяикӑнрах пӑрнӑ чухне кӑшт каҫӑртарах сӑмси, 
м ӑкӑрӑларах тӑракан тути, кӗмӗлпе эреш ленё хулӑн ҫивӗчӗ 
уҫҫӑн налӑраҫҫӗ. Кӗлетки йӑрӑсси, шӑмшакӗ ҫирӗппи сӑр-  
талла хӑпарнӑ чухне уйрӑмах сисӗнет. Сопкӑсем тӑрӑх са- 
хал м'ар ҫӳренӗ Хёлимун, ҫапах вӑл та хӗр хыҫҫӑн аран 
ӗлкӗрсе пычӗ.

Вӑйӑ вылякан вырӑна ҫывхарнӑҫемӗн Сӑпани хӑю лӑхӗ  
таҫта кайса ҫухалчӗ хайхи.

—  Эс леш еннерех тух, тархасшӑн, пӗрле ҫӳрени аван  
мар,—  пӑшӑлтатрё хӗр.

«Мӗн вара уншӑн, алла-аллӑн тытӑнсах утӑпӑр ак»,—  
тесшӗнччӗ Хёлимун каччӑсен йӑлипе, анчах Сӑпанин уйӑх  
ҫутинче пушшех тарӑннӑн курӑнакан куҫӗпе тӗл пулчӗ те 
ш арламарӗ, пӳрнисене тӑр м экласа , кӗске ҫӳҫне якатан пек 
тукаларӗ, вара алӑ сулчӗ, ҫаврӑнса утрӗ тепӗр еннелле.

Вӑйӑ малаллах тӑсӑлчӗ-ха. Хӗрсем каллех алла-аллӑн  
тытӑнса пӗр унка карталанса тӑчӗҫ, юрӑ юрласа ячӗҫ. Чӑ- 
ваш юррин вӑйӗ паллӑ: кӗвви пит кӑткӑсах мар унӑн, 
анчах чунран-вартан тухаканокер, савӑнӑҫли-и1, тунсӑхли-и, 
хурлӑхли-и — ҫы.нна еамангграх тыткӑна илет. Ку хутӗнче  
хурлӑхлӑ, хёр йӗрри пекрех те  илтӗнекен юрӑ янӑратрёҫ  
Экеҫ пикисем.

Чӑпар куккук, ҫӑмартуна 
Ҫын йӑвине ма хуран.
Ах, аттеҫсм, тӑван хӗрне 
Ҫичӗ юта ма параи,

хӑйсенс халь-халь таҫти инҫете ирёксӗр лартса ярас пек, 
чунтан упкелесе юрлаҫҫё вёсем. Ҫакӑ витернёрен-ши, еа-

сартӑк салхуланчӗ Хёлимун. Ю рлакансем хушшинче Аль
тюк пур пекех туйӑнчӗ ӑна. Вӑл юрлать пек ҫапла хурлан-  
са-хӳхлесе, Хӗлимув ен,не ҫаврӑйса юрлать, унран пулӑшу  
ыйтса тархаслать пек...

Карланкине капланса хӑпарнӑ темле мӑкӑле ҫӑтса ячӗ 
те Хёлимун пӑрӑнса кайрӗ ҫамрӑксенчен, хуллен таплат- 
тарчӗ вара анаталла, килнелле.

...Ёнтӗ автавсем те  авӑтса ирттерчӗҫ, вӑл вара ҫаплах-  
ха ҫывӑрса каяймасӑр, пӗр тӗлӗрсе-пӗр вӑранса аташса  
выртать хытӑ вырӑн ҫинче. Куҫ ум,не е кӗпе ухакан Аль
тюк, е вӑйӑри ҫамрӑкоев ушкӑнне ухӑ йӗппи пек кӗрсе  
пытанакан Сӑпани черетпе туха-туха тӑраҫҫӗ. Ҫавӑнтах  
тата, таҫтаи тупӑннӑскерсем, хӑйсен хушшине хупса хураҫ-  
ҫӗ те пӗрин хыҫҫӑн тепри ӑс параҫҫӗ: Ҫтаппан кумӗ те, 
Кашкӑр Микули те, Петр Никифоровичӗ те, Хветут мучи- 
йё те...

И К К Ё М Ё Ш  С Ы П А К  

1

Шӑматкун кӑнтӑрла нртсен Петр Никифорович лашине  
ҫатан урапа кӳлчӗ те Туруша арӑмӗпе ачине илме тухса  
кайрё. Тӗрӗссипе, лешсем хӑйсемех таврӑвасса шаннӑччӗ 
вӑл, анчах вздҫӗ кун тртрё, иилёк кун, эрне...—  килӗ ҫаплах  
пуш-пушах-ха. Ирёксӗрех Никифоровӑн ҫула тухма тиврё.

Хуняшшёпе, Туруш прихучён священникёпе Варфоломей  
Иоанович Белоцерковскипе, пит килёштерсех каймасть Н и 
кифоров. Чӑн та, священникё хӑйне кура ҫынни чипереке-  
рех-и, тен. Хусан ҫывӑхӗнчен тем е пула куҫса милнё ҫурма  
вырӑс-ҫурма чӑваш вӑл, чылайранпа пурӑнать ӗнтӗ ку тӑ- 
рӑхра. Ача чухне вырӑсла калаҫса ӳснёскер, халӗ чӑвашла  
сӗре яка пуплешме вӗренсе ҫитнӗ, кӗлӗсене те чӑн чӑваш- 
лах ирттерет. Турра ӗненекенсемпе кӑмӑллӑн калаҫать вӑл,  
хура халӑх хутне кёрет час-часах. Пӗр-икӗ ҫул каялла икё 
суккӑра — пиччӗшӗпе йӑмӑкне — мунчарав кӑшт пысӑкрах  
Ҫурт хӑй укҫипех лартса пачӗ. Ҫапла «аташнӑшӑн» тепӗр  
чухне аслисем ӑна ятлакаланӑ та, теҫҫӗ, священник пурпӗр  
хӑй евӗрлех ӗҫлет... Анчах кӗрӳшӗпе, темшӗн-ҫке, снввӗнрех  
тыткалать хӑйне. Тепӗр тесен, мӗншӗнне питӗ лайӑх ӑнла-  
вать-ха Петр Никифорович. Чӗмпӗрте Яковлев шкулӗнче  
вӗреннӗ чухнс Ксеньӑпа, Белоцерковскин пёртен-пӗр хӗрӗ- 
пе, хӗрарӑмсен гимназийӗнче вӗренекенскерпе, паллашрёҫ  
те восем хула садӗнче ӑнсӑртран, юратса пӑрахрёҫ пёр- 
пӗрве. Паллах, гвмнази пӗтернё хёр чаплӑрах ҫынва та

качча тухма пултарнӑ. Ҫавӑнпа ашшӗ тем пекех хирӗҫ пул- 
чӗ хӗрӗ темле чухӑн чӑваш а чине кӑмӑлланвне. Ҫапах, 
ҫынна хӗсӗрлеме юрамасть тесе тӑтӑш ах проповедь кала- 
канскер, чармаллипех чармарӗ вӑл Никифоровпа Кееньӑна  
мӑшӑрлавмашкӑн, анчах кӑмӑл сивви темиҫе ҫул хушши  
иртмест ӗнтӗ унӑп...

Турушӗ Экеҫрен шнҫех те мар, ҫывӑхах та мар. Шӑп  
тепӗр ик сехет ҫурӑран ҫитрӗ Никифоров унта. Белоцер-  
ковскин милӗ ял варринчи тӳпемре, хӗвел ҫинче виҫӗ пуҫӗ- 
пе ҫиҫсе ларакан чиркӳ ҫумӗнчех вырнаҫнӑ. Ҫурт-йӗрне  
пӑхсан, кунта священник пурӑнать тесе  каламӗҫ те-и  пӗл- 
мев ҫьшсем. Самаях пысӑк пӳрчӗ ҫаврака умлӑ, тӗрлӗ тӗс- 
лӗ каитӑкпа ӑсталанӑ вердндӑллӑ. Икӗ хутлӑ теме те  юрать  
ӑна, ма тесессӗн аялта путвалпа вӳхреп кӑна мар, килти 
ӗҫсене тӑвакан хӗрарӑм пӳлӗмӗ те пур. Ш ӑпах йӑлтӑркка  
веранда айӗнче вырпаҫнӑокер, ҫурма суккӑр чӳречепе пӑх- 
са ларать хӑтлӑ са д  пахчи еннелле. Хайхи хуралҫӑ та 
кирлё мар капла, мӗншӗн тесен леш хӗрарӑмне ҫӗрле те 
тӑра-тӑра пахчана пӑхма хушать кил хуҫи. Сарлака карти- 
шӗнче те темӗн чухлӗ хуралтӑсем; ӗне вити, лаша вити, 
сыснапа сурӑх вшти, икӗ хутлӑ ампар, шурӑ мунча, чуспах  
витнӗ лупас... Пӗр сӑмахпа, кунта пӗр-пер светски вӑтам  
улпут пурӑнать теме те пулать.

Петр Никифорович пырса ҫитнё чухне Белоцерковский  
чиркӳрен таврӑннӑччӗ ёнтё, ыттисем те килтехчӗ, каҫхи 
чей ӗҫме тесе верандӑна пухӑннӑччӗ. Чейне пысӑк сӑма-  
вартан матӑшки хӑй яра-яра парить. Сӑмавар пекех чӑмӑр-  
скер, ҫаврӑнкалама кансёр пулин те, кӑмӑлтан тӑвать вӑл 
ку ӗҫе, ытла тӑрӑшнӑран тачка тупине пӗре-пӗре мӑшлатса  
илет. Священникё, чей сивӗнеосе кӗтсе, «Хыпар» хаҫата в>- 
ласа вӑхӑт ирттерет. Тепӗр пуҫӗпче Ксеня ларать, тёк тӑма  
пёлмеп ачасене сётел хушшинче харпӑр хӑйне мӗнле тыт- 
каламаллине вӗрентсе ӑс парать. Кунтах тата килӗҫ хёр-  
арӑмӗ явӑнса ҫӳрет, шушкӑпа вӗтё кукӑль пыра-пыра лар-  
тать сӗтел ҫине.

— Ырӑ каҫ пултӑр пурсӑра та,— сывлӑх сувчё Ники
форов, унтан хуняшшӗ ҫине куҫ хёррипе пӑхса илчӗ те„ 
хёвелтухӑҫ снчи кӗтеселле пӑрӑнса, ничӗ умне пӗр-икӗ хут 
хӗрес хурам пек тукалнрӗ.

—  Атте, атте килчӗ!— савӑнӑҫлӑн кӑшкӑрса ячӗ кёҫӗн- 
Н1И, Василий, кӑшт селӗпрех сасӑпа, анчах амӑшӗ пӳрнипе 
кӑшт юнаса илчӗ те ӑна, ача ҫавӑнтах шӑпӑрт пулчӗ.

Ксеньӑпа аслӑ ывӑлӗ Д а в и д  та сывлӑх сунчӗҫ. Петр Н и 
кифоровича, килӗҫ хӗрарӑмё пуҫ тайрӗ, матӑшкӑ хытӑрах  
мӑшлатса илиипех ҫырлахрё.

— Хайхи, юратнӑ кӗрӳ персе ҫитрӗ тем!— сётел ҫинчи 
савӑт-сапана чӗтретсе, хулӑн сасӑпа каларӗ Варфоломей  
атте. Хӑй вӑл хытах та калас темерӗ-ха, мӗн тӑвӑн, сассин  
хӑвачӗ ҫавнашкал ӗнтӗ. Л еш  Кашкӑр Микули сасси те 
унӑннипе танлаштарсан, чиркӳ чанӗ ҫумӗнчи параппан  
кӑна.— Хавас, хавас сана курмашкӑн. Ну, эс сӑхсӑхса-  
аппаланса тӑмасан та пултаран. Пӗлетӗп: чунунта сан таса  
аттемӗре аса илес йӑла пурпӗр ҫнрӗп вырнаҫман. Иртех  
сӗтел хушшнне, ирт. Куран, хуняму савать сана, апат тӗл- 
нех ҫитрӗн.

— Ирт, Петр, нртех, ара,— кӳлепине кура мар ҫинҫе  
сасӑпа 'сӗнчӗ матӑшкӑ та, упӑшки енне куҫ хӗррипе тӗлӗнсе  
пӑхса илнӗ хыҫҫӑн: Варфоломей Иоанович кӗрӳшне хали- 
ччен пигг савсах  каймастчӗ-ҫке-ха, халӗ, ав, епле тарават  
калаҫа пуҫларӗ.

Никифоров алӑ ҫурӗ те ывӑлӗпе юнашар кӗрсе ларчӗ.
Ку к/илте йӑлана кӗнӗ йӗркепе, сӗтел хушшинче никам 

пёр сӑмах ш арламарӗ тек. Ҫ апах туйрё Петр Никифорович: 
темл-е ӑш ӑрах пек паян кунта. Ҫук, ҫанталӑк уяртан мар, 
хуняшшӗн кӑмӑлӗ ҫемҫелнёрен. Священник хӑй ҫине пӗр- 
икӗ хут тӗсесе-тӗсесе пӑхса илнине, тулли юратӑвне пыта- 
раймав Ксеньӑн ҫаврака пичё шурала пӗлменнине асӑрха-  
рё Никифоров. Матӑшки тесен, таса упӑшкинчеп иртес ҫук  
вӑл...

Белоцерковский «Хыпар» хаҫата вуласа пӗтерчӗ курӑ- 
нать, пукаи хыҫё ҫише хуҫлатса ҫакса хучӗ, ытлашши ӳссе  
кайнипе тути тӗлӗнче усӑнса тӑракан мӑйӑхне аллипе шӑл- 
са сиркелерӗ, унтан ахаль те катса хунӑ сахӑра хӗокӗчпе 
татах вӗтетрё, пӗчӗк татӑксене ҫӑвара хыпа-хыпа, чей ӗҫе  
пуҫларӗ. Тӑрансан, ыттисем ҫинелле пӑхкаласа илчӗ, кӑва- 
карма шутламан вӑрӑм ҫӳҫёпе сухалне силлентерсе. Пурте  
чей ёҫсе пётерсен:

— Д а -с ,— терё, тем шухӑшпа сётеле ал лаппипе ҫапса  
илсе.— Ну, ачамӑрсем, сада  тухса, йышпа уҫӑлса ҫӳрер  
мар-и кӑштах? Ҫывӑрас умён ҫылӑхӑмӑрсенчен тасалар  
уҫӑ сывлӑшра.

Никифоров ачисем сада  тухсан тин хӑйсене ирӗккӗн 
туйрӗҫ. Ашшӗне курассишӗн тунсӑхласа ҫитнӗскерсем, пӗрл 
те пёри умлӑн-хыҫлӑн ҫулӑхаҫ^ӗ вӗсем ун ҫумне, ҫак кун- 
сенче хӑйсемпе мён пулса иртнине хӑвӑртрах каласа кӑ- 
тартма тӑрӑшаҫҫӗ. Ксеня та, упӑшкине хулӗнчен тыт.нӑскер, 
тарсан-тӑрсан ҫепёҫҫӗн чӑмӑрта-чӑмӑрта илет ӑна ҫинҫеш- 
ке те вӑрӑм иӳрннсемпе.

— Тусӑм, ма ҫав териех вӑрах пурӑнатӑр кунта? й ӑ л -  
тах тунсӑхласа ҫитрӗм,— Белоцерковский айккинерех пычӑ

самантра шӑппӑн ыйтрӗ арӑмӗнчен Петр Никифорович,
—  Д а в и д  пулла кайнӑ та ял ачисемне, шӑнеа пӑсӑлнӑ. 

Х ӑвах пёлен, ку таврара врач Турушра кӑна... Тата папа 
та «хӑй килтӗр упӑшку» терё...

Никифоров сарлака ҫамкине кӑмӑлсӑррӑн картлантарса  
илчё.

—  Ҫук, ҫук, сама пӑхӑнтарас тесе мар...— ҫакна асӑр- 
хаса, упӑшкине сӑм ахсӑр ах  ӑнланаканскер, васкаса хушса 
хучӗ Ксеня.— Юлашки вӑхӑтра кӑмӑлне шутсӑр улӑштарнӑ  
папа, прогрессист пекех калаҫать тепӗр чухне. Оанпа та 
тӗплӗн сӑм ахласа  илесшӗн вӑл. Тӳрех хӗрсе ан кай вара, 
Петр, тӑнласа пӑх пирвай ватӑ ҫын каланине...

С а д  пахчи варринчи беседкӑна ҫитсен, Белоцерковский  
мӑнукӗсене — Д ави дп а  В а с и л и е — хресченённи пек шӑнӑр- 
лӑ аллипе ҫупӑрласа тытрӗ те:

—  Ну-с, ачасем, эсир мамашӑпа ҫӳрекелёр-ха >кӑштах, 
эпир кунта аирӗн аҫӑрпа глаголласа илӗпӗр,—  терё тем пек 
йӑвашлатма тӑрӑш сан та хыттӑн илтӗнекен сассипе.

Утма ӳркеннӗрен матӑшкӑ пахча калипкки ҫумнех капан 
пек тӑрса юлнӑ та, Ксеньӑпа ачасем ҫавӑнталла кайрӗҫ, 
унта ҫуйхаш ма тапратрёҫ.

—  Д а -с ,— ҫӳллӗ те тӗреклӗскер, арӑмӗ хӑраххи  мар  
йӑрӑсскер, вӑрт ҫаврӑнчӗ Никифоров еннелле Белоцерков-  
ский.—  Идилли! Йӗри-тавра идилли! Атте турӑ сӗмленнс  
пек пурӑнӑҫ!— терӗ вӑрӑм аллисене ик еннелле тата вӑ- 
рӑмрах тӑсса ярса.

—  Ҫ апла-а,— сӑм ах  мӗн ҫинчен пуласса ӑнкарайман- 
ран иккӗленерех килӗшрӗ Никифоров.

—  Вӑт... атя, ура ҫинче чӑнлӑх ҫук, тетпёр эпир, вырӑс- 
сем, ларар-ха, эппин...— ҫак идилли вӑл, Петр Никифорч, 
манӑн с а д  пахчинче кӑиа. Тёнчипе илсен вара-а!.. Д а-с ,  
революци ҫавраҫилё в т ё р  ӑҫтан курса ҫитертёр-ха атте- 
турӑ ҫавӑн мӑнӑш Раҫҫейре мён пулса иртпине... Ш ухӑш а  
кайрӑм юлашки кунсенче, ш алтах ш ухӑша кайрӑм... Эппин, 
пирвай хамӑр ҫинчен. Чунсене тасатмасӑр усӑллӑ калаҫу  
пулас ҫук тетӗп-ҫке. Туимастӑп, кӑмӑлламарӑм сана. Хӑ- 
вах шутла: ман Ксеньӑн мӗнешкел ҫутӑ малашлӑхчӗ. Гим- 
нази пӗтерчӗ, музыкӑна аван чухлать, рояль калать, ма- 
лалла вӗренме ярасшӑнччё Хусана. Тен, Питёре те-и. Д а-с.  
Ун вырӑнне, господи, каҫар, темле чӑваш куҫ пӑвса пӑрах- 
рӗ те  хёрёме, инородец  хресченрен тухнӑ учитель арӑмӗ  
туса хучӗ унран... Ан тарӑх! Тӗрёсне калатӑп... Анчах халь 
тин эпё ун пирки ятлаҫасшӑн мар. Кая юлнӑ — каю шӑтнӑ, 
тетпёр эпнр, чӑвашсем. Хӑвах пёлен, хӗсӗрлемерӗм хӗрӗме,  
этем ирӗкне ӑнланма тӑрӑш рӑм, ҫавӑиш ӑнах чӑн-чӑн ашшӗ

пек пулаймарӑм, чармарӑм ӑна сана качча тухмашкӑн... 
Сӑмахӑм ун пирки мар тетӗп тепӗр хут. Чӑваш хушшинче  
чылай пурӑнатӑп ӗнтӗ, хам та ҫурри вырӑс, ҫурри чӑваш. 
Куратӑп, халӑхӗ ыттисенчен ним пете катӑк мар, турӑ пӑ- 
рахман ӑна, пултаруллисем сирӗв хушӑра та пайтах. Паян, 
ав, «Хыпар» вуларӑм. Усеҫҫӗ чӑваш ҫыравҫисем, ӳсеҫҫӗ. 
Тайӑр, Акимов, Шелепи... Ш ухӑш ӗсем пирки каламастӑп, 
агге-турӑ килӗштермӗ вӗсене. Анчах ҫа.в ҫынсен ӑсӗ, чӗлхи  
пур. П ӑхатӑп та, эсӗ те вӗсенчен пӗртте кая мар пек. Ксекя  
та калать. Хӗрӗ вӑл ма.н ӑна-кӑна самаях тӗшмертекенскер. 
Да-с. Пӗр сӑмахпа, пӑрахар хирӗҫме, юрать-и, кӗрёвӗм?

— Ара, эпӗ пач хирӗҫмен-ха сирӗнпе,— асӑрханса кала-  
рӗ Никифоров, священника мӑклӑ куҫ харши айӗнче ҫпрӗп- 
пӗн йӑлтӑртатакан хӑмӑр куҫӗнчен пӑхса.

— Д а?  П уш ш ех лайӑх. Ан тив, ҫылӑхӗ мана юлтӑр... 
Эшшн, тӗп шухӑша пӗлтерем-ха.

— Тӑнласах нтлетӗп, Варфоломей Иоанович.
—  Вӑт, каларӑм-ха, йӗри-тавра идилли терём. Тӗрӗсси-  

пе, пӑтрав йёри-тавра, калама ҫук пьгсӑк та кӑткӑс пӑтрав. 
Мӗнпур халӑхсем  пӑлханаҫҫӗ, кӗрлеҫҫӗ, ҫапӑҫаҫҫӗ. Пугачев  
пӑлхавӗ мар ку, ҫо-ок, ку вӑл -  хаяр суд патне, тӗнче пӗ- 
теоси патае илсе пыракан пӑлхав. Д а-с .  Халь шухӑшла: 
кирлӗ-и вӑл? Кирлӗ-tH ҫынсем пӗрш ӗрне вӗлерни. юн тӑк- 
ни? Ывӑлӗ —  ашшӗве, тарҫи хуҫвне хирӗҫ тӑви? Татсах ка- 
латӑп — кирлё мар! Халӑхш ӑн та, влаҫшӑн та кирлё мар!

— Каҫарӑр та, Варфоломей Иоанович, сирёнпе килёш- 
ме пултараймастӑп,— пӳлчӗ ӑ.на Никифоров.—  Европа ка
та рте а пачё ёнтё: монархсен самани цввилизаци картине 
кӗпё ҫӗршывсенче тахҫанах иртнӗ, т ӗ п т ш е х  пӗтнӗ. Обще- 
ictbiq аталаиӑвӗн! ҫулӗ ҫинчё выртакан чул муклашки кӑиа 
халӗ пнрёншён патша, малалла иртме кансӗрлекан анахро
низм.

—  Тес, тсс, тсс!— вӑрӑм пӳрнипе тутине перӗнсе асӑр- 
хаттарчӗ свящ енник,-  Уй куҫлӑ... Ара, хирӗҫлеместӗп  
эпӗ, господи, каҫар. Анчах халӑха тытса тӑракан влаҫ кир- 
лех? Кирлӗ! Кӗтӳҫсёр кӗтӳ вӑл кӗтӳ мар, ывӑлӑм.

— Ҫапла тейӗпӗр. Анчах патша влаҫӗ мар, урӑххи, ка- 
лӑпӑр, халӑх суйланӑ парламент влаҫӗ кирлё. Пурне те  
чӑн-чӑн демократилле ирӗклӗх паракан парламент влаҫӗ.

—  Ҫук, Петр, ҫук! Иртерех-ха Раҫҫее  унашкал влаҫ па- 
машкӑн. Хуллен, ернпен, халӑха пӗчӗккӗн хӑнӑх-  
тарса, эволюциллӗ майпа тумалла ку ӗҫе. Ав, Раҫҫейре  
халь ҫӗнӗлле шухӑшлакан фнлософсем — марксистсем  
йышлаиса пыраҫҫё. Революцишён вёсем, ҫапах теорийӗнче  
хӑйсем те этемлӗх аталанӑвӗ пӗрпн хыҫҫӑн тепрн йёркелен-

се пыракан сыпӑксенчен тытӑнса тӑнине хирӗҫлемеҫҫӗ.  
Ҫапла, пурте хӑй вӑхӑтӗнче, йӗркипе пулса пымалла. Ҫеҫ- 
кене ларм асӑр ҫырла ниҫмест,— хирӗҫлерӗ Белоцерков- 
ский.— Ҫапах самантлӑха килӗшем-ха санпа. Юрать, пар
ламент суйланӑ тейёпӗр. Вӑл та пурпӗр влаҫах-ҫке. Сан 
шутупа, хура халӑх ӑна хирӗҫ тӑмӗ-и? Каплах пулса1Н —  
тӑрать. Тӑра-ать! Курӑн акӑ малашне. Мӗншӗк? Мёншён  
тесен Раҫҫей халӑхӗ анархмлле пурӑнма хӑнӑхнӑ. Нимӗнле  
теорие те, вӗрентӗве те пӑхӑнмасть унӑн чунӗ, психологийё. 
Цивилизаци шайӗ вара вӑл, ман шутпа, чи пирвай халӑх  
влаҫа, йӗркене пӑхӑнма хӑнӑхнинче палӑрать. М а-ха, калӑ- 
пӑр, акӑлчаисем ҫав тери пысӑк ҫитӗнӳсем турӗҫ, ҫур тӗн- 
чене ҫавӑрса илчӗҫ? Ма теоессӗн Англи халӑхӗ пулас импе- 
ри пуҫлӑхӗсене итлеме пӗлнӗ, мӗн хушнине тунӑ.

— П усмӑра лекнӗ ҫур тӗнче пирки мӗнле вара?— ыйт- 
рӗ Никифоров.

—  Ну, ку вӑл, ывӑлӑм Петр Никифорович, демагоги. 
Д икарьсене халех  хамӑрпа юнашар лартаймӑпӑр ёнтё сё- 
тел хушшине... Тата тёнчере Чи асли пур. Вӑл яланах пулнӑ, 
пулать те. Э пш ий , хуҫасемпе тарҫӑсем те яланах пулнӑ, 
пулаҫҫӗ те. Ну, урӑхла, ҫемҫенрех калӑпӑр. Пуҫлӑхсемпе  
вӗсене пӑхӑнса тӑраканнисем тейӗпӗр. Тути-тӗшши вӑл сӑ- 
махсен пӗрешкелех. Ҫапла-и?— кӗрӳшйе куҫран тӗсесе пӑх- 
рӗ Белоцерковский.

—  Ҫ аплах мар та, пӗри теприне пӑхӑнасси пулатех, ку 
тёрӗс, - килӗшрӗ Никифоров.

—  Апла-тӑк, хальхи пек пӑтранса мар, йёркеллӗ пурӑн 
с а х  общество малалла ӑиӑҫлӑ аталантӑр тесен, мӗн ту- 
малла?

—  Хура халӑха ҫутта кӑлармалла!— пӗр ш ухӑшласа  
тӑмасӑр татӑклӑн каларӗ Никифоров.

—  Д а -c...— а п т р а ш  евӗр шарт ҫапрӗ ал лапписене  
Белоцерковский, вӑрӑм мӑй ҫинче ларакан пуҫне кӑмӑл- 
сӑррӑн пӑрса илчӗ те шӑпланчӗ. Ахӑртнех, калаҫӑва м а
лалла еплерех тӑсасси иирки ш ухӑш ларӗ вӑл.

Урам вӗҫӗнчен каҫ ение  пушаннӑ ача-пӑча шавланп- 
ӗрлешни илтӗнет. Ку енче вара лӑп-шӑпах. Лаш тра улмуҫ-  
ҫисем хушшинчен пасар ҫумне вырнаҫнӑ чиркӳ курӑиать. 
Ун умӗпе хутран-ситрен иртсе ҫӳрекенсем, храм еннелле  
пӑхса, сӑхсӑхса  илеҫҫӗ те пӗр сас-чӳ кӑлармасӑр хуллен  
уттараҫҫӗ хӑйсен ҫулӗпе. Ы ранах пач урӑхла пулӗ кунта. 
Халӑх вӗллери пыл хурчӗсем пек сӗрлени, лаша тулхӑрни, 
кӑнтӑрлахи кӗлле чӗнекен чан сасси, хуткупӑс нӑйклатни 
илтӗнсе тӑрӗ. Ара, пасар кунӗ.. Чиркӗве шӑнӑҫаймм пухӑ- 
нӗҫ ҫынсем, черет тӑрса кӗре-кӗре тухӗҫ. Пӗрисем ҫылӑх

46



каҫарттарӗҫ, теприсем священника хӑйсен нуши ҫинчен 
каласа кӑтартӗҫ, унран ӑс ыйтӗҫ. Хӑшпёрисем ячӗшён ҫсҫ 
ҫапла хӑтланаҫҫӗ пулӗ те, ытларахӑшӗ священник калани- 
не турӑ сӑмахӗ вырӑннех хурать, вӑл мӗн хушнине «им  
шухӑшлаеа тӑмасӑр пурнӑҫлама хатӗр. Ҫавӑн пек хӑватлӑ  
в'ӑй пур Турушри священникӑн Варфоломей Иоанович Б е 
лоне рковскин.

Танн! туса илчё ҫак самантра чиркӳ тӑрринчи пӗр чанё.
— Вӑт шуйттан... господи, каҫар,— шартах сикрӗ  

священник.—  Матӑшкӑ! Яр-ха унта кама та пулин, сӗтӗрсе  
антарччӑр.— Кӑшт лӑплансан, Петр Никифорович ӑнлан- 
тарчӗ:— Каллех ҫав Палля сыпоа лартнӑ ӗнтӗ, ча« вӗренне  
пырса ҫапӑнчӗ пулас. Темле йӑла ҫавӑн, кӑшт хӗрсенех  
чиркӳ тӑррине хӑпарса каять... Эх, кӑларса ямалла та ҫав, 
чан ҫапма ун пек пултараканни урӑх никам ҫук пирӗн тав- 
рара. Вӑт, Петр, ҫутта кӑларасш ӑн эс ӑна. Палляна вара  
ҫутӑ мар, ҫутти кирлё. Ытти тесен уншӑн— хӑть те тӗнче 
ҫурмалла ҫурӑлтӑр.

—  Ҫапах та халӑха ҫутта кӑлармасӑр тертлӗ пурнӑҫран  
хӑтараймастпӑр эпир, Варфоломей Иоанович, —  килӗшме- 
рӗ Никифоров.

—  Ҫук, хӑтаратпӑр!— вӑрӑм пӳрнине сулласа ҫине тӑчӗ  
Белоцерковский.— Фу, атя-ха, уткаласа ҫурер кӑштах, хӑ- 
нӑхман эпӗ нумай лармашкӑн, шӑмшак ыванать. Ҫӳренӗ  
чухне пуҫ та лайӑхрах ӗҫлет.

Вӗсем улмуҫҫмсем хушшинелле утрӗҫ. Тӗрленӗ сатин  
кӗпе тӑхӑннӑскер, пилӗкне ҫипрен явнӑ эрешлс пиҫиххи  
ҫыхса янӑскер, священник халӗ ытларах вырӑс хресченне 
аса илтерет. Сухалӗ кӑна, кӑмака питлёхӗ пек сарлака,  
пит тӑрӑшса якатиӑ тата хачӑпа тикӗсленӗскер, хӑйӗн хуҫи 
хура ӗҫпе пурӑнман ҫын иккенне палӑртать.

—  Хӑтаратпӑр!— кӗрлесе тухакан сассипе карта ҫинчи 
ҫерҫисене хӑратса малалла каларӗ священник.— Ма-ха  
халӑх нушара пурӑнать тетпӗр эпир? Нуш ара-и-ха вӑл.') 
Лайӑххипе танлаштарсан, паллах, япӑх унӑн пурнӑҫӗ: Ен- 
чон пиртен те ытларах тертленекен халӑхсен пурнӑҫёпе  
танлаштарсан? Пирӗн пыл та ҫу  пулса тухатщ С ук> 
Петр ывӑлӑм, лайӑххи патне эпнр ӗмӗрне те ҫитеймӗпӗр,  
ма тесессӗн лайӑххинчен яланах тата лайӑхраххи тупӑ-  
нать. Эппин, вӑл ҫулпа кайнин усси ҫук! Мёншён тесен вӑл 
ҫулӑн вӗҫӗ ҫук. Этемӗн чунне улӑштармалла, чунне! Анлан- 
тӑр вӑл: ырлӑх — мулра мар. Ы р л ӑ х — шанӑҫра, атте-тур- 
рӑмӑра ӗненнннче. Ку тӗнчсре тем тӗрлӗ нуша тӳссеи  те, 
ӗмӗрлӗхех каякан леш тӗнчере вӑл пнре ҫӑтмаха яма пул- 
тарнине ҫирӗп шаннинче. Сӑваплнсем мӗншӗи ҫветтуя тух-

нӑ тен эс? Хӑйсем туиӑ ҫылӑхсемшӗн ӳкӗнме тытӑннӑ та 
вёсем, ҫав ҫылӑхсене тертлӗ пурнӑҫпа нурӑнса каҫарттарнӑ  
Аслӑ турӑ умёнче...

—  К аҫарӑр та, Варфоломей Иоанович, сире тӳртен пӗл- 
терем: сӑваплисене хисеплеместӗп эпӗ. Мӗншён тесен вӗсем  
пурте пирвай аскӑнчӑк пурнӑҫпа пурӑнса ҫылӑха кӗрсе пӗт- 
нӗ, кайран тин ҫветтуя тухнӑ. Пурнӑҫра кашни ҫапла хӑт- 
лансан?

Белоцерковский куҫне ҫиҫтерсе пӑхса илчӗ кӗрӳшӗ ҫине, 
сӑм са ҫунаттисене сиктеркелерӗ, ҫапах тарӑхса тулхӑрмарӗ,  
вӑрӑм аллипе сывлӑша касса, каласа хучӗ:

— Эс, ывӑлӑм, сам аях харсӑр ҫын иккен. Манпа капла  
калаҫмашкӑн, пӗлетӗн-и, кашниех хӑяс ҫук. Маттур. Чунне  
чуралӑха яманнтгсем мухтава тивӗҫлӗ. Эппив, эпӗ те суям  
мар, турра, каҫар, господи, ӗненместӗп. Ҫук-ха, апла мар, 
сӑм аха тӗрӗсех калаймарӑм. Ененессе, паллах, ӗненетӗп. 
Анчах никам ҫӗнтерейми вӑйлӑ, асамлӑ, тем те тума пулта- 
ракан чӗрӗ чун вырӑнне хурса мар, хамӑр адӗнле пулмалли, 
епле пурӑнМалли ырӑ тӗслӗх вырӑшне шутласа. Ҫавнашкал  
идеал, ывӑлӑм, кашни ҫынна кирлӗ. Асту: кашни ҫынна! 
Унсӑрӑн тӗнче пӗтет чӑнах та: ҫынеем пӗрне-пӗри тискер
чӗрчунсем пек кӑшласа тӑкӗҫ. Ҫӗр-аннемӗр тӑрӑх пур 
ҫӗрте те  вут-хӗм сапаланӗ, пӗтӗм чӗрӗ чун, пӗтӗм ӳселтӑран  
вилсе-ҫунса пӗтӗ. Ҫак хӑрушӑ суда никам ан куртӑр тесе  
вӑй-халӑма шеллемесӗр ӗҫлетӗп эпӗ, ҫавӑнпа халӑха йӗрке- 
л ӗхе хӑнӑхтарма тӑрӑшатӑп. Тата ҫакна ан ман: чӑваша 
ӑна турӑ пушшех кирлӗ. Пӗр енчен, вӑл чӑнах та тӗшмӗш  
айне пулнӑ тӗттём халӑх. Но... тепӗр енчен, вӑл чӑннипе  
турра путлӗн ку таранччен те ӗненме пуҫламан. Ыйт-ха эсӗ  
кирек камран: хӑш тӗне ӗненет чаваш? Эпӗ ыйтсаи, Хрис
тос тӗнне тейӗ. Эсӗ ыйтсан, тен, киремете тейӗ. Чунӗнче ӑна 
та, куна та ячёшӗн ҫеҫ тытса тӑрать вӑл, ма тесессӗн ҫын- 
нӑн чунӗ те, чӗри те пӗрер кӑна.

— Ара, ҫапла пулӗ те, манпа кун ҫинчев мён тӗллевпе  
сӑм ахлатӑр-ха  эсир?—  тек тавлашма ш утламарӗ Ники
форов.

— Д а-с ,  ӑ»а та ӑнлантарма тӑрӑшӑп. Н ум аях  пул- 
масть епископ килсе кайрӗ ман прихута. Ну, чиркӳсем тӑ- 
рӑх ҫӳрет вӑл. Епархи пирӗн ӗҫпе кӑмӑллӑ пулви ҫинчен 
ттӗлтерчӗ, прихута кӗрекен ялсенне пӑлхав иышши шӑв- 
шав тапранманш ӑн мухтарӗ. Туруш чиркӗвне Хусаи митро- 
полийӗвче те пӗлеҫҫӗ-мён, архиепископ хӑй те асӑнать, тег. 
Пӗлмесӗр, таврарисемпе танлаштарсан, прихут чи п-ысӑк- 
ки пирӗн, тупӑшне те ыттисенчен чылай нумаирах парат-  
пӑр. Пӗлтӗр чиркӳ ӗҫӗпе кӑна пин тенкӗ ытла тупӑш кӳтӗ-

мӗр. Унсӑр пуҫне тӑхӑрвун тӑхӑр теҫетгин ҫӗр пур пирӗн, 
вӑл та сам ая х  усӑ парать. Д а-с .  Ча кнрлӗ тупӑш в а р а —  
прихут халӑхӗ лӑпкӑ пурӑнни, влаҫа хирӗ(ҫ тӑрса пӑл- 
ханманни. Куна, хаклӑ ывӑлӑм, нвмёнле тенкӗпе те 
виҫме ҫук... Пӗр сӑмахпа, ӑнлана пуҫларӗҫ пулас священ
ник халӑха ҫывӑх пулма тӑрӑшнин уссине, ятлама пӑрахрӗҫ  
мана юлашки вӑхӑтра. Ятлама тет-ха, каплах ӑнӑҫлӑ ӗҫлесе  
пырсав, тепрер ҫулран-мӗнрен епархие те  куҫӑн, шантарчӗ  
епископ. Ш ӳтлесе пуплешекен ҫын мар вӑл. Хусан архи- 
епископӗ те итлет ӑна, хисеплет... Вӑт, тунмастӑп, хӑвӑн-  
шӑн мар, Ксеньӑшӑн тӑрӑшнӑран калаҫатӑп санпа. Тен, 
унӑн пурнӑҫне йӗркеллӗрех майлаштарма пулӗ тетӗп-ҫке...

—  Итлетӗп, тимлесех итлетӗп,—  хуняшшё самантлӑха  
чарӑнсан, сӑм ах  хушрӗ Никифоров, к ал аҫуш  чӑннипех кӑ- 
сӑкланма тытӑннӑскер.

—  Бнчен турӑ пулӑшнипе хӑҫаи та пулин епархие куҫ- 
ма тӳр килсен, миҫе ҫул хушщи ӗнтӗ тӑрӑшса чӑмӑртанӑ  
прихута пули-пулми ҫынна парса хӑварас килмест мав. 
Этем чун-чӗрине вютӗр курма, унпа пӗр чӗлхе тупма, мӗн 
калас тенине ӑна чӑннипех ӗнентерме пултаракан свящ ен
ник кирлӗ. Д а-с .  Санран шӑпах ҫавнашкал ӑста священ
ник тухасса шанатӑп. П аллах, тӳрех мар, пурӑна киле.

—  Ак...—  тӗлӗннипе шак хытса тӑчӗ Никифоров. Тӑна  
кӗрсен, хӗрӳленсе кайсах хирӗҫле пуҫларӗ:—  М ӗн калаҫа-  
тӑр эсир, Варфоломей Иоанович. Тӗне шгт ҫирӗпех ӗненмен  
ҫ ы н —  священник? Тата кам тӳрех парӗ мана унӑн санне?

—  Тӗне ан ӗнен. Турра ӗнен эсӗ, турра! Учитель е св я 
щенник тенӗрен, халь инородецсем, каҫар, господи, xyiu- 
шинче хӑйсен культ служителӗоене ытларах лартма тӑрӑ-  
шаҫҫӗ. Анланса илчӗҫ унсӑрӑн май ҫуккине. Ытти тесен, вӗ- 
ренён майӗпен, хӑнӑхӑн. Хам пулӑшӑп. Паян-ыран куҫас  
ҫук вӗт.

—  Пулма пултарайман япала ку!— кнлӗшмерӗ Никифо
ров.—  Анланӑр, ӑстӑнпа, чунпа килӗштерейместӗп эпӗ ку 
ӗҫе. Эпё — халӑха ҫутта кӑларассишӗн тӑрӑшакан ҫын. 
Чиркӳ вара, тем тесен  те, тӗттӗмлӗхе сӗтӗрет халӑха. Ан 
тӗлӗнтерӗрех, Варфоломей Иоанович, мана ку ёҫе  сӗнсе.

—  Вӑт пыр та калаҫ санпала!— шарт ҫапрӗ ик ал лап- 
пипе Белоцерковский.— Тӑнла эсӗ: чи тӗп тӗллевӗ вӑл пи- 
рӗн ҫынна ҫутта е тӗттӗме сӗтёресси мар, ӑна телей кӳрес-  
си, пурнӑҫа лӑпкӑ тӑвасси. Ҫавӑншӑн тӑрӑшатпӑр иксӗмӗр 
те. Тӗрӗссипе, эсӗ  каланине пӗртте хирӗҫ мар эпӗ. Вӗрент  
пурне те хутла, текех вӗрент, манран тесен — чару ҫук. А н
чах сан ҫулу вӑл — вӑрӑм ҫул. М алтан ҫынна вулама-ҫыр-  
ма вӗрентмелле, унтан — >мён вуласа тухвине тӑна хума,

ш ухӑшлама... Пӗр ӗмӗр тӑршшёнчех пулакан япала мар  
ку, ҫӗршер ҫул кирлё сан хӑраххиеен ырӑран та ырӑ тӗл- 
левне пурнӑҫламашкӑн. Народниксем, авӑ, хӑтланса пӑх- 
рӗҫ. Мӗн юлчӗ вӗсем хыҫҫӑн? Пшик кӑна... Культ служи-  
телӗ  вара тӳрех чуна кӗрет, ӑна кирлё еннелле пӑрать. Тем 
тесен те, ҫак тӑнӑҫсӑр сам анара унран чаплӑрах та сӑвап- 
л ӑ р а х  тивӗҫе пӗлместӗп эпӗ. Тата чиркӳ ҫумӗнче прихут  
ш кулӗ пуррине ма манатӑн эсӗ? Акӑ, пӗр вӑхӑтрах халӑха  
ҫутта кӑларса пыма та пултаратӑв.

—  Ҫук, ҫук, мӗн эсир, пулма пултарайман япала ку,—  
ҫав-ҫавах  килӗшмерӗ Никифоров.—  Ёҫлессе те эпӗ пӗтӗ- 
м ӗш ле шкулта ҫеҫ ӗҫлеме кӑмӑллатӑп.

2

Хӗрӳ вӑхӑт пулчӗҫ ҫак кунсем Петр Никифоровичшӑн.  
Шкулта вӗренӳ ҫулӗ вӗҫленое пычӗ. Ку тапхӑрта учитель- 
шӗн ӗҫ, паллах, мӑй таран тупӑиать. Ачасен пӗлӗвне тӗрӗс- 
лемелле, ҫав вӑхӑтрах кӗнекесене, вӗренӳ хатӗрӗсене пӗр 
ҫӗре пухса упрама хумалла. Ахаль те ҫителӗксӗр вӗсем, 
вӗренекенсен йышӗ вара ҫулран-ҫул хушӑнса пырать. Апла  
пулин те, земство шкул тытса тӑма паракан укҫа-тенке пёр 
пус та ӳстермеҫҫӗ... Унтан Ниюифоровӑн тӳрех шкул ҫуртче  
йӗркеие кӗртмелле пулчӗ, унсӑрӑн хуҫи йышӑнас ҫук ӑна. 
Шкулӑн хӑйӗн ҫурт ҫукки касать-ҫке. Някак Ҫӳппи ятлӑ 
пуян хресченӗн кивӗ пӳртӗвче вырнаҫнӑ вӑл. Лешӗн ывӑлӗ, 
пӗлтӗр авлаинӑскер, кӑҫал уйрӑлса тухасшӑн-мён, ашшӗн  
ки'вё пӳртне куҫарса каясшӑн... Эппин, татах ҫӗнӗ ҫурт  
шыраса тинке кӑларма тивет Петр Никифоровичӑн.

Ҫав вӑхӑтрах чӑваш словарьне 'Хатӗрлекен Ашмарин  
патне Петр Никифорович почтӑпа пысӑк тетрадь ячё. Хӑй  
гаврари ялсенче ҫур ҫул хушшд пухнӑ сӑм ахсене йӑлтах  
йӗркелесе ҫырса тухрӗ вӑл унта. Хуняшшӗ калашле, пысӑк 
ӗҫш ӗн Никифоров кёсйине пӗр пус кӗмест. Анчах хӑй вӗ- 
реннӗ Чӗмпӗрти шкул директорӗ Иван Яковлевич Ашмарин  
хушаматлӑ вырӑса пулӑшмашкӑн ыйтрӗ те, Петр Никифо
рович пӗртте иккӗленсе тӑмарӗ. Темиҫе кӗпӗриене пайласа  
янӑ чӑваш халӑхӗн чӗлхине аталантармашкйн словарь мӗи  
тери кирлине лайӑх ӑнлавать вӑл. Кун пирюи вёсем, Чӗм- 
пӗрти шкулта вӗренекенсем те, вӗрентекенсем те caxaji мар  
калаҫнӑ, шухӑшланӑ. Никифоров хӑй те пуҫӑнма ёмӗтлвн- 
нӗччӗ ҫак ӗҫе, аичах тӳрех ӑвланса илчӗ: пулгараяс ҫук, 
вӑй та, чӑтӑмлӑх та ҫитереес ҫук вӑл шухӑшне пурнӑҫа  
кӗртмешкӗн, мӗн-ма тесессӗн ҫемье туса хунӑ-хуман ӑна

тӑрантармалӑх ҫӑкӑр-тӑвар тупаеси ҫинчен ытларах та ыг- 
ларах ш ухӑшлама тиврӗ.

Ҫав темӗнех тепӗр ёмӗт ҫуралчӗ Никифоров пуҫӗнче. 
Пётӗм Раҫҫейӗпе революци хумӗсем кӗрле-кӗрле иртнӗ 
май ҫакна ӑнланса илчӗ вӑл: кӗҫ-вӗҫ пысӑк улшӑнусем пул
са иртмелле ҫӗршывра. Аҫа-ҫиҫӗмлӗ, ҫил-тӑвӑллӑ ҫанталӑк, 
паллах, темле те тустарса-ватса хӑварать тавралӑха, ҫа- 
пах ун хыҫҫӑн яланах сывлӑш та тасалать, сывӑ юлнӑ ӳсен- 
тӑран та пушшех вӑй илет, ашкӑреа аталанма тытӑна-ть. 
Чӑн та, хаҫатсем ҫырнинчен революци шавӗ ерипен иртсе 
пынӑн та туйӑнать. Пурӗпӗр нимӗнле улш ӑнусемсӗрех вӗҫ- 
ленес ҫук вӑл. Енчен йӑваш кӑмӑллӑ чӑваш та тӗллӗн-тӗл- 
лӗн влаҫа хирӗҫ тӑра пуҫларӗ-тӗк, эппин, пурне те тарӑх-  
тарса ҫитернӗ ҫав власть, эппин, улш ӑнмаллах унӑн. Ахаль- 
тен мар Иккӗмӗш Николай патша Государство думине туса 
хумашкӑн килӗшрӗ, ахальтен мар октябрём вунҫиччӗмӗшӗн- 
че халӑха ирӗк паракан манифест ҫине алӑ пусрӗ. Ахаль
тен мар тӗрлӗ партисем тӗвӗлене пуҫларӗҫ Раҫҫей ҫӗрӗ  
ҫинче.

Тӗттӗм ялта пурӑнса та тӗнчере мӗн пулса иртнине пӗл- 
ме тӑрӑшаканскер, ҫавпартисенчен лаллӑраххисен програм-  
мисемпе ҫиме тӑрсах паллашрӗ Никифорове май килнӗ т а 
ран. Тӗрлемес стаицийӗ ҫумӗнчи пёр ялта учительте ӗҫле- 
кен тусӗ Кёҫтенттин Кузюков патӗнче хӑнара пулнӑччӗ те 
хӗлле, унта Чӗмпӗр вырӑсӗ Владимир Ульянов-Ленин ертсе 
пыракан большевиксен тӗллевӗсене уҫса паракан, Росси-  
йӑри ооциал-демократсен тӑваттӑмӗш съезчӗ ҫинчен кала- 
кан хӑшпӗр статьясене те вулама тӳр кидчё ӑна. Ҫапах  
чӑвашсене пур енӗпе тивӗҫтерекен пёр программа та тупай- 
марӗ. Б урж уалла партиоем пирки калаҫмалли те ҫук, вё
сен тӗллевё — халӑха сӑм ах  тӗтрипе улталаса, пуянсемшён  
кӑна ҫӑтмах пурнӑҫ туса хурасси. Тата бурж уази  класӗ, 
Никифоров шучӗпе, ҫук та вӑл чӑваш хушшинче. Фабри- 
кантсен шутне кӗрес шая ҫвтнӗ уйрӑм ҫынсем, Ш упашкар-  
пи Ехрем хуҫа йышшисем, тупӑнкалаҫҫӗ ӗнтӗ, анчах вӗсеие  
алӑри пӳрнесемпе шутласа кӑларма пулать, класс вара 
вӑл чи пирвай ҫапах та пысӑк йыша пӗлтерет. Социал-  
революционерсем хресченсемшӗн тӑнӑ пек калаҫаҫҫӗ. Мень- 
шевивдсем текен социал-демократсем те хура халӑхш ӑнах  
тӑрӑшаҫҫӗ курӑнать. Анчах вёсен кӗрешӳ меслечӗсем —  пӗ- 
рисем террорпа юнани, теприсем сӑмахпа ҫеҫ пакӑлтатни —  
Никифорова тивӗҫтереймеҫҫӗ. Большевиксем тесен, вӗсем  
час^часах калама юратакан хӑруш ӑ сӑмаха, «диктатура»  
тенине кӑмӑлламасть учитель. Нивушлӗ влаҫа пролетариат  
аллине куҫарасси ҫинчен чӑн-чӑнласах ӗмӗтленеҫҫӗ боль-

шевиксем? Аҫта чӑваш хушшинче лролетарисем? Ш ӑхран  
станцийӗнче ёҫлеҫҫӗ ӗнтӗ чугун ҫул рабочийӗсем, Ҫӗрпӳре  
те Ш упашкарта, вырӑс хулисенче пулӗҫ тӗрлӗ ӗҫ туса пу- 
рӑнакансем. Тен, Сӑр юханшывӗ тӑрӑхӗнче вӑрма,н каса- 
кансем тупӑнӗҫ тата кӑштах. П ӗтӗмӗш пе илсен, чӑваш- 
сем — пурте тенӗ пекех хресчедеем, мӗн авалтан ҫӗрпе  
ҫыхӑниӑ ҫынсем. Эппин, ҫав пролетариеен пӗчӗкҫӗ ушкӑнӗ, 
диктатура туса хурса, пӗтӗм халӑха пӑхӑнтарса пурӑнӗ-и?  
Ҫитменнине, ӑс-хакӑлӗпе, тавракурӑмӗпе Экеҫ хресченӗсеи-  
чен пит хӑш енчен уйрӑлса тӑраҫҫӗ-ши вӗсем? Ҫёршыва 
ӑна ҫашах та чӳпӗк тултарнӑ пуҫпа ертсе пыраймӑн, самай  
яка вулама-ҫырма пӗлни те ҫителӗксӗр ку ӗҫре. Тен, вы- 
рӑссем хушшинче пур та-и чылай ӑслӑ-тӑнлӑ рабочисем,  
анчах патш алӑх учрежденийӗсенче ай-яй мӗн чухлӗ ҫын 
кирлё. Чӑвашсем пек вак халӑхсем  хушшине те вёсениех  
килме тивет. Ҫакӑ вара пӗртте чӑваш халӑхӗ ирӗке тухни- 
не пӗлтермӗ. Эппин, кирек мӗнле пулсан та, ертсе пыракан- 
сем вӗреняӗ ҫынсем, интеллигентсем ҫеҫ пулмалла. Ҫакна  
ҫ/ирӗп ӗненет Никифоров. Анчах вӗсем те сахал-ҫке чӑваш  
пек вак халӑхсен. Эппин, тем тесе»  те, Никифоров шучӗпе, 
ҫак революци вӑхӑтӗнче наци ыйтӑвӗсене чи пирвай татса  
памалла. Кашни хал ӑх  ыттисемпе пур енчен те пӗр тан 
пултӑр, вӗрензде, ҫутта тухма пултартӑр. Ун чухне кӑна 
пётӗ пусмӑр, ун чухне кӑна чӑн-чӑн демократи аталанса  
кайӗ, эппин, халӑх та хӑтлӑ пурнӑҫпа nypaiHMa тытӑнӗ. 
М ӗнле майпа туса хумалла ҫавна? Ана яр-уҫҫӑнах татса  
калаймасть-ха Никифоров. Пӗр шухӑш кӑна ҫирӗп кӗрсе 
вырнаҫнӑ унӑн пуҫне: ҫав май кашни халӑхӑн хӑй ӗ»  пул
малла.

Ҫак ыйтӑва тӗпчесе тухса, чӑвашсемшӗн килӗшӳллӗ ул- 
шӑнусен программное хатёрлесшён те ёнтӗ Никифоров.  
Уйрӑмах Российӑри социал-демократоен тӑваттӑмёш съезчӗ  
хыҫҫӑн ҫирӗп кёрсе ларчё пуҫа ҫак шухӑш. Чӑнах, мӑн 
халӑхсем, авӑ, халех палӑртасшӑн хӑйсев кунҫулне. Чӑваш  
пек вак халӑхсен те вӑхӑт мар-и ҫак ё ҫ е  пуҫӑнмашкӑи?  
«Хыпар»—  пӗртен-пӗр чӑвашла хаҫат питлет-ха нушаллӑ  
пурнӑҫа, ҫапах вӑл та урӑхла еплерех пурӑнмалди ҫинчен 
путлӗ сӗнӳ  параймаеть... Ҫавӑнпа Экеҫри пурнӑҫран, тавра-  
ри ытти ялоен пурнӑҫӗнчен, «Хыпар» хаҫат ҫырса пӗлтерг- 
к е»  хыпарсенчвн пикенсех материал пухать Никифоров. 
Ҫавӑнпах тӗрлӗ чӑвашоен — чухӑнс&н, самайрах пурӑна-  
каннисен, ҫӗрме иуянсен, арҫынеен, хӗрарӑмсен, ваттисеп, 
ҫамрӑкюисен ш ухӑш -кӑмӑлне витӗр пёлесшӗн тӑрӑшать.  
Кашни чӑваш пӗр-пёрие ӑнла.накан пултӑр, пӗр-пёрне  
нуша-инкекре пулӑштӑр, савӑнӑҫне те пурте пёрле паила-

ччӑр — ҫакӑ вӑл Петр Никифорович идеале. Ку тӗллеве  
вара нимёнле революди те пурнӑҫа кӗртеес ҫук. Белоцер- 
ковский пек ҫав тери пултарулдӑ, чее, ӑслӑ священииксем  
те пурнӑҫлаймёҫ ӑна. Тӗнчери чи хӑваглӑ хӗҫпӑшал — кӗне- 
ке кӑна тума пултарать ҫак чӑннигтех сӑваплӑ та пархатар-  
лӑ ӗҫе. Тарӑн ӑс-хакӑллӑ, анлӑ тавракурӑмлӑ, тӳрӗ кӑмӑл-  
лӑ чӑвашсем хӑйсемех тӗрӗс пурнӑҫ туса хурӗҫ. Тен, пурин- 
чен маларах та-и, мёншӗн тесен чӑваша ҫутҫанталӑк чӑн- 
нипе шутсӑр ырӑ кӑмӑл, йӑваш чун панӑ. Ялти чи усал ҫын 
та, Кашкӑр Микули текенскер, хӑшпӗр йӗркесӗр ӗҫеемшӗн  
ӳкӗнет-тем, авӑ, Филимон Крапивива, ялти пек каласан, 
Вӗлтрен Хӗлимунне, ун умӗнче айӑпа кӗнӗрен, пулӑшма  
пулать. Пулать мар, кивӗ амварнс панӑ терӗҫ ӑна ҫенӗк  
тумашкӑн...

Пӗр еӑмахпа, ял ҫыннисене ҫутта кӑларас ӗҫре шкулта 
ачасене вӗрентнипе кӑна ҫырлахмасть халӗ Никифоров. 
Чылай ҫынна вулама-ҫырма вӗрентрӗ ӗнтӗ. Хёлимун, авӑ, 
самаях хулӑн кӗнекесем вулама та хаваспах килӗшет. Вӑр-  
ҫа кайса, Раҫҫейӑн аслӑ халӑхӗн  чӗлхине вӗренсе килнӗ те  
вӑл, вырӑсла та чиперех вулама пултарать халӗ.

Хёлимун паян та пьгмаллаччё-ха учитель патне. Пӗр-«к  
кун каялла ҫӗнё хаҫатсем илсе кайнӑччӗ те, вӗсене ҫийӗн- 
чех тавӑрса пама пулнӑччӗ. Крапивин ӑнсӑртран кӑсӑклан-  
тармасть Никифорова. Каччӑ вӑрҫӑра пулнӑ, вилӗме курнӑ, 
таҫта инҫете ҫӳресе  кӑштах куҫне уҫнӑ, ҫав вӑхӑтрах пӗтӗм  
тӗнчене ҫилленсе, тарӑхса ҫитнӗ хӑйне ялти ҫӗрме пуян пур 
енӗпе те чике тӑршшӗ лартнӑшӑн. Енчен ҫавнашкал ҫынна 
лӑплавтарайсав, тӗрӗс ҫул ҫине кӑларсан, пӗтӗм халӑха пу- 
лӑш ас пирки те уҫҫӑнах калаҫма пултарӗ Никифоров. 
Ара, хёрсе ҫитнё тимёре кувалдӑпа мар, пёчӗк мӑлатукпах  
кирлё пек авма пулать-ҫке. Енчен Крапивинпа чӑнах та 
ӑнӑҫтарайсан, Никифоров хӑйӗн аслӑрах ӗмёт-шухӑшне  
пурнӑҫлаясса шанма тытӑнӗ.

Вӑхӑт ҫёр енне сулӑнсаи пычӗ Хёлимун учитель патне. 
Ксеньӑпа ачасем ҫывӑрма пуҫтарӑннӑччӗ ёнтӗ, ҫавӑдпа  
Никифоров качча, кантӑкран курса, урамах тухса кӗтсе 
илчӗ.

—  Ман килос-ха,— сывлӑх сунчӗ Хёлшмун, ҫавӑнтах  
хӗвӗнчен хаҫат тӗрки туртса кӑларчӗ:— Акӑ, Петр Нмки- 
фӑрч, каланӑ пекех вӑхӑтра курсе патӑм кӑсене.

— Юрать, тавтапуҫ,— ӑшшӑн каларё ӑна Никифо
ров.— Ара, ларар-ха хапха умбнчи сак ҫинче, пёр тёл пул- 
нӑокер, сӑм ахласа  илер кӑштах.

—  Калаҫассп качки... васкамалла та-ха ман,—  текеле- 
рӗ Хёлимун, ҫапах учитель ҫумне пырса ларчӗ.

—  Эпӗ нумаях тытмӑп сана. Ну, мӗм шухӑшлан хаҫат-  
сем ҫырни пирки?— кӑеӑкланса ыйтрӗ Никифоров.

—  Мӗн шухӑшламалли... М ӑш кӑллаҫҫӗ, амикке, кулаҫ- 
ҫӗ  хура халӑхрая пур ҫӗрте те — акӑ мӗн. Ниҫта та ҫутӑ  
кун кӑтартмаҫҫӗ. Эх-ха-хай та ҫав,— тарӑхса каларё Х ё
лимун.

—  Ара, ку хаҫатсенче аплах калаяи нихӑшӗнче те ҫук- 
ҫке,—  аптӑрарӗ Никифоров.

—  Ҫук та, пӗрех тавҫӑрса илме пулать, патька. Ав, 
унта та кунта халӑх  влаҫа хирӗҫ ҫӗкленет, теҫҫӗ. Ҫакӑ ҫёр- 
шыва хавшатать пулать. Пустуй сӑмах. П ӑш ала хирӗҫ ни
кам та ыр пурнӑҫран тухас ҫук. Эсир калатӑр, чӑтас пагь 
тетӗр. Мӑшкӑла чӑтиччен луччӑ...

Учитель Хёлимунӑн пит шӑмми вылянса илнине асӑр-  
харӗ. Тарӑхмаллипех тарӑхать, эппин.

—  Ҫук, апла кала.мастӑп эпё,— тӳрлетрё качча Петр  
Никифорович.— Тӗрӗслӗхшӗн тӑратӑп тесе, ҫынна ҫапса  
пӑрахмалла е вӗлермелле мар тетӗп ҫеҫ. Кӗрешесси —  кӗ- 
решмелле, паллах, лайӑх пурнӑҫшӑн. Анчах алла пӑшал  
тытнинчен усси ҫук ку ӗҫре. Ҫынна пӗлӳ памалла, ӑнлан- 
тармалла. Чун тасалӑхӗ кашниннех пур вӑл, ӗнен. Апла-  
тӑ'к, куҫне уҫсан, пуянсем те тавҫӑрса илёҫ малаш не  
капла пурӑ.нма юраманнине, намӑсланӗҫ хӑйсем ш р ев сӗр  
хӑтланнишӗн. Вӑя хирӗҫ тӑни вара вӑл, хӑвах куран, усӑ- 
сӑр вилӗмсӗр пуҫне нимех те кӳмест халӑха.

—  Ҫапла пуль,— килӗшесшӗнех пулмарӗ учительпе Х ё
лимун.— Кашкӑр Микулипе ывӑлӗсенне уҫӑн питех куҫӗсе  
не. Уҫсан та, ӑҫта мӑн татӑк выртнияе кӑна ҫивӗчрех кура 
пуҫлӗҫ вёсем.

—  Ара, ҫенӗк тума Николай Иванч сана кивӗ ампарне  
пачё терӗн-ҫке хӑвах...

—  Ҫапла, пачӗ. Эп ыйтман унран, хӑех турттарса пырса 
пӑрахрӗ...— пусӑрӑнчӗ Хёлимун. Тек сӑмахлаеш ӑн пулмарӗ  
курӑнать вӑл, тӑчӗ.—  Эппия, эп кайрӑм...

—  Тӑхта, кёнекесем парса ярам,—  чарма хӑтланчӗ ӑна 
Никифоров.— Пӗлетӗн-и, сана малашне кӑшт кӑткӑсрах, 
ш ухӑша яракан литература вулаттарас тетӗп.

—  Спаҫҫипах, халлёхе кирлех мар,— килӗшмерӗ Хёли
мун. Учитель кӑмӑлсӑрланнине сисрӗ те, айӑплӑн хушса  
х у ч ӗ:— Чӑнах, Петр Никифӑрч, тавах сире маншӑн тӑрӑш-  
нӑшӑн. Кёнекӗрсене те хаваспах ш л с е  илёп каярах. Вулас  
килет ман. Х аллӗхе ерҫӳ ҫук. Хуҫалӑха йӗркелемелле. 
Ыраи халӑх утта тухасш ӑн тата. Курӑк парка ӳссе ҫмтӗниё, 
патька, кӑҫал, Кётмел шывё хӗрринчи улӑх кӑшт ҫил тух- 
сассӑн ах  хум ярса выртать... Ҫавӑнпа халӑх иртерех пике-

несшӗн утӑ ҫулма. Эп те, тен, пер-пӗр чӗрчун туянӑп тей- 
ҫке, кӑштах выльӑх апачӗ хатёрлес тетёп.

—  Апла тесен, вӑй патӑр сана ,— сывпуллашрӗ Ники
форов.

Урампа тӑн-тӑн утса пыракан тӗреклӗ качча хыҫалтан 
чылайччев пӑхса тӑчӗ вал. Ҫапла, утасса ҫирӗп утать-ха 
Хёлимун. Анчах ун пек Хӗлимунсем пӗтӗм пурнӑҫра хӑйсе- 
не тӑн-тӑн туйччӑр тесен, мӗн тум алла-ixa?

Чылайччен шухӑша путса ларчӗ Петр Никифорович  
урамра ҫуллахи тул'ек каҫ с а сш еен е  тӑнланӑ май.

ВИҪҪЁМЁШ С Ы П А К  

1

Утӑ ҫулма, ҫаранӗ мӗн ӗлӗк-авалтав пӗрле пулнӑран, 
ялӗпе харӑс тухрӗҫ. Хӗлимунӑн выльӑх чунӗ ҫук-ха халлӗ- 
хе, хӑйӗн тӳпине ҫулса Ҫтаппансене пама шут тытрӗ вӑл. 
Енчен пӑру е тпха туянас-тӑк, ҫав утта кумӗнчен илме пир- 
ваях сӑм ах  татнӑччӗ. Ҫавӑнпа Кӗтмел хӗррине те Ҫтаппан- 
C0H лавӗ ҫданчех ларса пычӗ вӑл.

Лаши, хуҫи оекех, пит хыпаланаканскер мар Ҫтаппа- 
нӑн, ҫапах, ытти лавсен юхӑмне лекнӗскер, юртать те  
юртать хӑйне май. Ара, тем тери хыпаланса иуҫтарӑнчӗҫ  
пулин те, ҫула Ҫтаппансенчен иртерех тухнисем те пур  
ӗнггӗ, малта та, хыҫалта та урапасем хыҫҫӑн тусан йӑсӑр- 
ланса ҫӗкленет.

Кӗтмел шывӗ вӑл Экеҫрен пӗр ьиҫӗ ҫухрӑмра. Ялтан 
тухсан ҫур ҫухрӑма яхӑн хӑпармалла та тупемрех вырӑна, 
унтан ҫип ҫапнӑ пек ярт тӳрӗ ҫул тӑршш ӗпех аялалла сӗ- 
веккӗн анать. Ҫанталӑкӗ явкӑр уяр та паян, тавралӑх ӑрша 
ӑшне пытанакан тӗнче хӗрри таранах курӑнать. Кашни ҫӗр- 
икҫӗр хӑлаҫран пайласа пӗтернӗ уй та ҫавна май саплӑклӑ  
мар, тем анлӑш пӗр пӗтӗм кавир пек туйӑнать. Ҫак ыта- 
райми тавралӑха, ытарайми ҫанталӑка пулах ӗнтӗ чун та 
калама ҫук ырӑлашать, пӗтӗм хуйхӑ-суйхӑ манӑҫать, ӳт-пӳ 
ҫӑмӑлланса кайнӑ пек, кӗҫ-вӗҫ пӗлӗте вӗҫсе хӑпарас пек 
вара. Юрлас килет.

Ёнтӗ юханшыв патнех ҫитсе пыратчӗ Ҫтаппансен лавӗ, 
тикӗт пек йӑм-хура ӑйӑр, сакӑл ураллӑскер, тӗрлеттерсе  
иртсе кайрё вӗсенчен. Хёлимун куҫ хӗррипе пӑхса илчӗ те, 
ҫава-кӗрепле аврисене тӑнкӑртаттарса-шакӑртаттарса ку- 
сакан урапа ҫинче виҫҫӗп ларса пыншне асӑрхарӗ. Леш  
енче —  сарлака хул-ҫурӑмлӑ тӑтӑрха арҫынпа тӑваткалш а-

рӑн эреш лесе тёртнӗ пир кӗпе тӑхӑннӑ, пуҫне шурӑ сурпая  
ҫыхнӑ хӗрарӑм —  арӑмӗ ӗнтӗ, ку енче — Сӑпагаи. Еҫлеме  
тухнӑ лулин те, хӗр лавкка лирӗнчен ҫӗленӗ сарӑ кёпепе, 
симӗс тутӑрпа, кӑвак саппун кантрипе ҫинҫе пилӗкне ҫӑт 
ҫыхса лартнӑ. Ҫавӑнпах-и, ытти ҫынсенчев ҫутӑрах, таса-  
рах курӑнать вӑл. Хӗр те асӑрхарӗ качча, чӑрр! пӑхса илчӗ 
ӑна самантлӑха куҫран.

—  Но-о, йы тит-кутрит, яра пар!— туртрӗ ҫав самантра  
Сӑпани ашшӗ Пикмӑрса т.плхепипе.

Ахаль те пикенсех юртакан ӑйӑр сӑлтавсӑрах хистеиипе 
кӑмӑлсӑрланса хартлатрӗ, ҫавӑнтах сиккипе вӗҫтере пачӗ 
малалла. Урапа сасартӑк  туртӑннӑран Сӑпани тайӑнса кай- 
рӗ, унтан йӑрст тӳрленсе ларчӗ, те вӑтанса, питне тутӑр вӗ- 
ҫӗпе хупларӗ, пуҫне айккинелле пӑрчӗ.

—  Эх, ӑйӑрӗ-ӗ!— ӑмсанса хаш латрӗ Ҫтаппая.
Хӑйӗн ҫӳрен лаш ине хытӑрах хӑвалаешӑнччӗ вӑл, урапа  

хыҫӗнчен кӑкарса янӑ ача кӳмв ҫине пӑхрӗ те алӑ сулчӗ.
—  Ара, эс те ҫыхланса кай унпа,—  тӗртсе илчӗ ӑна сӑ- 

махпа Кулане.— Тӗрӗс-тӗкел таврӑнайсан, ӑратлӑ ӑйӑр  
'плое юилме пултаран пӗр-пӗр каҫ. Енчен ӗҫ тухмасан, ачу- 
сене ашшӗсӗр тӑратса хӑварӑн элле...

—  Чӑнах лаша вӑрри-ш,и ҫав Пнкмӑрса пичче?— кӑсӑк- 
ланчӗ Х ёлимун.— Сӑнран пӗртте унашкал ҫын пек туйӑн- 
масть-ҫне, патька.

— Эх-хе-хе-ей!— пушӑ аврипе ёнеине хыҫкаларӗ Ҫтап- 
пан.—  Кам пӗлет ӑна. Сӑмах ҫӳрет ял тӑрӑх. Тулӗк никам 
та тытман ӑна нихҫан та. Тытман вӑрӑ —  ху пӗлен —  вӑрӑ  
мар-ҫке...

Ҫитессе Ҫтаппаноем те час ҫитрӗҫ-ха, анчах тӳрех ӗҫе  
пикенесси пулмарӗ. Вӗсем халиччен утӑ туса илекен тӑр ӑх  
вӗҫне ҫуррине яхӑн татса ҫулма тытӑннӑ Кашкӑрсем.

—  Ара, мӗнле-ха капла, Микулай Иванчӑ?— Кашкӑр  
Микули патне пырса, чӗтрекен сасӑпа калаҫа пуҫларё  
Ҫтаппан.— М ан асатте те, асаттен ашшӗ те яланах ҫакӑнта  
утӑ хатӗрленӗ-ҫке, халь тата мӗн хӑямачӗ сиксе тухрӗ? Хам  
шивой ҫӗртех...

— М ӗн-ҫке-ха, Ҫтаппан, ху куран, арман лартрӑмӑр  
кӑҫал кунта, ҫавӑнпа пёве хӗрринчи ҫ а рана та хам ӑрах ҫу- 
лас терёмӗр. Старӑстӑпа татӑлнӑ кун пирки...

Калаҫакансем патне тата темиҫе хресчен пырса ҫитрӗҫ. 
Вёсен тӑрӑхӗсвн вӗҫӗсене те татса илнӗ-мён Микула пӗве  
хӗррипе ҫулатӑп тесе.

—  М ӗнле вара капла?— тарӑхса кӑшкӑрчӗ пёр хӑюллӑ-  
р ах  арҫынӗ, Кутьуккасоинче пурӑнакан Шикки Ваҫҫи .— 
Эс хӑвӑн пӗвӳ хӗрринче ҫулан. Л еререх , ав, Някяк Ҫӳппи

56



армаиӗ. Эппин, Ҫӳппм те хӑй пӗви хӗррине ярса илтӗр-ш? 
Хайхи хурӑк  чи нумай тухакан ейӳ ҫаранӗ пӗтрӗ те. Халӑ-  
хӑн мӗн тумалла тет вара, э?

— Ара, тӑмлӑр-ха,— ӳкӗтлеме пикенчӗ Кашкӑр Мику- 
ли,— эпир сире хамӑр вырӑна паратиӑр-иҫ кунтишӗн. Пӗр  
мар-им? Тытӑр та ҫулӑр...

Ҫав териех сӗмеӗрлении хресченсене пушшех тарӑхтар-  
са ячё курӑнать.

—  Хӑвалас вӗсене!— кӑшкӑрса ячӗ Ваҫҫа кӳрши Карт
ой Йӑванӗ.— Куҫкёрет мӑшкӑллаҫҫӗ!

— Аҫта старӑстӑ? Чӗнсе килӗр ӑна кунта! илтӗнчӗҫ  
сасӑсем.

Старӑстӑна, Кӑтра Симуна, часах тупса ш л чӗҫ . Л еш ӗ  
пит тухасш ӑнах мар халӑх умне, тем мӑкӑртатать, туртка- 
лашать.

—  Симун Лӑриванчӑ, эс ирӗк патӑна Кашкӑрсене ҫа- 
кӑнта пуҫ пулма?— ыйтрӗ Шикки Ваҫҫи, староста умне  
кӗҫ-вӗҫ ҫыпӑҫса ларас пек ҫывхарса пырса.

Кӑтра Симун, чее сӑнлӑ пысӑках мар хытанка арҫын, 
питне шӑкӑрин туха-туха ларнӑ сарӑ тутне тасатасшӑн  
евӗр шӑлкаларӗ, хӗсӗк куҫне унталла-кунталла вылятса 
илчӗ, пушар пек хӗрлӗ кӑтра ҫӳҫӗ витӗр пуҫне кӑтӑрт- 
кӑтӑрт хыҫкаларӗ, унтан ҫӳҫӗ пек мар, ӗнӗкрех тӗслӗ кӗске 
сухалне шӑлкаларӗ.

—  Ентӗ, мӗн те-ха, Микулай Иванчӑн арманӗ кунтах та, 
ҫаранӗ те ҫумрах пултӑр терӗмӗр-ҫке,— ӑнлантарма пикен- 
чӗ вӑл.— Куҫ айёнчи утта сыхлама та меллӗрех теп-ҫке...

Хёлимун кӑмӑлӗ хӗре пуҫланине туйса илчӗ. П уҫтахсене  
тӑна кёртес шутпа, вӑл тавлашакансем патнелле талпӑнчӗ. 
Ҫак вӑхӑтра Альтюка курах кайрӗ. Л еш ӗ те  ӑна асӑрхарӗ,  
пуҫне усрё. Тӗлпулу пач кӗтмен ҫӗртен пулнӑран, Хёлимун  
ҫухалса кайрӗ, чёлхине ҫӗтерчӗ. Ҫапах тепӗртакран каччӑ 
хӑйне алла илчӗ. Чӑнах, ҫак сутӑнчӑк хӗрарӑм ҫинчен шу- 
хӑшламалла-и халӗ?! Унӑн ҫилли каллех тулма тытӑнчӗ 
хёрсех тавлашакан арҫынсене тӑнланӑ майӑн. Тепӗр тесен,  
ыттнсен те пичёсем кӑра ӗнтӗ. Пикмӑрса кӑна, шав-шава  
плтсе, тинтерех пырса тӑнӑскер, маншӑн ик айкки те 
тӑвайкки тенешкел, кашнине тӑрӑхларах пӑха пӑха тӑн-  
лать. I

«Епле-ха, каллех мӗн чухлӗҫы нран мӑшкӑллать те, кал
лех никам .ним тӑваймасть-ши ҫав Кашкӑрсене?»— шухӑш- 
ларё Хёлимун. Ҫилли йӳҫсе-хӑпарса ҫитрӗ унӑн.

— Мён пӑхса тӑмалли, тытӑр та сирпӗтӗр Экеҫ самура-  
йӗсене Кётмеле!— кӑшкӑрса ячё вӑл, хӑй Кашкӑрсем ен- 
пелле ярса пусрӗ.

Ун хыҫҫӑн Шикни Ваҫҫипе Кӑртти Микули хускалчӗҫ.
Кашкӑр Микулипе икӗ ывӑлӗ — пӗри, Ш ӑхранта пурӑ- 

накан Мӗтрв, ашшӗне утӑ ҫулса кӗртме пулӑшмашкӑн ҫиг- 
нӗ пулвнех — кӗшӗл кӑна тӑчӗҫ 'ҫуманҫумӑн, хӗвел ҫинче 
ҫиҫсе тӑракан ҫависене ҫӗклерӗҫ.

—  Сӗкӗнсе пӑхӑр!— хӑрӑлтатрӗ Микула.
Ҫтаппан Хӗлимуна ҫаннинчбн ҫатӑрласа тытрӗ.
—  Кум, ан ҫыхлан вӗсемпе,— сехӗрленсе ӳкӗтлерӗ вӑл  

ӑна.— Ара, утти кӑҫал пурпӗр ҫитет теп-ҫке. Вӗсемпе п у т а 
ли вӑрҫ, халь мён тӑвӑн, ав, мёнчул ҫулса пӑрахнӑ...  
«К аш кӑрсев аллине ҫакланнине пӗрех туртса илейрес ҫук, 
пӗрех хут, саҫҫим хирӗҫсе каяс мар, атту леш ҫунисене те 
тутармӗ тата»,— шухӑшласа илчӗ хӑй.

Хёлимун ун еннелле ҫаврӑнчӗ, чылайччен пӑхса тӑчӗ ӑна 
куҫран, унтан «Эс те ҫав... хӑвӑнее ху пӗл, эппин» тенеш- 
кел, аллине лаш сулчӗ те  пӑрӑнса уттарчӗ. Ҫакна кура ыт- 
тисен те  хӗрӳл ӗхӗчак р ӗ , мӑкӑртаткаларӗҫ-мӑкӑртаткаларӗҫ  
те пурте еалана пуҫларӗҫ.Ҫтаппан кӑна, ҫак пӑтӑрмахшӑн  
хӑй айӑплӑ пек, халӑхран юлоах каҫару ыйтрӗ Кашкӑр-  
сенчен.

— Эс, Ҫтаппан, ӑслӑ ҫьгн,— те кӑмӑлтан, те ытахальтен  
ырларӗ ӑна М икула.—  Хёлимун вара... ай-яй. Ырра ытла 
ча-с манать-ҫке. П улӑш ас тесе, чип-чипер справнӑй ампара  
патӑм хӑйне, иттуш чӗрре кӗрет. К аплах пулсав, кайран- 
малтан ан ӳпкелештӗр. Асту, асӑрхаттар май килнӗ чух.

— Юрӗ-ҫке, юрӗ-ҫке,— текелерӗ те унччен Микулан  
пулнӑ тӑр ӑх  еннелле уттарчӗ Ҫтаппан. Ара, ирӗксӗрех ҫа- 
вӑнта ҫулма тивет халӗ.

Ирхине ҫул ҫинче ҫекленнӗ ырӑ кӑмӑл йӑлтах сӗвӗрӗлчӗ  
Хӗлимунӑн. Тарӑхвипе шӑлие ҫыртса, мӗн кӑнтӑрлахи апа- 
та лариччен пӗр канмасӑр ҫулчӗ вӑл. Ентё хӗвел пуҫ тӳпии- 
чсн пӗ|ҫертет, салтак кӗпи витӗр сам аях хӗртет. Кёпи те 
пӗтӗмпех тарпа касӑлнӑ, тӑвар тухниве унта-кунта шурӑ  
йӑрӑмсемпе витӗннӗ. Хёлимун вара ҫаплах ӗҫлерӗ, ӗҫлерё,  
ӗҫлерӗ. Лашаткапа ҫава хӑйранӑ чухне кӑна кӑштах тилӗк-  
не тӳрлетое илкелерӗ вӑл.

«Чӑнах,— ятларӗ Хёлимун хӑйне ӑшӗнче, Ҫташпан 
Кашкӑрсем патӗнчен та'врансан каласа кӑтартнине аса  
илсе,— мӗн мурӗшӗн каялла кайса тӑкмарӑм-ха ҫав путсӗр- 
сен ампар пӗревисене. Ҫӗрменни те виҫҫёшёнчен пӗри кӑна, 
ячӗ вара... Эх, ҫенӗк пекки туса лартас килчё-ҫке хӑвӑрт-  
рах. Тӑмсай та ҫав, тӑмса-ай».

Ҫавине вшик те вшик! тутарать вӑл. Ҫӑра курӑк хуш- 
шинче унта та кунта лаша кӑшкарӗ мар, Кашкӑр Микули 
тӑнӑн туйӑнать. Вуншар Микулана касса тӑкрӗ ӗитӗ Хёли-

мун. Анчах чӑн Микула курӑк мар ҫав, вӑл хӑй те, ава, 
ҫава ҫӗклет хирӗҫ, тӑруках тавӑрса парас ҫук аллине лек- 
нине. Хёлимун вара, салтак, Георги хӗресне тивӗҫнӗекер, 
пӗтӗм вӑрҫа Кашкӑрсене тавӑрас ӗмӗтпе ҫапӑҫса ирттернӗ- 
скер, самурайсен пулипе штыкӗнчен хӑраманскер, ҫемҫелчӗ  
йӑлтах, йӑшрӗ, Микула серепине ҫакланчӗ.

Сасартӑк Альтюка тепре курас 'килсе кайрӗ унӑн, шӑч- 
кӑртатса юхакан сасоине илтес килчӗ. Мӗн шутларӗ-ши вӑл 
паҫӑр Хёлимун ҫинчей? Енчен Алюшпа Хёлимун тытӑҫса 
ӳкнӗ пулсан, кам майлӑ пулатчӗ-ши? Тепӗр тесен, тӑртакла  
шухӑш. Чӑваш хсрарӑмӗ, паллах, упӑшки майлӑ ялан. Ти- 
•вӗҫӗ ҫапла хушагь ӑна, тивӗҫрен вӑл нихӑҫан та пӑрӑн- 
масть.

Хӗвел нуҫ тӳпи тӗлне хӑпарнӑ вӑхӑталла халӑх канма, 
кӑнтӑрлахи апата ларчӗ. Ҫтаппан ывӑлӗсем, Арҫҫипе  
Ванькка, хӳшӗ туса лартма ӗлкӗрнӗ ҫитӗннисем валли. Ку 
ҫеҫ мар, арман пӗви умӗнчен пулӑ та сӗрее килнӗ, пикенсех 
шӳрпе вӗретеҫҫӗ. Шӳрпи кӗҫ-вӗҫ пиҫсе ҫитет пулас, техӗмлӗ  
шӑршӑ, таврана сарӑлса, сӑмсана ыррӑн кӑтӑклать.

Ҫтаппан, ӗшеннёокер, ҫавине пӑрахнӑ-пӑрахман хӳшӗ  
патнелле таплаттарчӗ, кӗрсе выртрӗ. Хёлимун та ун: ҫумне  
кайса вырнаҫасшӑнччӗ сулхӑна, анчах ӗлкӗреймерӗ: Кули- 
не кӳмери хӗрачине Тарьене йӑтрӗ те кӑкӑр ёмӗртме кёчӗ 
упӑшки патне. Ун пек чух, паллах, ют арҫын валли вырӑн 
ҫук унта. Вара Хӗлимун хӳшшӗн тепӗр енне, хӗвел пит ӳк- 
мен ҫӗре, тӑсӑлса выртрӗ. Нумай иртрӗ-и вӑхӑт, сахал-и—  
ун умне Ванькка пырса тӑчӗ.

— Хреснатте, атя шыва кӗме!— чӗнчӗ вӑл, хӗвел шар- 
. тарнипе питне-куҫне йӑлт чалӑштарса.

— Пит ӑслӑ япала сӗнен-ҫке эс, ачам,— килӗшрӗ унпа  
Хёлимун, унтан тӑчӗ те  Ваньккана аллинчен тытрӗ:— Ну, 
атя, эппин, кайса чӑпӑл тӑвар лӗп шывра. Хам мӗнле тав- 
ҫӑраймарӑм-ха ҫакна.

Хӗпӗртенӗ ача, вӗҫерӗнсе, ҫамрӑи тиха пек сике-сике вӗҫ- 
терчӗ Кӗтмел еннелле. Ҫапла ҫав, чӑн-чӑн тиха евӗрлех,  
ннм те чухлаймасть-ха вӑл пурнӑҫ нуши-масине, ҫавӑнпа  
савӑнать., Ашшёне паян ялти ҫӗрме пуян хур кӑтартни те 
уншӑн халлӗхе темех мар. Анчах акӑ ҫитӗнсе ҫитӗ тиха, 
кӳлсе ярӗҫ ӑна. Тен, ҫитӗничченех. Хресченӗн пурнӑҫӗ  
паллӑ...

Кӗтмел хӗрринче иаччӑсемпе ҫамрӑкрах арҫынсем ача- 
пӑчапа тан хӗвӗшеҫҫӗ ӗнтӗ. Пӗрисем ҫыранранах пуҫхӗрлё  
чӑмаҫҫӗ, шыва сирпӗтсе, пӗчӗкҫӗ асамат кӗперӗсем хываҫҫё. 
Теприеем лӗп шыва та асӑрханса, вӗҫӗмсӗр ыш-ышлатса 
кӗреҫҫӗ. Инҫех те мар, хӑвалӑх леш енче, хӗрарӑмсем те

чӑпӑл тӑваҫҫӗ, ырӑран ачапчалла ш уйхашаҫҫӗ, ҫухраш аҫҫё  
хӑйсем.

Кӗпппе шӑлаварне хыврӗ те Хёлимун, чупса пырса, тӳ- 
рех лап выртрӗ шыва. Л ӗп шыв сам антрах уҫӑлгарса ячӗ 
хӗрсе кайнӑ ӳт-пӗве. Унтан Хёлимун ҫурӑм ӗ ҫмне ҫаврӑнса  
куҫне хупрӗ те, урисене кӑшт-кашт хускаткаласа, ишен пек 
туса выртрӗ килеисе.

—  Хреонатте, тыт мана!— илтрӗ вӑл пӑртакран Ваньк- 
кан уҫӑ с а с с и н е — Тытаятни, э?

—  Санах, ш ӑпӑрлана, тытӑп-ха та,— ӳпне ҫаврӑиса чу- 
хеннӗ май кулкаларӗ Хёлимун.

—  Эп тыттармастӑп, тыттармастӑп, тыттармастӑп!—  йӗ- 
кӗлтерӗ Ваиькка.

—  Ак эп сана]— пӗр-иккӗ ывӑсса илчӗ аллипе ун ен
нелле Хёлимун. Х ӑратмалла тесе ӗнтӗ.

Ача чӑмрӗ те пӑкӑлт ҫухалчӗ куҫран, тепӗр самантран  
пач урӑх ҫёрте курӑнса кайрӗ унӑн йӗпеннипе якалнӑ пуҫӗ.

—  Тытаймастӑн, тытаймастӑн!— тулли савӑнӑҫӗпе чы- 
хӑна-чыхӑна йыхӑрчӗ ача каллех хёреснашшӗнс.

Хёлимун хӑй те  сисмерӗ, шывра уҫӑлнӑ ӳт пӗвӗ ҫӑмӑл-  
ланнӑран, пикенсех хӑвалама тытӑнчӗ Ваньккана. Л еш ӗ  
вара каснш-лартнӑ йытпулли, алла та кӗчӗ пӗррехтанче, 
кёчӗ те —  йӑкӑлт кӑ.на вёҫеренсе тарчӗ. Хайхискер, ачана 
хӑваласа, лёр ҫӗр хӑлаҫсемех айккинелле кайрӗ пулас ҫав  
Хёлимун, сасартӑк  такамсем хӑранипе шарл! те шари! 
кӑшкӑрнине плтрӗ. Пуҫне сасӑсем  еннелле пӑрса пӑхрё те, 
ак там аш а!— хӗрарӑмсем шыва кӗр-екен вырӑна персе ҫит- 
нӗ-мён вӗсем. Иккӗшӗ, авӑ, тухма тытӑлнӑ пулас, Хӗлиму-  
ва курсан, ҫухӑрса ячӗҫ те шыва каялла сике пачӗҫ. Чим! 
Ара...

Ҫапла самантлӑха кӑна вӗлтлетрӗҫ куҫ умӗнче икӗ ҫара  
кӗлеткс, ҫапах палласа ӗлкӗрчӗ вёсене Хӗлнмун. Пӗрн ҫӳл-  
лӗрех те йӑрӑсскер, тепри кӑшт лутрарах, ҫннҫерех те-н, 
тен, анчах унӑн та кёлетки пиҫё иккенни сисёнет... Учӗсем 
вара иккӗшӗн т е с а р а л а  пек шап-шурӑ та тап-таса, пичӗсем  
тата ал лаиписем кӑна хӗвел ҫинче пиҫсе тӗксёмленнӗ.... Ай, 
епле намӑс! Енчен Хӗлимуна палларӗҫ пулсан? Юри ишсе 
пынӑ тейсҫ тата. Вӑт ҫыхлан ача-пӑчапа...

Темле хӑруш лӑхран тарнӑ пек хыпаланса ишнӗ май Х ё
лимун намӑсоипе куҫне хупа-хупа илет. Хӗрарӑмсен щ а п -  
шурӑ ӳтлӗ кӗлеткисем, хӑшпӗр тӗлте м ӑкӑрӑларах тӑнине  
пула пушшех илӗртекенскерсем, ҫав-ҫавах умран кая пӗл- 
меҫҫё...

Апат хыҫҫӑн, ыттисем пекех, кӑшт ҫывӑрса илесшӗнччӗ  
Хёлимун. Унсӑрӑн вӑй часах пухӑнаяс ҫук. Ҫ апах час тӗ-

лӗрсе каяймарӗ. Ара, ҫамрӑк чун ҫамрӑк чунах ҫав, хуокат- 
рӗ, ӑна паҫӑр шыва кӗнӗ чухне пулса иртнӗ пӑтӑрмах. Тун- 
ма кирлё мар, халь ӗнтӗ ытла хӑвӑрт тарнӑшӑн та тӑрӑхла-  
рӗ вӑл хӑйӗнчен,

«Мӗн тери илемлӗ вӗсем иккӗшӗ те,—  сасартӑк  пырса 
кӗчӗ пуҫа ш ухӑш.— Иккӗшё те!»

Кӑтӑш пулсан, кӗске кӑна тӗлӗк тӗлленчӗ Хёлимун. Ҫак  
ҫаран ҫинче курӑк мар, куҫпа виҫейми пӗтӗм анлӑшра тӗрлӗ  
чечек ӳсет иккен. Хёлимун унта хитре кӑна хӗрпе чечек пух-  
са ҫӳрет пек. Хӗрӗ вара... пӗрре Альтюк евӗр курӑнать, ҫа-  
вӑнпгах Сӑпани пулса тӑрать...

Тӗлӗнггермӗш япала 'ҫав вӑл, тӗлӗк, юмах евӗр япала, 
тем те 'курӑн унта...

2

Таврана каҫ ӗнтрӗкӗ ҫапсан кӑна киле пуҫтарӑнчёҫ  
Ҫтаппансем. Чылай лавсем тапраннӑччӗ ёнтӗ ялалла. Каш- 
кӑрсем ҫеҫ, арман нӳртӗнчех ҫӗр каҫма шут тытнӑ курӑнать 
те, нкӗ лашине те курӑк ҫине тӑлласа янӑ.

Япаласене урапа ҫине хурса пӗтернӗ тӗле шӑпах тепёр 
лав ҫывхарчӗ хӳшӗ патнелле. Пикмӑрсасем пулчӗҫ иккен.

— Ҫтаппа.н, атьӑр, пӗрле каяр!— чӗнчӗ Пикмӑрса, тӳр- 
ленерех ларнӑ май сарлака кӑкӑрне каҫӑртса.

—  Пырасчӗ те, ӑҫтан ӗлкӗрӗн сан ӑйӑру хыҫҫӑн,—  пушӑ  
аврипе ҫӳхе  ёнсине кӑтӑртаттарчӗ Ҫтаппан.— Кӳме тата 
ман урапа хыҫӗнче.

—  Пит чуптармӑп эп ,— ҫине тӑчӗ Пикмӑрса.
Чӑнласах пӗрле каясшӑн-ши вара?
—  Л аш уна ҫӑм ӑлрах пултӑр тесе, лӗрне-пӗрне хамӑрпа  

лартӑпӑр ак,—  ҫине тӑчӗ П икмӑрса.— Хӑш ё сиртен чи сул-  
макли? Хёлимун, эс  няк. Атя, лар хамӑрпа!

Хёлимун ним кала пӗлмен Ҫтаппанпа арӑмӗ, Арҫҫипе  
Ванькка ҫине, унтан —  Пикмӑроапа арӑмӗ, уйр^мах Сӑпа- 
ни ҫине пӑхса илчӗ. Хӗр, те вӑтаннипе, те ывӑннипе, кӑшт 
курпунланарах, пуҫне усса ларать. Е шыва кӗнӗ чухче 
хӑйсем патне ишсе пыракан ҫын Хӗлнмун пулнине асӑрха-  
ма ӗлкӗрнӗрен-ши? Епле намӑс.

Пичӗ юнпа тулса пӗҫерсе кайнине сисрӗ каччӑ. Ҫавӑн- 
тах куҫ умӗнче шап-шурӑ яштака кӗлеткесем мӗлтлетнӗа  
туйӑнчӗ. Эй, тепӗр тесен, арҫын-ҫке, унашкал пӑтӑрмахшӑ-  
нах хӗр пек вӑтаноа тӑрсан...

— Чӑнах, Ҫтаппан кум, ларса иаям-.ха эп вӗсемпе,—  
шут тытрӗ Хёлимун.—  Сирён, ав, ачасем, кӳме...

Хӑй лешсем мӗн хуравласса та кӗтсе тӑмарё, ялт! сик-

рё те ш ӑпах Сӑпанипе юнашар урапа ҫине кёрсе ларчё.
— Н-но-о!— тилхепене кӑмӑллӑн туртрӗ Пикмӑрса.
Ҫаран тӑрӑх чӑпах та умлӑн-хыҫлӑнах пычӗҫ лавсем. 

Ҫул арман пӗви ҫумӗпе кукӑрӑлса мӑн ҫул ҫине ӳкнӗ тӗлте 
Кашкӑрсен тӑлласа янӑ лашисене, утӑ ҫӗклемӗ йӑтнӑ Аль
тюка курчӗ Хёлимун.

«Алюшпа ҫывӑрма вырӑ,н хатӗрлет пуль-ха»,— тавҫӑрса  
илчӗ ка.ччӑ. Ҫакӑ ҫӗҫӗпе чикнӗ пек тирчӗ унйн чувне.

Альтюк, нӑрӑнса, лавсене ҫул пачӗ. Те асӑрхарӗ вӑл Сӑ- 
панипе перӗнсе-ҫапӑиса ларса пыракан Хӗлимуна, те  асӑр- 
хамарӗ, тулёк чарӑнса тӑрсах чылайччен ӑсатрӗ куҫӗпе икӗ 
лава.

Типсе ҫитмен курӑк самаях пусать ■ҫав, вырӑнне ҫемҫе- 
рех тӑвасшӑн пулае та, йӑтасса та пьюӑк ҫӗклем йӑтнӑ 
Альтюк, ҫавӑнпа пӗкӗрӗлсе тӑрать те, питӗ хурлӑхлӑ та 
мӗскӗн пек туйӑвать. Чӑннипе мӗскӗн пуль, асту...

«Куртӑр, пӗрех хут, эпӗ те унсӑр пурӑнма пултарни- 
не»,— тарӑхса ш ухӑш ларӗ Хёлимун, вара Сӑпание хӑлха-  
ран пули-пулми сӑмахсем кала пуҫларӗ. Пикмӑрса, ҫакна 

^ялтсе, -вӗсем еннелле ҫаврӑнаа пӑхрӗ, калпакие ҫамки ҫине 
антарса, пуҫне кӑтӑртаттареа хыҫкаларӗ, анчах ним те 
шарламарӗ.

Мӑн ҫул ҫиие тухсан, Пикмӑрса сӑмахне тытмарӗ, тил- 
хепине хӗреслетсе ик енчен ҫатлаттарчӗ те ӑйӑра купарча- 
ран, лешӗ картах туртса илчӗ урапава, тӑвалла пӑхмасӑр,  
сарлакан юртма тытӑнчӗ.

—  'Хёлимун шӑллӑм, ман санпала тахҫанах калаҫмалли  
иашнӑ сӑм ах пур,— терӗ П икмӑрса.— Тулӗк хӗрарӑмсен  
умӗнче путлӗн сӑмахлаймӑн. Хӑлхи ҫеҫ мар, чӗлхи те ыт- 
лашши вӑрӑм вёсен. Атя-ха, кёрсе тухар май пата ҫула 
май.

— Каярах калаҫар мар^и,— иккӗленчӗ каччӑ.—  Ху пе
лен, Пикмӑрса пичче, ыран каллех ир-ирех тухса каймалла  
утта.

—  Эп нумай тытмӑп сан а ,— лӑплантарчӗ Пикмӑрса.—  
Каҫхи -апат пӗрех тумалла пуль. Килӗнте сана валли ни
кам та хатӗрлесе хуман няк-ха. Вӑт, ҫырткалӑпӑр... Сӑмихӗ, 
йиттит-кутрит, пит вашнӑскер, асту, кашни ҫынпа калаҫ- 
маеп эп ун пирки. Ма тесессӗн кашнинех шанмастӑп. Н у?—  
юлташла тӗксе илчӗ чавсипе качча ҫурӑмӗнчен.

Эй, тепӗр тесен, ма-ха калаҫоа пӑхас мар ырӑ ҫынпа. 
Ҫитменнине, каҫ сулхӑнӗ ҫанҫурӑма витерет кӑштах, Сӑпа- 
нипе ҫуммӑн чухне вара хӗр енчен вӗри кӑмака ӑшӑтать 
тейӗн. Мӗн тери хӑтлӑ-ҫке те...

Килне ҫитй* н , Пикмӑрса хӗрарӑмсене тӳрех каҫхи апат

хатӗрлеме хушрӗ, хӑй хӑвӑрт кӑна ӑйӑрне тӑварчӗ те шӑпах  
выртмана каякан кӳршӗ ачисемпе уя кӑлареа ячӗ. Ахӑрт- 
нех, М1алтанах кал'аҫса татӑлнӑ вӗсемпе. Унтан Хёлимуна  
пахчана илсе тухрӗ, ампар хыҫӗнчи сак ҫине хӑйпе юнашар  
лартрӗ.

— Эппин, килӗштертӗн няк-ха Кашкӑроемпе?—  качча 
ку кӑмӑла каясса-каймасса юплесе тӑмасӑрах тӳртен ыйтрё 
вӑл Хӗлимунтан. Хӑй каҫӑн сӗме куҫса пыракан ӗнтрӗкӗнче 
йӑлтӑртатма тытӑннӑ 'куҫӗпе тӗсесе пӑхрӗ ӑва питрен.

— Мӗнле... килӗштертӗм пулать?— карт туртӑноа ҫав-  
рӑнса ларчӗ ун енне Хёлимун.— Ҫав самурайсемпе-и?

— Ҫавнашкал сас-хура ҫӳрет ял тӑрӑх,— куҫне тартрӗ  
Пикмӑроа.— Эп калап, ӗненме йывӑр куна теп. Георги хӗ- 
ресне тивёҫнӗ паттӑр никаккуй мӑшкӑл тӳсес ҫук ҫавсенчен  
теп... Тулӗк вӑт пӑхап-пӑхап та, ачам, кив ампарне чӑнах 
пыреа тӑкрӗ-ха Микула сан умна.

— Кирлё мар мана ун ампарӗ!— тарӑхса кайрӗ Хёли
мун.—  Хӑй пырса тӑкман пулсан ҫав ҫӗрӗк.пӗренесене аса 
та илес ҫук! Тӳрех калам, пирвай вӗлерес патне ҫитнбччӗ 
ҫав Кашкӑрсене. Халь пӑрахрӑм ку ӑсеӑртарах шухӑша.  
Ҫапах вёсемпе килӗштерме-и? Ёмӗрне те пулас ҫук ку, хӑ- 
Biax курӑн ак.

Пикмӑрса каллех тӗсесе-тёсесе пӑхрё те качча хулпуҫ-  
ҫинчен юлташла ҫапса илчё еам аях сулмаклӑ аллипе..

—  Тӗрӗс калан, салтак! Тӗп-тӗрӗс кала,н,— герӗ ырла- 
оа.— Ҫав ҫӗрӗк пӗренесенчен ҫавӑрмалла-и сан кил-ҫурпна? 
Can, йиттит-кутрит, пӗлетне, кермен туса лартмаллн. Чӑн- 
чӑн кермен. Кашкӑрсен пӗтӗм йӑхӗ ҫӑвар хупмасӑр ҫулта-  
лӑк ҫӳретӗр ӑмсандагпе. Хӑшпёр хӗрарӑмсем те каллӗ-маллё  
ш ухӑшласа пӑхчӑр пуҫ тавра, чавоисене ҫыртма хӑтланччӑр  
алӑри ҫерҫие вӗҫертменнипе чӑн-чӑн ӑмӑрткайӑка тартнӑ- 
шӑн кулянса.

—  Эх, ҫаплаччӗ те ҫав, юмах мар-ҫке пурнӑҫӗ, Цикмӑр- 
са пичче.

— Чӑн сӑмахӑн суйи ҫук, ий-йа, юмах мар. Анчах пӳ- 
лӗх сапа кӑмӑлласан, ырӑ шӑпа паратех. Тулӗк хӑюллӑ,  
патвар, хаяр пулас пулать пурӑнан пурнӑҫра. Тус-юлташ-  
сӑр, такки пӗччен юлмалла мар тата. Эс хӗсметре тӑнӑ ҫын, 
чухлама кирлӗ ӑна-кӑна. Ара, пӳлӗхҫӗ вӑл, ачам, шӑпах  
ҫавнашкаллисене юратать, ҫавсенех телей ярать.

— Эйччӗ те ҫав, аяккарах-ҫке вёсем, пӳлӗхҫи те, туррн 
те, пиртен,—  хаш сывларё Хёлимун.— Эпппн, кайтарам  
эп,— тесе тӑчӗ ҫавӑнтах.— Вӑхӑт, ав... Тӗттӗмленес енне 
кайрӗ ӗнтӗ.

— Ҫук, ҫук, ачам, ан хыпалан. Васкакан арӑмӗнчен

савӑнмасть. Выҫ хырӑмпа ямастӑп ӗнтӗ халь тин. Вӑт апат  
хыҫҫӑн пӗр-икӗ сӑмах перкелешсе млӗпӗр телей валеҫекен- 
сем пиркм. Асту, ахальтен чӗнмен эпӗ сана.. Пикмӑрса вӑл 
пустуй тетикленекен ҫын мар, вашнӑ сӑмах кӑна калать 
ялан... Эй, хӗрарӑмсем, мён мӗшёлтететӗр эсир?!— кӑшкӑр- 
чӗ ҫавӑнтах Пикмӑрса уҫӑ калвнккерев.

—  Пулчӗ-ҫке, пулчӗ, пурте хатӗр, кёрӗр, ларӑр сӗтел 
хушшине!—  хуравларё ӑиа арӑмӗ.

Хёлимун чеен чӑл-чал пӑхкалакан Пикмӑрсамн самант-  
лӑха куҫласа шлчӗ те ш арламарӗ, уттарчӗ ун хыҫҫӑн. Тем- 
скер, кӑсӑклана « у ҫл а р ӗ  вӑл к у  калаҫупа. Тата кайиччен 
Сӑпание те тепре ну рас кшлчӗ.

Ытла темех хатӗрлесе ёлкёреймен те Пикмӑрса арӑмӗпе  
хӗрӗ, ӗҫ хыҫҫӑн алат сам аях анать иккен, пыр якалса кай- 
нӑ тейӗн. Чӑн та, Хёлимун пирвай именерех ларчӗ. Ара, 
чӑваш кун пек чухне мар, выҫӑпа касӑлсан та хӑйне пах- 
матсӑр тытмасть сётел хушшинче. Ҫинех тата типӗ вӑхӑчӗ  
халь. Питрав ҫитсен тин вӗҫленет вӑл.

Кил хуҫи Хёлимун шухӑшне пёлчӗ тейёв, сӑйлама ты- 
тӑнчӗ: i

— Эй, санпала. Ҫӑмартапа уйран вӑл аш-пӑш мар-ҫке, 
ӗҫҫинче вёсене ҫинӗшён ҫылӑх пулас ҫук. Пире, тӗне кӗмен 
чӑвашсене, сӑмахран, ним те  мар уншӑн.

Пикмӑрси те, арӑмӗ те кӑмӑлтан сӑйланине кура, лар- 
сан-ларсан хӑюлланчӗ каччӑ, вара чӑмӑрла нӗҫе^рнӗ ҫӑмар-  
тапа ыраш ҫӑкӑрне ҫӑвнр тулли пётӗрчӗ, туранӑ симӗс су- 
ханпа тӑвар янӑ сивӗрех уйрана кӑмӑлтан сыпрӗ. Тепӗр  
тесен, ыттисем те  аванах пӗтӗреҫҫё аната. Сӑпани^кӑна тем- 
шён халсӑр кайӑк пек пёр-ик чӗптӗм ҫырткаларӗ те пуҫне  
пӗксе тухса вӗҫтерчӗ хӑвӑртрах сӗтел хушшишчен. Пикмӑр-  
са пӗрре хӗрӗ ҫине, тепре Хёлимун ҫине пӑхкаларӗ-пӑхка-  
ларӗ те, хӑй ӑссӗн тем ш ухӑш ласа, кӑмӑллӑи эхлетрё.

— Амӑш ӗ, ҫавӑнта пыл кӑрчами пулмалла пирӗн, ма 
кӑлармарӑн еӗтел ҫине?—  ыйтрӗ вӑл арӑмӗнчен.

—  ёҫ  вӑхӑтӗнче мӗн пуль... кирлех мар пуль терём ге. 
Тен, сӑра ӑсса тухас?— сӗнчё хӗрарӑм.^

—  Кӑрчама кирлё паян,—  пат татрё Пикмӑрса.
Арӑмӗ ӑна хирёҫ тек ш арламарӗ, самантрах пуртрев

нӳхрепе тухса кайрё.
— Пикмӑрса пичче, кирлӗ мар чӑнах та, луччӑ каям 

эпё,—  терё Хёлимун.—  Кӑрчамн вӑл вӑрттӑн ҫыртать, ыран 
ак тӑраймӑпӑр та мухмӑра пула.  ̂ _

—  Э.пир кӑшт кӑна, сӑмах ҫыпӑҫтармалӑх. Ёҫӗ ҫинчен, 
ачам, х а м т а  манмастӑп,— килӗшмерӗ кил хуҫи.— Н умаях

тытмӑп сана, тата чӗрӗк сехет ҫеҫ. Килте те пурпӗр выҫ хы- 
рӑмпа выртма-стӑиах ӗнтӗ.

Ч асах вӑл арӑмӗ йӑтса кӗнӗ кӑкшӑмпа йывӑҫ куркана 
илчӗ те Хӗлимунпа иккӗшӗ каллех пахчари еак  ҫине тухса  
ларчӗҫ.

—  Ат, ачам, пит .юилӗшрӗв эс мана. Вӑйлӑ, хӑюллӑ, 
й иттит-кутр!ит, чӑн-чӑн чӑваш пӑхаттирӗ. Ҫампа пулӑшас  
теп оана, ҫынна тухма пулӑшас теп. Халь ӗнтӗ вашнӑ сӑма-  
хӑма калап. Асту, вӑл сана килӗшмесен — а,н милӗш, хӑвӑн  
ирӗкӳ. Анчах мём илтни ҫинчен —  ш-шш! Анлантӑв-и? Ун- 
сӑрӑн-и? Унсӑрӑн... Ну-ну-ну, эп хӑратса мар,—  ҫемҫетрё  
ҫавӑнтах сассине, каччӑ кӑмӑлсӑррӑн туртӑннине асӑрха-  
са .— Пурнӑҫӗ хытӑ чӗреллӗ пулма хушать-ҫке.

Пижмӑроа шӑп алтӑр кӗрекен йывӑҫ куркана кӑрчама  
чӑмп тултарчӗ, ҫавӑнтах пӗр сывламасӑр ёҫсе ячӗ ӑна, 
тспне юлнӑ тумламсене силлерӗ, вара Хӗлшмуна тултарса  
пачӗ. Уатан хӑйӗн «вашнӑ сӑмахне» кала пуҫларӗ. А.на 
чгтленӗҫемӗн каччӑ сывлӑшӗ пӳлӗнме тытӑвчӗ. Юнӗ те вӑй- 
лӑрах тапнине сисрӗ вӑл. Темле ӑнланма май ҫук кӑмӑл  
ҫӗкленчӗ ӑшра, тарӑхтаракан та тӗлӗнтерекен, илӗртекен те  
уҫӑлтаракан, хӑратакан та шанчӑк хушакан кӑмӑл ҫӗк- 
лшчӗ...

3

Курчӗ те... ура вӑйӗ самантрах пӗтнӗрен утайми пулчӗ  
Альтюк, лавсем мӗн куҫран ҫухаличчён пӑхса тӑчӗ вара  
ним хускалмасӑр. Сенӗкпе курӑк ҫӗклемӗ йӑтнӑокер, чӗр- 
куҫҫи айӗ лӗнчӗрех кайрӗ пулин те, тӳсрӗ, чӑтрё, кайса ӳк- 
мерӗ, кӑшкӑрса ямарӗ.

Шутламанччӗ унашкаллине курнӑшӑнах ҫав гбри йывӑр 
килессе, ия ҫав, шутламанччӗ. Анчах курчӗ те, ав, Хёлимун  
Сӑпанипе ювашар ҫума-ҫумӑн ларса пынине, чӗри татӑлса  
анчӗ тейӗн. Ансӑртран мар-ҫке вӑл ҫав лав ҫивче, хыҫранах  
Ҫтаппанюем пынӑ ҫӗртех ним сӑлтавсӑр кӗрсе вырнаҫман  
ӗнтӗ Сӑпаиипе юнашар. Ҫитменнине, хӑлха-хӑлхан тем 
пӑшӑлтатса, йӑл-йӑл кулкаласа пыраҫҫӗ. Пӗтӗм тӗнче 
умӗнче! Пӗр вӑтанмасар! Пикмӑрсасем тӗне кӗменскерсем  
те-ха, ҫапах чӑвашсем-ҫке, ним сӑлтавсӑр апла хӑтланас  
ҫук.

Анланать-ха ӑсӗпе Альтюк: Хёлимун ӗмӗрӗпех хусах пу- 
рӑнмӗ, ыран-и, виҫмине-и унӑн та ҫемье туса хумаллах.  
Ма-ха тулӗк ҫав тери хӑвӑрт манса кайрӗ вӑл Ӑльтюка? 
Чӗри карт та сиксе илмест-ши тӗл пулнӑ чухне? Кӗвӗҫмест  
те-ши ӑна Алюш ҫумӗнче курсан? Е, калӑпӑр, хӑйне улта-

ланӑшӑн вӑрҫса-хӑртса та тӑкас килмест-ши унӑн путсӗр 
хӗрарӑма?

Хӑйне улталанӑшӑн... Эх, анчах та ҫав. Пӗлесчӗ Хӗли- 
мунӑн... Ана таҫтан аякран кӑшт курни теА льтю кш ӑн т е 
м и ^  кунлӑх савӑнӑҫ. Паҫӑр, ав, хӗрарӑмсем шыва кӗрекгн  
кукӑра Ҫтаппан ывӑлӗпе пӗрле темле майпа ишсе тухнӑ та 
Хёлимун, те курчӗ, те курмарӗ шывран тухма тытӑннӑ ҫач- 
па-ҫарамас Альтюка. Ҫ апах самантлӑха ҫеҫ, шыва каялла  
оиксе кӗриччен кӑна вӑтанчӗ Альтюк каччӑран. Кайран  
темле ӑнланмалла мар туйӑм нӗтӗм ӳт-пӗве вӗрилентерсе  
ячӗ унӑнне, ҫав вӗрилӗхе Кӗтмел шывӗ те уҫӑлтараймарӗ.  
«П урнӑҫ чиперех йёркеленнӗ пулсан, эпӗ халь унран ҫапла  
вӑтанаттӑм-и,—  шухӑш пырса кӗчӗ Альтюк пуҫне самант-  
л ӑха .—  Алюш  мӑшкӑлё пӗтӗмпех пӗтерчӗ. Эх, анча-ах!..»

Ҫапла, Хӗлимуна курассишӗн тем те тӳсм е хатӗр вӑл. 
Пӗркунхиве-ха, кӗпе чӳхенӗ чухне унпа ӑнсӑртран тӗл пул- 
нӑ хыҫҫӑн, мӗн тери хытӑ хӗнерӗ ӑна Алюш. Шӑп Кӗсен  
Петти арӑмӗ анатчӗ те пӗве патне, ҫав, талпасскер, ҫитернӗ- 
ши сӑмахне... Картишӗнчи пӗчӗк кӗлете илсе кӗчӗ те Аль
тюка Алюш, ал айне мӗн лекнё ҫавӑнпа ислете пуҫларӗ.  
Тӳсрӗ Альтюк, шӑлне ҫыртса тӳсрӗ, чылайччен пӗр сасӑ кӑ- 
лармарӗ. Ҫакна кура пушшех урса кайнӑ у п ӑ ш ш  атӑпа  
кӑвапа тӗлӗнчен тапма тытӑнеан кӑна чӑтаймарӗ, тӑвӑнса  
тухакан сасӑпа кӑшкӑрса ячӗ. Нихӑҫан ун хутне кӗмеч 
пӑятамӗ те шеллерӗ ӑна хальхинче. Тискер caeca илтсг, 
кӗлете уҫса пӑрахрӗ те, унта мён пулса иртнине курсан, 
ывӑлне асӑрхаттарчӗ: «Эс ӑс парасса пар та, мӑтри, ӗҫлей-  
ми туса ан хур тата арӑмна...»

Халь ак мён пулса тухать-ха? Альтюк чун-чёринчен 
Хёлимун сӑнарӗ ку таранччен туха пёлмест иккен те, лешё  
вара ӑна таврӑннӑранпа пӗр-ик уйӑх иртнё-иртмен кӑларса  
ывӑтнӑ чёринчен. Тен, нихӑҫан та юратман Хёлимун Альтю
ка? Вӑйӑ хыҫҫӑн Кутьуккасои кӗперёпе юнашар йӑмра  
айӗнче тӑни каччӑ алхасӑвӗ кӑна пулнӑ? Чӑваш ачи кӑмӑл  
туртман хӗрпе ҫӳресе  унӑн ятне яракан марччӗ те, тӑлӑх  
ӳснӗскере кам пёлсе пӗтерӗ...

Ҫук, ҫук, пурӗпӗр ӗненес килмест усаллине. Пит сӑмах-  
лама юратманскер, «Чӗрӗ юлӑп-и, вилёп-и, эс  кӑна пулӑн  
маншӑн чи ҫывӑх ҫын,—  терё Хёлимун яппун вӑрҫине ту х 
са  каяс умён.—  Пӗр эсӗ  ҫеҫ». «Маншӑн та санраи ҫывӑххи  
пётӗм тёменӗпе ннкам ҫук»,— тенӗччӗ ун чух Альтюк. Ик-  
кӗшӗ те  вӑтанчӑкокерсем, унтан ытла калаҫма та хӑяйма-  
рӗҫ. Тепӗр тесен, чи кирлине, чи тӗп шухӑша каланиех-ҫке  
ҫакӑ, пӗрне-пӗри ант туниех.

Ҫапла та ҫав, хал ьтин  мён эрленмелли. Тытаймарё Аль-

тюк хӑйӗн антне, эппин, Хёлимун та ирӗк ҫын. Ий-йа...
Альтюк курӑк ҫӗклемне йӑтрӗ, ҫаплах ҫирӗпленсе ҫи- 

теймен утӑмсемпе арман пӳрчӗ еннелле уттарчӗ. Пӳртӗнче  
пӑятамӗпе пӑянамӗ, утӑ ҫулма Ш ӑхранран ятарласа килчё 
пӑяхамӗ, ҫулне кура мар халь те хуеах  Мӗтри, ҫывӑрмалла  
терӗҫ. Ҫенёкре вара курӑкран вырӑн туса Алюшпа Альтюк  
ҫӗр каҫмалла иккен...

Альтюк вырӑн сарса пӗтернӗ тӗле пурте каҫхи апат  
турӗҫ ӗнтӗ.

—  Кин, таҫта пит вӑрах ҫӳрерӗн эсё... Ҫырткала та пуд- 
тар еӗтеле,— хушрӗ Альтюка пӑянамӗ, ырнӑ сасӑпа тутлӑн  
а наел аса.

Каккуй апат ҫьирткалас шухӑш халӗ. Ҫитменнине, пурте  
ҫывӑрма выртнӑ ӗнтӗ пӳртре, пӑятамӗпе пӑянамӗ — тапчан  
ҫивче, пӑяхам ӗ —  ҫума-ҫумӑн лартнӑ икӗ сак ҫинче.

Савӑт-сапана хӑпӑл-хапӑл пуҫтарса, пӗве патне кайса 
ҫуса килчӗ те Альтюк сентре ҫине хурса вырнаҫтарчӗ, хӑй  
тухса ҫенёк картлашки ҫине ларчӗ.

—  Выртатни эс  паян, выртмасни?— хӑтӑрчӗ ӑна 
Алюш.— Элле ыран кӑнтӑрлаччен хуп турттарасшӑнни?

Альтюк чӗтренсе илчӗ. Ҫук, оивӗрен мар. Ҫав кураймаи  
арҫын ҫумне каллех кайса выртма тивнӗрен. Эй, турӑ! Хӑ- 
ҫан пӗтӗ ку тӗрӗсмарлӑх? Хӑҫан пӗтӗ ҫак тамӑк Альтюк- 
шӑн, турӑҫӑм!

Т А В А Т Т А М Ё Ш  С Ы П А К  

1

Мӑн ҫулсенчен аякра вырнаҫнӑ, ҫут тӗнчерен пур е,нчев 
те вӑрмансемпе хупланнӑ Экеҫре кунсем-ҫӗрсем хӑйеен ек- 
кипе хуллен ылмашӑнса пынӑ вӑхӑтра ял ҫынвисенчен 
никам курманчилтмен таҫти Петербургра кӗске хуш ӑрах  
тем арӑш-пирӗшӗ те пулса иртнӗ. Тӗрӗсрех калас-тӑк, пӗ- 
тӗм Раҫҫейре темелле. Тӗнчери чи пысӑк та хӑлтӑркка ҫӗр- 
шыври революци саеси унтан та кунтан илтӗнсех тӑнӑ- 
ха, анчах, ҫуллахи ҫумӑр пӗлӗчӗ пек, аслати авӑтмассерен  
хӑйӗв хӑватне чакарса-чакарса пынӑ вӑл. Рабочисем пат- 
шапа унӑн влаҫне хирӗҫ ҫав-ҫавах ҫирёп кӗрешнӗ-ха, хрес- 
ченсем те  вӗсем хыҫҫӑн унта та кунта ҫӗкленнӗ. Ҫав вӑхӑт- 
рах Иккӗмӗш Микула патша хура халӑха ҫӑмӑллӑхсем  
пама пулнине ӗнене пуҫланисем те йышланнӑ 1905-мӗш  
ҫулхн юпа уйӑхӗн вунҫиччӗмӗш кунӗнче патша алӑ пуоса 
кӑларнӑ манифест хыҫҫӑн тепӗр ҫулхине чӑнах та пуш-ака

уйӑхӗсенче Государство думине суйланӑ. Тӗрӗссине кала- 
сан, хресченсенчен ытларахӑшӗ, тӑватӑ сыпӑклӑ суйлава  
хутшӑнеа, хӑйсем кама тата ӑҫта суйланине те ӑнкарсзх  
ҫитереймен, мӗншӗн тесен, Петр Никифорович сӑнанӑ тӑ- 
рӑх, суйлав умён пухусем те иртмен Экеҫ таврашӗнче, ҫит- 
меннине, суйлав вӑхӑтне те патне ҫитсен кӑна пӗлтеретчӗҫ. 
Хаҫатсем тепӗр чухне ӑнсӑртран иичетленӗ чӑн хыпарсене  
шута илсен, суйлав пӗтӗм Раҫҫейӗпех  ҫапла иртнӗ курӑ- 
нать. Ҫапах, тӗлӗнм елле ҫав, хресченсем .са м а я х  йышлӑ  
лекнӗ Д ум ӑн а , помещиксем пек мар. Халӑхӑн ытларахӑшё  
хресченсем пулнӑранах пулӗ ҫав. Вёсем тата интеллигент-  
сем —  халӑх  социалисчӗсемпе социал-революционерсем  
трудовшжсен ушкӑнне туса хунӑ. Ҫав ушкӑн сам аях  пысӑк 
вӑй пулса тӑни — Д у м а  депутачӗсенчен кашни тӑваттӑмӗшё  
кӗнӗ унта —  пысӑк шанӑҫ панӑ хресченсене. Ҫакӑ та рево
люции юнлӑ кӗрешӗвӗнчен хуллен-ерипен ютшӑнса пымаш- 
кӑ,н пулӑшнӑ, паллах, вӗсене.

Тунма кирлё мар, Петр Никифорович Никифоров та 
хал ӑх  суйланӑ депутатсенчен патша влаҫӗпе пӗрлех закон- 
сем хатӗрлекен орган туса хунине пысӑка хурса кӗтсе ил- 
нӗччӗ. Трудовиксен ҫӗр ҫинчен калакан программи те ӑна, 
ялта пурӑнакан, хресчен пурнӑҫне витӗр пӗлсе таракан ин
теллигента, ҫывӑхчӗ. Ҫӗр халӑхӑн  пулмалла, тетчӗҫ вӗсем. 
Акма тата выльӑх усрама юрӑхлӑ мӗнпур ҫӗрпе хӑйсем  
ӗҫлекен ҫынсем кӑна усӑ курма пултараҫҫӗ. К у енӗпе каш
ни граж данин  пер тан праваллӑ. Ҫӗрӗҫлекен ҫемйи усӑ 
курма пултарнӑ чикӗрен ытларах лаптӑксш чен пӗтӗм ха- 
лӑхӑн ҫӗр фондне туса хуни ҫав танлӑха пурнӑҫа кӗртме 
май памалла иккен... Ҫапла калатчӗҫ трудовиксем.

Анчах пурнӑҫ пӗртте кӗтнӗ пек майлашӑнеа пымарӗ. 
Халӑх иӑлханӑвӗ хавшанӑҫемӗн патша правительстви Госу
дарство думине хӗсме тытӑнчӗ. 1906-мӗш ҫулхи февральте  
Государство совечӗ канашлу органёнчен ҫӳлти палата п ул 
са тӑчӗ, урӑхла-каласан, законсем хатӗрлес тӗлӗшпе Д ум ӑ-  
па танлаш рӗ. С ословисемпе корпораци тата пысӑк ценз * 
системине туса хунӑран, Государство советне ытларах пуян 
помещик-дворянсене, унсӑр пуҫне тата православи чиркӗ- 
вӗнчен, Наукӑсен академийӗпе университетсвнчен, промыш
ленность бурж уазийӗнчен темиҫе ҫын суйларӗҫ. Г осудар
ство думи туса хатӗрленӗ законсене, патшана килӗшни-ки- 
лӗшменнине кура, вӗтӗ шӑтӑклӑ алапах тытса юла пуҫларё  
госсовет.

Иккӗмӗш Микула патша правительствише уйрӑмах пир-

Ц е н з * — суйлав правиле усӑ курма кирлӗ условисем.

вайхи Д ум ӑр а  ҫӗр ыйтӑвӗ тавра тавлашу хӗрсех пыни се- 
хёрлентерчӗ. Ҫинех тата ҫу уйӑхӗнче дворянсен съезчӗ пат- 
шана: ҫёре уйрӑм ҫынсен аллинчен туртса илни социализм  
идеи патне тунӑ пёрремёш утӑм пулать тесе хӑратнӑ. П р а
вительство дворянсен шухӑшӗпе пӗр тӑхтаса тӑмасӑр ки- 
лӗшнӗ. Ҫакӑ Д ум ӑр и  хресчен депутатсене пӑлхантарса янӑ. 
Анчах патша депутатсене пит нумай калаҫма паман, утӑ 
уйӑхӗн саккӑрмӗш кунӗнче тытнӑ та салатса янӑ Думӑна...

Акӑ хайхи демократа! Шаннӑ йӑварах пулмарӗ иккен 
кайӑкӗ.

Пурнӑҫ ҫапла хӑвӑрт та арпашуллӑ улшӑнса пыни Н и 
кифорова калама ҫук пӑтраштарса пӗтерчӗ. Чӑнах, епле-ха  
капла? Х алӑх мӗн чухлӗ юн тӑкса аран-аран ҫёнсе илнӗ 
ҫӗнӗлӗхсем куҫ умӗнчех хухоа пыраҫҫӗ. Апла хуняшше  
Варфоломей Иоанович калани тӳрре тухӗ-ши ӗнтӗ? 11ӗр 
ӗмӗр тӑршшӗнче те  май килмӗ-ши халӑх пурнӑҫче кӑшт та 
пулин лайӑхлатмашкӑн? Эх, канашласа пӑхасчё-ҫке те ҫак- 
нашкал пӑлхануллӑ самантра ӑслӑ ҫынсемпе!

Никифоров ӗмӗтне такам илтаӗ тейӗн, ҫыру ҫитрӗ ун 
патне пӗррехинче. Тёлӗнмелле йыхравлӑ хьшар унта.

«Хӗрӳллӗ салам сана, Петр!
Эс пурӑнакан Эюеҫ таврашӗнче тӑнӑҫлӑ-ш н пурнӑҫ —  

пӗлмеотӗп, йӗри-тавра вара тем кисренет, ахӑрать, йӗрет... 
Раҫҫейри пӗтӗм халӑхсене пырса тавекен куҫӑмсемпе ул- 
шӑнусем пулса иртеҫҫӗ. Ҫак хӗрӳ тапхӑрта эпир те, чӑваш  
интеллигенчӗоем, алӑ усса ларма тивӗҫ мар. Ҫылӑхран та 
ҫылӑх ку! Анчах пирвай пирӗн пурин те пёр чӗлхе тупмал- 
ла, пӗр кавар тумалла. Ҫ актӗллевпе Чӗмпӗрте ҫутӗҫре ӗҫ- 
лекен чӑвашсен пёрремёш съездне пухас терёҫ хӑшпӗрисем. 
Унта эпир сана та чёнетпёр. С ъезд  ҫурла уйӑхӗн пуҫламӑ-  
шӗнче пухӑнмалла.

Пырас иӑмӑл тусан, ман пата кёрсе тух пирвай, пӗрле  
кайӑпӑр...

Х уш аматӑма кӑтартмастӑп. Кам ҫырнине алӑранах чух- 
ласа илӗн...»

Ч ухласа илмесӗр! Пёр сётел хушшинче ларнӑ-ҫке вӗсем  
учительсен шкулёнче вӗреннӗ чухне Кузюковпа...

Ҫырӑва Ксеньӑран пытармарё Петр Никифорович.
— Чунӑм, кайӑпӑр-и Чӗмпӗре?—  ыйтрӗ кайран мӑша- 

рӗнчен.
—  Хаваспах, Петр! Ой, хӑҫантанпа пулман унта, пёр 

ӗмӗр те иртрӗ тем. Тус-тантӑшсене курӑп-и, тем,—  хӗпӗр- 
терӗ Ксеня.

Анчах тухса кайма вӑхӑт ҫитеспе шарт та март килӗш- 
мерӗ пӗрле пымашкӑн.

—  Каҫар, Петр, ачасене ӑҫта хӑварас-ха?—  ӑнлантарчӗ  
вӑл.

— Ара, Туруша леҫӗпӗр вӑхӑтлӑха,— ӳкӗтлерӗ Петр  
Никифорович.

— Килте сысна ҫури ӳсет тата, чӑх-чӗп пур,— хӑйӗннех  
печё Ксеня.

—  Кӳршӗсене хушӑпӑр. Килӗшекен тупӑнатех ӗнтӗ,—  
ҫине тӑчӗ Никифоров.

—  Тата... тумтир те ҫук май Чӗмпӗр тӑр ӑх ҫӳремешкӗн. 
Вера Н адеж ина, ав, статски советник ывӑлне качча тухна, 
Алиса Несмеянова — пёрремёш гильди купцине. Вёсен ҫу- 
мӗнче эпӗ, паллах, каҫар та... Ну, хӑвах ӑнлан, Петр...

Анланать-ха Никифоров, питӗ лайӑх ӑнланать ӑна-кӑна. 
Ҫук, арӑмне ӳпкелеме пултараймасть вӑл. М ӗв  тӑвӑн, ҫул- 
сем иртеҫҫӗ, ҫамрӑк чухнехи хӗрӳлӗхпе ҫӗкленӳлӗхе кул- 
ленхи пурнӑҫ хуйхи-суйхи майӗпенех пусарса пырать. Икӗ  
ача ӗнтӗ вёсен, виҫҫӗмӗшӗ те нумай кӗттермест курӑнать. 
Ачалӑхӗпе ҫамрӑклӑхне ырлӑхра ирттернӗ тепӗр хӗрарӑм  
Ксеня вырӑнӗнче, тен, сурӗччӗ те  пӑрахса кайӗччӗ-и тӗттӗм  
чӑваш ялӗнчи чухӑн учителе. Э х  <ҫав та, мёнешкел парха-  
тарлӑ ӗмӗтсемччӗ Никифоровӑн учительоен шкулӗнче вӗ- 
реннӗ чухне. Аслӑ ҫутуҫӑ Иван Яковлевич Яковлев хавха-  
ланӑвне чуна хунӑекерӗн, унӑн тӑван халӑха пӗлӳ ытларах  
та ытларах па рае, ҫав пархатарлӑ тӗллевшӗн кунне-ҫӗрне  
пӗлмесӗр ырми-канми ӗҫлес килетчӗ. Тӗллевӗ халӗ те  ҫа- 
вах-ха, ун патне выртакан ҫул ҫинчи ту.мхахсем кашни  
утӑмраыах пысӑкланса пыраҫҫӗ-ҫке. Пирвай Пелепей енче 
ӗҫлерӗ Никифоров. Ксеня та вӗрентетчӗ шкул i а. Анчах  
ашшӗ ҫывӑхнерех пуласшӑнччӗ вӑл, ун чухне пурнӑҫ кӑш- 
та х  ҫӑмӑлланё тесе ӗмётленетчӗ. Кунта куҫса килчӗҫ 
вара. Килчӗҫ те, ача-нӑчана пула Ксеня ӗҫлеме пӑрахрӗ.  
Тата ӗҫӗ те сахалччӗ ун валли ку ялта. Ш кулӗнче пӗтӗмпе  
те И1кӗ класс кӑна-ҫке, вӗсем те пулин тулли мар, ҫавӑнпа  
ачасем пурте пӗрле вӗренеҫҫӗ... Варфоломей Иоанович  
тесен, хӗрӗпе кӗрӳшне пулӑшма мар, мӗн юлашки самант- 
чен Никифоров ятне те аса илме кӑмӑл тумарӗ вӑл.

Ҫук, ӳпкелемест Никифоров мӑшӑрне. Тус, юлташ вӑл 
уншӑн, чи шанчӑклӑ та ҫывӑх ҫын. Ҫапах Ксеня Чёмпёре  
пыма килёшмемни чӗрине касать унӑнне. М а тесессён арӑ- 
мӗ хӑйне пӗрле вӗреннӗ тантӑшӗсенчен кая хуни, вёсене  
курӑнма та вӑтанни— калас терӗ-ши ҫакна е калас темерӗ-  
ши те —  Никифоров та паллӑрах ҫынсемпе тан тӑма тивӗу 
маррине, ҫемье валли путлӗ пурнӑҫ туса хума та пултарай- 
маннине пӗлтерет. Ҫаплах-ши вара? Халӑхш ӑн пӗтӗм чун

хавалтан ёҫлекен ҫын ыттисемпе пӗр рете тӑма тивӗҫ мар- 
Ш1им Раҫҫейре?

...Кузюков пӗрле жайма сӗннине асра тытса, тавра пулин  
те, Чӗмпӗре Атӑлпа каяс терё Никифоров. Ш ӑхрантэн  
пуйӑопа Тӗрлемесе ҫитсев, Куславюкана тӳрех авмарӗ,  
ставцвнчен ик-виҫҫухрӑмра вырнаҫнӑ яла уттарчӗ ҫуранах.

Константин Дмитриевич Кузюков, вӑтам пӳллӗ хытанка 
ҫын, кантӑкран курнӑ пулинех юлташне урампа пынине, 
хапха умие тухсах кӗтсе илчӗ ӑна.

— Питӗ вӑхӑтра ҫитрӗн, питӗ вӑхӑтра,— кӗлетюине кура  
мар хыттӑн чӑмӑртарӗ вӑл Никифоров аллине,— Эпӗ эс  
паян ҫитеймесен ыран ҫула пӗчченех тухма хатӗрлевет-  
тӗмччӗ...

Кузюков хале те авланман иккен, пер вӑтам хресчен  
патӗнче хваттерте пурӑнать. Кил хуҫийӗ пӳртне ывӑлӗпе 

пУРӑнма тесе лартнӑ-мӗн те, ултӑ кӗтеслӗ ҫуртӑч  
пӗчӗкрех пайне 'картишӗнчен уйрӑм кӗмелле кастарнӑ  
алӑкне. Анчах ывӑлӗ ялта пурӑнасшӑн мар, тет-и, Хусана  
тухса кайнӑ та пӗр тутар патӗнче пекарньӑра ӗҫлет, тет.

Питӗ лайӑх хваттер^ килти пекех, «икам кзнсӗрлекен  
ҫук, тет Кузюков. — Тепӗр тесен, шкулӗ те аптрамасть, 
икӗ класлӑ ятарлаоа лартнӑ ҫуртра вырнаҫнӑ вӑл.

—- Анать сан,—  ыррӑн ӑмсанса каларӗ Никифоров.—  
Манӑн, ав, «аш ни ҫул ҫӗнӗ хваттер шырама тивет шкул  
валли. Пӗр пӳлӗмрех пкӗ класс харӑс вӗрентме лекет.

Тӗрӗсоипе, ан кӳрен те, эс ҫав Экеҫе куҫнинчен са 
маях тӗлӗнтӗм эпё. Ак. ҫак ялах илес. Чугун ҫул ҫывӑхӗнче. 
Пуйӑспа Хусана сехет ҫурӑра ҫитетён. Х усан  вара вӑл 
халах йышлӑ пурӑнакан вырӑн кӑна мар, вӑл —  культурӑ-  
па шухӑшлав таппи... Сирӗн Экеҫрен Ш ӑхрана тухма та 
ҪУР КУН кирлӗ. Ҫитменнине, Ксеня сан питӗ интеллигентлӑ  
ҫын, епле килӗшрӗ унта куҫма?

- Ашшӗ-амӑшне ҫывӑхрах пурӑнасшӑн-ҫке. Тата аш- 
шён кӑмӑлӗ ҫаврӑнасса шанатчӗ вӑл. Тепӗр енчен, ман  
шутпа, шӑпах ҫавнашкал тӗттӗм ялсенче ӗҫлемелле пирӗн  
ытларах.

„ ~  Теп> тёрӗс те-и эсӗ  калани... Ксеня ашшӗн кӑмӑлӗ  
менле вара, ҫаврӑнчӗ-и?

Темле каламалла...  Пирвай, яланхи пекех, илтесшӗн 
те марччӗ ман ята. Юлашки вӑхӑтра тем пулнӑ тата, ирг- 
нинче ачасене илме кайрӑм та Туруша, хӑй вырӑнне свя
щенника юлма сёнчӗ хайхискер. Чӑн-чӑнласах! Хӑйӗн  
епархие куҫас шанчӑк пур та...

„ ~  Х а-ха-ха!—  ахӑрсах ячё ҫакна илтсен Кузюков.— Пит  
телӗнтермӗш ҫын-ҫке сан хуньу! Пирӗн ҫутӗҫ ҫынни Ники

форов — священник. Ха-ха-ха! Ай пӗлесчӗ, мён сӑлтавпа  
сасартӑк килӗшрӗн-ши эеӗ  ӑна?

Тӗрӗссипе, кун пирки пуплешес килмерӗ Никифоровӑн, 
юлташӗ кӑвак куҫне ҫиҫтерсех тимлесе итленине асӑрхаяӑ-  
ран ҫеҫ ирӗксёрех малалла каласа пачӗ:

—  Б елоцер ков сш й вӑл, 1пӗлетӗн-1И, чӑннипех те тӗлӗн- 
термӗш ҫын. Сӑнран та, хӑйне тыткаланинчен ге, пултару- 
л ӑхӗ  тёлӗшпе те. П уҫё  самаях авӑртать унӑн. Кирлё чухне 
ҫыннӑн чуннех кёрсе каять ман хуньӑм, темле те пӗр асам- 
лӑ сӑмахсем  тупса ҫавӑрма тӑрӑшать турра ӗненекенеен  
кӑмӑлне. Хӑйӗн прихутӗнче хресченсем ҫак шавлӑ ҫулсечче  
те лӑпкӑ пурӑннипе мухтанать. Тивӗҫлипех темелле. Ара, 
вӑл тӑрӑшнинчен нумай килнӗ ҫакӑ. Вӑт, ун шучӗпе, эпӗ те 
ҫынпа чунран калаҫма пултармалла пек...

—  Ҫапах та эсӗ, мӗнле калас, турра чун-чӗререн парӑн- 
нӑ ҫын мар-ҫке. П аллах, курка та савӑтах. Ҫ апах унта ку- 
пӑста йӳҫётейместӗн. У рӑх савӑт кирлё куна валли. Свя- 
щенникӑн та, мӗнле калас, салӑнни пек мар, урӑх кӑмӑл  
пулма тивӗҫ. Нивушлӗ чухлаймасть хуньу ҫакна?— тӗлӗн- 
сех кайрӗ Кузюков.

Те ҫавӑнпа, унӑн тӑр ӑхларах пичӗ нуш ш ех тӑсӑлнӑн, 
ӑмӑрткайӑкӑнни пек кукӑр сӑмси тата ытларах кукӑрӑлнӑн  
туйӑнчӗ.

—  Белоцерковский хӑй те вӑл турӑ чуриех мар,— ӑн- 
лантарчӗ Никифоров.— Тёрӗсрех, вӑл ҫапла калать: тӗне 
ан ӗнен, турра ӗнен, тет. Анчах «турӑ» сӑмахпа вӑл Хрис- 
тоса мар, пӗр-пӗр идеала е кирлӗ тӗслӗхе палӑртать.

—  Питӗ кӑсӑклӑ япала ку, атя, кала м алалла,— хавха-  
лантарчӗ К узюков.— Хальхи вӑхӑтра мӗнле идеала пӑхӑ- 
нать-ха хуньу?

—  Хура халӑха телейлӗ тӑвасшӑн. Анчах телее вӑл 
тулӑх  пурнӑҫ е ирӗклёх вырӑняе хурса мар, пач расна ӑн- 
ланать. Ҫынсем асли-сене, влаҫа, йӗркене таса чунрая пӑ- 
хӑнма хӑнӑхса оитсен, хӑйсемех телейлӗ пулӗҫ, тет, ма 
тесессӗн ҫакӑ вӗеемшӗн ҫултен панӑ, чӑннипех пулмалла  
япала вырӑнӗнче шутланӗ имёш. Тульккӑш влаҫӗ те, йёр^ки 
те улш ӑнмалла мар иккен, мӗншӗн тесен пирӗн халӑх урӑх-  
ла пурӑнма тивӗҫ шая аталанса ситеймен. Ҫав тёллеве пур- 
нӑҫа кӗртес ӗҫре чылай чухне ҫӳлтен паракан кӑтартусене  
те пӑхӑнсах каймасть курӑиать вӑл.

—  Реакционер, каснӑ-лартнӑ реакционер!—  сиксе тӑчӗ  
Кузюков.—  Ҫитменнине, самаях хӑрушӑскер.^Турра идеал  
вырӑнне хурса ҫеҫ ӗненетӗп тени — сан кӑмӑлна ҫавӑрас-  
сишён пуҫарнӑ демагоги кӑна, асту. Чӑннипе ьттти пупсен- 
чен нимпе те уйрӑлса тӑмасть вӑл. Чеерех кӑна. Тата урӑх-

хи шухӑша ярать кунта. Эс калашле, ҫӳлтен паракан кӑ- 
тартусене пӑхӑнсах кайман священника та епархие куҫар- 
ма тытӑнни вӑл, тӑванӑм, чиркӳ этем чунӗшӗн тата вӑйлӑ- 
рах кӗрешме тытӑннине пӗлтерет. Сисетӗв-и, этем чунӗшён! 
Мӗншён тесен ялтисенчен пуҫласа пӗтём тӗнчери улшӑну-  
сем таранах пурте эконюмикӑран та, географирен те мар, 
чи пирвай этем чунӗнчен, унӑв шухӑш-кӑмӑлӗнчен килеҫҫё. 
Чим-ха,—  ҫамкине ҫапса, сасартӑк чарӑнчӗ Кузюков,—  
ара, пуплешетӗп те пуплешетӗп, эсӗ ҫул ҫинчен иккенне 
мансах кайнӑ. Хӑнана сӑмахпа тӑраитараймӑн. Эпӗ халех, 
кил хуҫинчен ӑва-кӑна и л се  «илем-ха...

Вӑр-вар Кузюков хӑвӑрт кайса килчӗ хваттер хуҫи  
патне. Пёр чашӑк ҫӑмарта, тепӗр чашӑкпа —  пахчаҫимӗҫ  
йӑтнӑ хӑй, хул хушшине ҫӑкӑр хӗстернӗ. Ч асах ҫӗнӗ ҫӗрул-  
ми пӗҫерчӗ вӑл хуппине ш уратмасӑрах, cap ҫупа ҫӑмарта  
ӑшаларӗ, хӑярпа помидора ҫуса, чӑмӑрлах хучӗ сӗтел  
ҫине, ҫавӑнпа пӗрлех сӑмавар лартса ячӗ.

—  Вӑт, интеллигент пекки тетӗп хама, апата ҫапах чӑн 
чӑвашлине юрататӑп,—  текелесе Никифорова сӗтел хуш 
шине лартрӗ вӑл,—  мӗн кӑмӑлна каять —  ҫавна ҫырткала. 
Кил хуҫине икӗ чӑх пусса пама каларӑм тата, анчах вӗсене  
ыран ирпе, ҫула тухас умён тирпейлесе пӗҫерӗпӗр. Ху пӗ- 
лен, ҫул хырӑмӗ пысӑк...

Чей ӗҫме тытӑнсан, Кузюков унччен пуҫланнӑ калаҫӑва  
малалла тӑсрӗ.

— Вӑт, тӑванӑм, вӗсем ҫине тӑрсах кёрешеҫҫӗ этем чу- 
нӗшӗн. Пӗр алӑпа путараҫҫӗ, вӗлереҫҫӗ пуҫ ҫӗклеме хӑтла- 
накансене. Тепӗр алӑпа ачашлаҫҫӗ ӑна, хӗрхенеӗ пек тӑ- 
ваҫҫӗ... Эппия, пирён те вӑй-хала шеллемесӗр кӗрешмелле  
этем чунӗшён. Авӑ, революци пырать. Вӑйлӑ кисретет, сил- 
лет трона. Апла-тӑк халӑха пушшех ҫине тӑрса ҫавӑрмал-  
ла пирён чӑнлӑхшӑн, тӗрӗслӗхшӗн кӗрешекенсем енне. Сан 
хунъу пек чееленсе мар, тӗрӗслӗхпе, чӑн сӑм ахпа ҫын куҫне 
уҫса ҫавӑрмалла. Вара персе те анӗ патша влаҫӗ,— хӗрӳл-  
лӗн ӑнлантарчӗ вӑл.

—  Пирӗн чи пирвай хамӑр чӑвашсемшӗн тӑрӑшасчё-  
ха,— терӗ ларсан-ларсан Никифоров.— Аслӑ халӑхсем вё- 
сем хӑйсемех вӑй ҫитерӗҫ вӗҫне-хӗҫне тухмашкӑн. Чӑвашӑн  
вара пурнӑҫӗ пач расна-ҫке. Сӗм ӗлӗк-авалтан хӑй ирӗкӗпе, 
хӑй пӗлнӗ пек пурӑнма тӳр килмен ӑна, ҫавӑнпа кӑмӑл- 
туртӑмӗ унӑв хӑйне майлӑ. Еҫчен вӑл, сӑпай, йӑзаш , асӑр-  
хануллӑ, пуринпе те хирӗҫмесӗр пурӑнма тӑрӑшать. Енчен 
ӑна пӗлӳ, тивӗҫлӗ воопитани парсан, хамӑр халӑх хушшин- 
че эпир пусмӑра, тӗрӗсмарлӑха, кнревсёрлӗхе пӗгерме пул- 
таратпӑрах.

—  Мӗнех, тавлашар мар, эппин,—  терё Кузюков.—  Атя- 
ха луччӑ уҫӑлса ҫӳрер кӑштах.

Те вӗри чей ӗҫвёрен, те хӗрсе тавлашнӑран, чӑнах та 
пӑчӑ туйрӗ вӑл хӑйне. Тепӗр тесен, ҫанталӑкӗ те самаях  
шӑрӑхчӗ.

Кузюков пурӑнакан ял пысӑк мар, анчах вӑл тӑрӑхла  
тӑсӑлса выртать те, урам урлӑ тӑкӑрлӑкпа часах уя тухрёӳ  
туссем.

Кӑнтӑрла иртнӗ ӗнтӗ. З к еҫ  таврашӗнче ку вӑхӑтра урӑх-  
лар ах  курӑнать ҫутҫанталӑк. Ик-виҫ ҫухрамранах йӗри- 
тавра тенӗ пек вӑрман унта, ҫав вӑрм ансен  тӑр ӑхӗ  ҫӗрпе  
пӗлӗте пӗрлешме памасӑр хура кӑвак хӑюпа уйӑрса тӑнӑн  
туйӑнать, ҫавӑнпа Экеҫ тӗлёнче пӗлӗтрен таса  чухне кӑн- 
кӑ<вак тӳпе темле асамлӑ аслӑ чатӑра аса илтерет... Кунта  
вара пач расна. Саралса ҫите пуҫланӑ ҫурхи тулӑ уйӗ  
умра. Л аптӑкӗ сам аях пысӑк, ҫирӗм-вӑтӑр теҫеттин тарап  
курӑнать малалла пӑхсан. Те кӳршӗсем пёр пек акнӑ, те  
пӗри-пӗрин ҫӗрӗ ҫав тери нумай. Тен, тата леререх тӑсӑ-  
лать-и те, вырӑнӗ тӳпемлӗ пулнӑран, анатарахра лат татӑл- 
нӑн туйӑнать тулӑ уйӗ. Тӗрӗсрех каласан, татӑлнӑн мар,  
хӗвеланӑҫри кӑшт сарала-хӗреле иуҫланӑ тӳпепе пӗрлешсе  
кайнӑн туйӑиать. Л еререхре, сылтӑмра, ырашпа кӗрхи тулӑ  
пуосисене пӑт-пат шакла касса янӑ ӗнтӗ, унта та кунта 
ҫӗмелсем кӑтра пуҫёсене кӑнтарса лараҫҫӗ. Касӑн-касӑч  
пайласа пӗтернӗ хир урлӑ хӑлаҫрак кӑшт сарлакарах ур а
па ҫулӗ тӑсӑлать. Ун тӑрӑх плтӗ асӑрханса утма тивет, мӗн- 
шӗн т ес е »  1кустӑрма йӗрӗсем хушшинчи курӑк, чртен-ҫӳреч  
урапасемне ҫапӑна-ҫапӑна, йӑлтах тикӗтпе вараланса  
пӗтнӗ.

Тӳпере куҫа курӑнман тӑри юрлани, путене пӗтпӗлтӗклег-  
ни ҫеҫ хускатать шӑплӑха, тата чугун ҫул енчен пуйӑс тӑн- 
кӑртатса-хаш латса иртни илтӗнсе тӑчӗ пӗр кана.

—  М ӗн  пит шухӑша путса пыран?— тытрӗ юлташне ху- 
лӗнчен Константин Дмитриевич.

—  Ара, паҫӑрхи калаҫу аса килет-ха. Эпир, ав, пурне 
те тивӗҫтерекен... ну, программа темелле-и... туса хатёр- 
лесшён. Тёнче вара, пӑхатӑп та, хамӑр ялтан кӑшт пӑрӑн- 
сан ах  урӑхла. Май килё-ши апла... ну, тёллевӗмӗре пурнӑҫ- 
ламашкӑн? Пӗтӗм этемлӗх ӗмӗрё-ӗмӗрӗпе пуҫ ватнӑ, пур- 
нӑҫне шеллемесӗр кӗрешнӗ кашни ҫыннӑн ӑраскалӗ ырӑ 
пултӑр тесе. Ҫапах, формисемпе меслечӗсем улшӑннӑ пу
лин те, пурнӑҫ тӗшши пёрешкелех юлнӑ-ҫке. Ырӑ куракан-  
нисем шутсӑр сахал, халӑхӑн ытларахӑшӗ вёсем валли ҫаа  
ырлӑха хатӗрлет... Ҫавӑнпа тепӗр чухне ха-м ӗмӗт пирки  
хам иккӗленме тытӑнатӑп: нивушлӗ ҫак ӗмӗр-ӗмӗрсем тӑ-

сӑлакан саккун ҫулне улӑштарма пултаракан тупӑнӗ, э?
Кузюков Никифорова куҫран чӑрр! пӑхса илчӗ.
—  Тупӑнӗ мар, тупӑннӑ!— терё вара ҫирӗппӗн.
Сасси пӑлханса тухрӗ унӑи, хӑй те вӑл айккинчен ӳке- 

кен хӗвел ҫутинче темле асамлӑн йӑлтӑртатрӗ, паттӑррӑн  
курӑнчё.

—  Тупӑннӑ, Петр, тупӑннӑ!— тепӗр хут ҫирёплетрӗ  
хӑйӗн сӑмахне Кузюков.— Ҫав ӗҫе тума пултараканӗ  
вӑл — болыиевикеен партийӗ. Кур, мӗн чухлӗ халӑха ҫӗк- 
лерӗ самодержави влаҫие хирӗҫ. Чӑн-чӑн революди пырать 
халӗ Раҫҫейре. Пусмӑр формине улӑштараканни мар, халӑ-  
ха чӑннипех ирӗке кӑларакан революци.

Никифоров юлташне тӗсесе илчӗ, унтан тӑван халӑхах  
пурӑнакан ҫак ют тавралӑха пӑхса ҫаврӑнчӗ, вара утрӗ, 
утрӗ...

— Раҫҫей вӑл тӑрсан-тӑрсан унччен те ҫӗкленнӗ те-ха  
патшана хирӗҫ, ҫап ах  Разин та, Пугачев та помещиксен сех- 
рине вӑхӑтлӑха хӑптарнисӗр пуҫне нимех те тӑвайман. Ку  
революци те... Хӑҫантанпа тӑсӑлать ӗнтӗ, татӑклӑ ҫитӗнӳ  
ҫук-ха.

—  Петр, ӑнлан, хальхи революци вӑЛ пӑлхав кӑна мар,  
вӑл —  марксизм вӗрентӗвёпе, урӑхла каласан, чи тӗрӗс  
вёрентӳпе йӗркеленсе пыракан кӗрешӳ. Ҫав кӗрешӳ пуҫӗн- 
че чи малта — Ленин большевикӗсем. Тӑсӑлать тенӗрен, 
мёнех, пуҫламӑшӗ ҫеҫ-ха ку, ыра;н-и, виҫмине-и — пурпёр  
ҫӗнтерё халӑх.

— Ҫапах шанмастӑп эпӗ пусмӑр пӗтессе,—  ҫине тӑчё 
Никифоров та .—  Ытла ҫамрӑк-ха сан большевикусем. Тата  
вӗсем те диктатурӑшӑн-ҫке. Диктатура вӑл кирек камран  
тухеан та пурпӗр диктатура.

Каҫ пулса килчӗ. Ы ран ирпе ирех ҫула тухмалла икӗ 
тусӑн. Вӗсем вара ҫаплах утаҫҫӗ те утаҫҫё уй тӑрӑх, шу- 
хӑшлаҫҫӗ, каллех калаҫса каяҫҫӗ. Пӗр сӑмахпа, васкамаҫҫё  
килелле. Мӗн тӑвӑн, шухӑш вӑл анлӑша, тӗнчен чикӗсёр 
анлӑшне юратать ҫав, хӗсӗк вырӑнта читлӗхри кайӑк пек 
ҫатӑлтатать ҫеҫ, пусахланать, сӳнет.

2

Куславккана илӗм-тилӗмех ҫитрӗҫ Кузюковпа Никифо
ров. Анчах васкани кӑлӑхах пулнӑ-мӗн: Чӗмпӗрелле каякан  
пӑрахут куҫ ытамлан инҫетре те курӑнмасть-ха.

—  Вӑт чӗмере, анаталла анаканнисем кая юлакан  
марччӗ-ҫке,—  пӑрахут вӑхӑтра ҫитейменнишӗн хӑй айӑплӑ  
пек каларӗ Кузюков.

— Темех мар, кётсе и л ё п ё р - х а лӑплантарчё ӑна Н и 
кифоров.

Хӑй вӑл, Атӑл хӗрринче хӑҫантанпа ӗнтӗ пулманскер, 
киленсе сьгвларӗ мӑн юханшыв ҫийӗн ҫил вёрнё май кас- 
сӑн-кассӑн сарӑлакан оипетлӗ нӳрӗ сывлӑша..

Пристань умӗичи чӑнкӑ ҫыранра шӑкӑрин йывӑҫ ҫурт- 
сем. Ы тларахӑш ё вӗсенчен — пӗр хутлӑ. Првстане яирӗҫех  
вырнаҫнӑ пӑсартан сулахайра кӑва Волчков купцан икӗ 
хутлӑ чул ҫурчӗ, тӑррине пӑхсан чиркӗве аса илтерекен- 
скер, ҫап-ҫутӑ ҫуталса ларать. Унӑн ик айккинче тата икё 
хутлӑ пёрер ҫурт, пӗр хутлӑ кирпӗч ҫурт лараҫҫӗ. Ир  
пулин те, пасар хӗрринчи хупах уҫӑ ӗнтӗ. Ун умӗнче —  
хресчен тес, хресчен мар, хула этемми тес, хула этемми  
мар —  темиҫе ҫын хӗвӗшет. Акӑ вӗсем тинех хӑпрёҫ те ун 
тан, кӑшт кӑна палӑрмалла тайкаланса, шыв хӗррине ан- 
чӗҫ. Пӗри эхлете-эхлете пит-куҫне уҫӑ шывпа йӗпетрӗ.

—  Грузчиксем анчӗҫ. Эппин, кӗҫех пӑрахут килет,—  
терё Кузюков.—  Таҫтан сисет ҫавсен чунӗ.

Тинех Никифоров причал патне тухакав йывӑҫ трап  
ҫумӗнчех тырӑ миххисем, ҫӑмарта ещӗкёеем купи-купипе  
ш арш анланса тӑнине, кунтах тӗрлӗ  ҫырла тултарнӑ кар- 
ҫ-инккасемпе витресене картлӑ кӗвентепех йӑтса килнё хӗр- 
арӑмсем кӗпӗрленнине асӑрхарӗ. Ҫапла, пӗртте Экеҫ енни 
пек мар кунти чӑвашсем. Атӑлпа чугун ҫул кӑмӑл тӑвакан-  
сене тӗнче касса ҫӳрем е те, ҫӗрӗҫӗнчен хӑпса урӑх ӗҫе к>- 
лӗнме те  пулӑшаҫҫӗ, тӗттӗм ҫын куҫне хӑйсене майлӑ  
уҫаҫҫӗ.

— Куратӑн-и, ҫӗнӗ класс, пролетари класе ҫуралать  
чӑваш ра,—  паҫӑр хуп ахра»  тухнӑ арҫынсем еннелле пуҫне  
сёлтрё Кузюков.

—  Ҫавсем тӑрӗҫ-и-ха ӗнтё Раҫҫей  пуҫне патша вырӑн- 
не?— ыйтрӗ Никифоров.

—  Ҫавсем!—  татӑклӑн ҫирӗплетсе каларё Кузюков^— 
Тулӗк ун чух пач расна ҫынсем пулӗҫ вӗсем, хӑйсене урӑх-  
ла тыткалӗҫ, революпи теорине алла илнё май аталанса  
пырса, класс ӑнланулӑхне ӳстерӗҫ, пётсм халӑх умёнчи ас- 
л ӑ р а в  та аслӑ тивӗҫе ҫивӗч туйса тӑрӗҫ.

Ҫук, килӗшме пултараймарӗ кунпа Никифоров. Ҫак сҫ- 
кӗҫсем унӑн пурнӑҫне, шӑпине татса параиансем пулӗҫ-и?  
Ҫук, ҫук! Ю лташӗ вёсен класс ӑнланулӑхӗ ӳсессе шанать  
те, темле ҫав, ҫёршыв пуҫне тӑм алӑхах ӳссе аталанё-ши  
вӑл...

Ш ухӑш сене ура саоси татрӗ. Б еловолж ск сали енчен, 
халӑхри пек каласан, Кётерше патша ҫ у л ӗ п е ^жандарм офи- 
церӗпе виҫӗ салтак аллисене сӑнчӑрланӑ тӑватӑ арҫыниа

конвойласа килеҫҫӗ-<мӗн. Кӗҫех ушкӑн Никифоровпа К узю 
ков тӑракан тӗлтен иртрӗ.

—  Аҫтисем эсир?—  ыйтрӗ Константин Дмитриевич  
вырӑсла.

—  Кунтисемех, чӑвашсем,— терӗ ӑна пӗр хытанка ҫӳл-  
лӗ арҫын чӑвашлах.—  Ҫӗрпӳ тӗрминчен Хусана куҫараҫҫӗ.  
Вырӑн ҫитмест тет-и...

—  Ма-алча-ать!—  чалтлатса оиксе пычӗ Кузюковпа  
ристансем хушшине офицер.—  Конвой, ӑҫта сирӗн куҫӑр?! 
Эсир вара, гаспада, йӗркеллех тӑрас тетӗр-тӗк, шыв сыпӑр  
ҫӑварӑра! Юрамасть арестовӑннӑйсемпе калаҫма, нельзя!

Кузюков чӑнах та тек шарламарӗ, пит ш ӑммине кӑна 
вылянтарчё, вылянтарчӗ.

Тури кукӑрта паҫӑрах ӗнтӗ курӑнса кайнӑ пӑрахут мӑш- 
латса-хаш латса ҫитсе чарӑнчӗ-чарӑнчех юлашкинчен. Таҫ- 
тан сиксе тухнӑ самӑр арҫын, тумтирӗпе приказчике аса 
илтерекенскер, грузчиксене кӑшкӑрса пӑрахрӗ. Л еш сем  
хулпуҫҫинмен ҫурӑм ҫине йывӑҫ тыткӑчсем ҫакса ячӗҫ, вӗ- 
сем ҫине сахалтан пилӗк пӑт таякан михӗсем хура-хура, пӑ- 
рахут ҫине васкамасӑр, анчах канма пӗртте чарӑнмасӑр  
хутла пуҫларӗҫ. Ж ан дарм п а салтаксем ристансене трюмах  
илсе анчӗҫ. Хӗрарӑмсем, карҫинккисемпе витрисене йӑтса, 
вӗсем хыҫҫӑн кӗчӗҫ. Тепӗртакран иккӗмӗш класс каютине  
билет илсе (ара, хусах Кузюков шеллемест укҫине), К он
стантин Дмитриевичпа Петр Никифорович та хӑпарчӗҫ пӑ- 
рахут ҫине. Каютӑна вырнаҫнӑ хыҫҫӑн палубӑна тухрӗҫ.

Ч асах пӑрахут вӑрӑммӑн ҫухӑртса илчӗ те хуллен тап- 
ранса кайрӗ. Ҫил урлӑлла та, мӑрьерев тухакан хӑрӑмлӑ  
тӗтӗм Кузюковпа Никифорова тӗтӗре пуҫларӗ. Анчах каю- 
тӑиа кёрсе тарас темерёҫ вӗсем, палубӑн тепӗр енне каҫ- 
рӗҪ-

Аслӑ юханшыв ҫинче пурнӑҫ вӗресе тӑрать. П ӑрахут  
шӑпах йывӑҫ суллисенчен иртсе пырать. В ёсене хӑвалака-  
нёсем тем мӑнӑш кӗсменсемпе авӑсаҫҫӗ. Пилӗк таран хы- 
вӑннӑсксрсем, хӗртнӗ кирпӗч пек пиҫсе кайнӑскерсем, улӑп-  
сем пек курӑнаҫҫӗ вӗссм.

—  Ахӑртнех, чӑвашсем кусем те,—  пӗлтерчӗ хӑйӗн шу- 
хӑшне Кузюков.—  Сӑр тӑрӑхӗнчен хӑвалаҫҫӗ пулӗ-ха. В ё 
сене  те пролетарисен шутнех кӗртмелле. Л ере  вӑрманне  
касса тӑраканнисене те. Вӑрмарта, ав, сӗтел-пукан туса кӑ- 
лара пуҫларӗҫ. М алаш не, ак, кунран-кун нышланса пырӗ 
чӑваш пролетарийӗ. Эпӗ мӗн тесшён? Пнрӗн, чӑвашсен, 
паллах, наци уйрӑмлӑхӗсем пур. Ҫ апах общество формаци-  
йӗсен аталанӑвӗн пӗтӗмӗшле, саккунӗсем пире те пырса гя- 
веҫҫех. Ҫапла вӗрентеҫҫӗ Маркспа Энгельс, пирӗн Ленинпа

П леханов та ҫаплах калаҫҫӗ. Капитализм хыҫҫӑн социа
лизм пулмаллах. Халь пыракан революци, мёнле калас,  
пёрремёш  утӑм тӑвать ҫак пархатарлӑ тӗллев патне.

—  Каҫар, анчах та революци ҫӗнтереймест пек туйӑ- 
«ать. Патш а та хӑрами пулчӗ ӗнтӗ, хӑй панӑ сӑмаха тыт- 
масть. Д ум ӑн а салатса ячӗ. Унта-кунта пӑлхав ҫӗкленни- 
пех трона сирпӗтсе антараймӑн.

—  Ку тёрёс,—  ш л ё ш р ё  Кузюков, вирус тёпне шыва 
_ывӑтса.— Кар тӑраймасан, усси ҫук. Анчах эпир пётём ха-
л ӑх  тарӑхӑвве пёр ҫӗре чӑмӑртатпӑр-чӑмӑртатпӑрах.

—  Камеем —  эсир?—  ёнерхи пекех ыйтрё Никифоров.
Кузюков юлташне куҫран пӑхса тӑчӗ-тӑчӗ те татӑклӑн

пӗлтерчӗ:
—  Эпир? М ӗнле ӑнлантарас лайӑхрах... Сана шанатӑп  

эпӗ, ҫавӑнпа пытармастӑп. Каларӑм-ҫке, май кил хуҫич  
ывӑлӗ Хусанта пурӑнать. Ҫавӑн урлӑ паллаш рӑм питӗ ге 
тӗлёнмелле, халӑхш ӑн чунне те, пурнӑҫне те пама хатӗр  
ҫынсемпе. Большевиксемпе. Хам эпӗ, паллах, парти членӗ 
мар халлӗхе. Анчах каларӑм-ҫке ӗнерех, эпӗ те, эсӗ те 
чӑннипе вӗсемпе пулмалли ҫынсем. Ҫавӑнпа «эпир» те- 
тӗп те...

Никифоров ш арламарӗ, шухӑша путса чылайччен пӑхса  
пычӗ юлхавлӑн хыҫалалла чакса юлакан ҫырана. Ак хай
хи! К ӗҫтенттин— социал-демократсем, большевиксем май- 
лӑ? Ҫынни питӗ ӑслӑскер, пултаруллӑокер вӑл, пуш па- 
раппан ҫапакансене юратмасть. Эппин, кӑмӑлне ытахаль- 
тен ҫавӑрман вӗсем енне. Пурах-ши вара ҫавсен програм- 
ми-нче мён те пулин ӑна илӗртекенни? П аллах, утопистсеи  
ш ухӑш ӗсем йышши мар ҫав илӗртекенни, мӗншӗн тесен вӗ- 
сем, чуна кӑтӑклаҫҫӗ пулин те, Кӗҫтенттин пек реалистсене  
туртса илеес ҫук хӑйсем енне.

Тӳррипе калас-тӑк, Никифоров пит тӗплӗнех паллашай-  
ман-ха социал-демократсен тӗллевӗсемпе. Вӗсем ҫинчен 
пӗрпӗтӗмлетекен материал тупса вулама ҫук-ҫке хальхи  
вӑхӑтра. Ҫавӑнпа ыррине те, усаллине те татса калаймасть  
большевиксем пирки. Халӑхш ӑн тӑракан пур партисен  
программисемпе те ҫывӑхрах та тӗплӗнрех паллашмашкӑн  
тӗв турӗ вара вӑл.

...Чӗмпӗре тепӗр кун тӗттёмленсен кӑна ҫитрӗҫ. Кузюков  
ю лташ ӗ патне, пристаньрен инҫех мар хӗсӗк урамри йывӑҫ 
ҫурта хваттере кӗчӗҫ. Тӗрӗссипе, кил хуҫи Кӗҫтентпина 
палланӑ пек те туйӑнмарӗ пирвай Никифорова. Ҫурма са- 
сӑпа пӗр-ик сӑм ах  перкелешсе илчӗҫ вӗсем малтаиах. Ҫав 
самантра иккӗшӗ те питӗ тӗпчесе пӑхрӗҫ пӗрне-пӗри^ куҫ- 
ран, Кайран вара... вырӑспа чӑваш мар, пӗр амӑшӗнчен

78



ҫуралнӑ тавансем тейӗн. Чей вӗретрӗ хуҫа, апат хатӗрлерӗ  
ал-хапӑл...

— Ыран иртерех вӑранма тӑрӑш ,—  хушрӗ Кузюков  
ҫывӑрма выртас умён Никифорова.—  С ъезд  варианта пуҫ- 
тарӑнать. Ҫуранах кайма тивет... Мана ҫийӗнчех вӑратма  
ан ман тата, асту. Эпӗ, ирӗке хӑнӑхнӑскер, ҫывӑрса юлма  
та пултаратӑп.

—  М а-ха вӑрманта?—  тӗлӗнчӗ Никифоров.—  Ара, темле  
вӑрттӑн пуху мар пулё вӑл?

—  Вӑрттӑн мар та... Хальхи вӑхӑтпа, пит ш арламах та 
юрамасть. Кайран, съ езд  иртсен, калаҫма та юрё, тен, ха- 
ҫатсем урлӑ та пӗлтерӗпӗр ун ҫинчен халӑха.

...Тепӗр кун чӑнах та ир тухрӗҫ. Кил хуҫи Кузюковла  
Никифорова пӗрер карҫинкка тыттарчӗ.

—  Виҫӗмкунпа ӗнер лӗп ҫумӑр ҫуса ирткелерӗ те, карта 
кӑмпи пулма кирлё халь,—  куҫ хӗсрӗ хӑй.

Вӑрмана кӗрсен нумаях та кайманччӗ, карҫинккаллӑ  
тепӗр арҫын тӗл пулчӗ вӗсене.

—  Л ерелле чылайччӗ кӑмпа,— аллипе сулахайри пра- 
чак еннелле кӑтартрӗ арҫын.

Хӑй, темшӗн тата, пит нумаях та татайман кӑмпине.
Кайсан-кайсан, ҫынсем самаях чылай пухӑннӑ пысӑках  

мар уҫланка тухрӗҫ. Кузюков пӗрне, ҫаврака кантӑклӑ  
куҫлӑх тӑхӑинӑ тӑлпан арҫынна, хӑйсем килни ҫинчен пӗл- 
терчӗ. Тепӗртакран тата темиҫе ҫын ҫитрӗ. К уҫлӑхлӑ ҫын 
кӗсйинчен вӑчӑраллӑ сехетне кӑларса пӑхрӗ те ушкӑн варг 
рине тухрӗ.

—  Пуҫлар, юлташсем!— терӗ вӑл сассине пусарарах.— 
Чӑвашсем хушшинче ҫутӗҫе туса пыракансен пёрремёш  
съездне Хусан, Чӗмпӗр, Самар, Уфа кӗпӗрнисенчи учитель- 
сем килчӗҫ...

Никифоров уҫланкӑра ларакансене пӑхса ҫаврӑнчӗ. 
Паллакансем питех ҫук-мӗн. Хӑмла ҫырли тӗмӗ ҫумӗнчи  
икӗ ҫынна кӑна таҫта курнӑ пек. Никифоров Чӗмпӗрти  
шкултан вӗренсе тухнӑ ҫул вӗсем унта вӗренме кӗнӗччӗ пу
лас. Эппин, самаях чылай-мӗн чӑваш учителӗсем. Илья 
Николаевич Ульяновпа И вав  Яковлевич Яковлев тӑрӑшни  
харама каймарӗ...

Пуху пуҫне суйласа кун йӗркине палӑртаӑ хыҫҫӑн док-  ̂
лад  тӑвакана сӑ м а х  пачӗҫ. Съезда уҫакан ҫынах пулчё ку. ' 
Вӑл Пӗтӗм Раҫҫейри учительсен союзне туса хуни ҫинчсн 
пӗлтерчё те кӗскен ҫав союз ӗҫӗпе паллаштарчӗ.

—  П ирӗв те, чӑваш интеллигенцийӗн, ҫав союза кӗмел- 
лех тесе шутлатӑп,— терӗ вӑл.

— Тӗрӗс!

—  Кӗмелле!—  илтӗнчӗҫ сасӑсем.
—  К ӗрессе кӗрӗпӗр-ха, мӗнле программа пулё пирён?—  

кӑоӑкланчӗ пӗри.
—  Чӑнах, программу мӗнле пулӗ?—  ыйтрӗ Никифоров  

ҫумӗнче ларакан Кузюков та.
—  Кун пирки ш ухӑш лаеа тӑма кирлех те мар пулӗ  

тетёп,—  ҫийӗнчех явалларё докладчик.— Чӑваш халӑхӗ, хӑ- 
вӑрах пӗлетӗр, пӗтӗмӗшпе илоен, хресченсенчен тӑрать. 
Хресчен шухӑш -кӑмӑлне чи тӗрӗс ӑнланакан вара Раҫҫейре  
пӗрре кӑна. Вӑл —  социал-революционерсен партийӗ.

—  Аҫтан курӑнать ку?!—  каллех кӑшкӑрчӗ Кузюков.
— Сӑмахран, парти программинчен,—  ҫирӗппён калама  

тӑрӑшрӗ док л ад  тӑважанӗ.—  Ҫӗр ыйтӑвнех илер. Пирӗн  
парти ҫӗре хал ӑх  аллине парассишӗн кӗрешет. Урӑхла ка- 
ласан, ӑна община аллине памалла. Община вара кашни  
хресчене пёр тан валеҫсе парӗ... Революцилле хастарлӑх  
енчен илсен те, пирӗн партирен хӑю ллӑраххи ҫук Раҫҫейре.  
Патшан ҫывӑх ҫыннисене мӗн чухлӗ пётерчёҫ эсерсем, э? 
П ӗр сӑмахпа, пурнӑҫа ш еллемесӗр кӗрешетпӗр эпир халӑх-  
шӑн. Х алӑх  вара Р а ҫ ҫ е й р е — хресчен. Хресченсем хушшив-  
че социализм туса хуни пётём Раҫҫейре социализм ҫӗнтер- 
нине пӗлтерӗ...

— Тӗрӗс!
— Чӑн сӑм ах!— янракаларёҫ сасӑсем.
«Тен, тӗрӗс  те калать-и ку ҫын?— шухӑшласа илчӗ Н и 

кифоров.—  Ара, ялта пӗртанлӑх туса хурсан, тёрёсмарлӑх  
та пӗтнё пулӗччӗ».

— К ур-ха,— тӗксе илчӗ ӑна ҫак самантра Кузюков,—  
ӑт сысиа, революцие аталантарма чаракансене чи малт.и 
рете кӑларасшӑн.

—  М ана сӑм ах  парӑр-ха!—■ ыйтрё такам, янӑравлӑ сас- 
лӑскер, хӑй пуху пуҫӗ мӗн каласса кётмесёрех уҫламкӑ вар- 
рине тухса тӑчӗ.— Май шутпа,— терӗ вӑл, ҫӑвӑр автан пек 
чыхӑна-чыхӑна,—  чӑваш интеллигенцийӗн вырӑс народни- 
кӗсен ӗҫне малалла туса пымалла. Евчен, ман умёнхи о р а 
тор каланӑ пек, ҫёре хресчен общинисен аллине шарсан, 
тата хресчен -куҫне уҫсан, ялта социализм пулатех. Апла-  
тӑк, террор ҫулӗ ҫине тӑрса, Петербургри трона та ҫапса  
антарӑпӑрах эпир, мӗншӗн тесен халӑх  пирӗн майлӑ пулӗ. 
Ҫак ш ухӑша кашни ҫын патне ҫитересси ӗнтё шӑпах пирӗн 
тасаран та таса тивӗҫ тесе шутлатӑп.

—  Че-пу-ха!— хупласа хучӗ пӗрин хулӑн сасси о р а 
тор а .— Вырӑссем чепуха теҫҫӗ кунашкал лӑпӑр-лапӑра.

—  Демьянов, эппин, тухса калаҫӑр,— сӗнчё пуху пуҫё.

— Ш ӑпах сӑмах ыйтасшӑнччӗ,— васкамасӑр тухса тӑчё 
Демьянов текенни ушкӑн варрине.

Ҫӳллӗскер, сарлакаскер, унчченхи оратора пӗвӗпе пётём- 
пех хупласа хучӗ вӑл. Л еш ӗ чакса-чакса кайса хӑй вырӑнне 
ларчӗ.

—  Хальхи вӑхӑтра чи тӗрӗоои вӑл —  пуҫланнӑ револю-  
цие вӑйлантарса, хӗмлентерсе ярасси, ҫапла майпа тахҫа-  
нах хӑрса ҫӗрӗш нӗ патша влаҫӗн тытӑмне ҫапса антарасси. 
Анчах ку вӑл социализм тунине пӗлтермӗччӗ-ха. Социализм  
вӑл пролетарии революцийӗ ҫӗнтернӗ хыҫҫӑн кӑна аталанса  
ҫирӗпленме пултарать. Эсир вара,— пӳрнипе тӗллерӗ док- 
ладчикпа ун хыҫҫӑн тухса калаҫнӑ оратора Демьянов,—  
хӑвӑрӑн террорӑрпа кансӗрлетӗр ҫеҫ революцие, патша  
тӳре-шарине анлӑ репресси тума сӑлтав туса паратӑр. Уй- 
рӑм пуҫлӑхсене вӗлернипе эксплуататорсен класне — клас- 
не!—  пӗтереймӗн. Пӗрин вырӑнне тепри шӑтса тӑрать вёсен. 
Хресченсем пирки вара ҫапларах. Паллах, ҫӗре помещик- 
сенчен туртса илмеллех. Анчах национализацилемелле ӑна,  
патшалӑх аллине памалла. Ну, эсерсене итлесе, общинӑ-  
сене валеҫсе иатӑмӑр тейӗпӗр ҫӗре. Леш сем — хресченсене. 
Ҫапах мӗнпе сухалӗ ӑна лашасӑр хресчен? Ирӗксӗрех пуҫ- 
ҫапӗ вӑл такам умӗнче. К аллех пуянсемпе чухӑнсем пулёҫ. 
Помещиксем вырӑнне кулаксене самӑртса ярӑпӑр —  ҫавӑ  
ҫеҫ... Пирӗн халӗ чи пирвай пролетари ертсе пыракан ре
волюци ҫӗнтерӗвёшён кӗрешмелле. Пролетариат вӑл чи 
хӑюллӑ, чи революциллӗ класс, мӗншӗн тесен, Маркспа  
Энгельс калашле, хӑйӗн сӑнчӑрӗсӗр пуҫне унӑн ҫак кӗре- 
шӳре ҫухатмалли нимӗн те ҫук!

Курчӗ Никифоров: Кузюков куҫӗ ялкӑша пуҫларӗ, хӑй 
те вӑл Демьянов патне кӗҫ-вӗҫ сиксе тухас пек туртӑнса  
ларать.

Йӑлт арпашӑнса кайрӗ Никифоров. Эсерсем тӗрӗс кала- 
нӑ пекчӗ. Ҫапах Демьянов сӑмахӗнче те логика ҫук мар. 
Чухӑн хресчен хӑйӗн ҫӗрне кирлё пек пӑхайм ӗ ҫав, ирӗксӗ- 
рех Кашкӑр Микули хӑраххисен аллине ҫакланӗ. Террор  
пирки те... Аҫтан пур пуҫлӑхсене те вӗлерсе пӗтерӗн? Вӗ- 
лерсеи те, вёсен вырӑнне патша влаҫӗ, калӑпӑр, Кузюкова  
е Никифорова ӗмӗрне те  лартас ҫук...

Тата чылай тавлашрӗҫ ҫынсем, Кузюков та Демьянов  
майлӑ сӑмах каларӗ, чӑваш хушшинче те пролетариат ата-  
ланма тытӑнни ҫинчен пӗлтерчӗ. Ҫ апах ытларахӑшӗ боль- 
шев!гксемпе милӗшмерӗ. Пӗтӗм Раҫҫейри учительсен сою- 
зӗнче чӑвашсен автономиллӗ ушкӑнне туса хунине ҫирӗп- 
летсен, съезд  ӑна эсерсен программипе ӗҫлеме хушса хӑ- 
варчӗ...

Съездран таврӑнсан, халь ӗнтӗ питех сыхланма пӑрахнӑ  
Никифоровпа Кузюков трактира кёрсе апатланчӗҫ, ун хыҫ- 
ҫӑн хулари палланӑ вырӑнсене ҫитсе курчӗҫ. Учительсен 
шкулне те  кӗрсе пӑхрӗҫ вӗсем, анчах каникул вӑхӑчӗ пул- 
нӑран, пӗлӗшсенчен «и кам ах  та курӑнмарӗ унта.

П асара  кӗрсен, Никифоров Юхма енчи чӑвашпа пал- 
лаш рӗ ӑнсӑртран. Л еш ӗ, тӑрантаспа килнӗскер, ӑна лартса  
кайма пулчӗ. Ю хмаран Экеҫе ҫитме инҫерех те  ӗнтӗ, Туруш  
вара юнашарах. Капла ҫул, Куславкка урлӑ ҫаврӑнса ҫӳ- 
рвссипе танлаштарсан, чылай кӗскелет.

Тепёр «ун  Никифоров ирех Кузкжовпа сьгвпуллашре. 
Л еш ӗ Демьяновпа курнӑҫса калаҫасшӑнччӗ, ҫинех тата, 
килнӗ пекех, Атӑлпа таврӑнасшӑнччӗ, ҫавӑнпа килне каҫхи  
пӑрахутпа ҫеҫ каятӑп терӗ.

—  Пӗлетӗн-и, Петр, тӗрӗслӗх пурпӗр большевиксе» сӑ- 
махӗнче кӑна ,—  ӑнӑҫлӑ ҫул сунас вырӑнне каларё Кузюков  
тусне.

—  С ъезда пухӑннисем, пурте халӑхшӑн тӑрӑшакан ҫын- 
сем, тӗрӗс мар шухӑш тытрӗҫ-и вара?— яккӗленчӗ Ники
форов.

—  Пурӗпӗр тӗрӗслӗх большевиксенчех,—  хӑйӗннех печӗ 
Кузюков.—  Асту, ан м ав ҫакна.

Анчах Никифоров тек тавлаш са тӑмарӗ, юлташне алӑ  
пачӗ те пасар умӗнче кӗтекен ентеш чӑваш патне тухса  
утрӗ.

Тӗрёсоипе каласан, хӑйне ытла куҫа кӗрсех апитациле- 
кен Кузюковран хӑпнӑ хыҫҫӑн ҫӑмӑллӑн сывласа ячӗ вӑл. 
А ра, ш ухӑш лам алӑх шухӑшсем ахаль те нумай пуҫтарӑнчӗҫ  
ӗнтӗ, вӗсене йӗркеве кӗртсе ҫитермешкӗн Никифоровӑн  
ӑна-кӑна хӑйӗн ҫавӑрттармалла пуҫ та/вра.

П И Л Л Ё К М Ё Ш  С Ь Ш А К  

1

ё ҫ  мӑй таран чухне вӑхӑт иртни сисӗнмест. Экеҫ халӑхӗ  
утта хӑвӑрт тирпейлесе пӗтерчӗ. Ҫанталӑкӗ, тавах турра, 
лайӑх тӑчӗ тата, ҫулнӑ курӑк часах типсе ҫитрӗ. Ана, тем 
сиксе ан тухтӑр тесе, пурпӗр капана ҫийӗнчех хыврӗҫ-ха, 
унтан кил ҫывӑхнелле турттарчӗҫ. У hi хыҫҫӑн кӑшт сьгвлӑш 
ҫавӑрса илме те ӗлкӗреймерӗҫ, пӑрҫа ҫулма тухмалла пул- 
чӗ. Ку ӗҫе тӑрланӑ тӗле  ыраш пиҫсе ҫитрӗ. Ытти тырӑсем  
те пӗрин хыҫҫӑн тепри тулса пычӗҫ. Унтан авӑн ҫапма ты- 
тӑнчӗ халӑх, ҫавӑноа пӗрлех ҫӗртме сухи турӗ, кӗртыррисем

акса хӑварчӗ, ҫӗрулми, кӑшман кӑларчӗ, пахчаҫимӗҫ тир- 
пейлерӗ, хӑярпа помидор, каярах купӑста йӳҫӗтрӗ катки- 
каткипе — ара, пысӑк ҫав хӗл хырӑмӗ... Пӗр сӑмахпа, мӗн 
хура кӗре кӗриччен лӑш курмарӗ хресчен.

Ҫтаппансем чиперех тӑрлакаласа пычӗҫ-ха ӗҫ-пуҫа. Пир- 
вайлӑха Хёлимун питӗ пулӑшрӗ вӗсене. Утӑ ҫинче те, выр- 
мара та кумӗсемпе пӗрле вирлӗ ӗҫлерӗ вӑл. Ч ӑ н т а ,  леш- 
сем тен улӑш рӗҫ-ха  унӑн тыррине пухса кӗртмешкӗн. Ҫурт- 
рисене вырса пӗтерсен вара уйрӑлса кайрӗ Хёлимун. Ҫав  
вырма вӗҫленнӗ кун Ҫтаппан арӑмӗ Кулине ана тӗвви тума  
тесе касса илмесёр ятарласа хӑварнӑ тулӑ пайӑркине  
хӗвеле май пӗтӗрсе чикрӗ те пурне те ун ҫумне ларма  
хушрӗ.

—  Ҫӑтӑрах, ҫӑтӑрах вырнаҫӑр! Ҫитес ҫул  тырӑ тата ҫӑ- 
рарах ӳстӗр!—  хушрӗ Ҫтаппан.

Пурте ларсан, вӑл пӗкӗрӗлчӗ, ҫӗре чуптурӗ, унтан пуҫне 
ҫёклерӗ те:

—  Ана, вӑйна пар, пилӗкӗме-ҫурӑма кантар, пӳлме тул- 
ли тырруна пар,—  терӗ.

Ун хыҫҫӑн Кулине кашнииех вырма вӗҫленнӗ ятпа ятар
ласа илсе килнӗ сӑра ӗҫтерчӗ. Черет хӑйне ҫитсен, Хёлимун  
куркине ҫёклерё те:

— Ну, тусӑмсем-тӑванӑмсем, каҫарӑр та, тульккӑш тек 
ӗҫлейместӗп сирӗнпе халлӗхе,— пӗлтерчӗ хӑйён хыпарне.

—  Мӗн пулчӗ тата?—  хыпӑнса ӳкрӗҫ Ҫтаппанпа арӑмӗ.
—  ё ҫ  шырас пулать ман. Ҫу каҫа куланай тӳлемелӗх  

те укҫа ӗҫлесе илеймерӗм. Чиркӳ лартнӑ ҫӗре кайса пӑх- 
рӑм —  унта вырӑссем кӗрёшнӗ те, ыттисене яхӑнне те ямаҫ- 
ҫё. Вӑрман касма кайса пӑхас теп.

—  Тен, ку аванрах та пуль,—  килӗшрӗ Ҫтаппан.— Ҫем- 
йӳ ҫук сан, хуҫалӑхна хамӑр пӑхса тӑрӑпӑр, чӑхху-чӗппӳне  
те хамӑр патрах хӑвар. Тен, ӗҫлесе илӗн хӗл каҫа, вӑйна 
турӑ панӑ...

Тепӗртакран Хёлимун чӑнах та Асакасси хыҫӗнче вӑр- 
ман касма кӗрӗшрӗ.

Ҫитӗннисен кӑна мар, ача-пӑча пурнӑҫӗнче те^ пысӑк 
улшӑнусем пулса иртрӗҫ ҫак хушӑра. Ванькка, авӑ, выр- 
мана кайсан, ҫӗр варринчех шыва кӗнӗ те пыр шыҫҫипе 
чирленйё. Ик эрне ытла ниҫта тухаймасӑр пурӑнчӗ вара, 
шкула та пӗр пилӗк кук кая юлса пычӗ. Петр^ Никифорович  
те ӗненмерӗ вал чанах та чирлӗ пулнине, кӗтесе тӑратсах  
ятларӗ ӑна. Кӗнекесем ҫапах парса ячӗ вӑл^ Ваньккана  
уроксем хыҫҫӑн, пурпӗр кунпа та кӑмӑлӗ уҫӑлмарӗ ачан. 
Пӗтӗм класс умӗнче намӑс курчӗ-ҫке. Пуринчен япӑххи  
вара сӗтел хушшинче кӗтесрен чи ҫывӑхра ларакан

Ҫӑпата Ульки, Альтюк йӑмӑкӗ, ҫаврака питне пӑра-пӑра,  
хуп-хура та ҫитӗннисен пек тачка ҫивӗтне чӗтрентере-чӗт- 
рентере пчихлетсе ларчӗ унран кулса...

Ванькка шкултан таврӑнмӑ чухне ш ӑпах аслашшӗ ла- 
ратчӗ вӗсем патӗнче. М ӑнукӗн кӑмӑлӗ хавасах маррине  
Хветут мучи тӳрех сисрӗ.

—  Мён пулчӗ тата, Ванькка?— ыйтрӗ вӑл, ачасене  
ахаль те сӗре хӗрхенекенскер.

Пит ҫынна каласах та кӑтартасшӑн марччӗ Ванькка  
шкулти пӑтӑрмах ҫинчев, тулӗк аслашшӗнчен епле-ха пы- 
тарӑн.

—  Ҫапла кулать-и у Петр Никифӑрчӑ санран?— тарӑх-  
са кайрӗ Хветут мучи.—  Кӗтесе тӑратсах ятлать-и?—  Ҫа- 
вӑнтах ача патне пычӗ те кушӑрканӑ аллипе ӑна хулпуҫ-  
ҫинчен лӑпкаса илчӗ:—  Эс ним те а;н шухӑшла, Ванькка, 
тыт та пӑрах шкулу-качку!

— Эс, атте, тем ан калаҫ-ха, вӗренмелле-ҫке халь  
ун,— хирӗҫлерӗ Ҫтап-пан.

—  Эй, пушали вӗрев, ҫапах мӗн усси?—  хӑйӗннех печё  
Хветут мучст.—  Вулама-ҫырма маҫтӑр ёнтӗ, шутлама та 
пӗлӗ алла кӗрен укҫине, ҫӗрш ер пинлӗх пуяс ҫук пёрех. 
П ӑрах, Ванькка, ҫапла култарма-и хамӑртан. Вӑн, пиччӳ 
сан, Арҫҫи, вулама та вӗренеймерӗ, ҫапах мёнпе катӑк  
ыттисенчен?

Арҫҫийӗ юрать-ха килте ҫукчӗ. Ыттисенчен нимпе катӑк 
мар пулин те, хӑй вулама-ҫырма пӗлейменнишӗн шутсӑр  
тарӑхать те, кулянать те вӑл.

— Атте, эс  апла калан та-ха ,— хутшӑнчӗ калаҫӑва  
Тарьене кӑкӑр ӗмӗртсе ларакан Кулине.—  Тӑххӑрти-вун-  
нӑри ача хӗлӗпе к ёр ёк . арки йӑваласа пурӑнтӑрчи вара? 
Тислӗк сиктерессисӗр пуҫне мён ё ҫ  пур ун валли хӗлле  
килте?

—  Кам ун пек калать?— хӑнк та тумарӗ Хветут мучи.— 
Еҫне хам ах  тупса парап. Ҫӑпата канггрл явтарап эп ӑна. 
Неоплат мар, вунӑ мӑшӑршӑн пӗр пус парӑп. Ана та усӑ,  
манӑн та ӗҫ кал-калрах кайӗ хайхи... ^

Пӗр сӑмахпа, вӗҫленчӗ Ваньккан вӗренӗвӗ.
Чӑн та, тепӗр ҫич-сакӑр кунран учитель хӑй пычӗ Ҫтал- 

пансем патне.
— К аллех чирлемерӗ пулӗ те Ванькка?— сывлӑх еуннӑ-  

сунман тӳрех ыйтрӗ вӑл кил хуҫисенчен.
—  Ачи у чи:перех-ха,— пуриншӗн те явап турё^ Хветут 

мучи, ш ӑпах тата мӑнукӗ явнӑ кантрана илме килнӗскер. 
Тулӗк тек ярас мар терӗмӗр ӑна шкула.

—  Ара, мӗн эсир?— тӗлӗнчӗ Никифоров.— Сирӗн ману-

кӑр — лайӑх вӗренекенсенчен пӗри пирён шкулта. Ҫавӑнпа, 
ҫынна кӑларас тесе, ҫирӗпрех тыткаларӑм ӑна. М алаш лӑхӗ  
пысӑк унӑн. Степан Федотыч, эсир те аҫӑр пекех шутла- 
тӑр-и?

Ҫтатгаан ним калама аптраса хулпуҫҫисене сиктерсе 
илчӗ.

— Эй, ҫитет Ваньккана кун чул вӗрення те, пирӗн пек, 
ячӗ вырӑнне хӗрес лартмӗ хут ҫине,—  Хветут мучи ҫеҫ ка- 
лаҫрӗ каллех.

— Итлӗр-ха,— ҫине тӑрсах ӑнлантарчӗ Никифоров,—  
пурнӑҫ ялан пӗр вырӑнта тӑмӗ, улш ӑнсах пырӗ малашне. 
Пӗлетӗр пуль, патша та, ав, парламент, демократи ҫулё  
ҫине куҫара пуҫларӗ Раҫҫее. Ирӗксӗр пулин те —  куҫарать, 
мӗншӗн тесен пурнӑҫ хушать. Эппин, чӑнлӑха, тӗрӗслӗхе  
ҫиеле кӑларас тесен, халӑхран тухнӑ вӗреннӗ ҫынсем ытла- 
рах кирлӗ. Ваньккан ш ӑпах ӑслӑлӑх енёпе малаш лӑхӗ  
пысӑк...

Тата чылай ӑнлантарчӗ учитель. Анчах «парламент», 
«демократи» йышши палламан, юттӑн янӑракан сӑмахсем  
туртмарӗҫ кил хуҫисене хӑйсем еннелле, пушшех пястер- 
чӗҫ ҫеҫ.

—  Ёнтӗ,— татса каларӗ юлашкинчен Хветут мучи,—  
эс, учитлӗ, тӗрӗс те пуплешен пуль те-ха, ҫапах пирӗн чӑн- 
лӑх мар у  хут чӑнлӑхӗ. Хресченӗн ун мӗн тумалла? Еҫле- 
мелле те ӗҫлемелле. Еҫлеоен, чӑнлӑхне те, тӗрёслӗхне ге 
тупӗ у. Мӗнле калаҫҫӗ-ха, ӗҫле, ӗҫле, ӗҫле ҫи, ӗҫлемесен,  
лешне ҫи, теҫҫӗ-и? Ш ухӑш ӗ пысӑк ҫак сӑмахсенче... Эс кӑ- 
тартан ҫул ылтӑн та пуль те, тулӗк пирӗн мар у. Ют ҫулпа  
ҫӳрени вара урана хуҫни кӑна, ийя.

Ванькка хӑй шарламарӗ. Пёр тесен, шкулта питӗ кӑ- 
сӑклӑччӗ-ха, сӑмах та ҫук. Тепӗр енчен, ҫӑпата кантри яв- 
нӑшӑнах укҫа парать-ҫке аслашшӗ. Тата леш... Ульки шӑл  
йӗрет унта, шкулта...

Аслисен калаҫӑвӗ хыҫҫӑн пӗр шухӑшпа ҫеҫ канӑҫсӑр-  
ланчӗ ача: мӗншӗн-ха ҫитӗннисем темле чӑнлӑх, тёрёслӗх  
шыраҫҫӗ вӗҫӗмсӗр? Хӗраснашшё, аслашшӗ, ашшӗ, учи
тель — пурте ун пирки калаҫаҫҫӗ пӗрехмай. Нивушлӗ ҫакӑ  
ҫутӑ тӗнчере, хӗрт-се пӑхакан хёвел айӗнче, сулхӑн паракан  
вӑрман варринче, чӑшӑл ӳсекен тырӑ пусси хушшинче, тем
пе те  ярӑнма май туса паракан юр ҫинче, ӑна ҫуркуннесен-  
че ирӗлтерсе, шӑнкӑртаттарса юхтаракан, пӗтӗм ӳсентӑра-  
на, мӗнпур чӗрчуна ырлӑх кӳрекен ҫёр ҫинче кансӗр вӗсене  
пурӑнмашкӑн?

Анчах кантра явса укҫа «ҫапасси» нумая пымарӗ Ваньк
кан. Час-часах пулкалать-ҫке ҫапла: пӗр ӑнмасан, тӑршшӗ-

пе тӗкӗнсе пыма пуҫлать пурнӑҫ. Шкул пӑрахнӑ хыҫҫӑн  
пирваях пӗчӗк инкеке лекрӗ Ванькка.

Пӗррехинче —  шӑнтнӑччӗ ӗнтӗ ун чухне, юр та кӑщтах  
ӳкнӗччӗ —  ииччӗшӗпе пытанмалла выляма тытӑнчӗҫ вӗсем 
Арҫҫирен тара-тара арпалӑх тӑрве улӑхса кайрӗ Ванькка. 
Улӑм айӗнче шӑтӑк пулнӑ пулӗ ҫав, сасартӑк аялалла кӗм-  
сӗрт-кӗмсӗрт персе анчӗ вӑл, хулӗ чӑтма ҫук ыратнипе 
'кӑшкӑрса ячӗ.

—  Мён пулчӗ?!— персе ҫитрӗ ун патне сехёрленсе ӳкнӗ 
пиччӗшӗ.

—  Ы рата-ать,—  тем пек шӑла ҫыртса тӳссен те ӗсӗкле-  
ӗсӗкле пӗлтерчӗ Ванькка.

—  Тархасшӑн, никама та ан кала,—  ӳкӗтлерӗ ӑна 
А рҫҫи.— Атту лекет иксӗмӗре те... Эс вырт-ха ҫак улӑм  
купи ҫине, кан кӑштах, вара иртӗ хӑех.

Выртасса выртрӗ-ха Ванъкка, анчах ыратни иртмерё. 
М акӑрчӗ те макӑрчё ача, каярах, шӑнса кӳтме тытӑнсан, 
ирӗжсӗрех киле кӗме тиврӗ. Ҫинех таврана та каҫ ӗнтрӗкӗ 
карса илнӗччӗ ӗ н т ӗ /

—  Никама та ан кала,— тепӗр хут асӑрхаттарчӗ .АрҪҪИ, 
амӑшӗнни пекех туллирех тӑрӑхла питне хытарса.— Атту  
иксӗмӗре те пӗтереҫҫӗ.

Анчах ӑҫтан пытарӑн ыратнине. А сӑрхарӗ Кулине вӑта- 
л ӑх  ывӑлӗ хӑйне япӑх туйнине.

—  Аҫта ҫӗтсе ҫӳренӗ эсир ку таранччен, Арҫҫи? Сана 
тата мӗн пулнӑ, Ванькка?— пӑшӑрханса ыйтрӗ вӑл.

—  Нимех те мар, анне, пуҫ ыратать темшён,—  текелерӗ  
ҫеҫ  Ванвкка.

Хӑй апат ҫимесёрех тапчан ҫине выртрӗ.
Ҫӗрӗпе йынӑшакан ывӑлне тем пулӗ тесе ашшӗ те, амӑ- 

шё те чӑлӑм куҫ хупмарӗҫ ҫав каҫ. Ванькка вӑрансан, теп
ре тӗпче пуҫларӗҫ ӑна. Л еш ӗ хӑй те хулне хускатайми пул- 
нине пытарса тӑмарӗ ӗнтё, йӑлтах каласа пачӗ.

—  Эй, айвансе-ем!—  пӗҫҫине шарт ҫапрӗ Кулине, ҫавӑн- 
тах Арҫҫие хирсе илчӗ: - -  Юрӗ, Ванькка вӑл вунпӗре кайнӑ 
ача кӑна, эс  вара, тӑрпалтай, в ун ш л л ӗк е  ҫитсе пыран, к^ҫ 
авланӑн ак, ҫапах ӑсу чӗптӗм ҫук-ҫке. Уи пеккине пыта- 
раҫҫӗ-и ашшӗ-амӑшӗнчен, эй-яй-яй!

Хӑй ҫав хапӑлах Ваньккана асӑрханса тумлантарчӗ те 
темиҫе кил урлӑ пурӑнакан Кахи карчӑкӗ патне илсе кайрӗ. 
Л еш ӗ сикнӗ шӑмма чи ӑста лартакансенчен пӗри ялта, 
ю м ӑҫа та сам аях  чухлаканокер.

—  Ҫиччас, ҫиччас тӳрлететӗп ачана,—  хапӑлпах кӗтсе 
илчӗ Кулинепе ывӑлне К ахи.— Мӗн пулнӑ-ха ӑна, пӑхар  
пирвай...



Кӑшт пӑхсах ӑнланчӗ вӑл Ваньккан хул шӑмми сикнинӗ, 
ҫапах тӳрех лартмарӗ, чашӑка шывпа кӑмрӑк ячӗ, пӑтрат- 
рӗ-пӑтратрӗ те ӑна, асамлӑ вӑйсене чӗне пуҫларӗ.

—  Эй, пӗсмӗлле, ҫырлах, сана ҫакӑнта тӑракансем  
лурте пуҫҫапатпӑр. Ан пӗтер чипер ачана, чӑлаха ан кӑлар, 
хӑйӗн валли суха тумалӑх та, сана валли тиха пусмалӑх та 
вӑй-халӗ пултӑр ҫитӗнсен, 'ҫырлах,— терё хӗвелтухӑҫ евнел-  
ле пӑхса.

Ун хыҫҫӑн та тем мӑкӑртата-мӑкӑртата чылайччен вӗр- 
чӗ-сурчё вӑл. Ҫ апах нимле асамлӑ вӑй та мар, хӑех  лартрӗ  
ача шӑммине, супӑнь сӗрсе йӑваларӗ-йӑваларӗ те хулпуҫҫи-  
не, ӳте ҫемҫетсе ҫитерсен, Кулинене ывӑлне хытӑрах ҫатӑр-  
лаоа тытма хушрӗ, хӑй вара, ватлӑхне кура мар тепӗр ар- 
ҫынрал та тӗреклӗрехскер, мӗнпур зӑйран туртса п ӑ р ч ӗ  
Ванькка хулне. Ача шари! ҫухӑрса ячӗ чӑтаймавнвпе. Те- 
пӗртакран ыратни самай чакнине туйрё. Кахи карчӑк унӑн 
хуллуҫҫине пиҫё хӑмла хурса тасах мар ҫӗтӗкпе ҫыхса 
ячӗ...

—  Тавтапуҫах сана, Кахи инке, спаҫҫипах,— ачи ҫийӗн- 
чех хӑйне ҫӑмӑлрах туйнине курса хӗпӗртерӗ^ Кулине, пӗр 
чашӑк cap ҫӑва сӗтел ҫине кӑларса лартнӑ май...

Ҫур уйӑх иртрӗ-и ҫакӑв хыҫҫӑн, иртмерӗ-и, кунтан чы- 
лай хӑруш ӑрах инкеке кӗрсе ӳкрӗ В ан ш ка.

Вырсарникун ирпе ирех пасара кайма пуҫтарӑнчӗҫ  
Ҫтаппанпа Кулине. Ҫавна май пит хӑпӑл-хапӑл ӗҫлерӗҫ  
иккӗшӗ те: Ҫтаипан выльӑхсене тӑрантарчӗ, лаша кӳлчӗ. 
Кулине тул ҫутӑличчен ёне сурӗ, вут хутса кӑларчӗ, ҫав 
хуш ӑрах апат пӗҫерчӗ. Вӗри яшка чугунне сӗтел ҫине йӑтса 
кайма кӑна тӑнйччӗ Кулине, ҫак самантра темшӗн-ҫке кӑ- 
мака умнелле чупрӗ Ванькка. И ш ӗ ш ӗ  ҫапӑнчӗҫ те пӗр-пӗ- 
ринпе, амӑшӗ аллинчи чугун вӗҫерӗнсе кайрӗ,^ вӗреме те 
чарӑнайман яшка ҫаплипех ача пуҫӗ тӑрӑх тӑкӑнчӗ. Шари! 
ҫухӑрса ячӗҫ иккӗшӗ те. Пӗри —  пӗҫернипе те ыратнипе, 
тепри —  хӑраниие те шелленипе.

—  Мӗн ҫухрашан, хӑвӑртрах сӑра ҫӗпри илсе тух нӳх- 
репре»!— кӑшкӑрса пӑрахрӗ лаша кӳлсе кӗнӗ Ҫтаппан 
аитӑранипе тапӑртатса тӑракан арӑмне, хӑй ҫавӑнтах  
Ваньккана хывӑнтарчӗ те вырӑн ҫине вырттарчӗ.^

Кулине йӑпӑр-япӑр пӗр алтӑр ҫӗпре илсе кӗчӗ, ывӑлӗн 
питне, хулпуҫҫисене, пиҫнё ытти вырӑна сӗрсе ячӗ. Анчах  
ачан ӳчӗ йӑлтах хӑмпӑланса кайнй ӗнтӗ, ҫёпре сӗрнӗ хыҫ- 
ҫӑн пушшех хытӑрах кӑшкӑрать вӑл.

Ч асах Арҫҫи Кахи карчӑка чӗнсе килчӗ. Ю мӑҫ суркала-  
рӗ-вӗркелерӗ, темле курӑк шывӗсене ӗҫтерчӗ ачана, анчах  
Ваньккана пурпӗр ҫӑм ӑлрах пулмарё... Темле вӗҫленетчё

ку ӗҫ, енчен ҫак самантра Хёлимун пырса кёмен пулсан.
— Эсир пасара каяс тетре е ҫук-и? Кӗтетӗп-кӗтетӗп  

сире...— алӑкран кӗнӗ-кӗмен ӳпкеле пуҫларӗ вӑл, аниах вы- 
рӑн ҫинче айлатса-макӑрса выртакан Ваньккана курсан,  
шӑнӑртах пулчӗ.

—  Ку мӗскер тата?—  хыпӑнса ыйтрӗ вӑл.
 ̂ —  Ара, ывӑлӑм, инкеке лекрӗ,— терӗ Ҫтаппан, вара  

мӗнле инкек сиксе тухнине каласа пачӗ.
—  Эппин, мӗн пӑхса тӑратӑр?— хирое илчӗ ӑна Хёли

мун.—  Л аш а кӳлое тӑр;атнӑ. Вӗҫтерӗр хӑвӑртрах хвершӑл  
патне.

Ашшӗпе амӑш ӗ ҫаплах-ха ним ӑнланаймасӑр кӑн-кан  
пӑхкаласа тӑнине курса, хӑех чӗркерӗ те Ваньккана тӑ- 
лӑппа йӑтса тухса ҫуна ҫине вырттарчӗ.

—  Ара, чим-ха, Хёлимун, мӗн-ха, Кахи инке те пулӑ-  
ш аймарӗ, хвершӑл пушшех ним тӑваймӗ,—  ӳкӗтлерё ӑна 
хыҫҫӑн чупоа тухнӑ Ҫтаппан.

—  Мӗн-ха, мӗн-ха... Л ар хӑвӑртрах!— кӑшкӑрса пӑрах-  
рӗ ӑна Хёлимун,— Эс, Ҫтаппан, курман пуль-ха хвершӑл-  
сене, эп вара куркаларӑм яппун вӑрҫинче. Сан Кахи инкӳ 
тьху кӑна вӗсемле танлаштарсан.

Телее, ҫичӗ ҫухрӑмри Кӗтне ялӗнче пурӑнакан ф ельд
шер килтехчӗ. Вӑл Ваньккана кӑшт пӑхкаласа илсенех  
питне-куҫне, ӳтне ҫӗпререн тасатрӗ те темле ҫупа сӗрее ячӗ, 
кайран сӗрм елӗх  те парса ячӗ.

—  П иҫсе кайнӑ вырӑнӗ питё пысӑк, час тӳрлетме йы- 
вӑр пулать,— тӳр ех  асӑрхаттарчӗ хӑй.— Организм ҫамрӑк- 
кине шансан кӑна...

Тепӗр виҫӗ-тӑватӑ кунран ача чӑнах та йывӑрлансах  
ҫитрӗ. Хӗреснаш ш ӗ ӑна мӗи кӑна илсе памарӗ: пуҫӗ вёҫӗн- 
чех пӗр хутаҫ премӗк, мӑйӑр, качака мӑйраки текен кулач, 
шушкӑ ҫакӑнса тӑрать. Анчах Ванькка апат ҫиме мар, сыв- 
лаймасть те  ӗнтӗ, куҫне те  аран-аран уҫкалать. Каярах тӑн 
ҫухатма та тытӑнчӗ...

Пӗррехинче ҫӗр варринче вӑранса кайрӗ Ванькка. Ҫур- 
та ҫутинче мӗлке пуҫлӑ, тем вӑрӑмӑш  сухаллӑ ҫынна кур- 
сан , хӑрамаллипех хӑрарӗ. И ҫмасса, пӳртре пӗр чӗрӗ ҫын 
та ҫук унсӑр пуҫне... К аярах тин палласа илчӗ вӑл кӳршӗ  
ялти чиркӳ пачӑшкине. Л еш ӗ хӗрес хыва-хыва тем мӑкӑр-  
татрӗ-мӑкӑртатрӗ те вӑкӑрӑнни пек хулӑн сассипе:

—  Иван, кала, мӗнле ҫылӑх турӑн турӑ умӗнче?— тесе  
ыйтрӗ.

—  Н имле ҫылӑх та туман эп, таса атте,—  аран-аран ҫӑ- 
варне уҫса пӑшӑлтатрӗ Ванькка.

—  Эппин, турӑ каҫарать ҫылӑхусене,— итлемерё те ӑна

пачӑшкӑ, ҫавӑнтах алӑгеа уҫрӗ те:— Кӗме пултаратӑр!— 
терӗ Ҫтаипан ҫемйине...

Ҫапах иртерех шутланӑ-мӗн пурте, Ванькка вилетех 
тесе. Чӑтрӗ ача, тем тери йывӑр пулин те, тепрер уйӑхран  
тӳрленес енне кайрӗ, раштав иртсен, вырӑн ҫинчен тӑракан  
та пулчӗ. Хӗреснашшӗ пӗрехмай ҫӳрерӗ ҫак вӑхӑтра Ҫтап- 
пансем патне, пёр каҫ кӑна мар ирттерчӗ Ваньккапа юна- 
шар ларса.

—  Тӳрлен кӑна, сывал кӑна эс. Пӗлетне, эп сана ҫӑвар- 
ни тӗлне питӗ чаплӑ пиншак туянса парӑп. Пусмаран ҫӗ- 
ленине, ӑшне мамӑк хунине. Хула ачи пек ҫиҫтерсе ҫӳрён  
хайхи,— терё Хёлимун пӗррехинче.

—  Эй, кум, аплах ан кала-ха,— тӗлёнчӗ вӗсене тӑнласа  
ларакан Кулине.—  Ахаль те мӗн чухлӗ чӑрмантӑн ӗнггӗ.

—  Ҫук, Кулине, каланӑ-тӑк каланӑ. Сывалтӑр кӑна,  
пасар ттиншакӗ туянса паратӑпах Ваньккана. Ара, ашшӗ  
вёт эпӗ уншӑн, турӑ умӗнчи иккӗмӗш ашшӗ.

—  Эс тем пит пуйса кайрӑн-им, Хӗлиму»,—  шӳтлесе  
хушша кӗчӗ Ҫтаппан.—  Мӗнрен тӗлӗнеп-ха, укҫу ӑҫтан  
тупӑннинчен пит тӗлӗнеп. Пӗлӗтрен вӗҫсе анмасть-и сан, э? 
Ай вӑрман улпучӗ ҫав тери уҫӑ кӑмӑллӑ-и?

—  Ну, ку вӑл расна япала. Ҫинех тата мана, хусаха,  
нумай кирлё-им...— пӑрӑнчӗ калаҫуран Хёлимун.

...Ҫапла вара мӑнукӗ валли калӑпланӑ ҫиччӗллё ҫӑпата  
валли аслашшӗн хӑйӗннех кавтра явма тиврӗ.

Ытти енчен илсен, пурнӑҫ чиперех пычӗ Ҫтаппансем-  
шӗв. Кашкӑр Микулине ҫунасем туса панӑ хыҫҫӑн чапё са- 
рӑлчӗ Ҫтаппанӑн. Вара пасар валли те темиҫе ҫуна ӑста-  
ларӗ вӑл. Ч асах тата ҫатан урапапа пӗрене турттармалли  
пуҫлӑ урапа тума хушрё ӑна Микула. Ара, чӑн-чӑн хуҫа  
ҫуллана хӗлле хатӗрлеиет ҫав.

Микула тесен, Ҫтаппанран вуншар хут нумайрах ӑнга- 
рать вӑл, пусӗ ҫумне пус хуш ӑнсах пырать унӑн. Унччен 
тырра купцасем урлӑ сутнӑскер, пӗр-икӗ ҫул каялла аслӑ  
ывӑлне Мӗтрие Ш ӑхрана пурӑнмаллах куҫарнӑччӗ вӑл, 
лешӗ авланман пулин те, пӳрт лартсах панӑччӗ. Ял халӑхӗ  
шалт тӗлӗннӗччӗ ун чухне Микуларан. Ара, чӑнах ӗнтӗ, 
чипер тӑнлӑ-пуҫлӑ ҫын кам кайса ятӑр вӑйпитти ывӑлче 
ҫичӗ юта. Анчах Микула внҫ ҫухрӑм маларахрине курса 
тӑнӑ ҫав. Ш ӑхранта Мӗтри купца вырӑнне ӗҫлеме тытӑнчӗ. 
Халӗ ӗнтӗ Микула ял халӑхӗн тыррине хӑй_туянать, кӳршӗ  
ялсене те ҫитме ӗлкёрет. Ҫавӑнпа пӗрлех ҫӑмарта, ҫу, пыл 
пухать. Ывӑлӗ вёсене чугун ҫулпа тӗрлӗ ҫёре ӑсатса тӑрать. 
Чанах та, пус ҫумне пус мар, тенкё хушӑиса пырать халӗ  
Кашкӑрсен.

Чӑн та, Вӗлтрен Хӗлимунӗ яппун вӑрҫинчен таврӑнсан  
пӗр хушӑ сам аях сехӗрленсе пурӑнчё Микула. Тавӑрас  
шутпа каччӑ шар кӑтартать тесеччӗ вӑл, ҫавӑнла пирвай 
ӑна кирлё пулсан тирпейлесе хума та хатӗрччӗ. Анчах лешӗ  
пирвай кӑшт хирӗлкелерё те каярах пит аташмарӗ. Ку ӗнтӗ 
М икула чеелӗхӗнчен те килчӗ. Пӗр кивӗ ампарне пӗтерчӗ 
вӑл ҫак лӑшкӑ пурнӑҫшӑн, ят ҫӗр ҫинче акнӑ тыррине пухса  
кӗртеймерӗ, Асакассинчи тусӗсене тарӑхтарчӗ кӳмертен 
саккаса Ҫтаппана парса. Эй, мур патне-ҫке! Хакне каярах  
пухутлах кӑларӗ-ха... Тепӗр тесен, Хёлимун кӑмӑлӗ улшӑн- 
нинче темле урӑх сӑлтав та пулнӑ-пулнах. Мункун кӗҫ-вӗҫ 
ҫитес умён тавҫӑрса илчӗ ҫакна Микула.

Пӗррехинче ҫапла, шӑпах ирхи апата ларсан, Кӗсен  
Петти пырса кёчё вёсем патне. П аллах, сӗтел хушшине 
ларса какӑриччен ҫисе тухмасӑр пӗлтермерӗ вӑл хӑй тупнӑ 
хыпара. Микула, чӑтма ҫук йӗрӗнчӗ пулин те, ирӗксӗрех  
т ӳссе  ларчӗ Пеття чашӑкри яшкана тумлам юлми лӗрӗп- 
леттерсе яриччен. Тем тесен те, ялти чи кирлё хыпарсене  
ҫак  ҫӗтӗк-ҫатӑк нӗрсӗр ҫын ҫитерет ун патне.

—  Ну, атя ҫенӗке, туртса ярар — сӗнчӗ Микула П ет
тяна сӗтел хушшинчен тухсан. Вӑл пӳртрех мӑкӑрлантара-  
канччӗ те-ха, хыпар тавраш не пирвай пӗчченех итлеме  
юратать-ҫке.—  Тумлансах тух,—  хуш рӗ ҫавӑнтах, Петтяна  
каялла кӗртмессе систерсе. Хӑй кивӗ пиншак уртса ячӗ 
тачка хулиуҫҫийӗсем ҫине.

Кӗсен Петти сӑмси пекех ялан нӳрелре тӑракан куҫне 
ҫиҫтерсе илчӗ самантлӑха, пуҫне кӑм ӑл сӑр р ӑ»  ухрӗ, ҫавӑн- 
тах унчченхи пекех кукӑрӑлчӗ те йӑпӑртаттарса тухрӗ ҫе- 
нӗке хуҫа хыҫҫӑн.

—  Ну, кала калас сӑм ахна, неччу кунта тӑрна ташши  
таш ласа тӑмаш кӑн,— хуш рӗ Микула, чӗлӗмне мӑкӑрлан- 
тарса ярсан.

Тӗрӗссипе, ҫанталӑкӗ тӑрна ташши ташлаттараканни  
марччӗ ӗнтӗ, тӳпемсенче юр кайса пӗтнӗ вӑхӑтчӗ.

—  Ҫиччае, ҫиччас,—  хыпӑнса ӳкрӗ Кӗсен Петги, лайӑх-  
хӑн тивеймен чӗлӗмне паклаттарса,— Ҫапла, хӑрӑк турат  
турттарма кайрӑм та ӗнер вӑрмана, ӑнманнӑ ҫунашкан ту- 
панӗ тухрӗ ӳкрӗ юр кайнӑ тӗлте. М уталантӑм, муталантӑм, 
каҫ енне аран-аран...

—  Еҫ пирки кала,—  пӳлчӗ ӑна М икула,—  куран, оивӗ 
паян, счас ёнтӗркесе кайӑпӑр, амикке.

—  Эс ӗнтӗркемӗн-ха,— каллех самантлӑха куҫне йӑл- 
тӑртаттарса илчё Пеття,—  эп вӑт...

«П ӑх-халӗ, еплерех ҫиҫтерме пӗлет куҫне, к ӗ л м ӗ ҫ , -  шу- 
хӑш ларӗ Микула, ҫавӑнтах Петтян ш ӑтман-ҫурӑлман вы-

рӑн юлман чаппан-сӑхмавне, «качака сухалӗ» кӑларнӑ ҫӑ- 
патине пӑхкаларӗ те: «Тумтирӗ вара чӑнах та йӑлт пӗт- 
нӗ,—-п ал ӑр тр ӗ  хӑй ӑссён.—  Тумла тумланӑ чух та ним мар 
шӑнса пӑсӑлмалла эп пулсан».

—  Питӗ мёне, ҫӗрлене юлса таврӑнтӑм вӑрмантан, ия, 
автансем те авӑта пуҫларӗҫ. Чӑвашкаспа Пикмӑрсасен ум- 
нелле ҫьгвхарса пыраттӑм, пӑхатӑп: Хёлимун ута парать  
урампа. Унччен те пулмарӗ, Пикмӑрсасем патне кӗчӗ кай- 
рӗ ҫавскер. Ну, эп хамӑр урамалла пӑрӑнтӑм та, хам хӑ- 
вӑртрах кайса тӑтӑм кӗтесе. Ара, пит кӑсӑклӑ-ҫке-ха.

—  Эй, мӗн кӑсӑкли пур унта,— алӑ сулчӗ Микула, анас- 
лам пек тукаласа.—  Тына пур-ҫке Пикмӑрсан...

—  Хе-хе, эп те ҫаплах шутланӑччӗ те ҫав, тикӗт сӗр-  
терет-ха ку ача Пикмӑрса хапхи ҫине, тенӗччӗ. Хӗлимуна  
калинкке питӗрмесӗрех кётсе илнӗрен пушшех те ӗненсе  
пӑрахрӑм ҫак шухӑша. Анчах пӑхап та -  тепӗртакран  
икӗ юланут вӗҫтерсе тухрӗҫ хапхаран. Пикмӑрсапа Хёли
мун...

—  Эс... мӗн-и, хӗрӗнкӗ пулман-и?— куҫне хӗссе  пӑхса  
илчӗ Микула.—  Епле паллама пултартӑн Хӗлимуна?

—  Аҫа ҫаптӑр мана ҫакӑнтах, енчен суятӑп пулсан,—  
сӑхсӑхрӗ Пеття.—  Ара, епле палламӑп, уйӑх тулли^иҫ. К^н- 
тӑрлахи пекех ҫап-ҫут халь ҫёрле те.

—  Апла-ха эп-пин-пн,—  хӑй ӑосӗн тем шухӑшланӑ май 
тӑсса каларӗ Микула, 'Ҫавӑнтах хыпӑнса хушса хучӗ:—  
Иорь, йорь, Пеття. Тулӗк эс, мӑтри, ннкама та... Токасать  
туман япала пирки сӳпӗлтетсе ҫӳреме кирлӗ мар. Ҫинех  
тем ӗҫпе таҫта кайнӑ-ха вӗсем. Тата... акӑ мӗн. Тӑхӑнса  
яр-ха ҫак пиншака, атту чӑнах та шӑнса пӑсӑлӑн капла. Ху  
пӗлен, хама пулӑшакансене эп тем парса та ырӑ тума ха- 
тӗр,— текелесе хӑйён хулпуҫҫийӗ ҫинчи пиншакне сӳсе  
пачӗ вӑл.

Кӗсен Петти хӗпӗртенипе тав тума мансах, пилӗкне ҫур- 
малла хуҫлатса пуҫ тая-тая, тухса кайрӗ.

Эппин, Хёлимун Пикмӑрсапа, Экеҫри чи каскӑн ҫынпа,  
ҫыхланса кайнӑ. Паллах, ку вӑл Хёлимун та лапш вӑррине  
тухвине пӗлтермест-ха. Халлӗхе, тен, каччӑ ун вӗҫнех ҫи- 
теймен. Ҫапах ним сӑлтавсӑрах ҫӳремест ӗнтё вӑл Пикмӑр- 
са килне. Хӗрӗ патне тесен, апла пулма пултараймасть. Ка-  
ларӗ-ҫке Пеття, каярах иккӗн юланутпа тухса кайрӗҫ, терӗ. 
Пиимӑрси хӑех кӗтсе тӑнӑ ӑна. Эппин, вёсен туслӑхӗн сӑл- 
тавӗ мӗнлерех-ши? Хураха пӗрле ҫӳресе пуясси-ши1? Анчах  
пуйма каяш —  вилсе килен, теҫҫӗ халӑхра. Енчен ҫапах та 
Хёлимун вилсе кишмесен? Пикмӑрса, ав, хӑҫантанпа лаша  
вӑрлаоа пурӑнать, лекмен-ха ку таранччен... Вара ҫав мур

ачи Хёлимун пуйса кайтӑр-и> Ытла йышланса каймёҫ-ши  
капла Экеҫре Микула патне кивҫене ҫӳреме пӑрахакансем?  
Ун йышши усал ҫумкурӑка ӳссе-ашкӑрса кайиччен кӑкласа  
пӑрахмалла м>ар-и?

Чим-ха, ш ухӑш ларӗ ҫавӑнтах Микула, тепёр тесен, ла-  
йӑхрах та мар-и ку? Капла Хёлимун ӑна хирӗҫ тӑма пӑра- 
хать-ҫке. Пуякан ҫын вӑл манать темле хӗрарӑмшӑн тах- 
ҫан такампа хирӗҫсе кайнине. Уншӑнах мулне пӑрахоа кир- 
пӗч шутлама каяс килмӗ чип-чипер тӑнлӑ-пуҫлӑ ҫыннӑн. 
Ытти тесен те.„ Пуйтӑр пӗрех хут. Атту, тен, тирпейлемех  
тиветчӗ-ха ӑна. Ёҫӗ вӑл час пула.канскер те, ҫапах хӑруша. 
Тӳре-ш арасене лӑплантароан та, ял халӑхӗнчен пытарай- 
мӑни. Пуйтӑрах, эппин. Тен, Пикмӑрса.па ҫӳренӗ май, шал- 
чи те тулӗ. Л аш а вӑрласси вӑл ҫарӑк кӑларасси мар. Ми- 
кулана тесен, сиен кӳрес ҫук вӗсем. Пикмӑрса вӑл чее, 
хӑй пурӑнакан ялта пӗр ҫерҫие пырса тӗкӗнмест, кӳршӗ ял- 
сенче те. Аяккарах ҫӳрет вӑл сунара, ҫавӑнпа, унпа ҫыхла- 
ниччев ҫыхланманни тесе, ялта пӗр ҫын та ҫук ӑна хирӗҫ  
калаканни... Ҫинех тата Микула на ура хурас ҫук вӗсем.

Ҫ а п л а  вара Кашкӑрсен йӑхӗ ҫинчен пӗр нуша тинех си- 
рёлчӗ, М икулапа ывӑлӗсем ге хӑйсене самай гӑнӑҫлӑрах  
туйрӗҫ текех.

Ҫавнашкал ӗнтӗ пурнӑҫ тени, пуян ҫыннӑн кашни тенки 
йӗкреш ҫуратать, чухӑнӑн вара, темшӗн, ҫуратма мар, хӗ- 
сӗр юлать пӗрехмай. Ав, арман хуҫи Някак Ҫӳппи те ывӑл- 
не уйӑрса кӑларчӗ пӗлтӗр, туприне сам аях  парса ячӗ ӑна ун 
чух, ҫапах мулӗ пӗр пуслӑх та чакмарӗ унӑн. Чакма мар, 
хуш ӑнсах пырать. Ҫил арманӗ лартать халь вӑл Ешлеккас  
хыҫӗичи тӳпемре. Кётмел пит вӑйлӑ юханшыв мар ҫав, ҫан- 
талӑк  типӗрех чухне арман авӑрм асӑрах ларать. Ҫитмен- 
нине, Кашкӑрсен те пур, ав, шыв арманӗ. Ҫил арманӗ ларг-  
сан вара шайкка ҫӑнӑхӗ ҫулталӑкӗпех кӗрӗ Някак Ҫӳппи  
пӳлмине.

Староста та, Кӑтра Симум, пуять те  пуять. Ш ӑллӗ, Тп- 
хӑн Л ӑриванчӑ, Х ураламра вулӑс кантурӗнче писарьте  
ёҫлет унӑн. Ҫавӑн урлӑ купцисемпе паллашса кайнӑ та Си
мун, пирвай ялта лавкка уҫрё, халь тата Хураламри хупа-  
ха, хуҫи вилнӗ хыҫҫӑн, туяннӑ, теҫҫӗ. Хупахё ялти лавкка-  
ран темиҫе хут нумайрах тупӑш парать иккем. Ма тесессӗн  
Х уралам вӑл чиркӳллӗ, пасарлӑ ял. Ҫав пасар кунӗсенче  
хупаха хураллнма ятарласа ҫын тытса каять вӗт Симун ял- 
тан. Анчах ялта та кӗҫех чиркӳ уҫӑлмалла. Симун ӑна та 
шута илнӗ ӗнтӗ, лавкка ҫумӗнче хупах лартма тесе пӗрене  
кӑларттарчӗ вӑрмантан. Сӑмах май, Экеҫ те халлӗхе ҫав 
чиркӳ прихутнех кӗрет-ха.

Кашкӑр Алюшӗн пӑятамӗн Ҫӑпата Матвин вара телейё  
ҫук пулас. Пурӑннӑҫемӗн хӗсӗнсе пырать унӑн пурнӑҫӗ. 
Альтюк Алюша качча тухсан Кашкӑр Микули кӑшт пулӑ- 
шӗ, тен, парӑмсене те катертӗ тесеччӗ Матви. Ҫуж ҫав, 
шаннй кайӑк йӑварӑ пулмарӗ. Чӑн та, туй умён урпа панӑ- 
ччӗ сӑра салачӗ тумалӑх, хӗр «туянса» тухнӑ чухне виҫӗ 
тенкӗ тыттарнӑччӗ. Веняна хуткупӑс туянса парнелерӗ тата 
Алюшӗ. Ҫавӑнпа пӗтрӗ пулӑшасси. Раштав иртсен-ха кай- 
нӑччӗ Матви Альтюка курас сӑлтав тупса Кашкӑрсем паг- 
не. Хӗрӗпе, пусвӑ сысна ӑшчикне тасатаканакерпе, калаҫас-  
си т е п у л м а р ӗ .  Микулапа сӑм ахласа илме вара шӑпах май 
тупӑнчӗ. Леш ӗ сысна тушкине типтерлесе ҫакса хунӑ хыҫ 
ҫӑн шӑпах пушаннӑччӗ, хӗрарӑмсем тултармӑшпа шӳрпе  
пӗҫерессе кӗтсе ларатчӗ.

— М ӗнлерех пурӑнатӑр, Микула Иванчӑ?— япӑх кура-  
'кан куҫӗпе хӑтиие питрен пӑхма тӑрӑшса ыйтрӗ Матви.

—  П урӑваппӑр-ха хуллен-ерипен,—  ытахальтен сӑм ах  
хушрӗ Микула.— Ав, хӑвах куран, сысна пусрӑмӑр паян.

— Сан пурнӑҫу мӗн-ха, чаплӑ-ӑ,— кил хуҫин кӑмӑлё  
пит пӑсӑках маррине аеӑрхаса, кирлӗ еннелле пӑрчӗ кала-  
ҫӑва Матви.—■ Ман вара... хуть те >ҫурӑлса кай.

—  Ара, ҫулла сысна ҫури туянмаллаччӗ сан та,— ӑн- 
лаимана печӗ М икула.— Халь эс те ашлӑ пулса тӑраттӑн.

Хӑйӗнчен кулнине ӑнланчӗ Матви, ҫапах тархасларё:
—  Туянмаллаччӗ те, песплат никам памаҫ-ҫке ӑна. Тата 

сысна тӑрантарма мар, хамӑра ҫитмест тырри. Ҫӗнӗ ҫула  
ҫӑкӑрсӑр кётсе илетпӗр пулать те. Вӑрлӑхлӑх пур-ха та... 
вӑрлӑх-ҫке вӑл... Микулай Иванчӑ, мӗнле, пулӑшаймӑн-ши, 
хӑта? Тархасласа ыйтатӑп, турӑ пул, пар кивҫсн пӗр пилӗк  
пӑт та пулин тырӑ.

—  Сана паман мар-ха, халь те ҫирӗм икӗ пӑта ҫитре  
пёлтӗр,—  тӳрккеереххӗн аса илтерчӗ Микула.

—  Пӗлетӗп, веҫех астӑватӑп,—  хӗрӳллӗн тавӑрчӗ М ат
ви.— Ҫитес ҫул, тен, чиперех пулӗ-ха тырри, йӑлтах парса  
татӑп... Хӑта, турӑ пул, тархасшӑн...

Ҫук ҫав, пулаймӗ парӑмна татасси, сайта тек ҫыхлан.и- 
ччен ҫыхланманни тенешкел пӑхса илчӗ те Микула Матви 
ҫине:

—  Ҫук-ҫ<ке-ха тырри, ху  пӗлен, тухӑҫлӑ пулмарӗ кӑ- 
ҫал,— тесе хучӗ.— И ҫмасса, сукла-ҫ тунӑччӗ те пӗр купцапа. 
йӑлтах ӑоатрӑм. Ху та куртӑн пуль, мнҫе лав турттартӑм  
Ш ӑхрана...

— Ҫапла ҫав та...—  нимӗн калама аптӑрарӗ Матви.
—  Ыттисене пулӑшкаларӑм-ха эп м аларах,—  тем шу- 

хӑшпа сӑмахне малалла тӑсрӗ Микула.— Вёсем ӗҫлесе

тататпӑр терӗҫ. Сана ӗҫлеттерме те аван мар, иҫмасса. 
Хӑта ҫапах та...

— Ара, ӗҫӗ тесен эп, ху пӗлен, кутӑнлашса тӑрас ҫук,—  
юлашки шанчӑка вӗҫертес мар тесе хёрӳленсех каларӗ  
Матви.

—  Иорь, тӑвана пулӑш асах пулать ӗнтӗ. Яр ачусене, 
тӑватӑ пӑчӗпех ыраш парса ярӑп. Ёҫӗ вара ҫапларахскер. 
Вӑрман кастартӑм эпӗ. Ҫил арманӗ лартас тетӗп. Ҫав 
Някак Ҫӳппи мӑшкӑлӗ пулма-и... Хм. Уншӑн мар-ха... шут- 
лесе  мӗн турӑм, персе ятӑм. Кирлӗ-ҫке арманӗ ял халӑхне.  
Кӗтмел хӗррине кашнинчех ҫӳремешкӗн инҫерех... Ну, йорь. 
Мӗн, шӳрпе ҫиме килӗр вара тӑхлачпа иксӗр те тепӗр ик 
сехетрен...

2

Ҫапла, йӑнӑшман Кӗсен Нетти. Вӑл вӑрмантан тав- 
рӑннӑ каҫ Пнкмӑрса патне чӑнах та Хёлимунах кёрсе Каи
ре. Юланутпа та Пикмӑрсапа Хёлимун иккӗшӗ пӗрле тухса  
вӗҫтерчӗҫ Янкӑлч еннелле.

Ҫулла, утӑ ҫулнё ҫӗртен таврӑннӑ май Пикмӑрса патне 
кӗрсе тухнӑ каҫ «арҫынла» калаҫу пулса иртрӗ те вёсен, ун 
чух ним пирки те татӑлаймасан та, тӗвӗленме тытӑнчех ҫар 
Хёлимун пурнӑҫӗнчи улшӑну.

...Ҫапла, анкарти хыҫне, тӗреклӗ те сарлака сак  ҫине 
тухса ларнӑччӗ вӗсем Пикмӑрсапа. Кил хуҫи шӑп пӗр 
алтӑр кӗрекен йывӑҫ куркана чӑмп тултарчӗ кӑрчама, ҫа- 
вӑнчах пӗр сывламасӑр ӗҫсе ячӗ ӑна, тӗпне^ юлнӑ тумлам-  
сене силлерӗ, вара Хӗлимуна тултарса пачӗ. Кун каҫа с а 
м а я х  ӗшеннӗччӗ ҫав каччӑ, сӗтел хушшинче пикенсех уйран  
пехлетрӗ пулин те, ӗҫеоси килчӗ унӑн, вара вӑл та ҫӑвартан  
уйӑрмасӑр ӳпёнтерсе хучӗ куркана. Тутлӑ шӗвекӗ тата хы- 
рӑма мар, пуҫа кайрӗ тӳрех. u _

—  Вӑт, шӑллӑм, ҫавна калап-ха,— шӳртре п у ҫ а р н ӑ  са- 
маха тепре тапратрӗ П икмӑрса,—  ҫав Кашкӑрсен йӑхне  
куҫран пӑхса пурӑнмалли ҫын мар эс. Ҫамрӑк, кӗрнатӑр  
пек тӗреклӗ, вут-ҫулӑм витӗр тухнӑ. Амӑрткайӑк пек в^Ҫ- 
мелле сан, йиттит-кутрит, ҫӳлтен кӑна пӑхмалла тӗрле
кашкӑрсем ҫнне.

—  П ӑхасчӗ те-ха, темокер, майне курмастап-ха,—  хаш
сывларӗ Хӗлвмун.

—  М айӗ пур!— ҫирӗппӗн каларӗ Пикмӑрса^ тата тепер  
курка кӑрчама тултарнӑ май, анчах ӗҫмерё хӑй ӑна, сак 
ҫине лартрӗ.— Кур-ха, япӑх пурӑнатӑп-|и эпӗ? сасартӑк  
урӑх енне пӑрчӗ сӑмаха.

Хёлимун йӗри-тавра пӑхса ҫаврӑнчӗ. Пӗр пуҫран тӑсса  
кайнӑ темиҫе вите, икӗ хутлӑ вӑрӑм ампар, унпа юнашарах  
самай сарлака йӗтем... Лупасне курпӑль хӑмаран питӗ ҫӑтӑ  
Ҫапса тунӑ, арпалӑх кӑшкарне вара мунчалӑх пӗренесенче-  
« ех  'купаланӑ. Пӑх-халӗ, шутласан, Кашкӑр Микулинчен  
нимпе те кая мар пурӑнать иккен Пикмӑрса, Чӑвашкаспа  
пит иртсех ҫӳременрен ҫеҫ асӑрхаман ҫакна Хӗлнмун.

—- Илтнӗ пуль-ха, авланнӑ чухне эп сан пекех... ҫа- 
раччӗ, халь ак, мухтаиса каламастӑп, сан Кашкӑрусем те  
ан тӑччӑр манпа юнашар. Чӑн та, эпӗ Микула пек мар, 
мул-пурлӑха ҫын куҫӗ умне кӑларса мухтанма юрат- 
мастӑп... Ҫапах эп ял ҫыннисен куҫҫульне кӑларса, вӗсече  
тар юхтарса пуйман, ҫук,—  рехетленсе пӗлтерчӗ Пик- 
мӑрса.

—  Мӗнле меслет вара вӑл еан?— кӑсӑклансах ыйтрӗ 
Хӗлимум.

Пикмӑрса черкке пек пысӑк та ҫаврака куҫне ҫиҫ- 
терсе 'илчӗ каҫ тӗттӗмӗнче, унтан татӑклӑн каларӗ:

—  Л аш а вӑрлатӑп, ачам..
— Ак!— аптранипе туртӑнса илчӗ Хёлимун.
Тӗрӗссипе, илтмен мар вӑл ҫак тӗлӗнтермӗш ҫын хӑт-

ланӑвӗсем ҫинчен, ҫапах этем хӑй вӑрӑ пулни ҫинчен ҫап- 
лах уҫҫӑн! каласса кӗтмен, паллах.

—  Ак! тени ик! тени мар-ха,— тем е шахвӑртса кулса  
илчӗ Пиммӑрса.

—  Вӑрлани вӑл, ГТикмӑрса пичче, турӑ умӗнче ҫылӑх- 
■ҫке,—  пуҫа пырса кӗнӗ чи пирвайхи шухӑша персе ячӗ 
Хёлимун.

—  Ту-урӑ!—  лӑх-лӑх кулчӗ кил хуҫи.—  Эпӗ чӑн чӑваш, 
сирӗн туррӑра ӗненместӗп, ху пӗлен. Христос вӑл кама 
кирлӗ? Х алӑха пӑхӑнтарма тӑрӑшакансене. П уҫпулас те- 
кеннисем турра ҫывӑххисем иккен те, ыттисен пурин те вӗ- 
сем мӗн калапине-хушнине итлес пулать. Ҫавӑипа ирӗксӗ- 
рех тӗне кӗртнё те ӗнтӗ ӗлӗк вырӑс патш,и чӑвашсене. 
Ҫапах юлнӑ-ха эпир, пӑхӑнманмиеем, ирӗк чунлисем, хамӑр  
халӑхӑмӑр юнне пётме памӑпӑр, асту.

—  Ара, сирӗн те, тӗне кӗмен чӑвашсен, киремет пур- 
ҫке,—  иккёленчӗ Хёлимун.

— Кирсмет кам вӑл?—  парӑнмарӗ Пикмӑрса.—  Хӑй те  
халӑх вӑйне ӗмсе лурӑнать. Ялан чӳк тумалла ӑна, унсӑрӑн  
пёр-пёр инкек кӳрессипе хӑратать. Хӑйӗн кӑмӑлне тивӗҫтер- 
сен, ытти-хытти уншӑн тинӗс хӗрри. Туррӑмӑрсем пирӗн, 
чӑн чӑвашсен, кашнин хӑйӗи килӗнче. Кил турри — хӗрт- 
сурт вара вӑл ырӑ кӑмӑллӑ, хӑйӗн тарҫине леш ӗ ҫылӑха  
кӗрсен те хӳтӗлет, ма тесессӗн килӗ пӗтсен туррин хӑйӗн те

пӗтмелле... Ҫавӑнпа -килёшместӗп те зпӗ Христос тённе йы- 
шӑнмашкӑн. М аншӑн хамӑр тӗнрен ырри ним те ҫук. Вӑл  
ирӗклё пурӑнма чармасть мана.

—  Ҫ апах та...— аптӑрарӗ Хёлимун,— Пикмӑрса пичче, 
шутла-ха, нивушлӗ куҫҫуль тухмасть-ши лашине вӑрласа  
кайнӑ ҫыннӑн?

—  Тухин,—  каллех лӑх-лӑх кулчӗ Пикмӑрса,— Унашкал  
ҫынсен куҫҫульне тата нумайрах кӑларни вашнӑ. Эп пули- 
пулмнсенне вӑрламастӑп-ҫке, ҫёрме пуянеенне кӑна. Пӗр  
енчен, ҫа®нашкал тӗллев лартнӑ. Тепӗр енчен, кӗлмӗҫӗн  
ырханккине тутарсем еӑхам лӑх  та туянмӗҫ. Эп вара сӑхӑм-  
лӑх  лаша вӑрласа аппаланмастӑп. У.н пек ырханккасемшӗн  
теветкелленсе ҫӳреме-и. Эп луччӑ вунӑ сӑхӑм вырӑнне пӗр 
ур хам ах пёҫертсе тухатӑп та тӗплӗн хатӗрленсе... Хӑруш- 
лӑхӗ, йыттит-кутрит, паллах, пысӑк ку ӗҫӗн. Ҫапах, ялап 
ӑмӑрткайӑк пвк паттӑр пулма хистенӗрен-ши, кӑмӑллӑ вӑл 
маншӑн. Тепӗр енчен, пайти те пур: эс  пӗр каҫрах пуйса  
кайма пултаран. П асарта туянса пӑх-ха чӑн-чӑн урхамаха!  
Ҫулталӑк ӗҫленӗ укҫу ҫитеймё! Хӑруш лӑхӗ вара... айккипе 
иртет мӑю ҫинче кучан мар, чӑн-чӑн пуҫ ларнӑ чухне. Эп, 
ав, миҫе ҫул ӗнтё, ҫапах пӗрре ҫакланеа курман... Ну, юрӗ. 
Мӗнле, суклаҫ паратӑн-и?

— Ҫук, вӑрра кайма пултараймастӑп эпӗ, Пикмӑрса  
пичче,—  татӑклӑн к ал арӗ  Хёлимун.

— Эй, тёнче кулли-и! Пуяна тустарнӑшӑн сӑвал пулать 
сана, ачам. Ҫинех ак пуйса кайӑн та хупласа хурӑн^Каш-  
кӑрсен каппайлӑхне. П ӗр хитре кӑна матка тупса ярӑн. А к 
хайяи тавӑрни пулать те сан. Микулипе Алюшне те, л е т  
Альтюкне те. Пуяншӑн чи япӑххи мӗн вӑл, пӗлетне? Пӗр- 
пӗр тӗттӗм кӗтесре ҫапса пӑрахни мар, ҫук. Чи япӑххи 
у н ш ӑ н — такам тата хӑвӑртрах пуйса пыни. Хёрарӑмшӑн  
та... кӗвӗҫӳ ку. Ара, ха-ха-ха, Алюшӗ ун санпа танлаштар-  
сан тьху кӑна, ҫинех эс мулпа та унран ирттерсен, э?.. Итле, 
ӗҫсе  пар-ха тепёр курка...

—  Ҫук, ӗҫсе  те ҫитӗ, киле кайма та вӑхӑт,— ура ҫине 
тӑчё каччӑ.

— Ш ел, ш ел,— чӑннипех кулянса каларӗ П икмарса.—  
Тулькжӑш эс  ку калаҫу пирки, м ӑтр ^  йиттит-кутрит...

Килне ҫитеосе хӑвӑрт ҫитрӗ-ха Хёлимун, ҫапах, кунӗпе 
ёҫлесе са-маях ырнӑ пулин те, тӳрех ниепле^ те ҫывӑрса 
каяймарӗ, хытӑ тапчан ҫинче енчен енне ҫаврӑнкаласа, чы- 
лайччен выртрӗ темтепёр ш ухӑш ласа. Ҫапла.^ҫук! терӗ вӑл 
Пикмӑрсана, татӑклӑн каларӗ. Тӗрӗс каларӗ. Чипер ҫьш 
вӑрра ма тухтӑр?

Пӗр шутласан, Пикмӑрса сӗнёвӗпе килӗшес-тек, пурнаҫ

чӑнах та ӑнӑҫса кайӗччӗ-и, те». Чаплӑ урхамах хакне чӑ- 
ваш кам пӗлмест. Ана сутса тунӑ укҫа алла кӗрсен-и! Тата  
пёр урхам ах кӑна пӗҫертӗччӗҫ-и вӗсем Пикмӑрсапа... Х ай
хи, чӑнах, ҫурт лартма та, чипер арӑм тупса, ҫемье йӗрке- 
лесе яма та пулӗччӗ...

Эх, путсӗр ӗмӗтсем. Ҫылӑха кӗртесшӗн-и эсир? Ҫук, ҫук, 
мён аташса выртмалли капла пустуй. Вӑрра тухма Хёли
мун пӗрех ӗмӗрне килӗшес ҫук. Эппин, тем айкашмалла  
мар халӗ, пурнӑҫа йӗркелесе ярас тӗлӗшпе тим хумалла.  
Эгатин, ӗҫҫи пӗтсен, укҫан тӳлекен ӗҫ тупсан аванччс. П а л 
лах, ялта тупаяс ҫук унашкаллине. Тепӗр тесен, Хёлимун  
тӑр-пӗччен ҫын-ҫке, аяккарах та кайса пӑхма пултарать... 
Ҫак шухӑшпа йӑпанса, аран-аран ҫывӑрса кайрӗ вӑл ҫав 
каҫ...

Ёҫне вӑл каярах, утӑ пухса кӗртнӗ хыҫҫӑн тунрӗ. Чиркӳ 
тӑвакан вырӑс платииксем патне кайнӑччӗ Хёлимун. Эртел 
пуҫӗ ӑна итлесшӗн те пулмарӗ.

— Сан пеккисем мар ҫӳреҫҫӗ кунта,—  тесе ҫеҫ касса  
татрё.—  Чиркӳ вӑл, пӗлетӗн-и, сысна нити мар, господи, 
каҫар пакӑҫ сӑмахшӑн. Ана ӑсталама шутсӑр ӑслӑ алӑсем  
кирлӗ, яснӑ?

—  Ара, эп хура ёҫ кӑна тума та килёшеттӗмччӗ. Япала  
йӑтса пама-и, хӑпартма-и. Укҫа питӗ кирлё мана. Вӑрҫӑран  
1ҫап-ҫара таврӑнтӑм...— ӑнлантарма тытӑнчӗ Хёлимун, анчах  
лешӗ тек юпласа тӑмарӗ.

Пӗр платникӗ шеллерӗ пулинех Хӗлшмуна, асли айккине 
пӑрӑнсан, хӑй патне чёнсе илчӗ те:

— Мужик, эс Асакаоси леш енчи вӑрмана, лесничи пат
не кайса пӑх,— терё,— Кӗркуннепе хӗлле кашни ҫулах йы- 
вӑҫ кастарать вӑл.

Уркенмерё Хёлимун, тепӗр куннех кайса килчӗ вӑрман  
улпучӗ патне. Л еш ӗ тата пит хӑвӑрт татса пачё ыйтӑва. 
Качча хулӗсенчен тывкаласа, шӳтлесе тенӗ пек, хырӑмӗн- 
чен чы ш ш пе тӗксе пӑхрӗ те:

— Ҫемйӳ пур-и сан?— тесе ыйтрё.
— Ҫук,—  пуҫне сулкаларӗ Хёлимун.
—  Эппин, годишься. Эртеле эп ялта кӗрхи ӗҫсем пӗтесче  

пухатӑп, уннчен пӗрех усси ҫук сиртен, хресченсенчен. Кил 
вара, сана хаваспах илӗп,— хулпуҫҫинчен юлташла ҫапса  
ӑсатрӗ вӑрман улпуч'ё.

«Пулать-ҫке ҫа(внашкал ҫын,—  савӑнса шухӑшларё Х ё
лимун Экеҫелле вӗҫсе тенӗ пек утнӑ май.— Улпут хӑй, ҫа- 
пах ырӑ кӑмӑллӑ».

Ҫапла кӗркунне, Ҫтаппансен тыррине вырса пӗтерсен, 
вӑрман касиӑ ҫӗрте ӗҫлеме тытӑнчӗ Хёлимун. Ытти ялсен-

чен пынӑ вунпилёк арҫынпа кунё-кунёпе йывӑҫ тӳнтерчӗ, 
турат иртрӗ, кёрешсене татса сыпӑларё, лашапа турттарса, 
ҫул хӗррине кӑларса купаларӗ. Яла вырсарникуна ҫех тав- 
рӑнатчӗ. П урнӑҫра ҫывӑх вӑхӑтрах ура ҫине тӑрас ӗмӗт  
ырнӑ чух та хӑват хушатчӗ ҫав, мӗнпур вӑя парса ӗҫлемеш- 
кӗн! хавхалантарчӗ.

Раштав умӗн улпут вӑрман касакансене уяв ячӗпе тесе 
вуншар тенкё валеҫсе пачӗ.

—  Л ай ӑх  ӗҫлерӗр, лайӑх канӑр, пасара кайса, мӗн кир- 
лине пурне те туянӑр, раштав хыҫҫӑн вӑхӑтра таврӑнӑр,—  
кӑмӑллӑн калаҫрӗ хӑй.

—  Лесничи коспотин, каҫар та, эс пире ҫак телянкӑсене  
пӗтерсен вӑтӑршар тенкӗ пама пулнӑччӗ, ёҫне энир ҫурри  
ытла турӑмӑр ӗнтӗ,—  терӗ вӑрман касакансенчен пӗри хӑю- 
сӑртарах сасӑпа.

— В ара?— сисчӗвленчӗ вӑрман улпучӗ.
— Мён теп-иҫ, тепёр пилӗк тенкё хушса параймӑн-ши  

теп. -Ёне туянасшӑнччё эп. Ҫӗн ҫула ёнепе кӗр-сен, тутӑ пу- 
ласса, теҫҫӗ. Ачи-пӑчи те ман вётӗр-шаиӑр, сӗт ыйтать.

Анчах вӑрман улпучӗ урӑх  пёр пус та хушма ш л ӗ ш -  
мерӗ.

—  Мӗн ӗҫлесе илни хӑвӑрӑнах пулать, ан хӑрӑр, тусӑм- 
сем, халлӗхе иара урӑх укҫа ҫук ман,—  лӑплантарчӗ вӑл.

Укҫа .тенӗрен, Хёлимун та чи пирвай чипер лаша туя- 
насшӑи-'xa. Ана валли пёр ҫирём тенкё кирлё пулать. Эп
пин, тепёр вунё тениё юлмалла-ха вӑтӑр тенкёрен, хуҫалӑ- 
ха кӑшт ҫӗклес шанӑҫ пур. Ҫак ӗмӗтпе ӑнтӑлса таврӑнчё  
Хёлимун ӗҫе раштав хыҫҫӑн. Тата нумай вӑхӑт вӑй хучӗ-и 
унта, сахал-и, пёррехпнче Пнкмӑрса пырса тухрё вӑрман  
касакансем патне. Ахӑртнех, улпутпа «урнӑҫас йӳтӗмпе  
ҫитнӗ вӑл кунта, пирвай унпа, шӑпах тата ӗҫ тӗрсслеме  
килнӗекерпе, чылай калаҫрӗ тем пирки. Тыткаласса 'вара 
улпутпа тан ҫын пекех тыткалать хӑйне Пикмӑрса. Акӑ, 
сӑмах татрӗҫ пулас та юлашкинчен, алӑ ҫапеах уйрӑлчӗҫ  
вёсем. Унтан Пикмӑрса, ;хьгҫлӑ ҫуни ҫине найса ларнӑскер, 
ун-кун пӑхкаларӗ те, Хӗлимуна асӑрхаса, ӑна хӑй патне 
чӗнсе илчӗ.

—  Ёҫлен пулать,— терё вӑл салам сӑм ахӗ  вырӑнне.
—  Еҫлес пулать,—  хуранларӗ каччӑ.
— Ия, ия. Тулёк мёншӗн ӗҫлен-ха эс, пӗлетне?— куҫ 

хӗссе ыйтрӗ Пикмӑрса.
—  Ара, улпут вӑтӑршар тенкё тӳлеме пулчё пире, пӗ- 

чёк укҫа мар, патька,— пёлтерчӗ Хёлимун.
—  Вӑтӑр тенкӗ-ё,— лӑх-лӑх кулчё П икмӑрса.— Вунпил- 

лӗк лексен те спаҫҫип кала, ачам.

•— Ма вунПиллӗк?— Йнланмарӗ Хёлимун.—■ Пире вӑтӑр- 
шар тенӗ.

—  Ия, ия. Ш утласса, паллах, ҫав шайран тытӑнать вӑл  
шутлама, ӑҫта ҫити чакарӗ-ши тулӗк. Асту, чее улпут вӑл, 
йиттит-кутрит, ах чее-е! Пӑчкӑ-пуртӑпа усӑ курнӑшӑн кас
ма тытӑнать те лаша апачӗ, хваттер таран такки ним те  
манса хӑвнрмасть. Пӗлтӗр мӗн-ха, вӑрман касаканӗсем  
харсӑр ачасем пулчӗҫ те, вунҫичшер тенкӗ хӑйпӑтса илчӗҫ- 
илчӗҫех. Кӑҫал темле, ача. Хӑшне-пӗрне паллатӑп та сир- 
тен, йӑваш ҫынсене пухнӑ улпут хальхинче эртеле. Пӗр эс  
пур та ӗнтӗ, пӗччен пӗлӗте вӗҫсе ҫитеймӗн.

—  Эс калани чӑнах пулсан, мӗн тумалла-ха ӗнтӗ?—  
шалт аптӑрарӗ Хёлимун.— Х алӑха ҫӗклес-и тӳрех, э?

—  Э-эх!— каллех  жулса ячӗ Пикмӑрса.— Ҫӗклесе пӑх- 
ха. Улпут сире халь юлташла ҫапкалать те хулпуҫҫинчен, 
чӑмӑрне те кӑтартма ӳркенсе тӑмӗ кирлё чухне. Эп ӑна  
пи-ит лайӑх пёлеп, ачам... Мӗн тӑвасси пирки вара сана  
каланӑ. Килӗшмелле ҫеҫ сан манпа. Килӗшмесен, каллех  
Кашкӑр Микулине пуйтаран, ав.

—  Мӗнле... М икулана?— тӗлӗнчӗ Хёлимун.
—  А кам валли касатӑр вара вӑрмана? Ҫавсем валли. 

Микула ҫил арманӗ лартас пек иалаҫатчӗ. Эппин, вӑл та  
саккас панӑ вӑрман улпутне...

Ҫакна илтсен, Хёлимун тарӑхнипе шурса кайрӗ. Чӑнах,  
кур-ха, каллех ҫав Канжӑрсем ун ҫулӗ ҫинче. Ҫавсене ыр 
тӑвассишӗн тар юхтарать-и-ха вӑл шартлама оивве пӑхма-  
сӑр? Ҫинех тата, Пикмӑрса калашле, ӗҫленёшӗн укҫи те 
ҫурри алла кӗреймесен?

Каччӑ сӑнран улшӑннине асӑрхарӗ те Пикмӑрса, тем ӑс 
тытса, ӗноине кӑтӑртаттарса илчӗ.

—  Итле, ачам,—  терё вара,—  вырсарнире эс килте пу- 
латни? Эп хӑнана пырса кайӑп сан пата. К алаҫӑпӑр тӗп- 
лӗнрех. Унччен кунта ним те аташса ан пӗт, мӑтри. Мӗнле  
ӗҫленӗ — ҫапла ӗҫле. Пикмӑрса вашнӑ сӑмах кӑна калать, 
асту, йиттит-кутрит. Юрать?

Каччӑ хирӗҫ мён хуравласса кӗтсе тӑмарё вӑл, ӑйӑрне  
пушӑ аврипе хӑмсарчӗ ҫеҫ, лешӗ вырӑнгганах аиккиие илчӗ, 
такан айёнчен сирпӗнсе тухнӑ юр чӑмаккипе Хӗлимуна кӑ- 
кӑртан лектерсе хаварчӗ.

Вырсарникун кӑнтӑрла иртсен чӑнах та пычё Пикмӑр-  
са, пӳрте кӗнё-кӗмен сӗтел ҫине ҫурштух эрех кӑларса  
лартрӗ.

—  Ну, салтак, вӑрҫӑра пулса, эрех ӗҫсе курнӑ ияк-ха 
эс? Эппин, тепре тутанса пӑхсан та тек ҫылӑх ҫыпҫас ҫук,—  
сӗнчӗ хӑй.

Сӑра мар ҫав смирновски эрех, хӑватлӑ, мур, чӗрӗк  
шуҫ курка ӗҫнипех пуҫ анкӑ-минкӗленет.

—  Итле, ачам, мансӑр ҫынна тухаймастӑн эс,—  тапрат- 
рӗ хӑна каярах тӗп сӑм ахне,— Эс Пикмӑрсана а и ҫиллен. 
Тӳртен кӑна пуплешме юратап эп. Вӑт калатӑп вашнӑ сӑ- 
махӑма: атя, ӳлём иксӗмӗр пӗрле ӗҫлер. Вӑрман каснишӗн  
чиперех татӑлӑн улпутпа. Эп ыйтсан, кӳрентермӗ вӑл сана. 
Тулӗк унта ӗҫленипе Мшкулана таптаймӑн. Ма тесесеӗи эс 
иьфшӑ татӑлас пек ӗҫлен, вӑл сана сӑнчӑрпа яваклать. 
Сӑнчӑр вара,^ ху пӗлен, пыршӑран нумай ҫирӗпрех япа- 
ла ...— Пикмӑрса сасартӑк саосине хытарчӗ.— Е килӗштер- 
сех пӑрахрӑн-и Кашкӑрсемпе, э? Апла тесен...

—  Ҫук!— хӗрӗнкӗскер, хёрӳлленсех хирӗҫлерӗ Хёли
мун.—  Ҫавсемпе мирлешме-и? Ы-ых! Тулӗк эс те ыр ӗҫ  
сӗнместӗн мана, Пикмӑрса пичче... Итле-ха, сан вара мӗн, 
юлташусем урӑх ҫук-и? Ма мана тӑрӑнтӑн?

— Юлташсем... Эп, каларӑм сана пӗркунах, вӑрра сай
ра тухакан ҫын. Пули-пулми кӗсрешӗн теветкелленме-и. 
Чаплисене ҫаклатса тухнӑ чух та «сунара» иккӗн-виҫҫӗн 
ҫеҫ ҫӳреме юрататӑп. Ма тесессён, йышра йӑт та пулать, 
гет. Ҫапла, ачам. Юлташ, паллах, пурччӗ ман. Аеакасси  
ачи. Пултаруллӑччӗ, йыттит-кутрит. Темле инкек-синкекрен  
те тӗп-тӗрӗс-тӗкел тухатчӗ. Ҫавӑнпа-ши, вӗҫкӗнлене пуҫла- 
рӗ юлашки вӑхӑтра. Усӗр пуҫпа тухрӗ пӗррехинче «сунара».  
Ҫакланчӗ вара... Вӗлерессех вӗлермерӗҫ, тулӗк асат ҫын 
ӗнтӗ вӑл, тек ҫӳреймӗ манпа. Вӑхӑчӗ вара халь шӑпах... 
Ху пӗлен, ҫуркунне енне выльӑх самай хаклӑ. Усӑ курса 
юлас пулать ҫавӑнпа, ачам.

Эрех пуҫа кайнӑранах пулё ҫав, Хёлимун хӑю ллансах  
ҫитрӗ.

—  Юрать,—  терӗ вӑл татӑклӑн,— Анчах пёр килӗшӳ ту- 
малла пирён пирвай.

— Ваш нӑ сӑм ах  пулсан, кала, кала,—  каччӑн екюи ҫав- 
рӑннипе хавасланчӗ Пикмӑрса.

— Маншӑн питӗ кирлӗскер... Хӑҫан та пулин, ытлашши 
ӳлӗме хӑвармасӑр, Микула лашисене пёҫертсе каймашкӑн  
сӑм ах  пар!

—  Ҫук,—  ҫийӗнчех тавӑрчӗ Пикмӑрса.—  Ман саккун—  
хамӑр ялсене тнвмелле мар. Уисӑрӑн сутаҫҫӗ вӗсем.

— Эппин, сан сӗнӗвне йышӑиаймастӑп,—  ура ҫине тӑчӗ  
Хёлимун.

—  Чим-ха, чим,—  чарчӗ ӑна П икмӑрса.— Ну, мён тума  
кирлё сана ҫав М икула?— каччӑ туртӑннине курчё те  хуш- 
са хучӗ:—  Юрӗ, Кашкӑра сӑтӑр тума килӗшетӗп. Э-э... кая
рах, меслетне тӗплӗн шухӑшласа хурсан.

— Улталамастӑн-и?
— Кампа калаҫан эс, ача-ам!
— Эппин, алӑ ҫапатпӑр!
—  Алӑ ҫапатпӑр!— савӑннине пытармарӗ Пикмӑрса, Хӗ- 

лимунӑннинчев те нысӑкрах ал лагапипе тӑоса.— М алтанах  
шухӑшланӑччӗ щ  ачапа ӗҫ  тухмалла теее. Сан тӗлӗшпе  
май урӑхларах ӗмӗтсем те пур-ха, тулӗк ун ҫинчен каярах  
калаҫӑпӑр...

Тепӗр .икӗ эрнерен Пикмӑрса вӑрман каснӑ ҫӗре каллех  
лычӗ те, вӗсем Хёлимувпа пӗрле лесвичи патие кайрӗҫ. Тем 
каласа ӑнлантарчӗ лешне Пиимӑрса, анчах вӑрман улпучё  
качча вӑтӑр тевкӗ тыттарчӗ ӗҫшӗн тесе. Ҫапла вара Хёли
мун ку ӗҫпе татӑлсах таврӑнчӗ яла, ув  хыҫҫӑн пирвайхи  
вырсарнинчех Хуралам пасарне кайса ҫирӗм виҫӗ тевкёпе  
чаплӑ ӑйӑр туянса таврӑвчӗ. Кайран, юлнӑ укҫине чиксе, 
каллех вӑрман улпучӗ патне вӗҫтерчӗ, Плкмӑрса сӗннипе, 
пӗренелёх йывӑҫ самаях чылай туянчӗ. Ҫтапп-анпа иккӗшё 
эрнерен тин турттарса кӑларса пӗтерчӗҫ ӑна вӑрмантан...

Кӗсен Петти вӗсене курнӑ ҫӗр Пикмӑрсапа Хӗлимуп  
«сунара» пӗрле пёрремёш хут тухрӗҫ. Самай аякка, пӗр 
ҫирӗм пилӗк ҫухрӑмри Аччана ҫул тытрӗҫ вӗсем. Пӗр-ик  
сехетрен ҫитрёҫ увта, укӑлча хапхи умёнче анчӗҫ лашисем  
ҫинчен. Пикмӑрса иккӗшӗнне те йӗвенӗсене тытрӗ.

—  Ав ҫав ҫурта куратӑн-и?— тӗллесе кӑтартрё вӑл 
пушӑ аллипе сулахайра инҫех те мар ларакан капмар  
пӳрт еннелле сулса.,— Мана шанчӑклӑ ҫын пӗлтернӗ тӑрӑх,  
икё шутеӑр чаплӑ урхам ах пур кил хуҫвн. Пӗрне Кульцав  
улпутне сутма хатӗрленет, теприне Сӑр леш еннех ирҫесене  
ӑсатасшӑн. Хакёсем кашнин сахалтан ҫӗр аллӑшар тенкӗ, 
чухлатӑн-.и? Эппин, пуҫла эп вӗрентнӗ пек.

Пикмӑрса мӗн нӗрентнине ӑса ҫирӗп картса хунӑ Хёли
мун. й ӗр ки  ҫавнашкал пулмалла вёсен: пӗри ӗҫлет, тепри  
ӑноӑртран тем сиксе тухасран ҫывӑхрах лашаеене тытса 
тӑрать. Хёлимун тӗллевӗ —  юлташӗ валли майсем туса ху- 
расси. Л аш асене Пикмӑрса яланах хӑй илсе каятӑп, тет, 
ыттисене шанмастӑн ку ӗҫе, тет.

Каччӑ ыттисенчен палӑрмаллах уйрӑлса тӑракан тёрек- 
лё хураллӑсем патне ҫывхарчӗ те, кӗсйинчен чӗрӗ аш татӑ- 
кӗ кӑларса, ҫил ҫине тытрӗ. Енчен, калӑпӑр, хуҫан йытӑ 
пур пулсан, лешӗ, тем тери ӑслӑ чёрчун пулин те, аш шар- 
шипе ытларах кӑсӑкланать. Ҫакӑнпа усӑ курса юлмалла та 
Хӗлимунӑн... Ку хуҫа чӑнах та йытӑ тытать иккен. Анчӑкӗ, 
ют ҫынна сиссе, хӑрлатса илчӗ, сӑнчӑрве чӑнкӑртаттарчӗ, 
ҫавӑнтах тата шӑпланчӗ те сывлӑша пикенсех шӑршла пуҫ- 
ларӗ. Хёлимун тӑнларах пачӗ те аш татӑкне са;сӑ илтённе

еннелле ывӑтрӗ, тен, тёл лекеймен-и тесе, тепер татӑк турт- 
са кӑларчӗ, ӑна та вӑркӑнтарчӗ картишнелле. Пурте йёр- 
келлех-ха, йытӑ каллех сӑнчӑрне чӑнкӑртаттарни, ӗмӗт- 
сӗрле чаплаттарса ҫини илтӗнчӗ. Анчах савӑнӑҫӗ нумая пы- 
марӗ анчӑкӑн, кӗҫех вӑл йынӑша пуҫларӗ, пӗр ҫӗрте тёпёр- 
тетрӗ-тӗпӗртетрӗ те ӗмӗрлӗхех шӑпланчӗ. Н аркӑмӑш ӗ вӑй- 
лӑ ҫав...

Пурӗпӗр васкамарё-ха Хёлимун, сахалтан чӗрӗк сехет  
тӑнласа тӑчӗ хапха юпи ҫумне лӑпчӑнса. Хуҫасем «анӑҫсӑр-  
ланни сисёнмерӗ, пӳртре сас-чӳ илтӗнмерё. Вара каччӑ, 
хапха тӗлёнчен иртсе, ҫӳллӗ хӳмерен сиксе ҫакӑнчӗ те, ал- 
липе туртӑнса, урлӑ выртрӗ, тӗттӗме хӑнӑхнӑ куҫпа каялла  
хӑвӑрт каҫма май пур вырӑна палӑртрӗ, унтан тин вӗлт ҫеҫ  
сиксе анчӗ картишне. Тӗксӗм хуралтӑсен хӳттипе утма тӑ- 
рӑшса, витесем патнелле йӑпшӑнчӗ вӑл, лашисенчен пӗри, 
ют ҫынна туйса, тулхӑрчӗ те, тӑпах чарӑнчӗ алӑк тӗлӗнче 
Хёлимун, каллех пӳртре сас-чӳ илтӗнессе-илтӗнмессе тӑн- 
ларӗ. Ҫук, нимӗн те илтӗнмерӗ, тутлӑ тӗлёк кураҫҫӗ пулас  
хуҫасем. В ӑхӑчё ш ӑпах ҫавиашкалскер-ҫке, кӗҫ автансем  
иккӗмӗш хут авӑтас самант.

Телее, вите алӑкне йывӑҫ шакӑрчапа кӑна питӗряӗ. Х ё 
лимун ӑна туртса кӑларчӗ, алӑка хуллен уҫса пӑхрӗ. Тем 
нӑтӑртатнӑ пек туйӑнчё ӑна. Чӗриклетме пултарать ку 
алӑк. Каччӑ ӑна аялти тӑпси тӗлӗнчен тытса кӑштах ҫӗк- 
лерӗ, ҫапла яриех уҫрӗ, унтан ярса пӑхрӗ. Ҫу«, хупӑвмасть, 
чиперех тӑрать. Витерен ӑшӑ та нӳрӗ сывлӑш тарпа тислӗк  
шӑршине илсе кӑларать. Л аш асем ,—  пӗтӗмпе сахалтан пил- 
лӗк-улттӑ вӗсем ,— тепӗр кана тапӑртатса-тулхӑрса илчӗҫ. 
Хёлимун хӑвӑртрах хапха патнелле йӑпшӑнса чупрӗ, кал
лех  сам антлӑха чарӑнса, шӑплӑха тӑнларё, унтан сӑлӑпа  
туртса кӑларчӗ. Эй, мӑнтарӑв чӑвашӗ! Сӑлӑп янӑ та хуп  
турттарать кӑна ншм шиксёр. Ҫавнашкал чнпер урхамах-  
сем витере тӑнӑ чухие ҫапла харлаттараҫҫӗ-и вара?..

Хёлимун хапхана та ҫурри таран уҫса пӑхрё. Хуҫи гнкёт 
сӗрсех тӑрать пулас тӑпсине, пӗр сасӑ та тухмасть. Урама  
тухса, тепӗр енчен хуллен хупрӗ те каччӑ хапхана, пӳрт 
ҫумне пырса тӑрса, хӑлхине пӗрене ҫине хурсах итлерс. 
П урте йёркеллех иккенне ёненсен, йӗри-тавра пӑхкаларӗ. 
Кӳршӗсем те туймаҫҫӗ курӑнать-ха. Вара Хёлимун укӑлча 
хапхи патне каялла вӗҫтерчӗ. Пикмӑрса ӑна лашасем тыт- 
тарчӗ, хӑй, йӗнерӗ ҫумне ҫыхса хунӑ хутаҫран икӗ йӗвен, 
пысӑках мар ҫыхӑ кӑларса, Хӗлимун килнӗ ҫулпа васкарӗ.

— Хапхи ш алалла уҫӑлать,—  аеӑрхаттарма ӗлкӗрчӗ ӑна 
Хёлимун.

Тепӗр ҫур сехетрен урамра икӗ урхам ах ҫавӑтнӑ Пик-

мӑрса курӑнчӗ. Янавареен уриеене ҫӑм чӑлха пуҫӗ тӑхӑн- 
тартнӑ вӑл, ҫӑварӗсене ҫӑкӑр татӑкӗ хыптарса пырать. 
Укӑлча хапхи патнелле ҫитеепе, ютран килнӗ тӑванӗсене  
курса, урхамахсем иккӗшӗ харӑс кӗҫенсе ячӗҫ. Пикмӑрса  
вёсен ҫӑварӗсене тепӗр татӑк ҫӑкӑрпа хупларӗ, унтан хӑ- 
вӑрт кӑна лашасен урисенчен чӑлха пуҫӗсене хызса илчӗ... 
Ҫак вӑхӑтра, икӗ туса юри сиен кӳрес тенӗ пек, пӑт-пат  
юр ӳке пуҫларӗ.,

—  Ку кӑна ҫитменччӗ пире,— тарӑхрӗ Пикмӑрса, пӗр 
урхамахён йӗвенне Хӗлимуна тыгтареа.— Атя, вӗҫтерер хӑ- 
вӑртрах, атту йӗр хӑварэпӑр ҫёнӗ юр ҫинче. Вӑйлах ҫу- 
масть, ав, ирччен хупласа хума ӗлкӗреймест...

Ял патӗнче оиш ипе, каярах вӗҫӗмсӗр хытӑ юртӑпа вӗҫ 
терчӗҫ вӗсем Экеҫелле.

—  Эх-х, мур, аяккарах ҫав, кӗҫӗр Тукая ҫ ш с е  сутассн  
пулаймасть,— кулянчӗ П и ш ӑ р с а .— Ют лашасене килтг 
тытма пит юратмастӑп эпӗ...

Килне тул ҫутӑласпа таврӑнчё Хӗлимун!. Айӑрне Каш- 
кӑр Микули парнеленӗ кивӗ ампартан купаласа лартнӑ ви- 
тене тӑратрӗ, пӗр в.итре сӗлӗ пачӗ. Ҫапла, ҫенӗк туса аппа- 
ла-вмарӗ вӑл халлӗхе, ун вырӑнне ҫитес ҫулла ҫӗнӗ пӳрт 
лартма шут тытрӗ.

Ырнӑскер, хывӑнмасӑрах, кутнӗк сакки ҫине выртсах 
тӗлӗре пуҫлавӑччӗ Хёлимун, сасартӑк такам алӑка тӳнлет- 
тернипе вӑранса кайрӗ. Кӑмӑлсӑррӑн тӑрса уҫрё каччӑ 
алӑка. Пӳрте... Сӑиаии кӗчӗ. !

—  Хёлимун, сана атте халех пыма каларё,— хыпӑнса  
пӗлтерчӗ вӑл.

—  Мӗн оиксе тухнӑ тата?— тӗлӗнчӗ каччӑ.
—  Аччаран йӗр тӑрӑх килнӗ яла, кашни киле ухтарса  

ҫӳреҫҫӗ. Турикаса ҫитнӗ ӗнтӗ. Юрать хамӑр хурӑнташсем  
ял хӗрринчех пурӑиаҫҫӗ те, систерме ӗлкӗрчӗҫ...

Хӗлимун Сӑпанирен малтан тухса сирпӗнчӗ урама, чуп- 
са та утса вӗҫтерчӗ Пикмӑрсасем патне. Сӑпанийӗ вара хӑй  
ӗҫӗпе малалла ваокарӗ.

Пикмӑрса картишёнчеччӗ ӗнтӗ. Урай хӑминчен тунӑ 
пусмана, хӗррисене самаях тӗреклё вӗрлӗксем ҫапса ҫирӗп- 
летнӗскере, пикенсех сӗтӗрет вӑл.

—  Тыт-ха тепӗр пуҫӗнчен!— тӳрех хушрӗ Пикмӑрса Хӗ- 
лимуна,—  йывӑр, мур. Ампар патне илсе каяр.

Йӑтса ҫитерсен, пусмана иккӗмёш хут алӑкӗ патне так
се тӑратрёҫ. Пикмӑрса ҫавӑнтах каҫ пӗҫертсе килнӗ пӗр 
урхамаха витерен ҫавӑтса кӑларчё, ӑна пусма тӑрӑх хӑ- 
парта пуҫларӗ. Та1хҫанах курнӑ-ха Хӗлимуц ҫак тслёнтер-  
мёш пусмана, анчах вӑл мёи тума кирлине, ампарӑн иккс-

мёш хучӗн алӑкне мёншӗн ҫав тер-и ҫӳллӗ каснине тин тав- 
ҫӑрса илчӗ.

Чӑнах лаша чёлхине пӗлет пулас ҫав Пикмӑрса. Урха-  
махеене, мӑйӗсенчен шӑла-шӑла тем каласа, иккӗшне те 
ампарӑн иккӗмёш хутне хӑпартса тӑратрӗ, пуҫӗнчен сӗлӗ 
хутаҫҫисем ҫакса, ҫӑварӗсене хупларӗ, урисене каллех чӑл- 
ха тӑхӑнтартрӗ. Унтан Хӗлимунпа иккӗшӗ пусмана анкар- 
тине тухса лупас ҫум не пӑрахрёҫ, кил хуҫи хӑйӗн виҫӗ ла- 
шине те картишне кӑларса ячӗ (леш урхамахӗсем  ӑнсӑрт- 
ран тулхӑрса илсен кусем ҫине йӑванггарма ӗнтӗ),  йыттине 
ампар ҫьивӑхнерех куҫарса кӑкарчӗ (ют ҫынсене вӗрсе шав 
ҫӗклеме, ҫапла майпа ытти сасӑсене хупламаш кӑн).

—  Ну, атя, халь тупӑк йӑтса кӗрер,— хушрӗ ун хыҫҫӑн  
Пикмӑрса Хӗлвмуна.

Тӗне кӗмен чӑвашсен ҫапла ӗнтӗ, ҫитёнсе ҫитнӗ кашни  
ҫыннӑн хӑй вӑйпитти чухнех тупӑкӗ хатёр. Ана тӗпеле ҫум- 
мӑн лартнӑ икӗ тӑрӑхла са«  ҫине хунӑ-хуман, арӑмӗ аллин- 
че тытса тӑракан вёр-ҫёнӗ тумтире хӑпӑл-хапӑл тумланче  
те Пикмӑрса тупӑка кӗрсе выртрӗ.

—  Мӗнле, к и л ӗ ш е т - 'И  м а н а ? —  ы й т р ӗ  х ӑ й  к ӑ с ӑ к л а н е а .
—  Ах, чунӑм, татах шӑл йӗрен-ҫке,— терӗ ӑна сехӗр-  

ленсе ӳкнӗ арӑмӗ.— Енчен ак килсе тупсан? Х ӑҫаи  -пӑра- 
хӑн ҫав ӗҫе-е...

— Никаккуй та тупаймӗҫ. Эс кӑна хытӑрах хӳхле.
Ҫапла калаҫкаланӑ хушӑра Пикмӑрсан тӑванӗсемпе ху-

рӑнташёсвм те киле пуҫларӗҫ, вӗсене чӗнме кайвӑ Сӑпани  
те таврӑнчӗ. Ҫавла вара пӗр ҫур сехетрех мӗн кирлине пур-  
не те хатӗрлесе ҫитерчӗҫ.

— Эсир мана пытаратӑр. Анлантӑр-и?— хушрс хӑй пе
кех тёне кӗмен ратне-тӑванёсене Пикмӑрса.

— Ара, ӑнлантӑмӑр-ҫке,— килӗшрӗҫ тавҫӑруллӑ чӑваш- 
сем, хӑйсем те Пикмӑрса хӑраххи каскӑнокерсем.

— Килеҫҫӗ!— аиетерчӗ пӗри, чӳрече умёнче тӑракан-  
о к е р .

Аччасем, ял тӑрӑх ӑнӑҫсӑр ухтарса ҫӳренипе тарӑхса  
кайнӑскерсем, ҫиччӗн-саккӑрӑн персе ҫитрӗҫ.

— Аҫта* Пикмӑрса? Ҫавах вӑрланӑ  ̂ пирӗн лашасене,  
урӑх никам та мар!— ҫенӗкренех кӑшкӑр.чӗ пёри.

Анчах пӳрте кӗчӗҫ те ют ялсем, тупӑка курсан, ним 
тума аптрарӗҫ.

— Мӗн тетӗр ҫак эсӗр?— ыйтрӗ пӗри «хӑнасенчен».
— Мӗн-ха, кӗҫӗр манне икё урхамаха вӑрланӑ. Иёрри-  

сем Экеҫех килеҫҫё. Ҫур яла ухтартӑмӑр ӗнтӗ, тупаймарӑ-  
мӑр, ■ҫавӑнпа Пикмӑрса ӗҫё нуль тесеччӗ.^

— Мӗнле пултӑр вӑл Пикмӑрса ӗҫӗ, ӑҫтан пултӑ-ӑр!

сехре хапнипе чӑнласах йёрсе яче кил хуҫи арӑмӗ.— Вилсе  
выртрӗ-ҫке ӗнер пирӗн ашшӗ, хӑварчӗ пире тӑлӑха-а...

Аччасем, таврари ялсенче ырӑ мар ят илнӗ Пнкмӑрсана  
пит кӑмӑлламаҫҫе пулин те, «тӑпри ҫӑмӑл пултӑр, эппин» 
текелерӗҫ те йӑЛана кӗнӗ йӗркепе, хӑйсем тӗне кӗмен ҫын 
килёнчине мансах, хӗрес хуркаларӗҫ, унтан кӗпӗрленсе тух
са кайрӗҫ. Хӗлимунпа Сӑпани вӗсене ӑсатса ячӗҫ. Аччасен- 
чен пӗри, йӑрӑраххи, тула тухан пек туса, унта-кунга ҫитке- 
лерӗ картишӗпе анкартикче, анчах сиксе вӗрекен йыхӑ пат
не пьгмарӗ, ампар енне ҫаврӑнса та пӑхмарӗ, аван мар терӗ 
ӗнтӗ 1кунаш,кал самантра пит тӗплӗн ухтарса ҫӳремешкӗн.

Кётмен хӑнасем тухса кайсан, Пикмӑрса ялт! кӑна с'ик- 
се тухрӗ тупӑкран.

—  Ну, куҫран ҫухалчӗҫ-и вӗсем?— ыйтрӗ вӑл.
—  Аслӑ урамалла пӑрӑнчӗҫ,— пӗлтерчӗ чӳрече патӗнче 

тӑраканнн.
— Эгатин, карчӑк, кӑлар кӑрчамуна, Сӑпани, ҫимелли  

хатӗрлӗр, пӗр пухӑннӑокер, паллӑ тӑвар эпӗ леш тёнчене  
кайса килнине,— хушрӗ Пикмӑрса.— Пнтӗ вашнӑ ӗҫ ҫапах  
та, ачасем.

Ҫапла, ним ҫукрам нимӗр тенӗ пек, кӗтмен ҫӗртенех  
лайӑх кӑна хӑналанса тухса кайрӗҫ Никмӑрсан ратпе-тӑ- 
ванӗсем.

Пӳрт пушансан, Пикмӑрса тутлӑн анасласа илчӗ.
—  Карчӑк, вырӑн хатӗрле-ха, леш мурӗсем пирюи пут 

лӗн ҫывӑрма та май килмерӗ паян,—  хушрӗ арӑмне.—  Ҫи 
нех кӗҫӗр Тукая кайса кплме т.ивет. Хелимун, нлтетне, пер
ле пымалла пулать сан.

Арӑмӗ шалти пӳрте вырӑн сарма кӗрсен, Пикмӑрса та, 
ҫӑмламас кӑкӑрне хыҫкаласа, ун хыҫҫӑн таплаттарчӗ. Тух- 
марӗҫ вара иккӗшӗ те.

—  Сан та кайса канмалла пуль, Хёлимун, талӑкӗ-талӑ-  
кӗпе ҫӳреймӗн ҫывӑрмасӑр,— сӗнчӗ сётел пуҫтаракап  
Сӑпани.

— Эй, салтакра чухне ӑна ҫеҫ курнӑ-и,— алӑ сулчӗ Х ё 
лимун, ҫавӑнтах, те кӑштах хӗрнӗрен, сӑмах вылята пуҫ 
ларӗ:— Ҫитменнине, сан ҫумӑнтан каяс та килмест, 
Сӑпани.

Хӗр хӑмач пек хӗрелсе кайрӗ, шалти пӳрт алӑкӗ еннелле  
шиклеисе пӑхрӗ.

—  Кирлё мара ан калаҫ, Хёлимун,— терё вара вӑланса.
—  Эп чӑнласах, Сӑпани,— хӗр ҫумне пырса тӑчӗ качча.
Упӑн хӗре мӑкарӑларах тӑракан тутинчеп питӗ чуптӑ-

вас килчӗ ҫак самантра.
—  Сисӗнмест-ҫке питех,— хирӗҫлерӗ Сӑпани.— Вӑйӑра

та курӑнсах каймарӑн ҫулла, улаха та сайра ҫӳретён.
—  Ара, ху пӗлен, вӑхӑт хӗсӗкрех,— ӑнлантарчё Хёли

мун.— Итле-ха, енчен эпӗ ҫураҫас пулсан, килӗшетӗн-и 
мана качча тухмашкӑн?

Хӗр, ахаль те йӑрасскер, тӳрленсе тӑчӗ, тарӑн та аш- 
шӗнни пекех пысӑк куҫне ҫиҫтерсе илчӗ.

—  Темле ҫав,— терё вара пӗр самант тӑхтаса тӑнӑ хыҫ- 
ҫӑн .— Ку вӑл пӗртте манран килмест-ҫке.

— Аҫу-аннӳ килӗшсен?
—  Ку — вёсен ӗҫӗ,— ҫаплах уҫӑмлӑн пёлтермерӗ Сӑпа- 

ни хӑйён шухӑшне. Куҫӗ унӑн, чӑн та, темле ӑшшӑн-ӑшшӑн  
йӑлтӑрарё. Те туйӑнчӗ кӑна-ши качча?

Килне таврӑнсан, ҫӑвар ҫурӑласла анасларӗ пулин те, 
темшён, тӳрех выртмарё Хёлимун, салтак арчинчен пӗчӗкҫё  
ш ӑмӑ арча туртса кӑларчӗ, ӑна уҫса, чылайччен пӑхса лар- 
чӗ Альтюк валли тесе Маньчжур,ирен илсе килнӗ чапчушка 
ҫине. У сӑсӑрах выртать халӗ вӑл. «Эппин, ма сая ярас? 
Парнелес Сӑпание,—  саеартӑк пырса кӗчӗ пуҫа шухӑш.—  
М а парнелемелле мар? Питех те шеп курӑнмалла вӑл Сӑ- 
пани пек чипер пике кӑкӑрё ҫинче...»

Ҫак шухӑш килӗшрӗ качча. Вӑл шӑм арчинс пуҫтарса  
хучӗ те вырӑн ҫине выртрӗ. Чӑн та, путлӗв ҫывӑрасси ҫав- 
ҫавах  пулмарӗ. Е шыв хӗрринче кӗпе ухакан Альтюк ку- 
рӑнчӗ куҫ умне, е уйӑх ҫутинче ҫӑл  патёнчен вӑйӑ 'картине 
улӑхакан Сӑпани тухса тӑчӗ. Акӑ, тата иккӗшӗ те, хӑрани-  
пе ҫуйхаш са-кӑш кӑраш са, амӑшӗсем ҫуратса янӑ тумтирпех  
шыва чӑмаҫҫё. Ҫавӑнтах Альтюк, утӑ ҫӗклемё йӑтса тӑра- ^ 
канюкер, тепре тухать куҫ умне. Темле хурланса, ӳпкелесе  
пӑхать пек вӑл Хёлимун ҫине.

Пӑхин! Мул тесе тусне сутса ҫав Алюша качча тухрӗ  
пулать те, мён пит калаҫмалли халь унпа. Авланмалла та 
ямалла Хӗлимунӑн, Альтюкран вунӑ хут чанлӑрах хёре  
качча илмелле, кермен пек пӳрт-ҫуртра пылпа чей ёҫсе, 
вӗри хуплу ҫисе кӑна пурӑнмалла, унпа пёр чёлхерен шӑ- 
кӑл-шӑкӑл калаҫса.

Кашкӑрсем тесен, вёсен мӑшкӑлӗ те пулас ҫук Хёли
мун. Тавӑрӗ-ха, паян мар-тӑк, ыран тавӑрӗ. Георги хӗресӗн  
кавалерё темле тискер чёрчун ятлӑ куштаноенчён мӑшкӑл  
тӳсӗ-и?

3

Ҫӑварнине Туруша ҫемйииех хӑнана кайса килнёччӗ Ни- 
кифоровсем. Петр Никифорович Чсмпӗртен таврӑнпӑ чухне  
ҫула май кӗрсе тухнӑранпа тӗл пулманччё-ха хуньӑшпе. 
Юхма чӑвашӗ ун чухне темиҫе пус ытларах туленӗшӗнех

Туруша ҫитерсе хаварнӑччӗ Никифорова. Ытла та ҫӗрлене  
юлнӑран пит нумаях сӑмахлам арӗҫ хуньӑшпе кӗрӳшё. 
Ҫапах хӑй ӑҫта, мӗн ҫӑмӑлпа пулни ҫинчен кёскен каласа  
панӑччӗ Никифоров Белоцерковские.

—  Ерунда! Чепуха! Д а -с !— теое ҫеҫ хучӗ ун чухне свя
щенник, съездра ытларах мӗн пирки тавлашу пьшине пӗл- 
сен,— Хальхи кӗрешӳ вӑл — кӑкарнӑ ҫӗртев вӗҫерӗнсе, 
ӗрӗхое ҫӳрекен лаша алхасӑвӗ кӑна. Вӑхӑт ҫитӗ — тытӗҫ 
вӑл выльӑха, кӳлӗҫ те ярӗҫ каллех. Ма тесен, лаша вӑл 
лашах, хуҫи вырӑнӗнче ӗмёрне пулаймӗ. Да-с.

—  Ҫапах ҫын вӑл ҫынах, лаша мар, тен, хуҫи вырӑнне 
те ларма пултарӗ тепри,— хирӗҫленёччӗ Никифоров.

—  Ну-у, ывӑлӑм, теприсем пирки мар эпӗ, пӗтӗмлетсе  
глаголлатӑп,— ҫиллессӗн алӑ сулчӗ священник.— Уйрӑм тӗс- 
лӗхсем, Бичурин пеккиоем, паллах, пулма пултараҫҫӗ. Пӗ-  
летӗп эпӗ: хура халӑхра та ҫутӑ пуҫсем сахал мар. Ҫапах  
ҫителӗксӗр вӗсем, шутсӑр ҫителӗксӗр— тӗнче тытӑмне улӑш- 
тараймӗҫ. Ҫавӑнпа иирӗн хушша кӗме тӑрӑшаҫҫӗ. Кӗрсе  
вырнаҫсан, хӑвсене кам ҫуратса янине маиаҫҫӗ те, пиреш- 
келлисен пурнӑҫӗпех пурӑнма тытӑнаҫҫӗ. Теприсем тата 
хӑйне ҫӗкленӗ хура халӑхран вуҫех писеҫҫӗ... Тепӗр тесен, 
ҫитӗ тавлашса, ҫур ҫӗр ӗнтӗ, ыран калаҫӑпӑр.

Тепёр кунне калаҫаоси, чӑн та, пулайманччё. Арӑмӗпе  
ачисене курасшӑн тунсӑхласа ҫитнӗскер, Никифоров ирпе 
ирех хуньӑшӗнчен чиркӳ лашипе ямшӑк ыйтса илчӗ те чей 
ӗҫем век  тукаланӑ хыҫҫӑнах Экеҫе ҫул тытрӗ ун чухне...^

Ку хутӗнче те, ҫӑварни уявне кайсан, хуньӑшпе тӗплён 
сӑм ахласси  пулмарӗ Никифоровӑн. Ара, тӗрӗссипе, унаш- 
кал тӗллевпе мар, арӑмне ырӑ тӑвас тесе ҫеҫ пынӑччӗ Т у 
руша. Ҫӑварни икерчи ҫиме ларсан ҫуллахи калаҫӑва аса 
илтерсе пӑхрӗ-ха Белоцерковеюий.

—- Ну, Петр, Ксеня, тен, юлашки хут даратпӑр Туруш- 
ра перле сётел хушшинче,—  терё вал, самаях сарлака икер- 
че ҫурмалла ҫёҫӗпе каснӑ пек тӳп-тӳрӗ ҫурса. Ҫавӑнтах пӗр 
ҫуррине пӗтӗрсе ҫу куркине чиксе кӑларчӗ те ҫӑварне хьш- 
рӗ, чӑмлаадасӑр тенё пек ҫӑтса ячӗ. Карланкӑ мӑкӑлӗ кӑна 
вылянса илчӗ ҫур шит тӑршш ӗ куҫса.— Ксҫех епархие кая- 
тӑп эпӗ.

—  Кунта кам килет сан вырӑнна?— пӗрре ашшӗ ҫине, 
пгепре упӑшки ҫине пӑхса ыйтрӗ Ксеня.

Темшӗн унӑн ҫаврака пичӗ пёветнӗ пек хӗрелсе кайрӗ.
—  Ҫынни паллӑ-ха та ,— хаш сывларӗ Белоцерков- 

ский.—  Ну-с, Петр, халлӗхе кая юлман, кала: килёшетӗн-и  
манӑн ҫуллахи сӗнӳпе? Килӗшсен, калаҫса татӑлма пул- 
тармалла эпӗ.

Ксеня, упӑшкине тем каласшӑн пулса, ун еннелле тур- 
тӑнса илчӗ, ҫапах тытӑнса тӑчӗ, шарламарӗ.

—  Ҫук пуль, май Ж'Илмест пуль, Варфоломей Иоано-  
вич,— чшлёшмерё Никифоров.—  Этем чунне чуралӑха кёрт- 
ое ӳкереоси вӑл манан ёҫ мар, каҫарӑр.

—  Ч уралӑха-а!— йӗкӗлтесе тӑсрӗ Белоцерковский.—  
М ӗн вӑл чуралӑх? Тен, вӑл ирӗклӗх? Кам пӗлет ӑна? Чура- 
л ӑх  урлӑ ирёклӗхе кӗртетпёр эпир этеме, телейлӗ пурнӑҫа  
кӗртетпӗр. Д а-с .  Ну, юрӗ, килӗшместӗн, эппин. Аминь.—  
Унтан хӗрӗ енне пуҫне пӑрчӗ те:—  Сана ҫеҫ шел, чӗппӗм,—  
терӗ шӑппӑнрах.—  Ҫак, каҫар, господи, тӑнлӑ пуҫлӑ ухмах  
пиркиех хресчен хӗрарӑм ӗ пек пурӑнатӑн ёнтӗ. Анчах ман 
ҫылӑхӑм та, айӑпӑм та ҫук ку ӗҫре, хӑвах суйласа илнӗ ыл- 
тӑн упӑш куна.— Ал лаппипе сӗтеле ҫапрӗ те татса хучӗ:—  
Д а-с , хӑвах суйлаюа илнӗ хӑвӑн шӑпуна!

Вӑл, ал тутрине турилкке ҫинех шаплаттарса пӑрахса,  
сӗтел хушшинчен тухрӗ. Ун хыҫҫӑн матӑшки те, ҫӑварӗнчи 
икӗрчине чӑмла-чӑмла, пӗр шарламасӑр уттарчӗ.

Ксеня пуҫне усрӗ, чавсаланӑ алли ҫине тӑваткал ҫамки- 
пе тӗренчё. Ҫырӑ ҫӳҫне ҫурмалла ярт тӳрӗ уйӑрса пайланӑ-  
окер, вӑл халӗ В озр ож дени  тапхӑрёнчи художниксем ӳкер- 
ме юратнӑ мадоннӑсене аса илтерет. Илемӗпе ҫеҫ пулсан, 
а®анччӗ-ха, тен, чӑнах та хуйха ӳкрӗ вӑл?

—  Эсӗ мӗн, чунӑм, килӗшмерӗн-им ман ш ухӑшпа?—  
ыйтрӗ Петр Никифорович.

Ксеня чӗнмерӗ. Л арсан-лареан  кӑна шӑппӑн каларӗ:
— Хӑвӑнне ху пӗл, Петр. Анчах туясчӗ санӑн, мён т е р и . . .  

йывӑр мана Экеҫре!
— Анланатӑп, Ксеня,— аллине мӑш ӑрён хулпуҫҫийё  

ҫине хучӗ Никифоров —  Чунсӑр мар эпӗ, n y p n e j e  куратӑп. 
Ҫ апах урӑхла май шырӑпӑр иксӗмёр сан пурнӑҫна лайӑк- 
латас тӗлӗшпе.

Арӑмне лӑплантарас тесе калаҫма тытӑннӑскер, вӑл 
хӗрсе-хёрсе пычё:

— Эпир, пӗлӳ самаях илнӗ ҫынсем, естествознаии сакку- 
нӗсене ытларах ёненетпӗр, тӗнчене турӑ туманнине пёлет- 
пёр. Тёне те йӑлана хисепленӗрен ҫеҫ ӗненетпӗр темелле. 
Эппин, чуи-чӗрене вут хыптараканнине пӑрахсах ма ҫых- 
ланмалла-ха пӑнтӑх ӗҫне?

—  Петр, эсӗ  ҫапах та ман тӑван аттен ӗҫӗ ҫинчен кала- 
ҫатӑн.

— Каҫар, ӑна кӳрентерес тесе мар эпӗ ,— кӑштах сивён- 
чӗ Никифоров.— Ҫ апах та...

—  Ҫитӗ, Петр. Каларӑм-ҫке сана, хӑвӑннс ху пӗл, те 
рем,— чарчӗ ӑна а ° “"ӗ.

Вӑл тӑчӗ те, к ӗш н е  тӳрлетсе, апат ҫимелли пӳлӗмрен  
тухрӗ. Никифоров та тек лармарӗ кунта, пахчана кайса,  
беседкӑва кӗрсе тӑчӗ те шухӑшларӗ, шухӑшларӗ...

Тек ӑшшӑн та, сиввӗн те калаҫмарӗ Белоцерковский  
(Кӗрӳшӗпе, вӑл пуррипе ҫуккине пач асӑрхамарӗ тейӗн. Те-  
пӗр кун ялти почта смотрителёпе больница врачне хӑ- 
нана чӗнчё те ҫӗрӗпе калаҫрӗҫ-тавлашрӗҫ, картла ҫап- 
рӗҫ вӗсем. Хӗрӗпё кӗрӳшӗ патне кун каҫа та пӗрре пымарё 
кил хуҫи, хӑйсемпе ларма та чӗнмерӗ вӗсене. Эппин, Бело- 
церковокипе Никифоров хушшиичи ҫыхӑнусем каллех пӑр- 
ланчӗҫ-ха, иртнӗ ҫуллахичченхи пекех.

Ҫавӑнпа, икӗ кун пурӑнса иргтерсенех, ӗҫ нумай тесе, 
Петр Никифорович мӑшӑрне киле кайма пуҫтарӑнмашкӑн  
хушрӗ. Хӑй, картишне тухса, лашине кӳлчӗ, хыҫлӑ ҫуна 
ҫине улӑм сарса, лармалли вы рӑ нее не майлаштарчӗ. Вара  
пӳрте кёчӗ те, ачасене тумлантармашкӑн пулӑшас шутпа,  
Ксеня ҫывӑрнӑ пӳлӗм патне утрӗ. Алӑкран шаккама тесе  
аллине ҫӗкленӗччӗ ӗнтӗ вӑл, ҫак самантра шалта калаҫни  
илтӗнчӗ. Хунямӑшӗ иккен.

—  Ш ухӑшла, хӗрӗм,— хӗремесленсех ӑс парать вӑл,—  
аҫу тӗрӗс калать: пурнӑҫ тӑвайрас ҫук эсӗ унпа. Уйрӑл  
хӑвӑртрах, пӗр кӗтӳ ача-пӑча ҫуратса тултариччен. Халь 
аптрамнстӑн-ха, сана унран темиҫе хут лайӑхраххи тупса  
парӑпӑр. Турра шӗкӗр, мулӗ пур-ха аҫун.

—  Бпле пултӑр-ха апла,—  хавшак сасӑпа хирӗҫлет  
Ксеня.

— Епле пултӑр, епле пултӑр... Аван мар та, турӑ каҫа- 
рӗ... Тата тыт-ха ҫакна.

— Мӗн ку, анне?
—  Укҫа.
— Анне, кирлё мар...
—  Тыт тенӗ сана. Ҫӗр тенкӗ кунта,— хӑтӑрса тӑкрӗ  

амӑшӗ хӗрне, ҫавӑнтах тата йӗрсе ячӗ:— Эс, мӗн, сана  
шеллеместсп тетён-им. Ай-тур епле хӗрхенетӗп сана, чёре 
ҫурӑлса тухаосӑн туйӑнать тепӗр чухне-е... Аҫунтан вӑрт- 
тӑн ҫылӑха кӗретӗп ҫавӑнпах. Ил, хӗрӗм, нл, тулӗк ху вал
ли кӑна пӗтер, мӑнукӑмсем валли тата...

Никифоров пӗр вӗриленсе, пёр сивӗнсе тӑчӗ. Ҫакнашкал  
вӑрттӑн калаҫӑва итлесе тӑма шутсӑр намӑс пулчӗ ӑна, 
ҫапах, ку пач кётмен ҫӗртен килсе тухнӑран, урине те хуе- 
катаймарӗ пӗр хушӑ. К.ӑшт тӑна кӗрсен ҫеҫ, кӑҫатпа пулин  
те, чӗрне вӗҫҫӗи  тухрӗ вӑл каялла картишне...,

Экеҫе таврӑннӑ чухне мӑшӑрне темиҫе хут та питӗнчен 
пӑха-пӑха илчӗ Никифоров. Леш ӗ вӗҫёмех пуҫне ҫул айк- 
кинелле пӑрса пычӗ. Питҫӑмартийӗ хӑйӗн пиҫнӗ панулми

пек хӗрелсе тӑрать. Снвӗ ҫатӑр пулнӑранах пулӗ ҫав.
«Илчё-ши вӑл ҫав укҫана, илмерӗ-ши?»—  кӑсӑкланче  

Никифоров, анчах ыйтма хӑймарӗ. Аҫтан калӑн-ха эпӗ си- 
рӗн «алаҫӑв ӑр а  итлесе тӑтӑм тесе.

Экеҫе таврӑнсав, нихҫанхинчен хӗрӳллӗрех кӳлӗнчё вӑл 
ӗҫе. Кӑнтӑрла шкулта ачасемпе тӑрмашать, каҫпа ҫитӗнни- 
сене вулама вёрентет. Уйрӑмах вӑл Филимон Крапивинпа 
Венямин Лаптева хытӑ шанать. Лаптева, ялти пек каласан, 
Ҫӑпата Матви Бенине, юлашки вӑхӑтра явӑҫтарчӗ вӑл вӗ- 
ренёве. Каччи вунсаккӑра кайнӑ ӗнтӗ, ҫапах пӗчӗк ача пе
кех хавхаланса алла илет ҫырулӑха.^ Вулама тесен, икӗ 
уйӑхра вӗренсе ҫитрӗ саспаллисене сӑмаха йӗркеллех ҫы- 
пӑҫтармашкӑн. Питё сисӗнчӗк чунлӑ каччӑ —  тепӗр тесен, 
чаплӑ вӑйӑҫа ӑнсӑртран тухман ӗнтӗ вӑл —  уйрӑмах лите- 
ратурӑш ӑн каҫӑхсах каять. Ш ел, халлӗхе чӑвашла  
хӑйлавсем шутсӑр сахал. Яковлевпа унӑн вӗренекенёсем  
куҫарнӑ Толстой калавӗсене темиҫе хут вуласа тухнӑ  
ӗнтӗ Веня.

Крапивин тесен, унпа тем пулса иртет курӑнать. ҪУР- 
кунне еннелле куҫ умӗнчех улш ӑнма тытӑнчӗ ҫьш. Вырӑсла  
та аван пӗлекенскер, самаях кӑткӑс ш ухӑшлӑ _ кӗнекесем  
вулама тытӑннӑччӗ вӑл, каярах тем каймарӗ кӑмӑлне^, кӑ- 
сӑкланма пӑрахрӗ вӗсемпе. Ентӗ вӑхӑчӗ хӗсекрех-ши, вӗҫӗм- 
сӗр хуҫалӑх ӗҫӗпе аппаланать те.

Пӗррехинче ҫапла Филимон Крапивин патне килне кан- 
са килме шут тытрӗ Никифоров. Тургенев калавӗсене пар
са янӑччӗ вӑл ӑна, анчах лешӗ уйӑх хушшинче те каялла  
тавӑрса памарӗ кӗнекене.

Крапивин килӗ умне те, картишне те перенесем купа- 
ласа хунӑ, хӑшпёриеенне хуппине сӳме те ӗлкӗреймен-ха. 
Ытти ӗҫсем те чылай пек: юр сам аях ирёлнёрен, шыв ҫурт 
умне капланса тулнӑ, уҫса ямасан тёпсакайне те кайма 
пултарать; те вите, те сарай вал —  ҫавӑн тӑрритпчи улӑма  
ҫил самаях ласкана. Апла пулин те, Никифоров пырса кёнё 
чухне кил хуҫи... харлаттарса хуп турттаратчё. Тӑр-кӑнтӑр-  
лах. Сивӗ пӳртрех!

Хёлимун алӑк саосипе вӑранчё те, учителе куроан, ялт 
кӑна тӑрса ларчӗ вырӑн ҫинчен. Хайхискер мухмӑрла та 
пулас. Аҫтан пёлтёр-ха Никифоров ҫак каччӑ кӗҫӗр пӗррс- 
мӗш хут Пикмӑрсапа лаша вӑррине кайса килнине, ирпе 
вара П икмӑрса хӑйне «пытарнӑ» ятпа ӗҫкё кӗрлеттернине...

—  Каҫарӑр, Петр Никифорч, ир-и халь е каҫ? телен-
терсе пӑрахрӗ ыйтӑвӗпе Хёлимун.

Ара, халӗ кӑнтӑрла иртни иккӗ патнелле, пелтсрче
Никифоров.

Кил хуҫи хӑпӑл-хапӑл тумланчӗ те хӑнана тӗпелелле  
иртме сӗнчӗ.

— Ман пӳрчӗ те ӗнтӗ... Тӗпелӗ-алкумӗ пӗр ҫёртех,—  
айӑплӑнрах тухаиан сасӑпа шӳтлем пек турӗ хӑй,-— Кӑҫал  
ҫӗн ҫурт лартас теп-ха, аттуш ҫын ретне тӑнӑн туйӑнмасть. 
Анчах, ав, тем пулчӗ, кӑнтӑр варринчех ҫывӑрнӑ кайнӑ.

— Апла пурнӑҫ йӗркелеисе пырать-ха?
— Темле каламалла,— сарлака хулпуҫҫиеене сиктерсе 

илчӗ Хёлимун.— Хуллен-ерипен...
—  Эпӗ мӗнччӗ, кӗнеке илме килсеччӗ,— пӗлтерчӗ Ники

форов.
—  К аҫарӑрах мана, Петр Никифорч, пырса парайм?  

рӑм. Айӑплӑ.
— Темех мар-ҫке,— лӑплантарчӗ Никифоров.— Вуласа  

тухрӑн-и пӗрех хут?
—  Тухаймарӑм ҫав...—  ҫамкине картлантарчӗ Хёлимун.
—  Апла, тен, илсе те каяс мар халлӗхе. Вуласа тухӑн  

та хӑвах пырса парӑн?
— ҪУК. ҫук, пёр килнё япала, илсех кайӑр, кӗнекене 

тӑоса пачӗ каччӑ,—  Ҫитменнине, урӑх пулаяс ҫук манран 
вуласси. Ёҫ, хӑвӑрах куратӑр, мӑй таран. Ҫурт лартмалла, 
ытти хуралтӑоем хӑпартмалла. Пӗр сӑмахпа, пурнӑҫ тума  
тытӑнас пать. Ҫитет капла пустуй лӑпӑртатса пурӑнса... 
Каҫарӑр. Сире вара спаҫҫип кӗнекӗрсемшӗн...

Хёлимун унран к"неке-журнал урӑх илме кишӗшменни 
Никифорова шутсӑр пӑшӑрхантарчӗ. Нивушлӗ ним усӑсӑ-  
рах пӗтет-ши вӑл тӑрӑшни? Мёнле-ха капла? Никифоров  
ачасене вӗрентею тесе чунне парса ёҫлет, ку ҫеҫ-и, хӑйне  
пӳрнё ырӑ пурнӑҫа та ҫухатрӗ-и, тен, ҫак пархатарлӑ ӗҫ- 
шӗн, Телегинсем, ав, мӗн тери лайӑх вӗренсе пыракач  
ывӑлне шкула ҫӳреме пӑрахтарчёҫ. Ҫитӗннӗ Крапивина  
явӑҫтарма тытӑнчӗ пӗлӳ тёнчине, лешӗ те иумай вӑхӑт тӳ- 
сеймерӗ, алӑ сулчӗ. Пурнӑҫ тумалла имёш унӑн. И дейӑна  
алла илни, тӗрӗслӗхе ӑнланса, ҫынпа ҫын хутшӑнӑвёсене  
ырӑлатма тӑрӑшни пурнӑҫ туни мар-ши вара? Нивушлӗ  
Белоцерковский философийӗ ҫиеле тухӗ-ши?

Ш ухӑш ламалӑх сӑлтав ҫителӗклӗ пулчӗ юлашки вӑхӑт- 
ра ялти учителӗн.

'  4

Ҫапла шурӗ те шурс пурнӑҫ хӑйне май Экеҫ тӑрӑхёнче.  
Таҫта Раҫҫейре халӗ те-ха тӑрсан-тӑрсан халӑх кёрлесе  
илет, теҫҫӗ. Унта кӑна мар, чӑваш ҫӗрё ҫинче те ҫапӑҫусем-  
тытӑҫусем пулкаланине илткелерӗҫ те-ха экеҫсем. Ҫуркун-

111



не ҫапла ватти-вӗттине кашнинех тӗлӗнтерсе пӑрахакан  
хыпар ҫитрё. Ҫӗнӗ ҫул иртсен, кӗҫӗн кӑрлач уйӑхӗнче, 
Етӗрне уесӗнчи Чемей хресченӗсем, вулӑс старшин и не хыр- 
ҫӑ-марҫӑ тӳлеме кмлӗшмесӗр, Пӑкачав вӑхӑтёнчи пекех  
вӑйлӑ ҫалӑҫнӑ пулать влаҫсемпе. Ҫав ҫапӑҫӑва таврари  
ялсенчи хресченеем пурте хутшӑннӑ иккен. Вӗсем, хӳтлёх-  
оем туса, пинӗ-пинӗпе вӗҫӗмсӗр килсе тӑракан ҫарсене пӑ- 
шалсӑр-мӗнсӗрех, чукмар-шалҫа е сенӗк-кӗреҫе вӗҫҫёнюх 
хытӑ тӳнккенӗ, теҫҫё. Хресченеене Пӑкачавӑн ҫывӑх ҫыч- 
нин ывӑлӗ ертсе пынӑ, тет. Чӑн та, ялти учитель Никифо
ров каланӑ тӑрӑх, ҫапӑҫӑвӗ аплах пулман-мён, хресченсене  
те хӑвӑрт пусарнӑ, вунсакӑр ҫынна суда панӑ. Вӑл хаҫат  
вулакан ҫын, тен, тӗрӗсрех те пӗлет-и те, халӑх унчченхи 
хьшарах ӗненесшӗн.

Ҫӗрпӳ, Пӑва, Улатӑр уесӗсенче те унччен ҫавнашкал  
тӗслӗхсем пулкаланӑ, теҫҫӗ. Ку тӑрӑхра, турра шёкӗр, чи- 
перех-ха пурте. Экеҫсем чунӗпе ҫав пӑлхавҫӑсемпе пулин 
те, асӑрханса пурӑнма хӑнӑхнӑокерсем, ӑспа ӑнлансах пӗ- 
тереймерӗҫ вӗсене. Чӑнак мён усси-ха влаҫа хирӗҫ тӑнин? 
Пур ҫӗрте те, авӑ, вӑл хура халӑх  юн тӑкнипе, ҫӗршер ҫыина 
тӗрмене хупса л а р т н и п ее  катӑркӑна янипе вӗҫленет. Нурнӑҫ  
тесен, экеҫсен те пыл та ҫу мар-ха вӑл. Л а й ӑ х  ҫӗрсене йӑл- 
тах  Кашкӑрсемпе Кӑтрасем ярса илчӗҫ. Пӗлтӗр, авӑ, Кӗт- 
мел хӗрринчи чи тухӑҫлӑ ҫаран та вёсен аллине куҫрӗ. 
Ҫитменнине, чухӑннисен вёсем патнех кивҫене кайса п_уҫ- 
ҫапма тивет, кайран, парӑм татма тесе, эрнк-эрнипе пилӗке 
тӳрлетмесӗр ӗҫле вара пуянсен хуҫалӑхёоенче. Ҫашах тӳсес  
иулать ӗнтӗ ырӑ вӑхӑтсем ҫитиччен, иртеймӗн^ пурпӗрех  
турӑ ҫырнинчен. Ҫапла ш ухӑшлакалатчӗ нумайӑшӗ. Анчах  
ҫуркунне енне хӑйсем те чӑтаймарӗҫ, пач кӗтмен ҫӗртеч 
влаҫа хирӗҫ ҫӗкленчёҫ вёсем.

Юр кайса пӗтнӗччӗ ӗнтӗ ун чухне, мункун та кёрлесе  
кртнӗччӗ. Кӗҫ-вӗҫ ҫёр пиҫсе ҫитес вӑхӑтчӗ. Кашни хресчен, 
вӑл шутра мула-пурлӑха урӑхларах меслетпе пухакан Пик- 
мӑрса та, Хёлимун та ҫуракине мӗнле ирттересси ҫинчен 
кӑна ш ухӑш ласа пурӑнатчӗҫ. Ҫавнашкал карӑнчӑк кунсе I- 
чен пӗринче арҫынсене хурал пӳртне чӗнтерчӗ ял старости  
Кӑтра Симун. К алаҫу ҫёр пирки пулать тенёрев, халӑх кӗт- 
термерӗ, кӑш ӑлах пухӑнчӗ. Хурал пӳртне, паллах, шӑнӑҫаи-  
марӗҫ, ҫавӑнпа пухӑва тултах ирттерме йышӑнчёҫ. У рама  
сӗтӗрсе кӑларнӑ сӗтел хушшине Кашкӑр Микули, Кӑтра  
Симун хӑй, унӑн вулӑсра ӗҫлекен шӑллӗ Тихӑн Ларионо-  
вич, ялти пек каласан, Кӑтра Тихӑн писарь тата мундир  
тӑхӑннӑ палламан арҫын ларчӗҫ.

— Косподинсем!— пуҫларё пухӑва Кӑтра Симун.

Ку сӑмаха вӑл шутсӑр пысӑк пӗлтерӗшлӗ пуху пуҫланас  
умён кӑна калать, ытти чухне яланах: «Халӑх!»— тет. Ҫа- 
вӑнпа пурте сам аях  сисчӗвленчӗҫ.

—  Косподиноем!— тепӗр хут каларӗ Кӑтра Симун, су- 
халие шӑлса илсе,—  пирӗн пата паян ятарласа мишавай  
килнӗ. Митрахванов коспотин. Вӑл сире питӗ вашнӑ уккас- 
па пиллаштарё. Кайран паянах эпир Волков Николай  
Иванчӑ ыйтӑвне пӑхса тухса татса парӑпӑр. Эппин,— кӑ- 
тӑрт-кӑтӑрт хыҫкаларӗ староста кӑтра та пушар ҫӳҫлӗ  
пуҫне,— халь хисеплӗ Митрахванов «оспотин калаҫӗ.

Мишавай, мухмӑрлӑскер, шыҫӑнса кайнӑ куҫ айне 
лутӑркарӗ-лутӑркарӗ те, кӑсӑрукӗнчен тытса, карттусне 
сӗтел ҫине хывса хучӗ, вара тин тӑчӗ шакла пуҫне хӗвел  
ҫинче ҫиҫгерсе илое:

— Господа мужики!—  чӑмӑр кӳлепине кура мар ҫинҫе 
сасӑпа кӑшкӑрса ячӗ вӑл, унтан пӗр чарӑнмасӑр шатӑртат-  
тарса хучӗ:— Эсир пурте пӗлетӗр ӗнтӗ халӑха ҫулран-ҫул  
ытларах та ытларах ырлӑх кӳрекен пирӗн юратнӑ сам о
д ер ж ец  туса хунӑ правительство премьер-министрӗ его вы
сокопревосходительство Столыпин господин пуҫарниле Го
сударство думи хресченсемшён питех те пысӑк пӗлтерӗшлӗ  
ҫӗр реформине ирттересси ҫинчен указ йышӑнчӗ иртпӗ ҫул  
вӗҫӗнче. Ҫав указ тӑрӑх сиртен кашниех малашне хӑйӗн  
ҫӗр лаптӑкне яланлӑха илсе общинӑран хутора тухмашкӑн,  
ҫапла майпа хӑйӗн ҫӗрӗн чӑн-чӑн хуҫи пулса тӑмашкӑн  
пултарать, гаспада, кашни хресченӗн аякри Америкӑри фер- 
мерсем пекех пурӑнмашкӑн, урӑхла каласассӑн, фермер  
хуҫалӑхӗ туса хумашкӑн ирӗк пур халӗ паянтан, гаспада  
мужнки. Д а-с , питӗ пысӑк пӗлтерӗшлӗ указ!— вӗҫлерӗ те 
сӑм ахне халраи кайнӑ пек лак ларчӗ мишавай, ҫавна пула 
кисреннппе пушшех ыратса кайнӑ пуҫне ал лапписемпе  
кӑшӑлласа тытрӗ. Ара, ӗнер кӳршӗ ялта ҫак хыпарпах  
пулнӑ та вӑл, хытах хӑналаса янӑ курӑнать ӑна унта хӑш-  
пӗрисем.

— Мӗнле, халӑх, ӑнлантӑр-и?— каллех ура ҫине тӑрса  
ыйтрӗ староста.

—  Симун Лӑриванчӑ, эс ӑнлантарса пар-ха пире чӑваш- 
ла, темокер, ӑна-кӑна ӑнкарса юлаймарӑмӑр,— ыйтрӗ Шик- 
«и Ваҫҫи.

—  Ара, эс мӗн,— тарӑхрӗ староста, мишавай ҫине айӑп- 
лӑн пӑхса илсе. Л еш ӗ, шалтах аптӑранӑскер, пёртте итле- 
мениине хурсан, хушса хучӗ:— Ч ӑваш лах каларӗҫ-ҫкс: 
малашне хресчен ҫӗр туянма, ялтан тухса, хуҫалӑхне ҫа- 
вӑнта куҫарма пултарать. Хуттӑр пулать ӗнтӗ вӑл. Вара  
урӑх никам та пырса тёкӗнмест ҫав ҫӗре.

—  Ҫапла каламаллаЧчӗ те пйрваях,— хутшӑнчӗ кала- 
ҫӑва Кӑртти й ӑ в а н ӗ ,  вӑтам ҫулсенчи пысӑках мар арҫын.—  
Хакӗ сам аях няк-ха тулӗк, э?

— Ҫурт-йӗрне, выльӑхна сутсан, хӑвӑн хальхи лаптӑку  
чухлӗ туяяма пултаран,—  лӑх-лӑх кулчӗ староста шӑллӗ  
Тихӑн.

—  У-у-у...— тӗлӗнчӗ халӑх.
—  И тлӗр-ха,— вӑраннӑ пек пулчӗ ҫак саманггра миша

вай, уншӑн пӑш ӑрханма кирлё мар. Хресченсен банкӗ  
ӳлӗм тӳлесе тат-ма пултаракансене ссуда парать ҫӗр туян- 
машкӑн.

—  Николай Иванчӑн кивҫен пухутӗнчеи икӗ хут пысӑк- 
рах прюцентпа,— каллех лӑх-лӑх кулчӗ Тихӑн.

—  У-у-у...— янӑраса кайрӗ татах.
—  З а то !— шӗвӗр пӳрнине чӑнк тӑратрӗ мишавай,—  

ҫӗрӗ ӗм ӗрлӗхех хӑвӑрӑн пулать. Эсир унта мӗн тӑвас тетӗр 
ҫавна тума пултаратӑр. Ултшар ҫултан пулса иртекен ва- 
леҫӳ вӑхӑтӗнче хӑвӑр тислӗк тӑка-тӑка пулӑхлатса ҫитернӗ  
ҫӗр такама лекнишӗн иӑш ӑрханмалли ҫук тата пусӑсем те 
ӑҫта килчӗ унта вырнаҫмӗҫ пётӗм лаптӑк пӗр ҫӗре чӑмӑр- 
таннӑ май, гаспада!

—  Пӗр сӑм ахпа,—  пӗтӗмлетрӗ староста,— ҫылампа н<и- 
кама та кӑларса ямаҫҫӗ общинӑран. Хӑйсен ирӗкёпе тухас  
текенсем вара пур. Ия. Ак, Николай Иванчӑ хут ҫырса 
панӑ. Хӑйне хуттӑра кӑларма ыйтать. Ман шутпа, килӗшме  
юрать пек. Уккас ирӗк парать, укҫи хӑйӗв, хе-хе, шалккӑ 
мар-тӑк, кайса пурӑнтӑрах уйваррине. Мишавай коспотии 
кунтах, ятарласа ку ӗҫпе килнӗ... Килӗшрёмӗр-и, халӑх?  
Николай Иванчӑ пёр пичке пыл сӑри кӑларатӑп тет, ҫак 
ятпа, виҫ витре эрех. Алӑ ҫӗклер те уттарар ӗҫме, э?

Кашкӑр Микули сарлака питне пушшех сарса ^кулам 
пекки турӗ, ҫӑра сухалне ш ӑлкаларӗ те, хӑнана чӗннӗ евӗр, 
аллисене сарса ячӗ.

—  Х алӑх, ара, мӗн шухӑшламалли! Ирӗк парар та хи- 
оеплӗ Микулай Иванча, каяр хӑвӑртрах эрех-сӑра ӗҫме! 
Атту кӑмӑлне каялла ҫавӑрӗ те ак...—  кӑшкӑрчӗ хаваслаи-  
са Кӗсен Петти.

Ёҫе хӑвӑртрах тӑрлас текенсем татах тупӑнчӗҫ. Ара, 
хӑйӗн кӑмӑлӗ, ялтан ту.хас килсен, ма чарас текелерёҫ
вӗсем.  ̂ м

—  Чимӗр-ха эсир, кӗсенсем-ҫӑпансем!— кӑшкӑрса па- 
рахрӗ Шикки Ваҫҫи,— Алӑ ҫӗклесси вӑл кут хыҫса илесеин- 
чен те ҫӑмӑлрах. Тулӗк майне-мӗнне пӗлсе ҫитерес пать 
кунта пирвай, кайран-малтан чавсана ҫыртас тесе аппа- 
ланма тивӗ аттуш. Мишавай коспотин, кала-ха тепёр хут.

ял ҫӗрне, калӑпӑр, Микулана пӗрре уйӑрса парсан, урӑх  
унта никам та пырса тӗкёнмест, эппин?

—  Ҫапла,—  ҫирӗплетрӗ мишавай.—  Ҫӗрӗ хӑйӗн пулать  
унӑн, ма теоессӗн уншӑн хыснана укҫа тӳлет вӑл. Анчах  
иккӗленмелли ним те ҫук кунта. Николай Ивановичӑн ун- 
ччен миҫе теҫеттин ҫӗр пулнӑ, ҫавӑн чухлех уйӑрса параҫҫӗ  
ӑна. Унччев таҫта та пӗр сапаланса выртнӑ тӑрӑхсене пӗр 
ҫӗре, хутор тавра, пӗрлештереҫҫӗ кӑна. Тата, енчен общ и
пан ытлашши ҫёр лалтӑкӗ пур пулсан, ҫав шутран хушса  
пама пултараҫҫӗ. П аллах, укҫа тӳлесен...

Те кӑштах уҫӑлчӗ мишавай, те ӗҫме каймалла тени чуч 
кӗртрӗ ӑна, чиперех ӑнлантарма тытӑнчӗ хайхискер.

—  Эпнии, хӑш тӗлте ҫӗр плеешӗн эс, Микула?— тӗпче- 
рӗ малалла Шикки Ваҫҫи.

—  Н у,—  тӳрех ним калама аптрарӗ Кашкӑр Микули,—  
ман мён те-ха. Кӗтмел хӗрринче шыв арманӗ пур та... Утӑ 
та унтах ҫултӑм пёлтёр. В ара мён... Ҫав ҫаранпа ял хуш- 
шинчи ҫӗре паратӑр пуль теп-ҫке. Хуттӑра арман ҫумнерех  
лартас теп. Куҫ кирлё унта яланах, ҫавӑнпа тесе...

— Илтрёр-и, халӑх?!— кӑшкӑрчӗ Шикки Ваҫҫи.—  Ар- 
манӗ ҫумнерех куҫасшӑн имӗш вӑл... Ҫав сӑлтавпа пӗлтёр  
чи лайӑх ҫарана ҫавӑрса илчӗ, халь ак чи хура ҫӗре хыпса 
ҫӑтасшӑн. Емӗрлӗхех! Халӑх, нивушлӗ мӑшкӑллаттарӑпӑр  
вара хамӑртан?!

Пухӑва килнӗ арҫынсем шавласа кайрӗҫ.
—  Эй, ара, иирёншӗн пӗрех мар-им,—- Кашкӑр Микули  

хутне кӗчӗ Кӗсен Петти.— Ҫынни пӗр ҫёре чӑмӑртасшӑн  
пурлӑхне, ма чарас?

—  Сана пӗрех пуль, с а «  акасси те ӑҫта ларнӑ ҫавӑнта  
ҫеҫ,— пӑкӑларӗ унӑн ҫӑварне Кӑртти Йӑванӗ.— Мана вара  
ҫавах мар, мӗншён тесен манӑн та Кӗтмел шывӗпе ял хуш- 
шннче пӗр ят ҫӗрё пур. Халӑх умӗнче тӳрех калап: чи пы- 
сӑк тухӑҫ парать ҫав ҫӗр. Пёлтӗр тӑхӑрвунӑ пӑт ыраш 
тухрё теҫеттинран. Ав, манӑнетипе юнашар Ҫтаппан ҫӗрӗ.  
Вӑл та самаях урпа пухса кӗртрӗ унтан. Ыттисем те ҫав- 
нашкалах. Халь ӗнтӗ пирён ҫав ҫӗрсене йӑлтах Микулана  
памалла та тӑмлӑ сӑрт ҫине кайса акмалла имӗш тырра? 
Ун-ҫке-ха ят шучӗ сахал пулин те ҫӗрӗ нумай, такамран та 
тара илсе тултарчӗ. Эппин, ҫав тӳпене шутласан, пирӗн 
ҫӗрсем йӑлт ун аллине кӗрсе ӳкеҫҫӗ. Ҫу-ук, пулаймё кап
ла! Ҫапла-и, Ҫтаппан?

—  Тырри, чӑнах, пирён те хӳхӗм пулчӗ-ха уита пӗл- 
тӗр,—  ҫирӗплетрӗ Кӑртти Иӑванӗн сӑмахне Ҫтаппан, М и
кула пирки ни апла, ни капла калама хӑяймаеӑр.

—  Эсир, гоопода, ытла ан пӑш ӑрханӑр,— ҫынсене лӑп-

лантарма хӑтланчӗ мишавай.—  Сире те эпир пулӑхлӑ лагт- 
тӑксемех тупса пама тӑрӑшӑпӑр.

—  К аллех ыттисенне туртса илсе-и?
— Ат, тупӑннӑ-ӑ!—  илтӗнчӗҫ ытти арҫынсен сасоисем.
Сӗтел хушшинче вёлтӗрен ҫинчи пек вёткеленсе лара-

кан Кӑтра Тихӑн сиксе тӑчӗ.
— Х алӑх!— шӑв-шава хуплама тӑрӑшса, мёншур вӑйран  

ҫухӑрчӗ вӑл.— Халӑх, тетӗп!— Ҫынсем кӑшт йӗркене кӗр- 
сен, мӑнаҫлӑн каласа хучӗ:— В улӑс представителӗ пулнӑ  
май, эп сире ҫакна пӗлтерме тивӗҫ: ҫӗр реформи вӑл ҫӳл- 
тен хушнӑ япала. Анланас пулать! Сиртен ыйтасси вӑл —  
пурте этемле пултӑр тенёрен кӑна. Тытӑпӑр та ак, никампа  
сӑм ахлам асӑр-тум асӑр  касса парӑпӑр ҫӗре Николай Иван-  
ча, унтан кӑмӑл тӑвакзн  ытти хуҫасене те. Пит хирӗҫлекен-  
сем валли вара лайӑх лаптӑк вырӑнне лайӑххи шыраса та 
гӑмӑпӑр. Такштӑ, ыррӑнах килӗшӗр май пур чухне, кайран  
атту каю шӑтё.

Лӗш летсе тӑракан вутта типӗ чӑрӑш ҫапли пӑрахрӗҫ  
тейӗн, саадантрах вӑйлӑн кӗрлесе-сӗрлесе кайрӗ халӑх:

—  М ӑшкӑллаттармастпӑр хамӑртан! i
— Неччу!
—  Пӗлтӗр те чи лайӑх ҫарана илчёҫ улталаса.
—  Ёмӗтсӗрӗн тӑранасси пулас ҫук!
Пурин шухӑшне те Шиюки Ваҫҫи пӗтӗмлетрӗ:
—  Тытӑнса кӑна пӑхӑр у-нти ҫӗрсене туртса илмешкӗн, 

шӑммӑр-ша!ккӑрсене пуҫтарса пӗтереймӗр,— сӗтел умне  
тухсах каларӗ вӑл, пӗчӗк питне хаяррӑн пӗрёнтерсе.

—  Но-но-но!— хӑранипе каялла ӳиёнчӗ мишавай.
Староста та, Кашкӑр Микули те, Тихон Ларионович та,

халӑх ҫаплах хӑю лланасса кётменскерсем, ним тума аптӑ-  
раса тӑчёҫ.

—  Эппин, бунт! П ӑлхав?!— ҫухӑрса ячӗ юлапикинчен 
Тихӑн.

—  Бунтовать?!— куҫне-пуҫне хӑрушшӑн чарса пӑрахрӗ  
ун хыҫҫӑн мишавай.

—  Кирек мён тесе хӑратӑр, хамӑрӑнне памастпӑр!—  
татрӗ вӗсене В аҫҫа ,— Атьӑр, халӑх, саланар! Тек ёҫ ҫук 
кунта пирӗн.

Ҫынсем, пӗр-пӗринпе хӗрсех сӑм ахласа , кӑшӑлл салан-  
са пӗтрёҫ. Кӗсен Петтипе темиҫе арҫын кӑна ни унталла, 
ни кунталла тенӗ пск тапӑртаткаласа тӑчӗҫ те, пурпёр ьп- 
тисем хыҫҫӑнах уттарчӗҫ. Сётел хушшинчисем ҫеҫ пӗр-пӗ- 
рин ҫиие кӑн-кан пӑхкаласа ларса юлчӗҫ.

—  Ну, мӗн тӑвӑпӑр, Микулай Иванчӑ?— ыйтрё ста
роста.

— Мӗн тӑвӑпӑр тетне? Пирӗн пата кайӑпӑр, пыра йӗпе- 
тӗпёр кӑштах. Атту типсе ларчӗ йӑлтах. Кайран шухӑшлӑ-  
пӑр. Юрать пуль, мишавай коспотин, Тихӑн Лӑриванчӑ?

Мишавайӗ ҫакна кӑна кётнӗччӗ-ха. Экеҫ хресченӗсем  
кутӑнлашнипе кӑштах минренӗскер, пыра йӗпетмелле тени- 
не илтсен, чӑшӑл кӑна тӳрленсе ларчё вӑл, куҫӗ те чӗрёлсе  
хӗм сапа пуҫларӗ.

Кӑтрасем пиччёшӗпе шӑллӗ сӗтеле хурал пӳртне кӗртсе  
лартрӗҫ те, арҫынсем тӑваттӑшӗ те Кашкӑрсем патне тан- 
кӑштарчёҫ.

Кунта кӗтнӗ вӗсене. Аш ҫимелли вӑхӑт мар пулин те, 
тин пусса тирпейленӗ така шӳрпи, пӗҫернӗ какай, cap ҫупа  
шаритленӗ улмапа сухан, йӳҫётнӗ кӑмпа, хӑяр-'помидор 
лартрӗҫ самантрах сӗтел ҫиие. Лавкка эрехӗпе пыл сӑри те 
тупӑнчӗ. Апат'ҫимӗҫпе пӗрлех мишавая урӑххи те илёрт-  
рӗ-мён.

— Э-э... Николай Иванчӑ, ку сан хӗр-и?— ҫимелли-ӗҫ- 
мелли йӑтнӑ май кайри пӳртрен хӑнасем ларакан малгн  
пӳрте чупса тенӗ пек каллё-маллё ҫӳрекен Альтюк еннелле  
кукша пуҫ-не сӗлтсе ыйтрӗ вӑл.

— Кин-ха вӑл ман,— кӑмӑлсӑртараххӑн хуравларё кил 
хуҫи.

— М аттурскер!— ырларё мишавай Альтюка.— Ых, ше- 
ремет! Вёлтлетсе кӑна ҫӳрет, ҫиҫӗм пек.

«Сан пуҫу ҫинеччӗ пӗрре ҫиҫӗм,— шухӑшласа илчӗ М и
кула.— Хӑвӑн! ӗҫне тӑваймарӑн, ав, мемме, ют арӑмсене  
куҫ хывма тесен ҫеҫ маттур». Анчах нимӗн те шарламарӗ,  
ма тесессӗн ҫак ҫын хӑйне пулӑшма пултарасеа ҫаплах  
кӗтет-ха вӑл. Ахальтен ҫакӑн чухлё ҫимӗҫе сая ярӗччӗ-и...

Сӗтел хушшине хӑнасемсёр пуҫне Микула ывӑлӗсем  
Алюшпа Ш ӑхранран мункуна тесе кнлнӗ Мӗтри те кӗрсе 
ларчӗҫ.

— Ну, хаклӑ хӑвасем, ялйыш, килйыш, паян пирӗн ӗҫ  
шит ӑнӑҫлах пулеа тухмарӗ те, ӑна пуҫӑннӑ ятпа пурпӗр  
ёҫер пӗрре. Турӑ пире ӑнланма тивёҫ, каҫарӗ, енчен ҫак 
типӗ тытмалли вӑхӑтра ҫылӑха кёретпӗр пулсан,—  сёнчӗ  
Микула.

Ыттисем пит кӗттерсех тӑмарӗҫ. Н умаях та вӑхӑт 'Ирт- 
мерӗ, эрех-сӑра пуҫа кайрӗ, хӑйхи пурте хӗрсех калаҫма  
пикенчӗҫ. Микула тӗп еӑмаха пуҫарма вӑхӑт иккенне туйрё.

— А ҫапах та, мишавай коспотин, мӗнле-ха капла? Пи- 
тӗртен уккас пулчӗ-и? Пулчӗ! Темле хура халӑх ӑна пур- 
нӑҫлама чӑрмантарать. Вара ним те тӑваймӑпӑр-и ӗнтӗ вӗ- 
сене?— ыйтрӗ вӑл.

Мишавай, ш ӑнӑрлӑрах какай татӑкне ниепле те ҫӑтса

яраймасӑр асапланаканскер, мӑк-мак тукаларӗ, ҫупа вара- 
ланнӑ аллипе хӑлаҫланчӗ.

— И тле-ха,— ун вырӑнне каларӗ Тихӑн,— ӑнланмастӑп  
эпӗ: мӗн мурӗш ӗн хуттӑра тухса ларасшӑн эс? Мӗн чухлё  
укҫа сая каять. Килӳ-ҫурту, пӑх-ха, кермен пек. Пичче пу- 
лӑш сах тӑрать-ха сана чипер ҫӗр суйлама та. Ят тӑрӑх ҫӗр 
валеҫнӗ чухне те чи лайӑх вырӑнсене памалла тӑвать. Кӗл- 
мӗҫсен ҫӗрӗсене те хӑвӑн аллунтах тытан. Мӗн ҫитмест  
сана? Анлаимастӑп.

—  Эх, Тихӑв Лӑриванчӑ, ак лараҫҫӗ ман ывӑлоем. 
Пӗри, юрӗ-ха, купцана тухрӗ тесен те юрать. Тепри ак, 
Алюшӗ, ялтах пурӑнать. Ҫемье унӑн. Ана парса хӑварас  
тетӗп кил-ҫурта. Ы тларах туянса юлса, ҫӗре яланлӑх ҫи- 
рӗплетни те пӑсмасть. Ыран-виҫмине тем снксе тухӗ те  пу* 
рӑнан пурнӑҫра. Ҫӗр вара вӑл ялан пӗрештсел, пӗр ҫӗрте, 
улталамӗ сана. Эс ак, писӑрь вулӑсра, хут ҫырсах мул пу- 
хан. Пиччӳ сан ытларах суту-илӳ енӗпе ӑнтарать. Эп вара 
тырӑ нумайрах ӳстересшён.

Ҫав вӑхӑтра мишавай ҫӑтса ячӗ-ячех какай татӑкне.
—  Уккае тӑрӑх,— терё вара,—  сана, Николай Иванч, 

ҫӗр халӑхран ыйтмасӑрах нипочем касса л ам а пултарат- 
пӑр. Тулӗк аслнсем ку ӗҫе халӑхпа килӗшсе тусан лайӑх-  
рах, теҫҫӗ. Килӗшмесен — власть пур! Эпӗ хамах пултараг-  
тӑмччӗ!— хӗрое кайнӑокер, кӑкрине ҫапса илчӗ вӑл.—  
Тата... Вопшӑм, пултараттӑмччӗ!

— Эс ан кулян, Николай Иванчӑ,— лӑплантарчӗ кил 
хуҫине Тихӑн,—  Эп ыранах старшинана каласа кӑтартӑп. 
Вара курӑнӗ... Ытах кирлё пулсан, земски начальник патне 
прошени ҫырӑпӑр та, стражниксем килсе наччасах лӑплан- 
тарӗҫ Шикки Ваҫҫи хӑраххисене.^ ^

— Чӑнах, атте, ма-ха пит тӑрӑна пуҫларӗ пире^ҫав  
В аҫҫа?— сам ая х  хӗрнӗрен селспленнё чёлхспе ыйтре
Алюш. „

— Мӗншӗнни вӑл паллӑ-ха,— алӑ сулчӗ М икула.— Хаи  
пирӗнпе пӗр рете тӑрасшӑн. Кӳршё ял ҫыннисенчен шыв 
арманӗ туянас пек те калаҫатчӗ. Ат, Симун Лӑриванчӑ, 
ҫав Ш иккисене хӑпартма юрамастех. Емӗчё ун ай-яй-яй, 
кӑшт пуйсан, сана та хӗоме тытӑнӗ. Анчах неччу... Ҫав хут- 
тӑр  тенине туса хурайсан, пирӗн ҫывӑха та пыраяс ҫук вӑл. 
Пётӗм хура ҫӗр хамӑрта пулать-ҫке.

— Эп сана каларӑм,— личчӗшӗшӗн хуравларӗ Тихан,—  
кирлё пулсан, зомствӑна ҫитерёпёр. Прошение хамах ҫыра- 
тӑп. Эп ҫырсан-и, патша хӑй сан майлӑ пулӗ. Но... каниш- 
,нӑ ҫырнипе кӑна... мӗнтерех...

М икула каллех эрех  ярса пачӗ хӑнасене. Л еш сем ста-

кайсене пушатсан тик малалла тӑсрӗ хӑйӗн шухӑшне:
— Ана-кӑна сӑм ахсӑрах чухлатпӑр. Эс старшинана  

илсе кил-ха пирвай хӑвӑртрах. Вара курӑнӗ. Васкас пулать  
тулӗк, кӗҫ акана тухмалла, ав.

—  Тен, тӳрех уеса каймалла?— сӗнчё Мӗтри, ашшӗ пе
кех кӗрнеклӗ арҫын.— Ма.н пур унта кирлё туосем...

— П уҫ урлӑ сиюме аван мар. Ҫапла-и, мишавай коспо- 
тин?

Анчах мишавай йӑлтах урмӑшнӑ ӗнтӗ, куҫне тавӑрса  
кӑна пӑхкаласа ларать.

—  Эппин, татӑлтӑмӑр,— вӗҫлерӗ ӗҫлӗ калаҫӑва М ику
ла.—  Халь ӗҫер те савнар лайӑх кӑна!

Сӗм-ҫёрлеччен янраса тӑчӗ Кашкӑр Микулин пӳрчӗ.

5

Хӗлимунӑн ҫуркуннене тухнӑранпа ӗнсене кӑтӑрт хыҫса  
илмелӗх ерҫӳ тупӑнмарӗ темелле. Аччаран лаша вӑрласа  
иилсен часах шыв анчӗ те, тек ҫӳремерӗҫ-ха вӗсем Пикмӑр-  
сапа «сунара», ун вырӑнне хуҫалӑх ӗҫӗсем тиенчӗҫ каччӑ 
ҫиме. Ара, тем тери вӑйлӑ, вӑр-<вар ҫыннӑн та икӗ алӑ кӑна 
ҫав, пурӑнан пурнӑҫра вара вӑл тупӑнать тумалли, ку ту- 
пӑнать вӗҫӗмсӗр. Чи кирли —  кӑҫал ҫурт лартасси. Пӗре-  
несем пуралӑх та, хӑма ҫурмалӑх та ҫителӗклӗ пек Хӗли- 
мунӑн, анчах никӗслӗх, маччапа урай каштисемлёх юман  
ҫукчӗ-ха. Ҫавӑипа вӑл шӑп ял халӑх пухӑвӗ пулнӑ кун 
ӑйӑрне йӗнерлесе вӑрман улпучӗ патве тухса кайнӑччӗ. 
Улпучӗ, темшӗн-ҫке, Пикмӑроана пит хисеплет, ҫавӑнпа  
Хӗлимуна, унӑн тусӗ тесе, чиперех пулӑшса пычӗ хёлӗпех  
пӗренесем тӗлӗшпе, ку хутӗнче те пит чӑрмантарса тӑмарӗ,  
хӑйне юман хакӗн кашни тенки пуҫне вуншар пус панипех  
ҫырлахрӗ, йывӑҫа Асакасси лесникӗ патӗнче каома хут ҫыр- 
са пачӗ. Хаваслӑ таврӑнчӗ Хёлимун улпут патӗнчен. Эппин, 
ҫул типсенех турттарса тухӗ те вӑл йывӑҫа, тӳрех пура 
ӑсталама тытӑнӗ. Хӑйне пулӑшма тесе Альтюк шӑллӗпе  
Веняпа калаҫса татӑлнӑччӗ ӗнггӗ вӑл. Ывӑлне ёҫшӗн чӑн- 
чӑн платнике тӳленӗ пекех тӳлессе пӗлсен, килте ӗҫ нумай- 
йине пӑхмасӑр килӗшрӗ кунпа Ҫӑпата Матви.

Хёлимун хӑйӗн ят ҫӗрне акса аппаланас темерӗ кӑҫал, 
пухса кӗртен тырра ҫурм алла пайлама килӗшсе, Шикки 
Ваҫҫине пачӗ ҫулталӑклӑха. Пахчине ҫӗрулмипе па.хчаҫи- 
мӗҫ лартса хӑварнипех ҫырлахрӗ. Ара, ӑна, пӗччене, ҫитет. 
Кирлех-тӗк, ӑна-кӑна туянмн та пултарать. Халӗ унӑн чи 
пирвай ҫурт лартмалла, унта кӗркуннеччен кӗмелле, хуҫа-

лӑхра хуралтасем те кирлӗ тата. Унтан кӑҫалах авланса  
ярӗ. П уҫлӗ вара пурӑнмашкӑн...

П уху ҫинчен вӑл тепӗр куи, хӑй патне Шикки Ваҫҫипе  
унӑн кӳрши Кӑртти И ӑванӗ пырсан, пӗлчӗ. Л еш сем Хёли
мун Никифоровпа туслӑ тенине илтнё-мён те ялти учитель 
хӑйсене пулӑш асса шанаҫҫӗ.

— Ара, мӗн инкекӗ оиксе тухнӑ?— тӗлӗнчӗ Хӗлимун.—  
Ҫитменмине, пустуях шанатӑр мана. Эп учитель патне кай
са курманни .ҫур ҫул та пуль, амикке.

— Эс пухура ҫукчӗ-им ӗнер?— ыйтрӗ Шикки Ваҫҫи, 
вара унта мён пулса иртни ҫинче» каласа пачӗ. Калаҫнӑҫе-  
мӗн хӗрсе-хӗрсе пычӗ хӑй, хытанкаскер, анчах шӑнӑрлӑскер, 
пӑрҫа сикнё пек уткала пуҫларӗ пӗчӗк пӳртре,— Ма Мику- 
лан тухса ларм алла чи лайӑх ҫӗр ҫине? Тен, манӑн та ту- 
хас килет?

— Тыт та тух чӑнах та ,— юилӗшрӗ Хёлимун. Указ ҫин- 
чен кӑштах илтнӗччӗ вӑл, анчах ҫав ҫӗнӗлӗхсем кунтах ҫя- 
тесое асра та тытман:—  Эс Кашкӑрсене хӑвалама тытӑннӑ 
пек-ха, патька.

— М ай пулсан-и...—  тытӑнчё тем ӑнлантарма Ваҫҫа, ҫа- 
вӑнтах шӑлне ҫыртрӗ.—  Унпа, ҫёрме пуянпа, ӑҫтан танла-  
шӑн. Ҫ авӑнеа калатӑп та: ҫӗре  пирӗн общ инӑпах тытса  
тӑм алла халлӗхе. Анчах Ми,кулана епле пистерес? Ҫавӑнпа  
токумӗнчӗ пирки хут лайӑх пӗлекенпе калаҫса пӑхас  
пулать.

—  В ӑхӑчӗ пит хӗсӗк-ха та ман,— терё Хёлимун.— Ну, 
мур патнё-ҫке, атьӑр, кайса пӑхар Петр Никифӑрч килне.

Чӑнах, Кашкӑр Микулипе ывӑлӗсене ҫав тери аслӑ ҫул  
ҫине кӑларма ю рамастех. Унсӑрӑнни? Унсӑрӑн ӗмӗрне те 
тавӑраймӗ вёсене Хёлимун.

Учитель хресченсене кӑмӑллӑн кӗтсе илчӗ, анчах нимпе 
те савӑнтарма пултараймарӗ. Указ тӑрӑх, общ ииа чарай- 
масть иккен хутора тухма кӑмӑл тӑвакансене. Ку ҫеҫ мар, 
унаш кал шухӑш тытнӑ хресченсене ырлаҫҫӗ те иккен. Хрес- 
чевсен ҫёр банкӗ, улпутсен тата удел ҫӗрёсене йӳнӗ хакпа 
туянса, кайраи темиҫе хут пысӑкрах хакпа ятарласа су- 
тать-мӗн туянма пултаракансене.,

— Апла иккен-ха,—  ӗнсине кӑтӑртаггарса хыҫса илчӗ 
Шиюки Ваҫҫи — Энпин, ӑнлантар-ха шире, учитель, епле  
чарма пулать ҫав Микулана?

— Ку реформа халлӗхе указ тӑрӑх кӑна пулса пырагь- 
ха, закон вӑйне илеймен. Тен, пӗтӗм ялпа прошени ҫырсан 
земствӑна... Ҫапла та ҫапла темелле, ҫёнӗ реформӑна эпир 
чун-чӗререн ырлатпӑр, анчах пирӗн ял ҫёрӗ ҫавнашкал: пёр 
тӗлте хура, тепёр тӗлте тӑм кӑна. Ҫавӑвпа лайӑх ҫӗрсене

уйрӑм ҫынна яланлӑха сутса ярсан, пӗтӗм ял хӗне кӗрсе 
ӳкет, темелле. Тен, сирӗн хута кӗрӗҫ... Прошение хамах  
ҫырса парӑп, ӑна е пухура ҫирӗплетмелле сирӗн, е ял ҫын- 
нисене алӑ пустарса тухмалла.

Анчах ни апла, ни капла гума ӗлкӗреймерӗҫ, гепӗр кун- 
нех Экеҫе вулӑс старшинипе виҫӗ стражник персе ҫитрӗҫ, 
кӑнтӑрла тёлне каллех халӑха хурал пӳрчӗ патне пухрӗҫ. 
Старшина пит нумай пуплешсе тӑмарӗ.

— Хӑшпёрисем правительство указне йӑнӑш ӑнланнӑ пу
лас, виҫёмкун ӑва хирёҫ калаҫнӑ терӗҫ,— пуҫларӗ вӑл тӳ- 
рех, сассине кашни сӑм ах  хыҫҫӑн хӑпартса пырса.— Так  
вот, ҫав указ кирек кама та ҫӗр туянма, унпа хӑй пёлнӗ 
пек усӑ курмашкӑн, сталпӑть, хуттӑра тухмашкӑн ирёк п а
рать. Ҫавӑнпа эпир паян сире юлашки хут асӑрхаттарат-  
пӑр: кам та кам влаҫа хирӗҫ тӑрать, ӑна хупса лартма та  
пултаратпӑр. Тӳрех калӑпӑр, пнрӗн уесра та, Етӗрнс  
уесӗнче те пулкаланӑ указа хирӗҫ тӑнисем. Халь ҫав ҫын- 
сем тӗрме кирпӗчве шутласа ырӑ кураҫҫӗ, хе-хе, арӑмӗсем  
килте тар юхтарса ӗҫленӗ вӑхӑтра кану тупрӗҫ. Вӑт, ста- 
ростӑпа калаҫса татӑлтӑмӑр та, ыран мункун пуҫланнӑ май, 
сире чӑрманарас мар терӗмӗр халлӗхе. Ҫинех уй та тиисех  
ҫитеймен-ха. Такштӑ мункун хыҫҫӑнах Николай Иванч 
Волкова ыйтнӑ вырӑна ҫӗр уйӑрса паратпӑр та, сталпӑть, 
ыттисене вара ытти ҫӗрте ҫӗнёре» валеҫсе тухӑпӑр. Все! 
Енчен ку йӗрке кама та пулин тивӗҫтермесен, Ҫӗпӗре куҫ- 
са кайма пултаратӑр. Указ унашкал ҫынсене пысӑк пулӑ- 
шу парасси ҫинчен калать. Сталпӑть, Ҫӗпёрте ят ҫӗр лаптӑ-  
кӗ кунтинчен темиҫе хут пысӑкрах. Ҫинех чи лайӑх ҫӗр, 
нумай ҫул кӗтмелле ссуда параҫҫӗ куҫса каякансене. Т о 
больск, Томск, Енисей кӗпернисенче хапӑлпах кётсе илӗҫ 
сире. Такштӑ кунта бунтовать тӑвиччен, куҫӑр та кайӑр. 
Эпир хаваспах пулӑшӑпӑр.

— Каҫарӑр, старшина коопотин, мӗн-и, Ҫӗпёр пирки 
чӑнах уккасрах каланӑ-и?— ыйтрӗ Ҫӑпата Матви.

— Эй, чӑваш темерӗн, тытса пӑхмасӑр ӗненмест,— ку- 
лам пекки турӗ старшина.— Ара, указрах каланӑ, канеш- 
нӑ, эп хамран ӑсласа кӑларман.

— Эс, Матви, кирли ҫинчен пуплеш-ха, Ҫӗпӗрӗ вӑл тар- 
'мӗ,— хутшӑнчӗ калаҫӑва Шикки Ваҫҫи.— Старшина коспо- 
тин, пирӗн халӑх вара ҫапла шутлать: ушкӑнпа пурӑннӑ  
эпир, ушкӑнпах ӳлӗм те пурӑнар. Енчен те хура ҫӗре  
хуттӑрсене-темсене парса пӗтерсен, тӑмлӑ-хӑйӑрлӑ лаптӑк-  
сем кӑна юла^ҫё пирӗн. Вара халӑхӑн  хуть те выртса вил.

— Кун пирки урӑх калаҫмастпӑр. Все! Указ!— тачка 
пӳрнние ҫӳлелле кӑнтарчӗ старшина.

Х алӑх шавласа кайрӗ.
—  Мӗн, выҫса вилмелле-им иирӗн?
—  Ахаль те ҫичӗ хут тире сӗвеҫҫӗ!
— Никакуй памастпӑр ҫӗре! -  илтӗнчӗҫ сасӑсем.
Старшина та тарӑхса кайрӗ.
—  Староста!— хуш рӗ вӑл.—  Кам шавлать унта влаҫа  

хирӗҫ? Описок туса пар та халех тытса каятпӑр? Страж-  
никсем, илтрёр-и?

Л еш сем яшт тӳрленчӗҫ те халӑхпа сётел хушшине ретпе 
тухса тӑчӗҫ. Кӑшкӑракансем самантрах шӑпланчӗҫ. Ара, 
•мункун умён камӑн тёрмене кайса ларас килтӗр. Ҫи- 
нех ҫураки те куҫ умёнчех.

—  Такштӑ мункун хыҫҫӑнах татса паратпар пётём ый- 
тӑва. Халь саланӑр!—  юлашки хут каларё стршина.

Ҫынсем саланса та пӗтеймерӗҫ, Кашкӑр Микули, ку ху- 
тёнче халӑх хушшинчех малти ретре лараканскер, старши- 
напа стражниксем умне йӑкӑртатса тухрё, аллине кило 
еннелле сула-сула, пуҫ тая-тая чӗнчӗ вӗсене хӑнана.

У Л Т Т А М Ё Ш  С Ы П А К  

1

Христоса йышӑннӑ чӑвашсене ҫӗнё тён уявёсенчен чи 
килёшекенни вӑл, паллах, мункун. Христосё хӑй ҫуралнӑ  
ятпа пулакан раштав праҫникне те ҫав териех савӑнса, хав- 
халанса ирттермеҫҫӗ вёсем. Ара, хресченшён ҫӗнӗ ҫул вӑл 
хӗл варринче мар, тӗрӗссипе, шӑпах ҫуркунне пуҫла- 
нать-ҫке. Ун чухне ӗнтё вӑл хӑйён ҫитес ҫулталӑк хушшин- 
чи пӗтӗм пурнӑҫ ӑнӑҫӑвӗн никӗсне хывса хӑварать.^ Ешӗл  
калча кӑшӑл шӑтса куҫа савӑнтарасси, хӑмӑла ларнӑ тырӑ- 
сем тинёс пек хумханасси, выльӑх-чӗрлӗх симёс те сётеклё  
курӑка ҫӑвар тулли пӗтӗре-пӗтёре ӳт хушасси пӗтӗмпех  
ырӑ ҫуркунне пуҫланать. Енчен хресчен ҫак вӑхӑта кётсе 
илейрӗ-тӗк, вара пӗтмерӗ вӑл, вара пурӑнать, вёлтӗрен е 
серте яшки ҫнсе те пулин кӗтсе илетех ҫӗнӗ тырра, ҫӑварта  
хӑех ирӗлсе тӑракан ҫёнӗ ҫӗрулмине. Анчах тулли пулӗ-ши  
кӗр пӳлми, тулли пулӗ-ши ҫӗрулми путвалӗ, тулли пулӗ-ши  
кӗреке сётелӗ? Ҫак вёҫӗмсӗр ш ухӑш латтаракан, пӑлханта-  
ра1кан, куние-ҫёрне пёлмесӗр ӗҫлеме хистекен ыиту мёнле  
татӑласси те ҫуркунне кӑмалӗнчен питӗ-питё килнине пё
тём чунӗпе ёненет ҫёр ҫынни, ҫавӑнпах пулё ҫав ҫутҫанта-  
лӑкӑн ҫак пайне вӑл пушшех темле шутсӑр асамлӑ, хӑиат- 
лӑ тапхӑр вырӑнне хурать, тен, чунлӑ тесе те шутлать те-

пер чухне ун пирки. Кирек епле пулсан та, ҫуркунне уншӑн  
ялан тенё пек ырӑ, ёмӗт-шанӑҫ кӳрекен, ӗнтӗ йӑлтах хал- 
ран кайнӑ, шанчӑка ҫухатнӑ кӑмӑла та ура ҫине тӑратакан  
вӑхӑт. Ҫавӑнпах-и чӑвашсемшӗн те мункун —  ҫур уявӗ —  чи 
килӗшекеннн пулса тӑнӑ. Юрлӑ е пурлӑ пурӑвать-и ҫы.т, 
пурпӗр ҫак уява май килнӗ таран чаплӑн палӑртать, тем 
пек хӗсӗк килсен те, чи лайӑх, тутлӑ ҫимӗҫсене кӑшт та 
пулин упраса хӑварма тӑрӑшать ун валли. Сӑра та, май 
килсен, пыл сӑриех хатёрлет ку вӑхӑта. Сӑри вара чӑвашӑч  
иҫӗм эрехӗнчен пӗртте кая мар, пуҫа уҫӑ хӑварать те урана  
хуҫать, тем терн тёреклӗ арҫынна та тӳнтерет виҫӗ-тӑватӑ 
курка хыҫҫӑнах. Пӗтӗм ратне-тӑванпа пухӑнса, пӗр-пӗрин 
патне килӗрен киле ҫӳресе эрнипех урӑлмаҫҫё хайхи хрес- 
ченсем, пӗтём хуйхӑ-суйхӑ ҫинчен манса, чун-чӗререн савӑ- 
ндҫҫё ҫуркуннене тӗрӗс-тӗкел кӗтсе илейнӗшён.

Ийяччӗ, халиччен ҫавнашкал иртетчӗ мункун, тен, ӳлӗм  
те ҫаплах пулӗ-и те, 1907-мӗш ҫулхине апла хилмерӗ вӑл 
экеҫсемшён.

Вулӑс старшини хӑратса хӑварни мункун ҫинчен те 
мантарчӗ халӑха. Ч ӑнах ӗнтӗ, пӑш ӑрханмалӑх та, пӑлхан- 
малӑх та пур сӑлтавӗ. Усрав вӑрмана шутламасан, Экеҫ 
ялӗн ҫӗрӗ пӗтёмпе и к ӗп и в  теҫеттина таҫитейм ест. Вӑл шут- 
ран виҫҫӗр аллӑ теҫеттинӗ утӑлӑх ҫаран, ҫырма-ҫатра те- 
пӗр ҫавӑн чухлӗ пулать. Кӗтӳ ҫӳрекелет-ха та унта, урӑх  
ним усси те параймасть вӑл. Ялӗ хӑй тата ҫӗр аллӑ теҫет- 
тин ытла йышӑнать. Ак ӗнтӗ пин теҫеттин ҫеҫ юлчӗ ака- 
суха ҫӗрӗ. Вӑл шутран тепӗр ҫӗр аллӑшӗ пурри-ҫукки пӗ- 
рех темелле: тӑмлӑ, хӑйӑрлӑ, чуллӑ вырӑнсем вёсем, сӑрт 
ҫамкисем, вӑрлӑхлӑх кайнӑ тырра та аран-аран каялла та- 
вӑрса параканокерсем. Юлнӑ ҫӗртен чи лайӑх аллӑ-утмӑл  
теҫеттинне Кашкӑр Микули ҫавӑрса илсен, ял валли мсн 
юлӗ хайхи? Тата старости хӑй пӗр ҫирём теҫеттина яхӑн 
ҫӗре тытса тӑрать-ха. Ялтан ка.м тухса каять-и е тепри леш 
тӗнчене ӑсанать, хӑшӗ тата лаша ҫуккипе парать вӗсене 
хӑйӗн ҫёрне — пурин тӳпине те пу^тарсах пыраҫҫӗ мул ҫын- 
нисем ҫёрс ятаксем тарах тепре валеҫиччен. Валеҫесси  
вара ултӑ ҫулта псрре кӑна пулса пырать. Халь тата, ав, 
укҫа тӳлесе ём ӗрлӗхех туянма пултараҫҫӗ иккен ҫав чи 
тулӑх ҫӗрсене. Вара ял халӑхӗ епле тӑранса пурӑнӗ?

Тӗрӗссипе, шалт аптӑранӑччӗ экеҫсем инкекрен хӑтӑл- 
малли ҫулне-майне тупайманран. Шӑп ҫав вӑхӑтра таҫтан-  
ҫке ялти Никифоров учитель патне юлташӗ хӑнана килсе 
ҫитрӗ. Вӑл та учителех, тет. Кузюков хушаматлӑскер.  
Хӑйне ятран ҫеҫ, Ксҫтенттин тесе чӗнтерет. Темшён-ҫке, Н и
кифоров патне хӑнана килнӗскер, ун патӗнче ҫӗр каҫкаларё

кӑна курӑнать, ытти чухне е хурал пӳртӗнче арҫынсемпе  
махорка мӑкӑрлантарчӗ вӑл, е, Хӗлимунпа явӑҫса кайса, 
пӗррехинче Ҫтанпансен ратнин ӗҫкине лекрӗ. Чӗлхе ҫавӑр-  
ма пит ӑста тата хӑй, сам антрах кирлӗ сӑм ах  тулать те 
тахҫан ачаран пӗрле ӳснӗ пек калаҫма тытӑнать ҫынпа. Вӑл  
пӗлтернӗ тӑрӑх, ҫӗр реформи, леш хаҫатсенче «Столыпин  
реформи» текенни, пӗтӗм Раҫҫейӗпех  пулса иртет иккен. 
Анчах чӑвашсем ӑна ниҫтах та йышӑнасшӑн мар. Чылай  
ялсем сенёк-ҫава йӑтсах ҫӗкленеҫҫӗ влаҫа хирӗҫ. Ҫав Кӗҫ-  
тенттин Кузюков шучёпе, пӗтӗм ял кар тӑрсан, Кашкӑр  
Микули мар, вулӑс старшими те нимӗн тӑваймӗ. Никифоров  
пекех, земствӑна прошени ҫырма та сӗнчӗ вӑл, ҫалах зем 
ство начальнике хресченсен хутне кӗрессе кӗтсе ларма сӗн- 
мерӗ, хӑйсенех ҫӗршӗн 'кӗрешмешкӗн хатӗрленме хушрӗ.

Хӑнана итлесе, мункун варринчех пухӑнчӗ те ял халӑхё  
пуху ячӗпе земствӑна прошени яма йышӑнчӗ. Унтан явап 
хучӗ ҫитиччен ҫӗре пайлама вӗлерсен те никама ирӗк па- 
маетпӑр, тесе пурте сӑм ах  татроҫ.

Хресченсене пулӑшакан пысӑк вӑй та пур-мӗн Раҫҫей-  
ре. Вӑл, Кузюков каланӑ тӑрӑх, большевиксен, чӑвашла  
куҫарсан, нумайраххисен партийӗ. Ял у ч и т ел ӗ , Никифоров  
суеҫтерекен ҫын мар, ҫынсене вӑл та ҫирӗплетсе каланӑ  
ҫавнашкал парти пурри ҫинчен. Эппин, халӑх майлӑ ҫынсе- 
мех ӗнтӗ унта, ахальтен-им «нумайраххисем» тесе ят панӑ  
ӑна.

Кузюков уйрӑмах Хӗлимунпа ытларах тӗл пулма тӑрӑш- 
рӗ. Каччӑн ӗҫ нумаййине ӑнланса-ши е урӑх сӑлтавпа, яла
нах каҫалаша тин ҫӳрерӗ хӑй ун патне. Яппун вӑрҫипе кӑ- 
сӑкланаты м ӗн вӑл, калаҫӑнӗ кӑна яланах урӑх е!гнелле пӑ- 
рӑнса каять каярах.

— Тӗлӗнетӗп-ха,—'тер ё  вӑл ҫапла пӗррехинче, калаҫса  
ларсан-ларсан.— Петр Никифорч ӗнентернӗ тӑрӑх, эсё чу- 
хӑнран та чухӑн ҫын, ялти пролетари. Ҫав вӑхӑтрах кермен 
лартма хатӗрленетӗн курӑнать. Каҫар та кӑсӑкланнӑшӑн, 
ӑҫтан тупӑнать ялта ҫавӑн чухлӗ укҫа?

Хёлимун пичӗ пӗҫерсе кайнине туйрӗ. Ним калама  
аптранӑран вӑл, кӑмака хыҫне кайса, унта тем шыранҫи  
тукаларӗ.

—  Эс ҫав Волковсемпе туслаш са кайман-ши, тетӗп- 
ҫке,—  каччӑ хуравне кӗтсе илеймесӗр, хӑйӗн шухӑшне пёл- 
терчӗ Кузюков.— Ара, сана вӗсем хур кӑтартнӑ пек илт- 
нӗччӗ те.

— Уссури тигрӗ туслаштӑр вӗсемпе,— тарӑхса  каларӗ  
Хёлимун.—  Ман вара пур-ха Кашкӑрсемпе татӑлмалли.

Темшён-ҫке, ҫак ют ҫынпа уҫҫӑнах калаҫать вӑл. Кузю

ковӗ ырӑ кӑмӑллӑ пулнӑран-ши. Этемми ку пит хӑраса пу- 
рӑнаканни мар курӑнать, турра та, патшана та хирӗҫ кас- 
тарать. Тем те пӗлет тата..

—  Интереслӗ, еплерех тавӑрасшӑн эс Волковсене?— кӑ- 
вак куҫне чеен хёесе ыйтрӗ хӑна пӗррехинче.

—  Ну...— каллех ним калаймарӗХӗлимун.
Кун пирки вӑл хӑй те сахал  мар шухӑшланӑ та-ха, та- 

тӑклӑн нимех те йышӑнаймарӗ халлӗхе. Пикмӑрсапа сӑмах  
татни асрах-ха, ҫапах Микулан лашисене вӑрланипех тавӑ- 
райӗ-ши хӑй тӳснӗ инкексемшӗн, Альтюка ӗмӗрлӗхех ҫухат- 
нӑшӑн? Тан хак пулё-ши ку?

—  Калӑпӑр, эс вёсен кил-ҫуртне ҫунтарса яран. Вӗсем  
сана хуптарӗҫ. Е, калӑпӑр, чи хаяр тавӑру тӑвӑн... Каллех  
сан хӑвӑн! та пӗт.мелле е таркӑна тухмалЛ’а пулать. Ҫит- 
меннине, пуҫ тавра лайӑхрах ҫавӑрттарсан, Волковсене  
кӑна тавӑрмалла-ши санӑн?

—  Мёнле... Волковсене кӑна-ши? Маиа ҫавсем яртарнӑ 
вӑрҫа,— ӑнланмарё Кузюков мӗн каласшӑн пульине Хёли
мун.

—  Ҫапла тейӗпӗр. Анчах уесра тӳрӗ чунлӑ пуҫлӑхсем  
ларнӑ-тӑк, ҫав Капикӑр Микули хӑйӗн ывӑлӗ вырӑнне вӑр- 
ҫӑ вучахне сана кайса чиюме пултарӗччӗ-и?

— Ну...—  шалт аптӑрарӗ Хёлимун.— Вара ман, мён, 
уеса кайса ҫёмёрмелле-и?

—  Калӑпӑр, кӗпӗрнерисем хӑйсем майлӑ пулмасан, 
уесра ҫавнашкал ҫынсем хуҫаланма пултарӗччӗҫ-и?

—  Ну, эп кӗпёрненех ҫитеес ҫук,— ирӗксӗртен кулса 
илчӗ Хёлимун.— Аллӑм кӗскерех-ха,— шӑнӑрлӑ аллине тӑс- 
са кӑтартрӗ ҫавӑнтах.

—  Калӑпӑр, кӗпёрнатӑрне кам лартать?

— И у -
— Вӑт халь тата хӑв яппун вӑрҫинче тӳснӗ инкексене 

аса ил. Кам пирки пулнӑ вӗсем? Унтан Экеҫ халӑхё ҫак 
кунсенче, уявра савӑчас вырӑнне, мён хуйхӑпа пурӑнни 
ҫинчен шухӑшласа пах. Эс ҫын.ни сам аях  тӑнлӑокер, ӑна- 
кӑна тавҫӑрма тивӗҫ.

Чӑна^х, ҫиелтец пӑхсан, путишле кала^ать пек ку К узю 
ков. Ара, кур-ха, патшанах хӑмсарать вӗт-ха. Тепӗр енчен, 
тӗрӗслӗх те пур пек унӑн сӑмахёсенче. Пӑталаса лартакан  
тӗрӗслёх. Вара, Кашкӑр М'икулипе ывӑлне тавӑрас тесен, 
патшана хирӗҫ тӑмалла-и-ха Хӗлимунӑн?

—  Тавлашу ҫав териех шала кёме тытӑнсан, патш... 
э-э... влаҫа хирӗҫ тӑракансем тупӑнӗҫ-и-ха Раҫҫейре? Эп те 
тепри шут тытнипе май килмест-ҫке вӑл, амикке. Ҫарта, 
ав, пурте пӑшал пеме пӗлегчӗҫ, яппунсенчен кашниех ик-

виҫ хут вӑйлӑрахчӗ, ҫапах намӑс куртамӑр, тӳнккереҫ пире. 
Пӗр офицер ӳсӗр чухне генералсене ятлатчӗ ҫавӑншӑн... 
Мӗн теп-ҫке, пуҫ кирлӗ теп, унашкал тытӑҫӑва ертсе пыра- 
каннин.

Кузююов качча куҫран тӗсесе-тӗсесе пӑхрӗ те:
—  Пур ун пек пуҫ,—  терё ҫирӗппӗн.— Российӑри со- 

циал-демократсен (болыневиксен) партийӗ вӑл.
Ун хыҫҫӑнах ҫав парти мӗншӗн кӗрешнине, кӗрешӳре  

мӗнле тактика тытса пынине ӑнлантарса пама пикенчӗ...
Ҫалла виҫӗ-тӑватӑ хут та тӗл пулчӗҫ вёсем Кузюковпа. 

Ял учителӗн юлташӗ юлашкинчен Хӗлимуна темиҫе листов- 
кӑпа брошюра парса хӑварчӗ, такам вӗсене шырама килес- 
тӑвас пулсан, тӳрех ҫунгтарса яма хушрӗ. «К деревенской  
бедноте», тесе ҫырнӑ пӗрин ҫине. Ленин ятлӑ ҫын, питё ӑс- 
лӑокер, халӑхш ӑн пӗтӗм чун-чӗрине парса тӑраканскер ҫыр- 
нӑ ӑна, тенӗччӗ Кузюков.

Тӗлӗнмелле хӑна чылайлӑха шуйхатса хӑварчӗ Хӗлнму- 
на. Хӑй пуйма тӑрӑшни, ҫапла майпа Альтюка чавса ҫырт- 
тарасш ӑн пулни уйрӑмах килӗшӳсӗр пек туйӑнчӗ хале. 
Чӑнах, шутласан, Ҫӑпата Матви йышши чухӑнсен хӗрӗсем  
мул хуҫисен килӗсене качча тухма тӑрӑшни те Кузюков  
уҫса ланӑ сӑлтавсенченех килет мар-и...

2

Мункун хыҫҫӑн икӗ-виҫӗ кунранах вулӑс старшинипе пи
сарь, мишавай тата темиҫе страж ник яла персе ҫитрӗҫ. 
Пирвай вёсем, старостӑна хӑйсем патне чӗнсе, тӳрех К аш- 
кӑр Микули патне кӗчӗҫ. Апат-ҫимёҫпе, сӑра-эрехпе сӑйла-  
нӑ май, Микула хӑнасене парса ямалӑх тесе кучченеҫсем  
т е — шӑрттан, ҫӑмарта, услам ҫу—д а т ӗр л ем е  хушрӗ арӑмӗпе  
кинне. Старостӑна та Мӗтри урлӑ Ш ӑхранта лавкка уҫ- 
машкӑн пулӑш ма пулчӗ. Ҫакӑн хыҫҫӑн хӑнасен куҫӗсем  
вӑйлӑрах ҫуталма тытӑнчёҫ. Мшкула хаихи хӑйӗн тӗп сӑ- 
махне пуҫарма вӑхӑт иккенне туйса илчӗ.

—  Ошмун Лӑриванчӑ,—  терӗ вӑл старостӑна,— ҫӗр ва- 
леҫнӗ чухне ҫав Ҫӑпата Матвипе ун йышшисене пӗр-иккӗш- 
не манна ю наш арах касса парӑр-ха ятак тӳиисене.

—  Эс мӗн,—  тӗлӗннипе куҫ харшисене ҫӗклентерчӗ ста
роста,— чи лайӑх  ҫӗре ҫав кӗлмӗҫсене тыттарасшӑн-и?

—  Ара, Матви вӑл ман хурӑнташ та-ха... Ҫинех шеллес  
те пулать чухӑнсене, турӑ хушать пире ырӑ чӗреллӗ пул- 
машкӑн. Тата лайӑх ҫёре вӗсене пани халӑха та лӑплантар-  
ма тивӗҫ. Курччӑр пурте эпир пит халсӑнчӑк ҫынсем мар 
иккенне.

Староста куҫне хӗссех тӗсесе-тӗсесе пӑхрӗ Микулана.
«Нивушлӗ эп мӗншён тӑрӑшнине сисрӗ-ши ҫав чее 

тилӗ?»— вӗлтлетрё шухӑш Микула пуҫӗнче. Хӑй вӑл, пал
лах, Матви хӑраххисене пулӑшас шухӑш тытмашкӑн тӑр-  
ухмаха тухмав-ха. Тӗллевӗ унӑн ӳлӗмре. Матви пеккисем  
нумай тытса тӑраймёҫ хӑйсен ҫӗрӗсене. Ланги те, сухапуҫ  
таврашё те ҫук вёсен тырпул туса илмешкӗн. Кӗлмӗҫе ту- 
хас вӗҫне ҫитсен, ҫӗрӗсене сута пуҫлӗҫ, ма тесессӗн теҫет- 
тин хакӗ чылай ӳсет ҫёнӗ ук азтӑр ӑх . Хӑйсем вӗсем е тарҫа 
кайӗҫ, е урӑх ӗҫпе аппаланӗҫ. Микулан ӗҫ ҫук унта... Шӑп  
ҫавӑн чухне туянӗ те вӑл юнашарти ҫёнӗ лаптӑксене, ҫавӑн  
чухне аслатӗ хӑйӗн ҫӗрне. Улпут пек пурӑнма тытӑчӗ 
хайхи...

—  Староста, ман шутпа, Николай Иванч питӗ тӗрӗс ка- 
лать,—  ҫӑвар тулли ҫыртса илнӗ хур тукмаккине чӑмлама- 
•сӑр тенӗ пек ҫӑтса янӑ хьгҫҫӑн калаҫӑва хутшӑнчӗ вулӑс  
отаршини.— Халӑха лӑплантармалли майсем тупмаллах  
пирӗн, унсӑрӑн ним мар Ш упашкарпа Етӗрне енчи пек... 
э-э... пӑтӑрмахсем сиксе тухма пултараҫҫӗ.

Хӑнасем апатланнӑ вӑхӑтра Микула килне Някак Ҫӳп- 
т ш е  ялти сумлӑ темиҫе ҫын пырса ҫитрӗҫ. Ҫӳппин те хут- 
тӑра тухас кӑмӑлӗ пур-мӗн те, асӑрхануллӑскер, пирвай 
ыттисен ӗҫӗ мӗнле ӑнасса курса пӗлесшӗн. Х аллӗхе вара  
хӑйӗн ҫӗр тӳпине Микула куҫ хывнӑ тӗлерех кастарса  
хӑварасшӑн.

Анчах ял халӑхӗ те кӗрӗк арки йӑваласа лармарӗ.  
Стражниксем Экеҫе килсе кӗнине курсанах, Ҫӑпата Матви  
ывӑлӗ Вевя Кутьуккассинчехпурӑнакан Шикки Ваҫҫи пат
не чупрӗ. Л еш ӗ хьгаӑнсах каласа паракан качча итлесе re 
пётермерӗ, лара-тӑра пӗлменскер, картишне сиксе тухрӗ, 
лупасайне кайса, сенёк ярса тытрӗ аллине. Ҫавӑнтах пӗ- 
ччен нимех те тӑвайрас ҫуккине тавҫӑрса илчӗ те хыҫҫӑнах  
тухнӑ Венява хушрӗ:

— Чуп хӑвӑртрах кил тӑрӑх, йыхӑр халӑха: халех ялпа 
Кӗтмел хушшинчи виҫё хурама патне пухӑнччӑр пурте. 
Сенёкнҫава йӑтсах. Унсӑрӑн хура ҫӗрсӗр тӑрса юлатпӑр  
паянтан те.

Тепрер сехетрен Микула патне Кӗсен Петти пашкаса  
ҫитрӗ. Яланхилле пнрвай хӑйне хӑналасса кӗтсе тӑмарё  
вӑл ку хутӗнче, тӳрех персе ячӗ:

— Унта... уйра... халӑх сӗрлет. Ант.
Старшинапа Микула пӗр-пӗрин ҫине канӑҫсӑррӑн пӑх- 

са нлчӗҫ.
— Эппин, каяр хӑвӑртрах,—  хушрӗ вулӑс пуҫлӑхӗ.
Старшина ертсе пыракан ушкӑн уя тухнӑ теле хурама-

сем патне халӑх сам аях йышлӑ пухӑннӑччё ентй, ял енчен 
унталла утакансем татах пурччё-ха. Пёрисем Шикки Ваҫ- 
ҫи тавра пуҫтарӑннӑ, теприсем, алла нимён те тытманни- 
сем, айккинерех тӑраҫҫӗ.

—  Ку мёне пёлтерекен япала?!—  тӑрантас ҫинчен аннӑ- 
анман кӑшкӑрса ячё старшина, анчах малалла каймашкӑн  
хӑяймарӗ, стражниксен хӳттинче хӑйне шанчӑклӑрах туйрӗ  
курӑнать.

Х алӑх старшина ушкӑине тиесе килнё виҫӗ ҫаган урапа 
тавра кӗпӗрленсе тӑчӗ. Чылайӑшӗ аллине сенёк, ҫава е шӗ- 
вӗр шалча тытнине курсан, вулӑс пнсарӗн Кӑтра Тихӑнӑн  
ҫамош ҫине сивӗ тар тапса тухрӗ, вара вӑл хӑвӑртрах стар- 
шинапа стражниксем хушшине пытанчӗ. Микулапа Кӑтра  
Симун та шалт аптрарӗҫ. Пёр мишавай кӑна, самаях хӗрме  
ӗлкёрнӗскер, хӗвел хытӑ хёртнӗрен карттусне хывнӑ та 
шакла пуҫне кӑва'кал аҫилле пӗрре пёр еннелле, тепре те- 
пӗр еннелле каҫӑрта-каҫӑрта, кӑсӑклансах пӑхкалать х а 
лах ҫине.

Шикки Ваҫҫи вулӑс старшинин ушкӑнӗ умне тухрӗ.
—  Старшина коспотин, хӑвӑрах пӗлетӗр, ҫӗрйӗркелӳ  

ултӑ ҫулта пӗрре пулса пымалла. Эппин, кӑҫал вӑхӑт ҫит- 
мен-ха. Ҫавӑнпа халӑх ку ӗҫе тутарас мар, терӗ, —  пӗлтер- 
чӗ вӑл.

Старшина тачка пӳрнине ҫӳлелле кӑнтарчӗ, питӗ пысӑк 
пӗлтерӗш лӗ сӑм ах калас пек, сывлӑш ҫавӑрса илчӗ.

—  Указ!— терё вӑл хыттӑн.—  Ҫӳлтен янӑ указ пур, ӑн- 
лантӑр-и, халӑх? Эпир паян ҫӗрйӗркелӳ тумастпӑр, власть 
хушнине пурнӑҫласа хуттӑра тухма кӑмӑл тунӑ хресчене  
Николай Иванович Волкова ҫӗр уйӑрса паратпӑр. Стал- 
пӑть, канишнӑ, ыттисен лаптӑкёсене те ҫӗнӗрен палӑртса  
тухма тивет. Такштӑ салантӑр халлӗхе. Паян эпир... э-э... 
Волков валли кӑна ҫӗр уйӑрма ӗлкӗретпёр. Ыттисене вара 
ыранпа виҫмине, яланхи пенех, ушкӑнпа сӳтсе явса. кирлӗ 
пулсан, шӑпа ярсах касса парӑпӑр. Такштӑ ним пӑлхан-  
малли те ҫук. Саланӑр йӗркеллех, ҫуракине хатӗрленӗр. 
М ёнле калаҫҫё-ха, хе-хе, ҫурхи кун ҫулталӑк тӑрантарать, 
теҫҫӗ-и? Вӑт, сая ан ярӑр ҫурхи куиа.

—  Старшина коспотин!— кӑшкӑрчӗ кӑшт аяккарах та 
ракан Хёлимун.—  Пирӗн халӑх тӑватӑ-пилёк кун каялла  
прошени ҫырса янӑ земствӑна. Ҫавӑнтан хут килессе кӗтер 
мар-и луччӑ?

Ю наш арах тӑракан Пнкмӑрса ӑна ҫаннинчен карт 
туртрё.

—  Сана мӗн ӗҫ?— пӑшӑлтатрӗ вӑл.— Ҫӗр нумайрах  
кирлё-и сана? И ёркеллӗ пурӑнас тесен, ял ҫыннисемпс пс-

ринтте те хирӗҫме юрамасть пирён, асту. Эппин, шӑпӑрт  
тар. _

Анчах старшина илтсе юлчё ёнггё Хёлимун каланине.
— М ӗнле прошени?!—  тулхӑрса ячӗ вӑл.— Кам ирёк 

панӑ? Власть указё  пур пӗрре, урӑх нимён те пёлместёп. 
Мишавай, тыт та хӑлаҫна Волков валли ҫӗр виҫме пуҫла.

Мишавай пуҫне чалӑштарма пӑрахрӗ, тӳрӗрех тӑма тӑ- 
рӑшрӗ, тӑрантас ҫинчен хӑлаҫ илсе, малалла пӗр-икӗ утӑм  
турӗ.

— Ниҫта та ямастпӑр!
— Виҫтерместпӗр!
— Земствӑран хут килмесёр ирӗк памастпӑр!— шавла- 

ма тытӑнчӗҫ ҫынсем пӗр-пӗрин ҫумне тачӑрах тӑрса.
— Сталпӑть?!!— пырве ҫурас ггек ҫухӑрчӗ хӗрелсе каи

на старшина.—  Стражниксем, халех хӑваласа ярӑр вӗсене!
Стражниксем, хӗҫӗсене йӗннисенчен кӑларса, ял ҫынни- 

сем патнелле утрӗҫ.,
—  Халӑх, мӗн пӑхса тӑратӑр! Хӑвалӑр вӗсене! Земствӑ-  

ран хут киличчен никаккуй та уй виҫтерместпӗр!— илтӗнчӗ 
Шикки Ваҫҫи сасси.

Ана итлесе, Кӑртти Йӑнанӗ кӗреплине сывлӑшалла кӑн- 
тарчӗ. Ыттисем те аллисенчи сенӗк-ҫавана кӑшӑл! ҫӗклерӗҫ.  
Ҫакна курсан, отражниксем тӑпах чарӑнчӗҫ. Мӗн калӑн, 
ҫава вӑл ӗҫлеме тунӑ хатӗр ҫеҫ те, сулса ярсан, курӑка  
кӑна мар, пуҫа та вӑшт кӑна каоса татӗ.

— Ну, сыснасем! Сире-и? Сире-и...— шултӑрка чӑмӑрӗ- 
пе юнарӗ старшина, ҫӑварӗнчен сурчӑк сирлӗте-сирпӗте.—  
Пӑлхав ку, чӑн-чӑн пӑлхав. Такштӑ пурне те хуптаратӑп, 
каларӗ тесе калӑр!

Халӑх ҫатан урапасем патнех ҫывхара пуҫларӗ. Халь 
ёнтӗ айккинче иккӗленсе тӑнӑ ҫынсем те ыттисемпе пӗрлеш-  
се кайрӗҫ. Мӗн тӑвӑн ун пек чухне? П еме хушас, ытла га 
сахалӑн стражникӗсем, пёр залп тунӑ ҫёре халӑх пурне те 
таптаса тӑкӗ... Старшина ушкӑнӗ ирӗксёрех тӑрантассем  
ҫине хӑвӑртрах хӑпарса ларчё те хыҫалалла ҫаврӑнеа пӑх- 
масӑр вёҫтерчӗ ялалла.

— Ну, Николай Иванч, земствӑран приговор килессе 
кӗтӗр, эппин. Кулянма кирлё мар, хучё, курӑн ак, сан май- 
лах пулӗ. Шел, ху пёлен, пит ҫаврӑнӑҫуллӑ ӗҫлеймеҫҫӗ кан- 
турсем... Такштӑ хуттӑр ҫӗрне ҫуракиччен касса парасси  
пулаймарё пулӗ. Кёркуннеччен хӑварма т ^ е т  ку ёҫе.

—  Ых, ҫав Шикки Ваҫҫи.не-е!— тарӑхеа шатӑртаттарче  
шӑлне Микула.

—  Ну, ӑна тӑн кӗртӗпӗр-ха,— сӑм ах  пачӗ старшина.—

Ак, халӑх  лӑпланё те, паянах каҫалапа лартса кайӑпӑр
хамӑрпа...

Таврана каҫ сӗмӗ ансан, чӑнах та, Шикки Ваҫҫи килӗ 
умне стражниксен тӑрантасӗ пырса чарӑнчӗ. Тепӗр чӗрӗк  
сехетрен «саккун хуҫисем» кил хуҫине илсе те тухрӗҫ. Ваҫ-  
ҫа арӑмёпе ачисем уласа йӗни чылайччен илтӗное тӑчё  
урамра...

3

Ёнтӗ ҫураки те иртрӗ, Экеҫ халӑхӗ вара мункун хыҫҫӑн- 
хи тытӑҫӑва ҫав-ҫавах манмарӗ-ха. Ун чухне тунӑ пӗчӗк 
ҫӗнтерӳ чылайӑшне ҫунпт хушрё тейӗн. Чӑиах-ҫке, ара, 
хал ӑх  сурать —  кӳлӗ пулать. Ушкӑнпа кар тӑчёҫ те, авӑ, 
вулӑс старшинигое Кашкӑрсем те нимӗн тӑваймарӗҫ халӑха.  
Чӑн та, Шикки Ваҫҫине ҫур ҫуллӑха  Ҫӗрпӳ тӗрмине хупса  
лартрӗҫ ӗнтӗ. Ҫ апах ялйыш, Ваҫҫа халӑхшӑн нуша курать  
тесе, инкеке хӑварм арӗ ун ҫемйине, уйрӑмах Кӑртти Иӑ-  
ванӗ, ытти кӳршисем нумай пулӑшрӗҫ. Ҫинех Ваҫҫан икӗ 
лаш а, пулӑшӑвӗ те — ҫав лаш асемпе кайса ӗҫлесе парасси  
кӑна.

Анчах хӗмленсе выртакан кӑвар ҫине кӗҫех пӑрлӑ шыв 
сапрӗҫ. Ҫуркунне ӗҫлесе ӗшеннӗ хресчен кӑштах лӑш илнё 
вӑхӑтра яла каллех вулӑс старшини персе ҫи-трӗ, халӑха  
хурал пӳрчӗ патне пухса земство управин начальникӗ 
ҫырнӑ приговора вуласа пачӗ. Приговорӗ хӑйне питӗ ҫыр- 
лахтарнӑ курӑнать, вуланӑҫемӗн саесине пӗр хӑпартса, пӗр 
антарса, пӗр хулӑнлатса, пӗр ҫинҫелетсе вылянтарать стар
шина, куҫ харшисене черетпе хуҫлата-хуҫлата илет, сарла-  
ка сӑмса ҫунаттисене сиш елентерет .

«...Ҫапла вара Экеҫ ял хресченӗсем ыйтни пӗртте тёрёс  
мар, ҫавӑнпа, ҫулерех асӑннӑ Указпа никёслесе, Волков  
Николай Иванович хресчене, унпа пёрлех кӑмӑл тӑвакан  
тата ҫирёп хуҫал ӑх  тытма пултаракан ытти хресченсене те 
хуттӑра уйрӑлса тухмашкӑн ҫӗр касса пама хуш атӑп,— ву- 
лать старшина.—  Ҫак приговора пурнӑҫа кӗртмешкӗн вулӑс  
старшииине хушатӑп...»

Приговора вуласа пӗтероен те халӑх пёр кана ним ка
лама аптӑраса тӑчӗ.

—  Ну, пурте илтрӗр-и?!— кӑшкӑрчӗ старшина.— Такш- 
тӑ кёркунне астӑвӑр, тем аташса ан пӗтӗр. Унсӑрӑн...

Унсӑрӑн мӗн пуласса ӑнлантарса тӑмарё хӑй, тӑрантасӗ  
ҫине кӳплетсе вырнаҫрё те, яланхи йӑлипе, Кашкӑр М ику
ли килне ҫул тытрё.

К аиӑҫлӑ пурӑнакан ҫын ҫакӑнтанпа сахал  юлчё Экеҫ-

ре. Кашкӑрсен, Катрасен, Някаксен кана кӑмӑлӗ пӑсӑл- 
марӗ...

Хёлимун ыррине те, япӑххине те туймарӗ ҫак тапхӑрта. 
Ял нушине те, Кузюковпа калаҫнисем хыҫҫӑн чуна пӑлхан- 
тарма тапратнӑ ш ухӑш сене те маннӑ пек пулчӗ вӑл, кунӗн- 
ҫӗрӗн ҫурт-йӗрпе аппаланчӗ. Ҫӑкӑр-тӑвар хире-хирӗҫ те- 
нешкел, пӗрмаях лаша панӑшӑн Ҫтаппан кумӗ чылай  
пулӑшрӗ ӑна, тата тара тытнӑ Веня та, Ҫӑпа-та Матвн  
ывӑлӗ, ҫамрӑккине пӑхмасӑр шутсӑр ӗҫчен те правур, пул- 
таруллӑ каччӑ пулчӗ. Ҫтаппан арӑмё Кулияе вёсене апат  
пӗҫерсе парса тӑчӗ, апатне вара Ванькка йӑтса пычӗ пӗ- 
рехмай. Вунпӗре кайнӑ ача май килнӗ таран пулӑшма та 
тӑрӑшрӗ. Пуртӑ илсе парать-и вӑл е ытти хатӗр — пурпӗр  
ӗҫ хӑвӑртланать-ҫке.

Хуллен-ерипенех пура туса лартрӗҫ хайхи, чӳрече-алӑк  
янахӗсем хатӗрлерӗҫ, хӑма ҫурчӗҫ, вӑрмантан мӑк кӑлареа  
килое типӗтрӗҫ. Пӳрт хӑпартмалли ннме пухас вӑхӑт та 
ҫывхарса ҫитрӗ.

Ҫапла пӗррехинче Ванькка чӳлмекпе апат йӑтса пычӗ 
Хӗлимунпа Веня валли. Вӗри яшкана тар юхтара-юхтара  
сыпакан мӑн ҫынсем ҫине хӗвел ҫутине пула ирӗкоӗр хӗ- 
сӗнекен куҫӗпе килепсе те ӑмсанса пӑхса ларчӗ вӑл. Леш-  
сем ҫисе тӑрансан табак мӑкӑрлантарса ячӗҫ. Вени, чӑн та, 
чӑннипех туртмасть, тӗтӗме ҫӑтмасӑрах пӑклаттарса вӗрсе 
кӑларать.

—  Хреснатте, ҫакӑн мӑнӑш ҫуртра яӗчченех пурӑнас-  
шӑнни эс?— пуҫне тем шухӑш килсе кӗнӗрен персе ячё 
Ванькка.

—  Ку пӳртре пӗччен пурӑнас пулсан, тунсӑх пуснипе 
ҫакӑнса внлес п ул ать ,-  кулчӗ Х сл н м ун .— Пӗччен хӗл ка- 
ҫас ҫук пуль теп-ха.

Веня темшӗн салхуланчӗ ҫакна илтсеп. Тем шухӑша  
кайрӗ каччӑ самантлӑха, ҫавӑнтах хӑйне алла илчӗ.

—  Эппин, авланасшӑн-ха эс, Хёлимун пичче?— ыйтрӗ 
Веня.

— Ҫапла-а. Вӑхӑт. Ҫитет типнӗ йытпырщи кур<ӑкӗ пек 
ҫул тӑр ӑх  ҫилпе кусса ҫӳремешкӗн. Хусах пурнӑҫ ман ҫул- 
сенче —  пустуй пурнӑҫ вӑл, Веня. Шаннӑ кайӑк йӑвара  
пулмарӗ, халь ӗнтӗ урӑххипе ҫавӑрма тивет ӑна,— хаш  
сывларё Хёлимун.

Ваньккан вара —  ачапчах ҫав — урӑх шухӑш.^
—  Хреснатте, Кӗтмелре пулӑ кӗрет те-ет!— ҫӑвар тулли  

калаҫать вӑл.— Атя пёрре кайса килер пулла. Анне нулӑ 
шурпи пӗҫерсе парё. Пӗлетӗр-и, епле тутлӑ пёҫерме пёлет 
вӑ-ӑл!

Х ёлимуна Пикмӑрса чӗннӗччё-ха. Ахӑртнех, тепре «су
нара» тухас пирЪи сӑм ах  пуҫарасшӑн вӑл. Иртнинче Ачча  
пуянӗнне икӗ ур хам ах вӑрласа таврӑнсан, Пӑва енне кайса  
икҫӗр аллӑ тенке сутнӑ Пикмӑрса вӗсене. Хӗлимуна сакӑр-  
вунӑ тенкӗ тивӗҫнӗ ун чухне, тепӗр ҫшрӗм тенкине ӑҫта  
чаплӑ лаша пуррине пӗлтерсе тӑракан юлташне панӑ терё. 
М алаш не качча янаварсене сутма та пӗрлех илсе ҫӳрессе, 
ҫавӑншӑн укҫа та ытларах тивӗҫессе шантарнӑччӗ Пикмӑр-  
са. Пирвай пысӑк мул алла кёнӗрен савӑннӑ пек те пулчӗ 
Хёлимун. Ара, ним мар шурӑ пӳрт лартма пултарать-ҫке  
вӑл халӗ. К аярах тем кӑшла пуҫларӗ чуна. Ҫавскер кӑмӑ-  
ла пӑтратрӗ, вӑрра тухнӑшӑн ӳкӗнтерме тытӑнчӗ. Халь, ав, 
каллех чӗнет Пикмӑрса... Тепӗр тесен, ун ҫинчен ш ухӑшлас  
мар-ха, шут тытрӗ каччӑ. Ванькка тёрӗс калать, вёҫӗмсӗр  
капла ӗҫлесе те май килмест, кантармалла кӑштах шӑм- 
шака, ҫемҫетмелле. Веня, ав, вуҫех ырса ҫитрӗ курӑнать. 
Эппия, кӗҫёр ниҫтах та тухмалли пулмасан...

— Ну мӗнле, Веня, Кӗтмеле кӗрсе тӗрлеттерсе килер 
мар-и пӗрре ҫӑрттансене?— сӗнчӗ Хёлимун.

Каяр, каяр! сиккелерӗ савӑнӑҫне ниҫта шӑнӑҫта-  
райман Ванькка.

—  Хӑвӑн кӑмӑлу, эп хирӗҫ мар,— хулпуҫҫиссне йывӑр- 
рӑн сиктерчӗ Веня.

—  Эппин, атьсем, ҫаплалла. Енчен кайма май килсен, 
эп луччӑ хам ах  кӗрсе тухап, Веня, сан патна. Ванькка вара 
вӑл яланах хатӗр, ийя-и? Ҫинех тата ыран вырсарни. Кан- 
малли кув тӑвӑпӑр.

К аҫалапа, ӗҫ пӗтерсен, Хёлимун Пикмӑрса патне кайма 
пуҫтарӑнчӗ. Темлерен куҫӗ сакайёнче ларакан салтак арчн 
ҫине ӳкрё унӑн. Каччӑ ярса тытрӗ те, хӑй ӑссӗн тем шу- 
хӑш ласа, пӗчӗкҫӗ шӑм арча туртса кӑларчё унтан, кӗсйине 
чикрӗ.

Те ӑнеӑртран, Пикмӑрса килӗнче ӑна... Сӑпани калинкке 
уҫсах кӗтсе илчӗ.

— Ай-уй, эсӗ-ҫке,— терӗ вӑл самантлӑха именсе, ҫавӑн- 
тах йӑрт тӳрленсе тӑчӗ те:— Атте пахчара,— тесе пӗлтерчё.

Хӗлимунӑн хальхинче унӑн ашшӗ патне пит васкаса  
каяс килмерӗ. Пёр енчен, вӑрра тухас: пирки — ҫавӑнш ӑнах  
чённӗ ӗнтӗ ӑна —  пуплешее чунне вӗчӗрхентересшӗн пул- 
марӗ вӑл. Тепӗр енчен, ҫак танлӑ хёрпе кӑшт та пулин сӑ- 
махласа илес кӑмӑл тахҫантанпах амаланнӑччё.

—  Аҫуна курма ӗлкӗрӗп-ха, санпа путлён калаҫмавнл  
нумай пулать,— йӑл кулса каларё Хёл'имун.

—  Пит калаҫас килмест курӑнать ҫав ,— хӑюлланчӗ  
Сӑпани те.

— Ан аташ, Сӑпани,— хӗрсех пӳлчӗ ӑна каччӑ.—  Вӑхӑт  
хӗсӗш и  пӗтерет-ха ку яхӑнта, атту тесен-и?

— Атту тесен вара?— куҫне ытарлӑн ҫиҫтерчӗ хӗр.
— Ну... калаймастӑп сӑмах ҫавӑрса, тата аҫу каллех  

кётет, ав... Пӗлетӗн-и,— кӗсйинчен шӑм арчине кӑларса  
уҫрӗ те сасартӑк, унти чапчушкана илсе, Сӑпание мӑйран  
ҫакса ячӗ,— ак, парне пултӑр манран, юрать-и?

Хӑй пушӑ шӑм арчине хапха кашти ҫине хурса хӑварчӗ  
те пахчара кӗтекен Пикмӑрса патне васкарӗ.

Хӗр иӑлтӑр-ялтӑр ҫиҫекен чапчушка ҫине нимӗн ӑнлан- 
маеӑр пӑхса тӑчё-тӑчӗ те ӑна мӑйӗнчен вӗҫертрӗ, каччӑ хӑ- 
варнӑ шӑм арчава илсе, унта хучӗ, вара чылайччен кӑкӑрӗ  
ҫумне тытса тӑчӗ. Ара, каччӑ парне пани, ял йӑлипе, шут- 
сӑр, ҫав тери шутсӑр пысӑк пӗлтерӗшлӗ... Анчах Хёлимун  
вӑл каччи хӑйне евӗрлӗскер те, хёрӗн темлерех ӑнланмалла  
ӗнтӗ ӑна.

...Кнл хуҫи пахчара самаях тарӑн канав чаватчӗ. К ана
ве ҫенӗк хыҫӗняенех тӑсӑлса килет. Пикмӑрса ӑна ҫиелтен  
юман тӑрӑхсемпе хупласа тӑпра витсех пырать. Чим, пӳрт- 
рен вӑрттӑн тухмалли ҫул мар-и ку? Ҫавах пулё...

— Килях, килях,—  кӑмӑлсӑртараххӑн кӗтсе илчӗ Пик- 
мӑрса юлташне.— Чёнмесен килместӗв. Е, йиттит-кутрит,  
тусусене ҫын вырӑнне хума пӑрахрӑн-и?

— Мӗн эс, Пивдмӑрса, ун пек-кун: пек айкашман эп. Ху  
пӗлен, ҫурт лартатӑп. Кӗҫ пура хӑпартатӑп ак, урай-маччи- 
не те ҫийӗнчех сарӑп. Ӗҫӗ иттуш нумай юлать те, ҫапах  
пушанӑп кӗҫех,—  хура®ларӗ ӑна Хёлимун.

— Ну, юрӗ, а>ван,— лӑпланчӗ Пикмӑрса,— Эп ун пирки 
мар-ха. Мӗнле калас, санпа эпир иккӗн кӑва пит мӑн ӗҫ- 
семех тӑваймӑпӑр, Ҫавӑнпа вашнӑ сӑмах пур ман. Хм. Ара, 
татах тупмалла шанчӑклӑ юлташсем теп-ҫке, ачам.

Хёлкмун иикёленнӗрен ним калама пӗлмерӗ. Пӗр енчен, 
тӗрӗс пуплешет Пикмӑрса. Ушкӑнпа курттӑммӑн теми-ҫе 
пысӑк «ӗҫ» тусан, мӗн кирлнне хӑвӑртрах пухса ҫитерёччӗ 
Хёлимун. Тепӗр енчен, икӗ ҫӑвар вӑл икӗ ҫӑвтр, вӑрттӑн 
сӑмах ӑҫтан юхса тухнине те пӗлме пулать, чарма та ҫӑ- 
мӑлрах вӗсене. Ы тларах чухне вара темле ҫав...

—  Иккӗленетӗн?— ӑнланчӗ ӑна Пнкмӑрса.— Тёрӗс гӑ- 
ватӑн. Ҫ апах эпир те тӑм чӳлмек йӑтса ҫӳреместпёр мӑй 
ҫинче. Тӗрӗслӗпӗр пирвай ҫыннисене. М алтанлӑха пёр ҫын- 
на ҫеҫ илӗпӗр хамӑр ушкӑна. Кайран куҫ курӗ...

— Епле тӗрӗслӗпӗр-ха ӑна?
— Майне тупатпӑ-ӑр,— кулчӗ Пикмӑрса.— Вӑт, мёнле 

пек, ачам, ҫав cam патра ӗҫлекен Веня пултаруллӑскер  
пек-и? Шӑмми-шакки аптрамасть ун, пиҫёлӗхӗ те пур курӑ-

нать, санпа пӗрлех ӗҫлесе пымашкӑн вӑй ҫитерет, ав, шерг- 
мет.

—  Анах явӑҫтарас марччё,— хирӗҫлерӗ Хӗлимун.—  
Таса чунлӑ ача вӑл...

—  Эпир санпа мён, хура чунлисем-им? Кала, хӑш кёл- 
мӗҫе кӳрентернӗ эп? Веня валли пирӗн ӗҫ, хӑй пултарайсал,  
чухах пулать, мӗншӗн тесен аш ш ӗ-амӑш ӗ тӑрантараймаеть, 
авӑ, ҫурӑк кутлӑ ҫемйине... Эппин, шахвӑртса калаҫкала эс  
унпа.

Ч ӑртмахрах пуплешрӗ те Пикмӑрса, ҫапах тёрӗс унӑн  
сӑм ахӗ. Тен, Ҫӑпата Матви ҫемйишӗн пысӑ.к пулӑшӑвах  
пулӗ-и Веняна «сунара» явӑҫтарни. Альтюка Кашкӑрсене  
качча пани пёр пуслӑх усӑ та кӳреймерӗ курӑнать Матвие. 
Вӑл-ку мур пат-не-ха, ГТиюмӑрса юлташ тупаеах тет пул- 
сан, Веняран шанчӑклӑраххине чӑнах пёлмест ялта Хёли
мун.

Ҫула май вӑл каччӑ патне кӗрсе тухрӗ, тепӗр ҫур сехег-  
рен пулла каясси ҫинчен пӗлтерчӗ.

Ҫтаппан, хӑй ерҫеймерӗ те, Хёлимунпа пёрле Ваньккана  
хаваспах ячӗ, сӗреюине те хӑйӗннех пачӗ пулӑҫсене. Кулине  
тата тӑвар, сухан, ҫӑкӑр чикнё хутаҫпа пӗчӗк хуран тыт- 
тарчӗ ывӑлне.

Тӗлӗнмелле юханшыв вӑл Кӗтмел. Экеҫ ҫӗрӗпе юхса  
иртнӗ чухне ҫинҫешкескер ҫеҫ, ҫавӑнпа арман пӗвисенче 
ырашпӑтри кӑна леккелет. Асакаоси вӑрманве кёрес умён 
тем пулать вара Кӗтмеле: сарӑлса, тарӑнлаиса каять вӑл. 
Тӗпсӗр а'вйрсем те пур, теҫ^ё, ҫав тӗлелле. П улли те унта  
мёнли кӑна ҫук-тӑр! Ҫавӑнпа экеҫсем пулла, аяккарах пу
лин те, ҫавӑнта ҫнтиех ҫӳреҫҫӗ.

Ш ӑп хӗвел аннӑ вӑхӑтра ҫитрӗҫ Хӗлвдмунпа тусӗсем  
шыв хӗррине. П улӑ тытасси пӗр сехете ҫеҫ пычӗ. Ал лап- 
пинчен пӗчёкрех пулӑсене йӑлтах шыва каялла ячӗҫ, ш ур
пе пӗҫерме тесе кӑна хӑварчӗҫ кӑштах ырашпӑтрипе кӑр- 
тӑшсене. Ҫапах виҫҫӗ сӗрсех икӗ витре тултарчӗҫ. Вара  
витрере те ҫӑткӑнланакан ҫӑрттансен пуҫӗсепе хуҫа-хуҫа  
тухрӗҫ те сӗрекене типме сарса хучӗҫ, ун хыҫҫӑн шӳрпе пӗ- 
ҫер м е  пикенчӗҫ. Пуринчен ытларах Ванькка ӑшталанать. 
Хёлимун хатёрленё каштаран шьгв тултарнӑ хуран ҫакеа  
ячӗ вӑл, ҫитённисем шанкӑ пухса кӑвайт чӗртнӗ вӑхӑтра  
хёрсех пулӑ тасатрё... Ч асах хуранра шыв лӑкӑртата пуҫ- 
л арӗ , пӑспа тухакан техёмлӗ шӑршӑ сӑмсана ыррӑн кӑ- 
тӑкларӗ.

П улӑ шӳрпине хырӑм карӑниччен ҫисе тултарсан^ Веня  
ҫурӑм ӗ ҫине ҫаврӑнса выртрё, Хёлимун чёлӗм мӑкӑрлан

тарса ячб, Ванькка санӑт-сапана хӑвӑрт кӑна ҫуса тасатрӗ  
те ҫитӗннисем хушшине кӗрсе вырнаҫрӗ.

Каҫ пулнӑ ӗнтӗ. Кӗтмел хӗррипе тӑсӑлса выртакан вӑр- 
мантан халь шӑхӑракан кайӑксен сасси мар, шӑкӑртаттара-  
каннисемпе кранклатаканнисен-нартлатаканнисен сассисем  
илтёнеҫҫӗ ытларах. Тата шапасем юрласа хускатаҫҫӗ шӑп- 
лӑха. Шыв тӑрӑхне ӳке пуҫланӑ сывлӑ!М кӑштах ҫӳҫентерет, 
ҫапах ш ӑнтмалӑхах вӑйӗ ҫук унӑн. Ҫав-ҫавах-ха ҫунса выр
такан сухӑрлӑ кӑвайтӑн шурӑ тӗтӗмӗ ҫыран тӑр ӑх юлхав- 
лӑн тӑсӑлать. Тӳлеклӗх йӗри-тавра-а! Пӗтӗм ҫутҫанталӑк  
ҫӗрле канма хатӗрленнёв туйӑнать.

—  Эх, тӗнче-е!—  хаш сывларӗ Веня. Хӑй вӑл аллисене  
пуҫӗ айне хунӑ та, хӗвеланӑҫӗнчи йӑмӑх хӗрлӗ тӗсрен кӑн- 
тӑр-хёвелтухӑҫ еннелле хура кӑвак тӗсе куҫса пыракан 
тӳпене тинкерсех пӑхса выртать.—  Ҫакӑн пек чух пурвӑҫ  
та калама ҫук ырӑ, тӗрӗс пек туйӑнать те ҫав, ыран е виҫ- 
мине хӑвна мӗн кӗтессе аса илетӗн те, чун тӑвӑнса «влет  
вара... Пёлесчӗ, Хёлимун: пур-ши тӗнчере ӑҫта та пулин 
тӗрӗслӗх? Пулӗ-ши вӑл хӑҫан та пулин чӑвашшӑн? Чӑнах, 
мӗвшӗн-ха гвирӗн ялта та, Асакассинче те, Вӑрманхыҫӗнче  
те пӗрисем мул-тупра ӑшӗнче ишсе пурӑнаҫҫӗ, теприсем на- 
мӑс вырӑна хупламалӑх пир аран тупаҫҫӗ? Пӗрин сӗтелӗ  
ҫинчен аш-пӑш, сӑра-эрех татӑлмасть, тепрнн ҫӑва тухи- 
ччен ҫӗрӗк паранкӑ та юлмасть?

— Ман асатте калать, тӗрӗслӗх пӗтӗмпех ҫынран хӑйӗн- 
чен килет тет,—  пит ш ухӑш ласа тӑм асӑрах хутшӑнчӗ ҫитӗн- 
нисен калаҫӑвне Ванькка.—  Кам ӗҫрен хӑрамасть, ҫав чу
хан пурӑнмасть, тет. Кам кӑмака тӑррине юратать, ҫавӑн  
пырӗ ялан юрлать, тет. Ант!

—  Эх, Ванькка-а, ачам,—  пуҫӗнчен шӑлчӗ ӑна Хёли
мун,—  аслаҫу сан тёрёс калать пек те, пуҫ тавра кӑштах  
ҫавӑрттарсан, тёрёсех  те мар пек.

—  Ма тёрёс мар?— хёрсе кайр"ё Ванькка.— Ав, Кёсен  
Петти пнчче. Емёрне путлӗв ӗҫлесе  курман вӑл, тет ма.н 
атте, хёвел тухса кантӑкран ҫутатмасӑр та Вгӑранмасть, 
тет, ӑнат. Ҫампах кёлмӗҫ.

— Кӗсен Петти пирки тӗрӗсех-ха. Тулӗк, ак, Венясен  
ҫемйине ил-ха. Матви пичче ӗҫлемест-и, арӑмё-и? Вени тата  
юлхав-и? Иттуш пурнӑҫӗ ӑнсах пымасть, авӑ, вёсен.

— Эппин, мӗн тумалла ӗҫлекенсем лайӑхрах пурӑвма  
пуҫлаччӑр тесен?

— Пёлместёп. Кӑҫал пёр пвтӗ ҫивӗч ӑслӑ ҫынпа теми;е  
те калаҫса пӑхма тӳр килчӗ мана. Вӑл калать, патшана 
сирпӗтсе, влаҫа халӑх аллине памалла, тет.

— Питӗ лайӑх пулмаллаччӗ!— хавхаланчӗ Веня.— Ун

чух пӗлӗттӗмӗр эпир пурнӑҫа еплерех йӗркелемеллине!
—  Ман шутпа та, шухӑшӗ тёрёс. Анчах патшана сирпё- 

тесси вӑл пулма пултарайман ю мах кӑва. Санпа манран  
пиҫӗ-и ҫавнашкал ӗҫ? Ертсе пыраканеем, ӑс параканнисем  
пур, тет, леш ҫынни. Иттуш ӑҫтан тупса ҫитерӗн вёсене  
кашни ял валлиех. Пӗлетне, мён мӑнӑш вӑл, Раҫҫей? Пу-  
йӑспа эрни-эрнипе каймалла пёр хёрринчен тепёр хёррине  
ҫитиччен. Вӑт, ш ухӑш лап-ш ухӑшлап та, кашни ҫьшнӑн хӑй 
валли хӑйӗн тӗрёслӗхне тупмалла, хӑйӗн йёркелесе яма 
пултармалла пурнӑҫ-не.

П урте шӑпӑрт пулчӗҫ. Тепӗртакран кӑна Веня тӑрса 
ларчӗ те:

—  Эппин, мавран ӗмӗрне те  путлӗ пурнӑҫпа пурӑнасси  
пулмасть,—  терӗ чӑнласах кулянса.

—  Куя пирки вара йӑнӑшатӑн!—  хавхалантарчӗ ӑна 
Хёлимун.—  П ӗрре калаҫса илмелли пур-ха санпа. Ун чух 
хӑвах курӑн... Ну, Ванькка, сӳнтер вучахна, килелле ут- 
тарма вӑхӑт.

Яла ҫитсен, Хёлимун пёр витре пулла Ваньккана парса  
ячӗ, теприне Веняна тыттарчӗ. Вени ҫапах килне васка- 
марӗ, Турикасра вӑйӑ унӑн хуткупӑсӗсӗрех «типӗлле» ирт- 
нине илте тӑркач, Хӗлимунсем умне ҫитоен, витрине лартрӗ  
те хӑма ҫурмалли такансем ҫумне кӑнтӑрлах кустарса хунӑ  
пёрене ҫине тӗршӗнчӗ.

—  Кӑсӑклантарсах ятӑн-ха мана, Хёлимун пичче,—  терё  
хӑй именчӗклӗрех.—  Апла, эс кӑмӑл тусан, пуплесе ларар  
мар-и кӑштах? Хамӑн та каламалли ҫук мар...

Хёлимун килӗшрӗ, юнашар пырса ларчё, табак  енчӗкне 
туртса кӑларчӗ, анчах мӑкӑрлантарса ямарӗ.

—  Сан тата мӗнле сӑм ах  пур-ши ман валли?— тӗлӗнчӗ  
вӑл?

— Эп... мӗн... вӑт ёҫлеп-ӗҫлеп санпа, Хёлимун пичче... 
Темиҫе те илтрӗм ёнтӗ- '  авланмалла тетӗн. Ҫантах тата  
ман аппа пирки шахвӑртса каласа хуратӑн. Айӑплатӑч  
ӑна...

Тулли мар уйӑхӑн тӗксӗмрех ҫутинче Хёлимун качча 
питрен тинкерсе пӑхса илчё. Л еш ӗ куҫнс тартмарӗ. Ҫак  
хӑю лӑх Хёлимун чунне кӑштах шуйхаштарчӗ. Темшён  
айӑплӑ туйрӗ вӑл хӑйне таса чунлӑ каччӑ умӗнче. Тен, ун 
умёнче те мар-и, унпа пӗртӑван тепёр ҫын умӗнче...

— Аван ача эс, Веня,— аллине ун хулпуҫҫийӗ ҫине юл- 
ташла хучӗ Хёлимун.— Тулӗк Альтюк... вӑл, пёлетне, сӑмах  
панӑччӗ мана...

—  Пёлетӗп!— хӗрӳллӗн тавӑрчё Веня.— Пӗлетӗп. Ҫав 
сӑм аха ҫирӗп тытрӗ вӑл. Анчах пёррехинче, вӑрмана пушӑт

касма кайсан, хӑй те хӑй мар пек таврӑнчё. Никам-па ка- 
лаҫмарӗ, ҫёрӗ-ҫёрёпе 'макӑрчӗ ун хыҫҫӑн. Сӑнран та йӑл- 
тах шурса кайнӑччӗ, алат та путлён ҫиме пӑрахрӗ. Вара  
нумаях та вӑхӑт иртмерӗ, ҫав Алюша качча тухма килӗш- 
рӗ... Хёлимун пичче, ман шутпа, аппа ҫавӑн чухне темле  
пысӑк иикек тӳссе ирттернӗ. Ахальтен апла хӑтланас ҫук  
вӑл, ӗнен!

— Ара, мӗнле инкек тӳстӗр пушӑта чип-чипер кайса 
килнӗ ҫын?— хирӗҫлерӗ Хёлимун, анчах чёрн хускалчӗ ӗнтё 
унӑн. «Тен, чӑнах?.. Эп вара ыйтса та пӗлес темерӗм, 
иҫмасеа».

—  Кам пӗлет,— хулпуҫҫисене сиктерсе илчӗ Веня.—  
Тулӗк лайӑх пӗлеп эп, сана кӑна юратнӑ вӑл, упӑшкине  
чӑннипе халь те кураймасть...

Ҫамрӑклӑх ҫамрӑклӑхах ҫав, Веня купӑсне кӗтсе илей- 
мен хёрсем хӑйоем тёллӗнех вӑйӑ юрри шӑрантараҫҫӗ Тури- 
каера. Ак ӗнтӗ балалайка пӑнтӑртаттарни илтёнчӗ кӑштах, 
такмаклама пуҫларӗҫ хӗрӗсем те, каччисем те черетпе. Х ё
лимун та кёҫӗр вӑййа тухае тенӗччӗ. Халь ак сӳнчӗ ҫав  
чуна хавхалантарса тӑракан шухӑш, ун вырӑнне ҫак ачапа 
Альтюк ап/пӑшӗ ҫинчен калаҫас та калаҫас килет. Анчах  
мӗн усси... Луччӗ Пикмӑрса сӗнӗвё пирки сӑмах хускатас  
та килӗшме хистес. «Ёҫё» вёсен теветкеллӗ те, пуҫпа тусан, 
ӑнма тивӗҫ. Вара Ҫӑпата Матвц ҫемйи те ҫӗкленӗ, тен. 
«Ҫакӑ пулать-и-ха Альтюка тавӑрни? вӗлтлетрё пуҫра шу- 
хӑш. Ҫанӑнтах тепри ӑна сирее ячӗ:— Альтюк вӑл Альтюк, 
ун ашшӗпе шӑллӗ — пач расна япала, вӗсене пулӑшни  
пӑсмӗ...»

— Итле-ха, Веня, пурнӑҫра ура ҫине тӑм алӑх ӗҫлесе  
илес килет-и сан?— ыйтрӗ Хёлимун ҫамрӑк юлташӗнчеч.

— Тавах сана, ахаль те нумай тӳлен ӗҫленӗшӗн,— кӑ- 
мӑллӑн хуравларӗ Веня.— Кашкӑр Микули пулсан, ҫурри- 
не те парас ҫукчӗ-ixa.

— Эп ун пирки мар. Хӑвӑн валли те, аҫу валли те  
кӗркуннечченех ҫителёклӗ укҫа тупма пултаран эс. Еҫӗ, чӑн 
та, хӑрушӑрахскер, анчах пайти те хӑйне кура самаях...

— Кала, эппин,— кӑсӑкланчӗ Веня.
— Пирвай сӑм ах пар, нтгкама та шарламастӑп тесе.
— Ара, эп ёмёрне те...
Вара Хёлимун, Пикмӑрса ятне асӑнмасӑр, Веняна мёнле 

«ӗҫ» сённи ҫинчен хыпарларӗ. Тахҫан хӑйне Пикмӑрса ӑч- 
лантарнӑ пекех тӑн пачӗ вӑл качча, уйрӑма-х чухӑнсене  
тивмессе темиҫе те асӑнчӗ.

— Мӗнех, эс тӑвакан ӗҫ путсӗр пулас ҫук,— хӑвӑртах

килёшрё тата Веня.— Кӗлмӗҫ пурнӑҫпа пурӑниччен, пёрех  
хут...

Унӑн куҫё йӑлтӑртатса илчӗ, хӑй те вӑл сасартӑк тур- 
ленсе ларчӗ, ҫавӑипа темле питӗ тӗреклӗ ҫын пек туйӑнчӗ.

Мӗн куҫран ҫухаличчен пӑхса юлчӗ ун хыҫҫӑн Хёлимун. 
Унтан Турикасран илтӗнекен вӑйӑ шавне тагга кӑшт тӑнла- 
каларӗ те, алӑ сулса, хӑйӗн юлашки кунсем ларакан хӑл- 
тӑркка пӳртне кӗрсе кайрӗ.

4

Тепӗр эрнерен Хёлимун ниме пуҫтарчӗ. Куммӑшсем тз-  
рӑш еах пулӑш рӗҫ ӑна. Ҫтаппанӗ пӑчкӑ-пуртӑ тыткалама  
пултаражан арҫынсене чӗнчӗ, Кулине сӑра сӗрчӗ, апат-ҫи- 
мӗҫ пӗҫерчӗ. Вёсен ывӑлӗсем те, Арҫҫипе Ванькка, -  ёҫсёр  
лармарӗҫ, тӑпрае айне сарма вӑрмантан типӗ ҫулҫӑ йӑта- 
йӑта килчӗҫ. Тимӗр пӑта таранах кашни вак-тӗвеке мал-  
тан хатӗрлесе хунӑран, нимере ӗҫ кал-кал пычӗ. Ултӑ кӗ- 
тесл ӗ  пурана виҫӗ кунра хӑпартрӗҫ, пӳрт тӑррине те витрӗҫ, 
урайӗпе маччине те сарма ӗлкӗрчӗҫ, кӑмака тутарса мӑр- 
йине кӑларнӑ хыҫҫӑн мачча ҫине тӑпрас сарасси ҫеҫ юлчӗ. 
Чӳрече хупписемпе карнисӗсене Хветут мучи эреш лесе пама  
пулчӗ...

Ниме ёҫкине ҫӗнӗ пӳртре ирттерчӗҫ вара. Кунӗпе ӗҫлесе  
сам ая х  ырнӑ ҫынсем хӗрсе ҫитсен, Пижмӑрса Хёлимун пат
не пычӗ.

—  Ҫитет пуль сана, ачам, ҫурт-йӗрпе аппаланса,— терӗ  
вӑл куларах.— Ҫу иртсе кайиччен ёҫлесе  юлмалла пирӗн. 
Атя, ыран... Л еш не те чӗнсе пыр.

—  Ара, ыттине ӳлӗмрех юрать пулсан та, кӑмакине ти- 
пӗрех чухне туса лартмаллаччё. Аттуш кайран темле-ха...—  
хирӗҫлеме пӑхрё Хӗлимун.

—  Эй, ара, пурне те хӑвӑн аллупа тумашкӑн эс чухӑн 
ҫын-и1М? В аш нӑрах ӗҫ пур чухне... Кама та пулин кирпӗч 
тутарса хёрттер, кӑмакине те ӑстанах купалаттармалла, 
унсӑрӑн туртмӗ, ак, вӑл... Эппин, ыран,—  татрӗ Пикмӑрса.

Тӗрӗсех те пуль. Капла мӗнпур укҫа пӗтсе ҫитӗ те...
Тепёр кун каҫхине Хӗлимунпа Веня Пикмӑрса патне 

пычӗҫ. В ӗсене Сӑпани калинкке уҫса кӗртрӗ.
Ку хутёнче, темшён, тарантаса пар лаша кӳлсе, питё 

кая юлса, иркӳлӗм кӑна тухрӗҫ ҫула. Пикмӑрса ларкӑч  
айне тӗттӗмре пит уйӑрса илме май ҫук темле тумтирсем  
пӑрахрӗ.

Вӑрм аналла ҫул тытрӗҫ. Ҫитес ҫӗре ҫитнӗ телелле тул 
ҫутӑлса пычӗ. Вӑрманти пёр уҫланка вырнаҫнӑ пысӑках

мар ял сет гток шурӑ ҫӑра тӗтре витӗр кӑшт ҫеҫ палӑрать. 
Пикмӑрса тӑрантаса ҫулран айккинерех, ҫӑка хунавё хуш- 
шине кайса тӑратрё.

— Ара, ма кунта килтӗмӗр эпир?— тӗлёнчӗ Хёлимун.—  
Ҫулла кам ухмаххи лаш асене килкартинче тыттӑр.

— Эс шӑпӑрт пул!— чарчӗ ӑна Пикмӑрса.— Пӗлетпӗр  
мӗн тумаллине...—  Ҫавӑнтах Бенина хушрӗ:— Атя, кайрӑ- 
<мӑр. Хёлимун лаш асене хураллӗ...

Явӑнса тӑракан тӗтре ӑшӗнче самантрах тӑнч ҫухалчӗҫ  
вӗсем, пӗр-пӗр авӑра чӑмрӗҫ тейӗн.

«Мёншӗн ӑссӑрла хӑтланать ку паян?—  ш ухӑш ларӗ Х ё
лимун.— Ч асах хӗвел тухӗ акӑ, тӗтре пулмасан, халь те 
таҫтанах курӑнмалла. Ара, ҫынсем кӗҫ-вӗҫ вӑранӗҫ, эпир 
«сунара» ҫитрӗмӗр пулать. Тарса ӗлкӗрӗпӗр-ши капла, 
амикке...»

Нумай иртрӗ-и вӑхӑт, сахал-и —  ура сасси илтӗнчӗ ял 
енчен. Хёлимун сыхланчӗ. Л аш исем тулхӑрса сасӑ ларас-  
ран сехри ҫук тата хӑйӗн. Килекенни Пикмӑрса иккенне  
курсан кӑшт лӑпланчӗ Хёлимун. Тата ҫын мӗлки аякра- 
нах палӑрнинчен тӗтре сирӗле пуҫланине ӑнланчӗ.

—  Веня ӑҫта тата?—  утаман пӗчченех тата нимсӗрех  
таврӑннӑран тӗлӗнсе ьтйтрӗ вӑл.

Пикмӑрса алӑ сулчӗ.
—  Тӑхӑн хӑвӑртрах ҫак тумтире — хушрӗ хӑй.— Бени

на ҫӑлма каяс пулать пирӗн.
Стражник тумне парать иккен вӑл! Хӑй те ӑнах тӑхӑ-  

нать. Вӑт тамаш а-а. Анчах кунашкал лару-тӑрура уншӑн- 
куншӑн тӗлӗнсе-ш ухӑш ласа тӑмашкӑн вӑхӑт ҫук. Утаман  
мӗн хушнине пурнӑҫлас пулать. Унсӑрӑн виҫё пуҫӑн вчҫё 
кут тенӗ пек килсе тухӗ.

Самантрах тумланса пӗтерсен, тӑрантас ҫине ларчӗҫ те, 
Пикмӑрса лаш асене ҫул ҫине кӑларчӗ. Тӑратрӗ. И рхи шӑп- 
лӑха тӑнлама тытӑнчӗ. Унччен те пулмарӗ, ялӑн хӗрринчи 
урамӗнчех шӑв-ша-в кӗрлесе кайрӗ. Пирвай ик-виҫӗ арҫын 
кӑшкӑрашни илтӗнчӗ, унтан вёсен йышӗ ӳссех пычӗ курӑ- 
нать, хӗрарӑмсем те ҫухӑраш ма тытӑнчёҫ, сахалтав ҫур ял 
йытти вӗрме тапратрӗ. Питӗ тарӑхса, хаяррӑн кӑшкӑра- 
шаҫҫӗ пурте, темле пысӑк тытӑҫу пуҫланса кайнӑнах туйӑ-  
нать.

Пикмӑрса эреш лӗ пӗкӗрен иӗс шӑикӑрав ҫакса ячӗ.
— Вӑхӑт,— терё вара, тилхепине карт! туртса.
Вёсен тӑрантасӗ яла кёрсенех урам пуҫӗнче сам аях  

йышлӑ ҫын ушкӑнӗ хёвӗиши курӑвса кайрӗ. Варринче така- 
ма ислетеҫ<;ӗ пулас.

— Хытӑрах лектер!

—  Л ай ӑхр ах  ӑс парӑр ӑна!
—  Ы-ых, анчӑк ҫури-и... тарӑхса  кӑшкӑрашни илтӗ- 

нет унтан.
Пикмарса тӑрантасне чарчӗ.
—  Мӗн пулнӑ кунта! Пурте ирех сиксе тухнӑ?!— чкӑш- 

кӑрчё вӑл хӑватлӑ сасӑпа. •
Арҫынсем шӑпланчӗҫ, тӑралтас еннелле ҫаврӑнчӗҫ. Ҫӗр- 

те Веня выртать. Хӑй йӑлтах юнланса пӗтнё, кӗпи-йёмми  
ҫурӑк.

Пӗр хытанка арҫын, качаканнн пек шӗвӗр сухалне кӑн- 
тарса, урапа пагне пычӗ.

—  Аре, страшник коспотин, чиперех ҫывӑраттӑмӑр кар- 
чӑюпа иксӗмӗр, тӳн-тӳн-тӳн! тутарчӗ те такам кантӑкран, 
«эй, ҫаратаҫҫӗ  сире!»тесе кӑшкӑрса хӑварчё. Ну, сехре хӑп- 
рӗ пулин те, пуртӑ илсе хӑпӑл-хапӑл сиксе тухрӑм урама.  
Унталла пӑхап, кунталла —  ника>м та ҫук. Ну, тетӗп, та«ам  
шӑл йёрме шут тытнӑ... Ҫапах картиш тавра ҫаврӑнса ту
хас терӗм...

—  Эс кӗскенрех, ӗҫ пирки кала!— Веня асапланнине  
курса, кӑшкӑрса пӑрахрӗ Хёлимун.

—  Ара, ҫиччас, ҫиччас, страшник коспотин,—  хыпӑнса  
ӳкрӗ качака сухаллӗ а р ҫы н .—  Ийя, пӑхса ҫаврӑнтӑм йӗри- 
тавра, нимех те ҫук пек сехӗрленмелли. Ёнтӗ карчӑк ҫумне  
кайса выртас тенӗччӗ, ҫула май ампар ҫӑрине туртса пӑ- 
хас-ха  терӗм. Тамаш а-а! Ҫӑра уҫах-мӗн! Чӑн та, ампар  
алӑкне темле-ҫке тул енчен ҫаклатса хунӑччӗ унпа, ҫапах  
уҫҫипе пӑрсах питӗрмен-ҫке! Ну, чупрӑм хӑвӑртрах кӳршё- 
оем патне пулӑш у ыйтма. Туртса кӑлартӑмӑр вара ҫак  
«айӑка...

—  Мён-мӗл ҫаратса тухма ӗлкӗрнӗ вӑл санне?— ыйтрӗ 
П икмӑрса.

—  Аре, страшник коспотин, ҫаратма, турра шёкӗр, ӗл- 
кӗреймен-ха вӑл.

—  Эппин, ма аплах ислетсе пӗтертӗр? В ӗлерсе пӑрах-  
сан... Тӗрмене ларас килчё-им?

—  Аҫтисем пулнине пӗлес терӗмӗр,— хутшӑнчӗ калаҫӑ-  
ва тепӗр арҫын.—  Тата кампа килнине. Пӗччен вӑрра ҫӳрес  
ҫук вӑл ют яла...

—  Пӗлтӗр-и вара?— кӑсӑкланчӗ Пикмӑрса.
—  Ҫук, пӗр сӑмах та шарламасть, йытӑ...
—  Атьӑр, йӑтса пӑрахӑр, эппин, ӑ.на тӑрантас ҫине. 

Эпир наччас уҫӑпӑр ҫӑварне,— хушрӗ Пикмӑрса.
Ана-кӑна нимех те ӑикарса ҫитеймен ҫынсем Пикмӑр-  

сапа Хёлимун ури айне Веняна йӑгса пырса пӑрахрӗҫ. 
Каччӑ куҫне уҫса пӑхрӗ, те палларӗ юлташӗсене, те палла-

140



марӗ, йьшӑшса ячӗ, ҫавӑнтах шӑлне шатӑртаттарса ҫыртрӗ. 
Пикмӑрса тилхепи'не туртрӗ, тӑрантаса вырӑнтах ҫавӑрса, 
тӳрех вӑрманалла вӗҫтерчӗ. Пӗр-икӗ ҫухрӑм кайсан, пӗчӗк- 
ҫӗ юханшыв хӗрринче лаш асене чарса йывӑҫсем хушшине  
кӗртсе тӑратрӗҫ.

— Атя, ҫуса тасатар ачана,— хушрӗ П ш м ӑ р с а  Хӗли- 
муна.—  Хамӑр та ҫипуҫа улӑштарар.

Веняна шыв хӗррине майлаштарса вырттарчӗҫ, шывпа 
йӗпете-йӗпете, юнлӑ вырӑнсене тасатрӗҫ. Каччӑ тӑна кӗчӗ.

—  Эсир-ҫке,—  герё вара.—  Эп аттӑрсене кӑна курса  
выртрӑм та, страшниксем тесе... Пикмӑрса пичче, ма апла 
хӑтлантӑн эс, ма питӗрсе хӑвартӑн мана ампара?

—  Ҫанла кирлӗччӗ, ачам,— лӑплантарчӗ ӑна утаман.—  
Эс мӗнле? Пит вӑйлӑ хӗнерӗҫ-и? Ш ӑммусене хуҫмарӗҫ-и?

—  Хуҫсах ӗлкӗреймерӗҫ. Тулӗк ӳте йӑлтах ватса пӗтер- 
чӗҫ. Хырӑадран тапа-таша, ӑша хускатрӗҫ...— йывӑррӑн ка
ласа пачӗ Веня.

—  Маттур пултӑн эс, ачам. Ш ӑла ҫыртма пӗлтён. Me  
сана ҫавӑншӑн,— «ӗсйинчен вунӑ тенкӗ кӑларса тыттарчӗ 
Пикмӑрса качча.

— Мӗншӗн? Ҫавӑн чухлех-и?— ӗненмерӗ Веня.
—  Тыт, тенё сана. Чӑн-чӑн тус вӑл вунӑ тен«ӗ кӑна тӑ- 

рать-и. М алашне Пикмӑрса нумай ырӑ тӑвё-ха сана.
...Килӗнче Веняна пит сайра пула^ан курнӑҫу кӗтнӗ 

инкен — Альтюк аппӑшӗ пынӑ вӗсем патне. Ш ӑллӗне кур- 
сан, сӗре хӗпӗртерӗ вӑл, йӑлтах шуралса кайнӑ питне ге 
кӑштах кӗрен тӗс ҫапнӑ пек туйӑнчӗ. Анчах савӑнӑҫё са- 
мантрах сӗвӗрӗлчӗ унӑн.

— Ай-уй, шӑллӑм, мӗн пулнӑ сана? Питӳ-куҫу кӑн-кӑ- 
вак, кӗпӳ-шӑлавару веҫех ҫурӑлса пӗтнӗ. Хӑв та сывӑ мар 
пек,— хьшӑнса кулянчӗ Альтюк.

Ана кура амӑшӗ те аллисене шарт та шарт ҫапа-ҫапа  
айлатма тытӑнчӗ.

— Ара, нимех те пулман-ҫке,— текелерё Веня, унтан 
суеҫтерме шут тытрӗ:— Мӗн-ҫке, Хёлимун панче мачча ҫине 
улӑхма тӑнӑччӗ те, персе антӑм, хӑямат...

Хӑй ҫавӑнтах хӗрарӑмсенчен хӑпрӗ, хуппипех пёҫернӗ  
ҫӗрулмнне илсе, картишне тухрӗ те лупасайне кайса вырт- 
рӗ. Кӑшт-кашт ҫырткаласан, хӗвел хӳттинче те ӑшӑ пулнӑ- 
ран, тӗлӗрсе кайрё.

Юнашар такам пырса ларнӑран вӑранчӗ вӑл. Альтюк  
иккен.

—  Кансӗрлемерӗм-и сана?— ыйтрӗ аппӑшё шӑллӗнчен.
—  Мӗн калаҫан эс, аппа,— вырӑн пачӗ ӑна В °ня,— сана  

курманни хӑҫантанпа пулать те.

—  Эппин, Хелимун пӳртне хӑпартса лартрзр-ха ,—  терӗ  
Альтюк.— Куртӑм иртсе пынӑ чух. Пы-ысӑкскер. Ман xv- 
няҫаннинчен пёртте кая мар.

—  Картишне те, ытти хуралтӑсене те ҫаплах хӑватлӑ  
ҫавӑрасш ӑн-ха вӑл,— пӗлтерчӗ Веня.

—  Тёлёнмелле, мён тума кирлё пӗччене ҫавӑн чухлё?
—  Емёр пӗччен пурӑнмё ӗнтӗ,—  хирӗҫлерё Веня.
—  Мён-им, авланас пек калаҫать-им?
Хӑйне ҫирӗп тытма тӑрӑшрӗ пулин те, сасси чётренчё 

Альтюка н.
—  Авлана-ать, паллах.
—  Кама илет-ши?
—  Мур пёлет-и,—  иккёленчё Веня. Унтан темшён хаш  

еывларё те:—  Сӑпание куҫ хывнӑ пек туйӑнать,—  тесе хучё 
кӑмӑлсӑррӑн.

—  Эппин, ман телейӗм ӑна пӳрнӗ-ха,—  хӑй тӗллӗн пӑ- 
шӑлтатрё Альтюк.

—  Мён тен эс?—  ӑнланмарӗ Веня.
—  Нимех те мар!— куланҫи турӗ аппӑшӗ.
Чылай ларчӗ вӑл. Тем шухӑш ларӗ, ш ухӑшларӗ.
—  Эс мён,— тавҫӑрса илчё ш ӑллӗ,— халь те юрататним  

Хёлимуна?
Альтюк чӗнмерӗ. Унӑн тӑрӑхларах хура куҫӗнчен йӑл- 

тӑркка куҫҫулӗсем пӗрин хыҫҫӑн тепри юхса туха-туха йӗр 
йӗрлерӗҫ тап-таса пит ҫинче.

—  Вара ма ҫав Алюша качча тухнӑ эс?— хускалма хӗн- 
терех пулнине пӑхмасӑр хӑвӑрт тӑрса ларчӗ Веня.— Эпӗ  
ӗнтӗ нимӗн те ӑнланмастӑп.

Альтюк тек тӳоеймерӗ, ӗсӗклесех ячӗ.
—  Ах, Веня, шӑллӑм! П ӗрех илес ҫукчӗ-ҫке мана Х ёли

мун, пӗрех илес ҫукчӗ-ӗ!
—  Мӗн айӑпа кӗнӗ вара эс ун умӗнче ҫав териех?
Альтюк чылай нӑш ӑкларӗ, макӑрса тӑрансан кӑштах

лӑпланчӗ те куҫне тутӑр вӗҫӗпе шӑлса типӗтрӗ.
—  Ним айӑпа та кӗмен те ҫав, тулӗк пурпёр ҫачча илес 

ҫукчё вӑл мана, Веня.
—  М ӗнле-ха капла?— пӗлесшӗн пулчӗ шӑллӗ.
—  Ҫапла ҫав, шӑллӑм... Аҫтан пурне те ӑнлантарса пё- 

терӗн. Мана пёр япала кӑна кунӗн-ҫӗрӗн канӑҫ памасть. 
Ну, юрӗ, пуласси пулнӑ, эп ӗнтӗ пурӑнса ирттерӗп ӗмёрӗме  
ҫак тамӑкрах. Анчах Хёлимун эпӗ ӑна сутнӑ тесе  шут- 
лать-ҫке! Унран хӑруш ӑ тӗрӗомарлӑх ҫук халь маншӑн ҫут 
тӗнчере.

В еня аппӑшне ыталарӗ, лӑпкаса йӑпатмашкӑн тӑ- 
рӑшрӗ:

— Ат, тӗлёнтермӗш ҫын эсӗ, тупата. Ара, тыт та каласа  
пар Хӗлиму-на пётёмпех. Ёҫӗ те пӗтнӗ.

—  Аҫтан калас-ха, Веня. Хӗрарӑм-ҫке эпӗ, арҫынпа ӑҫ- 
тан сӑм ах пуҫлӑп. Ҫитменнине, Хёлимун таврӑннӑранпа та 
куҫа-куҫӑн пӗрререн пӗрре тӗл пулнӑ унпа. Кёпе ухма ан- 
сан. Вӑл та самантлӑх тӗлпулу кӑна пулчӗ. Тек пӗртте кур- 
нӑҫман. Курнӑҫасшӑн та мар ӗнтӗ вӑл манпа...

—  Итле-ха, пӗрре тӗл пулса калаҫмаллах сирӗн,— ап- 
пӑшне пулӑшас шутпа хӗрсе кайрӗ Веня.—  Каласа кӑтарт 
та, эс те, вӑл та ҫӑмӑлрах туйӑр хӑвӑра хӑвӑр. Хам пулӑ- 
шам-и, Альтюк?

Аппӑшӗ пархатарлӑн пӑхса илчӗ шӑллёне куҫран. 
«Упӑшкаллӑ хӗрарӑма ют арҫынпа улахланма килӗшӳллӗ  
мар,—  вӗҫсе илчӗ ун пуҫӗнче шухӑш. Ҫавӑнтах тепри сирсе 
ячӗ ӑна.—  Хёлимун саншӑн ют ҫын-им? Ҫинех темле аскӑн- 
чӑк ӗмӗтпе мар, кирлӗрен тӗл пулатӑн унпа. Пӗрререн  
пӗрре...» Анчах шӑллӗне Альтюк ни апла, ни капла калама-  
рӗ, хулпуҫҫисене кӑна сиктерсе илчё аптранипе.

—  Эппин, кӗҫех тӗл пулӑр, акӑ,— хавхаланса туртӑнчё  
те Веня ыратнипе йынӑшса ячё.

—  Ыратать-и?—  хӗрхенчӗ ӑна Альтюк.
—  Кӑшт ыраткалать ҫав,—  тунмарё шӑллӗ.
— М анӑн вара, упӑшка кашни кун патак ҫнтерет пулин 

те, ҫанҫурӑм мар, чун ыратать,—  чӗтревлӗ сасӑпа каларё  
Альтюк.

Веня чӗнмерӗ, шеллесе, ӑшшӑн-ӑшшӑн, пётём чун-чёре- 
рен ырӑ сунса пӑхрё ӑна куҫран.

Кёҫех Пикмӑрса пӗр пушӑ каҫ та кӑтартмасса сиссе, 
Хёлимун вӑййа тухса юлас терӗ. Сӑпанипе ҫумӑн ларса ка- 
лаҫманни те чылай ӗнтӗ. Ҫак хӗр ытларах та ытларах кн- 
лёшет ӑна. Леш ӗ те кӑмӑллать курӑнать Хӗлимуна, ав, 
иртнинче вӗсем Веняпа ашшё патне пырасса пӗлнӗ те, вӑй- 
йа та кайман ҫав каҫ. Чӑн та, Альтюка кирек ӑҫта та, кн- 
рек хӑш вӑхӑтра та пуҫран туха пӗлместчӗ, тӗлӗкре те ӑна 
курса аташса пӗтегчё Хёлимун. Сӑпанн тесен, ап л ахтар ӑн  
кӗрсе вырнаҫайман-ха вӑл чун-чӗрене. Тепӗр енчен, Хёли
мун та вунсаккӑрти каччӑ мар текех, ҫирӗм ҫиччӗре ӗнтӗ, 
ҫинех хуйхи-суйхине те, нуши-маеине те тспӗр ҫынна ёмёр-  
лӗхе ҫитмелӗх тӳссе ирттернӗ. Эппин, иртрӗҫ пулӗ хёре  
пӗрре куҫрап пӑхсанах тимӗрҫӗ вучахӗнчи кӑвар пек хӗрсе  
каяс вӑхӑтсем.

Сӑпани чӑнах та пынӑ-мён вӑййа. К аҫ ӗнтрӗкӗ пуссах  
'илеймен те тавралӑха, лавкка пнрӗнчен ҫӗленё симёс ар- 
кӑллӑ кёпе тӑхӑннӑ, кӗрен саппун ҫакнӑ, пысӑк хӗрлё

143



чечеклӗ симӗс пурҫӑн тутӑр ҫыхнӑ йӑрӑс хӗр ыттисем 
хушшинче аякранах палӑрса тӑрать. Тус-тантӑшӗсехМ пекех  
хӗвелҫаврӑнӑш  шӗкӗлчет вӑл, тус-тантӑшӗсем пекех, кӳр- 
шисемпе хӑлха-хӑлхан тем пӑшӑлтатса, кулать вӗсемпе  
пӗрле. П урпӗр ыттисенчен тасарах, ҫӳллӗрех, ҫутӑрах пек 
туйӑнать.

Хёлимун кӑштах пӑхкаласа тӑчӗ те, ытти каччӑсем пе
кех хӑю лӑх ҫитерсе, савнийё ҫумне кайса тӑчӗ. Сӑпани вӑ- 
танса пуҫне усрӗ, ҫавӑнтах йӑрӑс кӑна тӳрленсе тӑчӗ, вӑрт- 
тӑн савӑнӑҫне пытарма пултарайман йӑлтӑркка куҫӗпе  
качча куҫран вӗлт пӑхса илчӗ.

—  Хӗвелчамӑш кирлӗ-и?— ыйтрӗ вӑл пӑшӑлтатса.
—  Ш еллемесен, пар ҫур ывӑҫ,—  у,н пекех шӑппӑн кала- 

рӗ Хӗлимув.
Ҫак вӑхӑтра Кутьуккаеси енчен хуткупӑс сасси илтӗнчӗ.
—  Атьсемри, Веня хӑпарать!—  савӑнса кӑшкӑрчё пӗри.
—  Этаггин, вӑйӑ вӑйлӑ пулать кӗҫӗр!— терё тепри.
«Ат, ш еремет ачи,—  тёлӗнчӗ Хёлимун,— ӗнер ҫеҫ епле

ислетрӗҫ ӑна, пӑх-ха, паян купӑсне турткалать кӑна».
Пӗр кана ҫаадрӑксене таш латтарса савӑнтарсан, Веня  

купӑсне лартрӗ те каччӑсен ушкӑнне кӗчӗ.
—  Хёлимун, пёр-ик сӑмах калаҫмалли пур санпа,—  

пӗлтерчӗ вӑл татӑклӑн.
Л еш ӗ тӗлӗнчё пулин те, айккинелле пӑрӑячӗ, ватӑ йӑм- 

ра айне кайса тӑчӗ. Кунта вӑйӑ «ҫатминчен» аяллӑрах, ҫа- 
вӑнпа карталанса юрлакан хӗрсем хӗвеланӑҫ енчен ҫапа-  
кан хӗрлё кӗрев ҫутӑра темле аса 1млӑ ӗмӗлкесем пек шӑва- 
шӑва иртеҫҫӗ. П ӗр ӗмӗлки уйрӑмах йӑрӑсрах пек туйӑ- 
нать...„

—  Эп мён пирки-ха, Хёлимун пичче...— сӑм ахне еплерех  
пуҫламаллине пӗлеймесӗр аптӑрарӗ Веня, унтан тӳрех пат- 
латтарса хучӗ:—  Альтюкпа тӗл пулса калаҫмалла сан.

—  Ак...—  тӗлӗннипе чӗлӗмне кӑшт ҫеҫ ҫӑварӗнчен кӑ- 
ларса ӳкермерӗ Хёлимун.—  Ара, мён сӑлтавпа курнӑҫмал-  
ла май унпа текех?

Хёлимун хӑйне мтлемесӗрех пӑрахса каясран хӑраса, 
Веня хӗрӳленсе, чыхӑнса-чыхӑна калаҫма тытӑнчӗ.

—  Пӗлетӗн-и, эсир иксӗр пӗр-пӗрне хӑрушла ӑнлан- 
мастӑр. Вӑл калать, сан умӑкта айӑплӑ мар, тет. Эс ҫавна 
пӗлмении пушшех касмаллипех касать, тет. Курасчӗ сан 
ӑна, шанкӑ пек халь вӑл, йӑлтах шурса, хытса лариӑ. Сӗре  
аса^планать, кулянать сан умӑнта сӑлтавсӑрах айӑпа кӗнӗ- 
шӗн...

—  Епле сӑлтавсӑрах, енчен вӑл качча тухрӗ пулсан?—  
пӳлчё Веняна Хёлимун.

— Эп ним те пёлместёп, сана кӑна уҫса парасшӑн вал 
сӑлгавне. Ну, калаҫ пӗрре тӗл пулса, мӗн, пӗтетӗн-и у н ш ӑ н ?  
Аппа-ҫке вӑл манӑн...

Чӑваш хӗрӗсен ҫепӗҫ юрри шӑранса сарӑлать таврана, 
пётӗм ял тӑрӑх саланать, вӑрмана пырса ҫапӑнать, чӳхенсе  
таврӑнать каялла. Хӗрлӗ кӗрен ҫутӑра, акӑ, каллех палла- 
нӑ хӗрӗн йӑрӑс ӗмёлки хуллен шуса иртет.

«Мӗн каласшӑн-ши вара Альтюк? Тата калаҫмалла-и  
унпа? Тёрӗссипе, сутрӗ-ҫке вӑл Хёлимун а , Кашкӑрсен мул- 
не маларах хучӗ тата юратуран... Веня урлӑ ыйтать тата. 
Тилмӗрет, тархаслать ачи, намӑсланать тӑрлавсӑр аппӑшне  
пула... Вени ҫапах пӗрле «сунара» ҫӳрес юлташ тата, тем 
тесен те, пӗр кӑвапаран ҫыхса янӑ пек туслӑх пулма тивӗҫ 
халӗ унпа Хёлимун хушшинче. Тӑван пиччӗшӗпе шӑллё  
хушшинчи туслӑхран ҫирӗпрех туслӑх пулмалла...»

—  Мур патне, эппин... Сана хисеплесе кӑна, Веня. Ка- 
лаҫӑвӗ пӗрех пустуй япала кӑна та-ха .. .— килӗшрӗ Хёли
мун,

— Унта хӑвӑрӑнне хӑвӑр пӗлӗр... Эпӗ вара кунсерен  
хӑрса пыракан аппана питӗ шеллетӗп, Хёлимун пиччс. 
Хура чунлӑ ҫынсем ҫук пирӗн ҫемьере, ӗмӗрне те пулма'н. 
Аппапа ҫапла килсе тухрӗ-тӗк, сӑлтавсӑрах мар ӗнтӗ.

— Юрӗ, Веня, килӗшрӗм-ҫке, амикке. Хӑҫан, ӑҫта? 
Ҫавна кала.

— Ана каярах пӗлтерӗп, юрать-и? Сана, Хёлимун, 
спаҫҫипах. Халь эп каям-ха, хёрсене ташлаттарам тепре...

«Мӗнех, калаҫса илер, эппин, пёрре,— ш ухӑш ларӗ Хёли
мун.—  Тӗлпулӑвӗ тахҫан пулайё-ха тата. Кӗҫӗр вара Сӑпа- 
нипе калаҫасчӗ».

Анчах урисем утасшӑн пулмарӗҫ вӑйӑ карт и патнеллг. 
Улём те май килё-ха терё вара Хёлимун, вӑййа тухаймасан  
та, Пикмӑрса килне тек-текех ҫӳреме тивё... Хӑйн-e кунёпе 
чи йывӑр ӗҫре ӗҫлесе ӗшеннӗ пек ырнӑн туйрӗ вӑл темшӗн. 
Ҫаврӑнчӗ те уттарчӗ хайхискер анаталла, килнелле.

Ш урӑрах кӗпе тӑхӑннӑран, самай аякка кайсан та ку- 
рӑнакан сарлака ҫурӑмлӑ качча, хуллен те пуҫне ниҫталла 
пӑрӑнмасӑр утаканскере, Сӑпани чылайччен тӗлӗнсе те кӳ- 
ренсе пӑхса тӑчӗ.

Ҫ И Ч Ч ЁМ ӖШ  С Ы П А К  

1

Ш ӑллӗ Хёлимун тӗл пулма килёшни ҫинчен пӗлтерсен, 
Альтюк пурнӑҫӗ пуҫхёрлех улшӑнса кайрӗ темелле. 11ӗр

енчен, ӑна чун кӗчӗ пек, шӑмми-шакки те вӑй илнён туйӑ- 
нать. Хунямӑш ӗ чирлӗ ҫын ячӗпе пӑлахая персе пурӑннӑ-  
ран хуҫалӑхри чи йывӑр ӗҫ Альтюк ҫине тиенет. Анчах уч> 
чченхи пек ывӑннине-ырнине туймарӗ вӑл текех, халран  
кайнипе ҫӗрлесерен вырӑн ҫине касса ӳкернӗ юпа евӗр тӳн- 
ме пӑрахрӗ. Упӑшки Алюш ҫакна хӑйне майлӑ ӑнланчӗ  
курӑнать те, пӗррехннче вӑл мӑшӑрне ачашласа юратма  
пӑхрӗ.

—  Т ахҫанах ҫапла тыткаламалла сан хӑвна, ара, йӗр- 
келлӗ пурӑнас пулать упӑш купа,— кушак аҫи пек мӑрлат-  
са арӑмӗ ҫумне лӑпчӑнчӗ вӑл.

Пач урӑх ӗмӗт-ш ухӑш па йӑпанса выртакан Альтюк,— 
хӑйне сивӗ калта пырса сӗртённӗ тейӗн,— карт туртӑнчӗ  
упӑшки ҫумӗнчен.

—  А-а-е-е, ҫапла-и эсӗ! тарӑхса кайрӗ Алюш, ҫавӑн- 
тах арӑмне питӗнчен чӑмӑрӗпе ҫапса ячӗ.

Альтюк сасӑ  та кӑлармарӗ, тӑчӗ те, питне сивӗ шывпа 
ҫӑва-ҫӑва, сӑмсаран каякан юнне чарчӗ, вара урайне тӑлӑп  
сарчӗ те —  ҫӑва тухсан ҫенӗкре ҫьгвӑраҫҫӗ в ӗ с е м —  выртрӗ. 
Ҫакна курсан, Алюш пушшех урса кайрӗ, сиксе тӑрса,  
арӑмне тапса хӗнеме тытӑнчӗ, ҫара урапа пулнӑран пуҫ 
пӳрнине мӑкӑлтасан тин хӑй кӑшкӑрса уласа ячӗ.

—  Мён эсир ҫӗр хута ӗрлешме тытӑннӑ?—  ҫакна илтсен, 
алӑка уҫса хӑтӑрса илчӗ вӗсене аш ш ё,— Алюш, эс мӗн, 
ӑсран тайӑлнӑ-им, ҫӗр варринче шӑв-шав кӑларса, ҫывӑр- 
ма кансӗрлен. П ӗлес пулать ҫапах та арӑмна хӑҫан ӑс 
памаллине.

Ш ӑпӑрт выртрӗ Альтюк, шӑмшакӗ ыратрӗ пулин те, пёр 
сасӑ  кӑлармарӗ.

Ҫапла пулас тёлпулу ҫинчен ш ухӑш ласа савӑнни хул- 
ҫурӑм ыратнине кӑшт пусарчӗ пуль ҫав. Анчах иккӗленчӗк 
шухӑш та амаланса пычӗ-ҫке унӑн пуҫӗнче. Акӑ тӗл пулӗ- 
ха вӑл Хӗлимунпа. Вара мӗи ҫинчен калаҫӗ? Кирлех-ши  
тата ӑна пӗтӗмпех каласа пама? Халь тин мӗн улш ӑнӗ ӗнтё. 
Качча тухни вӑл — ӗмӗрлӗхе. Вӑл —  турӑ умёнче сӑмах  
парса тунӑ япала, ҫӳлти аттемӗр пӳрнӗ шӑпа. Ҫав шӑпана  
ҫӗр ҫинче пурӑнакан ҫылӑхлӑ этемеем улӑш тарма пулта- 
раймаҫҫӗ... Ҫ апах Хёлимун умӗнче кӑшт тасарах курӑнас  
килчё Альтюкӑн, ҫавӑнпа, апла-капла пккёленчӗ пулин те, 
унпа курнӑҫмах тӗв турӗ. Чӑн та, кунӗ-кунёпе килти ӗҫпе  
тӑрмаш вӑран меллӗ самант та, улах вырӑн та час тупӑн- 
марӗ...

Веня Хёлимун килӗшни ҫинчен пӗлтернӗренпе тепёр ик 
эрнесенчен кӑна Кашкӑр Микули кинне утара кайса пыл 
курсе килме хушрӗ. Альтюк вара йӑпӑртлӑха ашшё-амӑш

килне керсе тухрӗ-тухрех, Веняна хӑй ыран ӑҫта пуласси  
ҫинчен каласа кӑтартрӗ, ҫакна Хӗлимуна пӗлтерме ыйтрӗ.

Тепӗр кун, ирхи ӗҫсене вӗҫлесен, туллисем вырӑнне ута- 
ра лартса хӑварма тесе пушӑ каткасем тиерӗ те Альтюк  
лав ҫине Асакасси вӑрманне тухеа кайрӗ. Ҫавӑнта, пёр 
ятсӑр пӗчӗкҫӗ юханшыв хӗрринчи уҫланкӑра, вырнаҫнӑ М и
кула утарӗ. Ку таврара пыл никам курман-илтмен ҫимӗҫ  
мар та, хӑйне ҫитет тесе, пит пысӑках туманччӗ пирвай 
утарне Микула, пӗр вунӑ тунката вӗллерен ытла марччӗ 
унта. Аслӑ ывӑлӗ Мӗтри Ш ӑхрана куҫса купцасемпе тус- 
лашса кайнӑранпа аслата пуҫларӗ хайхи утара, вӗллесен  
шутне аллӑран ирттерчӗ. Асакаееинчи пёр мучие тара тыт- 
сах ёҫлеттере пуҫларӗ ҫуллахи вӑхӑтра. Ҫавӑнпа Хёлимун, 
унта ют ҫын пуррине пӗлмесӗр, тӳрех утара пырӗ тесе са
маях сехӗрленчӗ Альтюк. Л ай ӑхрах  ӑнлантарса памалла-  
ччӗ Веняна, ятларӗ вӑл хӑйне.

Ҫук-мӗн, Хёлимун утара кайман. Вӑрмана кӑшт кӗрсе- 
иех лаша такама сиссе хартлатса илчӗ, тепӗртакран ҫул  
ҫине тӗмӗ хыҫӗнчен... вӑл тухса тӑчӗ.

—  Килтӗн, эппин...—  сасартӑк халран кайса каларӗ  
Альтюк.

—  Ҫапла, килтӗм,—  сӳрӗкреххӗн курӑнма тӑрӑшса ҫи- 
рӗплетрӗ Хёлимун.—  Мӗн каласшӑнччӗ?

—  Каламалли питӗ нумай манӑн,— терӗ Альгюк, ҫавӑн- 
тах хёвеле пӑхрӗ те:— Йтле-ха, вӑхӑт пур-и сан? Эп пир
вай утара йӑпӑрт кӑна кайса килем, пыл тиесе тухам ,—  
терӗ.

Каччӑ сӑнӗ тӗксӗмленчӗ.
—  Кайран калаҫма ирӗкрех-ҫке,— терё Альтюк ҫакна 

асӑрхасан.— Л ере  утарҫӑ мучи пур, эпё вӑхӑтра ҫитмесен, 
хуняҫаиа пӗлтерме пултарать...

Унӑн сасси чӗтре пуҫларӗ.
— Кайса кил, эппин,— килёшрӗ Хёлимун. Хӑйне мӑн 

кӑмӑллӑрах тыткалама шутланӑччӗ те вӑл, темшӗн, чӗтрен- 
чӗк сасса илтрё те Альтюка тӑрук ш еллесе пӑрахрӗ.

Л еш ё чӑнах та хӑвӑрт ҫаврйнса ҫитрӗ, Хёлимун патне 
уывхараспа лашине тёмсем хушшине пӑрса кӗртрӗ, икҫӗр  
хӑлаҫ пек кайсан ҫеҫ чарчӗ.

Вёсем, лашаран айккинерех кайса, шӗшкӗ тӗмӗ айне, 
шит хулӑнӑш кивӗ ҫулҫӑ витӗр пӑт-пат тапса тухнӑ ҫемҫе  
курӑк ҫине ларчӗҫ.

—  Турӑ каҫартӑр мана ҫапла хӑтланнӑшӑн, анчах, Х ё
лимун, сана чуна уҫса параймасӑр тек пурӑнаяс ҫук эпӗ,—  
терё те  Альтюк, унӑн куҫӗеем шывланчӗҫ.

— Ара, м£н ҫак эс ,— кӑнттаммӑн лӑпланиарчӗ ӑна  
Хёлимун.

Хӑйие кӑштах алла илсен, Альтюк ҫирӗпрех калаҫа пуҫ- 
ла рё^

— Вӑт, эс мана ултавҫӑ, путсӗр хӗрарӑм вырӑнне ху
ран,— терё вӑл.—  Тивӗҫ те эп ҫав хака, хама хам упрай- 
манокер. Ҫ апах мана та ӑнлансамччӗ эсӗ, Хёлимун, чунӑм, 
вара, тен, каҫармасан та , ҫилленме те пулин пӑрахӑттӑч.

П ӑлханнипе ҫыпӑҫуллах сӑм ахлайм арӗ Альтюк, ҫапах  
Хёлимун яппун вӑрҫинче ҫӳренӗ чухне ӑна чун пек кӗтн ii- 
не, анчах кайран, Кашкӑр Микулин Алюшӗ хӑйне пусмӑр- 
ласан, ирӗксӗрех качча кайма тивнине ӑнланмаллах кала
са кӑтартрӗ. Унӑн сӑмахланӑҫемӗн усӑнса пыракан пёчӗкҫӗ 
пуҫне, йӑм-хура ҫӳҫне тӳп-турӗ тураса уйӑрнӑран ҫурмалла  
шап-шурӑ йӗрпе пайланӑ пек туйӑнакавскерне, ҫухависӗр  
кӗперен тухакан ҫинҫешке мӑйне, ҫав мӑй ҫинче тӑлтлатса  
тӑракан кӑвак юн тымарне, хӗр чухнехипе танлаштарсан, 
пач начарланса кайнӑ шӑмшакне пӑхса, хурлӑхлӑран та 
хурлӑхлӑ калавне итлесе ларнӑҫемӗн Хёлимун чунне хали-  
ччен нихӑҫан пулман туйӑм пулчӗ. Т арӑху тес т а р ӑ х у ҫ е ҫ  
мар вӑл, тунсӑх тес— унран вуншар хут вӑйлӑрах витерет 
чуна, хӗрхенӳ тес—жама ытларах хёрхенмеллине ӑнкарсах  
та ҫитереймерӗ-ха каччӑ, анчах ҫав туйӑм капланчӗ те кап- 
ланчӗ, кӗҫ-вёҫ ҫурнлса кайса, калама ҫук хӑватлӑ тупӑ пек, 
пӗтём тӗнчене кисретессӗн туйӑнчӗ. Ним тӑвайман енне 
каччӑ Альтюк пуҫне чӑмӑртарӗ сарлака кӑкӑрё ҫумне...

—  П ӗрех мана кӗтмеллеччӗ санӑн,— хӑрӑлтатса т у х а 
кан сасӑпа каларӗ юлашкинчен Хёлимун.— Капла мён 
пулса тухрӗ-ха, амикке? Ҫитменнине, сан пирки усал шу- 
хӑш ласа пурӑнтӑм ку таранччен, мӗнле те пулин вирлӗрех  
тавӑрасчӗ кӑсене тесе пурӑнтӑм... Кӗтмеллеччӗ санӑн, пур- 
пӗр кӗтмеллеччӗ...

Альтюк пуҫне ҫӗклерӗ, ӑна хура куҫёпе пёҫертсе илчё.
—  Ҫук, ҫук,—  хирӗҫлерӗ вӑл хёрӳллӗн.— Хёр чьгсне ҫу- 

хатнӑ хыҫҫӑн эп сана качча тухма пёрех пултараимастӑм.  
Ытла хьгтӑ юратнӑ эпӗ сана!

Ҫ т  хӗрӳлӗх  каччӑ чун-чӗрине йӑлтах анкӑ-минкӗлентер-  
се ячӗ. Хӑйёнчен ӗм ӗрлӗхех татӑлнӑ Альтюк сасартӑк кал
лех  чи ҫывӑх ҫын пулса .тӑнӑн туйӑнчӗ ӑна.

—  Х-алӗ вара... мёнле?— ыйтрӗ вӑл.
—  Халӗ-и?— пуҫне ҫӗклерӗ каллех Альтюк. В ӑл тем 

каласшӑнччӗ. П ёр авӑк тем ш ухӑш ласа тӑчӗ, анчах чӗлхи  
ҫине килнӗ сӑмахнс каламарӗ. Ун вырӑнне:— П ӑх-ха , хёвел  
ӑҫта ҫитнӗ,— терӗ.— К аймалла манӑн.

Альтюк тӑчӗ те лавӗ патнелле хуллен утса кайрё. Ч асах  
урапа ҫул ҫинелле тухнӑ сасӑ илтӗнчӗ.

Альтюк хыҫҫӑн тӑрса чупас, ӑна тытса чарас килчӗ Хӗ- 
лимунӑн. Анчах шалти темле туйӑм апла тума юраманни  
ҫинчен асӑрхаттарчӗ...

2

Пӗччен юлсан, чылай ларчё Хёлимун вӑрманта, шухӑш- 
ларё, шухӑшларё, шухӑшларӗ... Эппин, яппун вӑрҫинчен 
таврӑннӑ хыҫҫӑнхи пӗтӗм пурнӑҫӗ йӑнӑш ҫулпа пырать- 
ха унӑн. Кашкӑрсен йӑхне тавӑрас вырӑнне ҫилле Альтюк  
ҫине куҫарчӗ вӑл, ухмах. Путеке кашкӑр йӑтса кайнӑшӑн  
айӑпланӑ пекех-ҫке ку. Эх анчах та ҫав!

Куҫ умӗнче таҫтан шуса тухнӑ хура ҫӗлен мӗлтлетрӗ. 
Ялтах сиксе тӑчӗ Хёлимун, самантрах шёшкӗ хуллине хуҫ-  
са илчӗ те хӑйне хир'ӗҫ пуҫне чавк! тӑратса выртакан ҫё- 
лене пӗррех ҫапрӗ унпала. Ҫӗлен ҫавӑнтах ҫурмалла  
татӑлчӗ. «Вӑт ҫапла тавӑрмаллаччӗ Кашкӑрсене!»— ҫил- 
леосӗн ш ухӑш ларӗ каччӑ. Ҫаплаччӗ те ҫав, вӑхӑтра тавҫӑр- 
са илеймерӗ те, халь тин мӗн тӑвӑн ӗнтӗ.

Чунё кӳтсе-кӳтсе ҫитрӗ Хӗлимунӑн. Пӗтӗм тӗнче халь 
вӗлернӗ ҫӗлен пек хуран курӑнчӗ ӑна. Кама пула, мёне 
пула ҫапла вӑл? Вӑрҫӑра тӳснӗ юткек-синкек, Кашкӑрсен  
мӑшкӑлӗ, Альтюкпа нккӗшӗн синкерлӗ юратӑвӗ... Мӗншӗн- 
ха ҫапла вӑл пурнӑҫра: ялан Хӗлимунпа Альтюк, Ҫӑпата
Матви йышшисен тӳсмелле япӑххине? Кашкӑрсемпе Кӑтра-  
сем, ав, кирек хӑҫан та пуҫа каҫӑртса ҫӳреҫҫӗ-ҫке. Нивушлӗ  
пурнӑҫ ӑнманнинчен ҫеҫ килет-ши пӗрин инкекёпе теприн 
телейӗ? П урнӑҫӗ вара кам несӗпсӗртерех — ҫавӑн ьгтларах 
ӑнать-ши? Ав, Хёлимун та ура ҫине тӑма пуҫларӗ лаша  
вӑррине тухсан...

Ялти учитель патӗнче хӑаара пурӑннӑ Кузюковпа ка- 
лаҫнисем аса килчёҫ качча. Эх, ҫав ҫын ӑнлантарса^пама  
пултаратчӗ пулӗ те ӑна-кӑна, ҫук, путлӗн сӑмахлаймарӗ  
унпа Хёлимун май пур чухне. Ҫинех, ав, Кузюков сённё  
евӗр хӑтланса пӑхрё те Шикки Ваҫҫи Кашкӑрсем хуттӑра  
тухма тапратнӑ чухне ҫур ҫуллӑха кайса ларчӗ Ҫӗрпӳ  
тӗрмнне.

Ҫу-ук, Хёлимун вӑл Шикки Ваҫҫи йышши мар. Вал  
хӑйне мӑшкӑл кӑтарттармӗ никама та!

Каччӑ тӑчӗ те ялалла васкарӗ. Паян Пикмӑрсапа тата 
Веняпа Экеҫрен вунпилӗк ҫухрӑмри яла каималливе аса 
илчӗ вӑл. Ҫапла, иккӗмӗш хут вӑрра тухать Хёлимун. Ирпе  
кӑмӑлӗ туртмастчӗ Пикмӑрсапа кайма. Халӗ вара,

Альтюкпа курнӑҫнӑ хыҫҫӑн, урӑхла ш ухӑш ларӗ каччӑ: «Ку  
ӗҫе тепре хутшӑнса, укҫа пухмалла та... Ҫуртпа аппаланса  
ҫитӗ халлӗхе. Те усси пулӗ унпа тӑрмашнинчен. Укҫи вара  
кирлех. Укҫапа таҫта та пурӑнма пулать».

Аҫта вӑл —  «таҫта», кампа —  «пурӑнма»? Куна хӑй те 
уҫӑмлӑн чухлаймарӗ-ха Хёлимун, ҫапах ҫав тин ҫеҫ тӗвӗ- 
ленме тытӑннӑ шухӑш туха пӗлмерӗ ун пуҫӗнчен.

Ҫӗрле питӗ ӑнӑҫлӑ «сунар» ирттерчӗҫ вёоем. Пӗтӗм тав- 
рара паллӑ купцан лаш а кӗтӗвӗ патне кайрӗҫ. Купци, те  
хытӑ пулнӑран, те урӑх сӑлтавпа, выртмана пӗр тарҫине  
кӑна янӑ. Хёлимун Турушран И ӗпреҫе каякан ҫын пек пул- 
чё, кутамкка ҫакрӗ, ҫул патакки вырӑнне сам аях сулмак-  
лӑ юман туя илчӗ те,—  ӑнеӑртран тем сиксе тухас пур,—  
ут кӗтёиӗ патне пычё.

—  Вӑй патӑр ҫӗр ирттерме!—  сывлӑх сунчӗ вӑл.
•— Хӑвна вӑй патӑр,—  терё лешӗ, Веня ҫулӗсенчи, анчах  

унран чылай хӑрпӑкрах ача, сисчӗвленчӗ. Хӑй вӑл шӑпах  
кӑвайт чёртме пикеннӗ-мӗн, мекӗрлене-мекӗрлене вӗрет ти- 
весшён мар ҫапӑ купине.

—  Хам пулӑшам мар^и?— сӗнчӗ Хёлимун,
Кӗтӳҫ килӗшессе кӗтмесӗрех, салтакра чухнехи пек ку- 

паларӗ те ҫаппа часах тивертсе те ячӗ. Ҫакна курса, кӗтӳҫ 
лӑпланчӗ кӑштах.

—  Турушран эпӗ,—  пӗлтерчӗ Хёлимун.— И ӗпреҫе кайма 
тухрӑм  та, утатӑп-утатӑп... Аташрӑм няк. Ара, халиччен ку 
ҫулпа ҫӳремен.

—  Аташнӑ ҫав, ия,—  ҫирӗплетрё кӗтӳҫ, вутта татах ҫапӑ  
пӑрахнӑ май.—  Ҫулӗ у  кӳршӗ ял урлӑ иртет, ав, лери ял 
урлӑ.

—  Тавах каланӑшӑн,—  терӗ Хёлимун.— И рёк пар тулӗк  
кӑшт ларса  канмашкӑн. Аттуш йӑлтах ывӑнса ҫитрӗм вӗт, 
патька.

Вӑл кутамкка ҫӑварне салтрӗ те тулӑ икерчи, ҫӑмарта,  
сим ӗс  сухан, тӑвар кӑларчӗ. Ҫакна курсан, кӗтӳҫ куҫне ҫиҫ- 
терсе илчӗ, сӗлекине ҫӑтса, карланка мӑкӑльне вылятрӗ. 
Купца килӗнче унашкал техӗмлё апат лексех каймасть  
курӑнать ӑна.

—  Эй, мур патне!— алӑ сулчӗ Хёлимун, унтан яппун 
паклашкине те кӑларса хуч ӗ.— Л арнӑ-ларнах, апат тӑвас. 
Ывӑннӑ ҫинчен ханша та ӗҫсе пӑхас кӑштах. Ҫулӗ татах  
инҫе няк-ха, э!

—  Тепӗр сехет утмалӑх пур, ия,—  ҫирӗплетрӗ^кӗтӳҫ, куҫ- 
не Хёлимун кӑларса хунӑ ҫимӗҫсем ҫинчен илеймесӗр.

—  Атя, ҫырткала манпа,— сӗнчӗ Хёлимун.—  Иксӗмӗ-  
ре те  ҫитет кунта.

— Эп мён-ха, улма илсе килнӗ, кӗл ӑшне пӑрахап та 
ак, часах ггиҫет у,— иккёленчӗ кётӳҫ.

— Эй, унччен... Атя, тыт. Ак икерчӗ, ҫӑмарта, сухан... 
Нумай ман кунта,—  хистерӗ Хӗлимун.

Ҫамрӑк ҫын, именчӗ пулин те, урӑх хирӗҫлемерӗ. Хёли
мун ҫа>в хушӑра фляжкине ҫӑварӗ патне илсе пычӗ, кӑшт 
ҫеҫ сыпрӗ пулин те, самаях ӗҫнӗ пек чылай тытса тӑчӗ ӑна.

— Ну, апат умён кӑна та сыпса пар,—  тыттарчӗ ун хыҫ- 
ҫӑн паклашкине кӗтӳҫе.

Л еш ё, унта мён пулнине пӗлменскер, пӗр-икӗ ҫӑвар сып- 
рё те чыхӑнса кайрӗ, куҫне<пуҫне чарса пӑрахрӗ.

— Лавкка эрехи-ҫке сан,—  аран-аран сывлӑш ҫавӑрса  
ячӗ юлашкинчен.— Эп мён тесе...

—  Эрех те пӑсмасть-иҫ,—  кулчё Хёлимун.— Ун хыҫҫӑн, 
амтгкке, апат шутсӑр лайӑх анать. Тепӗртак ӗҫетне?

—  Ҫу-ук,—  килӗшмесёр пуҫне пӑркаларӗ кӗтӳҫ.— Эп 
ӑна ку таранччен пач тутанса курман та...

— Эппин, пур чухне тутанса юл, хе-хе, лавкка эрехё  
вӑл — ч>н лайӑххи,—  чееленсе тата кӑшт ӗҫтерчӗ Хёли
мун.—  Халь ҫырткала турӑ панине,—  апатне ун еннелле шу- 
тарчӗ ҫавӑн хыҫҫӑн.

Л еш ё текех турткалашмарӗ, пӗтӗрчӗ кӑна ҫӑвар тулли. 
Унтан калаҫкаларӗҫ кӑштах. Купцан вунвиҫӗ лаша иккен 
ку кӗтӳре. Пиллӗкӗшӗ — чаплӑ рысаксем-мён, вёсене хуҫа  
ҫатан урапа-ҫунана ҫеҫ черегпе кӳлет. Тепёр тесен, куна 
Пикмӑрсапа тусёсем унчченех пӗлнӗ... Кӗтӳҫӗ хӑй ашшӗ- 
амӑшӗсӗр ача-мӗн, чылайранпа ӗҫлесе пурӑнать купца ки- 
лӗнче.

Ҫамрӑк шӑмшака хаяр эрех  хӑвӑрт витерет ҫав. Кӑвайт  
хӗмленсех ҫунма тытӑнчё тата, ӑшӑ ҫапать унран. Хайхи 
кӗтӳҫ сӗнке пуҫларӗ ыйхӑ килнипе.

— Эппин, эп уттарам, — тӑчӗ Хёлимун. Ҫак ҫулпала  
танккамалла тен-ха й ӗпреҫелле?

— И я,— анасларӗ кӗтӳҫ.
Кӑшт айккннерех пӑрӑнсан, Хёлимун ҫаврӑнса пӑхрӗ. 

Кётӳҫ тӳнсе кайнӑ ёнтӗ, хутланса выртнӑ. Унӑн хытанка 
кӗлеткине пӑхса тӑнӑ май хӗрхенчӗ ҫак качча Хёлимун. 
Чӑнах, ӑҫта кайӗ вӑл ыран, купца лашисене вӑрлаттарса  
янӑ хыҫҫӑн? Эй, тепӗр тесен, эрех чуна ҫемҫетнн кӑна ку. 
Ушкӑнпа ёҫ тума тухнӑ чухне меммеленсе тӑмалла-и вара.-* 
Тёнче хӗсӗр мар, пӗччен пӗр пуҫ, ялтан тухса тарсан та 
тӑрантарӗ хӑйне. Каларё-ҫке хӑр-тӑлӑх тесе...

«Манӑн та тухса каймалла Экеҫрен,—  терӗ хӑйне Хёли
мун.—  Тулӗк асӑнмалӑх пӗр-пёр пысӑк ӗҫ туса хӑвармалла

ялта...» Ку ӗнтӗ пёркун варианта тӗвӗленнӗ шухашӑн ма- 
лаллийӗ пулчӗ пулас.

Хёлимун, тӗрлӗ кирлӗ-кирлӗ мара пуҫран хӑваланӑ  
евӗр, аллипе сулкаларӗ те, кӗтӳҫӗ ҫывӑрсах кайнине тепре 
пӑхса ӗненсе, ӳхӗ  пек ихӗрчӗ. Ч асах Пикмӑрса ҫитрӗ. Ялан- 
хи пекех асӑрхануллӑ вӑл. Веняна хӑйсен лашисене сыхла-  
ма хӑварнӑ. Иккён купца рысакӗсене, тӑлланӑскерсене,  
пиллӗкӗшне те часах тытса йӗвенлерӗҫ, мӑйёсенчен танкӑр- 
макӗсене -касса илчӗҫ, унтан тӑлли-сене салтрӗҫ...

Тӳрех, Экеҫе кӗмесӗрех, Асакасси вӑрманӗ витӗр тутар- 
мшиерсен ялне вӗҫтерчӗҫ вӗсем, унта, пасартинчен йӳнӗрех  
пулин те, П икмӑрса лайӑх паллакан ҫынна самай хаклӑ  
хакпа сутса хӑварчӗҫ лаш асене. Укҫине утаман куҫ умӗнче  
тӳр ех  пайларӗ. Ҫак самантра Хёлимун каллех кӑвайт умӗн-  
чи мӗскӗн кӗтӳҫе аса илчё, анчах сасартӑк пуйса кайнӑран  
чикӗсӗр савӑннӑ Веняна пӑхсан, самантрах манчӗ ӑна. Ара, 
пёлсе пӗтер пурнӑҫра ыррине-усаллине. Икӗ тантӑшӑн, ав, 
ыранӗ икӗ тӗрлӗ, анчах кӗтӳҫӗ вӑл —  пач палламан ача,  
Веня вара —  чӑн тӑван пекех... Темшӗн ҫак качча пулӑшни  
унӑн аппӑшне ырӑ тунӑнах туйӑнчё Хӗлимуна.

Акӑ тата вӑрманта пёркун ю нашар ларса калаҫнӑ Аль
тюк сасартӑк тухса тӑчӗ те  куҫ умне Экеҫе ҫитиччен кая 
пӗлмерӗ вара. Питӗ курас килчӗ ӑна. Мён тума? Мён кала
ма? Ана Хӗлимун хӑйне хӑй те ӑнлантараяс ҫук.

Пикмӑрсана килне кӗртсе хӑварсан, Хёлимун Веня ла- 
шине чӗлпӗрӗнчен тытса чарчӗ.

—  Веня, итле-ха, тепре курнӑҫма май тупса пар мана 
Альтюкпа,— тархасланӑн ыйтрӗ вӑл.

Ҫамрӑк тусӗ ӑна куҫран тӗсесе пӑхрё, тем шухӑшласа  
тӑчӗ-тӑчӗ те:

—  Ю рӗ,—  тесе килӗшрӗ ҫирӗппӗн.— Тулӗк урӑх пулӑ- 
ш ассӑм ҫук. Ырӑ япала мар ку.

Пӗр-икё сехет кӑтӑш пулса илчё-ши Хёлимун «сунар- 
тан» таврӑннӑ хыҫҫӑн, Ҫтаппа,н пырса кӗчё ун патне.

—  Юлашки вӑхӑтра курма та ҫук сана, кум,—  каҫару  
ыйтнӑ евӗр калаҫрӗ вӑл.—  Ҫавӑнпа иртерех килсе пӑхас  
терӗм. Мён-ҫке, чӳрече хупписене, пӳртӳн карнисне чӗнтӗр- 
лесе  пӗтертӗмёр аттепе. Хӑҫан вырнаҫтарӑпӑр?

Хёлимун ним калама аптӑрарӗ.
—  Чӑрма-вё ӗнтӗ сире... Эп мён... кирлех-ши, теп-ҫке, 

эреш семпех аппаланма. В ӑхӑтӑра пустуй пӗтеретӗр ман- 
ш ӑ н ,- - текелерӗ вӑл.

Калаҫнӑ хуш ӑрах сакайне анса, пӗр пулӑштух лавкка  
эр ехё  илсе тухрӗ. Унтап пахчаран симӗс сухан татса кӗчӗ, 
ҫӑкӑр касрӗ, ӗнерхи пиҫнё улмана та лартрӗ сӗтел ҫине.

— ХЗҫантанпа ӗнтӗ, амнкке, санпа путлён калаҫман-  
ни,— кумне сӗтел хушшине тӗксе кӗртнӗ май ӑнлантарчӗ  
Хёлимун. Атя, эппин, пуплешер кӑштах май пур чухне.

Вӑл сарлака тӗплӗ йывӑҫ куркана ҫурри таран эрех  
тултарчӗ, виҫҫӗ-тӑваттӑ сыпсах ӗҫсе ячӗ ӑна, унтан кумне 
те ҫавӑн чухлех ярса пачӗ. Леш ӗн ӗҫӗ нумайччӗ-ха паян. 
Кашкӑр Микулине ҫуна-урапа чылай туса панӑ хыҫҫӑн 
чапӗ таврари ялсене те сарӑлчӗ. Халӗ вӗсенчен те ытларах  
та ытларах киле пуҫларёҫ ун патне ӗҫ памашкӑн. Анчах  
чӑваш сӗтелё ҫине сайра тухакан лавкка эрехне курсан чӑ- 
таймарӗ Ҫтаппан, ӗҫсе пӑхрӗ-пӑхрех. Унтан сӑмах тапратре.

— Эп, мӗн-ха, пит тӗлӗнетӗп-ха санран, кум,— терё  
вӑл.— Мӗнле эс тӳрех ура ҫине тӑтӑн? Аҫтан мул пухса ҫи- 
тертӗн, э?

Ҫын пурнӑҫне хутшӑнма юратман Ҫтаппан ахаль чухне 
ҫапса пӑрахсан та кӑсӑкланас ҫук та-ха ку енӗпе, эрех тӳ- 
рех пуҫа кайрё ҫав, хӑюллантарчӗ ӑна.

Хёлимун аллинчи куркана ҫавӑркаласа ларчӗ-ларчё те:
— Сана тӗрӗснех калам... Пёлегӗн-и, укҫа чӑнах пур 

ман, анчах таса ӗҫре ӗҫлеое илмен эп ӑна,— тесе хучё.
Ҫтаппан тӗлӗнннпе ҫӑварне карса пӑрахрӗ.
— Ара, ҫылӑхран та хӑрамасни? Таса ӗҫре ӗҫлемесӗр  

мул пухни аван мар-ҫке у  ҫапах, кум,— сивлерӗ каярах  
Ҫтаплан.

Хёлвдмун ӑна куҫран чӑрр! пӑхрё.
—  Эх, Ҫтаипан, Ҫтаппан,—  терё вара сассине хытар- 

са .— Манран миҫе ҫул аслӑ эсӗ, иттуш пёр япалана тӑна 
хураймастӑн, амикке. Пуянсем вӗсем хӑйсен мулне хӑйсем  
кӑна ӗҫлесе тунӑ тетнем? Ав, Кашкӑрсем пётӗм яла ҫара-  
таҫҫӗ... Эс те ёҫсӗр лармастӑн, самай ӑста алӑллӑ ҫын. 
Пуйрӑна, патька? Ҫавӑнпа пуянсене ним шеллемесӗр ту с̂- 
тарма ант турӑм. Эп мул пухнӑшӑн ҫылӑх яма атте-туррӑн  
сӑлтав ҫук. Ун пирки мар, урӑххи пирки иккёленеп эп >̂ 
кум. Ху пӗлен, Альтюка апла та капла тесе хӑртса пӗтер- 
нёччё эпир. Халь ак пач йӑнӑшнӑ, нараста ҫын чунне мӑка 
ҫӗҫёпе каста пулса тухать. Тата пёр кӗтӳҫӗ туха пёлмест  
куҫ умёнчен. Мёншённе эс, паллах, чухлаймастӑн... Ат, 
шутлап-шутлап та, тёрёс меслетпе тустарап-ши эп _ ҫав 
пуянсене? Э? Ҫав иккёлентерет темскер юлашки вӑхӑтра. 
Тулёк кала-ха, мёнле топ тумалла ҫак тёнчери тёрёсмар- 
лӑха?

—  Турӑ ҫырлах, мён аташан эс? сехёрленсе ӳкрӗ  
Ҫтаппан,— Ман атте, ав, калать, тёнчере мён пурри — пур
те турӑран, тет. Эппин, нимле тӗрӗсмарлӑх ҫинчен т е с ӑ м а х  
пыма пулта рай масть, тет.

—  Эх, кӑтартасчӗ Хветут пиччене яппун вӑрҫинче мён 
пулнине... «Этем хӑйён телейне хӑй тупать...» М ёнле телей  
пултӑр унта. Хуш аҫҫӗ те пирён пеккисене —  кайса вилсе 
выртатӑн мӗншӗнне, камшӑнне пӗлмесӗрех, Ҫу-ук, Ҫтаппан, 
'пысӑк тӗрёсмарлӑх пур ҫӗр ҫинче, шутсӑр пысӑк тёрёсмар-  
лӑх. Чухӑнсене пур енчен те пырса ҫапакан тӗрӗсмарлӑх!  
Анчах епле пӗтермелле ӑна, э?

Ҫтаппан чӗнмерӗ. Анланчӗ вӑл: «ыттисене ан тӗкӗн, ху 
та лӑикӑ пурӑнӑн» тесе  яланхилле ӑс пани Хӗлимуна та- 
рӑхтарнӑ кӑна пулӗччӗ ҫак самантра. Урӑх сӗнӳ пама вара  
вӑл пёлмест, мӗншӗн т-есен хӑй вӑл ҫа>в йӗркене ҫеҫ ҫирӗп  
пӑхӑнса пурӑнать.

—  И тле-ха,—  сасартӑк ҫиҫсе илчӗ Хёлимун куҫӗ.—  
Тем те килсе тухма пултарать пурнан пурнӑҫра. Енчен эп 
хӑҫан та хӑҫан ялтан тухса каяс-тӑк, эс  сутса яр ман 
ҫурта, юрать-и? Укҫине тӗл пулсан парӑн-и, памасан та 
юрать. Ман пӗр пуҫ та пӗр кут, пурӑикалӑл.

—  Мён кирлё мара пуплешен эс, турӑ ҫырлах,—  алӑ  
сулчё Ҫтанпан,— ҫапла тарла-тарла туса лартрӑн пулать 
те кермен пек кил-ҫуртна, ялтан тухса кайма-и?

—  Эп каяп темерӗм-ха,— хулпуҫҫинчен юлташла ҫапса  
лӑплантарчӗ кумне Хёлимун.—  Тем килсе тухас пулсан  
терӗм ҫеҫ... Ну, атя, ӗҫсе яр-ар ку пулӑштуха, тӗпне хӑварар  
мар.

Анчах Ҫтаппан тек тумлам та сыпма килёшмерё, капла  
та алӑри пуртӑ тӳррён вылянмасран хӑрарӗ.

3

—  Эс чӑнласах калатӑн-и?—  ӗненмерӗ Альтюк.
Аппӑшне ниҫта тёл пулма май килменрен Веня Каш-

кар Микули килнех кайнӑччӗ. Микула ҫемйи ампарсене  
ҫӗнӗ тырӑ валли тасатма пикеннӗччё те, куҫа-куҫӑн са- 
мантлӑха ҫеҫ, Альтюк ҫӳп-ҫапа лупас хыҫӗнчи тислӗк купи 
ҫине кайса пӑрахнӑ чухне кӑна калаҫса илчӗҫ вӗсем.

—  Чӑнах-ҫке, эккей эс ,—  ҫирӗплетрӗ Веня.—  Питӗ кур- 
малла ӑна тет...

—  Эппин, Хёлимун тепре тӗл пуласшӑн-ха манпа,— са- 
вӑнӑҫне пытарайман сасӑпа каларӗ шӑппӑн хӑйне Альтюк. 
Ҫ авӑнтах шӑллӗнчен ыйтрё:— Веня, пысӑк ҫылӑх пулать-и 
канла?!

Ампартан Микула сасси илтёнчӗ:
—  Эй, кин, ӑҫта ҫӗтрӗн эс?! Ш ӑллупа кайрап та пупле- 

шён, таҫта тарас ҫук, шыв курсе кил те хӑвӑртрах ҫуса  
тух кунта пӗтӗмпех!

Ш ухӑш ласа тӑма вӑхӑт ҫук.
—  Каҫпаларах ҫӑл патне анатӑп. Айккинчи хӑвалӑхра  

кӗтсе тӑтӑр мана,—  пӑшӑлтатрӗ вӑл Веняна, хӑй вӑшт ҫе,ҫ 
ҫухалчӗ куҫраи.

«Пӑх-ха, еплерех ҫӑмӑлланса кайнӑ»,— тӗлӗнсе юлчӗ 
шӑллӗ.

Альтюк чӑнах та темиҫе хут ҫӑмӑлрах туйрё хӑйне. Ури  
ҫӗре перӗнмерӗ унӑн шӑллӗ килсе кайнӑранпа, темле йывӑр 
ӗҫе те хӑвӑрт ӑнӑҫтарчӗ вӑл, пӗр-ик ӑстрӑм юрӑ ӗнерлеке-  
лесе те илчӗ шӑппӑн. Ҫакӑ хуняшшӗне те тӗлӗнтерсе пӑ- 
рахрӗ.

—  Алюш, мӗн пулнӑ ҫа-к маткуна? П ӑх-ха, юрлама та 
пӑхать мар-и?—  ыйтрӗ вӑл ывӑлӗнчен.

Л еш ё ним калаймарӗ, «юрлаттармалла-ха ӑна пӗрре»  
тенӗн чышкине чӑмӑртаса илчӗ.

Альтюк вак патне аннӑ чухне хӗвел ҫурри таран вӑрман  
хыҫне пытаннӑччӗ ӗнтӗ. Ҫавӑнпа Хӗлимун кӗтсе тӑмаеть  
пулӗ ку таранчченех тесе  куляна пуҫланӑччӗ вӑл. Кӗтет  
иккен. Альтюк валак патне ҫитсенех кӑххӑмлатса сасӑ пачё 
Хёлимун хӑвалӑхран. Альтюк йӗри-тавра пӑхкаларӗ те, 
никам та ҫуккине курса ӗненсе, витри-мӗнӗпех сасӑ еннелле  
утрӗ.

Чылай айккине пӑрӑнчӗҫ вӗсем, вара калаҫрӗҫ, калаҫ- 
рёҫ... Мӗн ҫинчен-ши —  кам пӗлет. Чӑшӑл ҫулҫӑсемсӗр пуҫ- 
не никам та илтмен-ҫке.

— Мӗнле пурӑнӑпӑр-ха малашне?— ыйтрӗ юлашкин- 
чен Хёлимун.

Альтюк самантрах тӗлӗнмелле ырӑ тӗлӗкрен вӑраннӑ  
пек пулчӗ.

—  Мёнле пурӑнӑпӑр ӗнтӗ,—  терё вара.— Паян сан пата 
килсе турӑ умӗнчс шутсӑр пысӑк ҫылӑх турӑм эпё. Ҫур ҫул  
«ӗлтӑиӑп каҫару ыйтса. Тек курнӑҫмалла мар пирён, Хёли
мун. Ш ӑпамӑртан пурпӗр иртеес ҫук. Ахӑртнех, ҫӳлтн 
аттемӗр ҫапла хушнӑ...

— Ҫук, ҫук, Альтюк, чунӑм, ҫӳлти аттемӗр пирӗн пур- 
нӑҫа веҫех урӑхла тӑвасшӑн пулнӑ, ӗнен. Алюш чунне кёр
се ларнӑ хура шуйттан ҫёнтернӗ те ӑна самантлӑха, ӑт халь  
нксӗмӗр те синкерлӗх тӳсетпёр ҫаншӑн... Пӗлетне, пёрлеш- 
мелле пирӗн. Уйрӑлмалла та санӑн Алюшран, пӗрле йӗр- 
келесе ярӑпӑр пурнӑҫа.

— Мён калаҫан эс, Хёлимун,— аптӑрарӗ Альтюк. 
Венчете тӑнӑ упӑшкаран опле уйрӑлӑн. Хӑҫан та  ̂ пулин 
илтнё-и эсӗ унашкаллине чӑваш хушшинче? Ял халӑхӗ мён 
калӗ?

—  Эппин, ялтан тухса кайӑпӑр. М алтанлӑха пурӑнма-

лӑх укҫа пур мав. Ҫурт-йӗре сутӑп, ак. Пӗлетне, ҫичӗютра  
та хӑрушши ним те ҫук, ялтан кайиччен кӑна шиклентерет  
вӑл. Кайран иртет. Тӗнче аслӑ, ик алла пӗр ӗҫ таҫта га 
тупма пулать... v

—  Ҫу-ук! Хёлимун, ан пӑлхат ман чӗрене пустуях,—  тӑ-  
вӑнса тухакан сасӑпа тархасласа ыйтрӗ Альтюк.— й ӑ п а н а р  
мар пурнӑҫланайман ӗмӗтпе...

Вӑл Хӗлимуна аллинче» сӗртӗнчӗ, вӗҫерё|нсе, ал лаппипе  
кӑкӑрне чёре тӗлӗнчен тытрӗ, шывланнипе пушшех йӑл- 
тӑркжаланнӑ куҫӗпе ӑшшӑн та хурлӑхлӑн пӑхрё качча куҫ- 
ран.

—  Юлашки хут ҫапла тӗл пултӑмӑр, эппин,—  терё те  
пуҫне вӑрт пӑрчӗ, юхса анакан куҫҫульне пытарма ӗлкӗрчӗ  
ҫапла майна.—  Сыв пул, Хӗлимум, чошер арӑм тӗлне пул. 
Пирӗн вара...

Унӑн сасси чётренсе кайрӗ. Вӑл пӑрӑнчӗ те, йывӑҫ вит- 
ресемпе картлӑ кӗвентине йӑтса, шӑнкӑр шыва вӗҫӗмеӗр  
юхтаракан валак патнелле утрӗ хуллен.

Каласса каларӗ те-ха Альтюк ҫаплалла Хӗлимуна, ҫа- 
пах мёнле пурӑнӗ-ха ӳлӗм Каш!кӑрсен килӗнче? М алаш лӑх-  
ри йывӑрлӑхсене кашни утӑмра туя пуҫларӗ вӑл. Курае  
килмест-ҫке Алюша. Апат ҫинӗ чухне сарлака тути сёлеке-  
ленсе кайни ӑша лӗклентерет, арҫыннӑнни пек мар ҫинҫе  
сасси  чуна тарӑхтарать.

Акӑ, каҫхи апат хыҫҫӑн сӗтел ҫинчен чашӑк-тирӗке пуҫ- 
тарчё те Альтюк ҫенӗке тухоа вырӑн сарма тытӑнчӗ. Ҫак  
Алюшпа пӗр утиял айӗвче ҫӗр каҫма тивет-ҫке унӑ.н. Упӑш- 
кин нихӑ-ҫан тасалма пёлмен чӗтренчӗк нӳрӗ алли ӳт-пӗве  
хыпашланине тӳсме тивет. Альтюк пурнӑҫнс сӗмсёррӗн хуҫ- 
са-ватса пӗтернӗ арҫын мӑшкӑлне тӳсме тивет, эппин. 
Кӗҫӗр, ыран, виҫмине... М ӗн ҫӗре кӗриччен! Ҫа1кпа чӑтма- 
лӑх ӑҫтан хал ҫитерён!

С А К К А Р М Ё Ш  С Ы П А К  

1

Кӗтмен-туман ҫӗртен яла Белоцеркоюский епископ кил
се ҫитрӗ. Тӗн ӗҫӗпе ку тӑрӑхри прихутсенче пулнӑ иккен 
вӑл, вара епархие таврӑпиччен Экеҫри чиркӗве мёнле ту- 
нине кёрсе курма шут тытнӑ. Тёрӗссипе, чиркӳ ҫуртне ку- 
паласа пётернёччӗ ӗнтӗ, халӗ унта, Хуралам священнике  
тёрёслосе тӑнипе, сӑрӑ ӑстисем ӗҫлетчӗҫ.

Белоцерковский пирвай хӗрӗпе кӗрӳшӗ патне кӗчӗ, чей

ёҫсе хӑналаннӑ хыҫҫӑн Хуралам священникёпе, хӑйпе ҫӳрс- 
кен икӗ служителвпе тата Петр Никифоровичпа пӗрле чир
ку т у ш  ҫӗре кайрӗ.

Ҫурчӗ ку, йывӑҫран пулин те, тулаш енченех ҫ)'ллӗ, мӑ- 
наҫлӑ курӑнать те, шала кӗрсен вара куҫпуҫ алчӑрасах  
каять. Уйрӑмах тёп иконостас тӗлӗнтерсе пӑрахрӗ Ники
форова. Тӑватӑ хутлӑ вӑл, йывӑҫран шутоӑр ӑста столяр- 
сем туса лартнӑ ӑна, шурӑ тӗспе сӑрланӑ. Йконостасра —  
виҫё алӑк. Вӗсем те пулин илемӗпе йӑлтӑртатса тӑраҫҫӗ. 
Уйрӑмах патша алӑкё текеннине эреш лесе пӗтернӗ. Эрешё- 
сем хушшипе Благовещени, тасаран таса турӑ амӑшӗ, кӗ- 
тессене —  тӑшатӑ евангелист иконӗсене вырнаҫтарнй. А л
тарь умӗнчи икӗ хутлӑ иконостас та, кӗрен тӗспе сӑрланӑ- 
скер, куҫа илӗртет. Клироссене солеяпа тан вырнаҫтарнӑ 
та, юрлакансене ертсе пымашкӑн меллӗ пулмалла.

Чиркове шалтан епле илемлетни епискота килӗшрё.
— Куратӑн-и, Петр, чухлатӑн-и: тёттӗм чӑваш ялӗнче 

мён тери культура хайлавӗсем пулаҫҫӗ, э? Ҫакӑ ҫирёплет- 
мест-им тӗн халӑхшӑн чӑннипех тӑрӑшнине? Эс вара...—  
хӑватлӑ саосипе чиркӗвс янӑратрӗ Белоцерковский, ҫавӑн- 
тах мачча айӗнче ӗҫлекен сӑрӑҫсене мухтаса и л ч ӗ : - Мат- 
тур, ывӑлӑмсем! Турӑ нихӑҫан та манмӗ сирӗн сӑваплӑ  
ӗҫӗре.

—  Эппин, Ваш е преосвященство, турӑ хушвипе тата 
вуншар тенкё хушса памӑр-ши?— вӑлтса каларӗ сӑрӑҫсен-  
чен пӗри.

Анчах Белоцерковский илтмӗше печӗ, хӑйпе пӗрле пынӑ 
ҫынсемпе чиркӳ тӑррине хӑпарса кайрӗ.

— Чансене тӑватӑ хутлӑ вырнаҫтартӑмӑр,— ҫула май 
ӑнлантарса пычӗ Хуралам священшикӗ.— Пурне те Сара-  
товрвн кӳрсе килнӗ. Аялти янрав чанӗсем пӗри —  виҫӗ пӑт 
та вӑтӑр пилӗк кӗренке, иккӗмёшӗ — икӗ пӑт та тӑватӑ кё- 
ренке ҫурӑ, виҫҫӗмӗшё —  пӗр пӑт та виҫӗ кӗренкене яхӑн. 
Вӗсем ҫийӗн хурал чанне вырнаҫтарвӑ, вунҫичӗ пӑт та ҫичё  
кӗренке таять вӑл. Виҫҫӗмӗш хутри ч а в — 'ҫирём пилӗк 
пӑт та вӑтӑр кёренке йывӑрӑш. Чи ҫӳлте мӑн чан, утмӑл  
виҫӗ пӑт та пилӗк кӗренке таять.

—  Эс мана йывӑрӑш ҫинчен мар, вӗсем еплерех янӑра- 
ни ҫинчен! паласа  пар,— пӳлчё епископ.

— Янрас тӗлӗш пе пушшех чаплӑ, пирӗн Хураламри  
чиркӳринчен те хӑватлӑрах,— ӑмсанса каларё священник.

Чиркӳрен таврӑннӑ чухне Белоцерковский Никифоров- 
па хыҫала юлчӗ, вара, сайра хутра пуҫ тайса иртекенсене 
«ӗрес хывма манмасӑр, калаҫа пуҫларӗ:

— М атӑшкӑ Ксеня пирки пӑшӑрханман пулсан, Петр,

пёлсех тар, утам та ярса пусас ҫукчӗ сирен пата,— терё 
вӑл тӳртен.

Никифоров шарламарӗ, пуҫне ҫеҫ «хӑвӑр кӑмӑлӑр» те
нён пӑрса илчӗ.

— Ну-с, хӑвах ш ухӑш ласа пӑх. Мӗншӗн кймйлламалла  
манӑн сана? Питӗ чипер ӳсое ҫитённё хӗре туртса илтӗн. 
Капла тума пултартӑн тейӗпӗр. Д а-с .  Ху вара ӑна, каҫар, 
господи, хресчен хёрарӑмӗн иурнӑҫӗпе пурйнтаратйн. Тавра-  
ри мӗнпур илеме йӑмӑхтармалли чечеке тислӗк купи айне 
персе чикрӗн... Тунмастӑп, пӗр вӑхӑтра эсӗ  суйласа илнӗ 
ҫула шаннӑччӗ эпӗ. Халь, ак, куратӑн-и, мён пулса тухать? 
Аҫта сан «Хыпар» хаҫату? Пӗтрӗ вӑл, пӑнч пӗтрӗ. Чӗмпӗр-  
ти шкул та еплерех тытӑнса тйрӗ-ши? Д а-с .  Ш анӑҫ ҫу.к чй- 
ваш интеллигенцийӗ ӳссе ҫитӗнессе. Ма тесессӗн турӑ ич- 
теллект паман курӑнать чӑваш халйхне. Аман вырйнне 
хурать вӑл ӑна, ҫӗр ӑшӗнче чакаланма хушать. Аманран, 
хӑвах пӗлен, ӑмӑрткайӑк мар, ҫӗлен те пулаяс ҫук... Ну-с, 
юрӗ, ятлаҫмастӑп, ӳкӗтлеместӗп. Усси ҫук. Юлашки хут 
тепӗр ырӑ сёнӳ паратйп. Х ӑвах куратӑн, кёҫех сирӗн ялта 
та чиркӳ уҫатпӑр. Д а-с .  Священнике кама лартассине хал- 
л ӗхе татса паман-ха. Вӑт, атя, хатӗрлен ҫав вырӑна.

Мӗншӗн санш ӑнах ҫине тӑратӑп тетӗн-и? П ёрремӗшён-  
чен, питё пултаруллӑ ҫын кирлӗ ҫӗнӗ прихутра. Ӑв, кӑҫал  
сирён ялта та влаҫа хирӗҫ тӑнӑ-мӗн хресченсем. Ку вӑл 
пире, чиркӳ ҫыннисене, намӑслантаракан хыпар. Эсӗ вара 
пултарм алла халӑха лӑплантарма. Ҫутта кӑларас ӗҫе те 
туса пырӑн. Ара, ӗҫле текех шкулта... Июкӗмёшӗнчен, кёрӳ 
эсӗ  ҫапах та. Хӗрӗмпе иксӗре лайӑхрах пурӑнтарас килет- 
ҫке. Ҫулталӑкра ҫӗр утмӑл-ҫӗр ҫитмӗл тенкӗ тата ӑҫта ӗҫ- 
лесе илӗн?.. Анлантӑн-и? Халь нимён те ан шарла. Ҫнтмеа- 
нине ман вӑхӑт та ҫук тавлаш са-туса тӑмашкӑн. Ш ухӑш  
тытсан, тепӗр икӗ эрнерен хам пата пыр. Хусана, кон- 
систорие, пӗрле кайӑпӑр, унта сана хирӗҫ пулас ҫук.^ Шу- 
хӑш тытмасан, тек эпӗ пёлместӗп те, палламастӑп та 
сана...

Белодерковский, ҫӗр ҫулхи юмана аса илгерекенскер, 
кӗлеткине кура мар вӑрт пӑрӑнчӗ те, кӗрӳшё ҫумра ёлкёр-  
с е  пыни-пыманнине пӑхмасӑр, ярлаттара пачӗ сулмаклӑ  
утӑмпа, часах хӑйпе пӗрле ҫӳрекен ҫынсене хӑваласа ҫит- 
рё. Ҫапла, хӑватлӑ этем вӑл, ӳтчпёвёпе те, вӑй-халӗпе ге, 
кӑадӑлӗпе те хйватлйскер, мур. Никифоров, ав, тем пек тӑ- 
рйшсан та, аран ӗлкӗрсе пырать ун хыҫҫйн. Утймпа ӗлкёр- 
се  пырасси ҫеҫ тесен юрӗччё-ха. Хуняшшёне хирёҫлемелёх  
хйват ҫитереймест пулас вйл. Е хуняшшё урлй хййне Ҫа ' 
пакан пурнйҫа хирёҫ тйраймасть-ши?

Пӳрте кӗне-кбмен Белоцерковский хӑйпе ҫУрекен Я н 
сене ҫула пуҫтарӑнма хушрё. Вӗсем тухсан, кёсйинчен 
укҫа енчӗкё кӑларчӗ те хӗрне аллӑ тенкӗ тыттарчӗ.

—  Папа, ара, ма кун чухлех паратӑн?— тӗлӗнчӗ те, хӗ- 
пӗртерӗ те  Ксеня.— Ку вал ман упӑшкан ҫулталӑк ӗҫ 
укҫи-иҫ.

—  Вара ман, мён, хӗрӗмпе мӑнукӑмсем хӑрса пурӑнни- 
не курса савӑнмалла-и?— куҫ хӗррипе кӗрӳшӗ ҫине пӑхса  
йӗплесе илчӗ Белоцерковский.— Ну, сывӑ пулӑр халлӗхе.  
Турӑ пулӑштӑр сире. Уйрӑмах, Петр, сана... ӑслӑ шухӑш  
тьггмашкӑн.

Ҫапла хырӑмран ҫапнӑ пек ыраттарса хӑварчӗ Б ело
церковский кӗрӳшён чунне. Н име тӑман уын вырӑнне хучӗ- 
ҫке вӑл ӑна, ҫемйине тӑрантарса усрайман ҫын вырӑнне 
хучӗ. Ку кӑна мар, Ксеня та ҫаплах шутламасть-ши?  
Ахальтен епле-ха ҫав териех савӑнса илнӗ пулӗччӗ вӑл 
ашшё панӑ укҫана? Эппин, шанмасть упӑшкине.

Чим, Никифоров тата шанать-ши хӑйие хӑй? Мӗнле  
кӑна тёллев тытманччӗ вӑл, пӗрне те пулин пурнӑҫларӗ-н-  
ха? Ашмарина пулӑшма тытӑннӑччё — усси ӑҫта? Никифо
ров пӗлнӗ тӑрӑх, ҫав тӗпчевҫе тата вуншар учитель май 
килнӗ таран пулӑшнӑ, чӑваш чӗлхин ӑнлантару словарӗ  
вара ҫук-ха. «Хыпар» хаҫата хупни ҫинчен те ахальтен аса 
'илтермерӗ Белоцерш вский. Чӑваш халӑхне хӑтлӑ пурнӑҫ  
туса памалли ҫул-йёре палӑртасшӑнччӗ Никифоров. Ҫук  
пулӗ, влаҫрисем ырлас ҫук унашкал ӗҫе. Ун пек пысӑк  
ӗҫре мар, ялти ҫитӗннӗ халӑха ҫутта кӑларас тӗлӗшпе те 
нимӗнле ҫитӗнӳ тӑваймарӗ. Филимон Крапивинпа Венямин  
Лаптев та, авӑ, пирвай питӗ хӗрӳллӗн пуҫӑнчӗҫ те вёренӗве  
халӗ пач сивёшчӗҫ кӗнекерен... Тепӗр тесен, пичет сӑмахӗн  
ӑслӑлӑхне чӗре патне хума пултарать-ши халӑх? Ав, ҫур- 
'кунне кӑшт ҫеҫ пӑлхава тухмарӗҫ экеҫсем. Ялти пёр пуян 
хуттӑра тухса ларма шут тытнӑшӑнах правительство указне  
хирёҫ тӑра пуҫласан, мёнле йӗрке пултӑр? П уянж уш тач-  
сем те хутла вӗреннипех ҫемҫетмӗҫ кӑмӑлӗсене... Кулленхи  
пурнӑҫ енчен илсен те ӗҫ кӑлараймарӗ Никифоров. Ҫемье- 
ре йыш хушӑнать. Пурте ҫӑкӑр, тумтир ыйтаҫҫӗ. Гимнази' 
пӗтернӗ Ксеньӑн хут пёлмен хресчен херарӑмӗн ӗҫне тума  
тивет-ҫке, тислӗк тасатма, пахчара чакаланма гивет...

«Чим, малаш не те каплах пулсан, тек мана юратӗ-ши  
Ксеня?— вӗлтлетрӗ пуҫра шухӑш, ҫавӑнтах тахҫан Туруш- 
ра хунямӑшё хӗрне вӑрттӑн ӑс панине ӑнсӑртран итлесе 
тӑшг аса килчӗ.—  Ҫапла, ҫамрӑк чухне ҫыв чӑтӑмлӑ, кая
рах кашни вак-тёвек ӑнӑҫсӑрлӑх, ҫитменлӗх тарӑхтарать  
ӑна». Ҫак шухӑш темле сквӗнтерсе-ҫӳҫентерсе ячӗ Никнфо-

рова. Хӑйӗн пурнӑҫне Ксеньӑсӑр пурӑнса ирттереес ҫуках  
вӑл.

Эх анчах ҫав та, хӗсӗнсе пырать пурнӑҫ. Ыран чӑтма 
пулӗ ӑна, виҫмине... Ҫапах ёмӗрӗпе апла пурӑнаймӑп. 
Эппин, ҫул юппинче хӑш еннелле каймаллине суйласа ил- 
меллех. В ӑхӑт ҫитнӗ Никифоровшӑн. Ҫитнӗ вӑхӑт! Анчах  
хӑш еннелле каймалла? Эх, канашласа пӑхасчӗ ҫакнашкал  
самантра ҫывӑх юлташпа!

Тепӗр тесен, чӑнах та май пур-ҫке канашламашкӑн. 
Кузюковпа тёл пулмалла унӑн. Тӳртен, Вӑрмар урлӑ кай- 
сан, пӗр утмӑл-ҫитмӗл ҫухрӑма яхӑм кӑна унта ҫитмеш- 
кён.

Хӑй мӗн шухӑш тытнине мӑшӑрӗнчен пытармарӗ Н и
кифоров, Ксеня хирӗҫлеменнине пӗлсен, лашине кӳршӗсеи- 
нипе пӗрле  улӑха кӑлармарӗ ҫӗрлене, пӳлмене тӑратрс,  
сӗлӗ пачӗ, ирпе вара хӗвел ҫӳл хӗррине кӑтартсаыах инҫе 
ҫула тухеа кайрӗ.

К ахал апачӗ вӑхӑтнелле ҫитрӗ вӑл тусён ялне. Анчах, 
юри тенӗ пекех, Кузюков килӗнче пулмарӗ.

—  К ӗҫех килмеллех вӑл, алай,— лӑплантарчӗ Н икифо
рова кил хуҫи.— Хосана кайрӗ, каҫхи пойӑопа ҫитмелле. 
Эп сана астӑватӑп, атя, хваттерне оҫса парам, кан кӑштах, 
алай...

Кил хуҫи хӑна лашине те хӑех тӑварса тӑратрс выльӑх 
витинчи пӳлмене.

В ӑхӑт иртрӗ те иртрӗ, каҫ та пулса ҫитрс. Кил хуҫи хӑй 
патне илсе кайса пултӑран яшки ҫитерчӗ Никифорова. 
Хырӑм выҫса ҫитнӗрен ҫак типӗ апат та самаях пек туйӑн- 
чӗ. Те ҫавӑнпа, те ырнӑран, тӗлӗрсех кайнӑ каиран К узю 
ков хваттерёнче Никифоров. Ҫӗрле такам хулпуҫҫинчен  
силленипе вӑранса кайрӗ вӑл.

—  Петр, мӗнле килме пӗлтён эс, тусӑм !— илтӗнчё ҫа- 
вӑнтах юлташӗн савӑнӑҫлӑ саоси.

Ыйхӑ самантрах вӗҫсе ҫухалчӗ. К алаҫрёҫ те калаҫрӗҫ  
вара ийӗ юлташ м ӗн тул ҫутӑличченех.

—  П урнӑҫ, чӑнах та, хёсӗнсе пырать,— иӗтӗмлетрӗ  
юлашкинчен Кузюков.— Ш ел, революци ку хутёнче ҫёнте- 
реймерё пулас. Пурпӗр кисретрӗ вӑл, сам аях кисретрё с а 
м одерж авие. Юлашки пӑт-пат реформӑсем те хӑйсем тёл- 
лӗн тухас ҫукчӗ-ха патша аллинчен.

—  Кала-ха, Кӗҫтенттин, малашне мёнле пурӑнӑпӑр  
ӗнтӗ?— хӑйне тахҫантанпах пӑлхантаракан ыйтӑва хускаг-  
рӗ Никифоров. ц х

—  М алаш не-и?— кӑвак куҫне ҫиҫӗм пек йӑлтартаттарса  
илчӗ Константин Дмитриевич.— Ҫитес революцие хатёрле-

нетпӗр. Ун чухне ӗҫхалӑхӗ ҫёнтерессе ҫирӗп шанатӑп эпӗ, 
Петр. Унсӑрӑн... унсӑрӑн пурӑнма та кирлӗ мар.

Темшӗн, Кузюков сасси шанӑҫа ҫухата пуҫланӑ ҫын сас- 
сине аса илтерчӗ Никифорова. Тепӗр тесен, ҫаплах та-и, 
тен. Пулайсан та хӑҫан пулӗ-ха вӑл, тепӗр революци. В ё 
сем кураяс ҫук пулӗ...

—  Камсем хатӗрлӗҫ-ши ӑна, тепӗр революцие?
— Камсем пулччӑр. Большевиксен партийӗ.
—  Пысӑк-и вӑл, большевиксен партийё?
Кузюков тӳрех хуравламарӗ.
— Пӗлетӗн-и, пӑрӑнаҫҫӗ халӗ нумайӑшӗ кӗрешӳрен,—  

тарӑхса та ӳпкелесе каларӗ вара.— Пирӗн хушша ӑнсӑрт- 
ран лекниеем, ҫӗнтерӳ ҫӑм ӑллӑн  килессе шаннӑскерсем, та- 
раҫҫё, тухаҫҫё партирен. Тасалччӑрах! Ун вырӑнне чи ҫи- 
рёпписем, тымарсем юлаҫҫӗ. Тымар чӗрӗ пулсан, йывӑҫӗ те 
вӑй илӗ-ха...

Экеҫе каялла таврӑннӑ чухне ҫул тӑршшёпе тишкерсе пы- 
чӗ Никифоров юлташӗпе калаҫнине. Нимӗнле татӑклӑ пӗтӗм- 
летӳ те тӑваймарӗ вӑл. Пёр япала кӑна паллӑ халӗ ун- 
шӑн: революци вучӗ сӳвсе пырать. Вӑл ҫӗнтереймерё пат
ша самодержавине. Раҫҫейре ҫӗнтерме те пултараймасть-н, 
тен. П атш алӑхӗ Европӑри ҫӗршывсем пек мар ҫав. Ытла  
тӗрлӗ халӑх пурӑнать, пурне те харӑс ҫӗклеймӗн кӗрешӗве. 
Анланулӑхё пӗчӗк тата халӑхӗоёи, уйрӑмах чӑваш пек вак- 
кисен. Ялта хутла пӗлекенсене шутлаеа кӑлармашкӑн алӑ 
пӳрнисем ҫитеҫҫӗ. Экономика тёлёшӗнчен те Раҫҫей вӑл  
ывӑс пысӑкӑш ҫӗр ҫине хӗсӗнсе вырнаҫцӑ ытт.и ҫӗршывсем  
пек мар, ку енӗпе те тӳрех улӑштараймӑн унӑн тытӑмно. 
Тен, патша вӑхӑтӑн-вӑхӑтӑн кӑларса пыра'кан реформӑсе-  
мех аталаннӑ капитализмпа демо(крати ҫулӗ ҫине кӑларӗҫ  
Раҫҫее? Пурнӑҫ вӑл хӑнӗнне пурпӗр ыйтать, патша-и, пре- 
зидент-и —  пӗрех шута илме тивет вёсен вӑхӑт улшӑнӑвӗ-  
сене... Чӑваш халӑхё тесен, унӑн та ҫулӗ ыттисемпе пӗрлех  
пулмалла-тӑр. Чӑн та, ҫутта кӑлармаллах ӑна, наци куль- 
турине ҫӗклесе, ун урлӑ улӑш тармалла халӑхра ҫаплах-ха  
тӗл пулакан ырӑ мар йӑла-йӗркене. Анчах ку вӑл, Белоцер
ковский калашле, тахҫан ӳлӗмрен пурнӑҫланма пултаракан  
япала. Халлӗхе вара халӑха темле урӑхла майпа лӑплан- 
тармалла, йёркене кӗртмелле? Тен, хуняшшё тӗрӗс тӑвать 
ҫын чунне тӗн урлӑ витӗм кӳрсе? Урӑхран ҫук та пулас  
ҫын чун-чӗрине хӑватлӑн витерекен вӑй. Акӑ, Кузюков  
большевиксен партине ҫав-ҫавах шанать те ҫав вӑхӑтрах  
хӑех калать: революцирн ӑнӑҫсӑрлӑх хыҫҫӑн нумайӑшё кӗ- 
решӳрен айккинелле пӑрӑнма тытӑннӑ. Эппин, вёсем те 
шанмаҫҫӗ Раҫҫейре ӑнӑҫлӑ революци пулма пулгарасса...

. . .Лаша усрав вйрманёпе масар хушшинчен тухрё ёнтё. 
Ч асах  Экеҫ курӑнса кайрё. Ҫакӑнта пурйнать Никифоров  
ҫемйи. Ҫакӑнта пурӑнаҫҫӗ унйи хула садне  илем кӳме 
пӳрнӗ арӑмӗпе вырӑс интеллигенчӗсенни пекех нумай вӗ- 
ренме пултаракан ӑслӑ ачисем, чӑн-чӑн хура хресчен  
хӗрарӑм ӗпе ачисем пек пурйиаҫҫӗ. Вёсен 'пурнйҫне май пур 
ҫӗртех лайӑхлатм асӑр  ййийшмасть-ши Никифоров? Унйн 
таса ӗмёчёсемпе тӗллевӗсем пурнӑҫа кӗрейменшӗн хйй ҫеҫ  
мар, пӗтӗм ҫемье нуша курать-ҫке...

Таҫта аякра, ҫӗрпе пӗлӗт пёрлешнӗ ҫӗрте, тӗрӗсрех хура  
вйрман хӳмчше уйрйлса тйнй ҫӗрте, ҫумйр пӗлӗчӗ хй- 
парать. Инҫетре-ха вйл, ҫапах, каҫ енне сасй час ййм- 
манран-ши, аслати кӗрлени хйлхана кёрет. Ҫук, аслати  
кӗрлемест, Белоцерковокий калать пек хулӑн сассипе:  
«...шухйш тытсан, тепёр ик эрнерен хам пата пыр. Ш ухӑш  
тытмасан, тек эпӗ пӗлместӗп те, палламастйп та сана...»

Икӗ эрне мар ӗнтӗ, эрне ҫурй кйна юлчӗ. Тен, ҫавнаш-  
кал иккӗленкелесех ирттерсе ярӗччӗ-и вйхйта Никифоров, 
анчах ҫав эрне ҫурй хушшинче Экеҫре сасартйк асар-писер  
япаласем пулса иртрӗҫ те, йна татйклй шухйш тытма хис- 
тесе ҫитерчӗҫ-ҫитерчӗҫех. Вара вйл хуньйшӗ патне тухса  
кайрё. Нумай кун иртрӗ-и ун хьгҫҫйн, сахал-и — Экеҫе свя
щенник санне илсе таврйнчӗ вйл...

Унччен вара а«й мён пулса иртрӗ Экеҫре...

2

Алюша ирёксӗр качча тухма тивни ҫинчен Хёлимуна  
каласа парсан, пурйнма та ҫймйлрах пулӗ тесеччӗ Альтюк. 
Ҫапли ҫаплах-ха, чи юратнй ҫын каҫарни чйнах та мййран  
ҫакса янй чула илсе пйрахнйнах туййнчӗ. Анчах ун вырӑнне  
тепёр инкек тупйнчӗ-ҫке. Пурнйҫ пур енчен те  хӗссе лап- 
чйт.ма тытйннйн туййнчӗ халӗ Альтюка. Вилес пек ӗҫлесен  
те юрама май ҫук хуняшшӗне, ялан ‘МЙрйлтатса ҫӳрекен  
хунямйшне пач курас килми пулса ҫитрё. Упйшки тесен, 
темле пакйҫ япаларан та ытларах йӗрӗнтерекен пулчӗ вйл. 
Унпа вара пӗрле пурйнмалла-ҫке, пӗр хуҫалйхра юнашар  
тӑрса ёҫлемелле, пёр чашйкран апат ҫимелле. Ҫав пӗтӗм 
телее татса чӗр-ҫылам мйшкйл кйтартнй ҫынпа арлй-арйм-  
лй пурйнса ирттермелле ӗмӗре!.. Ку ҫеҫ-и, Каш'кйрсен 
урамалла мйнкймйллйн пйхса ларакан пӳрчӗ те, ун умёнчи 
самйр ампарӗ те, нихҫан тйранайми упшур выльйх-чёрлёхё  
те, кашкйр пек усал йытти те — пурте, пурте йӗрёнтереҫҫё,  
тарйхтараҫҫё халё Альтюка. Эй, турйҫйм! Мӗншӗн ҫавнаш-  
кал шӑпа патйн эсӗ?

Иккӗмӗш хут хӑвалӑхра тӗл пулнӑ хыҫҫӑн-ха Альтюк  
каллех шыв ӑсма анатчӗ, Хёлимун вара лаша шӑварса тав- 
рӑнатчӗ. Темшӗн-ҫке кунта килнӗ ӑна шӑварма... Тӗл пул- 
чӗҫ те  Хёлимунпа Альтюк иртеймерӗҫ ик-виҫӗ сӑм ах  та  
■пулин калаҫса илмесӗр.

—  Мӗнле пурӑнан-ха, Альтюк?—  шутсӑр хӗрхенсе ыйт- 
рӗ Хёлимун.

—  П урӑнатӑп-ха хуллен,— питне пӑрса, кӑвакарнӑ вы- 
рӑна пытарма тӑрӑшрӗ Альтюк. Ҫӗрле упӑшки енне ҫурӑм- 
па выртма тытӑннӑранпа кашни кун патак ҫиет халь вӑл.

—  Альтюк,—  шӑппӑн та ҫирӗппӗн каларӗ Х ӗлимун,— 
лӗркун хӑвалӑхра калаҫнине манмарӑн-и? Ак урхамахӑм  
мавӑн, ӑна ҫитекенки Экеҫре мар, таврари ялсевче ҫук  
урӑх. Ларар та каяр тухса ҫут тӗнчене. Сурар пӑшӑлти  
•пӑтти ҫине...

—  Ҫук, ҫук, мӗн эсӗ,—  хӑйӗнчен хӑй хӑраса хирӗҫлерӗ  
Альтюк.— Хама кӑна мар, атте-аннене, ратне-тӑвана, пӗтӗм  
яла ҫылӑха тсӗртӗп капла. Ҫук, калаҫар мар урӑх кун 
иирки...

Вӑл каччӑран ытла васкасах пӑрӑнчӗ. Турӑ ҫырлахтӑр, 
епле илӗртеҫҫӗ, чӗнеҫҫӗ унӑн сӑмахёсем! Капла чуна та, 
ӑопуҫа та ним мар ҫухатӑн!

Хӗлимунӑн та чӗри вырӑнта мар ёнтё Альтюк хӑйӗн  
инкеклӗ вӑрттӑнлӑхне пӗлтернӗренпе. Тӗнче хёсёкленчӗ ун> 
шӑн. Такама тавӑрас, урнӑ йытӑ пек тытса туллас килчӗ 
унӑн ӑнман пурнӑҫшӑн. Анчах кама? Кашкӑрсене-и? Халь  
ӗнтӗ йӗркеленсе кайӗ-и ун хыҫҫӑн пурӑнӑҫ? Е Альтюк кун- 
ҫулӗ лайӑхланӗ-и? Унччен пит аван пӗлетчӗ Хёлимун хӑй 
вӑрҫа кайса нушаланнишӗн кама тавӑрмаллине. У.н чухне  
тавӑрса ӗлкёреймерӗ. Хӑйне сутнӑ тесе шутланӑ Альтюка 
та тавӑрас тенӗччӗ. Вӑл айӑплӑ та мар иккен. Халь ав еп- 
лерех пулса тухать. Кашкӑрсене тавӑрни Альтюк ӑраскал-  
не пуҫӗпех тартни те пулма пултарать. Альтюкне хӑйне  
тавӑрма мар, шеллемелле... Ҫапах такама аркатас, ҫапса  
ватас, лапчӑтас килет Хӗлимунӑн. Эх, мёншён вёренмен- 
ши вӑл! Тен, ӑнланса ҫитнӗ пулӗччӗ пурнӑҫа. Ав, пӗлтӗр  
яла Кузюков текенокер килсе кайнӑччӗ, Епле уҫҫӑн калч- 
ҫатчӗ. Пурте паллӑ уншӑн, кашни пулӑм хӑй пӗлтерӗшлӗ.  
Шел, нумай пурӑнмарӗ Экеҫре. Тата Хӗлимун унӑн канаш- 
не итлемерё, пит туслӑ ҫыхӑну тытаймарӗ кёнекепе. Ара, 
ялти учитель вулама параканнисем ҫырлахтармарӗҫ ӑна, 
Кузюков хӑварнӑ хутсене вара питех ӑнланса ҫитеймерӗ  
ахӑр. Ниҫта чикме аптӑранӑн, Хуралам пасарёвче пёр 
кётесе пӑрахса хӑварчӗ вӗсене пӗррехинче. Ҫунтарса ямал- 
лаччӗ-и те, шеллерӗ. Тен, кама та пулин усӑ парӗ терӗ.

Ҫигменнине, вулас шухӑш кӗмелӗх те ерҫӳ ҫукчӗ. Ҫурт  
лартассипе ҫыхланни пӗтӗм пушӑ вӑхӑта ҫӑтса пычӗ...

Ҫапла, кунран-кун ытларах шухӑшлаттарать пурнӑҫ. 
Х алӗ те, авӑ, каҫ сӗмӗнче Пикмӑрса патне утать Хӗлимун, 
леш ӗ мӗншӗн чӗнни те паллӑ-ха, виҫҫёмёш хут «сунара»  
йыхӑрать ёнтӗ вӑл. Нимӗн те калаймӑн, ёҫӗ тупӑшлӑ: 
лккӗ кӑна кайса килчӗ унта Хёлимун, ҫапах, ав, халӗ ҫурт 
лартма та ним мар пултарать. Ҫ апах иккӗмӗш «сунар-> 
хыҫҫӑн лӑпкӑ пурӑнаймарӗ ӗнтӗ вӑл. Темшӗн-ҫке куҫ умне  
час-часах 'купца лашиеене кӗтекен ҫамрӑк тухать. Е, ҫинҫе  
мӑйне тӑсса, ҫунасш ӑнах мар кӑвайта мекёрлене-мекӗрле-  
не вӗрет вӑл, е, карланкӑ мӑкӑльне вылянтарса, Хӗлимун  
яреа панӑ каҫунккӑна ӗҫет... М ёнле пурӑнать-ши халӗ ҫав 
ача, ӑҫта-ши вӑл?.. Тепёр тесен, юлашки кунсенче темле  
ют ача шӑпинчен ытларах шухӑшлаттараканни те пӑра- 
лать Хёлимун пуҫне. Х алӗ  те, авӑ, Пикмӑрсасем патне ҫыв- 
харнӑ май, леш кӗтӳҫ сӑнӗ хӑй тӗллӗнех таҫта кайса ҫу- 
халчӗ. Ун вырӑнне урӑх шухӑш, кирлӗрех, хӑватлӑрах, ҫи- 
вӗчрех шухӑш йӑшӑл та йӑшӑл турӗ пуҫра.

Пикмӑрсасен картишне кӗнӗ-кӗмен Хӗлвмун Сӑпание  
тӗл пулчӗ. Юлашки вӑхатра, темшӗн-ҫке, ялан ҫапла. Анчах  
савӑнтарм аҫҫӗ халӗ Хӗлимуна ҫавнашкал тӗлпулусем,  
тем айӑпа кӗнӗ чухнехи пек, аванмарлантараҫҫӗ кӑна. 
МӗН'Ҫке-ха, ш ӳтлесерех кӑна пулин те, вӑл Сӑпанипе ҫура-  
ҫас евӗр калаҫса пӑхнӑччӗ, парне те пачӗ. Халь ак, Альтю
ка тарӑхни-кӳренни иртсе кайсан, Сӑпанипе чаплӑ ҫемье  
йӗркелес шухӑш та ирхи тӗтре пек сирёлчӗ. Ҫук, хӗрне  
тиркенӗрен мар. Тахҫан шыва кӗнё чухне пулса иртни ӑн- 
сӑртран аса килнӗ чухне куҫ умне пӗр хӗрарӑм кӗлетки  
ҫеҫ  тухса тӑма тытӑннӑран. Сӑпанирен пӗчёкрех ҫав хӗр- 
арӑм, ҫинҫерех, анчах пиҫӗ те шутсӑр илӗртӳллӗскер. Чу- 
нӗпе вара —  пӗлет Хёлимун —  мӗскӗн вӑл халӗ, шутсӑр  
мӗскён. Юри пуйса, юр,и авланса ҫавна тавӑрмалла-и?..

— М ёнле пурнан, Хёлимун?— кӑкӑртан тухакан'кӑлтӑр  
сасӑпа ӑшшӑн-ӑшшӑн сывлӑх сунчӗ Сӑпани..

—  Пурӑпатӑп-ха ҫаплалла,—  куҫне тартрӗ каччӑ.
Чирлемерӗн пуль те, Хёлимун?— чунран пӑшӑрханса

ыйтрӗ хӗр.
—  Ч ирлем е»  те-ха...— текелесе хӑвӑртрах иртсе кайрӗ 

Хёлимун.
Сӑпани тути чӗтренсе илчӗ. Ҫ апах пуҫне каҫӑртрӗ вӑл, 

йӑрӑс пӳллӗскер, ярӑнарах илемлӗ уттипе урама тухрё.  
Ахӑрт.нех, вӑййа канрё. Пӗр вӑхӑтра вӑл Хёлимун хӑйсем  
патне пынӑ каҫсенче унта ҫӳреместчӗ. Халь, ав, кайрё...

Пикмӑрса, лаша витинче уҫӑ алӑк умӗнче тем аппала-

наканскер, хӗрёпе Хӗлимун сӑмахланине ӗҫне пӑрахсах  
тӑнласа тӑчӗ, Сӑпани тухса кайсан, ура айӗнче выртакан 
кивӗ йӗнерчӗке вӑйпа тапса ячӗ кётеселле, кӑшт тӑхтасан, 
юлташӗ патне тухрӗ.

Эх-ха-ха-ай! хаш сывларӗ вӑл. — 11ӗве кӗчӗ-ҫке 
хӗрӗм. Сисмерӗм те — ҫитӗнсе ҫитрӗ.— Качча тӗсесе пӑхса  
илчӗ те хушса хучӗ:— Кама пӳрӗ ӗнтӗ телей. Пӗртен-пӗр  
хӗрӗме ыр пурнӑҫ туса параосишён ним те шеллемёттӗм  
эпӗ...— Ҫавӑнтах сӑмахне пӑрчӗ.— Ну, васкар, Хёлимун. 
Веня пире ял пуҫӗнче, Ешлек ҫырминче, утсемпе кӗтет.

Тӳррипе каласан, Ешлек ҫырмине анма та, «сунара»  
кайма та Хӗлимунӑн паян чун туртмарё. Анчах мӗи тӑвӑн, 
ыттисемпе пёр лава кӳлӗннӗскер, халь тин пӑрӑнса юлай- 
мӑн.

Хёлимун шухӑшне пёлнё пекех, тепёртакран, Ешлек  
ҫырмине ҫитсен, Пикмӑрса Веняпа иккёшне те лӑплантарнӑ  
пекрех каласа хучё:

— Ну, ачасем, кӗҫӗр кайса килер те, ыран-тепёр кун ял 
халӑхӗ утта тухас пек калаҫать. Эппин, вӑхӑтлӑха «суна
ра» ҫӳреме чарӑнӑпӑр. Утӑҫире халӑхран юлма юрамасть.

Кӳршё ял чикквпе Кӗтмел хӗррине анчёҫ те ҫыранпа 
сулахаялла юрттарчёҫ. Хёлимун куҫӗ умне — мён пулнӑ 
|ҫак паян!— каллех купца кӗтӳҫӗ тухса тӑчӗ. Мӗн турёҫ  
ӗнтӗ мӗскӗне? Хӗнесе вӗлерчӗҫ-и? Хупса хучӗҫ-и? Е таҫта 
тухса тарнӑ вӑл? Ҫук, Пикмӑрса пуянсен лашисене кӑна 
вӑрлатпӑр тет те, такама та инкек кӳреҫҫё вёсем. Тата ют 
кӗтӳре ҫӳрекен ӑйӑр пуянӑн е чухӑнрах хресченӗн пулнине 
кашнинчех ӑҫтан пӗлсе пӗтерӗн? Пархатарлӑ ёҫ мар ку 
«сувар», ахальтен-'им халӑх лаша вӑррине кирек кама та 
кураймасть. Веняна явӑҫтарчӗ-ха тата Хёлимун. Альтюк 
шӑллё тесе, ырӑ тӑвасшӑнччӗ те, темле ҫав...

Кашкӑр Микули арманӗ патӗнчен ирте пуҫланӑччӗ, са- 
сартӑк арман пӳртӗнче такам тӑвӑнса кӑшкӑрни хӑлхана  
кӗчӗ. Тӑпах чарчё Хёлимун утне. Ш утсӑр палланӑ сасӑ пек 
туйӑнчӗ ҫав сасӑ. Хӗрарӑм сасси. Х ӑруш лӑхёпе чуна вите- 
рекен сасӑ. Ана Веня та илтнӗ пулас, вӑл Хёлимунпа юна- 
шар пырса чарӑнчё. Пӳртре хӗрарӑм тепре ҫухӑрса ячё. Ун 
хыҫҫӑн пӗр касӑ ҫинҫе саслӑ арҫын кӑшкӑрашни, темокер 
нӑчлатни-кӳплетни илтӗнчӗ те шӑлламчӗ.

— Anna сасои,— хӑйӑлтатса пӑш ӑлтатрӗ Веня,— Ар- 
ҫынни — кӗҫӗн Кашкӑрӗ... Алюшӗ.

Вӗсем патне Пикмӑрса, мала 'кайнӑскер, ҫаврӑнса  
Ҫитрӗ.  ̂ . _

— Эсир мён,— тарӑхса чашкӑрчӗ вӑл,— ҫул инҫе кёҫер 
пирӗн, мӗн ҫӑвӑрлаеа тӑратӑр кунта?

— М ан аппана... йыс... Кашкӑр Алюшӗ хӗнет унта,— 
пӳрт еннелле пуҫне сулчӗ пӑшӑрханса ӳкнӗ Веня.

Хёлимун пӗрре пӳрт енне, тепре Веня ҫине пӑхса илче 
те ут ҫинчен сиксе анчӗ, арман патнелле васкарё. Пикмӑр-  
са пӗррех хӗстерчӗ ӑйӑрне ура кӗлисемпе. Л еш ӗ чӗвен тӑчё 
те пӗр-иккё тапсах Хёлимун умне ҫитсе ҫула пӳлчӗ.

—  Эс мӗн, ухм аха  ертён-им?— тарӑхмаллипех тарӑхрё  
Пикмӑрса.— Ҫӳпҫипе хупӑлчи ш акӑртатаҫҫӗ, сан мён ӗҫ 
пур вёсен хушшинче?

—  Ара... Веня ав... Ун аппӑшӗ,— ним калама аптрарё  
Хёлимун, ют арӑм хутне кёни чӑнах та аван мар иккенне  
ӑнланса.

— Веня аппӑшӗ мар текех Альтюк, Кашкӑр Алюшӗн  
арӑ;мӗ вӑл. Ун халь хӑйӗн пурнӑҫӗ, хӑйӗн ҫемйи. Эпир 
вара, капла ача-пӑчалла лӑпӑртатса ҫӳресен, кёҫӗр, пёлет- 
не, мӗн чухлӗ укҫа ҫухататпӑр? Тата мӗн шуйттанӗшён ҫын 
куҫё тӗлне пулмалла пирён?

Хёлимун шӑлне ш атӑртаттарса илчӗ. Ҫ апах мён тӑвӑн? 
Ют ҫемье пурнӑҫне хутшӑнни аван мар. Тата, чӑнах та, 
ҫын куҫӗ тӗлне лекмелли ҫынсем мар вёсем ҫак самаптра...

Унӑн юмахри ур хам ах пек учӗ пӗр пӑркаланмасӑр пы
рать Пикмӑрса ӑйӑрӗ хыҫҫӑн. Анчах ур хам ах хуҫин шухӑ-  
шӗ Пикмӑрсаран аякра. Арман пӳртӗнчи сасӑсем  Хёлимун  
хӑлхинчен туха пӗлмеҫҫӗ, чӗрене хӗсеҫҫӗ. Чӑнах Альтюк  
пулчӗ-ши унта? Ара, мӗн иккӗленмелли^ ун сассиче ҫӗршер  
сасӑ  хушшинче уйӑрса илме пулать. Ҫапах, тен, вӑл та 
мар? Те и, ахалех ҫунтарать Хёлимун хӑйне? Ҫук, урӑх  
камсем пулма пултарччӑр Кашкӑр Микули арманён пӳр- 
тӗнче. Микулипе арӑмӗ тес, вӗсем пач урӑх саспа ӗрлеш-  
мелле. Микули мӗкёрсе ярсан, пӳрт тӑррийӗ лаштӑр кӑна 
ишӗлсе анӗ...

Хёлимун нумаях пулмасть ут шӑварса таврӑннӑ чухне 
Альтюкпа тӗл пулнине аса илчӗ. Пуҫне пӑра-пӑра калаҫрё  
ун чух Альтюк, ҫапах сулахай куҫӗ  тавра ӳчё йӑлтах кӑва- 
карса кайнине пытараймарӗ... Ых-х! Ҫав ӑҫтиҫукран патак  
ҫи се  пурӑнма тивет-ҫке Альтюкӑн. Хӗлимуна телей парса, 
хӑй те телейлӗ пулма пӳрнӗ калама ҫук ырӑ кӑмӑллӑ  
хӗрарӑ!мӑн!

Хёлимун утне чарчӗ те Веняна кӗтсе^ илчӗ.
— Ч ӑнах Альтюк сасси пулчё-и паҫӑр?— ыйтрӗ вӑл:
— Ч ӑнах ӗнтӗ,— кулянса ҫирӗплетрӗ Веня —  Кашкӑр-  

сем вёсем ҫӗр выртсах утӑ ҫулаҫҫӗ. Ҫавӑипа арман пӳртне 
йёркене кӗртме янӑ, тем, аппапа ҫав... сысна темелле йыс- 
нана. Л еш ё май пур чухне аппана хёнесе чунне кантарать  
ёнтё. Килёнче ашшӗ хуҫа та вёсен, пёччен чух Алюш хӑйне

ҫапла арҫын пек час-часах кӑтарткалать... «паттӑрлӑхне».
Хёлимун итлесе те пӗтермерӗ Веня каланине, пӗррех! 

туртрӗ те йӗвенне, урхам ахӗ ӑна самантрах Пикмӑрса пат
не вӗҫтерсе ҫитерчӗ.

—  Пикмӑрса, эп пыраймастӑп сирӗнпе!— татӑклӑн  
лӗлтерчӗ Х ӗлиму» утамана.

—  Мён... Мён аташан э*с?— тарӑхрӗ Пикмӑрса.— Кёҫӗр-  
хи пайтана алӑран вӗҫертесшӗн-и?

— Эп пыраймастӑп!— пат татрӗ Хёлимун, утне ҫавӑрчӗ  
те сиккипе ячӗ каялла.

Самаях инҫе кайма ӗлкӗрнӗ иккен вёсем, ҫил пек ыткӑ- 
пакан урхамах та тепӗр ҫур сехет ытларахран кӑна вӗҫтер- 
се ҫитрё арман патне. Хёлимун сиксе мар, вӗҫсе анчӗ ут 
ҫинчен, виҫҫӗ-тӑваттӑ тапса сиксех пӳрт патне вирхӗнсе  
ҫитрӗ, сывлӑш ҫавӑрса илмесӗрех алӑк хӑлӑпӗнчен туртрӗ. 
Ш алтан питӗрмен те июкен. Самантлӑха кӑна иккӗленсе  
тӑчӗ Хёлимун, алӑк урат,и урлӑ ярса пусрӗ.

— Пур-и хуҫисем?— ыйтрӗ вӑл, шалта ҫав тери шӑп 
пулнипе аптӑраса.

Никам та сасӑ памарӗ. Хёлимун шӑрпӑк ҫугрӗ. Ак тэ- 
маша! Пӳртре сӗтел-пукава йӑлт асар-писер тӳнтерсе пӗ- 
тернӗ. Ҫитменнине, пӗр чӗрӗ чун курӑнмасть.

Каччӑ чӗрй ырӑ мара сиснӗн канӑҫсӑррӑн тапа пуҫла- 
рӗ. Хӑй те сехӗрленчӗ-пӑшӑрханчӗ вӑл. Чӑнах, мӗн пулса  
иртнӗ кунта?

Хёлимун тула чупса тухрӗ, ун-кун пӑхкаларӗ, никама 
та курмарӗ катӑк уйӑх ҫутинче, аптӑранӑ енне арман пё- 
вин пӗренисем тӑрӑх чупрӗ. Чим! Пӗве ҫумӗнчех тем шурри  
пӗр курӑнать те пӗр ҫухалать... Хёлимун чарӑнчӗ, шурӑ  
япала тепре курӑнсан, ӑна ҫатӑрласа тытрӗ. Пир иккен ку. 
Йьгвӑррӑн ҫӗкленчӗ вӑл... Турӑ ҫырлах! Хӗрарӑм выртать 
кунта... Альтюк! Хёлимун куҫӗ хуралса килчӗ, пуҫӗ ҫаврӑн-  
нине туйрё вӑл, ҫавӑнпа кӑшт ҫеҫ ҫаврӑнса ӳкмерё йӗпе 
пӗрене ҫинчен, ҫапах тытӑнса юлчӗ, ёнтӗ сивӗнсе кайнӑ Аль
тюка йӑтса кӑларса, кӑкӑрӗ ҫумве тытрӗ, ҫыран хӗррине  
илсе тухрӗ. Мӗв-ши ку ? Усал тӗлӗк-ши? Шуйттан алхасса  
пӑтраштарни-ши?

Ним тӑва пӗлмен Хӗлимун хӗрарӑм кӗлеткине аллипе  
хыпашласа тухрӗ. Ҫынах. Альтюках. Кӗпи темиҫе тӗлтен 
ҫурӑлнӑ. Чим, пичӗ... Хёлимун шӑрпӑк ҫутса пӑхрӗ. Пичӗ 
кӑн-кӑвак Альтюкӑн! Пуҫне те ҫапса шӑтарнӑ пек туйӑ-  
нать. Ҫапла, шӑтарнӑ. Шыв юна кӗвелме паман та, пурпӗр  
палӑрать суран... Ҫаплах вӗлерчӗҫ-ши вара сана, Альтюк, е 
эс  хӑвах?.. Хӳтӗлеймерӗ, эппив, Хёлимун хӑйён пӗртен-пӗр  
юратнӑ ҫыннине, вӑрҫӑран таврӑнсанах йӑнӑш ҫул ҫине

тӑрса, ӑна пулӑш ас вырӑнне хӗн 'кӑтартрӗ. Халё те, унӑн  
аеапне илтсе тӑркач, пайта тума васкарӗ таҫта. Ҫӑлма  
пултарнӑ ҫӗртех! Ёмӗр каҫарми айӑп санра, Хӗлимуи, ӗмӗр  
каҫарми ҫылӑх!.. Ах, Альтюк, мӗнтпӗн ҫапла пулса тух-  
рё-ши!!!

Хёлимун пуҫне-усрӗ те ҫаплах хытса ларчӗ тейӗн. Вӗри  
куҫҫуль кӑна пӗҫҫе шӑлавар витӗр ҫунтарчӗ.

Чылай ларчӗ-и вӑл ҫапла, сахал-и  —  лаша ури сасси  
илтӗнсе кайрӗ. Веня иккен.,

— Хёлимун, мён эс...— чупса пычё вӑл аслӑ юлташӗ  
патне. Пычӗ те хытсах кайрӗ:—  Альтюк?!

...Ҫапла, Альтюках. Килти ӗҫсене пётерсен, хуняшшӗ  
Алюшпа иккёшне каҫа пӑхмасӑр хӑваласа ячӗ армана.

— Ы ранах тухатпӑр утӑ ҫулма. Кӑнтӑрла пӳрте тирпей- 
лесе  аппаланма ерҫӳ ҫук, 'кайса хатӗрлӗр мӗн кнрлине ха- 
лех, тирпей кӗртёр, ҫӗр вӑрӑм,—  хушрӗ вӑл.

Арман пӳртне ҫитсен, кун каҫа ӗҫленипе ырса хытнӑ 
шӑмшака ватса тепре пикенчӗ ӗҫе Альтюк. Ку вӑхӑтра  
тырӑ авӑртакан ҫукран халӑх  ҫӳремен те, пур япалана та  
тусай пуеса ,илнӗ. Урай ҫурё Альтюк, сӗтел-пукана, стен а- 
семпе маччана та тасатрӗ. Алюш, кутнёк сакки ҫинче чӗ- 
лӗм паклаттарса лараканскер, урлӑ выртана тӑрӑх ҫавӑр-  
са хум арӗ ҫак вӑхӑтра. Самаях тӗттӗмленсен ҫеҫ чӑтӑм- 
сӑррӑн кӑшкӑреа пӑрахрӗ:

— Ну, ҫитӗ сана муталанса! Ҫывӑрма вӑхӑт. Вырӑн  
cap!

Альтюк вырӑн сарчӗ те ҫӑвӑнса тасалчӗ, вара хӑй, кил- 
тен йӑтса килнӗ кивӗ кёрӗке сарса, паҫӑр Алюш каннгё 
кутнӗк сакки ҫине выртрӗ.

— Эс тата мён? Кил кунта! Халь те хӑҫантанпа  
ӗнтё...—  тарӑхрё упӑшки.

— Алюш, ху пӗлен, тул ҫутӑлнӑранпах ӗҫлерём паян, 
шутсӑр ывӑнтӑм, пӗтӗм шӑмшак ыратать,—  йӑлӑнчё Аль
тюк.

Кӗҫӗр Алюшиа ҫуммӑн пач выртас килмерӗ унӑн. 
Аҫтан-ха выртас килтӗр! Куҫ умӗнче пӗр ҫынна кӑна ку- 
рать Альтюк юлашки кунсенче.

— А-э-э, апла-ха эс?!— тулхӑрса ячӗ Алюш. Вӑл тӑчӗ 
те, тӗттӗмре пукана тӳнтерсе, арӑмӗ патне таплаттарса  
пычӗ.—  Пӗлетпӗр сан ш ӑмму-шакку мӗншӗн ыратнине! 
Пёлетпӗр кама курсан ыратма пӑрахшине. Мён, никам та 
ним те пӗлмест терӗн-и? Уй куҫлӑ... Ҫу-ук, упӑшку пур сан.

— Мён аташан эс, Алюш...
— Мӗн аташан-и? Эс манран мӗншӗн сивённине туй- 

масть терён-им, кӗрт ами! Тӑр, атя манпа!

— АлюШ...
— Мён... Алюш?! Эп ҫав Хӗлимупа счас ҫапса кӑлара- 

тӑп пуҫунтан,—  терӗ те Алюш пёррех кӳплеттерчӗ чӑмӑрӗ- 
пе арӑмне. Таҫтан вартан хытах лекрӗ те, тӳсӗмлӗ Альтюк  
та чӑтаймарӗ, ахлатса ячӗ.

—  Мӗн ахлатан? Атя хӑвӑртрах вырӑн ҫине!— кӑшкӑр- 
чӗ Алюш.

—  Ҫук, Алюш, пымастӑп! Пултараймастӑп паян,—  та- 
тӑклӑн каларӗ Альтюк.

—  Пымастӑ-ӑн?!
Алюш арӑмӗ ҫине сиксе ӳкрӗ, ӑна урайне сӗтӗрсе ан- 

тарчӗ... Чӑнах та ывӑнвӑ Альтюк, анчах ирсӗр упӑшкине  
хирӗҫ тӑмалӑх вӑй тупӑнчӗ унӑн, яланах тупӑнӗ. Парӑнма-  
рё вӑл. Урса кайнӑ Алюш вара ӑҫтан 'килчӗ ҫавӑнтан тӳпе- 
ле пуҫларӗ ӑна, ҫӳҫӗнчен ҫатӑрласа тытса, пуҫне ҫӗкле-ҫӗк-  
ле ҫапрӗ урайне. Тӑвӑнса кӑшкӑрса ячӗ Альтюк, ахлатрс,  
тӑнпе ҫухатрӗ...

Тйна кӗрсен, вӑл упӑшки хӑйне пурпӗр пусмӑрланине  
туйрӗ. К ӑмӑлӗ пӑтранчӗ, лёкленчӗ унӑн, йӗрӗннипе хӑсса  
ячӗ вӑл... Унтан тӑчӗ, алӑкран тухрӗ. Кӑмӑлне ҫырлахтар-  
нӑ упйш'ки ҫывӑрмасть пулас-ха, вырӑн хӑмише чӗриклет-  
терсе ҫаврӑнкаларӗ, анчах шарламарӗ, арӑмне пӳртрен 
тухма чармарӗ.

Эппин, Альтюкӑн ҫакнашкал шӑпа кӑна-ха. Мён качча 
тухнӑранпа упӑшкин пусмӑрне тӳесе пурӑнать вӑл. Ҫав 
пурнӑҫ малашне, ав, пушшех йывӑрланса килет. Мӗн усси  
унаш‘кал пурнӑҫран!

Хӗлимунша юлашки вӑхӑтра тӗл пулнисем аса килчёҫ. 
Чӗнет каччӑ Альтюка, таҫти внҫете тухса тарма чӗнет. 
Анчах ун пек кӑмӑл ҫитермешкӗн ӑҫтан пултарӗ Альтюк? 
Чӑваш хӗрарӑмё-ҫке вӑл. Ку тӑрӑхри чӑвашсем хушшинче  
вара арӑмӗ упӑшкине пӑрахса ют арҫынпа тухса тарни  
ӗмӗрне пулман япала. Мён калӗ ун пек тусан ял халӑхӗ?  
Таҫта ҫав тери инҫене тухса тарсан та, вӑл еивлени хӑвала-  
са ҫитетех. Турӑ умӗнчи ҫылӑх тата! Ҫинех ашшӗ-амӑшӗ,  
ш ӑллӗпе йӑмӑкӗсем юлаҫҫӗ ялта. Вӗсем мӗнле куҫпа пӑхса  
пурӑнӗҫ ялйыша... Хӗлимунӗ те... Халӗ, хӗрӳленнӗ самант-  
ра, чӗнет те-ха, кайран ӳпкелеме тытӑнсан? Ҫук, ҫук, сӑмах  
та пулма пултараймасть унпа таҫти паллӑ мар инҫете 
тухса тарасси ҫинчен.

Эппин, ҫак тиокер пурнӑҫпа пурӑнса ирттермелле-и  
юлнӑ ёмӗре? Кӗске пулае ҫук-ха вӑл. Ҫук, ҫук, ҫук! Тек-и? 
Тек Алюшпа юнашар выртма, унпа пӗр сӗтел хушшине  
ларма, пӗр ӗҫ тума мар, ӑна кӳрма, унӑн сассине илтме те 
'пултараймасть вӑл...

Ҫу ш ӑрӑх тӑнӑран Кӗтмелре шыв чакнӑ та, пит вӑйлах  
tMap унӑн шӑнкӑравӗ. Ҫ апах п ӗ в е —  тулли. Ҫӳллё вӑл, апла- 
тӑк сам ая х  тарӑн...

Альтюк чӗтренсе илчӗ. Мӗн чӗтренмелли! 11ёртен-пёр 
ҫул!

«Эй, пӳлӗхҫӗ! Эй, атте турӑ! Спаҫҫип сире ку ҫула туп- 
са панӑшӑн та!— кӑшкӑрса ячӗ Альтюк.—  Эй, ҫут тӗнче, 
атте-анне, ялйыш. Юратнӑ Хӗлимунӑм! Каҫарӑр мана! 
Каҫарӑр!»

Альтюк шыва сикрӗ, варринерех ишсе кӗчё те чӑмса  
анчӗ...,

А рӑм ӗ тулта тем кӑшкӑрнине илтнӗ Алюш йӑлтах ^а- 
рӑхса ҫитрӗ. М ӗнле хӗрарӑм ку? Упӑшки хӑйӗн тивёҫне  
пурнӑҫланӑш ӑнах ҫапла аташать. Куна-и? Куна ӑс кӗрт- 
меллех ӗмӗр асӑнмалӑх. Ҫитет ачашласа! Кӗлмёҫе качча 
илсе ырӑ тунине манчё, кур-ха эс ӑна. Ҫу-ук, ӑс кӗртмел- 
лех, кӗртмеллех...

Алюш ал айне лекнӗ ҫӑнӑх кӗреҫине ярса тытрӗ те 
шӳртрен сиксе тухрӗ. Ун-кун пӑхкаларӗ —  ниҫта та курай- 
марӗ арӑмне. Хӑ, пытанчӗ. Ҫу-ук, тупать сана упӑшку, 
чарать хӑйӗнчен кулма-мӑшкӑллама.

Унта та кунта чупкаларё Алюш, ҫыран хӗррине тӗрёс-  
лесе тухрё, вара тепӗр енне каҫса пӑхма шутларӗ. Пёве  
урлӑ утса кайрӗ те... Мӗн ку? Пӗшкӗнсе тытса пӑхрӗ вӑл 
шывран курӑнакан шурӑ япалана...

Альтюк! Шыва путнӑ! Вилнӗ!
Сехӗрленсе ӳкнӗ Алюшӑн чӗркуҫҫи айӗ тӑр-тӑр-тӑр! 

чӗтресе кайрӗ, пётӗм ӳчӗ сивё тарпа витёнчӗ. Хӑ, капла 
ҫын вӗлерен пулса тухать-ҫке Алюш. Капла халӑх мён калӗ  
ӑна? Айӑплама та пултарёҫ...

Ҫук, пулман вӑл паян арманта. Нимӗн те курман, ни- 
м ӗ и т е  илтмен...

Алюш пӳрте кӗмесӗрех тапса сикрё ялалла...

...Хёлимун чарӑнмасӑр йӗрекен Веняна хулпуҫҫинчен  
тытрё.

— Ҫитӗ йӗрсе,—  шӑлне ҫыртса каларё вӑл.—  Куҫҫуль  
'кӑларнипе чӗртеес ҫук аппуна текех.

— М ӗнле-ха капла?— куҫҫуль витёр ӗсӗкле-ӗсӗкле ыйт- 
рӗ Веня,— Кам вӗлернё-ши ӑна? Е хӑех-ш.и?

— Пурпӗр мар-им?— хуравларё ӑна Хёлимун,—  Каш- 
кӑр кӗтӗвне лексе пуҫне ҫирӗ вӑл. Кашкӑрсем пётерчёҫ  
ӑ№а. Эпир санпа иксӗмёр вара хӳтӗлеймерӗмӗр...

Вӑл куҫне вӑрттӑн шӑлса илчӗ.

Ҫа*к самантра вӑрман енчен лаша ури сасси илтёнчӗ. 
Хёлимун яшт! сиксе тӑчӗ те урхам ахё патне вӗҫтерчӗ, ку- 
наигкал чух ялан ҫумра чиксе ҫӳрекен ҫӗҫҫине йӗнер ҫумӗн- 
чен туртса кӑларчё. Анчах килекенни ют ҫын мар, Пикмӑр- 
са-мӗн.

— Эсир мён, ухмаха ертӗр-и паян?—  ҫиллине ниҫта 
шӑнӑҫтараймасӑр ятлама тытӑнчӗ вӑл, вилнӗ Альтюка кур- 
сан, ҫавӑнтах сассине ҫӗтерчӗ,— Ку татах мӗн?—  ыйтрӗ 
сехӗрленсе.

— Вӑт, паҫӑр илтни ҫакна пӗлтернӗ,— шӑл витӗр сӑр-  
хӑнтарчӗ Хёлимун.

Ялан хӑюллӑ Пикмӑрса ҫийӗнчех йӑвашланчӗ.
—  Зппин, тарар хӑвӑртрах, атьсемӗр,—  сӗнчӗ 'вӑл.—  

Курман-илтмен —  пӗр сӑмах, астӑвӑр.
Хӑй ҫавӑнтах сиккипе вёҫтерчӗ ял еннелле.
— Акӑ мӗн,—  кӑшт шухӑшласа тӑнӑ хыҫҫӑн хушрӗ  

Хӗлимув.— Эсӗ аппуна илсе кай. Килне. Эп вара... Эп унӑн  
юлашки ҫулне ҫутатмалӑх ҫутӑ тӑвам... юлашки хут.

— Эс...—  тем каласшӑн пулчё Веня.
—  И лсе кай анпуна!— хушрё тепёр хут Хёлимун.— Ху  

вара... сыв пул. Тен, урӑх тёл пулаймӑпӑр... Тата акӑ мён: 
Пикмӑрсапа ан ҫӳре. Иксӗмёр тупнӑ ҫул тёрёсси пулмарё,  
асту...

Юлташӗн лаши курӑнми пулсанах, Хёлимун арман пӳр- 
тёнчен улӑм тӳшек йӑтса тухрё те .армана кӗчё, улӑмне  
стена ҫумне купаласа хучё, кёсйинчен шӑрпӑк кӑларчӗ. Ҫа-  
вӑнтах урӑх тем шухӑш тытрё те, шӑрпӑкне тивертмерӗ,  
каялла чакрӗ, армантан тухса, урхамахне утланчӗ, вара  
сиккипе ялалла вӗҫтерчӗ. Килне оамантлӑха ҫеҫ кёчӗ вӑл, 
турӑш хьгҫӗнчи укҫана хӗвне чикрӗ, унтан, краҫҫын илсе, 
Кашкӑрсен килӗ патне васкарё, урхам ахӗ ҫинчен анмасӑ-  
рах, никамран пытанмасӑрах, картишёнче йытӑ ӑна сиссе  
хӑрлатса вӗрнине пӑхмасӑрах тӗп кил ҫине краҫҫын сапрӗ  
те шӑрпӑкпа тивретсе ячӗ ӑна. Хӑй ҫавӑнггах каялла, Кӗт- 
мел шывӗ хӗррине, тапса сикрӗ, армана кӗрсе улӑм купине 
тивертсе хӑварчӗ. Вӑл вӑхӑталла ял ҫийӗн ҫулӑм палкаса  
хӑпарчё ӗнтӗ, чан сасси янӑраса кайрё.

— Ёмёр асӑнӑр мана, ӗмӗр манмӑр,— усал хаваслӑхпа  
мӑкӑртатрӗ Хёлимун.— Пёри Альтюкшӑн пултӑр, ку —  
хамшӑн. Ял халӑхӗшӗн-и? Унш ӑв та тавӑрӑп ак.

Вӑл утне Кӗтмел хӗррипе тӑвалларах чуптарчӗ те часах  
лаша кӗтӗвӗ патне вӗҫтерсе ҫитрё, кӑвайт умӗнчи кӗтӳҫ  
умне сиксе анчё. Кӗтӳҫӗ Кӗсен Петти иккен, хӑй патне 
юланутпа такам пынӑран хӑранипе куҫӗ-пуҫё чарӑлса кай- 
нӑ увӑн.

—  Э... эс-иҫ ку,— Хӗлимуна палласа, кӑштах лӑпланчӗ  
вӑл,—  Ялта тата... пушар тухнӑ няк...

—  Ҫапла, сан Кашкӑрусем ҫунаҫҫӗ,—  ҫирӗплетрӗ Х ёли
мун*— Эс вӗҫтер хӑвӑртрах унталла. Тулӗк... ҫуран.

— Эс мӗн..\ мӗн эс, — аптӑрарӗ Пеття. Микулай Иван- 
чӑн лашисене пӑхмалла ман...

—  Вӗҫтер тенӗ сана!— ҫӗҫҫине туртса кӑларчӗ Хёли
мун.

— Турӑ ҫырлах! Ҫиччас, ҫиччас, ӑнт...— сехӗрленсе  
ӳкрӗ Кӗсен Петти. Пуҫне тепӗр енне пӑрчӗ те пушшех тӗ- 
лӗнсе-хӑраса кайрӗ:—  Паччушки-и! Арманӗ те... Ну, эп... 
мён, чавтартӑм...

—  Чим,—  чарчё ӑна Хёлимун.—  Ытла хӑвӑрт ҫитён 
тата, куян хӑраххи, эп сана тӑлласа ярам.

Вал, кантра илсе, Пеття аллисене хыҫалалла туртса  
ҫыхрӗ, урисеве кёоке утӑм ҫеҫ тумалла тӑлларӗ, унтан ҫем- 
ҫе  ҫӗртен аттипе вӑйлах тӗртрӗ:

—  Ну, ҫиҫӗм пек вӗҫтер халь хуҫу патне!
Пеття ҫӗр ҫине ӳпне ӳкрӗ те тӑраймасӑр чылай мекеҫ- 

ленчӗ, кайран вара каялла ҫаврӑнса пӑха-пӑха ялалла мӗ- 
кёлтетрё.

Хёлимун лашасен тӑллисене вӗҫертрӗ те кӗтевӗпех Т у 
кай еннелле хӑваласа кайрӗ. Унта вӑл паллакан мншере  
сутса хӑварчӗ вӗсене. Пурнӑҫа таҫти инҫетре ҫӗнӗреп йӗр- 
келесе ямашкӑн укҫа. чылай кирлӗ пулать-ха ӑна...

Экеҫ ялӗпе Кӗтмел юханшывӗ енчен хӑватлӑ пушар  
ҫути таҫтан курӑнать, ял ҫийӗн тата халӑх  шавлани-ӗр- 
лешни илтӗнсе тӑрать. Ҫак вӑхӑтрах пёччен юланут Аса- 
касси вӑрманӗпе вӗҫтерет.

3

Тӗрлӗ сас-хура чылайччен ҫӳрерӗ Экеҫре ҫав каҫ пулса 
иртни пирки. Альтюкӑн сарӑмсӑр вилӗмӗ те, Хёлимун пёр 
каҫрах Кашкӑрсене ҫав тери пысӑк сӑтӑр туса хӑварса хӑй 
тӑнч ҫухални те экеҫсенчен кашнинех шалт тӗлӗнтерчӗҫ. 
Чӑн та, пурпёр утта вӑхӑтра тухрӗ халӑх, ҫапах унта та 
Альтюкпа Хёлимун ячӗсем чёл херен татӑлмарӗҫ. Кашкӑр  
Микулипе ывӑлӗ тем пек тӑрӑшсан та Альтюк хӑех, Алюш  
ӑна Хӗлимунпа тытнӑ хыҫҫӑн, шыва сиксе вилнӗ тенине 
ӗненекенсем тупӑнмарӗҫ те темелле. Ҫ апах Алюшне тӳре- 
шара пӑлхатмарӗ. Хӗлимуна вара пӗтӗм Раҫҫейӗпе шыра- 
м алла тунӑ, тет.

Анчах ҫак хыпарсем тавра ҫеҫ сӑмах ҫаврӑннӑ май, пёр 
япала пит асӑрхавм асӑрах  юлчё ялта. Урапа Ҫтаппанӗн

ҫемйине кӑна Кашкӑрсеннинчен темиҫе хут пысӑкрах инке- 
ке кӗртсе хӑварчӗ ҫав япала.

Ҫанталӑк уяр тӑчё те, утта хӑвӑрт ҫулса пӑрахрӗҫ  
Ҫтаппанеем. Ана тавӑрма-купалама арӑмӗпе ачисем те 
пултарӗҫ тесе, Ҫтаппан вӑрмана йывӑҫ каема кайма шут 
тытрӗ. Ҫуна тупанӗсене, типӗ те ш ӑрӑх кунсемпе усӑ кур
са, халех авса хурас пулать-ҫке. Ытти япаласем тумашкӑн  
та йывӑҫ ҫителӗклӗ типӗтсе хумалла. Вӑрманё х а к л З  та 
ӗнтӗ, кайран хӑй хакне кӑларать вӑл ӑста алӑ витӗр тух- 
сан.

Вӑрман улпучӗ йывӑҫ касмалли вырӑна Кашкӑр Мику-  
лин утарӗ ҫумӗнчех уйӑрса пачӗ ӑна. Яланах хӑпӑл-хапӑл-  
скер, унта ҫнтнӗ-ҫитмен ниҫталла пӑхмасӑр-пӑркаланмасӑр  
ӗҫе  пикенчӗ Ҫтаппан. Пуртӑ сассине илтсе утартан тухнӑ  
Микула (вӑхӑтлӑха вӑл ҫемйнпех утар пӳртёнче пурӑнат- 
чӗ) ӑна куҫне хӗссех чылай пӑхса тӑнине те асӑрхамарё. 
Микули вара, пыл юхтарма пӑрахсах, пушар хыҫҫӑнах  
туяннӑ лашине —  упраса хӑварнӑ пулас ҫав укҫине —  
кӳлчӗ те Асакассине тухса вӗҫтерчӗ...

Ҫтаппан йывӑҫсене чылай тӳнтерчӗ ӗнтӗ, турачӗсече  
иртрӗ, унтан татса сыпӑларӗ, каска урапиие малти пайне 
вӗҫертсе тӑсрӗ кӑштах, пӗрене тиеме тесе, кӳсексем хатӗр- 
лерӗ. К ӑмӑлӗ ҫавнашкал ҫав унӑн, самантлӑха та ларса  
канмасӑр тӑрмаш рӗ вӑл, чӗлӗмне те пулин ӗҫленӗ хуш ӑра  
тивертрӗ. Ҫав вӑхӑтра шӗшкӗ тӗмӗ чӑштӑртатрӗ те, Ҫтап- 
пан умне мӑк пек ҫӑра сухаллӑ арҫын тухса тӑчӗ. Таҫта  
курнӑ та пек ку ҫынна Ҫтаппан, анчах ерҫӳ ҫукран калаҫ- 
са тӑрас темерӗ.

— Кашкӑрсен утарё хӑш еннерех?—  хӑйӑлтӑк сасӑпа  
ыйтрӗ арҫын.

—  Тӳрех ут, тӳрех, юнаш арах кунта,—  алӑ сулса кӑ- 
тартрӗ Ҫтаппан.

— Эс вара Экеҫри Урапа Ҫтанпанӗ мар пуль?— патне 
рех пырСа тӑчё арҫыи.

—  Ҫавӑ-ҫке,— кам-ха ку, мана паллаканскер,—  тесе  
кӑсӑкланса ҫаврӑнчӗ ун еннелле Ҫтаппан, анчах ҫынна 
куҫран курса юлаймарӗ: лешӗ сӑра алтӑрӗ пысӑкӑш чӑмӑ- 
рӗпе пӗррех! ҫапрё ӑна питрен. Ҫтаппан, ӑна-<кӑна пач кӗт- 
менскер, ҫӗре тӗш ёрӗлсе анчӗ те' ҫавӑнтах ал айне лекнӗ  
кӳсеке тытса тӑма хӑтланчӗ, анчах ӗлкӗреймерӗ: хыҫалтан  
тата тепӗр :ик арҫын сиксе тухса унӑн аллисене пӑрса ларт- 
рӗҫ, пуҫне хута<ҫ тӑхӑнтартрёҫ, унтан виҫҫӗш пӗрле ӑна 
ҫыхса пӑрахрӗҫ.

—  Халь, Ҫтаппан тус, лайӑх тӑнла,— илтӗнчӗ малтан  
тухнӑ арҫыннӑн хӑйӑлтӑк сасси.— Эпир сана тытса чарнӑ-

шӑн каҫару ыйтсах ӑсатса яма та, ҫакӑнта вӗлерсе хӑвар- 
ма та пултаратпӑр. Пӗтёмпех хӑвӑнта» килет.

—  Ара, мӗн турӑм-ха эп сире, ырӑ ҫыннӑмсем,—  йӑлӑн- 
чё Ҫтаппан.—  Л аш а к и р л ё-и —  илӗр, эппин. Урӑх нимӗн те 
ҫук манӑн ҫумра.

—  Ҫу-ук, Ҫтаплан тусӑм, эпир хурахсем мар,—  сӑм ах  
хушрӗ тепӗр арҫынӗ.—  Эс пире ҫакша пӗлтер: ӑҫта тухса
тарнӑ сан-куму?

—  Э? Аҫта пурӑнать халь Хёлимун?—  калаҫрӗ хӑйӑл- 
тӑк сасли.

—  Ара, ӑҫтан пӗлем эп,—  хуравларӗ Ҫтаппан.—  Кала-  
ман вӑл мана. Курман та эп ӑна вӑл каҫ.

—  Ахӑ, каламан-и?!— пӗррех тапрӗ Ҫтаппана вартаи  
тахӑш ӗ.

Ҫтаппан антӑхса кайрӗ, пуҫне ахаль те хутаҫ тӑхӑнггарт- 
са ҫыхса лартнӑран сывлайми пулчӗ.

—  Ырӑ ҫыннӑмсем, пушали хӗнӗр мана, ҫапах, турӑ 
умёнче калатӑп, пӗлместӗп эп Хёлимун ӑҫтине, ёненӗр, 
тархасш ӑн. Ҫӗр ҫыртма пултаратӑп,— йӑлӑнчӗ каллех  
кӑшт сывлӑш ҫавӑрса ярсан Ҫтаппав,

—  П ӗлместӗн, эипин?!— уреа кайрӗҫ арҫьитсем.—  У-ых! 
сана...

Вёсем тапма, ҫапма пикенчӗҫ Ҫтаппана, анчах леш ӗ—  
пӗлмен япала пёлменех ҫав — калаймарё.

Асту, кут ҫине лартатпӑр! Пӗлтер луччӑ! Юлашки  
хут асӑрхаттаратӑп!— терӗ хӑйӑлтӑк сасли, Ҫтаппан тӑна  
кёрсен.

—  Ара, пӗлместӗп-ҫке,— аран-аран сасӑ пачӗ Ҫтаттпан.
—  Тытӑр,—  хушрё гаара хӑйӑлтӑк саслиех.
Вёсем Ҫтаппаиа ҫӗклерёҫ те... ҫӗре пӑрахрёҫ. Пётём  

ӑшчикӗ кисренсе хускалчӗ Ҫта^панӑн, вӑл йӑлтах татӑлса  
анассӑн туйӑнчӗ.

—  Асту!—  хӑлхана кёчёҫ арҫынсем юнаса каланӑ сз-  
м ахсем .—  Паянхи ҫинчен кама та пулин юхтарса парсан, 
арӑмупа ачусене пырса вёлерсе кайӑпӑр, кил-ҫуртна хёрлё  
автан ярӑпӑD. Алӑ вӑрӑм пирён...

Тата темӗн тёрлё те хӑратрӗҫ вӗсем, анчах Ҫтаппан вӗ- 
сене  тек илтеймерӗ ӗ н т ӗ . .

Каҫ сулхӑн ёп е  тӑна кӗчё вӑл, аран-аран ура ҫине тӑчӗ. 
П ӗтём ӑшчикӗ, пӗтӗм шӑмш акӗ ыратнӑран хускалма та 
асап ӑна, ҫапах варианта чӗрӗллех выртса юлаймӑн. Ҫтап- 
паи пуртти патне пырса ларчё те, урипе майлаштарса, ӑна 
йывӑҫ вулли ҫумне тӗрентерчӗ, ун ҫивчӗшӗпе сӑтӑрса, ал 
лине ҫыхнӑ сӳс кантрана касса татрӗ, унтан пуҫё ҫинчи 
хутаҫа хывеа печӗ, урине ҫыхнӑ пӑява салтрӗ. Вара, лаши

патне пырса, курӑк ҫиме иреклӗ пултӑр тесе пушатнӑ хӑмӑ-  
та араньаран хытарса ҫыхрӗ. Урапан канрипе малти пайӗ- 
сене ҫӗклесе пӗрлештереймерӗ вӑл, ҫаплах, малти тӗнӗл  
ҫине ларсах, ыратнине тӳсеймесӗр ахлата-ахлата лашине  
хуллен уттарчӗ.

Эрнене яхӑн выртсан, кӑвакарнӑ, суранланнӑ вырӑнсем  
кӑшт тӳрленчӗҫ пулин те, Ҫтаппанӑн сывлӑхӗ начарланчӗ. 
Вӑл апат ҫиейми пулчӗ, ҫиме мар, шыв ӗҫме те йывӑр халь  
ӑна. Темиҫе кун хушшинчех вӑл шанкӑ пек хӑрса кайрё.

Вӑрманта мён пулса иртнине мӑшӑрне ҫеҫ каласа пачӗ 
Ҫтаппан, никама та ан пӗлтер тесе хытарчӗ ӑна. Иывӑҫ 
айне пулиӑ тесе ҫеҫ калама хушрӗ. Кулине, упӑшки асап- 
ланнине курса, вӗҫёмсӗр йӗчӗ, пёр-икӗ хут староста патне  
кайса евитлеме те тӑчӗ Ҫтаппана вӑрманта хӗнени ҫинчен, 
анчах ҫирӗппӗн утма та вӗренсе ҫитеймен Тарьепе ывӑлӗ- 
сем ҫине пӑхать те аптраса тӑрать. Ара, ӑҫтан пӗлен, ху- 
рахсем чӑнах та пӗтӗм ҫемьене вӗлерсе кайёҫ.

—  Ҫав Кашкӑрсемех мӑшкӑл кӑтартрӗҫ пире, ҫавсе-  
мех!— чун-чӗререн тарӑхса пӗлтерчӗ вӑл пёррехинче хӑйӗн  
шухӑшне упӑшкине.—  Ҫавсен утарӗ патӗнче хӗненӗ сана, 
Хёлимун ӑҫта пурӑнни те ҫавсене ҫех кирлӗ.

—  Эп те ҫаплах шутлатӑп-ҫке, тулӗк тытман хурах, ху  
пӗлен, хурах мар,— аран-аран калаҫрӗ Ҫтаппан.

Тепрер эрнерен пушшех япӑх туйма тытӑнчӗ вӑл хӑйне. 
Вара ашшӗпе арӑмне чӗнтерчӗ те ыттисене тухма хушрӗ.

—  П урнӑҫ вёҫленсе килнине туятӑп,— терӗ вӑл.—  
Чиркӳ ҫыннисене чӗнме вӑхӑт пуль...

Кӑна илтсен, Кулине шари! ҫухӑрса ячӗ, питне аллипе 
«упласа  ӳлеме тытӑнчӗ.

—  Эс мён тата, кин, чёрӗллех пытарасшӑн-им упӑш- 
куна?—  хӑтӑрса тӑкрё ӑна Хветут мучи.— Тӗшшине ту-п- 
малла айӑпӑнне пирвай, унтан кёрешмелле пурнӑҫшӑн... 
Кала, ыльӑм, мӗнле ҫылӑха кӗтӗн эс юлашки вӑхӑтра турӑ 
умӗнче?

Тӑнлама килӗшмен пуҫпа чылай шухӑшласа выртрӗ 
Ҫтаппая.

—  Атте, Хёлимун лаша вӑррине тухнине пёлнё впӗ. Ан
чах никама та каламарӑм, хӑйне те тивёҫлипе ӑс парай- 
марӑм.

—  Ат, куратӑр-и?—  кӑштах кӑмӑлӗ ҫёкленчӗ Хветут 
мучин.—  Ҫылӑх каҫарттармалла сан, чунна лӑш рах пулӗ  
вара. Анлантӑн-и?

— Эппин, чупас халех чиркӗве,—  хыпӑнса ӳкрӗ Кулине.
—  Ҫук, кирлё 'мар. Прихут священникё камне пёлен 

пуль. Пирӗн леш учитлӗ, Петр Никифорчӑ унта, ӑнт,—

кӑмӑлеӑррӑн каларӗ Хветут мучи.— Ҫук, шанмастӑп эп 
ӑна. Турӑпа ҫывӑхланеа ҫитеймен-ха вӑл. Кайсан та чи сӑ- 
ваплӑ вырӑна каймалла, ыльӑм. Ишек чиркёвне каймалла  
сан.

—  Атте, ан аташ-ха, е п л е  ҫиттёр вӑл ҫав инҫете?—  
килӗшмерӗ Кулине.

— Турӑ хӑйӗнне хӑй пӗлет,— татса каларё Хветут 
мучи.—  Мён килессине те хӑех ҫитерет. Чи сӑваплӑ вырӑна 
ҫитсе курмалла сан, ыльӑм...

Ҫтаппана ҫула тухма пӗччен йывӑртан лавҫӑ вырӑнне 
вунпӗрти Ваньккана ячӗҫ. Асли, Арҫҫи, ӗҫ нумайран кил- 
тех юлчӗ.

Ҫтаппана ларма йывӑртав тӑрантаспа мар, хуплӑ ура- 
папах ҫула тухрӗҫ. Урапи ҫине утӑ сарчёҫ пулин те, пӗрех  
силлентерет ҫав, хӑвӑрт кайма ҫук. Трака ҫитнс ҫӗре каҫ 
ӗнтрӗкӗ ҫапрё. Ҫинех тата таҫтан пӗлӗт капланса хӑпарчӗ  
те ҫумӑр лӳшкерӗ кӑна, кайран та йӑсланса тӑчӗ. Ҫанта- 
лӑкӗ те ҫийӗнчех сивӗтсе пӑрахрӗ. Ара, пулать-ҫке ҫавнаш- 
калли чип-чипер ҫу варринчех...

Тӑрӑхӗ вара кунта пӗртте Экеҫ таврашӗнчи пек мар, 
тӑрш ш ӗпех ҫырма-ҫатраллӑ. Хӑшпӗр ҫырмисем тем тарӑ-  
нӑш, вёсен тёпне ансан, ҫӳллӗ тусем хушшинче тӑнӑн туйӑ- 
нать. Тракран тухса тепӗр яла кӗрсен, шӑпах ҫавнашкал  
тёпсӗр ҫырмана кукӑрӑлса анса кайрӗ ҫул. Ҫтаппан чирлӗ 
пирки вӑхӑтра 'касайманран лаша чӗрни ӳссе кайнӑ та, 
вӑйлӑ ҫумӑр хыҫҫӑн витӗрех йӗпеннӗ ҫырана вӑл ниепле те 
хӑпараймасть. Ҫитменнине, тумтир те лачкам, каҫ сулхӑ-  
нӗнче ёнтӗркесех кайрӗҫ ашшӗпе ывӑлӗ.

— Ачам, атя кам патне те пулин кӗрсе ӑшӑнар, -  терё  
Ҫтаппан.

Ванькка, лашине ҫавӑрса, аран-аран пулин те хӑпарчӗ  
килнё енне. Ҫыранӗ вӑл енче сӗвекрех ҫав.

—  Эс ч^хӑнрах киле кёме ыйт,—  сёнчё ашшё.—  Пуян-  
сем  ют ҫынна кёртесшёнех мар.

Ана Ванькка хӑй те чухларё. Улӑм витнё пӗчӗкрех ҫурт 
умёнче чарчӗ вӑл лашине. Кил хуҫи хӗрарӑмӗнчен ирёк 
ыйтса, ашшӗне ҫавӑтса таврӑнчӗ. Ҫтаппан хӑй тёллён  
утайманнине курсан, кил хуҫи хёрарӑмёпе ачисем хӑрасах  
кайрёҫ.

—  Ай турӑ! Нумай ан тӑрӑрах. Килте арҫын ҫук мач, 
чирлӗ ҫынран вара эпӗ шутсӑр хӑратӑп,— айӑпа кӗнӗ пек- 
рех 'калаҫрӗ кил хуҫи хӗрарӑмӗ.

Тепӗр тесен, кунта нумай ларма ахаль те май ҫук ёнтё. 
Хутман пӳртре ӑшах мар. Ванькка та, ашшё те, йёпеннё- 
скерсем, пушшех ӗнтӗркесе кайрӗҫ. Ҫтаппан ӑстрӑм-ӑстрӑм

аташкалама тытӑнчӗ тата. Тӑна кёнӗ самантра ывӑлне ҫа- 
нӑран ҫатӑрласа тытрӗ те:

—  Ыльӑм, Ванькка, атя епле те пулин паянах ҫитер 
Ишеке, терӗ аран тухакан сасӑпа.

Каллех паҫӑрхи ҫырманах анма тиврӗ. Л аш а, кӑшт 
канса утӑ ҫикелерё пулин те, вӑрӑм чӗрнеллӗскер, урапана  
пӗрех туртса хӑпартаймарӗ тепӗр енне. Ним тума аптӑра- 
иӑ Ванькка аташса выртакан ашшӗ ҫине пӑхрӗ те йӗрсе  
ячӗ. Тульккӑш куҫҫульпе пулӑшаймӑн. Вӑл урапа ҫинчен 
анчӗ, ял урамне таврӑнса, кил тӑрӑх пулӑшу ыйтма ты- 
тӑнчӗ. Кашнинех ӑнлантарма тивнӗрен вӑхӑт сам аях иртрё  

■ ҫаи, ӗнтӗ тӗттӗмленсех ҫитрӗ.
Тӑватӑ-пилӗк арҫын анчӗ ҫырмана Ваньккана пулӑш- 

ма. Самаях тӗртсе тапаланнӑ хыҫҫӑн лава каҫарса ячӗҫ 
вӗсем. Хӗпӗртенӗ ача куҫҫуль кӑларсах тав турӗ ырӑ чӗ- 
реллӗ ҫынсене, тепӗр яла ҫитме миҫе ҫухрӑм иккенне ыйтрӗ. 
Ултӑ ҫухрӑм! Вӑл яла кӗнӗ тёле тӗттӗм пулса ҫитрё, ни- 
мӗн те курӑнмасть, хуть те куҫран йӗппе чик. Ишеке ҫитес-  
си вара татах сакӑр ҫухрӑм.

Тӗттӗмре ҫул палӑрмасть.
— Атте, капла аташса та кайӑпӑр, атя ҫак яла каялла  

кӗрсе ҫӗр выртар,— пӑшӑрханса сӗнчӗ Ванькка.
— Мён... Кам? -  ним те ӑнланмарӗ Ҫтаппан.
Ванькка лашана каялла ҫавӑрчӗ, яла ҫитсен, хӗрринчи

кил кантӑкӗнчен шаккарӗ... Ҫавӑнта ҫӗр каҫрӗҫ вара.
Юри тенӗ пек, тепӗр кун та йӗпхӳ тӑчӗ. Иш еке ҫитнӗ  

ҫӗре каллех йӗпенчӗҫ вӗсем, нӳрӗ ҫил ашшӗне те, ывӑлне 
те тӑр-тӑр-тӑр чӗтретрӗ. Тепёр тесен, Ҫтаипан хӑй халь  
ӑна-кӑна туймасть те ӗнтӗ.

Яла кӗрсен-ха чиркӗве ҫитеспе каллех тепӗр ӑнӑҫсӑр  
ҫырма тупӑнчӗ. Тем пек тӑрмаш сан та леш енчи ҫырана  
хӑпартаймарӗ лаш ана Ванькка. Ашшӗ вара ним пӗлми  
аташать, ш уралса-кӑвакарса кайнӑ. Анланать-ха ача: ҫын 
вилнччен кӗлтутарса юлмалла. Анчах выртса макӑрсан та 
хӑпараяс ҫук чиркӳ патне.

Юлашкинчен чӑтаймарӗ вӑл, лашине пӑрса, ҫырмари  
хупӑ тимӗрҫӗ лаҫҫи умне юпаран кӑкарса хӑварчӗ те пӗ- 
чченех чупрӗ чиркӳ патне.

Пачӑшкӑ майри пӳрте кӗртмерӗ Ваньккана, упӑшкине  
чӗнсе кӑларчӗ. Л еш ӗ шӑпах апатланса ларнӑ курӑнать, 
ҫуллӑ тачка тутине ҫанӑ вӗҫӗпе шӑлса тнпётрӗ.

— Мён кирлё... ӑм-ӑм-ӑм... сана, ачамикӑ?— кӑмӑлсӑр-  
рӑн ыйтрӗ пачӑшкӑ.

—  Ҫветтуй атте, инҫетрен килтӗмӗр эпир, тӑхӑрвунӑ  
ҫухрӑмран,— такӑна-такӑна ӑнлантарчӗ Ванькка, куҫ^ульне

арай-аран чарса.— Ёнер ҫитеймерӗмӗр... Паян атте вИЛес 
пекех... Хамӑр хӑпараймастпӑр чиркӳ умӗнчи ҫырмаран...

Пачӑшкӑ хӑмпӑ пек хӑпарса кайнӑ хырӑмне сӑтӑрка-  
ларӗ.

—  Ҫук, унта пыраймастӑп, ачамккӑ. Хурал пӳртне турт- 
тарса кил,— хушрӗ вӑл. ,

Ним тума та ҫук, йӗре-йӗре утрӗ Ванькка, ӗнерхи пекех, 
ҫын шырама тытӑнчӗ лава хӑпартма тесе. Анчах ҫӑмӑл  
пулмарӗ халӗ пулӑш у тупасси. Вырсарникун-ҫке, ҫынсем  
ытла ир тӑмам та, пурте килги ӗҫ-пуҫпа агопаланаҫҫӗ, чир- 
кёве кайма хатӗрленеҫҫӗ. Сехет ҫурсем иртсен пилӗк-ултӑ  
арҫын тупса пычӗ ҫапах та Ванькка. Л еш сем аран-аран  
хӑпартса ячӗҫ лава, ним туйми пулнӑ Ҫтаппана, вӗҫӗмсӗр  
аташаканскере, хурал пӳртне йӑтса кӗрсе тӑрӑхла са'к 
ҫине вырттарчӗҫ. Ҫак вӑхӑтра чнркӳ тӑрринче кӑнтӑрлахи  
кӗлле кӗме йыхӑрса чан ҫапа пуҫларӗ. Пачӑшкӑ хурал  
пӳртне халех килесси пулмарӗ.

Ҫтаппаи самянтлӑха тӑна кӗчӗ, ывӑлне палласа, ӑна 
хӑй патне чӗнсе илчӗ:

—  Ну, ыльӑм, сыв пул, эпӗ кайрӑм,—  терӗ шӑппӑн.—  
Тӗрӗс пурӑнса ирттер пурнӑҫна, ачам... Татах калӑттӑм та, 
хал ҫитмест... Ну, сыв...

Унтан каллех аташа пуҫларӗ: «Ан ҫап... Эп айӑплӑ м ар
ке... П уш али вӗлер, пӗрех пӗлмесп вӑл ӑҫтине!..» Тепӗртак-  
ран аллине саоартӑк лашт! ячӗ Ҫтаппан, сывлама пйрах- 
рё. Шари! ҫухӑрса ячё Ванькка, макӑрса ярасран ҫӑварне  
ҫаннипе хупласа, сывлӑш ҫавӑраймасӑр чылайччен тӑвӑнса  
ларчӗ.

—  П улӑш ас пулать ачана,— терӗ Ҫтаппана йӑтса кӗнӗ 
арҫынсенчен пӗри. Вӗсем алӑк патӗнчех пӑхса тӑратчӗҫ-  
ха.—  Эс ҫамрӑкрах, вӗҫтер хӑвӑртрах староста патне, эс  
вара страшнике чӗнсе кил,—  хушрё такамсене.

К ӗҫех стражник персе ҫитрӗ.
—  П ачӑшкӑ кӗлтумасӑрах вилсе кайрӗ-и?— ыйтрё вал. 

Унтан тӳрех Ҫтаппана ухтарма тытӑнчӗ, хӗвӗнчен икӗ ен- 
чӗк туртса кӑларчӗ. Пӗрине — шуррине —  турӑ укҫине  
хунӑ пулас Ҫтаппан, теприне — улачине —  ҫул ҫинче тыг- 
каламаллине.

—  П урте куртӑр-и? Пилӗк тенкӗ те утмӑл пилӗк п у с ,— 
пӗлтерчӗ стражник. Ванькка пирки: «Ачи ку пӗчӗкрех-ха, 
ш ан чӑк сӑр тар ах» ,— текелесе, укҫине вӑл хӑй кӗсйине илсе 
чикрӗ.

Ҫак хушӑра староста та килсе ҫитрӗ. Экеҫри Кӑтра Си
мун пек мар хӑй, хула ҫынни евӗр тумланнӑ, мӑйӑхпа ҫеҫ, 
сухалне ҫап-ҫутӑ хырнӑ. Ҫӳҫне чӳлмек тӑхӑнса кастарман,

пуҫ тӳпинчен ҫамки патнелле тӳрӗ уҫса, икё еннелле ту- 
ранӑ.

— Чирлесе вилчӗ-и аҫу?— ыйтрӗ стражник Ванькка- 
ран.

Ача, хуйхӑпа аптрана’окер, ним калаймарӗ.
— Виличчен аташкаларӗ те ашшӗ, ӑна такамсем вӑйлӑ 

хӗненё пек туйӑнчӗ пире,— сасӑ  пачӗҫ алӑк патӗнче пӑхса  
тӑракан ҫынсем.

Стражник Ҫтаппана кӗпине уҫса пӑхрӗ, хӑшпӗр тӗлте  
вӑрӑм ҫӗвёсем пуррине асӑрхарӗ те старостӑна хушрӗ:

— Халех нӳхрепрен пӑр илсе килтер. Тата теҫетниксене  
чӗнтер. Ку вилене час пытарасси пулас ҫук, вӗҫне-хӗрне  
тухиччев упраса сыхла.ма тивет.

Ҫтаппан ӳтне ялтн хурал пӳртне куҫарчӗҫ те пӑрпа  
витсе хучӗҫ, ҫурт умне теҫетнике тӑратса хӑварчӗҫ.

Вҫ пӗтерсен, стражник Ваньккана вырӑс лавккаҫӑ пат
не хваттере кӗртсе хӑварчӗ.

—  Хӑйне те, лашине те лайӑх п ӑ х ӑ р ,- -  хушрӗ вӑл ху- 
ҫасене, чеен куҫ хӗссе.—  Укҫине хам тӳлетӗп. Ашшӗ вилсе 
кайрӗ унӑн, мантӑр вӑхӑтлӑха хуйхине...

Хӑй лавккаҫран хӗрлӗ эрех  туянчӗ те —  ара, укҫи хӑ- 
йӗн мар-ҫке —  хӑпӑл-хапӑл тухса уттарчӗ.

—  Шуйттан этемми, ҫын вилсен те янтӑ ырлӑх ту- 
пать,—  чӗлхине ҫатлаттарса каларӗ лавккаҫӑ вырӑсла. 
Ҫавӑнтах Ваньккаран чӑвашла ыйтрӗ:— Аҫу ячӗпе ҫурта 
лартрӑн-и-ха?

— Л артман,—  хуравларӗ ача йӑвашшӑн.
—  Эппин, мӗн пӑхса тӑран?— хӗтёртрӗ ӑна лавкка(ҫӑ.—  

Хӑваласа ҫит хӑвӑртрах стражнике, укҫа ыйтса ил те кайса 
ларт!

Ванькка хӑйне мён пирки чӑрмантарнине илтсен, 
стражник чалӑш куҫне кӑмӑлсӑррӑн ҫиҫтерсе илчӗ, ҫапах  
вунӑ пус кӑларса тыттарчӗ ӑна. Ванькка вара турех чир- 
кёве вӗҫтерчё.

Чиркёвӗ кунта пӗртте Экеҫри пек мар. Кнрпёчрен тунӑ- 
скер вӑл, Экеҫринчен чылай пысӑкрах. Урайне чугун пли- 
тасем сарнӑ, пур ҫӗрте те япаласене тимӗрпе тыттарнӑ, 
ҫавӑнпа ура ярса пуссан та ян-ян каять сасӑ ҫӳлелле, вун- 
шар ахрӑма пайлансэ сапаланать.

Вунӑ пуспа вунӑ ҫурта туянчӗ Ванькка, анчах ӑҫта- 
ӑҫта лартмаллине пӗлеймерӗ. Вара ӑна чиркӳ хуралҫи пу- 
лӑшрӗ, хӑй хыҫҫӑн илсе ҫӳресе ларттарчӗ ҫуртасене. Шӑп  
ҫак вӑхӑтра молебен пуҫланчё, ун хыҫҫӑн халӑха хӗрес  
чуптутарма тытӑнчӗҫ. Акӑ Ваньккана та черет ҫитрӗ. Хӗрес  
патнелле пуҫне пӗкрӗ те вӑл пачӑшкӑн самӑр аллине курах

кайрӗ. Ашшӗ, вилес вӗҫне ҫитнӗокер, ҫырмара урапа ҫинче 
турӑ сӑмахне кӗтсе выртнӑ вӑхӑтра ҫак алӑ хуҫнн тулса  
карӑннӑ мӑн хырӑмне шӑлкаланине аса илчӗ вӑл... Чупту- 
марӗ Ванькка хӗресе, варт! пӑрӑнчӗ те тухса вӗҫтерчё  
чиркӳрен.

Тепӗр куи ирпе стражник ӑгаа уретник патне ертсе кай- 
рӗ. Чӑн та, пуҫлӑх пӳлӗмне хӑй кӗчӗ вӑл, унччен ачана вӗ- 
рентсе хӑварчӗ: «Енчен ыйтас-тӑвас пулсан, эпӗ киле 
страшникпе ҫеҫ каятӑп те»,—  терё. Уретник Ваньккана  
чӗнсе чӑнах ҫаплах ыйтсан, ача стражник вӗренггнӗ пекех  
каларӗ. Тепӗр тесен, килне пӗчченех кайма тивесрен чӑн- 
нипех шутсӑр сехӗрленнӗччӗ вӑл.

Стражник лавккаҫа Ваньккатта унӑн лашине пӑхнӑшӑн  
икӗ тенке яхӑн парса хӑварчӗ те, вӗсем ҫавӑнтах ҫула  
тухрӗҫ.

—  Эс мӑтри, ачам, аннӳне кала, санпа пёрле пынӑшӑн 
мана виҫӗ тен«ӗ тӳлетӗр,—  асӑрхаттарчӗ стражмик.

—  Юрать, юрать,— килӗшрӗ пӗччен! кайма тивесрен  
сехёрленнӗ Ванькка,— киле кӑна хӑвӑртрах ҫитесчӗ.

Ҫанталӑк каллех самайланнӑччӗ ӗнтӗ, ҫул типсе ҫитнӗ- 
пе пӗрехчӗ. Урапа ҫинче те чирлӗ ҫын ҫук, эппин, лашана  
хытӑрах чуптарма юрать. Апла пулии те, каялла каяс ҫул  
Экеҫрен Ишеке ҫитессинчен чылай вӑрӑма тӑсӑлчӗ. Трак  
пасарнс кӗрсенех, Ваньккапа пыракан стражник юлташ  
стражникне тӗл пулчӗ. Пётрӗ вара малалла каясси. Юрла- 
юрла ёҫрӗҫ-ҫирӗҫ туссем, юлашкинчен Тракрах ҫӗр каҫрёҫ. 
Тепӗр кун тата Упине ҫитсенех ӗҫкӗ тупӑнчӗ. Вара каллех  
Cap ялӗнчен малалла каяймарёҫ, унта староста патӗнче 
ҫӗр каҫрӗҫ. Виҫҫёмёш кун пасарлӑ Ачча трактирӗ тытса 
чарчё ҫулҫӳревҫӗсене. Киле нихӑҫан та ҫитеймесрен хӑрама  
тытӑннӑ Ванькка стражнике хӑвӑртрах кайма куҫҫульпех  
ӳкӗтлерӗ. Л еш ӗ урмӑшнӑ куҫӗпе Ванькка ҫине пӑхрӗ-пӑх- 
рӗ те: «Ну, ладнӑ, каяр. Эп ҫул ҫине тепӗр кӗленче кӑна 
илем-ха»,— тесе килӗшрӗ.

«Кӗленче кӑна» тени пёр штоф кӗрекенниех пулчӗ.
Ҫакӑн хыҫҫӑн тин вӗсем лашана Экеҫе ҫитиччен пӗртте 

чармасӑр уттарчӗҫ.
Ы вӑлӗпе пӗрле стражник ларса килнине курнӑ Кулине, 

хапха уҫма тухнӑскер, шанк хытса кайрё.
— Ванькка, аҫу вилчӗ-им?— аран-аран тухакан сасӑпа  

ыйтрӗ вӑл.
—  Вилчӗ ҫав, анне,— хаш сывларӗ ача, темиҫе кун 

макӑра-макӑра ывӑннӑран куҫҫулё пач кӑлармасӑр.
Кулине хӑрушшӑн кӑшкӑрса ячӗ те ^авӑнтах тӑнсӑр  

пулса выртрӗ.

Ваньккана ӑсатнӑ тесе Хветут мучирен виҫӗ тенкё ил- 
сен, стражник тӳрех старостӑна чӗнтерчӗ. Темшӗн-ҫке, 
Кӑтра Симунпа пӗрле Кашкӑр Микули те вӗҫтерсе ҫитрӗ. 
Хӑй старостӑпа стражникрен пӗр утӑм та хӑпмасть.

Кӑтра Симун килсен, стражник Хветут мучипе Кулине- 
не тӗпче пуҫларӗ:

— Кам хӗненӗ Степан Телегина? Пӗлетӗр пулсан, тӳ- 
рех калӑр, халех тытса каятӑп.

—  Аре... хӗненине-мӗнне каламанччӗ вӑл,— кинӗ ҫине 
пӑха-пӑха хуравларӗ Хветут мучи.— В ӑрм ав каснӑ чухне  
йывӑҫ айне пулнӑ терӗ.

—  Асатте, вилес умён атте аташрӗ те такам хӗненӗ пек 
калаҫрӗ,— пӗлтерчё Ванькка.

—  Кӑш эс  кунтан, ҫитӗннисем хушшине ан сӗкӗн!—  
хӑваларӗ ӑна Кашкӑр Микули, ҫав вӑхӑтрах Кӑтра Симу- 
на ҫаннинчен карт туртса тем оистерчӗ.

—  Стражник коспотин, ун пирки каярах та калаҫӑ-  
пӑр-ха,— сёнчё староста.— Пирвай ман пата кайса ҫул  
ҫинчен чей ӗҫер. Ку ҫынсен халь, паллах, вӑл-ку шухӑш  
мар.

Стражник, ҫул ҫинче пёр штоф эрехе тёппнпех пушат- 
ма ёлкёрнёскер, иклетсе илчё те, тайкаланнӑ май ҫапкала-  
накан шашкӑ йённине сулахай аллипе тытса, Кӑтра Симун 
хыҫҫӑн уттарчё. Тек вӑл Ҫтаппансем патне пырса та ку* 
рӑнмарӗ.

Хветут мучипе хурӑнташӗсем Ҫтаппана пытарма хатёр- 
ленме тытӑнчӗҫ, тупӑк ӑсталарӗҫ, юманран самаях пысӑк  
хӗрес турӗҫ. Анчах кӗтмен чӑрмав сиксе тухрӗ. Пачӑшкӑ  
кӗлтумасӑрах вилнӗ ҫынна вулӑсран ирӗк илмесӗр пытар
ма юрамасть иккен. В улӑсӗ  тата ҫын вллнӗ вырӑнти ста
новой приставран ирӗк илме хушать. й ӗр ки  ҫапла, тет-и. 
Л еш  становой приставӗ вара Ишекрен те аякра, Атӑл хӗр- 
ринчи темле Ильинкӑрах иккен...

Хуралама, унта»  Ильинкӑна Ҫтаппанӑн пкӗ ҫывӑх тусӗ  
кайса килчёҫ, хӑйсемпе пӗрле юлташён виллине турттарса  
таврӑнчӗҫ. Ҫапла пӗтӗмпе эрне ытла иртрӗ Ҫтаппанӑ пы- 
тариччен. Чи йывӑрри вара ахаль те самантрах ураран  
ӳкерекен пысӑк хуйхӑ ҫапла тӑсӑлни те мар. Стражник-  
сене пӑхса, хут тутарса ҫӳресе, унтан ти» Ҫтаппана пытар-  
са, Кулине упӑшки пухса хӑварнӑ пӗтӗм укҫана — ҫӗр хӗ- 
рёх тенкё ытла — йӑлтах пӗтерчӗ. Ултӑ лаша туянмалӑх  
укҫа! Мӗнле пурӑнӗ ёнтё вал капла ҫемйипе малашне?  
Епле ҫитӗнтерӗ ачисене?

Ҫынсем масар ҫинчен тахҫанах саланса пӗтнс ӗнтё. Ура 
ҫинче аран-аран тытӑнса ҫӳрекен амӑшӗпе Ваньккан пиччӗ- 
шӗ Арҫҫи те, пытарнӑ хыҫҫӑн асӑнмалла тесе, килех васка- 
рӗҫ. Ванькка вара ларать те ларать ашшӗн -внлтӑпри 
умӗнче.

«Тӗрӗс пурӑнса иргтер пурнӑҫна, ачам»,— пиллесе хӑ- 
варчӗ ӑна ашшӗ.

М ӗне пӗлтерет-ха вӑл, тӗрӗс пурӑнмалла тени? Аслашше  
калать, ӗҫлекен ҫын пурнӑҫне пурпӗр ӑнтарать, кахал ҫеҫ  
ҫӑкӑрсӑр ларать, тет. Ҫапла калани Кӗсен Петти пеккисем  
тӗлӗш пе тӳрре тухать пулӗ те, Ҫӑпата Матвисем, ав, ҫемйи- 
пех кунӗн-ҫӗрӗ» ӗҫлеҫҫӗ-ҫке, пурпёр Кашкӑрсемпе е Кӑтра-  
сем п е мар, чухӑнраххисемпе те танлашаймаҫҫӗ. Альтюк  
аппа вара ав мӗнле вӗҫлерё пурнӑҫне... Никама ан тив, сана  
та никам тӗкӗнмӗ, тетчӗ ашшӗ. Хӑй вӑл чӑнах та ӗмӗрснче  
никама хур туман, ҫапах сарӑмсӑр вилсе выртрӗ... Пёр вӑ- 
хӑтра Ванъкка Петр Никифорович учителе нитӗ ӗненетчӗ. 
«Кёнекере — тёрӗслӗх»,—  тетчё учитель. Хӑй кӗнекерен  
писрӗ, пачӑшкӑна тухрӗ. Хӗреснашшӗ тесен, вӑл тӑшманӗ-  
сене  вӑйпа, хаярлӑхпа тавӑрчӗ, хӑй халё таҫта тарса  
ҫӳрет...

Вӗсенчен хӑш ӗ тӗрӗс пурӑннӑ? Ашшӗн пилне тӳрре кӑ- 
ларас  тесен, Ванъккан хӑшён пек пурӑнмалла?

Ҫапла, ачапчашӑн кӑна мар, ҫитӗннисемшӗн те шутсӑр  
кӑткӑс ыйту пӑраларӗ ҫак синкер самантра Ваньккан пӗ- 
чӗкҫӗ пуҫне. Пӗлеймест-ха вӑл ку ыйту яӗчченсене кӑна 
мар, нумай-нумай халӑхсене, пӗтём этем лӗхе ҫӗршер, пин- 
шер ҫулсем хушши ӗнтӗ шухӑшлаттарнине.

Тепӗр тесен, Ванькка нумай япалана пӗлеймест-ха. 
Хуйха тӳсеймен амӑшё те кӗҫех упӑшки ҫумне масар ҫине 
кайса выртасса та, тӑлӑх  пурӑнӑҫ йӳҫҫи шутсӑр хаяр пу- 
лаеса та, хӑй пурпӗр (тен, йывӑрлӑхсем пушшех пиҫӗхтер- 
нӗрен) ҫирӗп кӑмӑллӑ каччӑ пулса ҫитӗнессе те, паян пуҫа 
ватакан тӗрӗслӗх  ыйтӑвӗ хӑйне чылай ҫулсем иртсен тёнче 
тӑрӑх кӑларса ярасса та пӗлмест-ха Ванькка халлсхе.



ИККЁМЁШ п а й ё

П Е РРЕ М Е Ш  С Ы П А К  

1

Утӑ уйӑхӗ типӗ килчӗ ку ҫулхине Экеҫ тӑрӑхӗнче. Икё  
эрне каялла чӑн-чӑн ҫумӑр ҫитсе шит тарӑнӑш нӳретсе хӑ- 
варчӗ те ҫӗре, ҫавӑнтанпа тумлам ӳксе курман. Савӑнать  
хресчен. Турӑ пачӗ-ха кӑҫал ҫанталӑкне, утӑ туса ӗлкӗртӗ- 
мӗр, теҫҫӗ ирсерен кӗтӳ хӑвалама пынӑ ҫынсем. «Ҫапла-ҫке  
те, тырри теплерех пулӗ ӗнтӗ, шӑп та лӑп пучах тулса ҫи- 
тес вӑхӑтра типӗ тӑрать-ҫке»,— хушса хураҫҫӗ ҫавӑнтах. 
Этем темерӗн, ниепле тивӗҫтереймӗн унӑн кӑмӑлне.

Ваиьккашӑн тесен, утӑ нуши те, тырӑ хуйхи те ҫук унӑн 
кӑҫал. Вӑл халӗ — кӗтӳҫӗ. Ак паян та-ха хӗвел пуҫ тӳпи 
тӗлнелле хӑпарса пыраопа выльӑхсем апат ҫисе тӑранчӗҫ. 
Сулхӑнра та лачкам тара ӳкерекен ш ӑрӑх тӑрать те, «рте-  
реххине пӑхмасӑрах тапӑра антарчӗ вара Ванькка кӗтӗве  
Альтюк пӗви вӗҫне. Пӗви тӗрӗссипе Кашкӑрсен-ха. Арманӗ  
те, унчченхинче» хӑватлӑрахскер, вёсеннех. Ҫ апах Кашкӑр  
Микулин кинӗ шыва путса, хӑшӗсем каланӑ тӑрӑх тата 
юри сиксе вилнӗренпе халӑх ӑна Альтюк пӗви тесе ят хучё.

Ҫапла, кӗтӳҫре кӑҫал Ванькка. Унччен Кӗсен Петтиччӗ  
ку ӗҫре. Иртнӗ ҫулла кӗтӳри тӑватӑ сурӑха кашкӑрсем  
туртса ҫурчёҫ, пӗр ӗне кӳпӗнсе вилчӗ те, шанмарӗ ял ха- 
лӑхӗ кӑҫал Петтяна. Кашкӑр Микули патӗнче тӑватӑ ҫула  
яхӑн ӗҫлесе пурӑннӑ Ванькка хаваспах килӗшрӗ вара кӗтӳ 
кӗтме. Хӑй вӑл вунҫиччӗ тултарчӗ ӗнтӗ, каччӑ шутне кӗрсе 
ҫитрӗ темелле. Унашкал ҫамрӑкшӑн пит кӑмӑллах та мар 
пек ӗҫӗ. Мён хёвел аниччен, кашни кун уява-мӗне пӑхма-  
сӑр кётмелле-ҫке кӗтёве. Вӑййа тухмалӑх ерҫӳ юлмасть: 
тул ҫутӑлнӑ-ҫутӑлман хӑвалама тытӑнаҫҫӗ выльӑхсене 
кӗтӳ вырӑнне. Кайса пӑх-ха вӑййа ун пек чухне, чӗптӗм  
ҫывӑраймӑн хайхи. Сӗнксе ҫӳ р е»  вара кунӗпе. Енчен ҫав 
хуш ӑра выльӑхсем, Альтюк пӗвин пуҫнерех куҫса, утӑлӑх  
ҫаран ҫине кёрсе кайсан? Е Кӗтмел леш енчи вӑрмантан, 
пӗлтӗрхи пех, пӗр ушкӑн кашкӑр сиксе тухсан? Пӗтрӗ  
кӗтӳҫ! Ытти енӗпе те куҫ кнрлӗ ку ӗҫре. Камӑн сурӑхӗ

такашӑн, хашӗн ени ҫилтер янӑ— пурне те асархам алла, ху- 
ҫисене пӗлтерсе тӑмалла. Ҫу-ук, вӑйӑ пирки шутлама гив- 
мест халлӗхе Ваньккан. Ҫ апах кулянмасть, пӑшӑрхан.масть 
вӑл. Эй, Кашкӑрсем патӗнчипе танлаштарсан-и. Ҫӑтмах  
кунта, ырлӑх. Вҫре хӑвӑнпа ху хуҫа. Хырӑм нуши тесен, ку- 
нашкал тутӑ пурнӑҫпа пурӑнса курман Ванькка ашшӗпе  
амӑшӗ вилнӗренпе. Выльӑх хуҫиеем кунсерен черетпе апата  
кёртеҫҫӗ те кӗтӳҫсене, ҫук ҫын та чи хаклӑ хӑнана кӗтсе 
илнӗ пекех сӑйлать вӗсене, мён пурри-ҫуккине йӑлтах кӑ- 
ларса лартать сӗтел ҫине. Уйрӑмах питрав хыҫҫӑн пурнӑҫ  
лайӑхланчӗ. Ара, типӗ тытмалли вӑхӑт иртрӗ-ҫке. Акӑ  
паян Ҫӑпата Матви апатлантарчӗ Ваньккапа Шикки Ваҫ-  
ҫин ывӑлне, вуииккӗри Арӑслана. Ваҫҫа вӑл чухӑн таврашӗ  
мар, сам аях  аван пурӑнакан хресчен, ҫичӗ ҫул каялла те- 
,миҫе уйӑх тӗрмере ларса тухнӑ хыҫҫӑв та аптӑрамарӗ.  
Пурнӗр ахаль лартмасть ьивӑлне, чикрӗ-чикрех Ваньккапа  
пёрле кӗтӳҫе. Ачи ӳркенмест-ха, чупать. Вӑт, ҫав Ҫӑпата  
Матви те пулин чӑх яшки ҫитерсе ячӗ паян кӗтӳҫсене. Чи 
ырри вара унра та мар-ха. «Ванькка, каҫар та, кӑнтӑрлахи  
апат хатӗрлеймерӗмӗр-ха сире валли,— терӗ ирпе Ҫӑпата 
М атви.—  Эпир хамӑр кӗҫех Кӗтмел хӗррине утӑ турттар- 
•ма пыратпӑр. Ҫула май Улька кӗртсе парӗ вара кӑнтӑр 
апатне». Тӗлӗнтермӗш ҫын. Каҫар, тет. Тавах ӑна кӑнтӑр- 
лахи апат парса яманшӑн. Эппин, кёҫех Ванькка хӑйпе  
тантӑш Улькана курё.

М агвин кӗҫӗн хёрӗ тӗлӗнтермеллипех тӗлӗнтерет кӗтӳҫе. 
Пӗчӗкрех чухне хуп-хура кӗске ҫивӗтлӗ, ҫап-ҫаврака пнтлӗ  
хытанка хӗрачаччӗ вӑл, чупнӑ чухне кӗҫнвӗҫ шӑммисем ша- 
кӑртата пуҫлассӑн туйӑнатчӗ. Ҫитӗнерех пачӗ те, каснӑ- 
лартнӑ Ванькка хёреснаш ш ӗ юратнӑ Альтюк пулчӗ тӑчӗ. 
Аппӑшӗ пекех, хӗлӗх евӗр карӑнса тӑракан ҫинҫе, ҫапах  
тӗллӗн-тӗллӗн сам аях тачка йӑрӑс пӳллӗ хӗр Улька. Пичё  
те халӗ уйӑх пек ҫаврака мар, тӑрӑхланнӑ, ҫивёчӗ те кача- 
ка хӳри пек кӑнтарса тӑмаеть, ал туни хулӑнӑшскер, пилӗ- 
кӗнчен ая ларахах  йӑрст тӑсӑлса анать. Куҫӗ те пулин кас- 
нӑ-лартнӑ Альтюк аппӑшӗн, тӑрӑхларахскер, ҫӗмӗртрен те 
хурарахскер, сишкеленё чухне ҫулӑм сирпӗтнӗн туйӑнать...

Те хӗреснаш ш ӗ юратнӑ Альтюка шутсӑр хисепленӗрен, 
пӗр-пӗр ҫӗрте курнӑҫма тӳр килсен, Ванькка куҫне вӗҫер- 
теймест Улькаран. Халӗ те, акӑ, ҫыран хӗррине хёвеле тӳр- 
тӗн тӑсӑлса выртнӑ та вӑл жавлесе-^мӑшлатса канакан  
кӗтӳ ҫумӗнче пӑхать те пӑхать Экеҫ еннелле. Тӗрӗссипе, 
хуп турттарса илмеллеччӗ-ха пӗрер сехет кӗтӳ лӑпкӑ вӑхӑт- 
ра. Чӑпта татӑкки ҫинче сӗлеке ю хтарсах тутлӑн ҫьгвӑра- 
кан Арӑслан пек.

Х алӑхё те тӗлӗнмелле хӑтланать-ха паян. Типсе ҫитнӗ 
утта турттарма вӑхӑт тетчӗҫ ирхине кӗтӳ хӑвалавӑ чухне. 
Халь, авӑ, кун кӑнтӑрла еннелле сулӑнчӗ ӗнтӗ, пӗр чӗрӗ  
чун курӑнин улӑхра. Мӗне пӗлтерет ку?

Тепӗр тесен, капла йӑлтах выҫса-касӑлса пӗтнӗ ҫын пек 
пӑхса вырт.малла мар ҫапах та ял еннелле. Хутаҫри «Чӑ- 
ваш халапӗсем» кёнекере ҫырнӑ пекех капла:

«Ҫемҫе курӑк ҫийӗнче 
Путек-сурӑх сиккелет.
Хӑй кӗтӗвӗ патӗнче 
Ача шӑхличӗ калать,
Хырӑмӗ пит выҫнипе 
Силпи ялнелле пӑхать».

Унашкал кёнекесене Ваньккана ялти священникӑн Петр  
аттен ывӑлӗ Д а в и д  паркалать-ха. Пупа тухсан та, Никифо
ров ҫынсене хутла вӗрентес ӗҫе пӑрахмарё. Чӑн та, хӑй 
тӳрремӗнех туса пымасть вӑл ӑна, шкулта вӗрентнипех  
ҫырлахать. Ҫитӗннисемпе вара ачисене ӗҫлеттерет. Уйрӑ- 
мах аслн, Давичӗ, маттур ку тӗлӗшпе. Килӗнчи библиотеки  
пуя,н Никифоровсен, ҫавӑнпа тантӑшӗсене темӗнле кӗнеке- 
сем те парать вӑл. Ашшӗ хӑй те тепӗр чух, тен, пулӑшать-и  
кирлё литература суйласа илмешкӗн... Шел тулӗк, Давичё  
хӑй Чӗмпёр хулинче вӗренет те, каникулсем вӑхӑтӗнче е 
канма-курма таврӑннӑ чухне ҫеҫ тӗл пулать Ваньккапа,  
ытти тантӑшӗсемпе. Ялта чухне тусӗсене кӗнеке панипе ҫеҫ  
ҫырлахмасть вӑл, халӑх сӑмахлӑхӗпе кӑсӑнланать те, тепӗр  
чухне мӗн ҫӗрлеччен калаҫса ларать мучиеемпе. Ҫав тери 
вёреннӗскер пулин те, хӑйне мӑнна хумасть Д авид, ютшӑн- 
масть ял ачисенчен. Халап яма шутсӑр ӑстаскер, хырӑм  
ыратиччен ахӑрттарать вӗсене, хӑй те, амӑшӗнни пекех 
ҫырӑ ҫӳҫне силлентере-силлентере, тӑп-тӑрӑ кӑвак куҫӗнчен 
куҫҫулӗ тапса тухиччен 'кулать каҫса кайсах. Ҫавнашкал  
самантра унӑн ҫаврака пичӗ пушшех ҫавракаланнӑн туйӑ- 
нать, темле тарават сӑн витӗрех ҫапать ӑна. Тепӗр чух тата  
пӗр кулмасӑр таҫти-таҫти пурнӑҫ ҫинчен тӗлӗнмелле япала- 
сем каласа кӑтартать. Ҫав самантра Д ав и д  пичӗ тӑрӑхла  
пек те  курӑнать, хӑй те вӑл вӑтам пӳллӗ ача пек мар, 
Ваньккаран та чылай ҫӳллӗрех те пӑлатнарах пек туйӑ-  
нать.

Эх, ҫавӑн чухлӗ пӗлмелӗх вӗренейсенччӗ Ванькка! Ҫук 
ҫав, ҫӑпата кантри явнӑшӑн укҫа тӳлессипе илӗртрӗ те пӑ- 
рахтарчӗ ӑна аслаш ш ё шкула ҫӳреме. Иаллах, аслашшӗне  
сивлеме хӑяймасть Ванькка. Ҫынни вӑл сӗре ырӑ кӑмӑллӑ-  
скер. Мён каламалли, аслашшё пулмасан, Ваньккасем ура

ҫине те тӑраяс ҫукчӗ. Инкек ҫине синкек тупӑнсах пычӗ-ҫке 
вёсемшӗн.

Ҫичӗ ҫул каялла ашшӗ ҫӗре кӗнӗренпе тӑватӑ уйӑх ирт- 
рӗ ҫеҫ, амйшӗ хӗне кайрӗ Ваньккасен. Те юратнӑ упӑшкине  
ҫухатнӑш ӑн вӗҫӗмсӗр хуйхӑрнӑран йӑшрӗ Кулине сывлӑхӗ, 
те арҫын ӗҫне те хӑйӗннех тума тивнӗрен, анчах вырӑнпах  
выртрӗ вӑл, ҫапла нушаланса пурӑнкаларӗ тепӗр икӗ уйӑха  
яхӑн, унтан ҫӗре икӗ аршӑн тарӑн шӑнтса лартнӑ шартла-  
м а сивве, ҫавва пула шӑтӑк алтма кансӗррине пӑхмасӑр,  
шӑппӑн кӑна упӑшки патне кайрӗ леш тӗнчене...

Ҫавӑн хыҫҫйн ватӑ аслаш ш ӗ мӗн пултарнӑ таран пу- 
лӑш рӗ мӑнукӗсене, хуҫалӑха пӗтме памарӗ. Чи кёҫӗннине, 
Тарьене, ура ҫине тйриччен тесе, хӑй патве илчӗ. Ванькка  
пиччӗшӗ Арҫҫи вӑя кӗрсен, вунвиҫҫӗри Ваньккана Каш- 
кар Микули патне килти ӗҫсем тума вырнаҫтарчӗ.

—  Ну, йорь, ҫав эсремет Хёлимунё ҫунтарса янӑ хыҫҫӑн 
хам та кӗлмёҫе тухрӑм та, амикке, Ҫтаппана шутсӑр хисеп- 
леттӗм, ҫавӑнпа илеп сана, ачамккӑ,— тенӗччӗ Микула  
Ваньккана.— Пёр пыра епле те пулин тӑранткалӑп-ха.

Тӑрантарасоа, чӑнах та, епле те пулин тёрантаркаларё  
вӑл, ӗҫлеттерессе вара ҫитӗннисемпе тан ӗҫлеттерчӗ ачана. 
Тепёр тесен, халь ёнтё иртнӗ вйхйт вйл Ваньккэшйн, ҫавйн- 
па аса та илес килмест нушаллй ҫулсене. Кӑҫал, авй, халйх  
Кӗсен Петтине кӗтӳҫе кӗрӗштерме килӗшменнине пӗлсен, 
Хветут мучи тӳрех староста патне кайрё. Темле калаҫга  
татйлнй вйл унпа, ҫапах Кйтра Симун килёшрё Ваньккана 
кӗтӳҫе илмешкӗн.

М икула тенёрен, Кашкйрсем ку вйхйталла пушар хыҫ- 
ҫйн ййлтах йӗркелесе янйччӗ ёнтё пурнйҫа. Текех вут ти- 
вертеймӗҫ тесе, ялта пёрремёш чул ҫурт туса лартрёҫ. Ҫил 
арманё валли кйларнй йывйҫран Кӗтмел юханшывё ҫинне 
каллех унчченхинчен хйватлйрах шыв арманӗ йсталарӗҫ... 
Астйвать-ха Ванькка: канхветпа илёртсе, касри пётём ача- 
пйчаиа илсе кайрӗҫ вӗсем кирпӗч тймне ҫйрмашкйн. Кай- 
ран тата, чёрё кирпёче хёртнё чухне, мён чухлё вутй ййтрӗҫ 
пулё ачасем. Еммелли пёр-икё кавхветшйнах...

Ҫапла, Ванькка кӗтӳҫре халё. Кашкйрсем патӗнче ӗҫле-  
се  пурйннипе танлаштарсан, ирёкре темелле. Кётёвё пы- 
сйк, ҫур  ял выльйхё унта, эппин, карт тырри самаях пу- 
хйнмалла пек-ха. Хайхи Арҫҫипе Ванькка хййсен ҫӗрне ҫи- 
тес ҫул тинех пӗтёмпех акса хйварма пултарӗҫ. Кӑҫал, авй, 
пёр ят лаптйкёпе кйна усй кураҫҫӗ-ха вёсем, теприне, ас
лаш ш ё сённипе, старостйна Кйтра Симува пачёҫ вйхйт- 
лйха. Ҫавйнпах пулйшрё пулас-ха староста Ваньккана ке- 
тӳҫе кӗмешиӗн. Ара, ҫёрпе усй курнйшйн вунй пйтавкка

ырашран виҫҫӗшне ҫеҫ памашкӑн ыйтрӗҫ те-ха унран...
Вӑл-ку юрӗ-ха, мӗне пула халӑх курӑнмасть паян улӑх- 

ра, э? Тӗлӗнмелле-е! Улькка та йӗп пек ҫухалчӗ таҫта.
Аптрамӑ енне, темиҫе те вуласа тухнӑ кӗнекене тешре 

туртса кӑларчӗ Ванькка хутаҫран, уйрӑмах кӑмӑла кайнӑ 
вырӑна уҫрӗ.

...Пичӗ-куҫӗ пит хӳхӗм,
Хирти сарӑ чечек пек.
Икӗ куҫӗ хуп-хура,
Икӗ хура шӑрҫа пек.
Явӑнаҫҫӗ хыҫалта 
Ҫивӗт вӗҫӗ кӑтрисем...

Эх анчах та ҫав! Мӗнле-ха ҫав тери чуна витерме пу
лать кашни кун илтекен сӑмахсемпех! Тупата, чӑн-чӑн 
асамҫӑ ҫак ҫыравҫӑ. Д а в и д  калатчӗ, Кӗҫтенттин Иванов  
ятлӑ тетчӗ, сӑмах ӑсти. Вӑл вӗренекен Чӗмпӗрти шкултах  
вӗреннё, тет-и, тахҫан. Шкулӗ, ахӑртнех, шутсӑр чаплӑокер. 
Енчен Ванькка та ҫав Чӗмпӗре ҫитейсен? Пултарӗччӗ-ши  
сӑм аха  ҫапла пӑхӑнтармашкӑн? Вара вӑл та Улькана ҫак- 
нашкалах сӑнласа панӑ пулӗччӗ. Хӗрача тепӗр чух Д авида  
ҫӑвар карса тӑнланӑ пекех итлӗччӗ Ваньккана та. Ванькки 
ҫав ҫӳхе тута нумай-нумай вӑхӑт а »  хупӑнтӑрччӗ, хушпу  
тенкийӗсем пек йӑлтӑркка ҫутӑ шӑлсен речӗ чылайччен ку- 
рӑнса тӑтӑрччӗ тесе кӑсӑклӑран та кӑсӑклӑрах япаласем  
пӗрин хыҫҫӑи теприне кала-кала кӑтартӗччӗ. Эх, кӑтартӗ- 
ччӗ те ҫав, пӗлмелле-ҫке-ха плрвай ҫав кӑсӑклӑ япаласене, 
вӗренсе пӗлм,елле!

П ӑх-халӗ, ӑҫта ҫухалчӗҫ паян ку этемсем? Ҫук, капла 
ӗҫ тухмасть. Хырӑм та пакӑртатма пуҫларӗ, авӑ, Ваньккан. 
Кӗнеке шухӑшӗ те майӗпен сӗвӗрӗлчӗ. Пӗрех хут кӑшт 
канса илмелле.

—  А рӑслаи,— ырханкка ачана кӑт! тӗкрӗ Ванькка.
—  Мён?— ялт сиксе ларчё лешӗ, чӑл-чал пӑхкаласа  

илчӗ йӗри-тавра. Ашшё пекех йӑрӑ ҫав мур ачи.
— Ҫитет сана ыйха сӳсе, манӑн черет. Эс пӑхкала кӗ- 

тӗве, эпӗ кӑтӑш пулса илем. Апатпа килни курӑчсан вӑрат  
вара,— хушрӗ Ванькка.

— Курӑнсан, курӑнсан,— мӑкӑртатрӗ А рӑслан.— Темме  
килӗшрӗн ҫав Матви пиччепе. Кӑптӑрлахи апата та хамӑр-  
пах илсе тухмаллаччё пирӗн...

Нумай тӗлӗрчӗ-и Ванькка, сахал-и, тӗлӗк курма ӗлкӗр- 
чӗ-ӗлкӗрчех. Ача чухнехи пекех, хӗреснашшопе дш ет пек 
вӑл Кӗтмел шывӗнче. Акӑ, тарать пек вӑл хӗреснашшӗнчен. 
Сасартӑк пӑве пуҫнелле ҫитеспе шывран Альтюк аппӑшӗ  
сӑнлӑ вутӑш тухрӗ те калать Ваньккана; «Итле, Ванькка,

эпир Хӗлимунпа, санӑн хереснаҫупа, телей кураймарӑмӑр,  
ҫавӑнпа хамӑн йӑмӑкӑмӑн Улькаи ӑраскалӗ ҫутӑ пултӑрччӗ  
тесе тем тума хатӗр э,пӗ. Ванькка, сана шанса паратӑп ун 
пурнӑҫне. Хӳтӗле ӑна, упра, никама та хур тума ан пар. 
Питӗ хӑрушӑ вӑхӑт капланса килет ҫут тӗнчере, асту вара, 
чӑн-чӑн хӳтлӗх пул юратнӑ йӑмӑкӑмшӑи, шанатӑп сана. 
Акӑ вӑл, манпа юнашар, тыт ӑна аллинчен». Альтюкпа  
юнашар чӑнах та Улька тухса тӑчӗ пек. Темле ҫав тери пы- 
сӑк шанӑҫпа тӗмсёлсе пӑхать вӑл Ваньккана куҫран...

—  Ванькка, Ванькка, теп, вӑран, ара, апат ҫитрӗ,—  
хӑлха ҫумӗнчех янӑраса кайрӗ ҫак самантра Арӑсланӑн  
ҫннҫе сасси.

Чӑнах та Улька ҫитнӗ-мӗн. Ванькка тӑрсан, вӑл ун умне  
чӗркуҫленсе ларчӗ те хутаҫ вырӑнне ҫыхса янӑ тутӑрне сал-  
та пуҫларӗ, чӑпта татӑкки ҫине пӗҫернӗ ҫӑмарта, симӗс  
сухан, хӑяр, ҫӑкӑр, икӗ йьивӑҫ курка кӑларса хучӗ, унта»  
чӑмп-тулли кӑкшӑмран куркасене уйран ярса пачӗ.

—  Эсир, ачасем, каҫарӑр мана час ҫитейменшӗн,— тем-  
шӗн питӗ хыпаланса калаҫрӗ Улька. Те хӑранипе, те тӗ- 
лӗннипе, те ҫав тери пысӑк пӗлтерӗшлӗ хыпар евитлес кил- 
нипе куҫӗ хӑйӗн черкке мӑнӑш сарӑлса кайнӑ.— Пӗлетӗр-и,  
ялта унгга, айтурух!

Ванькка, ҫав айтурухне курасшӑн пулнӑ евӗр, ял еннел
ле пӑхса илчӗ. Н имех те ҫук пек халичченхинчен уйрӑмми. 
Чӑн та, халӑх улӑха утӑ тиеме анать авӑ. Кӑнтӑрларан  
тин... Тёлӗнмелле!

—  Эсир ҫийӗр-ха, ҫийӗр хӑвӑртрах,— чӗвӗлтетрӗ  
Улька.—  Кӑкшӑмпа куркасене манӑн каялла илсе каймал
ла... Пӗлетӗр-и, вӑрҫӑ тухнӑ, теҫҫӗ. Пӗтӗм халӑха хурал  
пӳрчӗ патне пухрӗҫ таҫтан хыпарпа килнисем... Ҫийӗр, 
ара, хыпаланарах, васкамалла ман. Анне сире валли каҫхи 
апата мӗн пӗҫермеллине ыйтма хушрӗ тата... Вӑт, пухрӗҫ те 
халӑха веҫех каласа кӑтартрёҫ.

—  Тулккипе пӗлтер-ха эс, мён каласа кӑтартрёҫ?  
ӑнланмарӗ Ванькка. v _

—  Таҫта хӗвеланӑҫ енче темле ермансемпе тӑваттамеш  
кун вӑрҫӑ пырать, тет. Раҫҫей кӑна мар, пётӗм тӗнче ҫапӑ-  
ҫать, тет,— сӑмахсен вӗҫне ҫӑта-ҫӑта хыпарларӗ Улька. 
Ҫийӗр-ха хӑвӑртрах. Тата каҫпа мӗн пӗҫермелле сире вал
ли, калӑр?

2

Ку хӑруш ӑ хыпар хӑҫан та пулин тухасса, паллах, чы- 
лайранпа пӗлнӗ Хёлимун Крапивин. Вӑрҫӑ кӗҫ-вӗҫ пуҫла-

наоса большевнксем тахҫантанпах туйса тӑнӑ. Туйса тӑнӑ 
ҫеҫ мар, май килнӗ таран кӗрешнӗ ӑна хирёҫ. Петроградра,  
Мускавра, нумай кӗпӗрнесенче рабочисем демонстрацисем  
ирттернӗ, большевиксем прокламацисем салатнӑ. Хусанта  
та лару-тӑру лӑпкӑ тӑман. Большевиксен кунти организа- 
цийӗ тӗрӗс сӑмаха, нумай-нумай чӗлхепе янрашса тӑран  
хулара сарнисӗр пуҫне, хресченсем патне ҫитерме тӑрӑшнӑ.  
Чӑн та, Атӑл тӑрӑхӗнчи вак халӑхсене ҫывхарса килекен 
вӑрҫӑ ҫинчен тӗрӗссине прокламацисемпе ҫеҫ ӑнлантармаш-  
кӑн май килмен, мӗншӗн тесен вӗсем хушшинче вырӑсла  
мар, хутла пӗлекен те сайра тупӑнкаланӑ, хӑшпӗр халӑх-  
сен вара ҫырулӑхӗ те пулман-ха. Ҫавӑнпа ӗнтӗ Хёлимуна, 
вӑрттӑн ятпа каласан Ҫулӑма, (ку ята, Крапивин ялтан 
мён сӑлтавпа тухса тарнине пӗлсен, Кузюков шӳтле-шӳтлех  
ҫыпӑҫтарчӗ ун ҫумне) чӑвашсем хушшине кӑларса янӑ, уй- 
рӑмах хӑйне халӑх ҫывӑх паллакан вырӑва ҫитме сӗннӗ. 
Ара, пӗлекен ҫынна ытларах ӗненеҫҫӗ-ҫке. Ҫула май К узю 
ков патне кёрсе тухма, ӑна Ленинӑн наци ыйтӑвёсене теп
лён ҫутатакан юлашки статйисене пичетленё «За  п р а в д у » 1 
тата «Пролетарская правда» хаҫатсем парса хӑварма хуш- 
нӑ. Ҫавӑнпа утӑ уйӑхӗн вунсаккӑрмӗш кунёнче Тӗрлемес  
станцийӗнче пуйӑс ҫинчен анчӗ те Хёлимун ҫӗр выртсах ча- 
рӑнса тӑчӗ юнашарти ялти юлташӗ патӗнче. Тепӗр кун та, 
тем сиксе ан тухтӑр тесе, хӑй ҫуралса ӳснӗ Экеҫе ҫӗрле  
кӑна пырса кӗме шут тытнӑскер, Хусантан кӑнтӑрла ирт- 
сен тухакан пуйӑс ҫине кӑна ларма шутларё. Станци ҫурчё 
ҫумёпе иртсе пыратчӗ вӑл, уҫӑ чӳречерен сасартӑк тел е
графист кӑшкӑрни илтӗнсе кайрӗ:

—  Начальник господин! Вӑрҫӑ пуҫланиӑ, начальник 
господин!

—  Мӗн чнкме тытӑннӑ сысналла ҫухӑран?! хӑтӑрса  
тӑкрӗ телеграфиста начальникӗ пулас, ҫавӑнтах уҫӑ кан- 
тӑка шалтлаттарса хупса хучӗ.

Ҫапла, ку хыпар кӗҫнвӗҫ сарӑласса, паллах, чылаиранпа 
пӗлнӗ Хёлимун. Ҫ апах пач кӗтмен япала пек пырса тӑрӑн-  
чӗ вӑл хӑлхана. Ара, ҫӗрле ҫеҫ-ха калаҫоа ларчӗҫ вӗсем 
Константин Дмитриевичпа кун пирки.

— Вӑрҫӑ, ним пккӗленмелли те ҫук, тухатех, Ҫ у л ӑ м ,-  
терё ун чух Кузюков.—  Империализмла держ авӑсем  хуш- 
шинчи хирӗҫӳсем тулса ҫитнӗ ҫӑпан пекех халӗ, хӑҫан та 
пулнн шӑтмаллах вӗсем. Антанта та пирӗн Раҫҫейре рево
люци пуҫланасран шутсӑр сехӗрленет курӑнать, унччен 
вӑрҫӑ вутне хӗмлентерсе ярса, унта патша ҫарне чикес- 
шён. Ҫапах, ман шутпа, кёркуннеччен тытӑнса тӑратпӑр  
пек-ха. Унччен, тӑванӑм, пирӗн чи аякри ялсене ҫитсе

елкӗрмелле, ӑнлантармалла халӑха ҫак вӑрҫӑ ӗҫҫыннисене  
пёртте кирлӗ марри ҫинчен.

Хёлимун та килӗшрӗ юлташӗн шухӑшӗпе- Ара, паян- 
ыран вӑрҫӑ пуҫлас тесен, патша ма-ха икӗ кун каялла  
тӑватӑ округра ҫеҫ мобилизаци ирттерме палӑртнӑ?

Ҫук ҫав, пӗлмен Кузюков та, Крапивин та, ытти нумай- 
нумай ҫынсем те Иккёмёш Николай патша утӑ уйӑхӗн вун- 
улттӑмӗш кунӗнчех пӗтёмӗшле мобилизади ҫинчен калакан  
указа алӑ пуснине, ҫав указа темле ӑҫтиҫук Распутин хуш- 
нипе кӑна пурнӑҫа кӗртмесӗр икӗ талӑк хушши тӑхтаса  
тӑнине. Шӑп Хёлимун ҫула тухнӑ кун вара, ют ҫӗршыв 
ӗҫӗсен министре Сазонов ҫине тӑнипе тата союзниксем  
кӑмӑлсӑрланасран шиклевнипе, пуҫӑннӑ-шуҫӑннах пӗтӗмӗш-  
ле мобилизацие. Вара Германи тепӗр куннех хӑй Российӑна  
хирӗҫ вӑрҫӑ пуҫлани ҫинчен пӗлтернӗ.

Хёлимун пуйӑс ҫинчен аннӑ чухне хӗвел ҫурри таран  
курӑнмастчӗ ӗнтӗ, унӑн тепӗр ҫурри ҫеҫ, хӗвеланӑҫ енче 
тӗнчене калама ҫук пысӑк пушар хыпса илни ҫинчен пӗл- 
тересшӗн ӑнтӑлнӑ евӗр, горизонт леш енне пытанма тӑх- 
таса, талккишпех хӗретсе тӑратчӗ пӗлӗте. Тахҫан яппун 
вӑрҫинчен таврӑннӑ чухнехи пек чугун ҫул хӗррипе утмарӗ  
хальхинче Хёлимун, вакунран тухсан, пач тепӗр еннелле  
пӑрӑнчӗ те, станци ҫурчӗн кӗтессине ҫитсен, сасартӑк тӑп 
чарӑнса, хыҫалта м ӗ»  пулса иртнине йӑпӑрт кӑна куҫласа  
илчӗ. Хӑйне йӗрленине асӑрхам арӗ вӑл, ҫапах пӗр ҫуҫ  се- 
хет ытла ҫаврӑнкаласа ҫӳрерӗ станци таврашӗнчи вӑрамах  
мар урамсемпе. Хӗвел аннӑ тӗле шӑп станци ҫумӗнченех  
пуҫланакан вӑрмана кӗчӗ те, хыҫҫӑн никам та пыманнине 
тепре курса ӗненсен, Экеҫе каякан ҫул ҫине тухрӗ.

М иҫе ҫул ёнтё Хёлимун кунта пулманни. Ара, сӑлтав  
ҫук унӑн ку тӑрӑхра влаҫоен куҫӗ тӗлне лекмешкӗн. Кам 
пӗлет, парти ӗҫ хушмасан, халӗ те килсе тухас ҫукчӗ-и, тен, 
ҫак тӑрӑхалла. Чун вара туртать-туртатех иккен тӑван 
ене. Пит ҫывӑх ратне-хурӑнташсемпе туссем те юлман те- 
мелле Экеҫре, ҫапах  туртать ав... Ҫапла ҫав, тӑван ҫӗр-  
шыв вӑл палла тӑран кӑна мар, кашни йывӑҫ тӗмӗ, кашни 
ҫӑлкуҫ, кашни курӑк ҫулҫи...

Ҫулӗ вӑрӑм. У тмалӑх та пур, шухӑшсене шуйхаштарма-  
лӑх та. Ш ухӑш сем вара Хӗлимунӑн хуллен-хуллен тахҫан  
пулса иртнине аса илес йӗр ҫине ӳкрӗҫ.

...Тухса тарасса тарчӗ-ха вӑл ун чухне, ҫичӗ ҫул каялла. 
Каш кӑрсен кил-ҫурчӗпе арманне вут тивертсе, лашисене  
тутарсене кайса сутнӑ хыҫ^ӑн аулран тухсан, ниҫталла ҫул 
тытма аптӑранӑран, чылайччен пӗр вырӑнта тапӑртаттарса

тӑчӗ урхамахне, унган ҫирӗм ҫухрӑм аяккарах чугун ҫул  
еннелле юрттарчӗ, татӑклӑ шухӑш пиҫсе ҫитнӗ хыҫҫӑн  
сиккипе вӗҫтерчӗ. Халь тин ӑнланса илчӗ вӑл: Кашкӑр
Микулине ҫунтареа янӑ май, тен, хӑйне Экеҫпе ҫыхӑнтара- 
кан ҫулсемпе кӗперсене те ҫунтарчӗ. Ара, ӗнтӗ ӑна, Хӗли- 
муна, пӗтӗм Рҫҫейӗпе шырама тытӑнӗҫ. Таркӑн пурнӑҫё  
пуҫланчӗ унӑн, чӑн-чӑн таркӑн пурнӑҫӗ. Мӗнех, актӑрас ҫук  
Хёлимун, пӗччен пуҫпа хура юпа кутне те пырса сӗвӗнме  
иулать. Й ӗре кӑна хӑвӑртрах ҫухатмалла. Ҫавӑнпа вӑл 
тӳрех Ш ӑхран станцине ҫитме, унтан хӑш еннелле пуйӑс  
пулать, ҫавӑнталла ларса кайма шут тытрӗ.

Вӑтакуҫ ялне кӗрсен, малалла ҫуран каймаллине тав- 
ҫӑреа илчӗ Хёлимун, вара пӗр пӳрт патне пырса кавтӑк- 
ран шаккарё те ялта суту-илӳпе кам аппаланни ҫинчен ыйт- 
са пӗлчӗ, тепӗртакран сутуҫӑ  килё умне пырса чарӑнчӗ. 
Хапхаран шаккарё. Кил хуҫи чӗрӗк сехетрен ҫеҫ тухрё. 
Вӑхӑчӗ ытла ирччӗ ҫав.

—  Кам унта?— ыйтрё кил хуҫи сехёрленсе.
—  Эпё-ха ку, пёр иртен-ҫӳрен. Питё кирлё ӗҫпе,— сасӑ  

паче Хёлимун.
Кил хуҫи чылайччен иккӗленсе тӑчӗ, унтан сӑлӑпа  

• хуллен кӑларчӗ те калинюкине кӑшт уҫрӗ.
—  У рхамаха сутатӑп, ҫирӗм тенкӗпех паратӑп. Хут ук- 

ҫан та юрать. Туянса юл май килнё чух,— сёнчё Хёлимун.
Кил хуҫи хапсӑнчӑк куҫне тӑпӑртатся тӑракан ӑйӑр 

ҫине 'вӗлтлеттерсе илчӗ.
— Санне туянма та...— иккӗленчӗ хӑй. — Хыҫҫӑнах хуҫи  

персе ҫитсен?
—  Курмастӑн-им, кут айӗнчи ӑйӑрах-ҫке,— ӑнлантарчӗ  

Хёлимун.— Чугун ҫулпа инҫете каймалла ман, укҫа шутсӑр  
кирлӗ.

—  Ҫаплах пекпха, ҫаплах пек,— килёшрё кил хуҫи, хӑй 
пуҫне кӑларса, урамӑн ик еннелле ку юланутҫӑ хыҫҫӑн  
никам та килмен-ши тенӗн пӑхкаларӗ.—  Ҫирӗм тенкӗпех  
паратна?

Кӗтмен хӑна шӳтлеменнине ӗненсен, вӑл тек иккӗленсе 
тӑмарӗ, хӑпӑл-хапӑл илсе тухса пачӗ хут укҫа, хӑйпе пӗрле  
тухнӑ ывӑлне ҫавӑнтах ӑйӑр ҫине лартрӗ те  таҫталла ячӗ. 
Тем ӑнсӑрчӗ тухасран сыхлӑха тартрӗ пулӗ ёнтё урхамаха...

Халь ӗнтӗ ирӗк ҫын Хёлимун. Укҫа тесен, пирвайлӑха  
пурӑнмалӑх ҫителӗклех. Кайран куҫ курӗ унта.

Те ырлӑха, те хурлӑха, станцӑран чи пирвай иртекен 
пуйӑс Хусаналла каять-мӗн. Вара Тӗрлемес станцине ҫитме 
шут тытрӗ Хёлимун. Унтан инҫех те мар, Куславккара,  
яппун вӑрҫинче пӗрле юн тӑкнӑ юлташӗ Микихвер пурӑн-

ма кирлё. Ачи пит аптӑраканокер марччӗ, Атӑл тӑрӑх ҫӳре- 
ҫӳре куҫне уҫма ӗлкӗрнёскерччӗ, тен, пулӑшӗ.

Куславкка ялӗ сам ая х  пысӑк иккен, унта кӑнтӑрлачче-  
нех ҫитрӗ пулин те, тусне кахал апачӗ тӗлнелле ҫеҫ шыраса  
тупрё Хёлимун. Л еш ё В олож ка текен юханшыв Атӑла юхса  
тухнӑ тӗлте вырнаҫнӑ хӑма ҫуракан заводра ӗҫлет-мӗн. 
Рам ӑллӑ пӑчкӑпа хӑма ҫурать ытти арҫынсемпе.

—  Эсех-и ку, Хёлимун?— тӗлӗнсе кайрӗ Микихвер  
аякран персе ҫитнӗ юлташне курса».—  Шел, ӗҫре эпӗ. 
Мӗн-и, васкамастӑн-и? Ҫиччёре тухатпӑр эиир ӗҫрен.

—  Васкамалли ҫук-ха ман, амикке,—  лӑплантарчӗ тус
не Хёлимун.— Ятарласа килтӗм сан пата, вӑт.

—  Зппин, курса ҫӳре пирӗн яла, хӗвел аннӑ тӗле при
стань патӗнчи хупаха пыр, унгга тӗл полӑпӑр. Алай?—  сӗн- 
чӗ Микихвер.

—  Юрать, ара, алай, алай,—  килӗшрӗ Хёлимун.
Микихвер чӑнах та Хӗлимуна кӗтсе ларнӑ иккен

хупахра. Хёлимун пырса кӗнё-кёмен вӑл пӑлавуя пёр пу- 
лӑш тух ҫутӑ эрех, кайӑк кӑвакал яшки, ӑш аланӑ ҫӗкӗ  
пулӑ, сӑра илое килтерчӗ.

—  Ну, тӗл пулнӑ ятпа сыпар кӑшт, вара хӑвӑн ҫинчен 
каласа пор. Алай?— сӗнчӗ Микихвер.

Ҫ аплах турӗҫ. Унтан яппун вӑрҫинчен таврӑинӑранпа  
хӑй мӗнле пурӑнни, ялтан мён пирки тухса та'рни ҫинчен 
пӗр пытармасӑр каласа пачӗ Хёлимун.

—  Темех мар, пит сарӑпланмах сӑлтав ҫок,— хулӗнчен  
чӑмӑртаса лӑплантарчӗ ӑна Микихвер.—  К уславккарах  
вырнаҫ — ӗҫӗ  те пӗтнӗ. Алай? Хваттер шырасси ҫок, амапа  
ҫеҫ эпӗ, вырӑн тупӑнать сан валли те. Килӗв:местӗн —  
барак пур заводӑн. Енчен... тӳре-шарасем йӑшӑлтатма ты- 
тӑнсан, вӑшт леҫсе ярӑпӑр Атӑл леш енне. Унта вӑрмон 
аслӑ, текех шыраччӑр...

Эппин, Микихвер авла»ман-ха, амӑш ӗпе кӑна пурӑ- 
«ать. М ӗнех, килӗшме пулать ун сӗнӗвӗпе.

Тепӗр кун Микихвер юлташне хӑйпе илсе кайрӗ. Еҫ 
пуҫланиччен — ултӑ сехетрен иртерех ҫитрӗҫ те вёсем кан- 
тур вырӑнӗнче шутланакан пӗр пысаках мар ҫуртра маши
ниста тӗл пулчӗҫ.

Т ӗлӗнмелле кунти йӗркесем. З а в о д  хуҫи Хусанта пурӑ- 
»ать, управляющийӗ те, таҫти Кременчуг хулинченех тара 
тытса илсе килнӗ мещен, унтах-мён. Заводри ёҫсене вара 
вёсен вырӑнне локомобиль машинисчӗ йӗркелссе пырать 
иккен. Унпа, паллах, калаҫма ҫӑмӑлрах...

— Токумӗнт пур-и? — тесе ҫеҫ ыйтрё машинист, сӑмах  
мён пирки иккенне ӑнлансав.

—  Ара, ял ҫынни те-ха эпё,— тӳртен явапласшЗн пул- 
марё Хёлимун.

—  Хӑш я леем?—  ытахальтен тенё пек ыйтрё маши
нист.—  Яту мёнле?

—  Василий Лыков элё. Ҫӗрпӳ ҫывӑхӗнчен,—  ӗнер Ми- 
кихверпе калаҫса татӑлнӑ пек суеҫтерчӗ Хёлимун.— Ҫунса  
кайрӑм, амикк/е. Вӑт, пӗччен пуҫпа тепре ҫурт лартиччеч 
луччӑ юта кайса ёҫлесе пурнам терӗм.

—  Сана эпӗ пи-итӗ лайӑх ӑнланатӑп, Лыков-и эс унта  
е Ремнев-и... Хӗрхеннипе кӑна илме пултаратӑп ӗҫе. Току- 
мӗнтсёр эс, канишнӑ, полноправней ҫын мар. Ҫавӑнпа... 
ыттисенчен ҫирӗм процент сахалрах тӳлетёп сана. Тулӗк  
хуҫана пӗтӗмпех илетёп теое каламалла. Яснӑ? Килӗшсен—  
ӗҫле, килӗшмесен —  катись.

Хёлимун юлташӗ ҫине куҫ хӗррипе пӑхса илчӗ, лешӗ  
ӑна куҫ хёсрӗ,

— Юрать, пурнӗр ялта выҫӑ пурӑнасси мар, патька,— 
ирёксёр килӗшенҫи пулчё вара Хёлимун.

Ҫапла рабочи пулса тӑчӗ Хёлимун.
Пурӑна киле ҫакна пӗлчӗ вӑл. Чӑваш купцисем Кус- 

лавккари пристаньрен ҫӑмарта та нумай ӑсатаҫҫӗ иккен. 
Хусан, Мускав, П етербург хулисене кӑна мар, чикӗ леш  
енне те леҫеҫҫӗ вӗсем ӑна. Ҫавна май йывӑҫ ещӗк нумай  
кирлӗ. Ш ӑпах ҫав ещ ӗксеве тата ытти япаласене ӑсталанӑ  
Карпов хуҫа заводёнче.

Вӑтӑра яхӑн ҫьгн вӑй хурать унта. Заводёнче вара вӑй- 
сӑр локомобильпе рамӑллӑ пӑчкӑ тата темиҫе ансат станок  
ҫеҫ, ёҫӗн ытларахӑш пайне алӑ вӗҫҫӗн тума тивет. Тепӗр  
тесен, Хӗлимуншӑн лайӑх ку. Ара, тӗрлӗ станокпа аппалан- 
ма пӗлмест-ҫке, вӑйӗ тесен, вӑл пур унӑн, пёрремёш ул- 
шӑмра та —  ирхине улттӑран пуҫласа каҫхине ҫиччӗччен, 
иккӗмёшӗнче те ӗҫлеме пултарать. Чӑн та, Мельников ма
шинист ш алу кунне сакӑрвунӑ пус вырӑнне утмӑл иилӗк 
пус кӑна тӳлетчӗ ӑна, ыттине хӑйӗн кӗсйине ярӑнтаратчӗ. 
Ахӑртиех, Хёлимун теме пула айӑпа кӗнӗ ҫын иккенне  
пирваях тавҫӑрса илнӗ вӑл, ҫав сӑлтавпа хӑй пӗлнӗ пек 
усӑ курма тӑрӑшнӑ. Анчах машинист хӑй вырӑнӗнче нумай  
тытӑнса тӑраймдрӗ. Темшёи килёшмен вӑл хуҫана —  кала
ма хӗн, тулӗк раштав умён завод заведую щ ине унччен 
Чӗмпӗр кӗпӗрнинчи хресчен пулнӑ Григорий Козырева  
лартрӗҫ. Вӑл, паллах, Мельников чеелӗхне пӗлмен, ҫавӑнпэ  
Хёлимуна ш алу пӗтӗмпех тӳлеме тытӑнчӗ. Тепёр тесен, 
укҫа енчен аптӑрамастчӗ-ха Хёлимун. Кашкӑр Микулин 
лашисемшён тата хӑйӗн урхамахӗш ён ҫӗр аллӑ генкё ытла 
илнёччё вал Тукай мишерепе Вӑтакуҫ сутуҫӗсенчен, ҫапла

вара пӗрле ӗҫлекенсемпе хупаха кӗркелесе тухма та май  
пурччӗ тепӗр чухне.

Ҫалла хӗл каҫкаларӗҫ. Ҫуркунне пӑр кайнине курма  
тухрӗ те Хёлимун, темле калама ҫук ҫунатлӑ таса туйӑм  
тыткӑнларӗ ӑна. Ч ӑвах  ҫав, мён тери хӑватлӑ Атӑла хуп- 
ласа хунӑччӗ ҫак хулӑн пӑр, анчах аслн юханшыв кӗтсе 
илчӗ-илчех ирӗклӗхе, тасалчӗ сивӗ витӗрен. Хӗлимунӑн вара  
нивушлӗ пӗтӗм ёмӗрне ҫаинашкал пӑр айӗнче нитнлён пу- 
рӑнса ирттермелле? Ҫук, ҫитет! Кӑкӑра сармалла та хӑ- 
ватлӑн сывласа ямалла пӗрре...,

Ёҫм е мар, хупах ҫывӑхне пырас килми пулчӗ унӑн ҫак  
самантра. Вара виҫӗ уйӑх ытла эрех-сӑра таврашне тумлам  
ямарӗ вӑл ӑшне. Ҫинех тата укҫи те  пач кӗтмен ҫӗртен  
пётрӗ унӑн...

Мункун хыҫҫӑн рабочисенчен пӗри сарӑмсӑр вилӗмпе  
вилсе кайрӗ. Сулӑпа килнӗ пӗренесене ҫуратчӗҫ те, пӗрин 
ҫинче пӑтасем пулнӑ иккен. Хайхи рабочи тумтирӗпе ҫак- 
ланать те  вӗсенчен, ӑна-кӑна тӳрех  тавҫӑрса илеймесӗр, 
ниепле те вӗҫерӗнеймест. Уяӑн юлташёсем, ҫакна асӑрхаса, 
локомобиле чартарас тесе чан ҫапма тытӑнаҫҫӗ. Анчах дви
гатель чарӑниччен пӗрене рабочие рамӑллӑ пӑчкӑ ҫине  
сӗтӗрсе кӗнӗ ӗнтӗ....

З а в о д  заведую щ ийӗ Григорий Козырев штраф тӳлетте-  
рессипе тем тери хӑратрӗ те, рабочисем ҫав кун пурпӗр теа< 
ӗҫлемерӗҫ, пӗр ҫӗре пухӑнса, хӗрсех сӳтсе явма тытӑнчӗҫ  
пулса иртнине.

—  Р ам а  ҫине хӳтлӗх лартмалла тесе  миҫе каларӑмӑр,  
хӑнк та тумарӗҫ!

—  Чисти мӑшкӑлласа ҫитерчёҫ ӗнтӗ!
—  Кашни утӑм рах штраф та штраф хӑйсен...
—  П ире валли унсӑр пуҫне ним те ҫук!
—  Хӑҫанччен тӳсмелле ку нушана?!— хӗрӳленсех ка- 

лаҫрӗҫ арҫынсем. Заводр а  ӗҫлекен тӑватӑш илӗк хӗрарӑм  
та кунтах, вилнӗ ҫыншӑн кулянса, ӗсӗкле-ӗсӗкле илеҫҫӗ.

Ушкӑн варрине Микихвер тухса тӑчӗ.
—  Ачсем!—  терё вал — Эпир кунта шавланинчен усси  

пулас ҫок. Пирӗн пурин ҫинчен те Хусана, хапрӑк инспекци- 
не пӗлтермелле. Килсе курччӑр, йӗрке туса хӑварч^чӑр, _вил- 
нӗ юлташ ҫемйине пулӑштарччӑр хуҫана. Тольккӑш сӑмах  
хамӑр хуш ӑра юлтӑр, сутакана... хамӑрла... Юрать?

Ҫапла килӗшрӗҫ.

Тепӗр икӗ кунтан завода инюпекци чиновникӗ килчё. 
Пӗччен мар. П ӑрахут  ҫинчен унпа пӗрле Иван Безпалко  
управляющи те анчӗ. Кӑнтӑрлахи апат вӑхӑтӗнче халӑха

пуҫтарчӗҫ. Каҫхи улшӑмра пулнисене те чӗнтерчӗҫ. Темшӗн, 
сӑм аха инопекци чиновнмкӗ мар, управляющи пуҫларӗ.

—  Господа, тоиҫ, р абоч ж ем .. .  Хм... Господа рабочисем! 
Пирӗн заводра чӑннипех те пысӑк инкек пулчӗ: рабочн  
пӑчкӑ айне кӗрсе... хм... ҫут тӗнчепе сывпуллашрӗ. Ш ел  
ҫынна, ҫемйине питех те шел. Паллах, эпир пулӑшӑпӑр, 
пытарнӑ чухне пулакан тӑкаксемшӗн хамарах тӳлӗпӗр. 
Ҫав вӑхӑтрах сире тепӗр хут аеӑрхаттаратӑп: ӗҫе ӳсӗрпе е 
мухмӑрла килме юрамасть! Уиашкал тимсӗрлӗх мӗнле ин- 
кеке кӗртсе ӳкернине хӑвӑрах куртӑр ӗнтӗ,—  тӳрех тапӑн-  
ма тытӑнчӗ вӑл рабочисене. Хм... Эсир фабрика инспек- 
цине прошени янӑ. Вилнӗ ҫын ҫемйине пулӑшма, пӑчкӑ 
рами ҫине хӳтлӗх али вырнаҫтарма тата ы-тти темтепёр  
ыйтатӑр. Пӗрремӗш ӗ пирки каларӑм ӗнггӗ: пулӑшатпӑр, 
виҫӗ тенке ларӗ-и пытарасси, тен, пилӗк тенкех —  пӗтӗмпех  
хамӑр тӳлӗпӗр...

—  Ҫавӑнпах ҫырлахасшӑн-и?
—  Н ам ӑс та мар-и Еара? — кӑмӑлсӑррӑн калаҫкаларӗҫ  

хӑшӗсем.
Управляющи вёсене илтмене печӗ, малалла тӑсрӗ сӑ- 

махне:-
—  Хӳтлӗхсем-мӗнсем тесен вара, ӳсӗр пуҫа нимӗн те  

хӳтӗлеес ҫук. Ав, инспекци представителӗпе пӗтӗм завода  
пӑхса ҫӳрерӗмӗр эпир. Пур ҫӗрте те аманмасӑр-сусӑрлан-  
масӑр ӗҫлеме пулать. Ку вӑл пӗтӗмпех хӑвӑрта» килет...

—  А вӑл, вилнӗ юлташӑмӑр, тӑп-тӑр урахчӗ!— хыттӑнах  
пӳлчӗ пӗр рабочи.

—  Каҫарӑр, эпир прошенире штрафсем пирки те к а л а -  
нӑччӗ!—  астутарчӗ Микихвер.

Халӗ ӗнтӗ хапрӑк инспекцийӗн чиновникӗ сӑмах илчӗ.
—  Эпир кунта,—  терё вӑл,—  штраф мӗншӗн-мӗншӗн па- 

н.ине упра(вляющипе Безпалко господвнпа пӗрле тепӗр хут 
пӑхса тухрӑмӑр. Эппин, йӗркипе илсе пырар-ха. Еҫе кая 
юлса пынӑшӑн штраф тӳлеттермелле тенӗ. Вара мӗн? Ёҫе, 
паллах, вӑхӑтра тухмалла. Казармӑра е завод  картишёнче 
хӑйсене йӗркеллӗ тыткаламаинисене те, ман шугпа, штраф  
тӗрӗсех тӳлеттереҫҫӗ, ӗҫе ӳсӗр тухнӑшӑн та. Мухмӑр, ав, 
мӗв патне илсе ҫитерчӗ юлташӑра...

—  Усӗр те, мухмӑрлӑ та пулман вӑл!
—  Эрех пач ӗҫместчӗ!— татах тепре аса нлтерчӗҫ ра- 

бочисем.
—  Чиновник господин,— хутшӑнчё калаҫӑва М иких

вер,—  хёлле теплерен управляющи господин килсе кайнӑ- 
ччӗ кунта. Чиперех пуҫ тайса иртрӗм ун умёнчен. Пурпӗр  
ш трафларӗҫ мана аслисене сывлӑх сунмасть тесе... Ҫап-

13* 195



ла-и, управляющи господин? Ман ӗнтӗ ҫамкала ҫӗре перӗн- 
сех  иртмеллеччӗ-и?

—  Сывлӑх суннӑ пулсан, никам та ш трафлас ҫук сана... 
э-э...

—  Микихвер Волж анин вӑл, управляющи господин,—  
хы палансах пёлтерчё зав од  заведую щ ийё Козырев, хӑй 
тӑсланкӑ мар пулин те пёкё пек авӑнеа.

—  ... Микихвер Волжанин. Иёркеллё тыткалани вара 
кирлех. Ҫавӑнша пире выльӑх мар, этем те-ҫҫӗ,— вӗҫлерӗ  
сӑм ахне  управляющи.

—  Расчут кӗнекине ҫухатнӑш ӑнах ӗҫрен кӑлараҫҫӗ, ку 
тӗрӗс-и тата?— тар ӑха  пуҫларӗҫ рабочисем.

Чиновникпа управляющи щӑппӑнрах калаҫса илчӑҫ:
—  Иван Яковлевич, ку чӑнах ҫапла-и?
—  Ҫапла. Мӗн-ҫке, тӑкак ан кӳччӗр тетпёр. Расчет  

кӗнеки пилёк пус тӑрать.
—  Ҫухатнисем чылай пулнӑ-и?
—  Пӗлтӗр пӗри ҫӗтернӗччӗ. Чӑнах та, кӑларса янӑ 

уншӑн рабочие.
—  Ара, эсир луччӑ кӗнеки хакне тата ҫӗнӗрен ҫырнӑ- 

шӑн тесе укҫа тытса юлӑр. Рабочисене пур енӗпе те хирӗҫ  
кайсан...

Управляющи, халӑх  енне ҫаврӑнса, аллине ҫӗклерӗ.
—  Эппин, малашне ку парагрӑфа пӑрахӑҫлӑпӑр ,—  терӗ  

вӑл.—  Расчет кӗнекине ҫухатсан, ӑна ҫӗнӗрен ҫырса парӑ-  
пӑр, тульккӑш сакӑр пус тытса юлатпӑр уншӑн... Татӑлтӑ-  
мӑр-и? Вилнё 'ҫын ҫемйине те пулӑшӑпӑр, сӑм ах татнӑ  
кун пирки.

Хёлимун, пурне те  ним шарламасӑр итлесе тӑраканскер, 
тарӑхса та тарӑхса  пычӗ, юлашкинмен тӳсеймерӗ, малалла  
туртӑнчӗ:

—  Эсир вара ҫав пысӑк хуйха...—  кӑшкӑрса ячӗ вӑл, 
анчах такам ӑна хьгҫалпган вӑйлӑн туртса илчӗ. Микихвер  
иккен.

—  Ан аташ,—  асӑрхаттарчӗ вӑл,— сана юрамасть шар-  
лама... Тата вӑй та сахал рах  пирӗн халлӗхе. Ҫынсен куҫне  
уҫни те ҫнтӗ...

Ентӗ, ӗ ҫе  пуҫӑнмалли ҫинчен систерсе, локомобиль  
ҫухӑртса ячӗ. Саланчӗҫ вара пурте.

С арӑмсӑр вилнё рабочие пытарнӑ хыҫҫӑн, унӑн ҫемйи-  
не пулӑшма тесе, Микихвер укҫа пуҫтарчӗ. П урте тенё 
пекех хӑш ӗ пӗр тенкӗ, хӑшӗ темиҫе пус пачӗҫ ӑна. Хёлимун  
вара, халӗ те-ха ю лташӗ патӗнчех хваттерте пурӑнаканскер,  
килте арчине уҫрӗ те юлнӑ укҫана пӗтӗмпех — 45 тенкӗ —  
туртса кӑларчӗ, М икихеере тыттарчӗ:

—  Ку —  манрая.
—  Йӑлтах-и?—  тӗлӗнчӗ Микихвер,— Ик ҫул ӗҫ укҫи 

ку..,
Эпӗ пӗччен пӗр пуҫ, пурӑнкалӑп, ним пӑшӑрханма-  

сӑр-шеллемесӗр каларӗ Хёлимун.
Ҫакӑн хыҫҫӑн Микихвер каллех Хӗлимунпа ӑшшӑн та 

чунран час-часах калаҫа пуҫларӗ, унӑн шухӑш-кӑмӑлне  
ыйтса пӗлме тӑрӑшрӗ. Пӗр каҫхине вара ӑна хайхи улаха  
пыма чӗнчӗ. Пит хаваспах мар та, килӗшрӗ Хёлимун. 
Анчах вӗсеиМ пыреа кӗнӗ пӳртре... улах мар, тӑватӑ-пилёк  
арҫын чикарккӑ мӑкӑрлантарса лараҫҫӗ-мӗн. Куславккасем  
мар курӑнать. М ӗнле пулсан та, ку ялта пёрне те курма»  
Хёлимун. Чим-ха, чим, пӗри палланӑ ҫын пекех-ҫке. Тёрёс. 
Экеҫри Никифоров учитель патне хӑнана пынӑ ҫын ку, К у
зюков хушаматлӑччӗ пулас. Вӑл та Хёлимуна астурё тем, 
куҫне хӗсерех пӑхса илчӗ ӑна.

—  П аллаш ӑр, юлташсем, ку манӑн шанчӑклӑ туе В а 
силий Лыков,—  пёлтерчё Микихвер.

—  Василий Лыков, эппин?— ыйтрё Кузюков иккёлене- 
рех. Ахӑртнех, вӑл кунта асли пулас.— Ҫапла тейёпёр... 
Ну, пурте пухӑнтӑмӑр, атьӑр, пуҫлар. Паян эпир больш е
виксен ҫӗр ҫинчен калакан программияе пӑхса тухӑпӑр. 
Тӗрӗслёх танлаштарура уйрӑмах уҫҫӑн палӑрать. Нумаях  
пулмасть Куславкка тӑрӑхёнчи пуянсем т ӑ р ӑ ш ш п е  Лунин  
кадета виҫҫӗмӗш Д ум ӑн а  депутата суйларёҫ. Мӗншӗн кӗ- 
решет-ха Лунин господин Д умӑра? Хресченсене «ырӑ»  
тӑвасшӑн иккен вӑл. Хресченсен банкӗ урлӑ Ж омини по- 
мещикра» юлнӑ ҫӗреене туянасшӑн. Анчах хӑш хресченсем  
валли? Ҫакӑ пит нумай ӑнлантармасӑрах курӑнать пулӗ  
тетӗп. Паллах, Хресченеен банкӗ ссудӑна вӑхӑтра тӳлеме  
пултаракан хресченсене, урӑхла каласан, кулаксене ҫеҫ 
пулӑшӗ. Ҫапла вара «эпир халӑх интересёсемшӗн кӗрешег- 
пӗр» тесе кӑкӑрӗсене шакка-шакка кӑш кӑраш ака» кадег-  
сем те, тӗрӗссипе, Столыпин реформи майлах. Ытти партя- 
сен программисем те халӑха тивӗҫтереймеҫҫӗ. Ҫӗр ыйтӑвне 
тёрёс татса паракан пӗртен-пӗр парти вӑл — большевиксен  
партийӗ. Пӗтӗм ҫёре национализацилемелле!— ҫавӑн пек 
пирӗн чӗнӳ.

Тёрӗссипе, кунта мӗн каланине пӗтӗмпех ӑншанса пӗте- 
реймерӗ Хёлимун. Тепӗр тесен, пуҫӗнче те урӑхларах шу- 
хӑш тӗпре пулчӗ ҫак самантра: «Эппин, Никифоров учи
тель тусӗ вӑл ытахаль ҫын мар, вӑл —  большевик». Сӑмахё  
ку чӑвашла мӗнле куҫнине пӗлет Хёлимун, ҫавӑнпа пушшех  
хисепле пуҫларӗ К>зюкова. Ҫинех тата лешӗ ҫӗр ҫинчен 
епле калаҫать...

Пурте оаланма тытӑнсан, Кузюков Микихверпе Хёли
муна юлма ыйтрё.

—  Эппин, Льгков яултӑмӑр-ха эпир?— темшӗн хӑйӗн 
ҫамкине ҫапса илчё Кузюков, кӑвак куҫӗпе ҫирӗппӗн  
пӑхса.

—  Хёлимун, ку ҫынна эс  веҫех каласа кӑтартма пулта-  
ран,—  асӑрхаттарчӗ Микихвер.

Хёлимун пӗрре ырханкка Кузюков ҫине, тепре кавӑн 
пек нӑкӑ та пӑлатна юлташӗ ҫине пӑхеа илчё те кулса 
ячӗ:1

—  Ҫу-ук, мӗн эсир, чӑннипе Филимон Крапивин эпӗ, 
Вӗлтрен Хёлимунӗ. Астӑватӑр пуль Экеҫре калаҫниеене?

—  Ҫавна астунипех ёнтё хамран хам тӗлӗнтӗм,— йӑл 
кулчӗ Кузюков.—  Ну-ау, каласа пар-ха эппин, тйванйм, 
мӗнле майпа Василий Лыков пулса тӑтӑн эсӗ?

К аласа пачӗ вара Хёлимун, ним те пытармарё.
—  Мёнех, эс Кашкйрсене тавӑрма хйтланни аван,—  

терё ӑна итлесе пётерсен Кузюков.— Чйн та, хӑвна ҫеҫ 
ытларах сиен кӳтён пулас эс пушарпа ҫыхланса. Кашкйр
сем вёсем, тйванйм, пурпёр ура ҫине тйрӗҫ, ял халйхне  
пушшех вййлйрах пусмйрлама тытйнӗҫ. Урйхла кёрешмел-  
ле вӗсемпе. Ҫумкурйкне, пӗлетён-и, тӗпрен кйклаҫҫё, вйр- 
лйхне те ниҫта сапаланма памаҫҫӗ. Л аш а вйрласси тенё- 
рен, ку вйл санйн пурнйҫунти чи намйс тапхйр. Урйх ёмёр- 
« е  т е  унашкал ӗҫпе ҫыхланмастйп тени кйна кйшт ҫырлах- 
тарать мана, мёншён тесен куратйп, чуну хура пулнйран  
пуҫйв.ман эсё  йна... Ну, тёплёнрех кайраи пуплешёпёр. 
Халё вара ҫапла калаҫса татйлар: эсё  мана та, ыттисене 
те курман, илтмен, пӗлместӗн. Ҫыннисем вёсем партире  
тймаҫҫӗ, ҫапах пирён майлй. Самани вара халё пирён май- 
лисемшён... А нлавмалла пуль? Ытах манна тёл пулас кил- 
сен, Ҫурлана шыра. Вйл манйн вйрттйн ят. Хйвна та эпир,  
ну, калйпйр, пушара юрахнйран, Ҫулйм тейӗпӗр. М алашне  
пирён ҫулсем пӗрлех пуласса ҫирӗп шанатйп / эпё. Анчах  
асту: лаша вйррисем кирлё мар пире... Микихвер шутсйр 
мухтать сана, алли кукйр пулнине Куславккана^ килнёрен 
асйрхаман тесе ёнентерет. Ҫавӑнпа шанатйп ӳлӗм апла  
хйтланмасса...

Ҫапла явйҫса кайрё Хёлимун большевиксемпе. Нумаи  
вёренчё вйл Кузюковран, кулленхи пурнйҫра пулса иртекен 
япаласенех темле урйхла, витёр курма, тёрёс хак пама  
пуҫларӗ. Кашкйрсене мёнле тавйрмаллине те ҫирёп пслсе  
ҫитрӗ. Ҫапла, уйрймшарйн мар, пусмйрҫйсен пётём_ ййхие 
тымарё-мёнёпех кйкласа пйрахсан кйна пӗтӗҫ Кашкйрсем... 
Пурнйҫа йнлаинйран хййён хуйхи те майёпен чуна сахал-

pax ыраттаракан пулса пычӗ. Кузюков хушнипз, таврари  
ялеене тухкалама, хресченсемпе калаҫусем ирттерме ты- 
тӑннӑччӗ ёнтё Хёлимун, саоартӑк кайма тиврё Куславкка-  
ран.,

Пёррехинче б ар ж а  пушатма ячӗҫ Хёлимунсене. Темле  
Ш ахраи купци, сӗре васкаканскер, пулӑшма ыйтнӑ тет-и 
грузчиксем йышлӑн пулманран. Вӑхӑчӗ чӑнах та васката- 
канниччё: Атӑл ҫине кӗҫ-вӗҫ пӑр ларас кунсемччӗ... Юлга- 
шӗсемпе пӗрле ҫьгвхарчӗ те Хёлимун бар ж а патне... Каш- 
кӑр Микулин а-слӑ ывӑлне Мётрие курах кайрӗ. Ш ӑпах  
ҫавӑ иккен Ш ӑхран купци. Л еш ё те, трап ҫумӗнче тӑра- 
канскер, ӑна асӑрхарӗ пулас, Хӗлимунсен аслипе, Козы- 
ревпа, тем пуплешсе илчӗ. Ҫук ӗнтӗ, Хӗлимунӑн тек кӗтсе 
тӑма юрамасть кунта.

—  Мана купца палларӗ,— пӗлтерчё вӑл Мккихвере.—  
Эпӗ тартӑм. Кунтан йӗркеллех хӑпайсан, Ҫурлапа тӗл пу- 
лӑп. Тульккӑш... эс мӗнле ёнтё? Сан патӑнта пурӑн- 
тӑм-ҫке...

—  Темех мар,—  лӑплантарчё Микихвер.—  Эс манӑн 
юлташ иккенне пӗлекен машинист кайрӗ ӗнтӗ. Хваттерге  
вара такам та пурӑнма пултарать.

Чӑн та, Хёлимун тӳрех каймарӗ Кузюков патне, кӳршӗ 
ялтан каҫхи «улахсене» ҫӳрекен пёр хресчен килӗнче теми- 
ҫе кунран тӗл пулчӗ унпа. Л еш ӗ ӑна Хусана, хваттер хуҫин 
ывӑлӗ патне, кайма сёнчӗ, пулӑшма ыйтса, ятарлӑ ҫыру 
ҫырчё...

Сӗм-тӗттӗм. Ҫапах усрав вӑрманӗпе масар хушшин- 
чен ним шиксӗр иртрӗ Хёлимун. Нимӗнле усал та, леш тӗн- 
черен тухакан чун та ҫуккине пӗлет ёнтё вал халӗ. Кутьук- 
иасси хыҫӗнчи сӑрт ҫине тухсан, кӑшт шухӑшласа тӑчӗ ге 
Хёлимун анкартисен вӗҫӗпе Анаткасалла анчӗ, ҫырмари  
хӑвалӑх урлӑ каҫса, тӳрех кумӗн, Урапа Ҫтаппанён, пӳрчӗ  
патне тухрӗ, урамра ҫынсем пурри-ҫуккине кӑштах тӑнласа  
тӑнӑ хыҫҫӑн хуллен кантӑкран шаккарё.

3

Хӑй Экеҫре нумай пурӑнаймасса килнё чухнех питс 
аван ӑнланнӑ Хёлимун. Вӑл кунта иккенне Кашкӑр М ику
ли е ял старости Кӑтра Симун пӗлсен-и? Пӗтрӗ пурнӑҫ1 
Чӑннипе каласан, Экеҫех килмесен те пултариӑ Хёлимун. 
Сӑлтавне юлташӗсене ӑнлантарса панӑ пулсан, паллах. 
Анчах пуринчен ытларах тӑван ял ҫын.нисен куҫне уҫас  
килчӗ унӑн. Ара, урӑх кам ҫӳрӗ ҫав тӗттӗм кӗтесе? Нихӑш  
енчен те ҫул май мар вӑл. Ялӗнче хӑйӗнче пурӑнса ҫутта

тухаймӑн. Хӗлимун, авӑ, вӑрҫӑра та пулса курнӑ, ҫапах  
уҫаймарӗ Экеҫре куҫне, ӑнланса илеймерӗ самана таппине. 
Ана-кӑна ун чухне ӑнкарас-тӑк Альтюка та ҫӑлса хӑварӗ-  
ччё-и вӑл...

Эх, пӗлесчӗ ҫут тӗнчере камӑн та пулин Хёлимун ҫак 
ҫулсенче ун чухнехишӗн хӑйне хӑй миҫе хут айӑпласа ҫуч- 
тарнине! Яппун вӑрҫин вут-ҫулӑмӗ витӗр тухнӑ салтак  
хӑйне мӑшкӑл кӑтартаканӗсене уҫҫӑн тавӑрма тытӑнас вы- 
рӑнне лаша вӑррипе ҫыхланса кайрӗ. Ененчӗ мар-и лешӗ  
М икулана тавӑрма пулӑшасса. Халё питӗ аван пӗлет Х ё
лимун: пулӑшмастчӗ ӑна ку ӗҫре Пикмӑрса, тем тусан та 
пулӑшмастчё, ун вырӑнне хӑйӗн ҫумне ӗмӗр салтайми ҫы- 
хӑпа ҫыхса хуратчё... Альтюк нушине те ҫииӗнчех тавҫӑрса  
илеймерӗ Хёлимун, усал кӗвӗҫӳ туйӑмёпе йӳҫсе пурӑнчӗ  
ялти мён юлашки кунсенчченех. Кайран — кая юлчӗ...

Ҫапла та ҫав, халь тин мӗн тӑвӑн. «Иртнине тавӑрай-  
мӑн,—  тенӗччӗ ӑна пирвайхи хут тӗл пулсанах Ҫурла юл- 
ташӗ. Кузюков сӗннипе, хӑйӗн пурнӑҫё ҫинчен ним пытар- 
масӑр каласа кӑтартнӑччӗ.—  Анчах ӑна манма юрамасть, 
тем тесен те юрамасть. М алашнехи пурнӑҫра вара шута 
илмелле. П ётёмпех шута илмелле».

Ҫурла юлташӗ пулӑшнипех Хёлимуна Хусан чугун ҫул 
станцийёнчи грузчиксен пёр ушкӑнӗ йышӑнчӗ. Хӑйсем вё
сем ӗҫре шутланмастчӗҫ, вакунсем килсе тӑнӑҫемӗн тиеме- 
пушатма кёрёшетчӗҫ. Ҫакӑ Хӗлимуншӑн, паллах, аван 
пулчӗ. Каярах Ҫурла юлташёсем ӑна кирлё хутсем те туп- 
са пачӗҫ. Иван Иванович Иванов ятпа. Капла манса кай- 
мастӑ», кулчӗҫ хут парананёсем. Ана ёненес-тёк, Хёлимун  
таҫти пушкӑрт хушшинче пурӑннӑ чӑваш-мӗн...

Тепӗртакран Ҫурла тусӗсем ӑна ӗҫ хуша пуҫларёҫ: така- 
ма тем япали леҫсе памалла, темле хыпар кайса пӗлтермел-  
ле, хӑйсем  пӗр-пӗр ҫӗрте пухӑннӑ чухне хурал тӑмалла...

П ӗр  вырсарнинче ҫапла — 1909 ҫулхи ылтӑн кӗркунне 
луҫламӑш ӗччӗ ун чухве — Хӗлимуна грузчикра ӗҫлекен  
ытти ю лташ ёсемпе пӗрле вӑрмана илсе кайрӗҫ.,

—  Петербургран ҫын килнӗ. Ленина пӗлекенскер. Вӑл  
Хусанти большевиксен активне Владимир Ильичӑн марк
сизм  философийӗ ҫинчен ҫырнӑ ҫӗнӗ ёҫёпе паллаштарагь.  
Сирён вара ҫав ҫынсене инкеке лекесрен сы хлам алла,—  
ӑнлантарчӗҫ Хёлимунпа тусӗсене.

Сёве Атӑла юхса тухакан вырӑна ҫитиччен  ̂ вӗсем пу- 
йӑспа кайрӗҫ. Хӗлимув, ушкӑнпа ҫӳрени ан палӑртӑр теее, 
ыттисем пекех уйрӑм ларнӑскер, ҫул тӑршш ӗпе вакун 
«антӑкёнчен пӑхса пычӗ. Анчах сарӑ та кӗрен тӗссемле ви- 
тёиме тытӑннӑ йывӑҫсене те, чӳрече ҫуменчех мӗлтлеге-

мӗлтлете юлакан телефон юписене те, кӑшт кӑна уҫӑ кан- 
тӑкран кӗрсе куҫа ҫиекен пӑравус тӗтӗмне те асӑрхам арё  
вӑл. Темле шухӑшсем йӑшӑл та йӑшӑл турӗҫ пуҫра. Нумай  
вӗсем! Ш утсӑр нумай, кашни пӗрер йӗплесе илсен те, чик- 
мен вырӑн юлас ҫук.

Акӑ, Раҫҫейӑн тӗп хулинчен килнё ҫын> большевиксене  
марксизм философийӗ ҫинчен каласа парӗ. М ӗнле япала  
вӑл, философи? Мӗн ҫинчен калать? Мён тума кирлӗ? 
Енчен Хёлимун чӑн-чӑн большевик пуласах тесен, унӑш 
ҫакна пӗтӗмпех пӗлмелле-ҫке. Вӑл вара халлӗхе «филосо
фи» сӑмах пӗлтерӗшне те чухлаймасть-ха... Хёлимун ю лаш 
ки вӑхӑтра тӗлӗнмелле пулӑм асӑрхарӗ: мён чухлӗ ытларах  
вулатӑн, вӗренетӗн, пӗлмен япаласем ҫавӑн чухлӗ нумай- 
рах тупӑнса пыраҫҫӗ. Зппин, пурне те тавҫӑрса илмешкӗн  
ӑсё ҫитеймест-и унӑн? Апла-тӑк мӗн тума явӑҫмалла  
большевиюсемпе? Уйра урапа кустӑрмине явкаланса кан- 
сӗрлекен ҫумкурӑк пек пулма-и?

Ҫапла шухӑшласа ларнӑ самантра такам ӑна хулпуҫ- 
ҫинчен кӳп! лектерчӗ. Ю лташӗ иккен. Пурак ҫакса янӑскер, 
пач палламан ҫын пек иртсе кайрӗ. Л ектерессе те ӑнсӑрт- 
ран тенӗ пек лектерчё вӑл, анчах чӑннине систерчӗ: тухма  
вӑхӑт. Хёлимун карҫинккине илчӗ, там буралла утрӗ.

Станцинчен тухсан, «кӑмпаҫӑсем» Царевококшайск ҫу- 
лӗпе вӑрманалла уттарчӗҫ, пӗр-икӗ ҫухрӑм кайсан, сылтӑма  
пӑрӑнса, ш алалла кӗчӗҫ, ушкӑна пуҫтарӑнса, пысӑках мар 
уҫланкӑра вырнаҫрӗҫ. Хӗлимунпа юлташӗсем кӑна каллех  
уҫланкӑран пур еннелле те саланчӗҫ.

—  Юлташсем! Владимир Ильич Ленин нумаях пул- 
масть «Материализм тата эмпириокритицизм» ятлӑ пысӑк  
ӗҫ ҫырса пӗтерчӗ. Хӑй Ж еневӑра пурӑнать пулин те, ӑна 
вӑл Мускавра «Звено» издательствӑра кӑларма пултарчӗ. 
Кӗнеке темиҫе уйӑх каяллах иичетленсе тухнӑ ӗнтӗ, эпӗ  
сире валли темиҫе экземпляр илое килтӗм. Халё Ленин  
ӗҫӗн тӗп шухӑшӗсемпе паллаштарма ирӗк парсамӑр...—  ил- 
тӗнчӗ П етербургран килнӗ болыпевикӑн хытах мар, ҫапах  
ҫирӗп сасси.

Хӗлимунӑн вӑл каласа панине тем пекех итлес килчӗ, 
анчах мӗн тӑвӑн... Пӗрремӗшӗнчен, вӑл пурӗпӗр нимӗн те  
ӑнланаяс ҫук. Авӑ, кӗнекин ячӗ те —  каланӑ чухне чӗлхене  
хуҫса пӑрахмалласкер. Иккӗмӗшӗнчен, унӑн халё, айкки- 
нерех ҫӳресе, ӗҫпе пухӑннӑ ҫынсене хуралламалла...

Вал самаях хулӑн шӗшкӗ тураттинчен ал туйи турё  
те — чукмар вырӑине те кирлӗ пулӗ!— кӑмпа шыранӑ  
евӗр унталла-кунталла ҫӳреме тытӑнчӗ. Кӑмпи чылай.татас  
килмен ҫёртен татӑлать, кӗҫех карҫинкка та тулчӗ. Ҫапла

мён чухлӗ ҫӳрерӗ-ши Хёлимун —  тӗп-тӗрӗсех хӑй те калай- 
мӗ, ҫак хуш ӑра тепӗр тӗлӗнтермӗш кӑмпаҫӑна икӗ хут та 
курчӗ вӑл. Тӗлӗнмелли иккӗмӗш хутӗнче кӑна палӑрчӗ-ха.  
Ара, тумтирне пӑхсан, грузчик юлташёсем пекрехех курӑ- 
нать вӑл, анчах —  кӑва Хёлимун лайӑх пӗлет —  вӗсемпе  
килмен. Иккӗмёш хутёнче вӑл ҫӳренӗ вырӑнпа иртме тив- 
рӗ те, ак тамаша: «кӑмпаҫӑ» хура кӑрӑҫсене те, тачка уп- 
люнккасене те, тӗллӗн-тӗллӗн хурсем пек карталанса лара-  
кан чип-чипер шурӑ кӑрӑҫсене те  пач тӗкӗнмен иккеи. 
М ӗнле кӑмпа шырать вара ку этем? Хёлимун хайхи, ӑн- 
сӑртран тенӗ пек, унпа тепре ҫывӑхланчӗ те ҫыннӑн кар- 
ҫинкки пуш-пушах иккенне асӑрхарӗ... Чим, ырра мар ку, 
юлташсене хӑвӑртрах систермелле!

Х ӗлиму», пач урӑх еннелле утса, тӗлӗнтермӗш кӑмпаҫӑ  
куҫӗнчен ҫӗтрӗ те  пуху пыракан уҫланкӑ еннелле вӗҫтерчӗ, 
паллакан большевика хӑй мӗн асӑрханине пӗтёмпех каласа  
пачӗ.

—  Ю лташсем!— терӗ леш ӗ ҫавӑнтах.—  П аянлӑха ҫитё. 
Х алё пирён саланма тивет. Ҫьшӑхрах темле тип явкаланса  
ҫӳрет кунта. Асӑрханакана Аҫтӑрхан мӑйӑрӗ, теҫҫӗ...

Большевиксем саланса та пӗтеймерӗҫ, тепӗр енчен тепер  
хуралҫӑ чупса ҫитрӗ.

—  Ж а н д а р м сем !— пӗлтерчӗ вӑл хыпӑнса.—  Станци ен
чен килеҫҫӗ!

—  Ю лташсем, ан пӑлханӑр!— пурне те лӑплантарчс  
П етербургран килни.— Эсир кӑмпана килнӗ... Хӑвӑртрах  
саланӑр ҫеҫ...

—  Анчах сирён кунта ҫӳрем е юрамасть!— асзрхаттарчӗ  
ӑна Хёлимун паллакан большевик.— Петербургран ҫакӑнта  
ҫити кӑмпана ҫӳренине ж андарм сем  ӗненмӗҫ... Акӑ мӗн. 
Хёлимун, эсӗ юлташа Атӑл леш енне каҫар. Иксӗр те Ҫур- 
ла патне кайса ҫӗр каҫӑр. Эпир ыран унта хамӑ^ ҫынна 
ярӑпӑр, малалла мӗн тумаллине ун урлӑ пӗлтерӗпӗр. Асту, 
эсӗ  ку вырӑнсене лайӑх пӗлетӗн, ҫавӑнпа хӑнана тӗрӗс-  
тёкел упраса хӑварасса ҫирӗп шанатӑп. Эпир, вӑл-ку сиксе 
тухсан, ж ан дар м сен е  сирён еннелле ямӑпӑр, епле те пулин 
тытса чарма тӑрӑшӑпӑр...

Хӗлимунпа аякран килнӗ хӑна инҫех те утаймарёҫ, уҫ- 
ланкӑ енче ҫынсем кӑшкӑрашни, кӗрешнӗ-ҫапӑҫнӑ чухнехи  
евӗр эхлетни-ахлатни илтӗнсе кайрӗ.

—  Ш ел, питех те шел,—  терё П етербургран килнӗ ҫын, 
самантлӑха чарӑнсах сасӑсене тӑнласа тӑрса.^

—  Ан пӑшӑрханӑр, хуралта тӗреклӗ халӑх грузчик- 
сем унта. Вёсем большевиксене тытма памӗҫ. Хӑйсене  
кӑштах лекӗ ёнтё кайран. Анчах ӳсӗрпе ҫапӑҫнӑшӑн мӗнгх

тӑвӗҫ вӗсене,—  лӑплантарчё Хёлимун.—  Эпир вара, атьӑр, 
васкар...

Виҫё утӑмран ҫын курӑнми ҫӑра шӗшкӗлӗхпе сулахаярах  
та сулахаярах  пӑрӑнса, вӗсем Атӑл хӗрринелле хыпаланса  
утрӗҫ. Лопатинӑна ҫитсен, Хёлимун унта пӗчченех кӗчӗ. 
Вӑл Куславккара ӗҫленӗ чухне вёсен заводне ҫак ялти пӗр 
арҫьщ сулӑ юхтарса паратчӗ. Чипер этем пек туйӑнатчӗ  
ҫавскер. Ун патне кайрӗ Хёлимун. Л еш ӗ, чӑнах та, ӑна-  
кӑна ытлашши нимӗн те ыйтмасӑрах, ҫыран патне таллат-  
тарчӗ. Тепӗртакран вӗсем самай вӑрӑм кимме шыва туртса  
антарчӗҫ те пирвай П етербург ҫыннине кайса илчӗҫ, унтан  
утравсем хушшипе Куславкка еннелле ишрёҫ. Куславккара  
Хёлимун лав тытсах хӑйсене Тӗрлемесе леҫтерчӗ, унтан 
вара, сыхлӑха тесе, Кузюков пурӑнакан яла ҫуранах ут- 
рӗҫ. Каҫпулттипе вӗсем кирлӗ ҫӗре чиперех ҫитсе ӳкрёҫ.

Хӑнасем килнӗ ятпа ятарласа пуснӑ чӑх яшкине тӑра-  
ниччен сыпнӑ хыҫҫӑн П етербург большевикӗпе кил хуҫи  
хӗрсех калаҫа пуҫларӗҫ, тӑрсан-тӑрсав хайхискерсем тав- 
лашса та илеҫҫӗ.

Хёлимун вӗсем пуплешнине тимлерӗ-тимлерӗ те  шӑппӑн  
пӳртрен тухрӗ. Куҫ умёнчех тӗксӗмленсе пыракан тавра-  
лӑха, ҫав вӑхӑтрах пӗлӗтре уҫҫӑнрах та уҫҫӑнрах палӑр-  
ма тытӑннӑ ҫӑлтӑрсене сӑнаса, таҫта пӑравус кӑшкӑртса  
иртнине, пуҫ ҫийӗнченех ҫара ҫерҫисем вӑшлаттарса Весни
не тимлесе, вйл сарай хыҫӗнче чылай ларчӗ. П аҫӑр Атӑл  
леш енчи вӑрманта пуҫа пырса кӗнӗ шухӑнгсем ӑна каллех  
канӑҫсӑрлантарма тытӑнчӗҫ. Вара вӑл ҫакӑ анлӑ ҫутӑ тӗн- 
чере хӑйне ҫав тери, ҫав тери пӗчӗк те мӗскӗн, нимӗв пӗл- 
мен, ним тума пултарайман темле пӗрчӗ вырӑнне хура  
пуҫларӗ. Хӑй большевиксем енне туртӑнать-ха тата, jiaTUia 
влаҫне хирёҫ тӑма хӑтланать. Шӑши хӳрипех улӑп тӑприне  
сирсе пӑрахас тени мар-и ку?

Ҫывӑрма выртиччен уҫӑлмашкӑн пахчана П етербург  
ҫыннипе Кузюков та тухрӗҫ, каска ҫине Хӗлимунпа ю на
шар пырса вырнаҫрӗҫ.

—  Мӗн ҫав тери ш ухӑш а путрӑн?—  хулпуҫҫинчен юл- 
ташла ҫапса ыйтрӗ унрав Кузюков.

—  Ара, эсир тавлашнине итлерӗм-итлерӗм те... Эх, ан
чах!— хаш! сывларӗ Хёлимун.

—  В ара?—  кӑсӑкланчӗ хӑна.
—  Хама тӑр-^хмах пек туя пуҫларӑм. Тем ҫинчен кала- 

ҫатӑр — ҫапса пӑрахсан та нимӗн ӑнланмастӑп. Сӑмахӗсече  
те пӗлместёп иҫмасса, ш ухӑш ӗсене те тӗшмӗртейместӗп.  
Хам сирёнпе, болыпевиксемпе, пуласшӑн. Тупата, ӑҫта 
ҫӗкӗиетӗп-ши?

Хӑна ӑна лӑплантарма тӑрӑшрӗ:
— Уи пекех пӑш ӑрханма кирлӗ мар, Филимон. Эпир 

Ҫурла юлташпа хамӑр айӑплӑ, ӑнлан-малла мартарах пуп- 
лешрӗмӗр. Чӑннипе философи ыйтӑвёсене те ҫӑмӑллӑнрах  
уҫса пама пулать. Тӑнла, эппин. «М атериализм тата эм 
пириокритицизм» ятлӑ ӗҫӗнче Ленин ултавҫӑ философсене  
тӑрӑ шыв ҫине кӑларать. Л еш сем пнкенсех ҫапла ӗненте-  
реҫҫӗ: тӗнчере ҫын мён курать, илтет, туять тата ытти те—  
ҫавӑ кӑна пур. Ытти — ҫук имӗш. Анчах тӗрӗссипе апла 
мар-ҫке.

—  П аллах ,—  килӗшрӗ Хёлимун.— Пурри пурах ӗнтӗ 
вӑл, эпир курман пулсан та... Анчах вӗсеме, ҫав ф илософ 
сене, тӑрӑ шыв ҫине кӑларни мён тума кирлё? Ара, текех  
аппаланччӑр хӑйсем пӗлнӗ пек. Вӗсем ҫапла аташни кама  
чӑрмантарӗ?

П етербург ҫынни Хёлимуна ыталаса илчӗ.
—  Апла мар ҫав, Филимон тусӑм, апла мар,—  терӗ.—  

Калӑпӑр, эсӗ  таҫти Калуга кӗпӗрнинче халӑх епле нуша- 
ланнине курмастӑн. Эппин, M ax йышшисене итлесен, санӑн  
унта нимӗнле ӗҫ те ҫук пулса тухать. Курман-пӗлмен ҫын- 
на мӗншӗн хӳтӗлемелле-ха? Ҫук-иҫ вӑл! Тепӗр енчен, 
тӗнчере пирвай ӑстӑн пуҫланса кайнӑ теҫҫӗ вӗсем. Урӑхла  
каласан, турӑ-и е ҫавӑн йышши асамлӑ вӑй пулнӑ т а ,  тӗн- 
чене вӑл пуҫласа янӑ имӗш. Эппин, пирӗн тӗрӗсмарлӑхпа,  
пусмӑрлӑх тӗнчипе мӗн кӗрешмелли? Ҫут тӗнчере___ҫав 
асамлӑ вӑй — уҫӑм лӑр ах каласан, турӑ ӗнтӗ — хӑех  йӗрке  
тӑвӗ... Ҫапла вара идеализма, ӑстӑн пирвай пуҫланса кай- 
нине ӗненни пире ҫак шухӑшсем патне илсе пырӗ, тӗрӗс-  
марлӑхпа кӗрешме чарӗ. Сиенлӗ мар-и вара ку?

—  Сиенлӗ!— терё Хӗлимун кӑшт ш ухӑш ласа ларсан. 
Ҫавантах кулянса хаш! сывларӗ:—  Ҫук ӗнтӗ, унашкал кӑт- 
кӑс япаласенех ӑнланасси манран пулаймӗ.

—  Ҫапла, Филимон тусӑм, революци тӑвас тесен, кӗ- 
решме хатӗрри кӑна ҫителёксӗр. Нумай пӗлмелле. Анчах, 
йывӑр тесе, пирӗн алӑ усса ларма юрамасть. Л- у̂л хуҫисем  
пире пӗлӳ пама тӑрӑшман. Пирӗн вӗренмелле, вӗренмелле,  
юлса пынине пӗтермелле! Эсӗ ан кулян, тӑрӑш улӑх пур 
санӑн. Пирӗн ӗ ҫе  чунран парӑннине те паян хам куҫпа хам  
курса ӗнентӗм. П ӗлӳ вара вӑл ӳркенмен ҫын пуҫне пырса 
выриаҫать-вырнаҫатех. Эпӗ Хусанти юлташсене калӑп: вё
сем сана, юлташ усене теори ыйтӑвӗсене те ытларах вс- 
рентчӗр.

. ..Вӑрманта калаҫса татӑлнӑ пекех, тепӗр кун яла Ху-  
сантан ҫын килчё. В ӑл хулана чиперех ҫитме май пурри 
ҫинчен пӗлтерчӗ те, вӗсем —  Хусан ҫынни, П етербург боль-

шевикӗ тата Хёлимун — ҫавӑнтах Тёрлемес станцине тухса 
утрӗҫ.

Аякран килнӗ хӑна ҫӗрле Хӗлимуна лӑплантарас тесе  
кӑна ҫапла калаҫман пулас. Вӑл каярах Петербурга тухса  
кайсанах, Хӗлимунпа ун йышши шанчӑклӑ темиҫе грузчи
ка пикенсех тӗрлӗ вӗренӗве явӑҫтарчӗҫ. Хӑйне хӑй шанма- 
сӑр пурӑнчӗ пулин те, Хёлимун ҫине тӑрса вуларӗ, тӑнларӗ, 
сӑнарӗ, ҫав вӑхӑтрах большевиксен ӗҫӗпе ҫыхӑннӑ задани-  
сене те пурнӑҫларӗ. Хайхи пурӑна киле асӑрхамарӗ те, 
чылай кӑткӑс пулӑмсене уҫҫӑнах ӑнланма тытӑнчӗ...

Ҫулсем иртрӗҫ ҫапла. Ас-хакӑл енчен уҫӑлса, кӑмӑл- 
туйӑм енчеи ҫирӗпленсе пычӗ Хёлимун, юлашкинчен чӑн- 
чӑн большевика тухрӗ. П ӗлет ӗнтӗ вӑл тӗрёслӗхшён Каш- 
кӑр Микулипе уйрӑммӑн мар, пӗтӗм пуянсемпе, вӗсене ха- 
лӑха хирӗҫ класс вырӑнне хурса кӗрешмеллине. Анчах, 
пурнӑҫ темерӗн, ҫав вӑхӑтрах шӑпах Микула хӗсӗрлекен  
ҫьгнсене, тӑван ялӗнчи ҫынсен куҫне маларах уҫмашкӑн  
васкать. Мӗншӗн тесен халӑха хирӗҫле класс вӑл ш ӑпах  
М икула пек уйрӑм ҫынсенчен тӑрать. Эппин, шӑпах ҫав  
уйрӑм ҫынсемпе кӗрешмелле. Микулана хӑйне ҫеҫ кӳрен- 
тернӗ тӑшман вырӑнне хурса мар, вӑл пӗтӗм ӗҫхалӑхне  
хирӗҫ класӑн представителӗсенчен пӗри иккенне асра  
тытса. Уйрӑмлӑхӗ мӗнре тетӗр-и? Ана Хёлимун хӑй те  тӳ- 
рех ӑнкарса пӗтерейменччӗ тахҫан. Халӗ пёлет. Уйрӑмлӑхӗ  
акӑ мӗнре: ҫакна ӑ н л а н ш  кёрешӳ меслечёсене пач расна-  
латма хистет. Хёрлӗ автан янипе кӗлмӗҫе кӑлараймӑн  
Кашкӑрсене, вёсен кӑмӑлне пушшех те улӑштараймӑн. Ха- 
л ӑх  куҫне уҫмалла, вара йышпа хирӗҫ тӑмалла Микула-  
сене. Пӗр харӑс, пӗтӗм ҫӗршывӗпе. Анчах халӑх куҫне уҫас  
тёлӗшпе пайтах ӗҫлеме тиве-ҫ-ха. Хӑй тӗллӗн пулакан япа
ла мар ку. Ҫавӑнпа килчӗ те ёнтё Хӗлимун Экеҫе. Тӑван  
яла вӑрӑ пек пытанса таврӑнчӗ! Мӗншӗн тесен тӗнчере  
харпӑр хӑй пурнӑҫӗнчен хаклӑраххи —  тӗрӗслӗх пур. Ялти 
икӗ ураллӑ кашкйрсем сиссе  ӗлкӗриччен ҫав тӗрӗслёх вӑр- 
лӑхне май килнӗ таран ытларах акса хӑвармалла Хӗлиму-  
нӑн. Эппин, васкамалла, хыпалаималла.

Пирвайхи ҫӗр мён ирчченех калаҫса выртрӗ Хёлимун  
чиркӳре ят хунӑ чухне хӑй тытнӑ Ваньккана тата унӑн  
пиччӗшӗпе Арҫҫипе. Ҫичӗ ҫул хушшннче ялта улшӑнусем  
пуласса ӑнланнӑ-ха вӑл, ҫапах ҫавӑв чухлех хыпар кӗтмен- 
ччӗ. Кур-ха, Ҫтаппанпа арӑмӗ тахҫантанпах ҫук-мён ҫӗр 
ҫинче, ачисене хӑр-тӑлӑха тӑратса хӑварнӑ. Альтюк шӑллӗ  
Веня, ҫав хуткупӑс калакан вӑтанчӑк каччӑ, Хёлимун сӗн- 
нипе лаша вӑрлас ӗҫе явӑҫнӑскер, Пикмӑрсаи чи^ ҫывӑх 
ҫынни пулса тӑнӑ, унӑн хӗрне Сӑпание качча илнӗ. Каш-

кӑр Микули, Кузюков темиҫе ҫул каялла витӗр курса каланӑ  
пекех, унчченхинчен те вӑйлӑрах пуйса кайнӑ. Никифоров  
учитель пупа тухни вара тӗлӗнггермеллипех тӗлӗнтерчӗ Хӗ- 
лимуна. Ара, вӑл мар-и-ха хистесех кёнекепе туслаштарас-  
шӑнччӗ ӑна... Ҫапла, пёлсе пётереес ҫук пурнӑҫ кукрисене. 
Ҫ апах тёп йӗрне курса-пӗлсе тӑма пулать. Анчах ҫав шая 
ҫитес тесен, общество аталанӑвӗн саккунӗсене лайӑх ӑн- 
ланса ҫитмелле, ӗҫхалӑх  класӗсен куҫӗпе курмалла вӗсене. 
Хӑҫан та хӑҫан халӑхӑн  ытларахӑшӗ ҫав саккуноене ӑнлан- 
са илет, вӑл пурнӑҫа хӑйне т е ҫ а в  тёп йёрпе тытса пыма пуҫ- 
лӗ. Вӑйпа улӑштарӗ-и халӑх хальхи пурнӑҫ ҫулне е юн тӑк- 
м асӑрах пултарё ку ӗҫе тумаш кӑн,—  ӑна малаш лӑх кӑ- 
тартса парӗ. Ҫак ш ухӑша ялан асра тытса, ҫирӗп ӗненсе  
пурӑнать халӗ Ҫулӑм.

Хёлимун тепӗр куннех хӑй пӗлекен шанчӑклӑ ҫылсене 
пухма хуш рӗ Арҫҫипе Ваньккана. Л еш сем турткаланса тӑ- 
марӗҫ, сӑ м а х  вӑрҫӑ ҫинчен пуласса пӗлсен, ку хӑруш ӑ хы- 
пара хӑйсен хаклӑ хӑни килес умён: ҫеҫ-ха илтнӗскерсем, 
пушшех тӑрӑшрӗҫ. Шикки Ваҫҫине, Кӑртти Йӑванне, Ҫӑпа-  
та Матвине, кӑштах иккӗленсе тӑнӑ хыҫҫӑн унӑн ывӑлне 
Веняна та, Ванькка тантӑшне Ш ӑмик Л ӑриванне тата те- 
миҫе ҫынна чёнтерчӗ Хёлимун. Хӗвел ансан пурте ҫитрӗҫ  
вёсем. Ванькка хӑйпе пӗрле тата вӑтам пӳллӗ тӑлпанрах  
ҫам рӑка, хула тумтирӗ тӑхӑннӑра»  ыттисенчен пач уйрӑл-  
са  тӑраканскере, ертсе килчӗ.

— Петр атте ывӑлӗ вӑл, Д ав и д ,— пӗлтерчӗ вӑрттӑн  
Ванькка.—  Хреснатте, эс ан ҫиллен ӑна чённӗшӗн. Ш утсӑр  
ӑслӑ ача вӑл, пӗрехмай кӗнеке парать мана, темтепӗр ка
ласа кӑтартать. Таҫти Чӗмпӗртех вӗренет хӑй...

Пуп ачи, паллах, кӗтнӗ хӑпах мар, анчах, кам пӗлет, 
ашшӗ пит усал ҫын пекех туйӑнмастчӗ те, халӗ кӑмӑлне  
улӑш тарнӑ пулин те, ывӑлӗ, тен, вӑл ш аях ҫитеймен?

— Эс ӑна асӑрхаттартӑн-и кунти сӑм ах-ю м ах ҫинчен 
шӑпӑрт пулмаллине?—  ыйтрӗ Хёлимун Ваньккаращ

—  А сӑрхаттартӑм, хреснатте,— шантарчӗ леш ӗ.—  Ачи 
лайӑхскер вӑл, шанчӑклӑскер, никама та шарламӗ.

—  Юлса пӑхтӑр, эппин,—  ирӗк пачӗ юлашкинчен Хёли
мун.—* Унтан кӗсйинчен карт кӑларчӗ те ыттисем еннс ҫав- 
рӑнчӗ:— Эпир вара картла ҫапӑпӑр, юрать-и? Уншӑн кам 
мён калӗ пире? Арҫҫи, валеҫ.

Хӑнасем ӑнланчӗҫ, кӑптӑр-каптӑр кӗрсе ларчӗҫ сӗтел  
хушшине. Ҫӑпата Матви кӑна, куҫӗ япӑхрах пулнӑра»-ши, 
вӑййа хутшӑнмарӗ. Тата Д ави д , пӗлмене персе, кутнӗк сак
ки ҫине алӑк патнерех кайса ларчӗ.

—  Ялйыш, халиччен ӗмӗрне пулман хӑруш ӑ вӑрҫӑ пуҫ-

ланчӗ ҫер ҫинче. Хӑвӑрах пӗлетӗр, эпӗ яппун самурайӗсем-  
пе ҫапӑҫса курнӑ ҫын. Ув чухнехи вӑрҫӑ вара, хальхиае  
танлаштарсан, ял пушарӗ ҫумӗнче уйрӑм кил ҫунни кӑна. 
Вӑл-ку мур патне-ха. Кама кирлӗ-ши ҫак вӑрҫӑ? М ӗншӗя  
пуҫланнӑ вӑл?

Хёлимун самантлӑха чарӑнчӗ те пӳртре ларакансене  
пӑхса ҫаврӑнчӗ. Алӑк патӗнчи кӗтесри Д а в и д  суккӑр краҫ- 
ҫын ҫутинче пач курӑь.масть, унӑн куҫӗ ҫеҫ иӑлтартатса  
тӑрать. Шикки Ваҫҫи аллинчи карчӗсене карталаса сарнӑ, 
пикенсех тем шырать вӗсенче. Арҫҫипе Ванькка пӗр-пӗрин- 
пе ҫыпҫӑнеах ларнӑ та ҫӑвартан пӑхса тӑнлаҫҫӗ Хёлимуна. 
Ш ӑмик ывӑлӗ Лӑриван, сарӑтутлӑ вӑтанчӑк каччӑ, ытла та 
вӑрӑмскер, ухват пек кукӑрӑлса пӗчӗкленсех ларнӑ. Кӑртти  
И ӑванӗ те  ун ҫумӗнче самай пысӑк ҫын пек курӑнать халё. 
Ҫӑпата Матвипе ывӑлӗ Веня вара темскер ютшӑнарах па- 
раҫҫӗ пӗр-пӗринчен. Тем тесен те, ашшӗ ывӑлне е ывӑлӗ 
ашшӗне ӑшӑ сӑм ах калани илтӗнмерӗ кӗҫёр. Л арасса  та 
пӗр-пӗринчен аякра ларнӑ вӗсем, куҫӗсене те вӗҫӗмсӗр тӗр- 
лӗ еннелле тартаҫҫӗ.

—  Ну, кала, кама кирлӗ ҫак вӑрҫӑ?— шӑплӑха чӑтай- 
масӑр ыйтрӗ Шикки Ваҫҫи, карчёсене пӗр ҫӗре шап! пӑ- 
рахса. 4

—  Эппи», пит аякка каяр мар ку ыйтӑва татса памаш-  
кӑн. Са.н шутпа, Ваҫҫа, Экеҫре вӑрҫӑ кама кирлӗ? Кам ырӑ 
курма пултарать вӑл пуҫланнӑ хыҫҫӑн?

—  Ну, кунта ларакансенчен тесен, эпӗ, Веняпа Арҫҫи  
кӗҫех юн тӑкма тухса кайӑпӑр ак. Унтан те таврӑнайӑпӑр-  
ха... Эппин, Матви пиччешӗн те, Ваньккашӑн та ырри ҫук- 
рах. Ав ҫав ҫамрӑк ҫыншӑн, пачӑшкӑ ьгвӑлӗшӗн, мӗнле- 
ш и — ,ним те калаймастӑп. Ҫак урампа малалла кайсан, 
Кашкӑр Микули... Ну, ку пуять, паллах. Тыррӑн та, ытти 
ҫимӗҫсен те хакӗ ӳсё, хайхи Кашкӑрсен пайти те ҫӗпре пек 
йӳҫсе хӑпарса кайё. Эпир вӑрҫа ӑсансан, ҫӗрӗ те ун валли  
тӑранман кӑмӑлне тӑрантармалӑхах юлать. Ну, Някак  
Ҫӳппи пуйӗ тата, калӑпӑр. Кӑтра Симунпа шӑллӗ те ытти- 
сенчен юлмӗҫ мул пухас енӗпе.

—  Акӑ, вӑрҫӑ кама кирлияе хӑвӑрах куратӑр. Пӗтӗм  
Раҫҫейӗпе илсен те ҫавах вӑл. Патшана, помещиксемпе ка- 
диталистсене, влаҫра тӑракан мӑн хырӑмлӑ господинсене  
кирлё (вал. Пире хирӗҫ тухнӑ Германие, Австро-Венгрие  
илсен, вёсен те ҫаплах пулса тухать. Пуянсем халӑх  
юнне тӑкса, хӑйсем валли пушшех пуймалли майсем тупас-  
шӑн.

—  Каҫарӑр, вара халь пирӗн, вӑрҫӑ халӑха кирлӗ мар  
тесе, нимӗҫсене парӑнмалла-и?—  илтӗнчӗ кӗтесрен Д авидӑн

пӑлхаичйк сасаси.— П ӑш алсене пӑрахса каймалла-и сал-  
таксен фронтран?

—  Апла теместӗп,—  ун енне ҫаврӑнчӗ Х ёлимун.— Тӗрёс  
мар вйрҫйрав тӗрӗс вӑр-ҫӑ пуҫласа ямалла пирӗн. Урӑхла  
каласан, империализмла вӑрҫӑран граж дан  вйрҫи пуҫласа  
ямалла, патша влаҫне, мул хуҫисене, хал ӑх  юнне ӗмекен- 
сене ҫапса аркатмалла.

—  Эс, Хёлимун пичче, пит яка калаҫан та, мӗнле ҫапса  
анггармалла тет вара вӗсеве?— п ӳлсех  ыйтрӗ Веня.— Пат-  
шан ун тӳре-ш арасем, ҫар пур унӑн, иӑш алпа та, тупӑпа  
та хӗҫпӑш алланнӑ ҫар.

—  Тӗрӗс,—  хӑнк та тум арӗ Хёлимун,— Анчах ҫав пӑ- 
шалсе.мпе тупписем камӑн алливче-ха, э?

— К у лозунга хӑш ларти кӑларса тӑратвӑ вара?— кӑ- 
сӑкланчӗ Д ави д .

—  Большевиксен партийӗ, Владимир Ильич Ленин кй- 
ларса тӑратнӑ, юлташсем,—  Д а в и д а  кӑна мар, пурне те 
хыттӑн пёлтерчё Хёлимун.

—  Ленин... Вйл вара мёв... э-э... камшйн тйрйшакан- 
скер?— тёпчерё Шикки Ваҫҫи.

—  Х алӑхш ӑн тӑрӑшаканскер. Хӑй вйл дворянсенчен,  
кймйлӗ пулнй пулсан, улпут пек пурйвма пултарна. Анчах  
килӗшмен. М ӗн кйна тӳссе  ярттермсн-ши халйха тӗрӗслӗх  
тупса парассиш ӗн. К аярах тӗплӗнрех каласа кйтартйп-ха 
эпӗ  сире унйн партийӗ ҫинчен... Ну, Ваҫҫа, мӗнле пек, Каш- 
кйр Микули майлй ҫанйҫмалла-и пирӗн е йна хирӗҫ ӑш- 
шйн кулса ыйтрё Хёлимун.

—  Ы -ы й,— тарйхсах каласа хучӗ Шикки Ваҫҫи, ҫав  
Микула майлй пулма-и? У н п и р к и е х эп ӗ  ҫичё ҫул каялла  
Ҫӗрпӳ тӗрминче ҫур ҫ у л  ларса тухрйм. Астйватна, ҫуркунне  
мишавай килсен... Хуттйра ҫапах никаккуй тухаймарё  
эсремет Кашкйрӗ. Кӗркунне терӗҫ те, унччен эс йна май- 
ласа хйвартйн, ха-ха. Ҫапла, М икула мйшкйлне эпё ёмёр  
манассйм ҫук.

—  Тулӗк патшава хирӗҫ тесен, ӗм ӗрӗпех пулнй-ҫке вӑл, 
патша,—  иккӗленее каларӗ Кӑртти Ийванӗ.—  Ш ухйшлас  
пулать, патька, ку тӗлӗшпе, шйтти-патти персе яма юра- 
масть сймаха.

—  Ну, шухйшлйр эппин,—  килӗшрӗ Хёлимун.—  Кӗҫӗр-  
лӗхе  ҫитӗ ҫакйнпа. Кӑмйлйр пулсан, ыран тепре ҫак вй- 
хйтрах пухйнйпйр. Унта большевиксем влаҫа алла илес 
пулсан ҫӗрпе мён тйвасси ҫинчен калаҫйпйр. Юрать-и?

—  Ҫӗр пирки тесен, калаҫмаллах.
—  Пурнйҫ никёсё вйл — ҫӗр,—  килӗшсе тухса кайрёҫ  

пухйнвиоем.

Д а в и д  ҫеҫ, килне пит васкаманскер, сётел патнерех кУҫ- 
са ларчё.

—  Филимон Петрович, Ленин ҫинчен нумай илтнё эпё  
Чӗмлӗрте,—  терё вӑл.—  Унӑн ӗҫӗсене хамйн вуласа пйхас- 
чӗ. Ҫук-и сирён мён те пулин?

— Пур,— шухйшласа-иккёленсе ларсан-ларсач пёлтер
чё Хёлимун.—  Анчах 'вӗсене вуланйшйн пуҫран шӑлмаҫҫӗ. 
Тата Петр Никифорович пёлсен? i

—  Ҫапах манӑн вуласа пӑхасахчӗ,—  ҫирӗппӗн каларӗ  
Д ави д .—  Атте тесен, вйл ун пек ҫыв мар, ёненёр.

—  Ленин ӗҫӗсене ыран тупса ларйп,—  шантарчё Хёли
мун, большевиксен литературине яла ҫитнӗ-ҫитмен шанчйк- 
лӑ вырӑна пытарса х у н ӑ с к е р ,-  Халӗ ҫывӑрӑр. Баньккан, 
авӑ, тепӗр виҫ-тӑватӑ сехетрев ӗҫе каймалла.

Д а в и д  хыҫҫӑн алӑк хупса кӗрсен, ҫутӑ сӳнтерчӗҫ те  
пурте шӑпланчӗҫ. Ҫапах пӗри те пулин ҫывӑрса кайни си- 
сӗнмерӗ. Чылайччен выртрӗҫ кашниех хййӗн шухӑшне  
шухӑшлаеа.

Тепӗр кун каҫпа нухӑнсан, Хёлимун чӑнах та тӳрех  
ҫӗр ыйтӑвне хускатрё. Ҫакнашкал синкерлӗ самантра ка- 
лаҫӑвӗ пач урӑххи пирки пымалла пекте, пӗлет вӑл: хрес-  
ченшӗн кирек хӑҫан  та ҫӗртен кирлӗреххи урӑх нимӗн те  
ҫук. Ҫавӑнпа питӗ тёплӗ ӑнлантарчӗ вӑл. Октябристсенчен  
пуҫласа меныпевиксем таран ку ыйтӑва мӗнле татса пама  
палӑртнипе паллаштарчӗ.

—  Большевиксем вара пӗтӗм ҫӗре нациовализацилеме  
чӗнвҫҫӗ,—  пӗтӗмлетрӗ юлашкинчен.

—  Эс, Хёлимун, пӗртте ял 'ҫынни век калаҫмастӑн, 
чисти нумай вӗреннӗ ӗнтелӗкент пекех темле чӗлхепе пуп- 
лешен,— пӳлчӗ ӑна Шикки Ваҫҫи.— Муньцӑпалисаци, на- 
цӑналисаци. Саци-и, саци мар-и, эс этем чӗлхипе ӑнлантар-  
ха пире, леш мишавай евӗр ан палка.

—  Каҫарӑр, ялйыш,—  аванмарланчё Хёлимун.—  Нацио- 
нализаци тени вӑл пӗтӗм ҫӗр патшалйх аллине куҫасса пёл- 
терет. П атш алйх вара хресченсене пурне те, вйл шутра  
хёрарймсене те пёр тана хурса, ҫав ҫӗре усй курма парать.

—  Эппин, Матви пичче пуяйса каять хайхи, хы-хы-хы,-*- 
ахйлтатса ячӗ В аҫҫа .—  Хёрсем нумай ҫуратса тултарнӑ  
вйл.— Ҫавйнтах сймаха урйх енне пйрчё:— М ёнле-ха кап
ла? Енер каларйн, патша вйл хйй те улпутах терён. Халь  
ак иӗтӗм ҫӗр патшалйх аллине куҫать пать. Эпир ёнтё  
пурте пёр улпут аллине ҫакланатпйр пать?

—  Эккей санпала,—  ййл кулчё Хёлимун.—  П атш алйхё  
кам аллинче пулать ун чухне, аса ил-ха. Рабочисемпе хрес- 
ченсен аллинче. Хамйра хамйр пусмйрламйпйр ёнтё.

—  Ваҫҫаша иксёмёр патша вырӑнне ларсан, пурнӑҫ 
каять вара,—  иккӗленчӗ Кӑртти Йӑванӗ.—  Патша вырӑнёч- 
че те хыҫпа мар, пуҫпа лармалла пуль-ха, ачам.

Хёлимун кӳренмерӗ хӑйне пурте тӳр ех  ӗвенсе пӑрахман-  
шӑн.

—  Иртнӗ революци вӑхӑтӗнче, вуникӗ ҫул каялла, ха- 
лӑх влаҫӗн тӗлёнмелле ӑслӑ органё ӗҫлеме пуҫланӑ хӑш- 
пёр ҫӗрте,—  тӑрӑш сах ӑнлавтарчӗ вӑл.—  Ячӗ унӑн— Совет. 
Чӑвашла «канаш» тевине пӗлтерет. Х алӑх  хӑйӗн чи ӑслӑ  
та пултаруллӑ ҫывнисене суйланӑ унта, лешсем вара каш
ли ӗҫе пӗр-пӗринпе канашласа татӑлнӑ хыҫҫӑн тума пуҫ- 
ланӑ...

Кӗмсӗрт! турӗ ҫак вӑхӑтра темскер картиш енне туха-  
кан чӳрече умӗнче. Пӳртре ларакансем чӑл-чал пӑхса ил- 
чёҫ пӗр-пёрин ҫине. Арҫҫи хӑпӑл-хапӑл тухрӗ ҫенӗке.

—  Кам унта?—  илтӗнчё унӑн сыхӑ сасси.—  Э-э, эсё-ҫке, 
Пеття пичче. Мӗн кирлӗччӗ?

—  Ара... мӗнччӗ те... ман карчӑк кунта каҫман-ши  
тесе-иҫ,—  тӗлли-паллисӗр ӑнлантарчӗ лешӗ.

—  Карчӑкку сав, Пеття пичче, ватӑрах ҫав маншӑн,—  
тӑрӑхларӗ Арҫҫи.

—  Ну, йорь, йорь, ара, каҫар чӑрмантарнӑшӑн,—  теке- 
л ерӗ Кёсен Петти. Унтан вӑл хапха калинккине хупса хӑ- 
варни илтӗнчӗ.

Ш ӑлсӑр карчӑкне ҫирӗмсенчи каччӑ патёнче шыракан  
Петтяран кулса тӑравнӑ хыҫҫӑн калаҫу малалла тӑсӑлчӗ.

—  Чимӗр-ха, атьсем,—  ларсан-ларсан пӳлчӗ хӗрсех ка- 
лаҫакан Хӗлимуна Ҫӑпата М атви,— Кӗсен Петти вӑл ыта- 
хальтен килсе ҫакланман кунта. Ш ӑлсӑр маткине те шыра- 
са ҫӳремест пуль вӑл. И тлесе тӑнӑ пуль-ха чӳрече кутӗнче. 
Халь ёнтё, паллах, мӗв курни-илтнине Кашкӑр Микулине  
кайса ю хтарса парать. Этемми ҫампекскер вӑл, чӑн-чӑн кё
сен, пӗр сӑм ахпа.

—  Ю хтартӑр-иҫ,—  ӑнланмарӗ Матви сӑм ахне Шикки 
Ваҫҫи.—  Мён, пухӑнса картла ҫапма юрамасть-им? Мӗн  
тӑвайё пире уншӑн Микула?

—  Хёлимун, ав, вирӗнпе,— пуҫне сӗлтрӗ Матви.—  Ана 
влаҫсем ш ыраҫҫӗ няк... Итле, Ванькка, эс  хреснаҫупа ҫӗр- 
ле те тӑраниччен калаҫса ӗлкӗрӗн. Халь тух-ха, ачам, ху- 
ралла, пӑхкаласа тӑр унталла-кунталла ҫивӗч куҫупа, хӑл- 
хуна чӑнк тӑратса итлесе.

Ҫапла сыхлансан, малалла калаҫрёҫ. Qyj) сехет_ пек 
иртрӗ-ши, иртмерё-ши —  пӳрте Ванъкка вирхенсс кӗчё.

—  Унта... такамсем ушкӑнпа килеҫҫё пирён еннелле,—  
хыпӑнса пӗлтерчӗ вӑл.—  Тёттӗм те, паллаймарӑм. Тулёк

пӗри Микула пичче пекех чӑмӑрскер. Ҫавах пулӗ тетӗп.
_  —  Ну, тем сиксе тухасран каймалла манӑн,— тӑчё  

Хёлимун.— Каҫарӑр каласа пӗтерейменнишӗн, пуҫ тавра  
ытларах ҫавӑрттаркаласан, ыттине чылайӑшне хӑвӑр та 
тавҫӑрса илёр.

—  Эп сана ӑсатса ярам, —  тӑчӗ Веня та.
Вёсем тухса кайнӑ-кайман ыттисем сӗтел хушшине кӗрсе  

ларчӗҫ. Ҫӑпата Матвипе Д а в и д  та турткаланса тӑмарӗҫ,  
Шикки Ваҫҫи валеҫекен карта тытрӗҫ, вылян пек турӗҫ.

Унччен те пулмарё, хапха калинкки шалтлатрӗ, атӑ тӑ- 
хӑнвӑ такамсем ҫенӗк урайне кӗмсӗртеттерчӗҫ, унтан пӳрте  
чӑнах та Кашкӑр Микулипе Алюшӗ, ял старостипе Кӑтра  
Симунпа унӑн шӑллӗ вулӑс писӑрӗ Тихӑн Лариончӑ, ар 
ман хуҫи Някак Ҫӳппи кӗрсе тӑчӗҫ.

—  Пирён килес!— мӗкӗрсе ячӗ Микула, хӑй ҫавӑнтах  
тӗпелелле таплаттарчӗ, кӑмака умне пырса пӑхрӗ.

—  И-и, пит вӑхӑтра ҫитрӗр, ача! Иртӗр, иртӗр пурте  
малалла. Эпир ак камсене лартмалла-ши кусем вырӑнне 
тесеттӗмӗр. Ара, картла упӑтерев япӑхрах выляҫҫӗ хӑйсем, 
ҫапах пирӗнпе тупӑшасшӑн. Ак кӑларса ҫапатпӑр та халех  
пакун лартсах Микулай Иванча лартатпӑр. Вӑл пит чаплӑ  
пултараканччӗ картла,—  пуриншӗн те калаҫрӗ Шикки 
Ваҫҫи.

—  Эс шӑл йӗрсе ан лар. Пирён санпа пуплешме вӑхӑт  
ҫок!— пат татрӗ ӑна Микула.— П ӑх-халӗ, картла ^апаҫҫӗ  
пулать ҫӗр варринче. Камсем-ха? Манӑн ылтӑв хӑта, кӗл- 
мӗҫ кӗтӳҫӗпе пиччёшӗ, вӗсемпех тата хисеплӗ пачӑшкӑ ывӑ- 
лӗ. Ат кумпани пухӑннӑ! Ну, юрать, вӗҫне-хӗрне тухӑпӑр-  
ха .—  Унтан Арҫҫи енне ҫаврӑнчӗ те кӑшкӑрса пӑрахрӗ:—  
Ну, кала, ӑҫта пытартӑр ҫав хураха?!

—  Мёнле... xypaixa?—  ӑнланмана печӗ Арҫҫи.
—  Йорь, кутӑнлаш,— алӑ сулчӗ Микула.—  Тульккӑш  

асту: енчен ӑна ҫак килте тупсан, сана та пӗрлех вӗлереп.  
Неччу сире мӑшкӑллаттармашкӑн... Староста, ман шутпа, 
пӗтӗм кил-ҫурта ухтарса тухмалла пирӗн. Сакайӗнчен пуҫ- 
ласа вите тӑррине таранах.

Кӗтмеи хӑнасем чӑнах та сакайне ҫутатса пӑхрӗҫ хунар-  
па, унтан картишне ухтарма тухрӗҫ.

—  Ачасем, пирён те пустуй халап ҫапса ларма юра- 
масть халь, аттуш М икуларан тем курасси пур, ҫынни ҫап- 
лискер вал,— сёнчӗ Ҫӑпата Матви.

—  Эх, кӑтартмаллаччӗ те-ха вёсене ҫын килне епле 
ухтарса ҫӳремеллине,— тарӑхса калаҫрё Шикки Ваҫҫи^—  
тулӗк влаҫпа килнӗ, ав. Тата сӑлтавӗ тепур . Эппин, атьӑр, 
тӑрлар, чӑнах та, ку карт вӑййине.

Вёсем кайсан нумаях та вӑхӑт иртмерӗ, Кашкӑр Мику- 
липе тусӗсем  каллех пӳрте кӗчӗҫ.

—  Ну, кала, ӑҫта тарчӗ ҫав арҫури хӑраххи?!— тарӑх-  
са  кӑшкӑрчӗ Микула Арҫҫине.

—  Ара, кам пирки эс, Микула пичче?—  пӗрре Микула  
ҫине, тепре староста ҫине чӑл-чал пӑхкаларӗ Арҫҫи.

—  П ӗлмене перен пулать, арҫури хӑраххи!!!— мӗкӗрсе  
ячӗ М икула.—  Кала Хӗлимуна ӑҫта пытарнине. Атту халех  
мӑйна тепӗр еннелле пӑрса хуратӑп!

Вӑл кил хуҫи еннелле пӗр-иккӗ ярса пусрё.
—  Ҫывхар кӑна!—  аптӑраса ӳкмерё Арҫҫи, хӑй кӑмака 

умӗнче таракан ухвата хӑпӑл-хапӑл ярса тытрӗ.— Ҫывхар 
кӑна! Хам килте хӗнеттерсе хӑварма-и. Пӗлместӗп эп ним- 
ле Хӗлимуна та. Ш ырарӑр-иҫ, тупрӑр-и? Эппин, тасалӑр!

Ванькка та, сых енне тесе, кӑмака айӗнчен турчка туртса  
кӑларчӗ. Никифоров пачӑшкӑ ывӑлӗ Д а в и д  та пулин шӑ- 
пӑрт тӑрас темерӗ курӑнать, кил хуҫисемпе юнашар пырса 
тӑчӗ.

—  У-ы, анчӑк ҫурисем! Кӗлмёҫсем! П ӗрне хам пӑхса  
ӳстертӗм тата, ухмах. Халь ав еплерех тав тӑвать,—  лач 
сурчӗ М икула.— Н у, йорь, татлӑлӑр-ха хӑҫан та пулин.

Кӗтмен хӑнасем тинех кӗпӗртеттерсе тухса кайрӗҫ.

4.

—  Хёлимун, атя, анкарти хыҫёпе хӑпарар та тӳрех пи
рён пата каяр,— сёнчӗ Веня ҫенӗке тухнӑ-тухман.

—  Аҫта вӑл «пирён пата» тени?— ыйтрӗ Хёлимун.—  
А ҫу пат,не-и е Пикмӑрса килне?

—  Ман хамӑн кил пур,—  кӳренчӗ Веня.
Тепӗр тесен, Хӗлимунӑн суйласа тӑмалли ҫук. Ҫӗр вар- 

ринче ҫуран ниҫтах та тухса тараймӑн.
Веня тӗттӗме пӑхмасӑр ҫирӗппӗн утать. Пирвайхи хут 

курсанах асӑрхарӗ-ха  Хёлимун: палламалла мар улшӑннӑ  
вӑл. П ёвӗпе Хӗлимуна ҫитнӗ. Ы рхантарах тӑрӑхла пичё, 
вӗҫӗмсӗр вылянса тӑракан пит шӑммисем, кӑшт вӑрӑмрах  
тӳрӗ сӑмси, сарлаках  мар ҫирӗп тути ку ҫын сам аях хӑюл-  
лӑскер иккенне кӑтартаҫҫӗ. Ҫак сӑна шурӑ ҫӳҫпе хӗрарӑ-  
мӑнни пек кӑвак йӑваш куҫ та пӑсаймаҫҫӗ. Чӑн-чӑн арҫын 
халё Веня, тахҫан Пикмӑрса унӑн шанчӑклӑхне тӗрӗслеме  
тесе ампара пӑрахса хӑварнӑ ача мар. Ахальтен хӗрне  
качча парас ҫук, паллах, лешӗ ӑна.

Ҫурчӗ Венян сам аях аслӑскер. Хапхи вырӑсла. Картиш- 
не йёри-тавра ҫӳллӗ хӳме тытса ҫавӑрнӑ, ҫулла мар, хӗлле  
юр хӳсе лартсан та кашкӑр сиксе каҫаяс ҫук. С ам аях мул

пухнй пулас Веня. Эппин, ма-ха ӗнер каҫ та, паян та пычё 
вйл Хёлимуна итлемешкён? Мён тума кирлё йна чухйнсен  
в л а ҫ ӗ ?

Вӗсене Сӑпани уҫса кёртрё.
—  Мён сӗм-ҫӗрлеччен ҫапкаланса ҫӳрен таҫта?— илтрӗ 

Хёлимун унӑн палланӑ, кӑкӑртан тухакан илемлӗ сассине.
—  Ан шавла, пӗччен мар эпӗ,— асӑрхаттарчӗ арӑмне  

Веня.—  Хаклӑ хӑна килчӗ пирён пата. Эс луччӑ ҫимелля  
хатӗрле васкарах.

Пӳрте малта.н кёнӗ Сӑпани краҫҫын лампи ҫутса ячӗ.
—  Ай-уй!— кӑшт илтӗнмелле кӑшкӑрчӗ вӑл алӑкран  

упӑшкипе пӗрле кам кӗнине курса». Ҫавӑнтах лӗнчӗр-р! 
ларчӗ сак ҫине.

Анчах нумайлӑха пымарӗ ку. Сӑпани хӑйне хӑй хӑвӑрт  
алла илчё, яшт тӳрленсе тӑчӗ, пуҫне каҫӑртса ухрӗ те ҫе- 
нӗке тухрӗ, унта тем шырарӗ хӑйӑ ҫутсах. Хӑй вӑл хӗр 
чухнехи пекех ҫинҫе пилӗклӗ, йӑрӑс пӳллё. Хулӗеемпе ытти 
хӑшпӗр вырӑнсем кӑшт тачкараххи ҫеҫ Сӑпани арӑм ик
кенне палӑртать. Тепӗр тесен, ку вӑл урӑххинчен те курй- 
нать-ха: кӑмака умне темиҫе кипке типме ҫакнӑ, йӗпенессе  
тин кӑна йёпеннӗ пулас-ха вӗсем. Кӑшт уҫӑ алӑкран малти  
пӳртре мачча каштинчен ҫакса янӑ сӑпка курӑнать.

Ч асах  ҫӑкӑр, йывӑҫ чашӑкра тӑпӑрч, ҫавӑрса ҫыхнӑ  
саппун аркинче ҫӑмарта йӑтса, Сӑпани кӗчӗ.

—  Нумайлӑха-и  пирён яла, Филимон Петровчӑ?— сӗтел  
ҫине пуҫтарнӑ май ыйтрӗ вӑл.

«П ӑх-ха, атте ятне те манман,— шухӑшласа илчё Х ёли
мун.— Тепӗр тесен, ют ҫын пулман ҫапах та. М ӑш ӑрланма  
тесе  те кала‘ҫса татӑлнӑпа пӗрехчӗ...»

Вӑл пичӗ пёҫерсе кайнине туйрӗ. Эй, каплах ачапча- 
ла»малла-и  вара. Ҫамрӑк чух тем те пулнӑ пулӗ, тин мӗн 
аса илмелли. Упӑшки те унӑн, халё темле те, тахҫан юл- 
ташчӗ Хӗлимуншӑн.

—  Ҫула май ҫеҫ эпӗ, ыранах тухса каятӑп,— пӗлтерчӗ  
лӑпкӑ»  Хёлимун.

Сӑпани кӑмака вучахне чёртрӗ те, такан лартса, ҫатма-  
па ҫӑмарта ӑш аларӗ, унтан тйпӑрч, хӑярпа помидор лартрӗ  
сӗтел ҫине, тӗпсакайӗнчен тинтерех сӗрнё сӑра ӑсса тухса  
пачӗ.

—  Аҫта пурӑнатӑр? Ҫемйӗр пысӑк-и?— ытахальтен тенӗ  
пек ыйтрӗ каллех Сӑпани тӑрмаш нӑ май. Ҫ апах сасси  
унӑн, темшӗн, чӗтренерех тухрӗ. Те ыйхи иртмен.

—  Инҫетре,—  пит уҫӑмлӑн пӗлтермерӗ Хёлимун.—  
Ҫемье тавраш ӗ вара ҫук-ха халлӗхе. Ерҫеймерӗм темскер.

—  Чӑнах-и?1— вӑрт! ҫаврӑнчӗ ун еннелле Сӑпани.

— Н у, эс  хатӗрлесе ҫитертӗне?—  пӳлчӗ ӑна Веня.— Ку- 
ран, хӑна ывӑннӑ. Кайса вырӑн сарса хур. Кунта эпӗр  
хамӑрах....

Сӑпани шалти пӳрте кӗчӗ. Анчах упӑшкине итленӗрея  
мар пек туйӑнчӗ Хӗлимуна. Ытти чӑваш хӗрарӑмӗсем пек, 
арҫынна пӗр сасӑсӑр пӑхӑнакан йышши мар курӑнать вӑл. 
Те ҫапла туйӑнать кӑна-ши Хӗлимуна.

—  Атя, тӗл пулнӑ ятпа пӗрер курка сӑр а  ӗҫер,—  сӗнчӗ 
Веня.—  Унтан ҫырткалар. Пит темех ҫук та ӗнтӗ сӗтел  
ҫинче. Ара, шутламан капла килсе тухасса, ҫавӑнпа хатӗр- 
ленмен.

Пыл сӑри ҫӑвар тиипине те пӗтерчӗ, паҫӑр Арҫҫипе  
Ванькка килӗнчен тухса тарма тивнӗ пирки сисчӗвленсе  
хытнӑ кӑмӑла та кӑштах ҫемҫетрӗ.

—  Эс вара аптрамастӑн, чиперех пурӑнан,—  те ырла- 
са, те хурласа каларӗ Хёлимун.

—  Пурӑнасси... санран мӗн пытармалли, ман тупӑш  
ҫӑлкуҫне ху пӗлен,—  алӑ сулчӗ Веня.

— Э лле ӗм ӗрӗпех ҫав ӗҫпе аппаланас тетӗн-и?
—  Пӗлместёп, ннмӗн те пӗлместӗп,—  пуҫне усрӗ Веня.—  

Халь те ӗнтӗ, ӗненетне, ҫук-и, тӑван атте калаҫми пулчӗ  
манпа. Ю рать-ха пирвай, вӑл ман ӗҫе  ӑнлансах ҫитеймен  
чухне, лаш а туянса патӑм ӑна. Ҫавӑнпа пулӑшса ӗлкӗртӗм  
пӗрех хут. Халь вара пӗр пус йышӑнмасть манрав. Чисги  
ют ҫын тейӗн... Хама та йӑлӑхтарса ҫитерчӗ-ҫке те  ҫӗрӗ- 
ҫӗрӗпе ҫӳресе. Эс Пикмӑрса патне чӗннӗ чухне шухӑшла-  
нӑччӗ: ура ҫине тӑрам-ха, кайран тӳрех пӑрахап тенӗччӗ.

—  М а-ха эппин?..
—  П ӑрахаймастӑн  тесшӗн-и? Эх, Хёлимун! Арҫын мар 

пуль эп, тупата. Калама намӑс та, санран пытармастӑп: 
пӗлетне, арӑм хуҫа ман килте. Вӑл, паллах, кӗлмӗҫ пурнӑҫ- 
па пурӑнасшӑн мар. Х у пӗлен, улпут майри вырӑнёнче ҫӳ- 
ремеллискер вӑл. Вӑт, ҫухатрӑм хайхи пуҫа... Сана икӗ каҫ 
тӑнларӑм. Ш утсӑр ӑсланса кайнӑ эс, пит тӗрӗс^ҫынна тух- 
нӑ курӑнать. Ҫавӑнпа канашласа пӑхасшӑнччӗ...

Мён пирки канаш ласа пӑхасшӑнччӗ Веня Хӗлимунпа^—  
каласа пётереймерӗ. Ҫак самантра тулта йытӑ сиксе вӗр- 
ни, такам хапха калинккине вӑйпа тӳнлеттерви илтӗнсе  
кайрӗ.

—  Веня, мёне пӗлтерет ку?—  малти пӳртрен вирхӗнсе  
тухр ӗ  Сӑпани.—  Эсир аттепе ҫӳреним кӗҫӗр?^

—  Ҫук-ҫке, мён аташан эс,—  лӑпл^антарчӗ ӑна Веня.—  
Кусем, ахӑртнех, с а в  хыҫҫӑн пуль, Хёлимун.

—  Хёлимун, сана такамсем тытасшӑн-и?— пӑлханчӑк  
сасӑпа ыйтрӗ Сӑпани, халран кайнипе алӑк янахӗ ҫумне

терӗнсе. Ҫавӑнтах йӑрст! тӳрленсе тӑчӗ, куҫне йӑлтӑртат- 
тарса илчӗ упӑшки енне:— Эс тата мӗн пӑхса тӑран? Урха- 
маху килтех пуль? Тартӑр тухса ҫавӑипа. Айӑрна кӳрше 
ялсенче паллакансене парса хӑварӗ.

—  Тӗрӗс,— чун кӗнӗн сывласа ячӗ Веня.—  Атя хӑвӑрт- 
рах, Хёлимун.

— Килсех ҫӳре май пур чухне, халь вара чипер ҫит,— 
илтсе юлчӗ Хёлимун Сӑпани каланине.

Хӑпӑл-хапӑл пуҫтарӑнса картишне тухрӗҫ. Веня витери 
урхамаха, сыхлӑх енне ялан килте тытаканскерне, хыҫалти 
алӑкран тӳрех пахчана кӑларчӗ.

—  Эс пирвай Асакассине ҫит, унтан ҫаврӑнса —  Вӑта-  
куҫне. Астӑватна, пӗр сутуҫӑ пур Вӑтакуҫёнче? Хӑвӑн ур- 
хамахна туянса юлни. Ҫавӑнта тӑратса хӑвар ӑйӑра. Ну, 
чипер...—  сывпуллашрӗ вӑл Хӗлимунпа. Хӑй каялла вас- 
карӗ.

— Кам унта?—  илтӗнчӗ кӗҫех картишӗнчен унӑн сасси.
Урам хапхи леш енчен мён каланине Хёлимун уйӑрай-

марӗ ӗнтӗ. Л аш а вӑррисен йӑлипе, Веня, паллах, килӗнче 
чи чаплӑ ӑйӑра тытнӑ, тӑватӑ ураллӑ янавар Хӗлимуна  
часах Ешлеккас хыҫне илсе тухрӗ. Унтан аялалла анчӗ те  
Хёлимун Асакасси сӑрчӗ ҫине хӑпарчӗ. Самантлӑха кӑна  
каялла ҫаврӑнса пӑхрӗ. Тӗттӗм ял. Ниҫта пӗр хӑйӑ ҫути  
курӑнмасть. Ҫӳлтикасра кӑна ҫаплах-ха йытӑ сиксе вӗрет, 
темле арҫынсем кӑшкӑрашаҫҫӗ. Эппин, Веня патӗнчен халӗ  
те кайман-ха кӗтмен хӑнасем...

Ҫапла ҫав, хӑйӑ ҫути енӗпе кӑна-и, ытти енӗпе те тӗт- 
тӗм, ҫав тери тӗттзм Экеҫ ялӗ. Хёлимун та, авӑ, нимех те 
тӑваймарӗ ӑна ҫутта кӑларас тӗлӗшпе. Епле-ха ҫавнашкал  
ансат ӗҫе те, халӑхпа калаҫассине ӗнтӗ, путлӗн йӗркелей- 
мерӗ вӑл. Эх, пултараймасть ҫав вӑрттӑн ӗҫлемешкӗн.

Халь тин ун-кун айкашса тӑмалли самант мар ӗнтӗ. 
П ӗррех хӗстерчӗ Хёлимун ӑйӑра ик урипе ик енчен. Ана_- 
кӑна пит лайӑх тӗшмӗртекен урхам ах сиккипе тапса сикрӗ 
вӑрман урлӑ выртакан ҫулпала.

Темех мар, таврӑнӗ-ха Хӗлимуи, хӑйӗн ӗҫне вӗҫне ҫи- 
терӗ.

И К К Ё М Ё Ш  С Ы П А К  

1

Кӗсен Петти пырса шакканӑ чухне Микула ҫывӑрма 
выртнӑччӗ ӗнтӗ.

—  Мён мурӗ сиксе тухнӑ тата?— аялти кёне-йём вӗҫҫӗн

ҫеҫ тухнӑскер, кӑмӑлсӑррӑн кӗтсе илчӗ вӑл Петтяна.
Л еш ӗ урамалла ҫаврӑнса нӑхрӗ те хӑвӑртрах картишне 

кӗрсе тӑчӗ калинккерен.
—  Унта... Хёлимун, ӑнт,— тем ӑнлантарчӗ вӑл, сӑмсине  

нӑшлаттарса турта-турта, анчах каҫса кайса вӗрекен йытӑ 
сасси  витӗр кил хуҫи ӑна ӑнланмарӗ. '

—  М ӗнле Хёлимун, ӑҫта?— ним те тавҫӑрса илеймерё  
М икула. Унтан йыттине хӑтӑрса тӑкрӗ:— Чарӑн тенё сана,  
эсремет!

— Ара, Арҫҫи патӗнче... Вӗлтрен Хӗлимунӗ. Пӗр пӳрт 
халӑх  пухнӑ... Кӗрсе пӑхрӑм та... Хёлимун хайхи хӑлаҫлан-  
сах  тем пуплешет...

—  Ы-ый!—  Петтяна сирчӗ те пӳрте вӗҫтерчӗ Микула. 
Ч асах  унта илтӗнсе кайрӗ вӑл мӗкӗрни:— Алюш! Х алех  
тумлан, староста патне чуп. Хёлимун таврӑннӑ, влаҫ кирлӗ 
ӑна тытма. Тата Някак Ҫӳппи патне кёрсе тух. Тӳрех куи- 
та ҫитчӗр. Ушкӑнпа кайсан шанчӑклӑрах.

Хёлимун тесен-и! Таҫта ҫитсе тем тума хатӗр Микула  
ӑна тытассишӗн. Ултӑ ҫул каялла Куславккара тёл пулса  
та ярса илейменшӗн аслӑ ывӑлне М ӗтрие мӗн чухлӗ ятла- 
ман-ши вӑл. Л еш ӗ виҫҫӗмӗш гильдири купцана тухнӑ пу
лин те, ашшӗ патне килсе ҫӳреме хӑракан пулчӗ пӗр вӑхӑт-  
ра. Иккӗмӗш гильдие тухсан ҫеҫ, хӑйне таврари ятлӑ ҫын- 
семпе пуринпе те тан хума тытӑнсан, шикленме пӑрахрӗ  
ашшӗнчен...

Ял ҫыннисем М икула Хӗлимуна тахҫанхишён, кил-ҫур-  
чӗпе арманне хӗрлӗ автанпа кӗллентерсе янӑшӑн, тавӑрас-  
шӑн тейӗҫ ӗнтӗ. М а тунас, ун чухнехи йӗклӗх, паллах, юлнӑ  
чунра. Ҫапах, тӳррипе каласан, ҫичӗ ҫул каялла пушара  
пула мӗн ҫухатнине тахҫанах каялла илнӗ ёнтё Микула.  
Турра шӗкӗр, укҫине пёр пус таран ҫӑлса хӑварчӗ вӑл. Ара,  
ҫунмалли ҫӗрте упраман ӑна. Староста «пулӑшнипе» Хӗли-  
мун ҫуртне пачӗҫ Микула ҫемйине. Ч ӑн та, унта хӗл каҫрёҫ  
кӑна Кашкӑрсем, иттуш утар пӳртӗнче питӗ тӑвӑр пулнӑ- 
ран ҫеҫ. Тепӗр ҫул вара, куртӑр иӗтӗм ял вёсен тымарӗ ҫи- 
рӗппине тесех, улпутӑнни пек чул ҫурт хӑпартса лартрӗ  
Микула. Хёлимун пӳрчӗ тӗрлӗ хуралтӑсем тунӑ ҫӗре кайрӗ. 
Паллах, пӳрт пӗренинчен хӑпартнӑ ампар унчченхинчен  
чаплӑрах пулса тухрӗ. Тата кивҫвн укҫа е тырӑ панӑ ҫын- 
сене, аслӑ ывӑлӗн сӑм ахӗпе каласан, процента икӗ хут 
ӳстерни ҫинчен пӗлтерчӗ ҫийӗнчех. Ҫак хыпара илтсен, ҫын- 
сем  тӗлӗниипе ҫӑварӗсене кап! карса пӑрахнине^ халё те  
кӑмӑлтан аса илет-ха Микула. «Ара, апла^ килӗшменччё-  
■ҫке-ха»,— текелерӗҫ хӑшпёрисем. «Куртӑр пуль, ҪУ»са 
ҫука тухрӑм. Урӑхран ман епле тӑрас ура ҫине»,—  пӑкӑлт

кӑна хупса хучё вӗсен ҫӑварӗсене Микула. Чӑнах, пӗри те 
путлӗн хирӗҫ тӑраймарӗ. Ҫав ӗнтӗ, ҫунса кайнисене хӗр- 
хенесси —  чӑвашӑн ӗмӗртен пыракац йӑли. Пухут шайӗ  
вара паян та ҫаплах юлчӗ, хе-хе.

...Ҫу-ук, урӑххишӗн килӗштермест Микула Хӗлимуна. 
Ҫав ӑҫтиҫук-ҫке-ха Кашкйрсем те хӑйсен тӑш манне ним 
тума пултараймасса кӑтартса хӑварчӗ. Ахальтен-им хӑшӗ-  
сем тепӗр чух Микулапа хӑр-хартарах калаҫма та именсе  
тӑмаҫҫӗ. Пикмӑрса, ав, хӗрне Алюша качча памарё пилӗк  
ҫул каялла. Ана памарӗ, леш кӗлмӗҫ Матви ывӑлне Веняна  
тиркемерӗ. К ӗрӳшӗ хуняшшӗ пекех хураха тухнӑ курӑнать  
те кунсерен пуйса пырать, ялти ҫӗрме пуянсен ретне тӑрас-  
шӑн ҫапӑҫать... Шикки Ваҫҫи те, ав, ҫур ҫул ларса килчӗ 
Ҫӗрпӳ тӗрминче, пурпӗр Микулапа хӑр-харланма пӑрахма-  
рё... Хёлимун халь яла таврӑнни те ырра мар, паллах. Хӑйне  
кунта кулачпа кӗтсе илмессе пӗле тӑркач ытахальтен  
сӗкӗнмӗччӗ вӑл. Эппин, мён ӗҫӗ пултӑр унӑн ялта? П аллах,  
тем тесен те, Микулашӑн ырӑ ёҫ тума килмен вӑл. Иӗри- 
танра, а«, халӑх пӑлханать, пӑтранать. Пӗлтӗр чӑн-чӑн 
вӑрҫӑ пулса иртнӗ, теҫҫӗ, Етӗрне уесӗнчи Этмен ялӗнче. 
Хӑй тӗллӗн ҫӗкленмен ӗнтӗ унти халӑх влаҫа хирёҫ, тупӑн-  
нах ӑна хӗтӗртекенсем. Эппин, тен, Хёлимун та халӑха ҫав- 
нашкал пӑтратакансенчен пӗри?

Тем тесен те тытмаллах Микулан Хӗлимуна, кирек 
епле майпа усӑ курмалла та, пурпёр тытмалла.

Старостӑпа шӑллё, Някак Ҫӳппи килсе ҫитессе аран- 
аран кӗтсе илчӗ вӑл, унгган Алюшне кӳсеп илме хушрӗ те, 
хӑйсем мён сӑлтавпа пухӑннине утнӑ май^ ӑнлантара-ӑн-  
лантара, тӳрех Урапасен килне ертсе кайрӗ пурне те. Кӗ- 
сен Петти, ял ҫыннисен куҫӗ тӗлне лекесре» шикленсе, 
вӗсенчен чылай аякра сӗнкӗлтетсе пычӗ.

Анчах шаннӑ кайӑк йӑвара пулмарӗ. Хунарпа шырасан 
та, пӳртре те, килкартинче те тупӑнмарӗ Хёлимун. Арҫҫи  
патне пухӑннӑ ҫыннисем те, картла ҫапан^пек туса, пӗлме- 
не печӗҫ, М икуласем картишне ухтарнӑ вӑхӑтра^вара пур
те тухса шунӑ, мурсем, леш пачӑшкӑ ачн кана тӑрса юлнӑ.

—  Эс ху куҫупах куртӑн-и?—  тарӑхнипе хӑр-хар илчӗ 
М икула Кёсен Петтине.— Ч ӑнах п у р ч ч ӗ - и  Хёлимун?

—  Ара, туршӑн та, киреметшӗн те,-— хӗрес хывсах ҫи-
рӗплетрӗ Пеття. ^

—  Эппин, ҫӗр варринче ҫуран таҫтах каяйме-ха,—  тере  
Кӑтра Симун.— Эп пулсан, ҫылампа сётӗрсен те ҫула тухас  
ҫук халь.

—  «Эп пулсан», «эп пулсан...» Хёлимун вал хай арҫури  
хӑраххи, пит шикленекен йышши мар. Ҫ апах ҫуран, чӑн,

тухас  ҫук вӑл ҫула. Ҫуранах пулсан,—  килӗшрӗ Микула  
старостӑпа.—  Чим, камсем ларатчӗҫ-ха пӳртре? Ҫавсен ки- 
лӗсене кайса ухтармалла пирӗн.

Пӗрин патне ҫитрӗҫ хайхискерсем, теприн патне. Ик  
сех ете  яхӑн ҫӳрерӗҫ ҫапла, ак ёнтё юлашки киле те кёрсе  
тухрӗҫ — ҫук Хёлимун.

—  Микулай Иванчӑ, унта мӗнччӗ, леш Пикмӑрса кӗ- 
рӳш ӗ Веня та пурччӗ,—  пӗлтерчӗ ним тума апгранӑ сых- 
ҫӑсене Кӗсен Петти.

—  Ы-ый, тӑм пуҫ, пиҫмен паш алу!— тарӑхса кайрӗ М и
кула.— Ма паҫӑрах каламарӑн, э? П аллах, ӗлӗкхи тусё  
патне тарнӑ вӑл. Л еш ё те ҫавӑнпах эпир ҫитиччен тухса  
шунӑ... Атьӑр, хӑвӑртрах атьӑр унта.

Веня ҫемйи ҫывӑрма выртман пулас-ха. Хапха хушӑ-  
кӗнчен пӑхсан, шал енчи чӳречерен ҫутӑ та курӑнать. Ҫакӑ  
М нкулапа тусӗсене сам аях хавхалантарчӗ. Кил хуҫисем  
калинккене уҫма хыпаланманни пушшех шанӑҫ кӗртрӗ вё- 
сене. Чӑн та, ҫенӗкрен такам тухнӑ пек туйӑнчӗ, анчах йытӑ 
сиксе вӗрнӗрен ӑна-кӑна тӑнлама пулмарӗ. Тепӗртакран  
кӑна Венян кӑмӑлсӑр сасси илтӗнчӗ:

—  Кам унта?
—  Уҫ-ха, ӗҫпе эпир,—  хуравларӗ Микула.
—  Мён кирлё тата сана ҫӗр варринче, Микула пичче? 

уҫм а васкамарё Веня.
—  Пӗр хураха шыратпӑр,—  ӑнлантарчӗ хӑйне ^Микула 

аякран кӑт! тӗкнӗ хыҫҫӑн Кӑтра Симун.— В л аҫ  ячӗпе кил-
нӗ эпир. „ „

—  М ӗнле хурах пултӑр ман килте, аташса ан Ҫӳрер 
кирлё мара,—  хӑйӗннех печӗ Веня.

Ҫакӑ М икулана пушшех сисчӗвлентерчӗ. Эппин, кунтах 
Хёлимун. Вени вара ӑна таҫта пытанма хушнӑ та вӑхӑта  
тӑсать.

—  Уҫ тенӗ сана! Ҫынсем курнӑ Хёлимун кунта керсе  
кайнине!— тар ӑхса  кӑшкӑрчӗ М икула.—  Атту  ̂ вататпар  
хапхуна, неччу пирӗнпе ачапчалла сӳпӗлтетсе тӑма.

—  Ну, ҫынсем курнӑ пулсан кӗрсе пӑхӑр эппин, лап- 
кӑн хуравларӗ те Веня, кантрине туртса кӑларнӑ шашулк-
кине ҫӗклеое, калинккене уҫрӗ. „ .

Килнӗ сыхҫӑсем  ун ҫумӗнчен вӑш латса керсе каиреҫ. 
Ҫав тери кирлӗ ӗҫпе ҫӳреҫҫӗ  тейӗн.

—  П ӳрте кӗрсе ан аппаланӑр, хальччен тухса тарна  
ӗнтӗ вӑл, килкартинче шырӑр: лупас тӑрринче, витере, ам- 
парта, нӳхрепре!— хушрӗ Микула „ „ йӑц1х

Темиҫе хунар унта та кунта йалтлатса веҫнен туи
картишӗнче.

— Эй, эсир, асӑрханарах ҫӳрӗр! — кӑшкӑрчӗ В ен я .— 
Пушар кӑларса яратӑр ак!

—  Л аш а йӗрри!— илтӗнчӗ ҫак самантра Алюшӑн ҫинҫе  
сасси.

П урте ун патне кӗпӗрленсе пычӗҫ.,
—  Ку мӗне пӗлтере-ет?!—  мӗкӗрсе ячӗ М икула.— Кам  

тухса тарнӑ кунтан лашапа? Хӗлимун-и? Иӗрри швеши.
— Никам та тарман, — ҫухалса каймарӗ Веня,— каҫ- 

кӳлӗм ӑйӑра выртмана юлнӑ ачасем патне леҫрём.
—  Э-э, ҫу-ук, тӑванӑм, ват ҫерҫие хывӑхпа улталай-  

мӑн,—  ӗненмерӗ Микула, унтан ыттисене хуш рӗ:— Ҫӗр вар- 
ринче таҫтах тараяс ҫук, атьӑр хӑвалар. Симун Лӑриванчӑ, 
эсӗр Ҫӳппипе Ш ӑхран еннелле хӑвалӑр, эпӗр Алюшпа —  
Туруш еннелле.

—  Ҫук ӗнтӗ,—  килӗшмерӗ Някак Ҫӳппи,—  те пулнӑ 
Хёлимун ялта, те пулман —  пӗлместӗп, тулӗк халь хӳри 
вӗҫӗ пӑчӑнтӑр ӗнтӗ унӑн, вӑхӑта пустуй ҫӗртсе ҫӳрес мар;

—  Эс... эс...—  тарӑхрӗ Микула, ҫапах нимех те  калай- 
марӗ.—  Ну, юрать, юра-ать! Эпир, Симун Лӑриванчӑ,  
юланутланар та вӗҫтерер хӑвӑртрах. Пӑш ал илме ан ман. 
Аслӑ ывӑлупа кайӑр эппин. Эп парӑмра пулмӑп...

Някак Ҫӳппи, шерте пек тӑсланкӑ арҫын, Веняпах  
юлчӗ.

—  Эс каҫар мана, Веня,— айӑплӑ сасӑпа пуплешре  
вӑл ,— ара, чӗр-ҫилам илсе тухрӗҫ те... Атя-ха, пӗрех ый- 
хуна татрӗҫ ку этемсем санне, пӑртак сӑмахласа ларар.

Вутӑ татса сыпӑламалли такан ҫине ларса, чикарккӑ 
ҫавӑрчӗҫ, мӑкӑрлантарса ячӗҫ.

—  Эй, ҫав Микула, хи-и-их!—  кулчӗ Ҫӳппи.— Ҫав ҫула  
ҫитнӗ, ҫапах тӑрри шӑтӑкӗ питӗрӗнмен. Аҫтан тытан халь 
Хёлимун пек маттура. Пире сӗтӗрсе ҫӳрет тата. Мана мён 
ӗҫ. Ун тӑшманӗ, ӑна шар кӑтартнӑ — вӑлах ӑшталантар,
ҫапла-и? и „

Веня ним те  шарламарӗ, сӑм ах  ӑҫталла паранасса
кӗтрӗ.

—  Эп ҫавна калап-ха,— малалла тӑсрӗ Ҫуппи.— лаи ,  
ав, тытса хуптарасшӑн Хӗлимуна. Чӑннипе спаҫҫип кала- 
малла ун ӑна. Ҫунса кайни ҫине йӑвантарса, пуять те пуять 
намӑссӑр. А мӗн ҫунни ун? Кивӗ ҫурчё вырӑнне Хелнмунан- 
не пачӗҫ, ӑна та килӗштермерӗ хӑй, ҫавӑн пек ытам пере-  ̂
несенчен ампар туса лартрӗ, тьху! Процентне мӗн чухле  
сӑптӑрать тата!

—  Эс те ӳксех юлмастӑн-ха ку енӗпе,— тӗксе илчӗ 
Веня.

—  Аре, паллах. Ав, пасарта унта мӗнле. Чи нумай тавар

илсе тухаканӗ хак лартать те, вёлерсен те хаклӑрахпа  
сутаймаҫҫӗ ыттисем ҫав япалана. П аллах, йӳнӗрех парас  
текен ухм ах  та тупӑнас ҫук... Тулӗк, куран ак, пӗтерет вӑл 
пире, мана та, Кӑтра С имуна та, Пикмӑрсапа сана та. Кап- 
л ах  пулсан, пётём яла ҫавӑрса илӗ. Ав, вӑрҫӑ тухрё тата. 
Ахаль те пётём ирёк ҫӗрсене пуҫтарать Микула, халь вара  
пушшех иртёхсе каять ӗнггӗ. Арҫынсене вӑрҫа илсе кайсак, 
сахал лаптӑк пуш анё тетнем?

—  Анкартаймастӑп-ха, мён тесшён эсё?— чӑнах та ӑн- 
ланаймарё Веня.

—  Вырӑна лартмалла ӑна пирён, муллӑ-сум лӑрах ҫын- 
сен.

—  Ара, лартах, кам чарать сана.
—  Пӗччен вӑй ҫитереес ҫук. Эп, ак, ҫавна мӑшкӑл тӑ- 

вас тесе, ыйтакана пурне те кивҫен памалла —  тыррине те, 
укҫине те. Ҫук-ҫке-ха ун чухлӗ. Вӑт, халӑх ирёксёр Микула  
патне пырать, лешё ҫынсенне виҫӗ хут тирне сёвет пулин 
те, ӑнах пуҫҫапать. К алӑпӑр, эпир санпа, тепрннпе кавар... 
э-э... калаҫса  килӗшсен ун ҫулне пӳлме, ним мар тӑн 
кӗртмелле ӑна, э?

—  Кӑсӑклӑ япала ку, питӗ кӑсӑклӑ,— майлӑ та, хирёҫ  
те калаҫмарӗ Веня.

— А ре ҫав. Ну, эп кӑна сӑм ах май-ха, эс, эппин, ытла ан 
пуплеш ун-кун пирки... Ш ухӑш ласоа ш ухӑш ласа пйх. Тен, 
хуняҫупа та калаҫса пӑхӑн... Л еш  ухмаххисем  халь ланк- 
каса пыраҫҫӗ пуль-ха кучӗсене хыҫтарса, хи-иихх| ҫул тӑ- 
рӑх. Тытаҫ пулать Хёлимуна. Сан урхам ахна тытӑн...

— Эс мён, Хёлимун кунта пулнӑ та ман ӑйӑрпа тарнӑ  
тесшён-и?

— Ара, ҫук-ҫке, ҫук, эп курман, илтмен, пёлместёп. 
Э с те... ш ухӑш лакала ман сёнёвём пирки, тулёк, килёш- 
мееен, илтмен вара... Ну, арӑму кӗтсе ывӑнчӗ пуль, май 
карчӑк та ятлаҫать курйнать, хул калаккисем хушшинче  
кӗҫте пуҫларё...

Ҫук ҫав, кӗтмен хӑнасем тухса кайса пӗтсен те  ̂ ыйхӑ  
ш ухӑш ӗ пулмарӗ Венян. «Хулара та, ялта та— пур ҫӗрте те 
хаяр кӗрешӳ пырать халё,—  тенёччё Хёлимун,— Чухйнсем-  
пе пуянсем хире-хирӗҫ тӑраҫҫӗ, пуянёсем те пӗр-пӗринпе  
тытӑҫаҫҫӗ. Чӑн та, ҫак кӗрешӳ уҫҫӑнах пуҫла,нман-ха, ан 
чах тӗнче вӑрҫи ӑна хӑвӑртрах ҫивӗчлетсе вӗҫне ҫитермеш-  
кӗн пулӑшӗ». Енчен чӑнах та ҫаплах килсе тухсан, ӑҫта 
пырса ҫапӑнӗ Веня? М икула енче-и 'вӑл? Ҫук, ҫук, ун енче  
тӑр ас  килмест унӑн. Эппин, ашшӗ пек чухӑнсем енче-и? 
Ҫук, ашшӗ те калаҫма пӑрахрӗ унпа, шанмасть лаша вӑр-  
рине. Хуняшшё Пикмӑрса эпир пуянсенне кӑна вӑрлатпӑр

лаш асене текелет те, вӑрӑ пурпӗр вӑрах. Эх, гак Сӑпани  
пулмаоан-и? Анчах ялан ҫумра курас килет-ҫке ӑна, кӑшт 
мӑкӑрӑларах тӑракан тутинчен чуптӑвас килет. Ч ӑ н т а ,  Сӑ-  
панийӗ хӑй сивӗрех хёрарӑм, ҫакӑ, темшӗн, пушшех тур-  
тать Веняна ун патне. М ӑш ӑрӗв кӑмӑлне тепӗр чух кӑшт 
ӑшӑтма пултарайсанах вара темле хӑйне тивӗҫ мар таса  
юратӑва ҫӗнсе илнӗн туять Веня. Ҫ аплах пулмасар. Ав, 
ялти ҫӗрм е пуян Кашкӑр Микули ывӑлне памарӗ хӗрне  
Пикмӑроа, Веняна вара тиркемерӗ.

Ҫук, килмест ыйхӑ. Веня тӑчӗ, пӳртрен тухса, ҫенӗк  
картлашки ҫине ларчӗ, хальхинче чӗлӗмне табак тултарса  
туртса ячӗ. Аса пилӗк ҫул каяллахи чи телейлӗ кунсем 
килчӗҫ. Унтанпа чылай вӑхӑт иртрӗ те, пӑлханчӑк самант- 
ра ҫав кунсем пурпӗр халё те  час-часах куҫ умне тухса т а 
р а н е .  Тухса тӑраҫҫӗ те чува лӑплантараҫҫӗ, рехетленте-  
реҫҫӗ,— темле асамлӑ вӑй хуш аҫҫӗ тейӗн.

Тӗрӗссипе, Сӑпами унӑн арӑмӗ пулма пултарасса Веня  
тӗлленме те хӑймав. Ю ратнӑ-ши вӑл хӗре? П аллах,  
юратнӑ. Анчах савни вырӑнне хурса мар, юмахри асамлӑ  
пике вырӑнне хурса. Куҫпа шутсӑр курас килетчӗ ӑна, ту- 
лӗк пӳрнепе тӗкӗнме те хӑяссӑн туйӑнмастчӗ. Ара, мӗн 
тери паттӑр Хӗлимуна кӑмӑлланӑ (ку»а вара Веня тӗп- 
тӗрӗс шӗлет) хыҫҫӑн пӑхнӑ пулӗччӗ-и Сӑпани ача-пӑча ша- 
йӗнчен иртеймен Веняна... Ҫинех тата Хӗлимунӑн ялтан 
тухса тарма тивоен, хӗр таврара никама та, вимӗне те  кур- 
марӗ пулас. Пӗр-ик уйӑхрах шурса кайрӗ вӑл, начарланчӗ. 
Тӑр-пёччен ҫӳреме юрататчӗ Сӑпани, вӗҫӗмсӗр тем шухӑш- 
латчӗ, ш ухӑшлатчӗ. П ӗр вырсарникун ҫапла, вӑхӑт хура  
кӗркунне енне кайсан-ха, Хуралам пасарӗнчен таврӑнатчё  
Веня. Чи паха сӑранра-н тунӑ йӗнер туяннӑччӗ вӑл хӑйне  
валли, ҫавӑнтах, киввине илсе персе, ӑйӑрне йӗнерленӗччс. 
Ярӑнса курас килчӗ ҫав ҫамрӑкӑн, ҫула тӑсса, Кашкӑр М и 
кули пёви патне ҫити ҫаврӑнса таврӑнчӗ яла. Арма^н ҫурчӗ  
пулнӑ вырӑна ҫитсен, хӑй куҫне хӑй ӗнеимерӗ: пӗве хӗр-
ринче... Сӑпани тӑра парать. Никама курмасӑр, никама 
илтмесӗр тата... кӗҫ-вӗҫ шыва сикес пек карӑнса. Тем 
пулчӗ Веняна, темле хӑйрӗ вӑл, ӑйӑрне чаР̂са, вӑшт ҫеҫ 
сиксе анчӗ те хӗр патне чупса пычӗ, ӑна пилӗкӗнчев ҫатӑр- 
ласа тьгтрӗ, айккинерех йӑтса кайса тӑратрӗ.

—  Ан тӗкӗн!— кӑшкӑрса ячӗ Сӑпани, пичӗ начарланнӑ- 
ран пушшех пысӑкланнӑ куҫӗнчен хаяр вут-хӗм сирпӗтсе.—  
А в  тӗкӗн тенӗ сана!

—  Тӗкӗнместӗп,— аллине вӗҫертрӗ Веня.— Тульккӑш  
каяр кунтан. Киле каяр.

—  Ҫук, эпӗ пымастӑп!—  пат татрӗ Сӑпани.—  Эс кай. 
Сан ним ӗҫ те ҫук ман ҫумра.

Веня хускалмарӗ. Анчах хӗр ӑна тек асӑрхам арӗ тейӗн, 
каллех шыв хӗррине утрӗ. А ванмара сиссе, Веня те ҫуммӑн  
пырса тӑчӗ. Сӑпани ун енне ҫаврӑнчӗ, те  качча, те  хӑйне  
ҫеҫ каларӗ ассӑн сывласа:

— Епле юратнӑ вӑл  ӑна! Тӑш мана та, хӑйне те... ника
ма та ш еллемерӗ унш ӑн тавӑрас тесе. Эпӗ шыва сиксе вил- 
нӗ пулсан, тен, мана та ҫаплах....

Сӑпани куҫӗ ӑнланмалла мар вут-хӗмпе ялкӑшрӗ, тути 
чӗтрене пуҫларӗ.

«Аташать ку,—  ш ухӑш ларӗ Веня,—  тем хӑтланса  
пӗтӗ...»

—  Ҫитӗ, каяр киле,—  каллех хӑю лланса кайрӗ вӑл.
—  Ҫук, ҫук, ҫу-ук!!— кӑшкӑрчӗ Сӑпани.
Веня ӑна тек итлемерӗ, йӑтрӗ те, хӗр чӗрнисем пит-куҫа 

чӑрмаланине, чӑмӑрӗсем сӑхман витӗр ҫанҫурӑма кӳплет- 
тернине пӑхмасӑр, ӑйӑр патне илсе кайрӗ, йӗнер ҫине урлӑ  
вырттарса, яланах пӗрле илсе ҫӳрекен пӑявпа ҫыхса хучӗ, 
унтан хӑй те утланчӗ. Ҫапла хуллен пӗр ҫухрӑм ытла кай- 
рӗҫ ©ӗсем. Тепӗртакран вара Сӑпани тӑна кӗчӗ.

—  Салтса яр мала,— тесе  хушрӗ вӑл йӑваш сасӑпа.
Веня пӑява салтрӗ, хӗре хӑйӗн умне меллӗнрех вырнаҫ-

са ларма пулӑшрӗ.
—  Эс вара... ялан йӑваш мар иккен,—  пёрремёш хут 

курнӑ пек тӗлӗнсе пӑхса илчӗ Сӑпани каччӑ  ̂ ҫине.—  Яр, 
ҫуранах каяп, ялйышран аван мар.—  Каччӑ хӑйне ҫаплах  
пилӗкӗнчен вӗҫертменрен сӑмах пачӗ: — Ара, килех каяп  
ӗнтӗ.

Ҫапла хӑю лӑх кӑтартрӗ те ҫав, каярах каллех унччея-  
хиллех йӑваш тыткаларӗ хӑйне Веня хӗр умӗнче. Хёлимун  
шайне ӗмӗрне ҫитеймес пек туйнӑран ёнтё ку. Анчах вӑхӑ- 
тӑн — хӑйӗн юххи, шав малалла юхӑ. Тепӗр икӗ ҫултан  
Веня палламалла мар улшӑнчӗ. Тӗреклӗ те  вӑр-вар, сӑн- 
ран та пӗр кашӑк пылпа ҫӑтса ямаллискер, чылай хӗрсен  
чёрисене кӑрт та кӑрт сиктеретчӗ ӗнтӗ вӑл вӑйӑра-мӗнре. 
Ҫав вӑхӑталла Сӑпани те чиперех калаҫатчӗ унпа тӗл пул- 
нӑ самантсенче. Тунма кирлӗ мар, ашшӗ, ӗмӗрне таса чун- 
раи ӗҫлесе ирттернӗ ҫын, ывӑлӗ вӑрра тухнине пӗлсен, куч- 
ран-кун тарӑхса пычӗ ӑна, вӑл вӑхӑталла пач калаҫма пӑ- 
рахрӗ. Веия хӑй те туятчӗ-ха аван мар ӗҫпе ҫыхланнине, 
ырантан чарӑнас та ырангган чарӑнас Пикмӑрсапа Ҫӳре- 
мешкӗн тесе пурӑнатчӗ. Ҫав Сӑпание час-часах курас кил- 
нн ҫеҫ тытса тӑратчӗ ӑна ун чухне.

Пилӗк ҫул каялла вара Веня пычӗ те пӗррехинче каҫпа

Пикмӑрса патне кӑшт кӑна ураран ӳкермен хыпар илтрӗ.
— Паян, ачам, Кашкйрсем ман Сӑпание ҫураҫма кил- 

чӗҫ,—  пӗлтерчӗ ҫам рӑк  юлташне Пикмӑрса.
—  Хӑшӗ?.. Мӗтри пуль?— ним калама пӗлмерӗ Веня.
— Ҫук, патька, Алюшӗ, -  терӗ Пикмӑрса, куҫне чеен 

хӗссе.
—  Вара?

—  П ам аллах-ш и теп-ҫке.
— Ҫав Алюша качча париччен-и?— хӗрсе кайрӗ Веня.—  

Луччӑ...
— Ҫапли ҫаплах та, кӗҫ ҫирӗм тултарать ӗнтӗ Сӑпани, 

хӗр ӗмӗрӗ ун иртсе пырать няк.
— Ун пек пулма пултараймасть, Пикмӑрса пичче!—  

пушшех хӗрӳлевчӗ Веня,— Ана качча илес текенсем паян 
тесен паян вуннӑн тупӑнӗҫ! Алюш вара вӑл... Ман аппана  
пётернё пекех пӗтерет ӑна.

Пикмӑрса каллех куҫне чеен хӗсрӗ те тинкерсе-тинкерсе 
пӑхрё Веняна.

—  Эс илмелле-и ӑна?— патлаттарса хучӗ вара тӳртен.
Каччӑ хӗрелсе кайрӗ, чӗлхине ҫӗтерчӗ тейӗн. Пикмӑрса

пурӗпӗр ӑнланчӗ ӑна.
—  Акӑ мён,— терё вӑл.—  Эпир санпа иксӗмӗр —  сӑн- 

чӑрласа ҫыхӑннӑ ҫынсем. Эппин, ман хӗрӗме кӑмӑллан  
пулсан, тӑванлашар та —  ӗҫӗ  пӗттӗр. Ана ниҫта вырнаҫта- 
раймавран мар, сана чунран кӑмӑлланӑран калатӑп ҫакна.

Ы вӑлӗ Пикмӑрса хёрне качча илме кӑмӑл тунине пӗл- 
сен, Ҫӑпата Матви шарт та март килӗшмерӗ пирвай.

—  Ҫук, ыльӑм, ан та шутла. Ҫав хурахпа тӑванлаши- 
ччен-и? Ҫӗр тӗпне анса каям луччӑ,— ятларӗ вӑл Веняна.—• 
Пуян килне хӗре качча парса ӗмӗр манми инкек куртӑмӑр  
ёнтё пӗрре, ҫитет. Халь эс тепёр пуяв килне пуҫна чикес- 
шён.

—  Атте, эпё киле кӗрес ҫук. Авлансан, тӳрех пӳр г 
лартатӑп,— ҫине тӑчӗ Веня.

— Ашшё, аре, хӑйсене хӑйсем пурӑнаҫ пулсан, пурйн- 
ччйрах,— ывйлён хутне кёчё Матви арймё,— Ашшё апла  
тен те, хёрё пи-ит чиперскер, ёҫчен те. Аре, ма кансёрлес...

— Эппин, хйвйвне ху пёл,—  тарйхса ала сулчё Матви  
ывйлё еннелле.— Эс, тёрёссипе, ху та чисти йрсарника тух
са кайнӑ ёнтё, куҫӑмпа курас килми пулчё сана.

«Тен, ҫемьеленсен каскӑнланса ҫӳреме пӑрахӗ-и?»—  
пӗчёкҫё шанчӑкпа йӑпанчӗ хӑй ҫав вӑхӑтрах.

Тепӗр эрнерен евчӗ ячӗҫ вара Ҫӑпатасем...
А вчах Матви ёмӗтленнӗ пек килмерё. Авланнӑ хыҫҫӑн 

Вевя Пикмӑрсаран хӑпма мар, унӑн чӑн-чӑн сылтӑм алли

пулса тӑчӗ. Матви вара ывӑлӗпе калаҫма та пӑрахрӗ.
Эх, ӑнланасчӗ ашшӗн. Ҫавӑн пек пикене качча панӑ  

хуняшшӗне епле хисеплемӗ Веня, епле пурӑнмӗ унӑн пурнӑ- 
ҫӗпе. Ҫынна кӑларчӗ Пикмӑрса ӑна, ҫавӑнпа пӗрлех тӗнчс-  
ри чи пысӑк телее пачӗ...,

Тепёр енчен, Хёлимун та пултарулӑхӗпе, хӑюлӑхӗпе,  
ӑсӗпе Пикмӑрсаран пӗртте кая ҫын мар, анчах ҫулне пач 
улӑштарнӑ ав. Мён тери ӑслӑ та тӗрӗс сӑмахсем  калать  
вӑл. Эх, епле лайӑхчӗ ҫамрӑкрах чухне. Пётём нуши т е - — 
хырӑм та ҫипуҫчӗ. Аслӑланса пынӑҫемӗн вара тем те ту- 
пӑнать. П урнӑҫӗ пӑтранать тата, кӗрхи тӑвӑл тейӗн. Ҫула  
ҫухатас марччӗ ҫакнашкал пӑтӑрмахра...

2

Хёлимун хыҫҫӑн хӑЕалани усӑсӑрах пулнӑран урса кай- 
нӑ пек тарӑхса таврӑнчӗ Кашкӑр Микули. Ҫапах хӑйён чӗр 
тӑш манне тытса хуптарас шанчӑка ҫухатм арӗ-ха  вӑл. Ултӑ  
ҫул каялла хӑйӗн аслӑ ывӑлӗ Мӗтри Куславккара куряӑ  
Хӗлимуна. Халь ҫав ҫӗрҫӑтман хӑй кунта персе ^ҫитнё. 
Эппин, таҫта аякках тарса кайман-ха вӑл, йӑвине пӑрахса  
хӑварайман тискер кайӑк пек, чӑваш тӑрӑхӗнчех ҫапкалан-  
са ҫӳрет. И ёр ӗ  ҫине кӑна ӳкмелле. М айӗ пур пек. Пачӑшкӑ  
ьгвӑлӗ ларатчё Арҫҫисем патӗнче. Арҫҫипе Ванькка, п а л- 
лах, пӗлтерес ҫук Хёлимун ӑҫта пурӑинине. Пачӑшкӑ ывӑ- 
лё хӑй те, тен, пӗлмест пулё-ха ун ҫинчен. Ҫ апах пуп вӑл 
пупах, такам чунне кӗме пултарӗ, кӑмӑл тусан, ывӑлӗ урлӑ  
ҫул тупмаллах Арҫҫисен вӑрттӑнлӑхӗ патне. Тен, ҫылӑх  
каҫарттарнӑ чухне Арҫҫийӗ е Ванькки хӑйсемех каласа  
кӑтартӗҫ? Эппин, пупа ӳкӗте кӗртесси юлать.

Ҫак ӗмӗтпе хавхаланса, ҫьгвӑрса тӑранманнине пахма-  
сӑр, илӗм-тилӗмпех тухса вӗҫтерчё Микула килӗнчен.

Никифоровсем ш ӑпах чей ӗҫетчӗҫ вӑл ҫитнӗ чухне. 
й ӑ р к к а  куҫӗпе вёлт кӑна пӑхса ҫаврӑнчӗ те Микула пачаш-  
кӑн аслӑ ывӑлӗ ҫуккине асӑрхарӗ. Ҫемйи вара ӳсет,  ̂ св я 
щенника тухнӑранпа, кур-ха, тата виҫё ача ҫурална, та-  
ваттӑмӗшӗ те кун курасшӑн пек туйӑнать маташкии хы- 
рӑмне пӑхсан.

—  М ан килес,— сассине ҫемҫерех  тума тӑрӑш са сывлӑх  
сунчӗ М икула.— Чӑрмантартӑм няк та, каҫарӑр, таса атте, 
матӑшкӑ... Апачӗ тутлӑ пултӑр.

—  Мӗн чӑрмантарни, килях, ирт, хуняму савать, ав, 
сана ,— ырӑ сунчӗ Никифоров.

—  Хунямӑш пирӗн т а х ҫа н а х л еш  тӗнчере ыр курать-ха, 
алӑ сулчӗ М икула.—  Эпир, ав, ҫӗр ҫинче ҫӗрне-кунне пӗл-

месӗр ӑшталанса пурнатпӑр. Ҫавӑнпа каҫар, таса атте, 
чӑрмантарса ҫӳренӗшӗн. Тулӗк, шухшлаи-шухшлӑп та, ӗҫё  
сана та тивекенскер пек туйӑнать. Ну, йорь, кайран калӑп, 
халь апат аннӑ чух чӑрмантарам мар...

—  Ара, чей ӗҫсе пӗтертӗмӗр ёнтё, —  сисчёвленчё Ники
форов, ку ҫын, чиркӳ енне ячӗшӗн ҫеҫ ҫаврӑнса пӑхакач-  
скер, ытахальтен ир-ирех ҫӳремеесе ӑнланнӑскер.— Атя, 
Николай Иванч, тепёр пӳлёме кёрер. Каласа кӑтарт, эппин, 
мӗнле нуша ҫав тери ир тӑратса кӑларса ячё сана?

Юнашарти пӳлӗме кӗрсен, Кашкӑр Микулин куҫӗ-пуҫӗ  
алчӑраса кайрӗ. Таҫта та ҫӳреме тивнӗ ӑна, прихут Хура-  
ламра чухне, унта пуп килне те кёрсе тухман мар, уесри  
пысӑк начальниксем латёнче т е  час-часах пулкаланӑ, ҫапах  
ҫак  пӳлём пеккине ниҫта та курманччӗ-ха. Унӑн стенисем  
те ҫук пек туйӑнса кайрё ӑна. Чӑнах, маччаран пуҫласа  
урайне ҫитичченех — йӗри-тавра кӗнеке. Ҫинех тата сӗтел  
ҫинче те, хыҫлӑ пукансем ҫинче те купи-купипе выртаҫҫё. 
«Хӑ, пачӑшкӑ те эс ӑна,— ш ухӑш ларӗ Микула.— Ҫапла ап- 
паланса вӑхӑта уссӑр ирттермелле-и ун? Хураламри пӗртте 
апла мар. Хӑйӗн пӳлӗмӗнче вӑл кӗнеке таврашӗ мар, эрех  
кӗленчисем пытарать матӑшкинчен. Пурӑнма нӗлег турӑ  
чури, ҫавӑнпах хуплу пек самӑрӑлса кайрӗ. Ку вара типӗт- 
:нӗ пулӑ пекех хӑвӑрӑлса пырать».

— Ай тур-тур, мӗн чухлӗ кёнеке!— терӗ хӑй сасӑпа .—  
Калап, ӑҫтан тупать пирён таса атте кашни проповӗтрсх  
ҫав тери ӑслӑ сӑм ахсем  теп. Эппин, хам ӗ-ҫре те пурте йӗр- 
келлех пуласса шанатӑп.

—  Ну, ну, итлетӗп,— хистерӗ ӑна Никифоров, иккёшё ге 
вырнаҫса ларсан.

—  Мӗн-ха, иртнӗ каҫ-и е маларах та, пирӗн яла леш  
арҫурн хӑраххискер... каҫар, атте турӑ... леш, мана вут 
тёртсе ҫунтарса яраканни, Вӗлтрен Хӗлимунӗ, персе ҫитнӗ. 
Эс ӑна, таса атте, астӑватӑн та пуль-ха. Тытас тесе чупрӑ- 
мӑр Урапа Ҫтаппанӗн... тӑпри ҫӑмӑл пултӑр... килне ста- 
ростӑпа, ӗлкӗреймерӗмёр. Тухса тарнӑ, пӗтме мавнӑскер. 
Вӑл-ку темех мар-ха. Ҫав Ҫтаппан пӳртӗнче ялти чи шан- 
чӑксӑр ҫынсем пухӑнса ларнӑ та тем сӑлтавпа... Каҫар,  
таса атте, сан ывӑлу, асли, мӗн ятлӑччӗ-ха?

—  Д а в и д ,— хуравларӗ Никифоров.
—  Вӑл килтех-и халь?—  тӗпчерё Микула.
— Темскер, таврӑнмарӗ кӗҫӗр, тусёсем патёнче ҫӗр 

выртрё пулмаллД|.
—  Ия ҫав, ия. Ытла ирӗке яма хӑрамастӑн та-и? Пӗ- 

летне вӑл ӑҫта ҫӗр выртнине? Ҫав Ҫтаппан ачисем панче.
— Вара мёв?—  ӑнланмарӗ-ха Никифоров.

— М ӗнле мӗн пултӑр?— тӗлӗнчӗ М икула.—  Каларӑм-иҫ,  
ҫав хурах Хёлимун темле пуху ирттернӗ унта. Ялти чи 
шанчӑксӑр ҫынсемпе! Вёсен хушшинче сан ывӑлу ларатчё! 
Ҫинех тата леш ачисем те, Арҫҫипе Ванькка, ялти кӗлмӗҫ-  
сем. Ванькки сан ывӑлупа пёр ҫулсенче пуль-ха. Хӑй вара  
кётӳҫ кӑна. Унччен те ман патра тӑранса пурӑнчӗ. Пачӑш-  
кӑ ҫемйин ҫавсемпе...

—  Ну, ку вӑл темех мар,—  пӳлчӗ ӑна Никифоров.—  
Турӑ умӗнче кашни тан эпир.

Микула священник ҫине шӳтлесе калаҫать-ши ку е 
чӑнласах тенӗ евӗр пӑхса илчӗ.

—  Ҫапла пуль те,—  терӗ вӑл аптӑраса, тёп сӑм ахне еп- 
лерех пуҫарасси пирки шухӑшларӗ.

— Н у, тата мӗн кгласш ӑн-ха эсё мана? хӑех ыйтре 
Никифоров.

—  Ара, ҫав Хӗлимуна влаҫсем шыраҫҫӗ-ҫке. Эп.пин, 
тытасах пулать ӑна. Мана ҫунтарса янӑшӑн ҫеҫ те мар. 
Халь тем шухӑшпа, тем тӗллевпе ҫӳрет-ха ҫав шуйттан.„  
каҫар, атте турӑ. В ӑхӑчӗ ав... Халӑх пӑтранать. Хаяр вӑрҫӑ  
пуҫланчӗ. П атш алӑхӑмӑрш ӑн, турӑ лартнӑ патшашӑн тӑ- 
рӑшмалла пирӗн пурсӑмӑрӑн та. ;

— Вара?
— Сирӗн ывӑлӑр пӗлет пек туйӑнать ҫав Хёлимун аҫта  

пурӑннине. П ёлмесен, ыйтса пӑхма пултарать. Л еш сем, Ҫӑ- 
патасем, ш анаҫҫӗ курӑнать ӑна. v

— Темле ҫав, ман ьгвӑл ҫынна сутӗ-ши?.. иеренерех
каларӗ Никифоров.

Микула ун ҫине кашкӑрӑнни пек куҫне иалтартаттарса
пӑхса илчӗ.

—  Хураха тытма пулӑшни сутни-ха, эппин? тере вара  
йывӑррӑн мӑш латса.— Асту, пачӑшкӑ, ывӑлар унта кавар- 
ҫӑсемпе пуплешсе ларни пристав хӑлхине кёрсен?

—  Ара, эп ун пирки мар-ҫке,— йӑнӑшрах каланине тур- 
летме тӑрӑш рӗ Никифоров.— Юрать, юрать, таврансанах  
калаҫса пӑхӑп унпа. Анчах леш ҫынни хӑй ӑҫта пуранни 
ҫинчеи ман ывӑл пек ҫамрӑксене пӗлтермӗ тетеп-ҫке.

—  Эс леш сене те тёпче. Ҫылӑх каҫарттарнӑ чухне^..
Хӑй ҫак ҫынран йёрснет пулин те, Никифоров йёркел-

лех калаҫрӗ Микулапа, ӑна картишне тухса ӑсатса ячё. 
Мӗн тӑвӑн, таврари ялсенче урӑх ҫукпа пёрех унашкал  
ҫёрмс пуян. Ҫитменнине, свяшенникӑн кашни ҫынпах пӗр 
пек кӑмӑлпа сӑм ахлам алла. Ывӑлне вара чӑнах та ятла-  
маллах, унсӑрӑн ҫамрӑк пуҫне темле инкеке те пырса
чикё, ............................

Ирхи кӗлӗ вӗҫленнӗ тӗле Д а в и д  тавранначчӗ енте, ан*

чах Петр Никифорович унпа тӳрех кӑлаҫса илме ёлкёрей- 
мерӗ, пёр карчӑк виле пуҫланӑ та, унта чӗнсе кайрӗҫ ӑна. 
Ҫапла ҫӳрекеленӗ хушӑра ҫилли те сӗвёрӗлчӗ. Ҫемҫе ҫав 
Петр Никифоровичӑн кӑмӑлӗ.

М ӑшӑрне пӑлханггарас мар тесе, Д авида  хӑйён пӳлӗмне  
чӗнсе кӗртрӗ Никифоров.

—  Ну-с, ҫамрӑк ҫыннӑм, калаеа кӑтарт, ӑҫта пулнӑ эсӗ  
иртнӗ каҫ?—  ытахальтен тенӗ пек ыйтрӗ вӑл.

—  Телегин Ваньккапа пиччӗшӗ патӗнче,—  пӗлтерчӗ  
ывӑлӗ.

—  Виҫӗмкун каҫ та ҫавӑнта-и?
—  Ҫапла.
—  Мӗн тӑватӑр вара унта?
— Ну, кӗнеке вуларӑмӑр, калаҫкаларӑмӑр,— хулпуҫҫи- 

не сиктерсе илчё Д авид.
—  Ваньккапа пиччсшё ӗҫре чухне те-и?— тӗпчерӗ  

ашшӗ.— Ванькки кӗтӳ кӗтетчӗ вӗт-ха? Пиччӗшӗ те килте 
ларас ҫук ҫакнашкал хӗрӳ ӗҫҫинче.

Д а в и д  хӗрелсе кайрӗ. Каласа парӗччӗ-ха вӑл ӗнер кӑн- 
тӑр кунӗнче ӑҫта-ӑҫта пулнине, мӗн-мён тунине. П уласса  
вара вӑл пирвай Лаптевсем патёнче пулчӗ, Иван Яковле
вич Яковлев Толстой юмахӗсене куҫарса кӑларнӑ кӗнеке- 
не пачӗ Улькана. Темле ҫапла пулса тухрӗ вара: лаҫра  
апат хатӗрлекен Улькапа пёр сехет те пулӗ пуплешсе лар- 
чӗ. Таҫта аякра пуҫланнӑ хаяр вӑрҫӑран тапранчӗ те сӑ- 
мах,темшӗн-ҫке, ҫӑлтӑрсен тӗнчи ҫине куҫса кайрӗ юлаш- 
кинчен. Тӗлӗнтерчё вара Д ав и д  хӑй мӗн пёлннне Улькана 
каласа кӑтартса. Л еш ӗ тӑрӑхларах хура куҫне ҫап-ҫаврака  
пуличчен чарса пӑрахсах итлерӗ, улма шуратаканскер, ӑн- 
сӑртран пӳрнине те касрӗ ҫӗҫёпе. Д а в и д  кӗсйинчи шурӑ ту- 
тӑрне туртса кӑларчӗ те шар! ҫурчё ҫурмаран, хӗрӗн ҫин- 
ҫешке те ҫирӗп пӳрнине ҫыхса ячӗ. Ун хыҫҫӑн та-ха пер 
хушӑ тытса тӑчӗ хёрӗн пысӑках мар, ёҫе пула кӑштах хыт- 
са кушӑрканӑ ал лаппине. Халнччен нихӑҫан пулман туйӑм  
ҫуралчӗ унӑм чунӗнче ҫак самантра. Темшён, Улькана йӑ- 
мӑх хура ҫӳҫӗнчен шӑлса ачашлас килчӗ, ҫав вӑхӑтрах  
хӗрӗн кӑшт уҫӑлса тӑракан хӗрлӗ тути, пир кӗпе айӗнчен  
палӑракан икӗ чӑмӑр кӑкӑрё вӑтантарчё ӑна, вёриленсе  
кайиччснех хӗрстрё питне.

Кайран Ленин ӗҫӗсене Филимон Крапивинпа вуласа  
ларчӗҫ вёсем, пӗр-икӗ ыйтупа тавлашса та илчӗҫ. Ҫав тав- 
лашусенчен Д а в и д  ҫакна ӑнланчӗ; тӗрлӗ наукзсене вӑл  
Крапивннран чылай тарӑнрах пёлет пулӗ тс, пурнӑҫ енӗпе  
питех те кайра пырать унран... Каҫхине вара пӑтӑрмах  
сиксе тухрё те ял пуянӗсене пула Д а в и д  тек кураймарё

Крапивина. К алаҫмаллисем темён чухлехчё. Юрать-ха, 
Ленин ӗҫӗсем, большевиксен хаҫачӗсем юлчӗҫ унӑн аллин
че... Анчах ӑҫтан каласа парӑн кун пирки ашшӗне.

—  Итле-ха, ывӑлӑм,— Д а в и д  шарламаннине кура ыйт- 
рӗ Никифоров.—  М ӗнлерех ҫын вӑл халӗ, ҫав Филимон  
Крапивин?

— Вӑл пирӗнпе вӑрҫӑпа ҫӗр ҫинчен ҫеҫ калаҫрӗ,—  
уҫҫӑн ним калама аптӑрарӗ Д авид.

— Мён терё вара вӑрҫӑпа ҫӗр ҫинчен?
— Ку вӑрҫӑ халӑхшӑн кирлӗ мар, ҫавӑнпа ӑна граж дан  

вӑрҫине куҫармалла, патшапа помещиксен влаҫнс пётер- 
мелле терӗ. Ҫӗре в а р а — национализацилемелле.

— Эппин, большевика тухнӑ-ха,— хаш сывларё Петр  
Никифорович.—  Эпӗ ӑна кёнекерен пач писрӗ тесеччё.—  
В ара ӗненнӗрен мар, хӑнӑхса ҫитнӗрен хӗвелтухӑҫ енне  
пӑхса сӑхсӑхр ӗ:—  Господи, ман ачамсене а.н аташтарах, ан 
ярах вӗсене большевиксен ушкӑнне, вёсене хнрӗҫҫисен  
хушшине те ан яр. П ар вӗсене йӗркеллё, лӑпкӑ пурӑнмалли  
майсем, господи.— Унтан ывӑлне ӑн л аш ар а  пуҫларӗ:— 
Ҫапла, вӑрҫӑ халӑха кирлё мар тенипе эпё те килӗшетёп. 
Анчах ку вӑрҫӑ кирлё мар тетпёр пулсан, граж дан  вӑрҫи, 
илтетӗн-и, пушшех те кирлё мар ӑна. Вӑрҫӑ вӑл —  яланах  
юн. Енчен хамӑр Тӑван ҫӗршывӑмӑрпа ют ҫӗршыв хушшин- 
че тытӑҫу пыратех-тёк, пирён хӳтӗлемеллех Раҫҫее. Ку  
вал — кашни гражданин тивӗҫӗ. Ҫак ш ухӑша хирӗҫ пыра- 
кансем кирек те мӗнле ӑслӑ шухӑшпа, ырӑ сӑм ахпа витӗн- 
оен те,—  ҫӗршывӑмӑра хирӗҫ пыракан ^ынсем. Мён вӑл, 
сӑм ахран, граж дан вӑрҫи. Ывӑлӗ ашшӗне, пиччӗшӗ шӑл- 
лӗне хирӗҫ ҫапӑҫни — акӑ мӗн. Тӑвансем пӗрне-пӗ_ри вӗлер- 
ни! Тӗрӗс-и ҫакӑ? Ман шутпа, пач тӗрӗс мар. Ҫавӑнпа сана, 
ывӑлӑм, малаш не большевикссмпе ҫыхланма чаратӑп. 
Асту, ку вӑл ырӑпа вёҫленекен япала мар. Ача вӑййи мар 
ку. С а н а ҫавК рапп ви н па пӗрле курни т е пӗтӗм пурнӑҫна,  
пётём малаш лӑхна пӑсса хума пултарать. Пулӑш  халӑха  
ҫутта тухма, ку вӑл — сӑваплӑ ӗҫ, анчах тӗрлӗ авантюрӑ-  
сене, тархасш ӑн, ан хутшӑн.

Д а в и д  хирӗҫ те, майлӑ та нимӗн ш арламасӑр тухса кай- 
рӗ пӳлӗмрен. Те ывӑлӗн чуние витерейменнине туйнӑран, те 
урӑх сӑлтавпа, Никифоров шухӑша путрӗ. Тӳррипе, вӑл 
хӑй те кӑмӑлламасгь хальхи влаҫа. 1907 ҫулхи июлӗн виҫ- 
ҫёмӗш ӗнче иккӗмёш Д ум ӑн а  салатса  ярса патш алӑх тытӑм- 
не тӗпрен улӑштарсан та патша унччен пама пулнӑ демо-  
кратилле улшӑнусем аталансах пырасса шаима пӑрахмав-  
ччё Никифоров. П атш алӑх Д ум и, унӑн составёсепс пёрин 
хыҫҫӑн теприне салата-салата янӑ пулин те, ҫав-ҫавах

к)лни ҫак шанӑҫа чӗртсе тӑратчӗ. 1912 ҫулхи кӗркунне  
тӑваттӑмёш Д ум ӑн а  суйланӑ чухне вара Петр Никифоро
вич хӑй халиччен тӗнче ҫине тин ҫуралнӑ куша к ҫури пек 
суккӑр куҫпа пӑхиине ӑнланса илчё.

Суйлав умён пӗр-икӗ эрне маларах Никифоровӑя шӑ- 
пах епархие кайса килме тиврӗ. Чиркӳ ӗҫӗсене вӗҫлесен, 
хуняшшӗ ӑна ҫӗр выртма хӑй патне чӗнчё. Кёрӳшӗ свящ ен
ника тухнӑранпа, тӗрӗсрех каласан, хӑй ӑна ҫав сана илме  
пулӑшнӑ хыҫҫӑн, унпа чиперех калаҫать халӗ Белоцер-  
ковский.

Уҫӑлмалла тесе, Атӑл хӗррипе васкамасӑр утрёҫ Мака
рах сарман чул сукмакпа, Веденски собор патӗнчен ирт- 
сен, сак ҫнне ларсах киленчӗҫ ҫутҫанталӑк илемӗпе. Кӗр- 
кунне пулин те, ҫанталӑкё уярччӗ вӑл кун. Каҫкӳлӗм  
Атӑл ҫийӗн тӗтре хӑпара пуҫланӑччӗ ӗнтӗ, вӑл аялта хёвӗ- 
шекен ҫынсене ҫеҫ мар, вёсен сассисене те пытарчӗ тейӗн. 
Хьгҫалта кӑна тӑрсан-тӑрсан лаша таканӗсемпе чаклаттар-  
са -иртни, шинлаиӑ кустӑрмаллӑ урапасем тӑнкӑртатни ил- 
тӗнкелет тата инҫех те мар тирек йывӑҫҫи айӗнче ҫинҫе  
саслӑ арҫын пырӗ татӑлас пек- кӑшкӑрать ӑстрӑмӑн-ӑстрӑ-  
мӑн: «Пулӑ, пулӑ! Кама пулӑ!? Типӗтни, тӑварлани, тӗтӗм-  
лени! Чёрри яшка валли! Чӗрри ҫатма валли! Пулӑ, пулӑ! 
Кама пулӑ?!»

—  Мӗн тери кӑмӑллӑ тӳлеклӗх, чӑн-чӑн идилли, да-с!—  
туги тӗлӗнчех усӑнса тӑракан мӑйӑхне силлентерсе каларӗ  
Белоцерковский.

Хуняшшӗн кӑмӑлне кӑшт чухлаканскер, Никифоров вӑл 
темле пысӑкрах пӗлтерӗшлӗ ӗҫ ҫинчен сӑм ах  пуҫарасса  
кӗтрӗ.

— Вӑт, Петр, ҫак тӳлеклӗх хуралӗнче тӑратпӑр эпир  
санпа. Тӗнчене туса хураканӗ пире, ӑсласа кӑларса, питех 
те тёрёс ӗҫленё. Пӗтём хӑр-хара лӑплантарса, пусарса, 
якатса тӑма хушнӑ вӑл пире. Емӗрсем иртӗҫ, татах иртӗҫ, 
этем ӑс-хакӑлне витерекен сӑмахран хӑватлӑрах хӗҫпӑш ал  
никам та шухӑшласа кӑлараймӗ. Ҫавӑнпа ёнтё кирек мён
ле влаҫ та пирӗнсӗр тытӑнса тӑраймӗ, пирён са м одер ж ец  — 
пушшех те.

— Ҫапах та светски ҫынсем сам ая х  алла иле пуҫларӗҫ-  
ха влаҫа,—  асӑрхануллӑн каларё Никифоров.— Авӑ, кӗҫех  
черетлӗ Д ум ӑн а  суйлать халӑх.

Белоцерковский кёрӳшӗ ҫине мӑк пек ҫӑра куҫ харши  
айён пӑхса илчӗ.

—  Д ум ӑн а  та алӑран вӗҫертмест-ха синод,— терӗ вӑл 
мӑюкӑмӑллӑн.— Пёлетён-и, часах пур дастоятельсем патне  
те хыпар ҫитӗ. Вёсем кашниех ҫӗр хуҫцсен уесри съ ездн е

ХутШӑнаҫҫё-ҫке. Вак ҫӗр хуҫисен упоЛномоченнӑйӗсем пул
са. Ҫав съ ездсен че  духовенство служ ителӗсене пурне те 
правительство кандидачӗсемшӗн оасӑлама хушнӑ. Енчен 
ҫак... э-э... хушӑва пӗри-пӗри итлемесен, ӑна эпир, тӳрех  
калатӑп, питӗ хытӑ хӗстерӗпӗр.

—  Ара, ку пире кӑна мар, пӗтӗм демократие хӗсни пу- 
лать-ҫке!— тёлёнчӗ Никифоров.

—  Петр, эсӗ ӑслӑ-тӑнлӑ ҫын,—  хӑнк та тумарӗ Б ел о 
церковский.—  Сана эпӗ тӳртенех калама пултаратӑп. Ҫап- 
ла, хӗсни пулать. Анчах пирӗн халӑха пӑтратакансене ҫул 
пама юрамасть. Ҫавӑнпа суйлава ирттерес тӗлӗшпе синод  
ҫумёнче —  уйрӑм бюро, кёпӗрнесемпе уессенче епархн  
комитечӗсем туса хунӑ. Синод обер-прокурорӗ С аблер хӑй  
кашни архиерей патне вӑрттӑн инструкци янӑ. Вӑт ҫапла-  
рах, кёрӳ, ха-ха-ха... Эс вара демократи текелен. Д е м о к р а 
ти вӑл, пӗлетӗн-и, этем лӗх ялан ӗмӗтленекен, ҫапах  нихӑ- 
ҫан та ун патне ҫитеймен япала. Пурнӑҫа кӗреймеи ӗмӗт. 
М а тесессӗн, общ ество чӑн-чӑн демократи шанне ҫитсен, 
анархи пуҫлан-ать. К у вара тёнче пӗтнипе танах хӑрушӑ.

—  Д ем ократие  ӑна тӗрлӗрен! ӑнланма пулать те-ха.. .—  
хирӗҫ татсах кала.ма хӑяймарӗ Никифоров.

—  П ӗлетӗп ,— ҫийӗнчех тавӑрчӗ Белоцерковский.— Рос- 
сийӑри хӑш парти е юхӑм мӗнле демократи сённине те питӗ 
лайӑх  пёлетӗп. Ҫакна та калама пултаратӑп: ман шутпа, чи 
ӑнӑҫлӑ демократие, господи, каҫар, большевиксем шухӑш-  
л аса  кӑларнӑ. Демократилле централизм! Э-э? Еплерех  
янӑрать! Партире те, енчен, пулма пултарайман япала га, 
ҫапах, калӑпӑр, вёсен утопилле ӗмӗчӗ пуриӑҫланнӑ тейӗ- 
пӗр — ҫӗршыври влаҫа алла илсен, патш алӑх тытӑмӗнче те 
ҫав демократилле централизма туса хурӗҫ вёсем. Питё  
аван! Анчах вёсен влаҫӗ вӑл пирёншӗн вилӗм. Ҫавӑнпа  
эпир унӑн тымарне аталанма мар, йывӑҫне те лартма па- 
мӑпӑр. Д а-с!  Эппин, уесри съездра камшӑн сасӑламаллине  
ан ман, Петр. Ксеньӑпа иксӗре шутсӑр юратнӑран асӑрхат-  
таратӑп, да-с. Пӗлетӗп эпӗ: сан пуҫу тепёр чухне тем те ас- 
ласа кӑларма пултарать. Ҫавӑнпа асту, кайран тем кнлсе 
ан тухтӑр.

Вӑт ҫапла нртрӗ суйлав. Ҫапах Белоцерковский ылха- 
накаи большевиксем те лекрёҫ-лекрӗҫех Д ум ӑн а . Ха,ҫатсен- 
че вёсен сӑм ахӗсен е  вуласан, Никифоров ҫакна ӑнланчс: 
большевиксем пӗртте утопилле ӗмётпе пурӑнмаҫҫӗ. Ҫук, 
ӗҫне кайран, влаҫа алла илсен, тӑвӗҫ-и е тумӗҫ-и те, кала- 
ҫасса чӑнах та халӑх майлӑ калаҫаҫҫё вёсен Д ум ӑр и  депу- 
тачёсем. Эппин, хӑйсен пулас влаҫӗн йывӑҫне те лартаҫҫӗ,  
унӑн хура халӑх  ӑшнелле каякан тымарне те питӗ кӑклӑ

аталантарӑҫҫӗ. П аллах, Российӑра мар, Ёвропйри малтӑ  
Пыракан ҫӗршывсепче те пролетариат пуҫпулса тӑман-ха.  
Никифоров шучӗпе, унашкалли пурпӗр пулас ҫук, мӗншӗн  
тесен патш алӑх пуҫӗнче чӑннипех те вӗреннӗ, ӑслӑ пуҫлӑ  
ҫынсем тймдлла. Ҫапах обществӑна хирёҫтерсе ярса халӑх  
юнне усӑсӑрах нумай тӑкма пултараҫҫӗ большевиксем. 
Авӑ, вёсен пуҫлӑхӗ Ленин х а л ё 'пуҫланнӑ вӑрҫа патшана хи- 
рӗҫ ҫавӑрма чӗиет. Мён тетёр эсир, ,салтак тумӗ тумлантар- 
«ӑ  халӑха хӗҫпӑшал панӑ халё. Тытӗ те, акӑ, кайӗ вӑл 
большевиксем хыҫҫӑн. Влаҫ вӑл такамшӑн та илӗртӳллё  
япала...

Пӗр сӑмахпа, Ннкифоровӑн Д ави да  явӑҫтармалла мар 
ҫавсемпе. Х алӑха та ҫаплах ӑнлантармалла. Ҫук, Д умӑна  
та ячӗшӗн кӑна суйлаттар^кан патшана халё Никифоров  
та кӑмӑлламасть. Россдйӑран Европӑри евӗрлӗ бурж уал-  
ла-демократилле патшалйх туса хурсан, вӑл хаваслансах  
килӗшмелле. Ув чухне чӑваш пек вак халӑхсен шӑпине те 
лайӑхлатма пулӗччӗ. Анчах епле-ха лартӑн патшалйх пуҫ- 
не, калйпйр, ҫав Филимон Крапивина? Ҫапла, астйвать  
Никифоров, ҫынни вйл сам аях йслйскер, хальччен вуласа-  
вӗренсе пӗлӳ те кйшт илчӗ пулӗ. Ҫ апах патшалйха тытса 
пырас шая вйл вӗлерсен те ҫитеес ҫук.

Эх, ҫамрйклйх, ҫамрйклйх! Нумай пулать-и-ха Ники
форов та ывӑлӗ пекех ҫамрйкчӗ, хӗрӳччӗ, тӗрлӗ ӗмӗтсемпе  
пуянччӗ, чйваш халйхне ҫутта кйларассишсн чунне пама  
хатӗрччӗ. Тепёр тесеи, юлашки ӗмӗтне халё те-ха пйрахман  
вйл, анчах хйй пурнйҫа кӗртмест ёнтӗ ӑна, ывйлӗсене тума  
хушать ку ӗҫе. Ҫапла, пурнйҫ вйл пурнйҫах. Емӗр тйрш- 
шӗнче пёр тӗлте якатать этеме, тепёр тӗлте, пачах урӑхла,  
мйкйль кйларса лартать. Вара тин хйш тӗлте, хйш вйхйтра 
мӗнле ҫӳремеллине йнланмашкйн тытйнать ҫын.

Ырй ёҫ тума, ял ҫывнисене вулама-ҫырма вӗрентсе куҫ 
уҫмашкйн пулйшма чармӗ вйл ачисене. Хйй курса тйнй 
ҫӗртех ййнйш ҫул ҫине пйрйнса кайма вара юрамасть нрӗк 
пама. Ҫамрйклйха пула йссйр япала тунйшйн ӗмӗр ӳкӗн- 
мелле килсе ан тухтйрччӗ вёсен. Упкелеосе те  кайран ачи- 
сем ашшёнех ӳпкелӗҫ вйхйтра йс паманшйн, тӗрӗс ҫул ҫине  
тухма пулйшманшйн. Т ӗрӗс те тйвӗҫ, мӗншӗн тесен ҫамрйк  
йру инкекӗшён чи пирвай аслй йру аййплй.

3

Утй уййхӗ вӗҫленсе пынй тӗлелле Экеҫре салтак юрри- 
сем унта та кунта илтӗнме тытйнчӗҫ. Ҫавйнпа пӗрлех кӗр 
тыррисем вырма вйхйт ҫитрӗ. Елӗкрен килекен ййла-йӗр-

кене ҫирёп тытса пыма хӑнӑхнӑ халӑх ниҫта кайса кӗрейми  
ӑшталанчӗ. Ара, салтака путлӗн, этемле ӑсатмасан та ҫы- 
л ӑх  пек, тырри те хӑйӗннех ыйтать, пуҫне ялан каҫӑртма  
хӑнӑхнӑскер, пӑхӑнтарасшӑн хресчене.

Урапа Ҫтапианӗн аслӑ ывӑлне Арҫҫие те салтака кайма 
ят тухрӗ. Юрать-ха, пёччен мар та, ушкӑнпа хутшӑнса, 
пар лаш апах юрласа ҫӳрерӗ вӑл салтак юрриселе, хӑнара  
та кашни касрах ик-виҫӗ килте пулчӗ. Ҫапла ёнтё вӑл: 
салтака кӗтсе илесси ҫеҫ килйышпа, ӑсатасси вара — ха-  
лӑхпа.

Кӗтӳрен ниҫта уйрӑлма май ҫуккипе Ванькка путлӗн 
ӑсатаймарӗ те пиччӗшне. Асату кунӗ ҫитсен кӑна, мён пу
лать те мӗн килет тесех, кӑнтӑрла тӗлнелле выльӑхсене  
пӑхма пулӑш ачине Арӑслана шанса хӑварчӗ те хӑй пӗтӗм  
халӑхпа усрав вӑрманё ҫумёнчи тӳпеме хӑпарчӗ. Ҫакӑнта  
ҫитиех ӑсатаҫҫӗ экеҫсем салтак ачисене. Те каякансем ну- 
майран, хуйхи ҫав тери пысӑк иккенне пит туймарӗ Вань
кка, карланкине вӗҫӗмсӗр хӑпаракан тӑкӑскӑ мӑкӑле ҫӑга-  
ҫӑта пусарма пултарчӗ. Юлашкинчен кӑна, пиччӗшӗ хӑйне  
пыреа ыталасан, тӳсеймерӗ куҫҫуль кӑлармасӑр.

— Эх, ш ӑллӑм,—  терӗ ӑна Арҫҫи.—  Урапасен йӑхё пӗт- 
сех пырать-ҫке. Асатте юлчӗ, вӑл та вырӑнпах выртать, 
ӑсатма та килеймерӗ. Эп те таврӑнайӑп ӗнтӗ. Йӑмӑкӑмпа  
иксӗр кӑна юлатӑр-ҫке.

—  Апла ан кала, Арҫҫи тете, ан кала апла!—  куҫҫулӗ  
витӗр пӑшӑлтатрӗ Ванькка.—  Ав, курка пӑрахрӑн та, 
ялаллах пӑхрӗ. Эппин, таврӑнӑн...

— Юрӗ, йӳнеҫтеркеле вара эс мӗнле те пулин. Ҫӗре  
салатса  ан яр, асту, ҫёре салатсан, пӗтет хресчен,—  нумай  
пурӑннӑ ҫынла ӑс пачӗ ӑна юлашкинчен пиччӗшӗ.—  Ну, 
сывӑ пул. Улька, эс те чипер юл,— алӑ пачё темле майпа  
юнашар пырса тӑнӑ хёре.

...Темшён, ури те утасшӑн мар ялалла Ваньккан. Халь 
тин ӑншанса илчё вӑл тӑр-пӗччен юлнине. И ӑм ӑкӗ пур та 
ёнтё аслаш ш ё патӗнче, ӑна хӑйне те аслисен пулӑшӑвӗ  
кирлӗ-ха^

— Ан хуйхӑр, аптрамӑпӑр,— кӑшт ҫеҫ сисёнмелле пӑ- 
чӑртаса илчё Ваньккана чавсаран такам.

Улька иккен, халё те, темшӗн, ю наш арах утать вӑл.
— Аптрамӑн тетӗн. Кёҫӗр, ак, пуш-пушӑ пулӗ пӳртре. 

Хӑнӑхман эп. Тата вӑхӑчё те... Тырӑ вырмалла. Манӑн  
кӗтӳ. Арҫҫи а.кнӑ ҫӗр нумаях мар та. ҫапах хӑй тӗллӗн пуҫ- 
тарӑнса кӗмест-ҫке тырри.

— Ун пирки килтисемпе калаҫса пӑхӑп эп. Ху пелен, 
ҫӗрё пирён нумай марг пулӑшӑпӑр.

—  Эх, тем пекехчӗ,—  кӑшт чун кӗчӗ Ваньккана.—  Эп 
ҫурригае пама хатёр уйра ним уссӑр тӑкса хӑьариччен.

— Мён аташан эс,— кӳренчӗ Улька.— Кашкӑр Микули  
мар-иҫ эпир.—  Ҫавӑнтах кӑмӑлне улӑштарчё:— Эппин ка- 
лаҫса пӑхӑп. Халь эп кайрӑм, ахаль те ҫынран аван мар 
юнашар пыма.

Вал, пушмак тёпёсене кёпе айёнчен вёлт те вӗлт -  кӑ- 
тартса, хӑвӑрт-хӑвӑрт утрё малалла. Инҫех те каяймарё,  
таҫтан тӑрантаспа персе ҫитнӗ Кашкӑр Алюшӗ, Ванькка- 
ран! вӗри тусана йӑсӑрлантарса иртнӗскер, пырса чарӑнчё  
хӗрпе юнашар.

—  Улька, атя, лартса каям,—  хӗсӗкрех куҫне ҫуллӑн  
ҫиҫтерсе чӗнчӗ вӑл.

—  Эп ҫуранах хӑвӑрт ҫитеп,—  Алюш енне пуҫне те ҫа- 
вӑрмасӑр татса хучӗ Улька.

— Ну, хӑвӑнне ху г.'ёл эппин, теме систерсе каларӗ те  
Алюш саламачӗпе ӑйӑрне купарчаран туртса илчӗ.

Кӑна кӗтмен янавар шартах сикннпе чӗвем тӑчӗ пирвай, 
унтан сиккипе вӗҫтерчӗ малалла усрав вӑрманӗ хӗррипе. 
Алюш каялла ҫаврӑнса пӑхрӗ те Улька енне, хӑй ӑссӗн тем  
шухӑшласа, ахӑлтатса кулса ячӗ. Улькана та, унран инҫех  
мар утакан Ваньккана та унӑн хӑйӑлтӑк кулли чылайччен 
илтӗнсе тӑчӗ.

Темиҫе кунран Ҫӑпата Матви чӑнах та ҫемйипех Ваньк- 
касен ырашӗн пусснне тухрӗ. Вырса-ҫапса пӗтерсен, кашни  
пилӗк пӑтавккаран пӗрне ёҫлекенсене пама кнлӗшсе татӑл-  
чӗҫ вёсем. Чн пысӑк хуйхи тинех хӑпӑнчӗ Ваньккаран. 
Матви те, тата пӗр-икӗ ҫынна пулӑшма кӗрӗшнӗскер, кӑ- 
мӑллӑ: хӑйӗнне те, ӗҫлеее илнине те шутласан, кӑҫал унӑн  
тырӑ кӑштах пулмалла пек-ха, эппин, сӗтел ҫинче те тӑр-  
сан-тӑрсан ҫӑкӑр чӗлли курӑнкалӗ. Эх, пёр хӗл те пулин  
ҫӑкӑр ҫисе каҫасчӗ те ҫав...

Тепёр тесен, унашкал ӗмӗтсемпе айкашмалли вӑхӑт  
мар-ха та халь. Ялта, ав, миҫе кил хуҫасӑр юлчё, пурне те 
вырса-ҫапса параяс ҫук тыррине. Ҫинех тата нумаях та 
вӑхӑт нртмерё. Веняна та вӑрҫа илсе кайрӗҫ. Гӳррипе ка
ласан, Пикмӑрса ҫулӗпе пӑрӑнса кайнӑ ывӑлӗ ҫине Матви  
алӑ сулнӑ ӗнтӗ, ҫапах ӑна салтака ӑсатни чӗрен пӗр та- 
тӑкне касса пӑрахнӑ пекех туйӑнчӗ уншӑн: ара.^нӗр юн пӗр 
юнах ӗнтӗ. Ҫавӑнпа этемлех, салтак ачисене хӑнана кӗрт- 
Сех ӑсатрӗ вӑл ывӑлне, усрав вӑрманӗ ҫумӗнчи тӳпеме тух- 
сах ӑсатрӗ. Мӗн куҫран ҫухаличчен пӑхса тӑчӗҫ вӗсем —  
Матви, Улька, Пикмӑрса, Сӑпани —  салтак ачисене тусан  
мӑкӑрлантарса илсе каякан урапана.  ̂ u w

—  Вӑт, Матви,—  терё унтан Пикмӑрса,—  тек урла па-

233



Хагтӑн мана. ХаЛЬ ӗнтӗ чаннипех тӑванлашрӑмӑр пуль? 
Эс юратнӑ ывӑлна ӑсатрӑн, эпё — юратнӑ ксрӗве. Аптра- 
мӑпӑр, санпа иксӗмӗр пурпёр аптрамӑпӑр эпир, ан кулян. 
М ай килнё таран пулӑшӑп сана, эппин, чиперех пурӑнса  
ирттерӗпӗр вӑрҫа. Веня кӑна тӗрӗс-тӗкел таврӑнтӑрччӗ.

Матви тӗссӗр хӗсӗк куҫӗпе ун еннелле пӑхса илчӗ.
— Мана ывӑл пулӑшӑвӗ кирлё пулман,— терё вара,—  

ыттисенчен те нимӗн ыйтассӑм ҫук.
Хӑй, пӗкӗрӗлнӗ кӗлеткине тӳрӗрех тытма тӑрӑшса, хӑ- 

вӑрт ҫаврӑнчӗ те, вӗр-ҫёнӗ ҫӑпатине ҫатӑртаттарса, вӗттӗн- 
вёттӗн пускаласа васкарӗ ялалла. Пикмӑрса пуҫне сулка-  
ларӗ, ҫапах нимӗн те шарламарӗ, Матви хыҫҫӑнах таплат-  
тарчӗ. Улька вара Сӑпани патне пырса тӑчӗ, ӑна типсе  
хӗрелсе кайнӑ куҫӗнчен хӗрхенсе пӑхрё, алӑран тытрё.

—  Эпир те каяр, инке,— терӗ шӑппӑв.
Иккёшё те ҫаплах, алла-аллӑн тытӑнсах, утрӗҫ ашшӗсем  

хыҫҫӑн.
Эпир паллакан ҫынсен ҫеҫ-и, пӗтӗм ял халӑхён пурнӑҫӗ  

ҫапларах пычӗ ку тапхӑрта. Кашкӑр Микули ҫемйин пур- 
нӑҫӗ кӑна ҫак карта ларм арӗ темелле.

Авӑн ҫапнӑ тӗлелле-ха Экеҫе Ш ӑхранран М икулан аслӑ  
ывӑлӗ Мӗтри к и лее кайрӗ. Халь вӑл ашшё пекех пӑлатна  
арҫын ӗнтӗ, тумтнр тӗлӗшпе вара — чӑн-чӑн хула ҫынни. 
Пёчӗк ҫухавиллё хуп-хура пустав пальто, сӑсар тирӗнчен  
ҫӗлетпӗ хӑлхасӑр ҫӗлёк, хром атӑ тӑхӑннӑ. Тумтирӗ ^ҫеҫ-и, 
тӑрантасӗ те унӑн ялти пек мар, резина тӑхӑнтартнӑ кус- 
тӑрмаллӑскер. Пӗр сӑмахпа каласан, чӑн-чӑн купца, ашшӗ  
тулли кӑмӑлтан мухтанма тивӗҫ ывӑл.

Ашшӗне Мӗтри, сӑнӗ-тумӗсӗр пуҫне, ӑсёпе тата ытларах  
савӑнтарчӗ, тӗлӗнтерчӗ. „ „

— Атте, тулӑ мён хакпа кайнине пӗлетӗн-и? ыигре  
Мӗтри каҫхи апат вӑхӑтёнче.

— Илткеленӗ,— хуравларӗ Микула.
— Ҫапла вӑт, пӗлтӗрхинчен тепёр хут ҫурӑ хаклӑрах  

ӗнтӗ. Вӑрҫин вӗҫӗ-хӗрри курӑнмасть, Эппин, ҫуркунне тӗл- 
не ӑҫта ҫитӗ тырӑ хакӗ, э?

— Ана-кӑна чухлатпӑр-ха,— хӑйне вӗрентнине юрат- 
сах  кайманскер, кӑмӑлсӑррӑн каларё аш ш ӗ.— Ҫавӑнпа  
халь питех сутасш ӑн мар тырра.

— Сан халь пётём ял тыррине ярса илмелле,  ̂акӑ мӗн!—  
пурпёр ӑс пачӗ Мётри.— Арҫынсӑр юлнӑ хӗрарӑмсене лар- 
тасси мён вӑл, тьху кӑна, темполӗ лешсем хӑйсемех сан 
пата килсе пуҫҫапӗҫ.

—  Э-э, ывӑлӑм, ҫаплаччӗ т е ҫ а в ,  тулӗк ҫуркуннепе кӳмер-
тен ӑсатса пӗтереймӗн тыррине. Ик лаша кӑна юлчӗ ман,

ЫгГисене вӑрҫа яма тиврӗ. Мӗн тӑвӑн, пирӗнне те хыраҫҫё  
ӗнсене. Вара ӑҫта хурас пухнӑ тырра?

—  Кун пирки те шухӑшласа пӑхнӑ эп,— шӑппӑнтарах  
каларӗ Мӗтри, пӗрре ашшё, тепре шӑллӗ ҫине пӑха-пӑха.—  
Ман шутпа, Пикмӑрсапа юлташланмалла сав, атте.

Аслисен калаҫӑвне итлесе ларакан Алюш тӗлӗннипе ҫӑ- 
варне карса пӑрахрӗ те, кӑпӑлт! тухса ӳкрӗ унтан тин 
ҫыртса илнӗ ҫӑкӑр татӑкӗ.

— Пикмӑрсапа-а?— аптрарӗ Микула.— Ман ҫав лаша  
вӑррипе туслашмалла-и?!— Ҫавӑнтах Алюшне вӑрҫса тӑк- 
рӗ:—  Эс мӗн тата, ҫӑвартан ҫӑкӑрна кӑларса ӳкеретӗн-и?  
У-у, арҫури хӑраххи! Ниҫта тулкки ҫук санраи, хӗрарӑм-  
шӑн ҫеҫ ҫӳрен каҫ такилле кастарса.

Ку ёнтё юлашки вӑхӑтра Алюш каллех авланас пирки 
калаҫу пуҫлани ҫинчен. Ҫитменнине, хӑй вӗлернӗ Альтюк  
йӑмӑкне Улькана качча илесшӗн те, ҫакӑ пуринчен ытла
рах тарӑхтарать Микулана.

— Анланмастӑп ҫапах та, атте,—  хӑйӗннех печӗ Мӗт- 
ри,— Ма тарӑхан эс Пикмӑрсана? Вӑл хӑй пӗлнё пек мул 
пухать, сана тӗкӗнмест... Хальхи вӑхӑтра сана питех те  
кирлӗ ҫын пулма пултарать. Хӑвах ,каларӑн-ҫке, лаша ҫук 
терӗн тырӑ турттарма. Енчен Пикмӑрса сана мӗи чухлӗ  
кирлӗ ҫавӑн чухлӗ лаша тупса парсан?

—  Н у?— ывӑлӗ ҫак калаҫӑва ытахальтен пуҫламаннине  
ӑнкарса илчё Микула.

—  Вӑт, туянмалла та сан унран пӗр вунӑ лаша...
— Йорь!— шап ҫапрӗ сӗтеле Микула.— Ҫиччас туянап! 

Вара ӑҫта хурас вӗсене? Каллех вӑрҫа ярас-и е сӑхӑм а  
парас?

— Итле-ха эс, атте, - хӑнк та тумарӗ Мӗтри. М а-ха  
ҫын куҫӗ тӗлне пулмалла ҫав лашасен, э?

—  Ара, лаша вӑл пыйтӑ мар, ҫӳҫ хушшинче пытарай- 
мӑн ӑна.

Мӗтри тек тавлашмарӗ ашшӗпе, «маншӑн пулсан» те- 
нешкел, кӑшт тепӗр еннерех ҫаврӑнса ларчӗ те кӑвакал  
тукмаккине ярса тытрӗ, шӑмӑ пуҫӗсене ш атӑртаттарсах  
чӑмлама тытӑнчӗ, ашне пыл сӑрипе сыпса антарса ячӗ. 
Уитан яшка сыпма пикенчӗ.

—  Ара, каласа пӗтер эс калас сӑм ахна!— чӑтӑмсӑррӑн  
хӑтӑрса тӑкрӗ ӑна Микула.

—  Ну, итле эппнн,—  кашӑкне хучӗ М ӗтри.— Ш ухӑш ӗ  
ман ҫапларах. Эсӗ пӗр вумӑ лаша туянатӑн та утарта хӗл  
каҫаратӑн вӗсене. П аллах, вите пекки туса лартмалла  
унта. Тата... кӗлет. Халӑхран туяннӑ тырра ҫӗрлесенче унта  
турттарса хумалла. Раштав хыҫҫӑн ман пата утартан турт-

fapMa Тытӑнатпар ӑна. Эпӗ ӑҫта ямаллйне хам ах  иӗлӗп.
Эппин, усламӗ сама пулать-ха! пуҫне пӑркаларё  

М икула.— Ат! Ашшӗн мулӗпе пуясшӑн. Ывӑл темерӗн.
Сана пӗр мар-им,—  хӑнк та тумарӗ каллех Мӗг- 

Ри- ~  Такама париччен... Хӑвна та сам ая х  юлать. Енчен 
урӑх купцапа ҫыхлансан, вӑл сутма та пултарать хӑвна. 
Л аш асем  пирки, калӑпӑр... Эп вара, ху пӗлен, юхтаракап  
йышши мар. Ну, кайран, тыррува леҫсе пӗтерсен, лашусене  
те сутса яр.

Микула пӗр самант хӑй ӑссӗн тем ш ухӑш ласа-ш утласа  
илчӗ.

— Йорь,— терё вара.— Ыранччен пурнар-ха, .кайран 
куҫ курё унта. Халь, атя-ха, сыпар кӑштах эс хӑнана кил- 
нӗ ятпа_. Алюш, кӳр куркуна, сана та ярса парам.

Ҫӗрӗпех ш ухӑш ласа выртрс Микула, вӗҫёмсср ҫаврӑна-  
ҫаврӑна йӑшӑлтатнипе тачка мӑшӑрие те ҫывӑрма памарӗ. 
Туйрӗ-ха вӑл: ывӑлӗ ӑна ӑслӑ шухӑш сӗнет. Ҫапах Пикмӑр- 
сапа туслашма тивет-ҫке! Микула умӗнче ӗмӗрне пуҫ тай- 
ман, хӗрне унӑн ывӑлне .качча пама килӗшмен Пикмӑрса-  
па! Анчах нимӗн те  тӑваймӑн, укҫа чул кастарать ҫав...

Тухса утрӗ вара Микула тепёр ирпе Пикмӑрса патне. 
Л еш ё тата чиперех кӗтсе нлчӗ ӑна.

— Николай Иванчӑ, вӑхӑчӗ халь, ху пӗлен, хӗсӗк. Ҫа- 
вӑнпа сӑмахна тӳрех кала,—  терӗ ҫеҫ, хӑнана тӑпачӑпа  
авӑн ҫапакан арӑм ӗпе хӗрӗ патӗнчен айккинерех ҫавӑтса  
кайса. Хӑй вӑл сарса хунӑ кӗлтеоем тӑрӑх ҫаврӑнакан ла-  
шинс тытса пыратчӗ.

—  М ӗн-ха та, иксӗмӗр тӑванлаш айман хыҫҫӑн аванах  
мар-ха та санпа кун пирки калаҫмаш кӑн,—  пуҫларӗ Ми
кула.

—  Иртни — иртнӗ. Эс ӗҫ пирки кала,—  пӳлчӗ Пикмӑр- 
са .— Туятӑп, ытахальтел ш л е с  ҫук ман пата.

— Эппин, йорь,—  сассине хытарчӗ М икула.— Л аш а  
туянас тетӗп. Пӗр вуннӑ кирлё мана.

Пикмӑрса ӑна куҫран тӗсесе пӑхрё, аичах мӗншӗнче-  
темне нимӗн те ыйтмарӗ.

— Хӑ, вуннӑ тетён? Ку вӑл, Николай Иванчӑ, час пу- 
лакан япала мар хальхи вӑхӑтра. Тата, ху  пӗлем, хакӗ- 
сем те...

— Эпӗ паянах кирлӗ теместӗп. Раштав тӗлнелле тем 
пекехчӗ. Хакӗ пирки —  кашнишӗн уйрӑм татлӑпӑр. Сӑмахӗ  
ҫеҫ  хамӑр хушӑра пултӑр.

—  Ара, ху пӗлен, ман ҫӑвартан сӑмах тухиччен ҫерҫи  
ҫӑмартинчен ӑмӑрткайӑк тухӗ, ха-ха-ха ,—  ахӑрса ячӗ Пик- 
марса.

Чӑнах, тӗлӗнмелле хӑвӑрт та ҫӑмӑл килӗшрӗҫ вӗсем, ку 
таранччен пӗр-пӗрне мён астӑвассах килӗштерменскерсем.  
Хӑватлӑ ҫав мул чӗлхи, услам ҫинчен сӑм ах гапратсан, 
ытти вак-тӗвек ниме тӑман япала пек кӑна туйӑнать.

Х алӗ ӗнтӗ хӑвӑртрах утарта лаша витипе кӗлет туса  
лартмалла. Кайран Алюшӑн пурӑнма тивет унта. Ара, ху- 
ралсӑр тӑратса хӑвараймӑн ҫавӑн. чухлӗ пурлӑха, ют ҫынна 
хуш ас сыхлама — шанӑҫ ҫук. Алюшӗ, чӑн та, тахҫанах  
тепре авланасшӑШ Урҫа пурнӑҫӗпе пурӑнса ҫитст-ха ӑна, 
вӑтӑр урлӑ каҫрӗ ӗнтӗ. Асӗ-ҫке, ӑсӗ ача-лӑчанни евӗрлех. 
Тем тупнӑ ҫав Ҫӑпатасен йӑхӗнче, пӗвене ухмахла сиксе  
вилнӗ Альтюк вырӑнне йӑмӑкне качча илесшӗн. Сӑпанипе  
мӑшӑрланас тенӗ чухне Микула та хирӗҫ марччӗ те, Пик-  
марса, мур, килӗшмерӗ, Веняна качча пачӗ хӗрне. Халь  
шалт аптрамалла Микулам. Ҫав Кӑтра Симун хӗрне ҫура-  
ҫасшӑнччӗ, шарт та март хирӗҫ пулчс Алюш, пушар пуҫлӑ  
хӗрарӑма тӳсме пултараймастӑп тет. Ирӗксӗр авланта-  
рас —  ҫирӗмри каччӑ мар текех, ял кулӗ... Ҫӑпата Матви-  
йӗ, паллах, тек сӑмахласш ӑн та мар Микулапа туй ҫинчен. 
Алюшё хӑех майлаштарасшӑн та, чармалла ӑна, унӑн пул- 
тарулӑхӗ иртнинче те ырри патне илсе ҫитермерӗ, авӑ.

Ну, ку вӑл малашлӑх. Халь урӑх шухӑш тӗпре.
Килне ҫитсен, Микула тӑрантасне кӳлчӗ те, Мӗтрие  

нӗрле лартса, Асакасси еннелле тухса кайрӗ. Вӑрман ул- 
пучӗпе паянах курса калаҫмашкӑн, ҫула май тата Аса-  
кассине кӗрсе шанчӑклӑ пӗр-икӗ платникпе сӑмах татмаш-  
кӑн шут тытрӗ вӑл. Ара, экеҫсене пит пӗлмесен те юрать  
Микула утарӗнче мён пулса иртнине...

ВИҪҪЁМЁШ С Ы П А К  

1

ёҫ  нумай пулчӗ Хёлимун Крапивинӑн, вӑрттӑн ятпа ка
ласан Ҫулӑмӑн, ку тапхӑрта. Тепёр тесен, тӗнче вӑрҫи пуҫ- 
ланнӑ май кашни большевик ун пекех ҫунса тӑчӗ. Анланта-  
ру ёҫне пур ҫӗрте те: хулара та, ялта та, салтаксем хуш- 
шинче те анлӑн туса г.ымалла халё. Ҫавӑнпа пёрлех боль
шевиксем майлӑ ӗҫлекен ушкӑнсен шутне чакма парас  
марришён чылай тӑрӑшмалла. Калама канас. Еҫлемеш-  
кён вара ан-яй кансёр вӑрҫӑ вӑхӑтёнчи саманара. Анчах  
ёҫлемелле, нихҫанхинчен ытларах ӗҫлемелле, ун чухне  
кӑна ҫывхартма пулать революци тӑвӑлне.

Хёлимун Крапивин вӑрттӑн темиҫе яла та ҫитсе курчё

ӗнтӗ. Большевиксен ӗҫне ырлакан хресченсемпе ҫыхӑнчё. 
Ҫапах, тем тери хёр ӳ  вӑхӑт пулин те, Экеҫ туха пӗлмерӗ  
унӑн пуҫӗнчен. Хӑй унта ӑнӑҫсӑр кайса килни кулянтарчӗ  
ӑиа, тарӑхтарчӗ. В ара вӑл май тупӑнсан тӑван ялне тепре  
ҫитме шут тытрӗ. Тулӗк хальхинче ӑнсӑртран тӑл-пал пыр
са тухмалла мар унта, тӗплӗн хатӗрленмелле пирвай. Ҫав-  
нашкал самант раштав хыҫҫӑн тин тупӑнчӗ.

Ш ӑхранта пуйӑс ҫинчен кӑнтӑрла тӗлнелле аичӗ Крапи
вин, ҫӳхе  кӗнекесемпе хаҫатсем тултарнӑ кутамккине ҫу- 
рӑм ҫине ҫакрӗ те хӑнӑхнӑ йӑлапа ҫуранах утрӗ Экеҫелле. 
Вӑрманпа ҫухрӑм пек кайсан, хыҫалта кӗрпеклӗ юра ҫу- 
хӑрттарса темиҫе лав килнине илтрӗ. Хёлимун хӑвӑрт кӑна 
пӗр сарлака юман хыҫне пытанчӗ. Сакӑр лав. Ҫынниоем  
экеҫсем мар, унсӑрӑн хӑшне те пулин палламаллах Х ёли
мун. Ҫинех тата хӗрарӑмсем ытларах. Эппин, пит шиклен- 
меллиех ҫук.

Хёлимун йывӑҫ хыҫӗнче» тухрӗ.
—  Эй, лавҫӑсем, ӑҫталла эсир?— ыйтрӗ вӑл.
— Асакассинелле, сана мӗн?—  кӑмӑлсӑррӑн хуравларӗ  

пуриншён те пёр мучи.
— Эппин, Вӑрманхыҫне ҫитиччен лартса каймӑр-и?—  

хӑй Экеҫе ҫул  тытнине пёлтересшӗн пулмарӗ Хёлимун.
— Унта тесен, лар эппин,— ирёк пачё мучи.
Хёлимун чупса пырса сиксе ларчӗ ҫуна ҫине, тёрӗсрех,

пушӑ михӗсемпе витнӗ улӑм ҫине.
— Мӗн, тырӑ леҫрӗр-им?— ытахальтен ыйтрӗ Хёлимун.
— Сана лартнӑ! Эппин, пыр чӗнмесӗр. К алаҫас кӑмӑл  

ҫук манӑн халь,— пит тараватлах пулмарӗ лавҫӑ.
Мӗн Вӑрманхыҫне ҫитиччен ш арламарӗ вара Хёлимун. 

Ял варрине ҫитсен, ҫуна ҫиичен сиксе анчё те тав турӗ. 
Экеҫ ҫулё ҫине тӳртеи тухакан тӑкӑрлӑка кёчё.

Усрав вӑрманӗн тӳпемне ҫигсен, вӑл ҫул ҫинчеи пӑрӑн- 
чӗ. Ара, ҫур ҫула лаш апах килнёрен, вырӑна палӑртиинчен  
м аларах ҫитрё вӑл. Каҫ чатӑрё анма тытӑннӑ пулин те, са- 
май инҫетреи курӑнать-ха, кун пек чухне вӑрттӑн пырса 
кӗреймӗн яла.

Хёлимун унталла-кунталла пӑхкаларӗ. Ак тамаша! Хай- 
хн Асакасси вӑрманӗ хӗррипе пыракан леш лавссм, кур- 
ха, ялне каймарӗҫ, вӑрмана кӗчёҫ ҫухалчӗҫ. Ма юрттар- 
чӗҫ-ши вара ҫӗрлене хирӗҫ вӑрманалла? Иывӑҫ тиеме тес, 
ҫунисем унашкаллисем мар. Вутӑ тес, ҫакӑнта ҫитиех ҫӳ- 
рес ҫук уншӑнах, вӑрманё Ш ӑхран ҫывӑхёнче те ҫнтелӗк- 
лех. Ҫитменнине лавҫисем Асакассинчен пек калаҫрӗҫ. Т е
пёр тесен, Хӗлимуншӑн пӗр мар-им...

Тӗттёмленеспе Хёлимун яла анчӗ, юр сам аях  тарӑннине

пула, ялавхи пек, Кутьуккасси хыҫӗпе тӳртен тухаймарӗ  
Анаткаса, вара, унта ҫын сахалрах  пуласса шанса, хура  
кёп-ер урлӑ каҫрӗ те хӑрах урампа иртрё. Н умаях та каяй- 
марӗ, умра йӑрӑс пӳллӗ пёр хӗрарӑм курӑичӗ. Хӑйне ҫав 
хӗрарӑм ан паллатӑр тесе, литне айккинелле пӑрчӗ Хёли
мун, ҫапах усси пулмарё.

—  Ай-уй!— те хӑраса, те савӑнса тухакан сасӑ пачӗ те  
хёрарӑм тӑп! чарӑнчӗ.— Хӗлиму-ун...

Сӑпани иккенл
—  Эпё ҫав,— тунмарӗ Хёлимун.
—  М ӗнле лекнӗ эс кунта?— тӗлӗнчӗ Сӑпани.— Пӑх-ха,  

шӑнса кайнӑ тата ху.
Ку тӗрӗсех ёнтӗ. Каҫа хирӗҫ палӑрмалла сивӗтрӗ, ҫивех  

тата Усрав вӑрманёнче сехет ытла тӑма тиврӗ те, сам аях  
ӗнтӗркерӗ Хёлимун, ҫӳхерех тумланнӑскер, ҫакӑн чухлё  
утса та ӑшӑнса ҫитеймерӗ.

— Итле-ха, атя пирён пата, ӑшӑнӑн,— сӗнчӗ кӑшт ик- 
кӗлеичӗк сасӑпа Сӑпани.

—  Юрӗ ӗнтӗ, кӗҫех ҫитес ҫӗре ҫитӗп ак. Тӳлёк эс ни
кама та ан шарла мана курни ҫинчен,— кнлёшмерё Хёли- 
мун. u .

Сӑпани ш ухӑш ӗ ҫирӗпленчӗ курӑнать, вӑл халӗ ӗнтӗ  
ҫине тӑрсах сӗнчӗ:

— И-и, Урапасем патне пуль-ха эс. В ёсеи  халь Ванькки  
кӑна. Те вут хутнӑ-ха, те пӗҫернё апатне. Ачи хӑй те килте  
тата. Эпӗ, ав, аттесем патӗнчен паян ҫеҫ кӑмакаран кӑлар-  
нӑ ҫӑкӑр йӑтса таврӑнатӑп. Атя, Ванькка валли парса  
ярӑп ҫуррине, ытти ҫимӗҫсем те... Ш алккӑ ачана.

Ҫтаппан ывӑлӗ тӑр-пӗччев roviHH ҫинчен илтсен, шутсӑр  
шел лесе пӑрахрё ӑна Хёлимун. Ҫавӑнпа, Сӑпани Ванькка  
валли ҫимелли парса ярасси ҫинчен илтсен, килёшрӗ хёр- 
арӑмпа. Ара, Хёлимун нимле ҫимёҫ те илсе килме тавҫа-  
райман-ҫке.

Ч асах вёсем Хёлимун тахҫан пӗрре кӗрсе курнӑ ҫурт  
патне ҫитрӗҫ. Пӳрте кӗрсен, Сӑпани йӑпӑртлӑха малти пӳ- 
лёмре ҫухалчӗ, уитан... уяв чухнехилле тумланса тухрӗ.

— Эпӗ, хӗрарӑм, упӑшкасӑр, ачапа ҫех пурӑннӑ ҫёртех  
ют арҫынна хӑнана чённинчен эе, Хёлимун, am тёлён,— терё  
Сӑпани.— Иртнинче ҫлҫӗм пек курӑнса ҫухалтӑн та куҫран, 
м ӗт пулчӗ-ши кунпа тесе ку таранччен кулянса пурӑнтӑм. 
Ют ҫын мар-ҫке эс маншӑн... хамӑр ялсем.

Хулӑнрах сасси хёр чухнехинчен ҫемҫерех, лӑпкӑнрах, 
кӑлтӑртарах темелле-и илтӗнет унӑн. Хӑй те вӑл — ҫакна  
Хёлимун ӑна юлашки хут курнӑ чухнех асӑрханӑччӗ —  
кӑшт ҫавракаланнӑ, пилёкӗ кӑна халё те-ха ҫинҫе тҫ пиҫӗ.

Ҫӑт ларакан симӗс кӗпе, хытӑ туртса ҫыхнӑ кёрен саппун  
ҫакна пушшех палӑртса тӑраҫҫӗ. Пичӗ тесен, вӑхӑт халлӗ- 
хе тӗкӗвмен ӑва. Ҫав-ҫавах сӗт  пек таса  ӳтлӗ, пӗр пӗрке- 
левчӗксӗр шурӑ пит. Тути те пулин — тин ҫурӑла пуҫланӑ  
мӑкӑнь ҫеҫюи... Хӗр чухве Сӑпани илемӗ куҫа илӗртетчӗ, 
халё вара чуна витерет пек, темле ырӑ-ырӑ ӑшӑ парса тӑ- 
рать пек таврана.

—  Нумай улшӑнтӑм-и хӗр чухнехинчен?—  Х ӗлимув  
хӑйне тинкерсех пӑхнинчен пӗртте вӑтанмасӑр ыйтрӗ Сӑ- 
пани. !

Хӗлимун, вӑрӑпа тытиӑ пек, хӗрелсе кайрӗ.
—  Кӑшт улшӑннӑ... Питӗ чиперленнё эсё ,—  терё ты- 

тӑнчӑклӑрах сасӑпа.

Сӑпани ни апла, ни капла шарламарӗ, кӑшт туртӑвса  
илчӗ ҫеҫ. Ҫавӑнпа-ши, унӑн майра тутри ӗнси ҫине шуса 
авчӗ те пӗчӗк те илемлӗ хӑлхи курӑнса кайрӗ. Темшӗн, хӗ- 
релнё вӑл. Сӑпани, тутӑрне салтса илсе, пуҫне тепӗр хут 
ҫыхса ячӗ. Ҫак самантра Хёлимун унӑн кӑкӑрӗ ҫинчи чап- 
чушкана асӑрхарӗ. Те Сӑпание питрен ҫеҫ тӗсесе  пӑхнӑран, 
те тутӑр вӗҫӗ хупланӑран, пирвай курманччӗ вӑл ӑна. Ара, 
Х ӗлимув парнеленё чапчушка-ҫке ку!

—  Упратӑн, эппин?—  тӗлӗнсе те рехетленсе ыйтрӗ 
Хёлимун.

—  Хамшӑн хакдӑ япаласене ма упрас мар?— хуравларӗ  
Сӑпани.—  Паян, ав, ҫак хӗр теттине хӗрарӑм пуҫпа ҫакса  
пӑхас терӗм пӗрре. Килӗшмест пуль ҫав...

Вӑл каллех малти пӳлӗме кӗрсе чапчушкана хывса хӑ- 
варчӗ. Хӗлимунӑн шутсӑр ҫӳреттерес килчё ӑва ҫав тетте- 
пе, анчах хӑйӗн шухӑшне калама хӑяймарӗ вӑл. Ара, хӗр- 
арӑм ҫав Сӑпани, хср мар текех чапчушкӑсем-мӗнсем ҫак- 
са ямашкӑн.

—  Ак тата, сана хӑнана чӗнсе кӗртрӗм пулать те, хам  
вара пушӑ сӑмахпа ҫеҫ сӑйласш ӑн,— хыпӑнса ӳкрӗ тепёр- 
такран Сӑпани.—  Эп ҫиччас вучах чёртсе ярам-ха.

Вӑл кӑмака умӗнче тӑрмашма тытӑнчӗ, анчах, темшӗн, 
алли пит ҫыпӑҫмарӗ унӑв, ҫатма аврине ҫӗре ӳкерчӗ, лах-  
хапран такӑнчӗ.

—  Ай-уй, намӑс куратӑп хӑна умӗнче, — аванмарланчӗ  
Сӑпани.— Юрать, Хёлимун килте мар та... Вӑранса ёрлеш-  
ме тытӑнатчӗ-ха.

—  Мӗнле... Хёлимув... килте мар?— ӑнланмарё Хёли
мун.

—  Мён-ҫке-ха, ывӑЛӑмӑра ҫапла ят хутӑмӑр эпир^ Веня  
шутсӑр хисегглетчё сана, эсӗ Кашкӑрсене аппӑшӗшён та-

240



вӑрнӑшЯн пулинех. Вӑт... эпӗ те... сӗнтӗм те... Кукамӑшӗ  
парса ямарё-ха паян. Кӑшт йӑпанам мӑнукӑмпа терӗ.

Вучах умёнче тӑнӑран питҫӑмартийӗ кӗренленчӗ Сӑ- 
■паний, хӑй те вӑл темле асамланчӗ.

—  Чиперех пурӑнаттӑрччӗ пуль Веняпа? Ачн ырӑ кӑ- 
мӑллӑскерччӗ вӑл.

—  Чнперех. Кӑмӑлӗ тесен, ун ӗҫӗнче... ху пӗлен... Килте 
вара чӗр ылтӑнччӗ Веня. Эс мӗн тусан... ялтан тухеа каи- 
сав, вилӗмрен ҫӑлчӗ вӑл мана тесен те йӑнӑш пулмасть. 
Питӗ мӗнччӗ эпӗ... Пёррехннче Альтюк хыҫҫӑн сикес тесех  
тёв тунӑччӗ, пӗве хёрне те ҫитсе тӑнӑччӗ... Шӑпа пурнӗ пули
нех, таҫтан сиксе тухрё ҫавӑн чухне Веня... Кайран тата ҫав 
Кашкӑр Алюшӗ ҫыпӑҫа пуҫларӗ ман ҫума. Тавах аттене, 
ӑна качча памарӗ... Мӗн ҫак эп, пӗрехмай хам ҫннчен. Ху  
еплерех лурӑнатӑн тата, Хёлимун? Пӑхатӑп та, пит пуян  
ҫын пекех тумлаиман. Ҫу.нса кайрӑн-и пӗр-пӗр ёҫре? Е ҫын 
куҫӗ ан ӳктӗр тесе ҫапла ҫӳретне? Атте сан пирки калатчӗ, 
вӑл ниҫта аптрас ҫук тетчӗ.

—  Ҫук, Сӑпани, ннҫта та ҫунман эпӗ, пуйман та. Чӑь-  
чӑнла мӗнле — ҫаплах ларатӑп сан умӑнта.

— Эппин, ма-ха... вӑрттӑн ҫӳрен? Ҫав Кашкӑрсенчен  
кӑна хӑрас ҫук эсӗ.

—  Вӑрттӑнни... ё ҫӗ  ҫавнашкал манӑн. Кашкӑрсенчен  
тесеи, чӑн, вӗсенчен кӑна мар, усалраххисенчен те хӑрас-  
сӑм ҫук текех, ампкке.

—  Ҫ аплах пуль тесеттӗм,— хӑйне май ӑнланчӗ Хёлимун  
сӑмахне Сӑпани.

Вӑл калаҫнӑ хуш ӑрах пёрре вучахрн шатӑртатса ҫуна- 
каи вутӑ, тепре хаклӑ хӑна еннелле куҫне ҫиҫтерсе пӑха-  
пӑха илчё, унтан кӑмака умӗнчен пӑрӑичӗ те сак ҫине кай
са ларчӗ.

— Ах, Хёлимун!— терё вара тӑвӑнчӑк сасӑпа,— Мӗн-ма  
шуйхатрӑн-ши эсӗ млнӑн чунӑма ҫамрӑк чухне. Халё те 
асран тухмастӑн-ҫке. Унччен чиперех пурӑнаттӑмччӗ, прт- 
нииче Веняпа килсе кӗтӗр те, чӗрене тем яштах чикнё пек 
туйӑнчӗ. Ҫавӑнтанпах тӑна кӗреймесӗр пурнап. Н ам ӑс  
хлма, упӑшкана вӑрҫа ӑсатрӑм, иттуш ӑна санран сахалрах  
аса илетӗп.

— Ара, мён эсё?— ним калама пӗлмерӗ Хёлимун.
Халь тин вӑл ҫак ҫурта кёрсе мён тери ӑесӑр хӑтланни-

не тавҫӑрса илчӗ. Тунма кирлӗ мар, Сӑпание курсан, чунё  
ӑшӑнчё унӑн, вӑл хӑнана чӗнсен, кӑмӑлё ҫемҫслчё. Анчах  
ҫапла пулмалла-и унӑн, хӑйне революционер гесе шутла- 
кан ҫыннӑн?

— Эс, Хёлимун, чӑваш хӗрарӑмӗн сӑпайлӑхне пачах

ҫухатнӑ тесе ап шутла ман пирки. Эпё тем шухаш па мар... 
Эпё мӑн кӑмӑллӑ, никам умӗнче пуҫ усмасӑр ҫӳреме хӑнӑх-  
са  ӳснӗ. Ҫавӑнпах эсё качча кайнӑ хӗрарӑма —  тӑпри ҫӑ- 
мӑл пултӑр — ҫав-ҫавах манайманни питӗ вирлӗн пырса  
ҫапрӗ мана. Пурпёр тӳсрӗм, ҫирӗп утрӑм пурнӑҫ ҫулёпс. 
Тулӗк шутсӑр вӑрӑм-ҫке ӗмӗр тӑршшӗ, Хёлимун, ах, шут- 
сӑр  вӑрӑ-ӑм. Ав, Веняна вӑрҫа илсе кайрӗҫ. Хам пӗччен. 
Эс те асран туха пӗлместӗн, иҫмасса. Ҫавӑнпа сана чуна 
уҫсах каласа патӑм. Иртнине тавӑрас тесе мар, хама кӑшт 
ҫӑм ӑлрах пултӑрччӗ тесе.

Сӑпани чарӑнчӗ. Вучахри хуран вӗреме кӗчӗ, шыв кӑ- 
вайт ҫине тӑкӑнса хӑрушшӑн чашлатрӗ. Сӑпани илтмерӗ 
те тейӗн, стена ҫумне таянса ларвӑ та вӑл пуҫне каҫӑртнӑ. 
Чим, йӗрет мар-и? Тӑрсан-тӑрсан йывӑррӑн чӗтренее илет, 
карланкинчи темле мӑкӑле ҫӑта-ҫӑта ярать. Ҫапла, куҫ- 
ҫульсӗр, сассӑр, чунӗпе йӗрет-ҫке!

Хёлимун ӑна шеллесе пӑрахрӗ, юнашар пырса ларчӗ, 
шурса кайнӑ питӗнчен ҫупӑрларӗ. Сӑпани кӑшт сисӗнмелле  
ачашланса илчӗ, питҫӑмартине унӑн ал лаппипе шӑлса, ҫа- 
вӑнтах яшт! тӳрленчӗ.

— Каҫар, Хёлимун, хӑна тӑвасси пулмасть паяи мач- 
ран. Тӑрлавсӑр хӗрарӑм ёнтӗ, чӑнах. Каҫар. Ялтан ыравах  
тухса каймастӑн пуль-ха, эппин, тепре кил, калаҫса ла- 
рӑпӑр.

Хёлимун сӑран ҫӗлӗкне, пустав пиншакне тӑхӑнчӗ, ку- 
тамккине ҫакрӗ, пёр сӑм ах ш арламасӑр пӳртрен тухрё. 
Калинкке патне ҫитсен, хӑй яла таврӑннт ҫинчен никама та 
пӗлтерме юраманнине аоа илтересшӗнччё вӑл хыҫҫӑнах пы- 
ракал Сӑпание, анчах ӑна тӗттӗмре ҫулӑмланма тытӑннӑ 
кӑвар евӗр ҫиҫсе тӑракан куҫӗнче» пӑхрӗ те ӑнланчӗ; кир
лё мар ытлашши сӑмах, чӗлхе ҫыртса пурӑнма мӗн ачаран  
хӑнӑхнӑ ӗнтӗ вӑл.
1

2

Хальхинче Хёлимун Крапивин питё асӑрхапса, ҫав вӑ- 
хӑтрах май пур таран тухӑҫлӑ ӗҫлеме тӑрӑшрӗ. Ҫулла кил
се  кайнӑ чухне Кӗсен Петти вӗсене хурал ҫуккине пула 
асӑрханине, ҫавна май хӑй кӑшт ҫеҫ Кашкӑр Микули ал 
лине ҫакланманнине асра тытрё вӑл, ҫавӑнпа ҫынсем пу- 
хӑвнӑ чухне урама яланах сӑнаттарчӗ пӗр-пӗр ҫамрӑка. Ун- 
сӑр пуҫие пуҫтарӑнасса та тӗрлӗ ҫёрте пуҫтарӑнчӗҫ вӗсем: 
пӗрре Ванькка патёнче, тепре Ҫӑпата Матви килёнче. Ҫын- 
семпе уйрӑммӑн та нумай калаҫма тӑрӑшрӗ Хёлимун, 
хут пӗлекеннисене кӗнекесем, хаҫатсем вулаттарчӗ. Тепӗр

тесен, кашни каҫ ушкӑнпа пухӑнсах калаҫмалӑх юл ман та 
ӗнтӗ ялта шанчӑклӑ арҫынсем, ҫавӑнпа ытларах ҫамрӑк-  
семпе ӗҫлерӗ вӑл. Акӑ, паян та-ха темиҫе ҫамрӑка чӗнтерчӗ 
Ваньккана. Никифоров священник ывӑлӗ Д а в и д  хӗллехи  
каникула таврӑннине пӗлсен, унта та чуптарчӗ ӑна чӗн- 
мешкён. Ачасем пурте хӑвӑрт пухӑнчӗҫ. Эппин, кӑсӑкла- 
наҫҫӗ-ха вёсем революципе, большевиксен шухӑшне, тӗрӗс- 
лёхе пӗлесшӗн ҫунаҫҫӗ.

Хёлимун, ҫамрӑксене темиҫе кун хушши ёвтӗ паянхи 
калаҫу патне илсе ҫитерме хатӗрленнӗскер, вӑрҫӑ ҫинчен 
сӑм ах хускатрӗ.

— Мӗнле пек сирӗн шутпа, мӗн тумалла халӑхӑн ҫак  
вӑрҫӑра?— тӳрех ыйтрӗ вӑл.

Каччӑсем те, вёсен хушшинче ларакан пӗртеи-пёр хӗр 
Улька та чӑл-чал пӑхкаласа илчӗҫ пӗр-пӗрин ҫине.

—  Филимон Петрович, эсир вӑрҫӑ тухнӑ хыҫҫӑнхи пёр
ремёш тӗлпулурах ӑнлантартӑр-ха пире вӑл пуянсемшён  
ҫеҫ кирлё иккенне,— терё вара Д ав и д .— Хӗҫпӑшала влаҫа  
хирӗҫ ҫавӑрасси пирки те каларӑр. Ш ухӑшӗ, хамӑр Раҫҫее  
кӑва илсен, тӗрӗсех те пулӗ, тавлашмастӑп. Анчах пирӗн 
тулаш енчи тӑшмансем пур-ҫке. Эпир хамӑр хуш ӑра тӳпе-  
лешнӗ вӑхӑтра вёсем килсе кӗрӗҫ те хайхи чухӑннисе- 
не те, пуяннисене те ярса илӗ^, пӗтӗм Раҫҫее  пӑхӑнтарбҫ. 
Эппин, камшӑн усӑллӑ пулса тухать-ха пирӗв шалти хирӗ- 
ҫӳ? Ман шутпа, пирвай тӑшмана ҫӗнтермелле, унтан, ки- 
лӗшетӗп, хамӑр хушӑра та йӗрке туса хумалла.

Каччӑсем Д ави да  хисеплеҫҫӗ курӑнать. Улька тесен, вӑл 
вара каҫса кайса, куҫне ун ҫинчен илмесӗр тӑнлать ӑна.

— Тата кам мӗн шухӑшлать?— ыйтрӗ Хёлимун.
—  Хреснатте, май шутпа та, Д ави д тӗрӗсне калать  

пек,— сӑмах хушрӗ Ванькка.—  Акӑ, эпир ҫӗршён Вӑрман-  
хыҫсемпе хнрёҫетпӗр. Хамӑр ял куштанӗсене те кураймаст- 
пӑр, паллах. Вара мӗн, кӳршӗ ялсем Экеҫе тапӑнсан, пи- 
рӗн Кашкӑрсемпе тӳпелеш ме пуҫламалла-и?

— Чӑнах та, мёнтерех... темлерех пек,— терё ытлашши 
сӑмахлама юратман Ш ӑмик Лӑриванӗ.— Пёр енчен, тёрӗ- 
с ех  калаҫ пек пулыиевиксем, тепёр енчен, чӑнах та тем ле
рех... тӗлӗнмеллерех килсе тухать, ача.

Ҫук, ҫак ҫамрӑксем пур енӗпе те ун майлӑ пулманни  
пӑшӑрханта.рмарӗ Хӗлимуна, пачах урӑхла, савӑнтарчё. 
Эппин, ш ухӑш лакав ҫынсем вӗсем, кашнн япалана харпӑр  
хӑн ӑсёпе хак параҫҫӗ. Апла-гӑк, тӗрӗслӗхе ӑнланса уитсен, 
уншӑн ҫине тӑрӗҫ, итлемёҫ тӗрлё карма ҫӑварсене. Тӗрёс-  
лёхе вара ӑнланса илеҫҫех вӗсем, чунӗпе, юнӗпе ӑнланса

илеҫҫӗ. Мӗншӗн тесен большевиксен тӗрӗслӗхё — вӗоев, чу- 
хӑноен, ӗҫхалӑхӗн  тӗрёслӗхӗ.

— Эппин, мана тепӗртак итлӗр-ха,— пурне те куҫран 
пӑхса тухнӑ хыҫҫӑн хуллен калаҫма тытӑнчӗ Х ёл и м ун .--  
Пирвай хамӑр Экеҫпе Вӑрманхыҫ ҫинчеш. Мӗншӗн юрат-  
маҫҫӗ-ха ҫак икӗ ял ҫыннисем иӗр-пӗрне? Экеҫе тахҫан  
Вӑрманхыҫ шутӗнчен ҫӗр касса папӑ, теҫҫё. Л еш  Кӗтерне  
патша вӑхӑтӗнче чапа тухнӑ Экеҫ салтакӗн Асакасси хы- 
ҫёнчи ҫӗрӗ вырӑнне ӗнтӗ. Ш утлӑр-ха, ҫав Вӑрмаихьиҫёнчи  
пирӗн Кашкӑр Микулипе Кӑтра Симун йышши тӑватӑ-пи- 
лёк пуян ҫӗрёсене туртса илсе, халӑха валеҫсен, вӑр^лан- 
хыҫеене ҫӗр ҫитмӗччӗ-и? П аллах, ҫитетчӗ. Е, калӑпӑо, 
Экеҫ ялӗ ҫав ҫӗре Вӑрманхыҫне каялла тавӑроа панӑ тейё- 
пӗр. Вара мӗн, хамӑр пуянсен ҫӗрне халӑх хушшинле ва- 
леҫсен, экеҫсене ҫӗр ҫитмӗччӗ-и? П аллах, ҫитетчӗ. Ҫакна  
пирӗн кӳршӗсем те ӑнланаҫҫех. Эппин, тӑрӑшсан, вёсемпе 
калаҫса татӑлма пулать. П аллах, пуринпе те мар, хамӑр  
пеккисемпе. Хамӑр пеккисем вара — тёп вӑй. Вёсенчен кн- 
лет пурте пурнӑҫра... Ун хыҫҫӑи хайхи Кашкӑр Микули хӑ- 
раххисемпе те  ҫанӑ тавӑрсах калаҫса пӑхма юрёччё... 
Х амӑр ҫӗршывӑн чикӗ тулашӗнчи тӑш манӗсем пирки те 
ҫаплах. Германи ҫарӗнче камсем юн тӑкаҫҫӗ? П аллах, хрес- 
ченсемпе рабочисем. Вёсен пирӗнпе ҫапӑҫас кӑмӑл пысӑк 
тетӗрним? Мӗн ҫухатнӑ вёсем Раҫҫейре? Нуш а кӑна. Пуя-  
каннисем — капиталистсем, ҫӗр хуҫисем, пирё :1 Каилкӑр 
Микули йышши кулаксем.

—  М икула пичче чӑ.нах та пуймаллипех пуять ӗнтӗ!—  
хёмленсе тӑракан пит-куҫпа итлесе лараканскер, Крапивин 
сӑм ахне ҫирӗплетрӗ Улька.

—  Ну-у? Эс ӑҫтан пӗлен тата кӑна? Ш утласа пӑхрӑн- 
им ун укҫине?— кулса ячӗ пӗри.

—  Пёлмесӗр каламаҫҫӗ ,— кӳренчӗ Улька.— Ененмесен, 
Асакассинчен Ш ӑхрана каякан ҫул ҫине тухса пӑх. Кашни  
кун темиҫе лав тырӑпа каять Микула пичче утарӗнчен!

—  Ҫ апах та мӗнле майпа пӗлме пултарнӑ эс Микула  
пичче утарӗнчен тырӑ турттарнине?— тӗлӗнчӗ Ванькка.

Улька пуҫне уорӗ, хӗрелсе кайрӗ.
—  Пурпӗр эпӗ тӗрӗсне калатӑп,— терё ҫеҫ хӑй.
Авӑ епле лавсем курнӑ иккен Хёлимун Экеҫе килнё чух

не! Тӗрӗсех пулма пултарать ку япала. Анчах ӑҫтан ҫавйн 
чухлӗ лаша тупнӑ Микула ҫакнашкал вӑхӑгра?

—  Тыррине чӑнах та нумай пуҫтарчӗ кӑҫал Микула  
пичче,— терё Ванькка.— Н алук тӳлесе татмаллаччё те, хам 
та йӳнӗ хакпах сутрам ӑна темиҫе пӑт. Ҫав тырра ӑҫта  
чиксе пӗтернине ҫеҫ ниепле те ӑнланаймастӑп.

— Акӑ мӗн, ачасем, — ырӑ шухӑш пырса кӗчӗ Хӗли- 
муна.— Ытах ку япала чӑна тухсан, большевиксен тӗрӗс-  
лӗхне ҫирӗплетекен унран ҫивӗчрех хыпар та тупаяс ҫук. 
Д авид, эс вӗреннӗ ҫын, ҫырса пар-ха лайӑх кӑна кун ҫин- 
чен1. Тулӗк пирвай тӗрӗслемелле хыпарне. Пирӗн пичетре 
чӑн япаласемпе пулӑмсем ҫинчен ҫеҫ ҫырмалла... Эппин, 
Д авид, эсё ыран йӗлтӗрпех кил-ха. Ванькка, сан йӗлтӗр  
пур-и тата? Аван. Ман валли те туп ыран... Ну, паян чылай 
лартӑмӑр, саланма вӑхӑт,— вӗҫлерӗ вӑл сӑмахне сасартӑк.

...Тепӗр кун каҫ ӗнтрӗкӗ таврана ансанах Хёлимун, 
Ванькка тата Д а в и д  сунар йӗлтӗрӗ ҫине тӑчӗҫ те, ялтан  
пахча урлах тухса, тӳрех Асакасси вӑрманне ҫул тытрёҫ. 
Кӑчӑр юр ҫинче йӗлтӗр ҫемҫен шӑвать те, часах вӑрмана  
кӗчӗҫ вёсем, кунта самай тӗксӗммине пӑхмасӑр, Ванькка  
пӗлекен сукмаксемпе Кашкӑр М икули» утарӗ еннелле тӳр- 
тен утрӗҫ. Ҫулпа мар, хыҫал енчен тухма шут тытрӗҫ вӗсем  
унта. Ҫинех капла (;ил питрен вӗрсен, эппин, йытӑ таврашё  
пулсан, вӑл та ют ҫынссм пынине шӑршран тӳрех тавҫӑрса  
илеймӗ.

Утар курӑнса кайсан, Хёлимун хӑй куҫне хӑй ӗнеямерӗ.  
Утар пӳрчӗсем пуҫне Микула кунта тем мӑнӑш икӗ ҫурт 
туса лартнӑ. Пӗри ампара е кёлете аса илтерет, тепри, тӑ- 
рӑхла икӗ хӗсӗк чӳречеллёскер, вите пулас, мӗншён тесен 
ун ҫумӗнче самаях пысӑк тислӗк купи курӑнать. Унсӑр пуҫ- 
не уҫланкӑ хӗррияче хупӑ сарай пур... Чӑн та, утарӗ пысӑк  
ӗнтӗ Микулан, тунката вӗллесен шучӗ халӗ ҫитмӗл-сакӑр-  
вунна та ҫитет-и, тен, ҫапах мён тума кирлё кунта ҫакнаш-  
кал капмар хуралтӑсем? Ҫулне такӑрланӑ тата! Тепӗр мӑн 
ҫул ҫинчи пекех. Йӗри-тавра шурӑ юр пулнӑран, тӗтгӗмре  
те курӑнать вӑл, хура ҫӗлен пек авкаланса выртаканскер.

Хӗлимунпа юлташӗсем хуралтӑсем патнерех пыма шут 
тытрӗҫ.

— Ванькка, эс ҫав вите кантӑкӗнчен пӑх-ха, темскер, 
выльӑх пур пек туйӑнать унта,—  сӗнчӗ Хёлимун.— Эпир ку 
ҫуртне пӑхӑпӑр.

Ҫук, тем тесен те ытахаль япала мар ку. Уйӑх ытла 
вӑйлах ҫутатаймасть, ҫапах тинкеререх пӑхсан йӗри-тавра  
шӑши йёрри темӗн чухлех курӑнать. Шӑши вӑл ухм ах чӗр- 
чун мар, пустуйран ҫӳрес ҫук пӗр тӗлте... Чӑиах та, алӑк  
кутне ура йӗррисем такӑрласа пӗтернӗ те, тулӑ пӗрчисем  
самаях нумай курӑнаҫҫӗ. Йӑнӑшман Хёлимун: тырӑ ампа-  
рӗ ку!

Унччен те пулмарӗ, утар пӳрчӗ енче йытӑ левлетсе ячё. 
Тепӗр самантран пӳрт алакӗ уҫӑлчӗ те, мӗлке курӑнса  
кайрӗ.

—  Кам унта?—  илтӗнчӗ Алюшӑн сехёрленчёк сасси.— 
Кама мён кирлё кунта? Х алех персе пӑрахатӑп!

Хӑй, хуралтӑсем хыҫне пытаннӑ ҫынсене курманскер, 
сых шутне тесе, пӑшалран пӗлӗтелле кӗрӗслеттерчӗ.

Тек кунта тӑнин ним уоси те ҫук ёнтӗ. Хёлимуипа ту- 
сӗсем хӑйсем килнӗ йӗрпех уялла васкарӗҫ.

—  Выльӑх пур-и витере?—  ыйтрӗ Хёлимун уя тухсан  
Ваньккаран.

—  Темиҫе лаша унта,—  пӗлтерчӗ лешӗ.— Тӗттӗм те, 
миҫине шутласа кӑлараймарӑм.

—  Эппин, пӗтӗмпех паллӑ,—  терё Хёлимун.—  Сан шут
па, мёнле пек, Д авид?

—  Ҫапла, Кашкӑр Микули чӑнах та тырӑ сутса 
пуять,— ҫирӗллетрӗ Д а в и д .—  М ёнле иамӑссӑр ҫын! Халӑх  
инкекӗпе пуйса кӳпчеме шут тытнӑ.

—  Ҫав путсӗре тӑрӑ шыв ҫине кӑлармаллах пирӗн. Ку 
вӑл ппншер ҫынна куҫ уҫма, тёрӗслӗхе ӑнланма пулӑшӗ. 
Ҫырса паратӑн-и хаҫат валли?

Д а в и д  килёшсе пуҫие сулчӗ.
—  К ӗҫӗрех тӑрӑш тӑрлама,— асӑрхаттарчӗ Хёлимун.—  

Ыран эпӗ каяс тетӗп.
Тӗрёссипе, хӑй те ҫырса яма пултаратчё-ха вӑл Кашкӑр  

Микулин киревсӗр ӗҫӗ ҫинчен, аичах ҫак качча революци  
ӗҫне явӑҫтарассине маларах хучӗ. Ванькка тесен, таса  
чунлӑ ача вӑл, чухӑнсен пурнӑҫне чёрепе, юнпа та, ӑсӗпе  
те  ӑнланать. Ҫ апах тӗрёслӗх ҫулне хӑвӑрт тупса уҫаймё  
вӑл хӑй валли, ма тесессӗн тӗттӗмрех-ха. Хёлимун каланн- 
не те Ванькка, ахӑртнех, революционер сӑм ахё вырӑнне 
хурса мар, хӑйӗн юратнӑ хӗреснаш ш ё сӑм ахӗ вырӑнне хурса  
тимлет. Д а в и д  вара самаях вӗреннё, эппин, Раҫҫейри, тӗн- 
чери куҫӑмсемпе улшӑнусене те анлӑрах, пӗрпӗтӗмлетсе  
курма пултарать. Ҫавӑн пек ҫынсем ытларах та ытларах  
кирлӗ ҫак пӑтӑрмахлӑ самантра большевиксен ретӗнче.

Д а в и д  хӑйӗн сӑмахне тытрӗ, пысӑках мар, анчах шут- 
сӑр ҫивчӗ те йӗплӗ фельетон вырӑслах ҫырса пачӗ Кашкйр
сем  ҫинчен, ӑна ир-ирех илое пычӗ Хёлимун патне. Вара  
Крапивин Д ави дп а  Ваньккана, халӑх хушшинче вуламаш-  
кӑн тесе, тёрлё кёнекесем парса хӑварчӗ те кӑнтӑр ҫути  
пуҫланиччен кайма тесе ҫула пуҫтарӑнчӗ. Асӑрханчё пулин 
те, урампах тухрӗ вӑл ялтан, Веня килё тёлне ҫитсен, ут- 
тине вӑрахлатрӗ.

—  Анне, атя хӑвӑртрах шыв ӑсма!— илтёнчӗ ҫак с а 
мантра картишёнчен ача сасси.

—  Халех, ывӑлӑм, халех,—  хуравларӗ ӑна кӑкӑртан ту- 
хакан хулӑнрах сасӑ. Сӑпани сасси.

Хӗлимун ҫӗлӗкне пусарарах лартрё те чупса тенё пекех  
уттарчё ял хёрринелле. Хӑвӑртрах тухса каяс килнёрен  
мар, чун-чёри ялтах юлма хнстенёрен васкарӗ вӑл ҫапла.

3

«Ҫапах та мёнле майпа пӗлме пултарнӑ эсё  Микула  
пичче утарёнчен тырӑ турттарнине?»— тӗлӗнсе ыйтнӑччӗ  
Ванькка Улькаран, хӗр ҫакӑн ҫинчен унӑн хӗреснашшёне  
каласа кӑтартсан.

Пӗлет ҫав Улька, пӗлет. Анчах ӑҫтан пӗлнине вӑл Вань- 
ккава та, Д ави да  та, никама та каласа кӑтартас ҫук. Чу-  
нӗнче ҫеҫ Улька уйӑх каялла пулса иртнине тӑтӑшах аса 
илет те пёр тарӑхать, пёр кулать, пёр пӑшӑрханать...

Халь йнлавать Улька: тёрёссипе, ун чухне вйрманта  
пулса иртесси чылай малтан/рахах тӗвӗлене пуҫланӑ. Астй- 
вать-ха, пӗлтӗр кёркунне ҫапла тырӑ вырвйшйн Ванькка  
панй ыраша авӑртма ячӗ ӑна ашшӗ Кашкӑрсен арманне. 
Ара, ҫунса кайнӑ хыҫҫйн туса лартнӑ чухне Микула арм ан
не ҫӗнӗ чул вырнаҫтарнӑ та, ыттпсеннинчен чылай вӗтӗрех  
тс ҫемҫерех тухатчӗ унта ҫӑнӑх.

Улька пынӑ чухне арманне Алюш авӑртатчӗ.
—  Хӑ, пит пуйса кайнӑ-ҫке эсир кӑҫал тырӑран, 

хе-хе,— лӑхлатса кулса кётсе илчё вӑл Улькана.
Хёр хирӗҫ чёнмерё, пичӗ кӑна унӑн тарӑхнипе хӗрелсе  

кайрё.
— Кам хыҫҫӑн черете тӑрас?— терӗ ҫеҫ вӑл каярах, 

кӳршӗ ялтан пынӑ виҫ-тӑватӑ ҫын еннелле пӑхса.
—  Ара, хамӑр ялтан пӗр эсё кӑна, ҫиччас, черетсӗрех  

авӑртса парӑп сана,— теме пула кӑмӑлне сасартӑк улӑш-  
тарчё Алюш.— Ырашё те сан  тӑватӑ мих ҫеҫ. Ҫинех шӑпах  
ыраш авӑртаттӑмччё-ха, кусен вара пӗрин — тулӑ, теп- 
рин — урпа. Атя, хӑпарт миххӳсене!

Арман хуҫи чӑ.нах та шӳтлеменнине кура, Улька аптӑра-  
са тӑмарӗ, пилӗк пӑтлӑ миххе ансӑр пусмапа сӳле йӑтса  
хӑпарчӗ.

— Чим, мансӑр ан яр!—  кӑшкӑрчӗ ӑна Алюш. Хӑй ҫа- 
вӑнтах хӗр хыҫҫӑн чавтарса ҫитрӗ.— Эс вара матту-ур!—  
чӑннипех тӗлӗнчӗ вӑл.— Вӑшт кӑна хӑпартрӑн ҫавӑн мӑ- 
нӑш миххе. Аппу пекех пиҫӗ эсӗ.

Хӑй тарлаеа йӗпеннӗ аллипе хӗр пилёкне тытса пӑхрӗ.
— Ан тёкённӗ пул!— ярт тӳрленсе тӑчё Улька.— А ппа

на та тек ан аса ил!
— Ара, мён эс, мён...— аптӑрарӗ Алюш.—  Эп тем тесе  

мар-нҫ... Эп, пёлетён-и, мён тери юратнӑ ӑна. Кам айӑплӑ-

ха ӗнтӗ ҫапла килсе тухнӑшӑн. Ҫав Хёлимун пулман пул
сан...

—  Ярас-и ыраша?— пӳлчӗ ӑва Улька.— Ав, чулу ҫухӑр-  
ма пуҫларё, тырӑ пӗтнӗ унта.

—  Ярах, яр, кӳр, хам пулӑшам,—  хыпӑнса килӗшрӗ  
Алю ш .—  Эс тархасш ӑн ан ҫиллен мана. Пӗлетӗн-и, аппу  
пекех хисеплетёп сана. Тупата туршӑн. Кирлӗ-тӗк, шайкка  
ҫӑнӑхне те илмӗп акӑ, никама та ан кала тулёк, атте хӑл- 
хине кёрсен пётерет.,

Ч ӑнах та .илмерӗ апӑрша шайкка ҫӑнӑхне. Ку ҫеҫ мар, 
кайрав михёсене тиеме пулӑшрӗ, пӗве урлӑ каҫичченех  
ӑсатса ячё.

К аярах та, урамра-мёнре тёл пулсан, питё япшар ка- 
лаҫрё Алюш Улькапа. К уҫӗ темле ҫуталса-ҫуталса каятчё  
унӑн, сӑмси тӑрри йӗпенетчӗ. Ҫак урҫа хӑйне ытти хӗрсен- 
чен уйрӑмах палӑртнине хӗрарӑмӑн шалти туйӑмӗпе туятчӗ 
Улька. Анчах кӑна вӑл йыснӑшӗ Альтюк умӗнчи айӑпа  
манманран хӑйне ҫапла тыткалани вырӑнне хуратчӗ. Уйӑх  
каялла вара, пёр шутласан, путишле пек, тепёр шутласан, 
хӗре  сам аях  сехӗрлентернё ӗҫ пулса иртрӗ.,

Ҫапӑ илсе килме тухса кайнӑччӗ Улька вӑрмана ҫу- 
нашкапа. Ара, ҫамрӑк ҫав, кайран-.малта-н мӗн пуласса  
шутласа тӑмарӗ ун чухне, ашшӗ асӑрхаттарнине те пит 
юплемерӗ. Амӑш ӗ кӑмака хутнӑ чухне вутта тивертеймесӗр  
нушаланнине пӑхса тӑчӗ-тӑчӗ те ҫӗр ҫийӗн ҫил юра самаях  
шӑлтарнине кура тӑркач уттарчӗ. Чиперех ҫитрӗ-ха Улька 
вӑрмана, ытла ҫатрака вут-шапкӑ ан лектӗр тесе, ш аларах  
кӗчӗ. Пӗр ҫунашка ҫапӑ хатӗрлемешкӗн вӑхӑт нумаях та 
кирлё мар пек, ҫапах тахӑш  самантра-ҫке кутсӑр-пуҫсӑр  
ҫил-тӑман тухса кайнӑ. Ҫилӗ хӑй вӑрманта пит аптрамасть  
те, килнӗ йӗре юр пӗтӗмпех хӳсе лартнӑ-ҫке. Чӑтлӑхра ҫёг- 
се ҫӳре-ҫӳре лачкам тара ӳкрӗ Улька, ниепле т е ҫ у л т у п а й -  
марё. К аярахпа хайхи йӗпеннӗ тумтир витӗр сивви ҫатӑр-  
лама пикенчӗ ҫамрӑк шӑмшака. Ш алт аптӑрарӗ хӗр, ҫавӑн-  
па, тахӑш  самалтра ура айёнче ҫул хытти пуррине туйса, 
ӑҫта та пулии илсе ҫитеретех-ха ку тесе, ун тӑрӑх утрё. 
Ч асах вӑл сам аях капмар хуралтӑсем ҫине пырса тӑрӑнчё. 
Ю наш арах йытӑ тапса вӗре пуҫларё, алӑк чёриклетсе уҫӑл-  
»и илтӗнчӗ, темле палланӑ ҫын урмӑш нӑ сасӑпа кӑшкӑрса  
ячӗ:

—  Кам эсрелӗ ҫӳрет унта йӑпшӑнса?! Х алех персе пӑ- 
рахап!

Хӑй чӑнах та пӑшалран кӗрӗслеттерчё.
—  Ара, йӑпшӑнса мар-ха, ҫӗтсе кайпӑран килсе лекрӗм  

кунта,— хуравларё Улька.— Кашт кӗрсе ӑшӑнма юрамӗ-ши?

Пӑш ал йӑтнӑ, хулпуҫҫинчен кӗрӗк уртнӑ арҫын хӗр пат- 
н ер ехп ы ч ё. Кашкӑр Алюшӗ-ҫке ку, Улька йыснӑшӗ! Эппин, 
Кашкӑрсен утарне килсе ҫакланнӑ-нҫ. Кур-ха, палласа ил
мелле мар улшӑнусем кунта..

—  Хӗрарӑм... Хм... Пӗчченех-и эс?— ыйтрӗ Алюш, Уль
ка па тӳрех палласа илейменскер.— Атя, ирт эппин... ӑшӑ- 
там...

Хӗрӗн кӗрес те килмерӗ ӗнтӗ, ҫапах снвви ӑш ш аллах  
хӑваларӗ.

— Чим, ара, Улька-ҫке ку?—  пӳртре краҫҫын ҫутинче  
т.ин палласа илчӗ ӑна Алюш.

Ҫул тӑршшӗпех хӗр хыҫҫӑн хӑй тӗллӗн хмлатса та лӗх-  
летсе пынӑскер, сасартӑк хыпӑнса ӳкрӗ вӑл, сӗтел ҫинчи 
хамша четвёртне ярса тытрӗ, ӑна ниҫта пытарма пӗлмесӗр,  
хур аҫилле тапӑртатса илчӗ урай варринче. Ҫаква курса  
тӑран Улька чӑтаймарӗ кулса ямасӑр, пчих! турӗ, ҫӑварне  
алсишпе хуплаеа.

—  Эй, амикке, чӑнах та ҫав,— хавасланчӗ Алюш та.—  
Мӗн аташаса тӑрап-ха. Пӗччен арҫын пурнӑҫӗнчен тем 
тӗлёнмелли. Мӗн-и, ярса парам-и шӑннӑ ҫинчен?

—  Аюк,— килӗшмерӗ Улька,—  пирён килте эп мар, атте 
те эрех ёҫсе  курман пуль. Эп мён, пиншака хывсах кӑма-  
ка ҫумне тӗршӗнем-ха, юрать-и?

—  Ю рамасӑр, ара, ю рамасӑр,— хӗр пиншакне пӑтаран  
ҫакнӑ май нӑйӑлтатрӗ Алюш пушшех ҫинҫелнӗ сассипе.  
Куҫё унӑн унччен Улькана урамра-мӗнре курнӑ чухнехи  
пекех ҫуталчӗ, темшӗн, алли чӗтреме тытӑнчё. М ухмӑр чӗт- 
ревӗ мар ку...

— Сирён утара килсе ҫитнине эп чухласа та илейме- 
рӗм,— ним чӗвмесёр тӑма аванмартан сӑм ах хушрӗ  
Улька.— Айтурух, мӗн кӑна туса лартман кунта?

—  Ч ухлаймарӑн-и?— тем пирки шахвӑртса каларӗ  
Алюш.— Эх, Улька! Нумай япалана чухлаймаетӑн-ха ҫав  
эсӗ.,

Унтан тем пулчӗ ӑна, чалт еикое пычӗ те вӑл хӗр патне  
ӑна ыталаса илчӗ, йӗпе т>типе чуптума хӑтланчӗ.

— Улька, качча тух мана! Емёрӗпе юратса пурӑнӑп  
сана, хула майри пек тумлантарса-тӑрантарса усрӑп,— хӗр-  
се кайсах калаҫрӗ хӑй.

Таҫтан тупӑнчӗ хӗрӗн вӑй, пӗррех! тёксе ячӗ вӑл йыс- 
нӑшне. Л еш ӗ кутӑн лак! кайса ларчӗ урай варрине.

—  Anna пуҫне ҫинипе ҫитмен, халь мана тапӑнтӑн-«?!—  
тарӑхса кӑшкӑрчӗ Улька.— Ана та хула майри пек тумлан-  
тартӑн-и? Тупӑкне шал туртма шурӑ пир хёрхентёр!

— Тёрёс, тунмастӑп, атте тытмарӗ хӑйӗн сӑмахне, сире

те пулӑш марӗ, Альтюка та ырӑ куртармарӗ. Тульккӑш ун 
луҫне эпир ҫнмен... Тепёр тесен, халь мён асӑнмалли. Урах  
ҫынсемпе тӑванлаш ас килмест манӑн. Сатту сана чӑнах та 
хула майрине кӑларӑп, ӗнев. Халь эп те  ухм ах мар, атте 
еккипе ёмӗр пурӑнассӑм ҫук, хам валли мул пухма ӑс 
ҫитерӗп...

Вӗҫӗмсӗр калаҫнӑ май Алюш ура ҫине тӑчӗ, хӗр патне 
хуллен-хуллен ҫывхарчӗ, унтан .каллех ун ҫине сиксе ӳкрё. 
Анчах Улька сыхӑ тӑчӗ ӗнтӗ, пӑрӑнса ӗлкӗрчӗ, Алюш вара 
ҫамкипе кӑмака кӗтессинчен нӑчлаттарсах ҫапӑвчӗ те са- 
мантрах оивӗнчӗ курӑнать, ахлатса сак ҫине кайса ларчӗ.

—  А халех  шанмастӑн мана!— тарӑхса тулхӑрчӗ вӑл, 
ҫамкине аллипе хупласа .— А халех  ӗненместӗн! Ҫак утар- 
тан, лӗлетӗн-и, мӗн чухлӗ тырӑ ӑсанать! Укҫине пӗтӗмлех  
аттене тыттаратӑп тетӗн-им? Ш алиш, эпир те  ӑслалнӑ.  
Пичче манӑн, ав, .купцана тухрӗ, пар лашапа, пӑрахутпа та 
пуйӑспа вӗҫтерсе ҫӳрет тӗнче тӑрӑх, эп кунта, сӗм  вӑрман  
варринче, тӑр-пӗччен... Никам та ӑнлаласшӑн! мар мана, 
никам та хёрхевмест, никам та... Улька, итле-ха, пёрлешер  
иксӗмӗр, мӑшӑрланар. Курӑн, акӑ, чип-чипер хуҫалӑх  йӗр- 
келеее ярӑпӑр. Сурӑпӑр вара ыттисем ҫине, э?

Вӑл татах ҫӗкленме хӑтланчӗ. Анчах Улька тек итле- 
мерӗ йыснӑшне, вӑл тепре тапӑнасса та кӗтсе тӑмарӗ, пин- 
шакне пӑтарав вӗҫертсе, тӑхӑлм асӑрах тапса тухрӗ пӳрт- 
рен. }

Ҫул хытти ӗнтӗ талккишпех юрпа витӗнлӗ пулил те, 
ҫуна ҫулӗ вӑл сукмак ма,р, палӑрать. Юр аша-аша тухрех  
Улька вӑрман хӗррине, унтан ниме пӑхмасӑр, тӳртенех тал- 
пӑнчӗ уй урлӑ ялалла. Самаях тёттӗмленеен пурпёр ҫитсе 
ӳкрӗ вӑл килне. Ҫ апах савӑнӑҫӗ пулмарӗ унӑн, чунӗ чылай- 
ччен темшӗн лӗкленсе тӑчӗ.

Т А В А Т Т А М Ё Ш  С Ы П А К  

1

Акӑ, мункун та ҫитрӗ. Унпа пёрлех — шавлӑ ҫуркунне. 
Шыв аннӑ ёнтё, шарлаттарса юхать урамсемпе, унтан ҫыр- 
ма-ҫатра тӑрӑх кукӑркаланса, ялтан тухать, Кстмеле пыр
са кӗрет, унпа пӗрле кайран тата пысӑкрах юханшывсене  
кӳпӗнтерет. Ҫерҫисем каҫса кайса чӗвӗлтетеҫҫӗ, лайӑхрлх  
саслӑ ытти кайӑксем халлӗхе килсе ҫитейменнипе усӑ кур
са, намӑса пӗлмесӗр чёриклетеҫҫӗ хӑйӑлтӑк саосисемпе. Хё- 
вел хӗртнӗҫемӗн урам ытларах та ытларах вараланать: юр

айёнчи улӑм, тислек, ҫӳп-ҫап йӑшӑл кӑна тухса выртать 
куҫ ум.не. Ҫутҫанталӑк, ҫуркуннепе хӑй тӗпрен тасалакан-  
скер, этеме те ҫаплах тума хушать, чӗнет, хистет. Вуншар,  
ҫӗршер, пиншер ҫул каялларахах ҫапла пулнӑ ҫутӑ тӗнчере, 
чӑваш, вӑл ҫеҫ-.и — пӗтӗм Раҫҫей халӑхӗ ҫак вӑхӑта пурин- 
чен хаваслӑрах кӗтсе илнӗ, эрнипех мӗнпу.р хал-хавасран  
савӑнса уявланӑ ҫуркунне ячӗпе мункуна. Выҫӑллӑ-тутӑл-  
лӑ хӗле чиперех ирттерсе янӑшӑн хӗпӗртесе, ку ҫуркуние  
хыҫҫӑн та пулин ура ҫине ҫирӗпрех тӑрас ём ӗрне пурнӑҫла-  
найман ӗхмӗтпе хавхаланса уявланӑ. Хальхинче ҫеҫ савӑнӑҫ  
та, хавхалану та сисӗнмерӗ хура халӑх хушшинче. Тепӗр  
тесен, калӑпӑр, Экеҫе илсен, камах мал ӗмётлё кӑмӑлпа  
пурӑнтӑр-ши халё кунта. Кашкӑрсемпе Кӑтраоем, Някак  
Ҫӳппипе Пикмӑрса, те:н, тата темиҫе ҫын тупӑнӗ ӗнтӗ. Ыт- 
тисемшӗн тесен, каккуй савӑнма унта. Хӑшпӗр килсене 
таҫти-таҫти тӑрӑхсенчен ҫаваллӑ вилӗм хыпар янӑ, тепри- 
,сене унашкал хыпар халлӗхе — шӗкӗр турра!— ҫитеймен  
те, пурпёр пурӑнан пурнӑҫра арҫынсӑр тӑрса юлнӑ вӗсем. 
Кунта, ав, ҫураки ҫнтсе пырать, хресченӗн вара н.и вӑрлӑ-  
хё, ни лаши, ни хӑйӗн вӑй-халё ҫук. Аҫтан юрла-юрла, сик
се  таш ласа савӑнӑн ун пек чухне.

Тепёр тесен, Кашкӑр Микулин те ҫак хушӑра хӑйне  
кура самаях чӗпӗтекен пӑтӑрмах тупӑнчӗ. Таҫта мурта  
тухса таракан темле хаҫат ун ҫинчен ҫырса кӑларнӑ иккен 
те, пӗтём Раҫҫейӗпе намӑс кӑтартнӑ юнӗҫен ятне парса. 
Ми,кула халӑхран тырӑ пухса юри хӗлле кӑна сутма тытӑн- 
нине, патшалӑхран пытарса чылай лаша усраиине такам  
шуйттанӗ шӑршласа пӗлнӗ вара. Пӗлнӗ ҫеҫ мар, ҫав путсӗр 
хаҫата кӑларакансем патнех ҫитернӗ хыпарне. Хальхаҫҫӑн  
Экеҫе ютран ннкамах та килсе ҫӳремен пекчӗ. Хӗлле ҫав 
ӑҫтиҫук Хёлимун татах ялта пулнӑ тени хӑлхине кӗнӗччӗ 
Микуланне, ҫапах ӗненменччӗ вӑл ку хыпара ун чухне. 
Кӗсен Петтине хушрӗ те ӑна тӗрӗслемеш,кӗн, лешё йӗрне те 
тупаймарё ҫав Вӗлтӗренӗнне. Тухса тарса ӗлкӗрнӗ пулинех  
вара. Ҫапах Хёлимун та ӑҫтан пӗлтӗр Микула утарӗнче  
мён пулса иртнине? Питӗ вӑрттӑн турӗ-ҫке ку ёуе  М икула, 
чи шанчӑклӑ ҫынсене кӑна явӑҫтарчӗ... Ҫав пакӑҫа экеҫсем  
майлаштарчӗҫ тесен, тепёр енчен, хаҫат таврашне тӗллене-  
кенсем те ҫук ялта. Ш ухӑш ла-ш ухӑш ла шалт аптӑрарӗ  
Микула. Хыпара ярса панӑшӑн, хаҫатне Экеҫе кӳрсе 
килнӗшӗн кама тавӑрмаллине те пӗлмест халӗ ьӑл. Ҫинех  
тата халӑх умӗнче намӑс курнипех иртпнччӗ пӑтӑрмахӗ.  
Ана Микула тӳсӗччӗ-ха, намӑс куҫа кӗмест. Ҫук ҫав, лаши- 
сене вуннӑшне те илсе кайрӗҫ-ҫке вӑрҫа. «Пурте пӗлекен  
япала ку, ҫавӑнпа нимпе те пулӑш аймастиӑр»,— тесе

хӑварчӗҫ уесран килнисем. Халиччен нихӑҫан курман-илт- 
мен ҫынсем пекех хӑтланчӗҫ, ҫӗр ҫӑтмансем. Чӑн та, штраф- 
не-мӗнне памарӗҫ-ха, хӑйсене пӗрер чӗрес пыл тыттарса яни- 
пех ҫырлахрёҫ. Пӗри тата асӑрхаттарса хӑварчӗ; «Мӑтри, 
са:н ывӑлна салтака илсе каиҫҫех пулӗ. Вӑрҫа мар, шанчӑк- 
лӑр ах  ҫӗре лектӗр тесен чупкаламалла кӑштах...» Ҫавна  
шута илинччӗ лешӗ, хаҫата лӗрлесе параканӗ.

Экеҫри Кашкӑр Микули ҫинчен хаҫатра ҫырса кӑтартни  
Никифорова та пырса тиврӗ пӗр енӗпе. Хаҫатне ӑна ывӑлӗ 
Д ав и д , курмалла тесе Чӗмпӗртен нумаях пулмасть-ха мун
куна килсе кайнӑскер, кӑтартнӑччӗ. Ш ӑп унччен пӗр кун 
м аларах вара епархинчен ҫыру жилчё Никифоров патне. 
Белоцерковский хӑй ҫырса янӑ.

«Петр! Сирён прихутра большевиксен агитацийӗ палӑр-  
м аллах сарӑлса кайнӑ пулас. Япӑх ӗҫлетӗн! Темле Д .  Гла
зов Экеҫри Н. Волков граж данина хаҫатра титленӗ. Тӗне  
хирӗҫ пыракан антихристсен пичетлеме чарнӑ хаҫатне ҫы- 
ракан Д .  Глазова турӑран уйӑрмалла, кун ҫинчен мункун 
ячӗпе ирттерекен 'Кӗлӗре пӗтӗм халӑха пӗлтермелле.

Х алӑха Раҫҫей чапӗпе хӑвачӗшён пыракан вӑрҫа майлӑ  
ҫавӑрас тӗлӗшпе май килнӗ таран вӑйлӑрах ӗҫлемелле  
санӑн, ывӑлӑм! Ксеньӑпа мӑнукӑмсене манран ырлӑх-сыв- 
лӑх пилӗ!»|

Официаллӑ йӗркепе мар пулин те, ҫапла хытах асӑрхат-  
тарчӗ хуняш ш ӗ Никифорова.

Ун хыҫҫӑн Петр Никифорович чылайччен пуҫ ватса 
ларчӗ, прихутри кашни ҫыниа аса илме тӑрӑшрӗ,^ ҫапах  
Глазов хуш аматлиие аса «леймерӗ. Чиркӳ списокӗнче ге 
ҫук  унаШ'Кал арҫын1. Эппин, кунтисем мар вӑл, шутларё  
Никифоров.

Анчах тепёр кун ывӑлӗ Д а в и д  килсе ҫитрӗ те, ҫул ҫин- 
чен ҫӑвӑннӑ-ҫӑвӑнманах сӗтел ҫине ашшё умне хаҫат ка- 
ларса хучӗ. Шӑп та лӑп Белоцерковский сивлекен хаҫаг. 
Шӑп та лӑп Николай Волков ҫинчен ҫырса кӑларнӑ номер.

—  Вуларӑн-и?—  хавхаланса ыйтрӗ Д а в и д  ашшӗнчен.
Никифоров хаҫата тытса пӑхрӗ.
—  Вуласса вуламан, ҫапах та илтнӗ,—  терӗ вӑл,—-Ш ӑ-  

пах кукаҫунтан ҫыру илтӗм ӗнер ун пирки. Авторне, темле  
Глазова, турӑран уйӑрма хушать.

—  Уйӑрӑрах! Вӑл хӑех уйрӑлнӑ ӗнтӗ ҫав ҫук турӑран,—  
савӑнӑҫлӑ каласа хучӗ Д авид.

—  Эс, ывӑлӑм, ҫак автора пӗлекен ҫын пекех калаҫатӑн  
тем.скер,—  тӗлӗнчӗ Петр Никифорович.

—  Ара, пӗлмесӗр,— ахӑлтатса ячӗ Д а в и д ,— акӑ вӑл, 
сирӗн ум ӑртах тӑрать.

Ашшӗпе ывӑлӗн калаҫйвне тӑнласа тӑракан Ксеня ал- 
лисене шарт ҫаирӗ: ,

— Турӑ ҫырлах! Петр, вара эс хамӑр ывӑл пирки ана
фема каласшӑн-и?— терё вӑл, самаях пашйрханса.

^— Д авид, асӑрхаттартӑм-ҫке сана, ан ҫыхлан политика 
ӗҫӗпе терӗм! Нихйш партипе те ан ҫыхлан! Пуҫна ним 
усӑсӑр ҫухатйн капла, аннӳне, мана ӗмӗр хурланмалӑх  
хуйӑха кӗртсе ӳкерӗн,— мӑшӑрне хуравлас вырӑнне ывӑл- 
не кйшкйрса пйрахрё Никифоров.

— Атте, эсӗ мана кнрек мён кала та, эпӗ «маншйн пул
сан, ик айкки те тӑвайкки» тесе пурӑнма пултараймлс-  
тӑп,— лйпкйн, анчах ҫирӗппӗн каларӗ Д ав и д .— Пуҫа ҫу- 
хатсан та, ним усӑсӑр ҫухатмйп. Мӗн чухлӗ ҫын куҫне уҫаҫ-  
ҫӗ у иашкал заметкйсем.

—  Сансӑрах пур уҫакансем! Ывӑлӑм, эпӗ саыиӑн тйрӑ- 
шатйп-ҫке, пӗр саншӑн ҫеҫ, тата юратнӑ аннӳ лӑпкӑ пурйн- 
тӑр тетӗп.

Д а в и д  тӳрленсе хытса тӑчӗ.
—  Эппин, атте, ҫав юнӗҫен Кашкӑрсене хӳтӗлетӗн  

эсӗ?— терӗ вӑл, куҫне ҫиҫтерсе.—  Кӗтменччӗ!
—  Хӳтӗлеместӗп эпӗ  вӗсене, пачах урӑхла, чунран сив- 

летӗп, епле ӑнланмастӑн-ха эсӗ!—- урӑх ним хирӗҫлеймерӗ  
Никифоров.

— Ҫук, хӳтӗлетӗн!—  хӑйӗннех печӗ Д а в и д .— Паян эсё  
мана ҫав Кашкйрсем хӑраххи пуянсене хирӗҫ пыракан кё- 
решёве хутшйнма чаратйн, ыран, кӗрешӳ ҫивӗчленсе пынӑ- 
ҫемӗн, турӑран! уйӑрнипе кӑна ҫырлахмӑн акӑ, влаҫсене  
пӗлтерӗн эпӗ большевиксен хаҫатне ҫырса тӑии ҫинчен.

— Д авид, мӗнле хӑятӑн эсӗ  аҫупа ҫапла калаҫма! — 
кӑшкӑрса пӑрахрӗ Ксеня ывӑлне.

— К аҫарӑр,—  пуҫне усрӗ те Д авид, вӑрт! ҫаврӑнса, пу- 
лёмрен тухрӗ.

Ҫапла, ш ухӑш ламалӑх пур кунта Никифоровшӑн. Ывӑл- 
не турӑран уйӑраоси ҫинчен проповедь калӗ-и вӑл, кала- 
мӗ-и халӑх умӗнче — ҫынсем пурпӗр пӗлес ҫук Глазов кам 
иккенне. Ывӑлӗшӗн те ку ниме тӑман япала ҫеҫ, ӗненмест  
вйл турра. Тепёр тесен, турра йна Никифоров хйй те пит 
ёненеех каймасть-ха. Эппин, пёртен-пёр Ксеня пйшйрханни  
юлё ёнтё ку пйтйрмахран. Ш ухйшлаттараканни — урйххи. 
Ара, пур енчен те пйхсан, Никифоров чйнах та Волкова  
хӳтӗленӗ пек пулса тухать ҫав. Чйннипе хӳтӗлесшӗн-и-ха  
вйл унашкал... юнёҫенсене? Турй ҫырлах, Волкова чунран 
сивлетёп тесе, ывйлне пӗртте суймарӗ паҫйр Петр Н икифо
рович. Волков пеккисемшён тесен, кача пӳрнине те хускатас  
ҫук вйл! Раҫҫей чысёпе хйвачёшён кйна тйрйшать Ники

форов. Анчах хӑйӗн чысӗпе хӑвачӗшён ҫапӑҫать-ши патШа 
ертсе пыракан Раҫҫей? Ыгти енёпе темле те, вӑрҫӑ ҫинчен' 
питех те тёрӗс ҫыраҫҫӗ большевиксем; вӑл помещиксемпе  
капиталистсене, Волков йышши кулаксене ҫеҫ телей кӳрег. 
Халӑхш ӑн вӑрҫӑ вӑл — пуҫ ҫине йӑтӑнса аннӑ ннкек, нуша. 
Ывӑлӗ, авӑ, ҫакна унран м аларах туйса илнӗ, Никифоров  
вара, тен, ывӑлне пула кӑна тӗплӗнрех шухӑшла пуҫларӗ  
кун пирки. Ҫук, ҫук, Д а в и д  большевиксем енне сулӑннине  
вӑл ырламасть, мӗн-ма тесен вёсен програми те, унӑн шу- 
чӗпе, обществӑна ырри патне илсе ҫитерес ҫук. Большевик
сем граж дан  вӑрҫи пуҫлӗҫ-и е урӑхла майпа ҫирӗплетме  
тытӑнӗҫ пролетариат диктатурине —  ку вӑл каллех пурӗпӗр  
юн тӑкасси патне илсе ҫитерет халӑха. Ҫавӑнпа революци  
тӗлӗшпе хӑйӗн ҫамрӑк чухнехи шухӑшне улӑштарман те- 
мелле. Тӗвче вӑрҫи тесен, вӑл вара тискерлӗхӗпе, чунсӑр- 
лӑхӗпе, тасам арлӑхёпе пистерчӗ Петр Никифоровича.

...Ҫук, уйӑрмарӗ Никифоров священник прихутра никам 
та илтмен-туман Д .  Глазов автора турӑран. Мункун кунё- 
сенчи проповедьсенче те, каярахпа та. Вӑрҫӑ майлӑ та пи
тех калаҫмарӗ, унта тухса кайнӑ арҫынсене сывлӑх п«лӗ  
панипех, пуҫ хунисен чунӗсене леш тӗнчере ҫӑтмаха лекме  
сункипех ҫырлахрӗ.

2

Инкек ҫине синкек каллех тупӑнса пычӗ ку тапхӑрта  
Ваньккашӑн. Хӗреснаш ш ӗ килсе кайнӑ хыҫҫӑи нумаях та 
вӑхӑт иртмерӗ, вӑрҫӑран пиччёшӗ Арҫҫи вилни ҫинчен хут 
ҫитрӗ. Ененес килмерё ҫакна Ваньккан, тем тусан та ӗненес  
килмерӗ, ҫапах чиркӗве кайса ҫурта лартрӗ вӑл пиччӗшён 
Я'чёпе. Никифоров пуп ӑна тем пекех лӑплантарма тӑ- 
рӑшрӗ.

—  Ҫапла ҫав, Ванькка ывӑлӑм, ҫӗршывӑн чи патвар 
ывӑлӗсем пуҫёсене хураҫҫё Раҫҫей ирӗклӗхӗш ӗн, чысӗпе 
хӑвачӗш ӗн,—  терӗ вӑл качча, пуҫран ш ӑлса.—  Мӗн тӑвӑн.._. 
Л еш  тӗнчере сӑваплӑ ҫӗре лекӗ пиччӳ, ма тесессӗн сӑваплӑ  
ҫапӑҫура пуҫне хучӗ, ялта та ырӑпа асӑнатчӗҫ пурте ӑна.

—  Ҫав ермансем патӗнче вилнӗ пулсан татахчё, темле  
австрӑяксем пӗтерсе хучӗҫ-ҫке ӑва,—  куҫҫульне аран чар- 
са , чётрекен сасӑпа  каларӗ Ванькка.

—  Ку вӑл, ывӑлӑм, пурпёрех,— ӑнлантарчӗ Н икифо
ров.—  Австрияксем те вӗсем чӑннипе нимёҫсемех, пёр чӗл- 
хепе калаҫаҫҫӗ. Пӗлетӗн-и, мӗн чухлӗ ҫёршыв тытӑҫать 
пӗр-пӗринпе ку хаяртан та хаяр вӑрҫӑра? Пётём Европа. 
Эппин, унӑн тӗрлӗ халӑхӗсем  те. Ҫ апах тӑшман тӑшманах

иӑл, нимӗҫ-и, австрияк-й, венгр-и. Кирек кама хирёҫ  
ҫапӑҫма тивсеп re хамӑрӑн тивсҫёмӗре чыслӑн пурнӑҫла-  
малла пирӗн. Ҫавӑнпа .пит ан кулян пиччӳшӗн, ӳсӗрпе  
урамра тытӑҫса вилмен вӑл, сӑваплӑ ҫапӑҫура пуҫне хунӑ. 
Паттӑр вӑл, асту, паттӑр чӗри вара куҫҫуле юратмасть... 
К аласа пар-ха, ывӑлӑм, ху еплерех пурӑнатӑн?— сӑм аха  
урӑх еннелле пӑрма тӑрӑшрӗ Никифоров.—  Халь тӑвану- 
сем сахалланчӗҫ те ӗнтӗ... Санӑн хӗреснаҫу пурччӗ, вӑл 
хыпар ямасть-и?

—  Хӗресватте-и?— куҫне ҫиҫтерсе пӑхса илчё свящ ен
нике Ванькка.— Ҫук, са.кӑр ҫул каялла кайнӑранпа пӗр 
сас-хура памарӗ.

—  Ш анчӑклӑ ҫын эсӗ, маттур,— мухтарӗ ӑна Никиф о
ров.—  Чӑн та, суйнӑшӑн ҫылӑх та-ха...— Унтан иконостас  
еннелле ҫаврӑнса темиҫе хут сӑхсӑхса  илчӗ:— Турӑҫӑм,  
хӑвӑн чурун Ареентийӗв ҫылӑхӗсене каҫар эсӗ, сӑваплӑ  
вӑрҫӑра иуҫве хунӑскерӗн чунне сӑваплӑ вырӑнах вырнаҫ- 
тар, унӑн 'пӗртен-пӗр шӑллӗпе йӑмӑкне, хӑвӑч чурусене  
Ивавпа Д арийӑна ӗмӗрӗсеве чипер пурӑнса ирттермешкӗн  
вил пар. Аминь!

Ҫакӑнпа пӗтрӗ Арҫҫншӗн тӑванёсемпе ыттисем хурла-  
насси. А слаш ш ӗ чирлесе хӗне каннӑччӗ те, пыраймарӗ чир- 
кӗве. Те ывӑлӗпе кннӗ кӑна мар, мӑнукӗ те хӑйӗнчен мала-  
рах ҫӗре кӗнине таса чунӗ тӳсеймеврен, те ваглӑха пула 
вӑхӑт ҫитвӗрен, нумаях та пурӑнаймарё ҫакӑн хыҫҫӑн  
Хветут мучи, ҫуркуннене те кӗтсе илеймерӗ... Тарье вара  
пиччӗшӗ патне таврӑнчӗ. Чӑн та, халь ӗнтӗ вӑл хӑй хыҫҫӑн  
пуҫтарма пёли-пӗлми хӗрача мар, вувна пуснӑскер, килти 
ӗҫсене — урай е кӗпе ҫумалла-и унта, ансатрах апат пӗҫер- 
мелле-и, витере тислӗк сиктермелле-н — пурне те тума  
пултарать вӑйӗ ҫитнӗ таран. Ҫавӑнпа Ваньккана ку енӗпе  
кӑнггах ҫӑмӑлрах та пулчӗ темелле. Ытти енёпе тесен 
вара...,

Ҫапах тӗнче ырӑ ҫынран хӗсӗр мар, теҫҫё ҫав. Сухана  
тухас вӑхӑт ҫитеспе Ванькка патне Ҫӑпата Матви^ шярса 
ларчӗ. Самаях ватӑлвӑ ӗнтӗ вӑл, палӑрмаллах кукӑрӑлнӑ, 
япӑх куракан куҫӗ пушшех тӗтреленнё. Ҫ анах мучи хӑйне 
вашават тыткалать. Каччӑран сывлӑх ҫннчен ыйткаласа  
пӗлчё вӑл пирвай, ял хыпарёсене каласа кӑтартрӗ. Каярах
тӗп сӑмахне пуҫпарё.

—  Мӗн теп-ҫке, ачам, опчинӑ ҫёнӗрен пайличчен ик ят 
ҫёрӗпех пурнан та, еплерех йӳнеҫтерен-ши ёвтё ёҫ-пуҫна, 
теп-ҫке,— чунран нӑш ӑрханса наларё вӑл.

— Ара, Матви пичче, хам та шалт аптӑрарам-ха ун 
пирки,—  тунмарӗ Ванькка.— Ни лаши манӑн, ни вӑкаре...

Пӗлтӗр кӗтӳ кӗтсе нлнӗ укҫапа пӗр тыиа туяннӑччӗ, ӗнене 
кӑларас тесеттём. П ӑруларӗ-ха вал, сӗтне аван антарагь  
пирвайхи ҫулах, кӳлсе пӑсас килмест ӑна. Кӗтӗве кӑҫал кё- 
рӗшес мар терӗм ёнтё, кирек мёнле пулсан та, ҫӗрӗҫпех  
аппаланас терӗм. Тулӗк вӑт йӑлт аптрашки...

—  В ӑрлӑху  пур-и-ха тата, ачам?
—  Вӑл ҫитес пек туйӑнать. Ҫав кӗтӳҫре ҫӳрени самай  

пулӑш рё кӑҫал.
—  Эппин, акӑ мён, ачам. Пӗлтӗр пӗрле ӗҫлерёмӗр сан 

ҫӗрӳ ҫивче. Ман шутпа, кӑҫал та ҫаплах тумалла. Хамӑра  
ҫех мар, ийя, ытти хӑшпӗр ҫынсене те пӗрлехи ӗҫе явӑҫта-  
рар, э? Ав, Шикки Ваҫҫи матки калать: упӑшкам вӑрҫа  
кайнӑранпах веҫех юхӑнать хуҫалӑх тет, пулӑшсанччӗ кам 
та пулин ырӑ чӗреллӗ ҫын тет, эпё ёнтё лаш ине те, вӑкӑрне  
те шелле.мёгтӗм, ытти енёпе те пулӑшӑттӑм тет. Пёр лаш и
не чӑнах та илсе кайман Ваҫҫанне. Х уҫалӑхӗ те справнӑ ун, 
ӗҫлекен арҫынни ҫеҫ леш санпа кӗтӳ кӗтсе ҫӳренӗ ачасӑр  
пуҫне никам та ҫук. Ҫавӑн п еш и сем п е  пӗрлешсе, нимелле  
ёҫлесен, теп-ҫке, ҫӗр ҫинче. Эпир, арҫынсем, хамӑр вӑя ху- 
рӑпӑр, вёсем лаш а парёҫ, э? Сана та хёрхенетӗп эп, ачам, 
тата Кашкӑрсем патне е, калӑпӑр, ҫав Пикмӑрса хӑта пат
не ка1яс килмеҫ ман кӗлмӗҫленмешкён.

—  Ара, мӗн сӑм ахлам алли, Матви пнчче! Эпӗ тесен-и, 
хаваопах килёшеп,— хӗпӗртесе ч<айрӗ Ванькка.—  Тыррине 
те пӗлтӗрхи пекех парӑп сҫленёшён.

—  Уншӑн сана  тав-ха, кӑҫал йӗркеллех хӗл каҫрӑмӑр  
эс пулӑшнине, спаҫҫип. Тулӗк вӑл шухӑшпа мар эп. К ӑҫзл  
урӑхла тӑвӑпӑр. Еҫпе ёҫ татӑлӑпӑр. Чӑн чӑвашла. Ннмел- 
ле. Тыррине-мӗнне вара кёркунне курӑпӑр мӗнле памалли-  
илмеллине. Т ухӑҫӗ  ялан пӗр килмест-ҫке. Эппин, килӗшрӗ- 
мӗр?

Ҫапла вӑр-ҫӑ пётиччен тесе яланлӑх ниме ушкӑнӗ туса 
хучӗҫ вӗсем пёр пилӗк ҫемье. Темле хӗнлӗ-асаплӑ пулсан  
та, эртельпе ӗҫ кал-калрах, ӑнӑҫлӑрах пырать иккен. Ҫӗр 
типсе ҫитиччен ӗлкӗрчӗ-ӗлкёрчех ниме ушкӑнӗ ака-суха  
ӗҫӗсене тӑрламашкӑн. Ч ӑн та, никамран пач пулӑшу ыйт- 
масӑр май килмерӗ, мёншӗн тесен, паллах, Шикки Ваҫҫи  
маткин М атӗрнен пӗртен-пёр лаши пур ӗҫе  те  туса ӗлкӗ- 
реймерӗ. Ҫапах ниме уш кӑнӗ Кашкӑр Микули патне те, 
Кӑтра Симун патне те, Някак Ҫӳпп,и патне те кайса пуҫ- 
ҫапмарӗ. Ҫӑпата Матви кинӗ Сӑпанн хӑй пырса сӗннӗ-мӗн  
лаш апа та, вӑрлӑхпа та пулӑшмашкӑн. К алас пулать, ку 
вӑхӑталла Сӑпани ашшӗ Пикмӑрса лаша вӑрлама ҫӳре- 
местчӗ ӗнгӗ, мӗншӗн тесен, паха ӑратлӑ янаварсем сайра  
юлнӑран, тупӑш кӳме пӑрахнӑ ку ӗҫ. П икмӑрса халё пикен-

сех суту-илӗве пуҫӑнмӑ иккен. Экеҫри пёртен-пёр лавкка  
хуҫисене Кӑтрасене шутсӑр тарӑхтарса, тепӗр лавкка уҫнӑ  
ялта. Ҫӗнӗ ӗҫӗ унӑн ӑнса пырать-ши е ҫук-ши, кун пирки 
халлӗхе калама хӗн, ҫапах ҫакӑн хыҫҫӑн Ҫӑпата Матви кӑ- 
мӑлне кӑшт улӑштарчӗ, хӑтипе те, кинӗпе те  тӗл пулсач-  
тусан калаҫкалама тытӑнчӗ, Сӑпани сӗннӗ пулӑшӑва та 
турткаланса-иккёленсе тӑмасӑр йышӑнчё. Каярах тата  
хӗрӗ урлӑ Пикмӑрса та пулӑшкаларӗ ниме ушкӑнне. Ыта- 
хальтен мар та ӗнтӗ, ҫапах  Кашкӑр Микули пек ытла н у
май ыйтмарӗ пулӑшу пухутне.

Ҫуракине вӗҫленё ятпа ниме ушкӑнӗ, ҫурчӗ ирёклӗрех  
тесе, Ванькка патӗнче пуҫтарӑнчӗ. Хӗ^арӑмсем сӑра та сёр- 
нё-мӗн. Ҫимелли вӗлтрен яшкипе ҫӗрулми ҫеҫ пулчӗ-ха, 
тата кашнине пӗрер ҫӑмарта тнвӗҫрӗ, пурпӗр ҫынсем сӗре  
кӑмӑллӑн шӑкӑл-шӑкӑл калаҫса ларчӗҫ. Пӗр-ик курка сӑра  
ӗҫсен, Шикки Ваҫҫи арӑмё темиҫе ҫаврӑм юрӑ та юрласа  
кӑтартрӗ, урай варринче йӑкӑш-йӑкӑш ш укаласа ҫаврӑнса  
ҫӳрерӗ. Унтан Матви патне пычӗ те арӑмӗ умёнчех ыталаса  
илчӗ ӑна.

— Пурӑнатпӑр капла, пӑяхам, аптӑрамастпӑр!— чӑпӑрт! 
чуптурӗ вӑл Матвие шакла лёпкинчен.— Ваҫҫана ӑсатсан1, 
пётрӗмӗрех тенӗччӗ. Капла хамӑр чӑваш йӑлипе нимелле  
ёҫлесен тӳссе ирттерёпӗр-ха арҫынсем таврӑниччен. Тулӗк  
чипер таврӑнччӑр ҫеҫ...— Ҫавӑнтах лӗр-р! йӗрсе ячӗ, нӑ- 
шӑклатса тӑрансан, каллех савӑнӑҫлӑн калаҫа чуҫларӗ:—  
Спаҫҫип сана, Матви пӑяхам, спаҫҫипех ■ҫак ниме ушкӑнне  
ӑсласа кӑларнӑшӑн. Пурнӑҫна телейлӗ пурӑнса ирттер, ийя, 
ачуссм те телейлӗ пулччӑр. Веня тӗрӗс-тӗкел таврӑнтӑр ыл- 
ханлӑ вӑрҫӑран. Ульку чипер мӑшӑр тӗлне пултӑр. Чим, 
ара, каччи хамӑр ниме ушкӑньчех пур-иҫ, мӗн таҫти анкар- 
тнсем тӑрӑх шыраса ҫӳремелли. Ванькка, илтетне, сан пир
ки калап! Миҫере-ха эс? Вунсаккӑр тултартӑн-и? Вунтӑх-  
хӑра кайрӑн-и? Ним мар авланма юрать. Улька! Матви  
пӑяхам!

Кӑна илтсен, Улька ҫӗр тӗпне анса каясла вӑтанчӗ, 
питне аллипе хупларё те уҫах тӑракан алӑкран ҫӗмрен пек 
тухса вӗҫтерчӗ. Ванькка та нар пек хёрелсе кайрӗ. Ваҫҫа  
арӑмё урай варринче тӑрсах малалла та тем сӳпӗлтетнине  
тӳсеймерӗ, Улька хыҫҫӑн тухса тарчӗ пӳртрен. «Пирён1 
Ванькка авланать, пирён Ванькка авланать!»—  илтёнсе 
юлчӗ ун хыҫӗнчен ӑна-кӑна ӑнкарайман йӑмӑкён Тарьен  
сасси.

Улька вӗрлёк карта ҫине тёреннӗ те пахчачалла, ген, 
тата аяккарахалла пӑхса тӑрать. Самаях пӑлханнӑран-ши, 
час-час та тарӑннӑн сывлать вӑл, тӑпӑл-тӑпӑл кӑкӑрӗ ҫавна

май пӗр хӑпарать те пӗр анать, ҫинҫе пилӗкӗнчен ҫат 
ҫыхнӑ тӗрӗллӗ кӑвак саппунне карӑнтара-карӑнтара илет. 
Турӑҫӑм, мӗнешкел илемлӗ иккем вӑл! Чӑн-чӑн пике! Пӗрле  
ӳснӗрен-ши, ҫакна унччен асӑрхаман Ванькка. Тунма кир
лё мар, кӑмӑллать вӑл Улькана, анчах ырӑ камӑлӗшӗч, 
ҫ-епӗҫ те ачаш саесишён, лайӑх та шанчӑклӑ юлташ пул- 
нӑшӑн. Ҫавӑнпа Ваҫҫа матки сӑм ахӗсене  те шӳт вырӑвче  
ҫеҫ йышӑнчӗ. Халӗ ӑнланчӗ: ҫук, чӑнласах пуплешет мур 
хёрарӑмё. Улька чӑн-чӑн ҫитӗннӗ хӗр-пике пулса тӑнӑ  
ёнтё... Анланчӗ те ҫакна ун патне ҫумӑн пырса тӑма та 
именчӗ каччӑ.

—  Ҫав... мёншён-ха ҫын хёрӗнкӗпе тем те пакӑлтатма  
тапратать,— терӗ вӑл, ҫывӑхри каска ҫине ларса.

Улька хулпуҫҫисене ҫеҫ сиртерее илчӗ, пуҫне усрӗ.
—  Тепёр тесен, пытармастӑп, эсӗ  шутсӑр ман кӑмӑла  

каятӑн!—  таҫтан хӑю лӑх ҫитерсе каласа хучӗ Ванькка. Вӑл  
та пёр курка сӑра ӗҫнӗччӗ, ҫавӑ салтса ячӗ пулинех чӗл- 
хине.

Улька тӑрӑхларах хура куҫӗпе ҫатӑрр! ҫунтэрса илчӗ 
ӑна, унтан пуҫне усрё, ҫӳхе тутине пӑчӑртарё, шӳлкемине  
ҫинҫе те ҫирӗп пӳрнисемпе тытса, тем ш ухӑшларӗ.

—  Л ай ӑх  ача эсё, Ванькка,— терё вара юлашкинчен, 
тепре йӑлт! ҫиҫтерсе илчӗ ҫӗмӗрт куҫне, варт! пӑрӑнчӗ те 
хапха калинкки патнелле та!пса сикрӗ, ӑна пӗр саесӑр уҫса,  
вӑшт тухса тарчӗ урамалла.

3

Ҫуркуннепе пӗтӗм ҫутҫанталӑка чун кӗни паллӑ-ха. Ҫул- 
ла еннелле вара йывӑҫ-курӑк та, кайӑк-чёрчун та вӑй илсе 
ҫитеҫҫӗ, ҫӳлелле-ҫӳлелле, хёвел ӑшши патнелле, кармашаҫ-  
ҫӗ, ю наш аралла-ю наш аралла, пёр-пӗрин ӑшши патнелле  
туртӑнаҫҫё. Ахӑрсам ана кӗрлесе тӑрать-и, таҫта юнлӑраи  
та юнлӑ вӑрҫӑ пырать-и — пурпӗрех чӗрри-пӗри пурнӑҫ тӑ- 
нӑҫӗпе я и к ӗсӗ— юрату ҫинчен аса илет, унӑн черчен те хӑ- 
ватлӑ туртӑмне ҫакланать, ырӑ туйӑмпа кӑтӑкланса, киле- 
нёҫленсе пурӑнать чылайччен!.

Ҫавнашкал туйӑм Сӑпание те тыткӑпларё юлашки вӑ- 
хӑтра. Тӗрӗссипе, ҫуркуниечченех канӑҫсӑрлана пуҫларӗ-ха  
ҫам рӑк хӗрарӑм, хёлле Хёлимунпа тӗл пулнӑранпах. Тем- 
шӗн-ҫке, хӗр чухнехи, тӗрӗсрех каласан, яппун вӑрҫинчен  
тин тащрӑннӑ каччӑпа тӗл пулнисем аса килчёҫ. Хёли'муч 
халӗ улшӑннӑ ӗнтё. Тӑхӑр ҫул хушши малалла ттсӑлнӑ вӑ- 
хӑт, паллах, хӑйӗн тӗррине хӑваратех. Хёлимун халӗ ӳт- 
пӗвӗпе ҫеҫ мар, сӑнран та питӗ вӑйлӑ, ҫирёп кӑмӑллӑ ар-

ҫыв пек туйӑнать. Вӑй тенӗрен, Сӑпани упӑшки Веня та 
тӗреклӗ арҫын-ха, кушак пекех вӑр-варскер тата, анчах кӑ- 
мӑлӗ ҫемҫе унӑн, ҫын каланине, сӑмахран, хуняшшӗне ит- 
лет, вӑл мён хушнине —  ыррине-и е усаллине те — пӗр 
турткаланмасӑр пурнӑҫлать. Арӑмӗ тесен, чунне пама ха- 
тӗр уншӑн Веня, туять Сӑлани, пӗлет: шутсӑр юратать ӑна 
упӑшки, каҫса кайса юратать. Вӑрҫӑран та ҫырсах тӑрать  
май килнӗ таран. Юрать, Сӑпани хутла пӗлет те, Шикки 
Ваҫҫи арӑмӗнни пек, ҫын патне кайса вуласа памашкӑн  
тилмӗресси ҫук. Ҫапах... Эх, ҫапах ҫав! Хёлимун кайман  
«ккен Сӑпани чӗринчен, улах кётес тупнӑ та ларать унта, 
тӑрсан-тӑрсан тухкалать те йӑлт аташтарса ярать ҫамрӑк^ 
хӗрарӑм чунне. Хёлимун унпа ҫӳренӗ ҫӗртех унчченхи юра-4 
тӑвӗ — ют ҫын арӑмё пулса тӑнӑ Альтюк патне туртӑннӑ- 
шӑн, ҫавна май пуҫне ҫухатас чикке ҫитиех аташса пётнӗ- 
шӗн хуҫӑлас пек тарӑхнине те, ҫавӑншӑн ӑна малашне ӑҫти- 
ҫук вырӑнне кӑна хума шут тытнине те манать вара Сӑпа-  
нн. Ҫук иккен, тарӑхӑвӗ те, куренӗвё те, ӳпкелешӗвӗ те  
юл ман унӑн, вӑхӑт пӗтёмнех якатса пётернё ҫав вӗчӗрхен- 
чӗк туйӑмсене. Чи аслине — юрату туйӑмне кӑна тӗкӗнмен  
курӑнать. Ҫакна Сӑпани ҫулталӑк каялла Веня Хӗлимуна  
килне илсе пынӑ чухне туйса илчё пёрремёш хут, каярах  
тепре тел пулчё те ватӑ качча, ҫавӑнтанпа лӑпкӑн пурӑнаи-  
марӗ вара. Кӗтрӗ вӑл иртнӗ хӗлле Хёлимун ун патне татах  
кӗрсе тухасса, мӗншӗн тесен каччӑ та Сӑпание ытахаль  
хёрарӑм вырӑнне кӑна хуман пек сӗмленчё хӑй ӑссӗн. Мӗн  
тӑвӑччӗ-ши вӑл Хёлимун чӑнах та тепре пырса кайнӑ пул
сан — кун пирки калама хӗн; ҫапах кетрё, пысӑк шанчӑк- 
па кӗтрӗ. Тульккӑш кётсе илеймерё. Йӑнӑшрӗ-ши вара хер- 
арӑмӑн сиссмлё чёрн? Эппин, ма-ха авланман Хёлимун ку 
таранччен? Куна Сӑпани тёп-тёрёс пёлет Ваньккапа шах- 
вӑртарах калаҫса пӑхнӑ хыҫҫӑн. Е темле пач ӑнланмалла  
мар пурнӑҫпа пурӑнать-ши Хёлимун?

Кирек мёнле пулсан та, Хёлимун ялтан каллех тухса  
кайнӑ хыҫҫӑн Сӑпани тек лӑпланаймарӗ. Ҫур.кунне еннелле  
пушшех амаланса ҫитрӗ темпе ялан ҫырлахман туйӑм, 
ҫине-ҫинех канӑҫсӑрлантарма тытӑнчӗ вӑл. Хӑйне хӑй: 
«Упӑшку пур-ҫке сан, мён аташан эсё капла?»— тесе ятла- 
канскер, тен, Хӗлнмуншӑн ҫеҫ те мар пулӗ канӑҫсӑрланчӗ  
Сӑпани, ҫавна май темле чӑрсӑрланса-харсӑрланса пычӗ.

Пӗррехинче вйл ашшё патне лавккана кӗчӗ, виҫӗ кӗреч- 
ке тӑвар илчё, анчах тухса каймарё. Ҫын ҫукчё те, ашшёне  
хирёҫ пырса тӑчӗ Сӑпани. у

— Атте, илсе кай мана пӗрре хӑвӑнпа лаша ьарлама.  
сӑм ахӗсене пат тата-тата каларё вал.

Пикмӑрса тӗлӗннипе шак хытса кайрӗ.
—  Ара, мён аташан эс, хӗрём,—  терӗ тепӗр самант-  

ран.— Эп темле вашнӑ сӑм ах калан тесе. Л аш а таврашие  
ҫыхланманни те хӑҫантанпа ӗнтӗ...

—  Кашкӑр Микулине ӑҫтан тупса патӑн тата?—  ҫинг 
тӑчё Сӑпашг.

—  Чыч, шӑпӑрт пул!—  пӳрне кукрипе шак шаккаса чар- 
чӗ П икмӑрса.—  Пытармастӑп, эпӗ сутрӑм ӑна ҫав лаш асе
не. Мӗн усси пулчӗ уншӑн Кашкӑрсене? Пӗтӗм Раҫҫейӗпе  
намӑса тухрӗҫ ухмахсем . Эп вара ҫавӑнтанпа ҫыхлан-  
мастӑп ку ёҫпе. Тулкки ҫук. П утлӗ лаша тупаймӑн халь 
таврара, пуррисене вара ая-яй еплерех сыхлаҫҫӗ. Тата  
ҫакланас-тӑвас пулсан, хальхи саманапа... Куран, суту-  
нлӳпе аппаланап хёрсе кайсах. Ҫав Кӑтрасенчен ирттерсе, 
путарса хумалла ман вӗсене, ӑнлантӑн-и? Кашкӑрсене те 
ура хурсан пӑсмасть. М алаш не ялта пушӑ ят ҫӗрӗсем ну- 
майлансах пыраҫҫӗ пуль-ха, ҫавсене хамӑрӑн алла ҫаклат- 
малла пирён. Ку енӗпе эс  ытларах пулӑшсан тем пекехчӗ. 
К алаҫ ҫынсемпе, кивҫене ман атте патне кайӑр те, вӑл йӳ- 
нӗпех, ырӑ кӑмӑлтан хатёр сирён хутӑра кӗме те.

—  Ун пек-кун пеке ахаль те тӑвап-ха эп ,— алӑ сул^чӗ 
Сӑпани,—  тулӗк чун урӑххине ыйтать, ӑш вӑркать темшӗн, 
атте,— пытармарӗ ашшӗнчен кӑмӑлне хёрё.—  Тепёр чухне 
пурӑнас килми пулса ҫитет. Темскер кирлё мана, хам та 
пёлмеетӗп...

Пикмӑрса хёрне тинкерсе пӑхрӗ-пӑхрё те хаш! сывларё  
ик аллине сарса ярса.

—  Вӑйпитти ҫамрӑк хёрарӑма мӗн кирли паллӑ та-ха,—  
терё вал, унтан сасартӑк сӗнчӗ:— Пӑш ал парам^ мар-и  
сана, э? Ик кӗп-ҫеллине! К уҫу ҫивёч санӑн, пеме вӗрентӗп. 
Ҫӳре ухутана. Ачуна ӑна, кирлё пулсан, аннӳ те савӑнсах  
пӑхӗ. Хӑнӑхсан-хӑнӑхсан, ак, ӗҫ кӑларма тытӑнӑн та, чап- 
лӑ тпрсем хатӗрлесе памашкӑн пуҫлӑн. Сана j а усӑ, мана 
та. Тискер кайӑк тирӗ вӑл, пёлетӗн-и, пирӗншӗн тьху кӑна, 
хула майрисем вара уншӑн каҫса каяҫҫӗ. Э, Сӑпани?

Хӑй шухӑшларё: «Кунашкал самана хӑҫан вӗҫленессе  
кам пӗлет. Мана юлташсем кирлӗ. Арҫын ятне тивӗҫҫисем  
ялта юлманпа пӗрех. Хӗрӗм манӑн хӑюллӑскер, кӑштах  
хама хывнӑ, кирлё кунта, тен, тепӗр арҫынран^ ирттерӗ. 
Х ӑнӑхтӑрах пӑшала. Ҫинех чунне те лӑплантарӗ. Пӑш ал  
вӑл — вӑй. Вӑйлӑ ҫыннӑн вара кӑмӑлӗ ҫӗкленет, тӗрлӗ  
хуйха-суйха мантаргть».

—  Мӗнех, пар эппин пӑшална!— татӑклӑн килӗшрӗ 
Сӑпани.

—  Вӑт, атя, пыр каҫаларахпа Ешлеккас хыҫӗнчи ҫырма-

на. Унта сана пеме вӗрентӗп малтанлӑха,— сӗнчӗ Пик- 
мӑрса,.

Ҫапла Сӑпани пач кӗтмен-туман ҫӗртенех арҫын ёҫёпе  
аппаланма тытӑнчӗ. Н умаях та вӑхӑт иртмерӗ, ялта тӗлён- 
термӗш хыпар сарӑлчё: Пикмӑрса хӗрё йӑлтах ӑсран тайӑ- 
ла пуҫламан-ши? Пӑшал ҫакса ҫурет вӑрман тӑрӑх... Анчах  
каярах вӑл пӑшал ҫеҫ мар, кайӑк тирёсем те ҫакса таврӑн- 
нине куркаласан, ялйыш улӑштарчӗ хӑйён шухӑшне, тӗлӗн- 
ме ҫапах та пӑрахмарӗ. Ара, хӑҫан пулнӑ чӑвашра ун 
пекки...

П И Л Л Е К М Е Ш  С Ы П А К  

1

Анман тапхӑр пуҫланчё Кашкӑр Мнкулн пурнӑҫӗнче. 
Пӗтӗмпех ҫав темле хаҫатра такам мурё ун ҫинчен ҫырса 
кӑларнӑ хыҫҫӑн. Тырӑ пухса сутни ҫинчен ёнтё. Ара, пӗр 
шутласан, саккуна хирӗҫле япала та мар вӑл. Ҫав лаш а
сене вӑрттӑн тытса усрани ҫеҫ... Ҫапах тапӑнчёҫ пурте 
Микулана. Лашисене, каланӑччӗ ӗнтӗ, илее кайрёҫ. Алюша  
салтака ӑсатма тиврӗ тата. Хӑраса ӳкнӗ уесрп ҫар присут- 
ствийёнчисем. «Енчен ӑна эпир хӳтӗре упраса хӑварни  
ҫинчен пӗлсен, хамӑра тем туса пӗтерӗҫ. Эс халь «чапа» 
тухнӑ ҫын та... Халӑхӗ те урса кайрӗ. Пирён ҫинчен, пуян- 
сен ачисене укҫашӑн вӑрҫӑран ҫӑлса хӑвараҫҫё тесе, лис- 
товкӑсем ҫакса тултарнӑ хулара... Луччӑ, май пур чухне, 
ӑсатар ывӑлна салтака вӑрҫӑ ҫук еннелле. Асту, Николай  
Иваич, кайран ун пек те тума май кнлмё»,— терӗҫ. Ҫимӗк  
пртсен Алюша салтака ӑсатмах тиврё хайхи. Чӑнах та, 
фронта мар, пач тепёр енне, Пенза хулине лекрё вӑл... Тен, 
ку вырӑнлах та-и. Тем пулчӗ-ҫке юлашки вӑхӑтра Алюша, 
авланса ашшёнчен уйрӑласси пирки кастара пуҫларӗ. 
Ҫавӑн чухлӗ нушталанса пухнӑ мула пайлама ухмах-им  
Микула. «Пурпёр авланса уйрӑлатӑп,— ҫнне тӑратчё  
Алюш,— ҫитет капла утарсемнмӗнсем тӑрӑх ҫапкаланса пу- 
рӑнса». Укҫа пухкаланӑ курӑнать-ха вӑл, ахальтен аплах  
пуҫтахланса паврас ҫук. Ҫав тырра сутнӑ чухне улталарӗ  
пуль-ха ашшӗне, шельмӑ ачи, маттур! Ҫапах авланса аташ- 
малли вӑхӑт-и халӗ, укҫа ҫапса юлас чухне. Ҫитмсниине, 
пирвайхи арӑмӗн йӑмӑкне Улькана кӑмӑлласа парахна хӑй. 
Ҫӗр 'ҫинче ҫав кӗлмёҫ Ҫӑпатасен йӑхёсӗр пуҫне ҫын ҫук 
пек.

Ҫапла ӑсатрё ывӑлне Микула. Ҫакӑн хыҫҫӑн та пулин

пурнӑҫ йӗркеленсе кайё тесеччӗ. Ҫук ҫав, ӗмётлентё пек 
пулмарё. Темшӗн, ял халӑхӗ ютшӑнчӗ Микуларан. Ютшӑн- 
чӗ кӑна-и (вӑл тар ам ач чӗ-ха) , вуҫех писрӗ, ҫптмвпннне, 
пач хӑрами пулчӗ. Ҫак улшӑну хӑш самантра тёвӗленннне, 
тёрлё пӑтӑрмахсемпе пуҫ ватса аптӑранӑскер, сиссе юлан- 
марё Микула, ҫапах улш ӑнӑвӗ пурри кӗретех. Чи кёлмӗҫ- 
ҫисем те, Ҫӑпата Матви хӑраххисем, ун патне пуҫҫапма  
пымарёҫ кӑҫал. Ҫуркуыне вӑрлӑх та пулин ыйт.марёҫ иҫ- 
масса. Кёсен Петти каланӑ тӑрӑх, ун хӑраххисене Пик- 
мӑрса ҫине тӑрсах пулӑшать иккен халӗ. Ҫӑпата Матвийё  
вара темле ниме ушкӑнӗ йӗркеленӗ-мӗи, ҫав ушкӑнри ҫын- 
сем мӗнпе пултарнӑ ҫавӑнпа пулӑш аҫҫӗ пӗр-пӗрне. Тама-  
ша-тӑк тамаша-а! Капла кӗркунне те тыррине Пнкмӑрса  
туянса пӗтерӗ халӑхӑнне. Мӗн тейӗн эс, укҫи, паллах, пур 
унӑн. Хӑй ӗҫне пӑрахса урӑххипе аппаланма тытӑнчё-тёк, 
ӗнсе ҫине тухса ларнӑ ҫӑпан пекех пулать вӑл... Ҫу-ук, 
Микула ниепле те килёшсе ларанмӗ кун пеккипе. Кашкӑр  
йӑхӗнчен вӑл! Анчах кунта кашкӑрӑн шӑлӗпе мар, чее те 
хаяр ӑсӗпе усӑ курмалла. Тен, Микулан хӑйӗн тытӑҫма та 
кирлё мар Пнкмӑрсапа. Л еш ё те вӑл арҫури хӑраххи, ним- 
рен те хӑраманекер, чеелёхёпе те ӳксех юлмасть пулё ни- 
камран та. Эппин, такама урӑххине тытӑҫтарса ямалла  
Пнкмӑрсапа. М икула вара айккннчи тӳпемре пӑхса выртё, 
тытӑҫаканнисем халран кайсан, иккёшне те кап! капа 
ярса илё.

Ҫак шухӑшпа хӑйне хӑй хӑпартлантарса, Микула ял 
старости патне уттарчӗ. Унӑн телейне, Симун патне шӑллё  
те, вулӑс писарё Тихӑн, пынӑ-мӗн. Кил хуҫи ҫёнё нӳхреп  
алтма тытӑннӑ иккен. Тара тытнӑ икӗ арҫынпа пёрле вӑ.т 
хӑй те пикенсех тӑрмашать. Тнхӑнӗ вара, айккинче тӑра- 
канскер, вӗсене тем каласа култарать. Писарь темерёп, 
пиччӗшӗн килӗнче те хура ӗҫпе ҫыхланасшӑн мар.

— Микулай Иванчӑ, иртех кунталла, нрт ҫылампа сё- 
тӗрм есӗрех,— калинкке шашулкки шалтлатнӑран тӳрех  
асӑрхарё Симун хӑнана.

—  Вӑй патӑр!— сывлӑх сунчӗ ёҫлекенсене Микула.
— Ара, тавах ыр сӑм ахуш ӑн,— ӗнӗкрех кёске сухалне  

шӑлса-хыҫса илчё Симун,— Кивӗ нӳхреп ишӗле пуҫланӑ  
та, ҫӗнни алтма пикентӗмӗр-ха, ав.

—  Аван, ава-ан,— мухтанӑ пек турӗ Микула. Унтан 
хаш! сывласа илчё те:— Нӳхрепне хум алӑх ҫимӗҫу те пул-

тӑр вара,— терӗ.
Симун сисчёвлеичӗ, сарӑтутлӑ пичё ҫинчи хӗсёк куҫне 

чарса пӑхрӗ хӑнана питрен. Л еш ё ытахальтен килменнине  
чухларё вӑл, ҫавӑнпа Микулан ытарлӑ сӑмахне илтнӗ-илт-

мен кёреҫине тӑпра ӑшне тӑрӑнтареа лартрё те шӑтӑкран  
тухрс.

— Эсир мӑшӑлтатеа aw тӑрӑр, чавӑр, чавӑр,— хушрӗ  
вӑл тара тытнӑ арҫынсене,— эпир пӗр-ик сӑм ах  пуплешсе  
•илер-ха Микулай Иванчӑпа.

Тихӑн та вӗсем хыҫҫӑн таплаттарчӗ. Внҫҫӗшӗ те лупас- 
айне кӗчӗҫ, Симунӗ тӑратса хунӑ ҫуна ӳречи ҫине ларчӗ, 
питшӑллипе витнӗ кӑкшӑмран шӑвӑҫ куркана ярса, эхлетс-  
э.хлете сивӗ кӑвас ӗҫрӗ, Микулана та сӗнчӗ. Леш ӗ килсш- 
мерӗ, йӑрӑмлӑ ҫутӑ шӑлаварне вараласран асӑрханнӑран  
ниҫта тӗкӗнме хӑяйман Тихӑн енне тӑрӑхласа пӑхса илчс 
те Симуна хирӗҫ каска ҫине вырнаҫрӗ, чӗлӗм кӑларса, м а
хорка мӑкӑрлантарса ячӗ.

— Тем, ӑнкартаймарӑм-ха эс паҫӑр шахвӑртнине,—  
сӑм ах тапратрӗ кил хуҫи,— Микулай Пванчӑ, ӑнлантарса  
пар, эппин!, пӗр пуҫланӑскер.

—  Йорь, чӑмласах парам,— мӗкӗрсе нлчё Микула, ун
тан, саосине кӑшт чакарса, калаҫа пуҫларӗ:— Кӑҫал ҫур- 
кунне нумай пычӗҫ-и сан пата пулӑшу ыйтма?

.—  Мӗн-ха, чӑнах та, темле тӗлӗнмелле пулчӗ-ха,— шу- 
хӑш ласарах хуравларӗ Симун.

— Лавккуна халӑх нумай ҫӳрет-и-ха тата?— тӗпчерӗ  
Микула.

—  Суту-илӳ тесен, веҫех пӗтсе ларчӗ, патька,— ҫӑпанс  
ҫине пуснӑ чухнехи пек сӑмахларё Симун. Ахаль те вӑрҫа  
пула юхӑнса ҫитрӗ халӑхӗ, таҫтан леш тӗне кӗмен чавашӗ  
тупӑнчӗ тата, лавкка уҫрӗ хучӗ. Ых, ҫав эсремет Пикмӑр-  
сана-а...

Ытлашши калаҫнине туйса, вӑл сасартӑк шӑпланчӗ.
— Ат, ҫавӑ ҫав!— каллех мӗкӗрсе ячӗ М икула,— Ҫав  

шуйттана, лаша вӑррине хӑй вӑхӑтӗнчс лектермерӗмӗр,  
халь, ав, чавса ҫывӑх та...

— Ара, пире тӗкӗнместчӗ те ҫынни... Халь тин мён гу- 
малла-ха ёнтё?

Микула Симунпа Тихӑна хӑй патне кӑчӑк туртса илче 
те тарӑхса пӑшӑлтатрӗ:

—  Пётерес пать ҫав арҫури хӑраххискерне. Ман Метр и 
калать, купцасенчен никамран япала туянмасть Пикмӑрса,  
тет. Эппин, ӑҫтан тупать таварне, э? Хӑй пек хурахсенчс- 
нех! Ҫавӑнпа саннинчен йӳнерех хакпа сутма та пултарать, 
паллах. Апла тесен, кам ухмаххи кнлтёр сан лавккуна... 
Ҫапларах ёҫсем. Тихӑну сан ҫырма ӑстаскер, вла^ра л а 
рать... Чухларӑн-и?

Симун хӑна ҫине куҫ хӗссе пӑхса ларчӗ-ларчӗ те:
—  Чим, эс ма-ха путарасшӑн ӑна?— телӗ тӳртен.

— Тунмастӑп, маи ҫул урлӑ та тӑчӗ вӑл,— тӳртен пат- 
латтарчӗ Микула.— Кивҫене ман пата пыракансене чылай 
туртрӗ хӑй патне.

— Ҫын аллипе кӑвар туртасшӑн-ҫке эс, ай-яй чее, М и
нула» Иванчӑ, ну чее-е!— чӗлхинс ҫатлаттарчӗ Тихӑн, ку 
таранччен ппт шарласах кайманскер.

—  Ма апла калан?— кӑмӑлсӑрланчё М икула,— Кампа  
кӗрешмелли манӑн та пур, пӗр ҫын ҫеҫ мар, пётём ниме 
ушкӑнё. Илтнӗ-и ҫавна? Ат, пнрӗн вёсенс вирлӗ кӑиа тӑна 
кёртмелле, неччу ялта ӗлӗкрен пынӑ йӗркесенс пӑсмаш-  
кӑн... Ну, сирӗн кӑ|Мӑлӑр ҫук пулсан, хӑвӑрӑн ирёкёр, ман 
лавкка ҫук, эп суту-илурен тӑкак курас ҫок. Хам енӗпе эп 
хамах майлаштарӑп.

Вӑл ура ҫпне тӑчӗ, чӗлсмне, тасатса, шӑлаварӗн тӑпӑрч  
хутаҫҫи мӑнӑш кӗсйине ярӑнтарчё.

—  Эпир апла-капла шутпа мар-ха,— хыпӑнчӗ Симун.— 
Пирён пӗрлех пёр пулса кёрешмелле хамӑршӑн, кӑна эс, 
Микулай Иванчӑ, тӗрӗсех калан. Някак Ҫӳппине хамӑр  
майлӑ ҫавӑрсан та пӑсмасть пек-ха...

Ҫапла майпа хаяр кура!Йманлӑх кӑвайтне чёртсс хӑ- 
варчё-хӑварчех Кӑтрасен чунӗтче Микула. Мён патпе илсе 
ҫитерӗ ҫак кӗрешӳ — ӑна турӑ пёлет. Ҫ апах Пикмӑрсапа  
Кӑтрасем хушшине вӑл кӗрес ҫук. Лешсем хавшани вара 
уишӑн икӗ енёпе те усӑллӑ. Ниме ушкӑнӗ тесеч, ҫав кёл- 
мӗҫсенех алла илме пултарӗ-ха Микула, вӗсем Пикмӑрса  
мар, асав шӑлне кӑтартаймӗҫ.

Килне ҫитсен, Микула тӳрех Кӗсен Петтине чӗнтерчё 
хӑй патне.

—  Сан;, Пеття, паян-ыранах Ҫӑпата Матви патне кайеа  
пуҫҫапма тивет,—  ним ӑнлантармасӑр тӳрех пат татса х у ш -  
рё вӑл ӑна.

—  Ыхы-хы-ы!— тӑрлавсӑр кулса ячӗ Пеття.— Ҫав хам  
пек кӗлмӗҫе-и? Пуҫҫапмалла-и? Ма тата?

—  Вёсен ниме ушкӑнне кӗме тӑрӑш. Хуть те выртса 
макӑрса ӳ к ӗ т л е — пурпӗр кӗр. Вара ыттисем пекех тыткала 
унта хӑвна. Асту, пӑлахайсене ю ратмаҫҫӗ вӗсем, ҫампа пу- 
ринпе тан ӗҫле. Пӗлеп: кӑмӑл ҫук сан пилӗкне ытлашши 
авмашкӑн, ҫапах ан ӳркен, ахаль тумӑп... Тата итле, шут- 
сӑр  тимлӗ итле: мӗи калаҫаҫҫӗ вёсем, мён тума палӑртаҫҫё. 
Итле те ҫийёнчех мана систер... М алтанлӑха акӑ сана нкӗ 
тенкӗ...

Кӗмӗл укҫана курсан, Пеття куҫӗ сӑмси айӗ пекех йӑл- 
тӑртатса кайрӗ.

—  Юрӗ, кӗрӗп-иҫ вёсен ушкӑнне, мана мӗн, ӑнт...— те- 
келесе кутӑн тухса кайрӗ вӑл алӑкран.

«Куҫ кирлӗ ҫав тӗлӗнтермӗш нише ушкӑнӗнче, куҫ кир- 
|яӗ ҫав пӗтме маннӑскерсем хушшинче,— ш ухӑш ларӗ М и
кула, Пеття хыҫҫӑн уҫӑлса кайнӑ алӑка хупнӑ май.— Ытти- 
хытти тесен... ӳлём курӑнӗ унта».

2

Пӗр каҫхине Хёлимун пурӑнакан хваттере, Хусан крем- 
лӗнчен инҫех те мар ҫырма хӗрринчи икӗ хутлӑ йывӑҫ 
ҫуртри пӗчӗкҫӗ пӳлӗме, большевиксен комитечӗн паллӑ  
членӗ хӑй пычӗ. Нумай ларм арӗ вӑл, тӳрех ӗҫ пирки кала- 
ҫа пуҫларӗ:'

—  Акӑ мӗн, Ҫулӑм, хӑвах пӗлетӗн, парти пире ӑнланта- 
ру ӗҫне салтаксем хушшииче анлӑн туса пыма хушать. 
Ҫапла пулмалла та. Ҫарта унта ӗнерхи хресченсемех. Тага  
рабочиоем те. Ҫинех ҫар кам майлӑ, ҫавсене влаҫа ҫӗнсе  
илме те ҫӑмӑлрах. Ҫавӑнпа чӑнлӑха, хамӑрӑн тӗрӗслӗхе  
кашни салтак патне ҫитермелле... Вӑт, хӑшпӗр юлташсене  
салтаксем хушшинче ӗҫле.мешкӗн хушас терӗмӗр. Эсё ҫам- 
рӑк, ҫемьесӗр халлёхе...

—  Анлантӑм, Эпӗ хатӗр,— ҫирёппӗн килӗшрӗ Хӗлимуп  
комитет членӗ каласа пӗтеричченех.

— Ҫапах пирён ялти ӗҫе те хавшатма юрамасть. Уйрӑ-  
мах хамӑр тӑрӑхра, тӗрлӗ халӑхсем пурӑнакан ҫӗрте... Вӑт,  
ш ухӑш ласа пӑх-ха, хӑв хӗлле ҫӳренӗ ҫӗрте шанчӑклӑ ҫын- 
сем пур-и, тен. Ҫавсене халлӗхе литература парса хӑвар-  
сан... Каярах комитет та вӗсемпе ҫыхӑнӗ. Э? Революци ӗҫне  
массӑсене явӑҫтарнн калама ҫук пысӑк пӗлтерӗшлӗ. Ҫакна  
Ленин яланах аса илтерсе тӑрать пире.

—  Шанчӑклӑ ҫынсем тупма пулать,— кӑшт шухӑшласа  
илнё хыҫҫӑн татӑклӑн каларӗ Хёлимун.

— Эппин, Ҫулӑм юлташ, кайса кил вёсем патне, м°н 
кирлине парса хӑвар. Вара... салтак тумне тумланма ха- 
тӗрлен... тепӗр хут.

Хӗлимунӑн ҫула пуҫтарӑнасси пӗр пӗчӗк кутамкка ха- 
тӗрлесеи ҫеҫ. Ана та пулин шалта пытарнӑ хаҫатсемпе кё- 
некесене ҫын куҫӗнчен тартас тёллевпе кӑна... Ҫапла тепӗр  
кун кӑнтӑрла иртеспе вӑл Экеҫ патнелле ҫывхарса та нычӗ 
ёнтё. Сых енне хыҫалалла ҫаврӑнкаласа пӑхсах утнӑ май, 
шӑп масарпа усрав вӑрман хушшнне кӗрсен, Всӑрманхыҫ 
енчен хӑйне темле ҫатан урапа хӑваланине асӑрхарӗ те  
вӗлт ҫеҫ пӑрӑнчӗ сылтӑмалла, ҫамрӑк юманлӑхри шӗшкӗ  
тӗмӗсем хушшинелле. Ҫапла туни чухах пулчӗ-мӗн: тӑран- 
таспа Кашкӑр Микулин аслӑ ывӑлё, купцана тухнӑ Мӗтри, 
килет иккен. Ҫанталӑкӗ шӑрӑх та, вӑрман сулхӑчёнче чун

уҫҫи пулнӑран-ши, тӑрамтас иртсе кайсан та ҫул ҫине тух
ма васкамарё Хёлимун. Тепӗр тесен, пурнӑҫӗ ҫавнашкал  
халӗ унӑн: тӑван яла та кӑнтӑр ҫутипе пырса кёме шан- 
чӑксӑр.

Нумай тӑчӗ-и ҫапла, сахал-и ,— хыҫалта оасартӑк сасӑ  
илтӗнсе кайрӗ:

—  Мӗн туса тӑрать ку куян, э!
Ш артах сикрӗ Хёлимун, вӑрт! ҫаврӑнчӗ хӑйне хӳтӗлеме  

хатӗрскер. Ак тамаша! Ун умӗнче... Сӑпани! Тӳрех палласа  
та илеймӗн хӑйне: тут-ӑрне каялла ҫавӑрса ҫыхвӑ, ҫинҫе 
те пиҫӗ пилӗкне, лавкка пуоминчен ҫӗлетнӗ хӑмӑр кёпепе 
чӗнтёрлӗ кӑвак саппун ҫийӗн, арҫын чӗн пиҫиххине ҫыхса 
янӑ, урине сӑран атӑ тӑхӑннӑ вӑл. Ку ҫеҫ ,те мар, сарлака  
чӗн пиҫиххинчен пӗр енне икӗ кайӑк кӑвакалӗ, тепёр енне 
пӑшал патронёсен енчӗкне ҫакнӑ, ҫурӑм хыҫӗнчен: пӑшал  
кёпҫи кӑнтарса тӑра;ть тата.

—  Эсех-н ку, Сӑпани?— тӗлӗнмеллипех тёлӗнчӗ Хёли
мун.—  Тупата, пирваях паллаймарӑм. Ман хыҫа епле кнлсе 
тӑнине те сисмеш.

—  Эх, эсё  те ҫав,—  йӑл кулчё Сӑпани,— эп вара сана  
аякранах палласа илтём... Тёлӗнтермӗш этем, епле тапса 
снкрӗн ҫав ӑҫтиҫук Кашкӑр ҫурине курсан... Нихӑҫан та 
шутламан эс ҫан тери хӑравҫӑ тесе...

" Ним тавӑрса кала пӗлмерӗ Хёлимун, нар пек хӗрелсе  
кайрӗ. Ара, пёр енчен, Сӑпани шӳтленине вӑл ӑнланать-ха. 
Тепёр енчен, унӑн сӑмахӗнче чӑнни те пӑртак пур-ҫке-ха. 
Хӑравҫӑ ҫын шутёнче вара Хёлимун ннхӑҫан пулмаи.

—  Ан ҫиллен,—  терӗ ӑна Сӑпани,— йӑлтах ӑнланап эп. 
Кашкӑрсеш куҫӗ тӗлне пулмашкӑн сӑлтаа ҫук сан.

Эх, апла ҫеҫ пулинччё! Ҫук ҫав, хӑйшён кӑна сыхлан- 
масть Хёлимун, шанса паиӑ ӗҫ путланса ларасран xapajb  
вӑл пуринчен ытларах. Хӑй тесен, ав, вӑрҫа каймалла унӑн. 
Вӑрҫӑра вара хӑмӑш  кёпҫи витӗр пӑрҫапа перкелешмеҫҫӗ,  
тӑхлан пульӑсем ҫиҫёмле вёҫсе ҫӳреҫҫӗ унта. Унпа танлаш-  
тарсан, мӗн вӑл Кашкйрсем Хӗлимуна тытса суда пани... 
Анчах ӑҫтан пурне те ӑнлантарса пӗтерӗн ҫак кӑвар куҫлӑ, 
арҫын ёҫёпе аппаланакан тӗлӗнтермӗш хӗрарӑма. Ҫапах  
намӑс курас килмест ун умёнче. Ку ҫеҫ-и, темшён, Сӑпанин  
кашни сӑм ахӗ —-хурласа-сивлесе калагоьи е ытахаллн  
кӑна — витӗрех илет ӑна, вӗрилентерет, ҫавӑнтах шӑнтать, 
каллех вӗрилентерет. Революционер, чул пек хытӑ черелле  
ҫын те вара хӑвна....

—  Хёлимун, эс яла тӗттӗмлениччен анасшӑи мар мяк. 
Эппин, каласа пар-ха, мёнле пурнан эс, ӑҫта? Путлён ни-

епле те ӑнланаймарӑм апё ку таранччен... Ют ҫынсем мар 
ҫапах та...—  хӑю лӑхне ҫитерсе ыйтрӗ Сӑпани.—  Нумай-  
лӑха-и пирён енне?

Хёлимун ӑна тӗсесе пӑхрӗ, анчах сӑмахпа каланинчен  
вунчпар, ҫӗршер хут ытларах тӗпчесе ыйтакан, ӑшӑ шевле  
яракан куҫ ҫутине тӳсеймерӗ, пуҫне пӑрчӗ,

—  Яла эпӗ самантлӑха ҫех,— терё .вара.—  Унта» инҫете- 
инҫете каймалла манӑн. Ҫавӑнпа ӑҫта пурӑннине каланин- 
чен те усси ҫук... Халё те пӗчченех эпӗ, ҫавӑнпа таҫта та 
ҫитме пултаратӑп.

—  Альтюка манаймастӑн-и ҫаплах?— пуҫне усрӗ Сӑ- 
пани.,

— Ана ӑҫтан манӑн... Тулёк ун пирки пурӑнмастӑп эпӗ  
пӗччен пурнӑҫпа.

Темле ӑнланчӗ ҫакна Сӑпани, пуҫне ялт! ҫӗклерӗ, тӗп-  
черё, топчерӗ Х ӗлиму» питне. Ҫапла ҫав, ӑнсӑртран пӗр- 
иккӗ тёл пулнӑ чухне тимлӗ пӑхма та май килмен ӑна. 
Ҫӗннн вара темён чухлех Хёлимун сӑнӗнче.^ Вӑл темле хӑ- 
ватланнӑн курӑнать. Ш ӑтарса пӑхакан хӗсӗкрех хӑмӑр  
куҫӗ, йӗр йӗрленӗ ҫинҫе пӗркеленчӗксем ӳте кӑшт тёксӗм-  
летеҫҫӗ, пӗрчӗн-пӗрчӗн пае тытнӑ пек ш урала  ̂пуҫланӑ  
ҫӑра ҫӳҫӗпе мӑйӑхӗ вара, пачах урӑхла, ҫутатаҫҫӗ. Ҫавӑн- 
па-ши, темле асамлӑ вӑй пур пек ҫак ҫынра.

Сӑпани вӑраннӑ евӗр пулчӗ.,
—  Эс... чӑнах та часах каятӑн-и?— ыитрӗ вӑл.
—  Ыранах, Сӑпани.
—  И Н1Ҫ е т е-и нҫете -и ? „ „
—  Инҫете, Сӑпаии. Тек, тен, таврӑнасси те пуланме...

Экеҫе.  ̂ „
Ҫамрӑк хӗрарӑм темле хӑюллӑ шухӑш тытрӗ ахар,

карт! туртӑнчё Хёлимун еннелле.
—  Итле-ха,—  терё вӑл шӑппӑн,— эс халь Ванькка пат

не ҫул тытасшӑн пуль-ха?
— Пӗртен-пёр тӑван ҫавӑ юлчӗ-ҫке Экеҫре.
—  Юрамасть с а »  унта каймашкӑн. Кашкӑр Микули куҫ 

вӗҫертмест вӗсенчен..
— 'Камсенчен... «Вӗеенчен»?
Сӑпани ялта Ҫӑпата Матви пуҫарнипе ннме ушкӑнӗ  

йӗркеленни, ҫакӑ Кашкӑр Микулине шутсӑр тарӑхтарни,  
ниме ушкӑнне пёр-икё эрне каялла унӑн хӳрешки Кёсен  
Петти те кӗни, ҫитменнине, ӑна унта, темшён-ҫке, йышӑнни 
ҫинчен каласа пачӗ.

— Пӗлетён-и, манӑн ҫапса п ӑр ахса»  та Ваньккапа  
тата... ял иупӗн Никифоровӑн аслӑ ывӑлёпе Д авидпа тӗл  
пулмалла,^- хулран ҫатӑрласа тытрӗ Хёлимун Сӑпание.

267



Халь каникул вӑхӑчӗ, вӑл ашшӗ патне таврӑнма кирлӗ.
Сӑпани ун еннелле палӑрмаллах туртӑнчӗ,
—  Яр, ыраттара!Н...—  пӑшӑлтатрӗ вӑл, тӗтреленнӗ куҫне 

Хёлимун пичӗ ҫинчен илм е хал ҫитереймесӗр. Л еш ё, алли
не вӗҫертсен, лӑпкӑнрах каларӗ:— Эс... ман патра ҫӗр каҫ 
кӗҫёр. Урӑх ниҫта та кайма юрамаеть санӑн... Кӑвакал  
аш ӗпе хӑналӑп... Ваньккана Д а в и д а  хамӑр пата чӗнсе пы- 
рӑп. Юрать-и?

Хирӗҫлемерё Хёлимун. Тепёр тесен, чӑнах та ӑҫта кай- 
м алла-ха унӑн кун пек лару-тӑрура?

Сӑпани вара тӳрех яла ҫул тытрӗ. Ярӑнарах илемлӗ  
утти хӗр чухнехинчен те ҫӑм ӑлрах халё унӑн, хӑй те, сӑл- 
тав ҫук ҫӗртех, ҫунат хушнӑ тейӗн. Килне ҫитсенех вӑл, ан 
пӑсӑлтӑр тесе, кӑвакалёсене нӳхрепе пӑр ҫине антарчӗ, ун
там тӳрех пачӑшкӑ килне уттарчӗ, ҫула май ашшё патне 
кӗрсе тухрӗ, ывӑлне паян илсе каяймасси ҫинчен асӑрхат-  
тарса хӑварчӗ амӑшне...

Те Сӑпани ӑна пирвай чӗнсе килнӗрен, Д а в и д  маларах  
ҫитрӗ. Ванькка та ун хыҫҫӑн чӗрёк сехетрен пырса кӗчӗ. 
Каччӑсем шутсӑр хӗпӗртерӗҫ аслӑ юлташне тӗл пулнӑшӑн.  
Сӑпани хӑнасене малти пӳрте кӗртрё, хӑй пикенсех кӑма- 
ка умӗнче тӑрмаш рӗ, ҫав вӑхӑтра уҫӑ алӑкран илтӗнекен 
калаҫӑва та тимлеме тӑрӑшрӗ.

Д ави дран  Чӗмпӗрти Иван Яковлевич шкулӗн пурнӑҫё  
ҫинчен ыйтса пӗлчӗ Хёлимун.

—  П урнӑҫӗ пырать-ха,—  ытарлӑрах каласа иӑт-артрё 
Д а в и д .—  Вӗренекенсем, пӗлетӗр-,и, чылайӑшӗ суя пат
риотизм еннелле сулӑпнй, Раҫҫей ҫак вӑрҫӑра ҫёнтертёр  
тесе  тӑрӑшаҫҫӗ. О бщ еж итие те салтаксене патӑмӑр. Хӑйсен  
ирӗкӗпе вӑрҫа каякансем те тупӑнчёҫ... Чӑн та, Филимон  
Петрович, эсир хёлле парса хӑварнӑ кӗнекесене Чёмпӗре  
илсе кайнӑччё эпё, лере те ҫавӑн йышши литература тупка 
ларӑмӑр. Ҫавӑнпа большевиксен шухӑш -кӑмӑлне ӑнлама- 
канеем те пур шкулта. Тулёк, тӳрех калам, сахал.

Ванькка ял пурнӑҫӗ ҫинчен каласа кӑтартнӑ чухне Х ё
лимун уйрӑмах ниме ушкӑнӗн ӗҫӗ-хӗлёпе хытӑ кӑсӑкланчӗ.

— Тёлӗнмелле ырӑ япала ку,— мухтарё вӑл.—  Пёле-  
тӗр-и, ачасем, чӑваш мӗн ӗлӗк-авалтан пӗр-пёрне пулӑшса  
ӳснӗ, ҫавӑнпа ҫак ниме йӑлине ӑнлантарса сарса пыни питё 
аван. Ҫапла, аван! Май шутпа, ку вӑл социализм принци- 
пёсемпе сӗре килёшӳллӗ япала. Эпӗ хама ярас ҫёре кайи- 
ччен сирӗн пуҫарӑвӑр пирки парти организацийёнче каласа  
кӑтартма тӑрӑшӑп. Май шутпа, уйрӑмах социализмла ре
волюци ҫёнтернё хыҫҫӑн сирён пуҫарӑвӑр чухӑн хрссчен- 
семшӗн ырӑ тёслӗх пулса тӑма пултарать.

—  Филимон Петрович, каҫарӑр, эсир, большевиксем, 
халӑха ялан вӗрентетӗр, ӑс паратӑр кӑна тесеччӗ эпӗ,—  
тӗлӗнчӗ Д а в и д .— Нивушлӗ эсир экеҫсен тӗслӗхне чӑнласах  
парти организацийёнче сӳтсе явасшӑн?

—  Эпӗ пёртте сӑм ах вылятса каламарӑм куна,—  ҫирӗп- 
летрӗ Хёлимун.—  Пирён парти шӑпах ӗнтӗ халӑхран вӗреи-  
нипе, ӑна мӗн чи кирлине ӑнланса илсе пурнӑҫа кӗртме тӑ- 
рӑшнипе вӑйлӑ. М алаш не те ҫаллах пуласса шанатӑп.  
Ниме ушкӑнӗ тесен,— Ваньккана аллинчен тытсах каларӗ  
вӑл малалла,—  сирён ӑна малалла та сарса  пымалла,  
юхӑнса юлнӑ хресченсене ытларах та ытларах явӑҫтармал-  
ла унта. Х ӑвӑрах пӗлетӗр, халӑх сурать —  кӳлӗ лулать. 
Капла эсир нумай чухӑнсен пурнӑҫне ҫӑмӑллатӑр, Кашкӑр-  
сене хирӗҫ те ӑнӑҫлӑрах тӑма пултаратӑр.

— Ара, хреснатте, эпир ахаль те сарсах пыратпӑр ниме 
ушкӑнле. Н ум аях пулмасть, авӑ, Кӗсен Петтине илтёмӗр...

— Вӑт кун пирки вара васканӑ эсир,— куҫ харшине  
кӑмӑлсӑррӑн сиктерсе илчё Хёлимун.— Кӗсен Петти вӑл 
Кашкӑр Микулин хӳрешки пулнине ливушлӗ пӗлместёр?

Тӗрӗссипе, Ванькка хӑй те хирӗҫчӗ-ха ҫавтӑрпав сӑр  ар- 
ҫынна нлме ушкӑнне явӑҫтармашкӑн. Анчах чи аслл, Мат- 
ви пиччӗшӗ, хӗрхенчӗ Кӗсен Петтине. Л еш ё чӗркуҫленсех  
тархасларӗ те-ха, Кашкӑр Микулине тӗнчере пӗр хаяр сӑ- 
мах юлми ятласа пётерчӗ. «Атя, пулӑшар ӗнтӗ, чӑннипе, 
ҫынни вӑл хамӑр пекскерех,— терё вара Матви.— Тумти- 
рӗ ҫинче те, ав, шӑкӑрин саллӑк, пёр справнӑ вырӑн ҫук. 
Улӗм, тен, тӑна кӗрӗ...» Мӗн ачаран асллсене итлеме хӑнӑх-  
нӑскер, тек хирёҫлемерӗ вара Ванькка. Улька кӑна, ҫуса  
типӗтнӗ питшӑллисене тӗркене чӗркенё хьгҫҫӑн йывӑҫ тук- 
макпа ҫапа-ҫапа ҫемҫетекенскер, лменерех каларё; «Эс, 
Пеття пичче, кӑшт тасарах  тыткала-ха ҫапах та хӑвна, 
атггу ҫын ӗренки ҫук саҫҫим». Мӗн тетӗр, итлет ӑна Кӗсен  
Петти, сӑмсине те типӗ тытма тӑрӑшать, кӗпиие те шывра 
чухеттеркелет арӑмне тепӗр чух. Ҫавӑнпа йӗрӗнме пӑрахма  
тытӑмнӑччё Ванькка унран, хӗреснашшё, ав, мён калать 
халь...

— З п ӗ  акӑ мён пирки,— сӑмахне малалла тӑсрӗ Х ёли
мун.— Парти мана салтаксем хушшинче ӗҫлеме ярать, 
куна сиртен пытарас мар...

Шӑкӑрт! туса ӳкрӗ ҫак самантра хыҫалти пӳртре тем- 
скер. «Ах!»— терё Сӑпани те ҫав япала ӳкниле, те урӑх  
сӑлтавпа кулянса. Хёлимун самантлӑха пуҫне ҫавӑрса пӑх- 
рӗ те унталла хӑйӗн шухӑшне ш ӑппӑнрах каласа пётерчӗ:

— Ял халӑхӗ хушшинче тёрӗслӗхе сарасснне, ӑна ырӑ 
чунлӑ кашни ҫын патке ҫитерессине эсир туса пырасса

шанатйп. Халь пуҫа пырса кёчё-ха: ку ӗҫе ниме ушкйнё  
урлй йёркелесен аван пулмалла. Куратйп: унта шйпах туре 
чунлӑ ҫьшсем пухӑннӑ сирён. Хуҫалӑх ӗҫёсем пирки пухӑн- 
са канаш ламаш кӑн сире никам та чараймё... Тулёк поли
тика ҫинчен кӗретех ан калаҫӑр малтанлӑха. Кӗсен Пет-  
тинчен вара асӑрханӑрах.

Ҫамрйксем, аслӑ юлташӗпе килӗшсе, хавхаланса тухса  
кайрӗҫ. Хёлимун вӗсене тӗрлӗ хаҫатсемпе кӗнекесем, бро- 
шюрӑсе.м парса ячӗ, картишне •ҫити йсатрӗ, анчах урама  
тухмарё; пӳрте каялла кӗме те аптӑрарӗ вӑл, картлашка  
ҫине ларса, пирус хыпрӗ ҫӑварне, аичах тивретмерӗ, кйлар- 
са, каялла курупкйна хучӗ те каҫ нӳрӗкӗпе сипетленнӗ сыв- 
лӑша кӑкӑр тулли сывларӗ. Тӑхтарахла пӳртрен Сйпани 
тухрӗ, ҫурамӗпе алӑк сулли ҫине таянчӗ.

—  П ӳрте ма кӗместӗн?— терӗ вӑл мӑкйртан тухакан  
хулӑнрах сассипе ӑшшӑн-ӑшшӑн.

Х ӗли м у» ун енне ҫаврӑнса пӑхрӗ. Сӑпани пуҫне кӑшт 
каҫӑртнӑ та тӗпсӗр тӳпенелле пӑхса тӑрать. Ҫӗрӗ ҫав тери 
тӗттӗм мар халӗ, ҫавӑнпа унӑн сывланӑ май сиккелесе иле- 
кен сӑмса ҫунаттисем, мӑкӑрӑларах тӑракан кӑшт уҫӑ тута 
айӗнчи йӑлтӑркка ,пӗр-.икӗ шӑлӗ уҫҫӑнах курӑнаҫҫӗ. Хӑй  
вӑл тарӑннӑн сывлать, чӑмӑркка кӑкӑрӗсем ҫавна пула 
сатпуи умне туртӑнтара-туртӑнтара илеҫ-ҫӗ... Эх те ҫав! 
Килмелле марччӗ Хӗлимунӑн ку киле, тем тесен те килмел- 
ле марччё! Халь тин мӗн тӑвӑн...

—  JIapac терӗм-ха кйштах,— терё ҫеҫ Хёлимун Сйпани 
ыйтнине хирӗҫ.

—  Ара, хам та ҫав, тйрпаккайскер,—  хыпйнса ӳкрӗ Сй
пани.— Эс ывйннй та пуль ҫирӗм пилёк ҫухрйм утса килсе, 
выҫса та касйлнй нуль, эп вара хйналама та тавҫйрса  
илейместӗп. Атя-ха лаҫҫа, хам йсталанй апатпа сййлам  
саш,

—  Эс мӗнччӗ-ҫке, пӳртрех кймака умӗнче аппаланат-  
тӑн?— тӗлёнчӗ Хёлимун.

—  Каҫар, ячӗшӗн ҫеҫ эп унта... Эс мӗн ӗҫпе пурӑннине  
кйшт йнланас килчӗ, ҫавйнпа калаҫйвйра тимлерӗм... Апа- 
чӗ ман лаҫра пиҫрӗ вйл вйхйтра.

—  Анланггйн-и вара эп мӗн ӗҫпе пурйннине?
—  Пёлместӗп... Эс ҫак ҫулсенче шутсйр улшйннине ҫеҫ 

пӗлетёп. К алаҫасса  та ялти пек калаҫмастйн темскер, эп 
пач илтмен-туман сймахсемпе перкелешетӗн. Тата халйх-  
шйн питӗ тйрйшатйн няк... Итле-ха, эс чйнах та салтака  
каятйн-и?

—  Ҫапла, каятйп, илтрӗн пулсан, туиас мар.
—  Эппин, вйрҫа?

—  Кам пӗлет...
Сӑпани хӑй ӑсеӗн тем ш ухӑш ласа тӑчӗ-тӑчӗ те карт! 

туртӑнса анса кайрӗ картишне. Хёлимун куҫӗ умӗнче са- 
мантлӑха ҫара ура хырӑмӗ, тупанӗ патнерех хӗвелпе пиҫсе 
хуралнӑскер, вӗлтлетсе иртрӗ.

—  Пӳрте кӗрес килмесен, атя, лаҫрах апат ҫитерем,—  
тепӗр хут чӗнчӗ Сӑпани.

Л аҫҫа  кӗрсен, вӑл кӑварланса выртакан вучахран са 
маях пысӑк икӗ тӑм чӑмакки туртса кӑларчӗ, алса тулӗче  
тытса, пёрне ҫӗклерё те шап! пӑрахрё ҫӗре. Тӑм чӑмакки  
кӑпӑрт! кӑна ҫурӑлса катӑлчӗ. Самантрах пӑшӑхланнӑ аш 
шӑрши саланчӗ лаҫра. Кӑвакал иккен! Сӑпани унӑн ӑш- 
чикне тасатса шала ӳпке-пӗверпе хутӑш кӗрпе, су х а »  ҫул-  
ҫи, тӑвар янӑ-мӗн те, кайӑк тӗкне иртмесӗрех ҫислтен тӑм- 
па шӑлса лартнӑ, ҫапла халлён вутта пӑрахнӑ. Халӗ, аз,  
кайӑк кӑвакал витёрех пӑшӑхланнӑ хӑйӗн ҫӑвӗпе, тӗкӗ  
вара пӗтӗмпех тӑмӗ ҫинче юлнӑ.

Сӑпани тепӗр тӑм чӑмаккине те ҫӗклесе пӑрахса са- 
латрӗ, кӑвакалӗсене ывӑс ҫине хурса, хӑмаран ҫапса тунӑ  
сӗтел пекки ҫ»не лартрӗ. Сӑра кӑкшӑмӗ малтапах пурччӗ 
ӗнтӗ.

— Халь астивсе пӑх,—  сӗнчӗ Сӑпани, сӑра тултарнӑ  
куркапа ашата хӑна умнерех тӗксе.

Сӑрине хӑй валли те тултарчӗ вӑл, июкёшё шаккасах  
ёҫрӗҫ. Сӑпани, чӑн та, ҫур куркине кӑиа пушатрё.

— Тӗлӗнмелле апат ку сан,— мухтарӗ Хӗлиму», кӑва- 
кал тукмаккине астивсе пӑхсан.— Тупата, халиччен ҫисе  
курман кунашкаллине. Эс... чӑнах хӑв тытрӑн-и вара ку 
кайӑксене? Нивушлё сунара ҫӳретён?

— Ҫӳрекелетёп... чун-чӗре тунсӑхне пусарас килнӗ 
чухне...

Ҫалла, «эс ҫак ҫулсенче шутсӑр улшӑннӑ», терё Сӑпани  
Хёлимуна. Хӑй те унчченхи мар иккен вӑл. Ҫук, апат шу- 
хӑш ӗ пулмарӗ Хӗлямуиӑн. Выҫса ҫитнӗ вӑл паян, кӑвакал- 
не те Сӑпани сёре техӗмлӗ хатӗрленӗ, ҫапах анмасть... Кил 
хуҫине кӳрентерес мар гесе кӑшт ҫырт.каларӗ те Хёлимун  
сётел хушшинчен тухрӗ. Тепёр тесен, Сӑпани хӑна апата  
пит тӗкӗнменнине асӑрхам арӗ те, тем шухӑшлать те шу- 
хӑшлать хӑйӗнне.

— К ала-ха,—  терё вӑл,— эс, акӑ, халӑхшӑн тӑрӑшатӑн. 
Хӑвӑншӑн кам тӑрӑшать? Мул-(пурлӑх пухайрӑн-и-ха ҫак  
ҫулсенче?

—  Ҫук, Сӑпани, пухаймарӑм.
—  З х ,  Хёлимун!— хаш! сывларӗ хӗрарӑм.— Астӑва-  

тӑн-и?.. Иксӗмӗр пёрле пурӑннӑ пулсан...

—  Халь тин калаҫмӑпӑр кун пирки. Веня —  лайӑх ҫын, 
унпа телейлӗ пулӑн ӗмӗрлӗхех. Чипер таврӑнтӑрччӗ кӑна. 
Таврӑвсан... ӗҫне те улӑш тарасса шанатӑп. Вӑрҫӑ вӑл пур- 
нӑҫа пач урӑх енчен кӑтартса ӑс парать ҫынна. Эпир те 
пулӑш ӑпӑр ӑна-кӑна ӑнланоа илмешкӗн.

Сӑпани пуҫне ҫӗклерӗ, куҫран пӑхрӗ Хӗлимуна.
—  Ҫук!—  терё вара хӑйне хӑй татса каланӑн.—  Ҫук! 

Веня, чӑнах та, лайӑх ҫын. Ҫ апах чӗре санпах манӑн, Х ё
лимун. П ӳлӗхҫё, каҫар мана ҫак сӑмахсемш ӗн, анчах ман 
валли йӑнӑш шӑпа туртса кӑларвӑ эсӗ, ҫавӑнпа ҫылӑхсӑр  
эпӗ сан умӑвта!

Хёлимун ним тума аптӑрарӗ.
—  Мӗн эсӗ, Сӑпани... Иртни пирки мӗн калаҫмалли, 

вӑхӑта каялла ҫавӑраймӑн...—  текелерӗ вӑл.—  Эс мӗн-ха... 
Эп канам, юрать-и?

— Эп халех, халех кӗрсе вырӑн сарӑп сан валли,— хы- 
пӑнса тӑчӗ Сӑпани.

—  Пӳртре ҫывӑрасшӑн мар э.пӗ... Ҫенёкре тапчан пур 
сирёи. Ҫавӑнта аванччӗ...

—  Хӑратӑн-:и?—  тӗттӗмрех лаҫра куҫне ҫиҫтерсе илчӗ 
Сӑпани. «Манран» тесе хушса хурасшӑнччӗ вӑл, тытса чар- 
чӗ чӗлхине.

—  Сых енне,— ӑнлантарчӗ Хёлимун.—  Унтан тухса тар- 
ма меллёрех.

Сӑпани ӑна чаппан, минтерпе утиял тухса панӑ-паман  
ҫьгвӑрма выртрӗ вӑл, анчах нивпле те тӗлӗрсе каяймарё. 
Ниме те ӑнланман автансем ялӗпе авӑтса ҫур ҫӗр ҫитнине 
пӗлтерсен кӑна кӑштах кӑтӑш пулчӗ. Тӳрех тӗлӗке лекрӗ  
Хёлимун. Акӑ, вӗсем Ваньккапа Кӗтмел шывӗнче ишсе 
пыраҫҫӗ. Сисмен те, хӗрарӑмсем шыва кӗнӗ ҫёре ҫитнӗ 
иккен. Й ӑрӑс  кӗлеткеллӗ икӗ хӗрарӑм, ҫатга-ҫарамас-  
скерсем, шывран тухма тытӑннӑ та, вёсене курсан, ҫуйха-  
ша-ҫуйхаша шыва кӗрое тарчӗҫ. Пӗри — пӗчӗкреххи  
кётмен ҫӗртен Хёлимун патнех ишсе пычӗ те каларё ӑна: 
«Авӑ Сӑпани. Ун патне кай, Хёлимун. Эп ӗнтӗ... татӑлнӑ  
катӑк. Сире вара турӑ ҫырнӑ пёрле пулма». «Ара: качча 
тухнӑ-ҫке вӑл, мён аташан эсӗ?»— хирӗҫлерӗ Хёлимун. 
«Ҫук, вӑл хӗр, качча кайни — эпӗ»,— ҫине тӑчӗ Альтюк. 
«Эс тахҫанхи, ху шыва путса виличченхи ҫинчен калатан. 
Халӗ йӑлтах урӑхланҫке»,—  ӑнлантарма пӑхрӗ Хелимун. 
«Ю ратура качча кайни-авланни ҫук, юратура юрату ҫех. 
Ҫав туйӑм кӑна пуринчев вӑйлӑрах ҫыхса хума^тивеҫ чке 
ҫынна пӗр-пӗринпе. Атя, иш Сӑпани патне», вӑйпа^х тыт^е 
те Альтюк сӗтёрсе кайрӗ Хӗлимуна хӗр патне. Леш е пахрч.- 
пӑхрӗ те  ӑна куҫран ыталаса илчӗ...

— Чунӑмҫӑм, манӑн хаклӑран та хаклӑ ҫыннӑм!— илТ- 
рӗ Хӗлимун вӑл хӗрӳллӗн пӑшӑлтатнине.— П урӑнаймастӑл  
эпӗ сансӑр, тусӑм. Хуть те аҫа ҫатгтӑр ҫылӑхӑмшӑн —  пу- 
рӑнаймлстӑп. Эс таҫта аякка, юн тӑкакан ҫӗре каяе умӗя  
сана урӑхла ӑсатса яраймастӑп!..

Хёлимун куҫне уҫрӗ. Унпа юнашар... чӑвах та Сӑпани  
выртать «ккен. Ыталать вӑл ӑна, хӑйӗн пӗтӗм хӗрӳлӗхӗпе  
ыталать. Хёлимун та шӑмшакӗ вӗриленсе кайнине туйса  
илчё. Ма тунас, халь пӗлет: вӑл та юратать Сӑпание. 
Юратать! Эплин...

Вӑл Сӑлавие хӑй ҫумне пӑчӑртарӗ, тутипе унӑн нӑкӑ та  
вӗри тутине шыраса тупрӗ.

Ирхине шурӑмпуҫ ҫуталма тытӑнсанах тухса кайрӗ Х ё 
лимун. Темле халиччен пулман туйӑм амаланса чычӗ унӑч  
чунёнче. Ы рларё те, ятларӗ те Хёлимун хӑйне хӑй, хӑпарт-  
ланчӗ те, ӳкёлчё те...

Сӑпани вара Хёлимун ҫӑра тӗтре ӑшӗнче курӑнми пул
сан та чылайччен пӑхса тӑчӗ вӑл сывлӑм ҫинче хӑварнӑ  
йёр ҫине.

3

Ял халӑхӗ утӑ ҫулма тухрӗ, Унчченхипе танлаштарсан,  
ку ӗҫре халё ытларах хӗрарӑмсемпе ватӑсем тата ача-пӑча 
тӑрмашать. Ыттв тесен, ёҫ-пуҫ яланхи пекех пырать темел-  
ле. Анчах ку  вӑл ҫиелтен пӑхма кӑна ҫав. Кашкӑр Мику- 
лишӗн вара, сӑмахран, вач урӑхла курӑнать кӑҫалхи  
утӑҫи. Темиҫе ҫын, тахҫантанлах парӑма кӗнӗскерсем, утӑ 
ҫулаҫ|ҫё-ха ун валли. Ҫ апах сахал-ҫке ку. Ыттисем тесен, 
никам та кӗрӗшмерӗ Микула патне, тырӑ е укҫа ыйтакан- 
сем те пулмарӗҫ кӑҫал. Пикмӑрса патне кайрёҫ кивҫене кӗ- 
рес вӗҫне ҫитнигем. Ҫинех тата кӗлмёҫ Ҫӑпата Матви тем
ле ниме ушкӑнӗ йӗркеленӗ. В улӑс старшиннпе те калаҫса  
пӑхрӗ ун пирки Микула, лешӗ аллисене сарса ячӗ ҫеҫ: 
«Нимле хут тутарман вёсем, ун п ек . организаци ҫук,—  
тет.— Пулӑш асси тесен, епле чарӑн ҫывсене пӗр-пёрне пу- 
лӑшма. Нимене чӗнессл, х у  пӗлен, чӑвашӑн сӗм-авалтан  
пыракан йӑли. Чӑкӑлташмалли пӗр-пӗр урӑх сӑлтав тупӑн- 
■сан вӑт...» Ҫаплаччӗ те ҫав, Кӗсен Петти, ав, ннмех те  
шӑршлаоа тупаймарё-ха осу таранччен.

Пикмӑрса валли вара пёр вунӑ ҫьгн пикенсех утӑ ҫу- 
лать. Тата темиҫе арҫыв ун валлиех темле хуралтӑсем тӑ- 
вать анкарти хыҫӗнче. Сурӑх ӗрчетме шутлать имӗш Пик- 
мӑрса, ҫӑмпа та сутӑ тӑвасшӑн ёнтӗ. Мӗн тен эс, тытӑнё те. 
Ҫӑм халь питё кирлӗ тавар шутӗнче. Мён чухлӗ салтак, ав,

патша ҫарӗнче, кашниех шинель тӑхӑннӑ. Микула вара шӑ- 
хӑрса юлчё ҫӑм усламёнчен. И ҫмасса, Кӑтра Симунӗ тем 
тӑсать тата тавӑрӑвне, ку тарнччен нимех те тӑваймарӗ-  
ха Пикмӑрсана.

...Чӑннипе, йӑнӑшать Микула. Кӑтра Симун шӑллӗ  
Тихӑн хӑтланса лӑхрӗ ӗнтӗ Пикмӑрсана путармашкӑн. 
Анчах уес кантурёнчен тӗрёслеме килнӗ ҫынни шӑпах Пик- 
мӑрсана лайӑх паллаканскер пулчӗ: леш ӗ тахҫан ӑна питӗ 
чаплӑ рысак тупса панӑччӗ.

П икмӑрса уес чиновниине хӑй патне илсе кайрӗг чи 
чаплӑ апат-ҫимӗҫпе, эрех-сӑраша сӑйларӗ. Унган сӗтел  
ҫине ҫёр тенкӗлӗх укҫа кӑларса хучӗ те: ^

—  Тунмастӑл, ҫӑхавра тӗрёснех ҫырнӑ.^ Хӑшпёр чухне 
ӗлӗкхи туссем урлӑ та кӳркелесе килетӗп тазарсене^  
терӗ _  Ара, манма юрамасть туссене, унсӑрӑн вёсем тарӑх-
ма пултараҫҫё...

Чиновник ӑнланчӗ ӑна, укҫана кӗсйине пӗтерсе чикре.
—  Ҫапах, ҫӑхав яракан ҫӑвара хуплаймасан, ёҫ шала  

кайма пултарать,— асӑрхаттарчӗ хӑй.^ „ „ -
— Хуплатпӑр,— шантарчӗ П икмӑрса.— Ҫӑваре мен

ятлине ҫех  пӗлмелле. „ „
— Ара, Тихон Кудрявцев вӑл, сирён вулас писаре...
  Ахӑ. Ну, ӑнах хуплӑпӑр-ха,— хавасланчӗ Пикмар-

са.—  Сых енне, малашне купцасемпе^ те ҫыхӑну тытӑп, япа- 
ласене вӗсенчан те курсе килӗп. Ш ӑршлаччӑр вара текех 
вӗшле йытӑсем ман лавккари япаласен тӗсне-иерне... с, 
мӗн, ёҫ-ха, ӗҫ ҫак смирновски эрехе...

Темиҫе кунран Пикмӑрса урампа и р т с е  пыракан катра
Тихӑна килне чёнсе кӗртрӗ. „ „ .  а

—  Канаш ласа пӑхмалли пур-ха,— текелере вал, х уч 
куҫне чеен хёссе, хӑй ҫав вӑхӑтрах имшеркке Тихана ваи- 
па тенӗ пекех и:кӗ хутлӑ ампар патнелле сетерче, терекле  
аллипе хулпуҫҫинчеи пусса, картлашка £и н е  лартре, а̂  
рӗнчен сам ан 1грах темиҫе пакша тирӗ йӑтса тухре  
нашласа пӑхас тетӗп, мён хакпа сутма пулать ҫак т иРҪе 
Ҫӗрпӳ пасарӗнче? Эсир суту-илуре тымар яна иах,
пёлме тивӗҫ. w „

—  Ну... лахалӑхӗнчвн килет те^ха вӑл,— кашт тана кер-
сен хӑпартланчӗ Тихӑн.

Пикмӑрса тирӗоем ҫине вёрсе кӑтартре. _ _
— Куран пуль, чаплӑскерсем! Ниҫта та пӑсак выран ҫук.

Сӑпани ман, пӗлетӗн-и, тирне пӑсас мар тесе, кайӑка куҫ- 
ран ҫеҫ тивертет...—  Унтан тем аса илчё те̂  кил хуҫи хаваг- 
лӑ ӳпкине пушатса ахӑлтатсах кулса я ч ӗ  — М ён-ха, аса  
килчӗ,— текелерӗ хӑй, куҫҫульне ҫанӑ вёҫӗпе ш алса,— La-

пани каласа парать: пёррехинче, Тихӑн, кӑшт ҫеҫ сана пер
се  пӑрахмарӑм тет. Сарӑ калпакна кайӑк вырӑнне йышӑн- 
нӑ курӑнать... Э, Тихӑн? Енчен хаплаттарнӑ пулсан? Шель-  
мӑ хӗрӗ, пакшана ҫӗр хӑла>ҫран лектерет... Э, Тихӑн? Эс 
уеса-мӗие ҫӑхав леҫме кайнӑ чухне калпакна ан тӑхӑв  
вара, а'сту, ӑнсӑртран инкек сиксе тухма пултарать...

LUypca кайнӑ Тихӑн, шывран кӑларса ывӑтнӑ пулӑ пек, 
уҫкаларӗ-хупкаларӗ ҫӑварне, ҫапах нимех те тавӑрса ка- 
лаймарӗ, васкасах калинкке патнелле вӗҫтерчӗ.

Ҫапла нутланчӗ-ха халлӗхе Кӑтрасем Пикмӑрсава та- 
пӑнасси.

Ниме ушкӑнӗ тесен, тупӑнчӗ-тупӑнчех Микулашӑн ӑна 
тӗп тумалӑх сӑлтав. Чӑн та, чылай вӑхӑт иртсен.

У Л Т Т А М Ё Ш  С Ы П А К  

1

Хёлимунран уйрӑлсан, Д авид, кӑштах уҫӑлса ҫӳрес  
тесе, Ванькка патне пычё. Кунта картишӗнче Улька кӗтсе 
ларать иккен вӗсене. Д ави да  курсан, вӑл именсе пуҫне  
усрӗ, шӑппӑн сывлӑх сунчӗ. Хӑйне кӑштах алла илсен, хӗр  
савӑнӑҫлӑн пӗлтерчӗ:

—  Ванькка, ыран халӑх утта тухать. Атте каларӗ, эпир 
те пурте пёрле каятпӑр терӗ.

—  Ара, хаваапах,— килӗшрё Ванькка,— ҫава хатӗр  
манӑн.

Ҫавӑнтах унӑ.н куҫӗ тёлне Д а в и д  аллинчи хаҫатсемпе  
кӗнекесен тёрки лекрӗ те, вӑл хӗреснашшӗ асӑрхануллӑ  
пулмалли ҫинчен каланине аса илчё.

—  Эс ан васка-ха,—  хапха патнелле пӑрӑйнӑ Улькана  
чарчё вӑл.—  Эпир ак ҫак тӗркене пытарар. Кӑшт калаҫка- 
ласа ларӑпӑр.

Каччӑсем хаҫатсемпе кӗнекесене лупасайне кайса пы- 
тарнӑ хыҫҫӑн виҫҫӗшӗ те, чӳрече айӗнчи тӑпрас хӑми ҫине 
л/арса, каҫ киленчӗкӗпе лӑпланчӗҫ.

— Пӗлетён-и, хреснаҫу сан чӑн-чӑн паттӑр,— чунран 
ырласа каларӗ Д а в и д  Ваньккана. Идейӑсене халӑх хуш- 
шине сарассишӗнех вӑл  хӑй ирӗкӗпе вӑрҫа кайма хатӗр. 
Тӗлёнмелле хӑват...

—  М ӗнсене сарассншӗн тетён ^ак?— ӑнланмарё Вань
кка.

—  Ну, хӑй ҫирӗп ӗненекен шухӑшсене, эппин.

—  Эсир Хёлимун пичче ҫинчен мар пуль?—  кӑсӑкланчӗ  
Улька.—  Ялта-им вал?

—  Ара...— ним калама аптӑрарё Ванькка.—  Курнӑччӗ.
—  Хёлимун пичче хӑй ирӗкӗпе вӑрҫа каять-и? Ай-уй, 

мёнле-ха капла?
—  Н имле те мар, тёрёс тӑвать вӑл,— ҫирӗпнён каларё  

Д а в и д .— Пӗлетӗр-и, вӑрҫа харпӑр хӑй ирӗкӗпе каякансем  
Чӗмпӗрти шкулта та сахал мар. В ӗсене ҫапах пиг хисепле- 
местӗп эпӗ. Такам минретнине пула вӑрҫа тӗрӗс ӑнланмаҫ- 
ҫӗ вӗсем, ҫавӑнпа суя патриотизм кӑтартаҫҫӗ. Филимон 
Петрович вара ку тӗнче вӑрҫи империализм интересёсене  
ҫеҫ хӳтӗлевине, ҫапӑҫаканеенчен нихӑш енӗшӗн те тӗрӗс  
маррине пӗле тӑркач каять фронта, мӗншӗн тесен больше- 
викоен чӑнлӑхне салтаксем патне ҫитерессине хӑйӗн пурнӑ- 
ҫӗнчен мала хурать. Ҫав чӑнлӑха ӑнлантарса, вӑл чӑн-чӑн 
патриотизм кӑтартать, мӗншӗн тесен пӗтӗм халӑхш ӑн, пӗ~ 
тӗм Раҫҫейш ӑн тӑрӑшать...

Д а в и д  калаҫнӑҫемён Улька, унччен именсе кӑна лара-  
канскер, куҫ умӗнчех чӗрӗлен чечек пек тӳрленсе-тӳрленсе  
пычӗ, пуҫне ҫӗклерӗ, унӑн куҫӗ те темле ҫуталса-йӑлтӑр-  
татса кайрӗ, ӑна вӑл каччӑ питӗнчен илеймерӗ те ӗнтӗ. 
Ванькка та пӑхкаларё Д а в и д  еннелле, Улька сӑнӗ улшӑн- 
нине курсан вара, темшӗн, сӳрёкленчӗ, пуҫне усрӗ. Пирвай  
тимлесех и тл ем ер ӗ^ а  вӑл юлташне, анчах, акӑ, ӑнланайми  
те пулчӗ унӑн сӑмахӗсене.

—  Кай, темле пуплешен эс,—  текелерӗ хӑй.— Ним те 
ӑнланаймарӑм. Хреснатте паттӑр ҫын иккенне темле никам 
пӗлми сӑм эхсем сӗр  те пёлеп-ха ӑна...

—  К аҫарӑр,—  айӑплӑн каларё Д а в и д .— Ара, эпӗ ахаль  
те ансатрах калаҫрӑм та ҫав.

—  Мён эсё, Д а в и д ,— хӗрӳленсех  хӳтӗлерӗ ӑна Улька.—  
Зпир  аслӑ ҫынсене пӗтӗмпех ӑнланса ҫитерейменнишӗн вё
сем айӑплӑ мар-ҫке. Эппин, пирён ҫавсен шайне ҫитме тӑ- 
рӑш ас пулать. Ҫапла-и, Ванькка?

—  Вӑл ҫапла-ха, амикке,—  килӗш рё Ванькка.
Ҫамрӑксем шӑпӑрт пулчӗҫ. Темшӗн-ҫке, кашни хӑйне

ыттнсем умӗнче аван мар туйрӗ.
—  Ачсем, май каймалла,—  тӑчӗ тепӗртакран Улька.—  

Ырана валли апат хатӗрлесе хумалла-ха, вӑхӑчӗ, ав, дёр- 
лене кӗчӗ.

— Аоатса ярар зппин,—  иккёшӗ харӑс персе ячӗҫ Д а -  
видпа Ванькка.

Ҫапла килсе тухнӑшӑн вӑтанса, иккёшӗ те хӗрелсе кай- 
рёҫ, юрать-ха, ҫӗр л е  курӑнмасть. Ванькка алӑ сулчё вара:

—  Эппин, эп кӗрое ҫывӑрам...

Калама канас. Тӳрех ниепле те тӗлӗрсе каяймарӗ вӑл. 
Теме пула, Шикки Ваҫҫи маткинчен туяннӑ юпах тихача  
курас килчӗ унӑн. Тихине выртмана Арӑслан илсе кай- 
нӑччӗ. Ҫав янавара ҫитӗнтерсен, ура ҫине тӑр ас  ӗмӗт пур 
Ваньккан. Икӗ ят ҫӗре унӑн пӗччене, пиччёшӗ в-илнӗ пулин  
те, тепӗр ик-виҫӗ ҫул хушпги те ҫаплипех юлать-ха, мӗч- 
шӗн тесен ҫӗре ятаксем тӑрӑх ултӑ ҫулта пӗрре ҫеҫ вэ- 
леҫеҫҫӗ. Ашшё туса -хӑварнӑ кил-ҫурчӗ, хуҫалӑх хуралтисем  
кивелсе пыра^ҫӗ те ӗнтӗ, ҫапах аптӑрамаҫҫӗ-ха. Сурӑх, 
сьюна, чӑх-чёп тытать Вань'кка. Пӗлтӗр туяшнӑ тыка пӑру- 
ларӗ те, халё  ёнтё ӗне те пур теме юрать. Л аш а пулсан, 
пурнӑҫ майлаш ӑнсах каятчё вара. Ун чух, тен, ҫемье пирки 
те ш ухӑшлама юрӗччӗ-и. Ҫамрӑкрах та-ха Ванькка, ӑрас-  
калӗ ҫапла килсе тухрё те, мён тӑвӑн. йы вӑр ӑна хуҫалӑха  
пӗччен тытоа пымашкӑн. Ҫураки вӗҫленнӗ хыҫҫӑн ниме уш- 
кӑнё пӗрле пухӑнсан, Шикки Ваҫҫи арӑмё шӳгленине те 
манман-ха Ванькка. Каярах та ӑна Улькана ҫураҫса парас  
сӑм аха темиҫе хут хускатрӗ вӑл. Ҫапла та, тёлсёр-палсӑр  
ӗмёт кӑна пулӗ ҫае  ку...

Ванькка тиха витине кӗрсе пӑхрӗ. Тихи ҫук та, унан  
шӑрши ҫанах юлнӑ кунта. Вӑл качча кӑштах лӑплантар^чӗ, 
рехетлеитерчӗ. Темшӗн, хӑйне чӑн-чӑн хуҫа пек туйрё  
Ванькка ҫак самантра. Кам парать-ха ҫак туйӑма этеме?  
Ҫутҫанталӑк-и? Е халӑх кӑмӑлӗ? Кирек мёнле пулсан та, 
кашнин пуянрах пурӑнас килет-ҫке, ҫын куҫӗнчен пӑхмасӑр  
пурӑнас килет. Ҫав шая ҫитсен, тен, Улька та урӑхларах  
калаҫӗччӗ-и Ваньккапа...

Каччӑ пӳрте кӗчё, сивӗ кӑмака тӑрри ҫине хӑпарса  
выртрӗ, таҫта ю наш арах чӗриклетекен шӑрчӑка тӑнларӗ,  
тӑнларӗ... Нумай иртрӗ-и вӑхӑт, сахал-и, Д ав и д  таврӑнчӗ. 
Савӑиӑҫлӑ вӑл, шӑхӑркалать. Савӑнмасӑр... Ҫав тери вӗ- 
реннӗ ҫыи, тем те пӗлет. Халь туслӑ та-ха Ваньккана, кая
рах пысӑк ҫынна тухӗ те ак манса кайӗ ӑна... Ыттисем те, 
авӑ, хӑшпёрисем Д ав и д  калаҫма тытӑнсанах тёлӗннипе^ ҫӑ- 
варӗсене кап кӑна карса пӑрахаҫҫӗ. Ванькка вара ^ н п е  
пит тёлӗнтерейӗ-ши. Ыра.н утӑ ҫулмв тухӗ ак. Мӗн тӗлӗч-  
мелли унта, kv  ёҫе Экеҫ халӑхӗ вуншар, ҫӗршер ҫ у л  хушши 
тӑвать ӗнтӗ... Д ави дӑн  вара уттине те ҫулнӑ, апачӗ те 
хатӗр...

—  Д авид, вучахра хуранта симёс купӑста яшки пурччё, 
еивӗннӗ те ӗнтё, антарса ҫи,—  сӗнчӗ Ванькка, юлташне  
апатлантарманнине аса илсе.

— Кирлё мар, Ванькка, темшён, аппетит ҫухалчӗ-ха  
ман,— хуравларё лешё.

— Мён ҫухалчӗ тен? Урамра ҫётермерӗн-и, асту, тупаи-

277



мӑн кайран, халех  тухса шырар, хыпӑнса каларё Ванькка.
Ҫакна илтсен, ахаль те савӑнӑҫлӑ Д ав и д  каҫ шӑплӑхне  

хуокатба ахӑлтатса «улса ячӗ.
—  Ара, ха-ха-ха, аппетит ҫухални вӑл, урӑхла каласан, 

апат анманнине пӗлтерет,—  ӑнлантарчӗ хӑй, сӑмахӗсене  
кулӑ витӗр перкелесе.

Ванькка хӑйне хӑй ятласа пӑрахрё ӑшӗнче, тарӑхнипе  
ҫаврӑнса выртрӗ.

—  Итле-ха,—  терӗ юлташӗ лӑпланюан,— леш кӗнекесе- 
«е-мӗнеене эс хӑвӑнпах илсе кай. Эп, куран, ӗҫе кӳлӗнеп  
халь, чылайлӑхах, ҫавӑнна вёсем кунта тусаншанса вырт- 
нинчен усси ҫук.

Чӑнах, ара, мӗн ҫыхланмалли Ваньккан ҫав кӗнекесем- 
пе. Вӑл, ав, хӑй те чи ансат япаласене ӑнланса ҫитерей- 
мест, намӑс ӑва ҫынсене вӗрентме. Д а в и д  текех аипалан-  
тӑр ку ӗҫпе, ӑна шӑпак турӑ пӳрнӗ ыттйсене ӑс памаш-  
кӑн...

—  Юра-ать, илсе кайӑп,— анасларӗ Д авид.
Ч асах  вӑл ш ӑхӑркаласа килне тухса кайрӗ. Килне-ши?
Ирхине шурӑмпуҫ хӑпаричченех вӑранчӗ Ванькка, 

ҫӑвӑнса, кӑшт-катнт ҫырткаларё, унтан ёнерех хатӗрлесэ  
хунӑ хутаҫне, ҫавипе лапаткине илчё те, сывлӑм нӳрӗкӗпе  
чӗтрене-чётрене, Ҫӑпата Матвисем патнелле уттарчӗ. Ҫула  
май вӑл Кӗсен Петтине кантӑкран шаккаса аран-аран вӑ- 
ратрё. Л еш ё, ир тӑратнӑран кӑмӑлсӑрланса, мён урам вӗҫ- 
не тухиччен тем мӑкӑртатса пьгчӗ. Каярах, лӑплансан, пач 
урӑх япала ҫинчен ыйтрӗ:

—  Итле-ха, Ваньтска,—  терӗ вӑл курпун сӑмсине нӑш- 
лаггтарса,—  хреснаҫуна курни чылай-и?

—  Астумастӑп та ӗнтӗ,—  сисчӗвленчӗ каччӑ.
—  Эп мӗн теп-иҫ, енчен килес-тӑвас пулсан, мана с ис

тер теп-иҫ. Сёре курасчӗ ма.н ӑна. С ӑм ах пур калаҫмалли. 
Сӗререн те сӗре кирлӗ сӑмах.

Ванькка ш арламарӗ. •
—  Ара, мён теп-иҫ,—  каччӑ сӑмахне кётсе илеймесӗр  

хӑйӗннех тӑсрӗ Кёсен Петти,— мана шанас пать сиргн, 
теп-иҫ. Халь эп сирён ниме ушкӑвьче. С ӑмахӗ ман сӗре, 
сёре  кирлӗскер... Тен, сирн кам та  ̂пулин^ урӑххи пур ӑслӑ- 
раххи. Унпа та калаҫса пӑхсан пӑсмӗччӗ.

—  Пур-ҫке,—  ӑнланмана печӗ Ванькка,— Ав, Матви  
пиччех тем те пӗлет.

—  Ул ҫавли ҫаплах-ха ,— сӳрӗкленчӗ Кё1сен Петти, сӑм- 
сине тепре туртса илчё те шӑпланчё.

Ваньккапа Кӗсен Петти ҫитнё тёле Ҫӑпата Матви килӗ 
умне Шикки Ваҫҫи матки лавпа пырса чарӑнчё, Ҫӗнкасртн

миме ушкане ҫыннисем тата тепӗр лаипа тухчӑ, вёсем те 
ыттисемпе пӗрлех ҫул тытрӗҫ Кӗтмел улӑхӗ еннелле.

Ванькка Улькапа ҫурӑма-ҫурӑм ларнӑ та, урапа сикке- 
ленё май, хул калаккисемпе хёре перёне-перёне илет. Хӑйяе  
темюкер пёҫертнён туять вӑл ҫав самантсенче, темшён, пур
пёр татах та Улькана сёртёнес килет. Хёр сисрё-ши ҫакна,  
тахӑш  самантра урапа хӗрримерех куҫса ларчӗ.

Утӑ ҫулма тытӑнсан, Ванькка юриех мӗшӗлтетнӗ пек  
турӗ те Матви хыҫне мар, Улька хыҫне лекрё. Куҫӗ вара  
унӑн ҫава айне пӑхас вырӑнне кӑшт хӑяюкӑнрах пыракан 
хӗрӗн пиҫӗ пилӗкӗ, аллисем ҫавапа сулса янӑ май туртӑна- 
туртӑна илнине курма тӑрӑшрӗ. Усӑ кӳмерӗ ку. Пӗринче, 
тем ле тӗмескене асӑрхаймасӑр, кӑшт ҫеҫ ҫавине хуҫса пӑ- 
рахмарӗ Ванькка, тепӗр тӗлте паккуса айккинелле кукӑрт- 
са кӗчӗ. Улька та каччӑ хӑйне куҫланине сисрӗ пулас, 
алли-ури ҫыхланма тытӑнчӗ унӑн. Вӑл ҫавине лапаткаланӑ  
самантсенче Ванькка еннелле кӑмӑлсӑррӑн пӑха-пӑха илчӗ. 
Каччӑ ӑвсӑртран путене чӗппнне ҫавапа лектерсе суран- 
латсан вара тарӑхеах кайрӗ.

— Эс, Ваныкка, ҫутҫанталӑк тӑш манё пуль,— терё  
вӑл.— Ман аттен, ав, куҫӗ те япӑх курать, пурпёр чип-чн- 
перех ҫушать вӑл. Эс вара... Тӑр-ха ман вырӑна, арҫым 
хыҫҫӑн арҫынах пытӑр...

Темшён, Ваньккана та хӑйӗн ҫине Улька хыҫалтан пӑх- 
са пынӑн туйӑнчӗ. Каччӑ вӑрттӑн пӗр-нкӗ хут пуҫне те  
ҫав1Йр1каларё хыҫалалла. Ҫук иккен, Улька тутине уҫмасӑр,  
ҫамки ҫине тапса тухнӑ тарне шӑлса илмесӗр ҫулать, кӗҫ- 
вёҫ Ванькка ҫӑпати тӗпне ҫавапа касса илес пек пырать. 
Эй, ара, ҫаилах намӑс курмалла-и? Тек ун пек-кун пек шу- 
хӑш ламарӗ вара каччӑ, Матви пиччёшёнчен пёр шит чухлё  
юлмасӑр ҫулса пычё курӑка.

Хӗвел пуҫ тӳпинчен хёртме тытӑмсан, халӑх канма лар- 
чё. Пирвай пурте Кётмел хӗррине ҫитсе шыва кёчӗҫ, уҫӑл-  
чёҫ. Ванькка та юлмарё ыттисенчен, лёпленнё шывра ки- 
ленсех чылай шамнӑлтатрӗ. Шьшран тухсан, аваи мар пу
лин те, хӑйсене хӗрарӑмеенчен уйӑракан хӑвалӑх енне куҫ 
хӗррмпе темиҫе те пӑха-пӑха илчё. Улькана курчӗ пек вӑл  
унта... Чӑннипе, паллах, ҫӑра хӑвалӑх внтёр нимӗн те  ку- 
рӑнмасть-ха, ҫапах каччӑ хӑй ӑссӗн ҫавна тӗмсӗлсе вӗри- 
ленсе тӑчӗ.

Лпатлансан, ҫитёниисем, ытти ҫулхи пекех, шӑрӑх ирти- 
ччен кӑштах выртса канма шут тытрӗҫ.

— Атьсем, справнӑ ёҫлерӗр, кӑтӑш пулса илни сире те 
пӑемаеть, вӑй кӗрет,—  сӗнчӗ Матви Улькапа Ваньккана.

—  И-и, Матви, вёсен камас шухӑш-и,— шӳтлерӗ Матӗр-

не,—  иккӗш икӗ жӑвакарчӑн пек пычӗҫ те юнашар... Кёр- 
«уннеоем туй-шилӗк пухмалла няк-ха, тахҫанах каларӑм  
сире...

Улька вӑтанса кайрӗ, ним каламасӑрах юнашарти курӑк  
купи ҫине кайса выртрӗ, питне тутӑрла витрӗ.

Ҫитӗнниеем вырнаҫса пётсен, Ванькка валли вырӑн юл- 
марӗ те хайхискер ку купа ҫвнче, вара вӑл Улька патне  
кайса, унги купан тепӗр енне, хӗрпе пуҫа-пуҫӑн выртрё.

Ч асах  улӑх шӑлланчӗ. Таҫти тӳпере тӑри хӑйён ансат  
юррине вёҫӗмеёр тӑсни та,та ҫы,вӑхра,х Улька тарӑннӑн  
сывлани кӑна илтёнет Ваньккана.

—  Эс ҫывӑратна?—  ыйтрӗ вӑл шӑппӑн Улькаран.
—  Ҫук-ҫке,—  хуравларӗ хёр.
—  Пӗлетне, темшён, юлашки вӑхӑтра шутсӑр сана ку

рас килсе тӑрать. Вӗҫӗмсӗр, пӗрехмай,— сӑм аха малалла  
ӑҫталларах илсе каясси ҫинчен ш ухӑш лам асӑрах персе ячӗ 
Ванькка.

— Ак тата,— шӑппӑн 'кулчӗ Улька, ҫавӑнтах куллине  
пусарчӗ те:—  Тем ан аташ, ҫывӑр май килнё чух,— терё.

—  П ёлетне,— хӑйӗннех печӗ Ванькка,— ача чухне  
хреснаттепе выртатнӑмӑр ҫакӑнта, шыва кёреттёмёр.

— Вара мён?
—  Ара, хреснатте вӑл, пёлетне, сан ап,пуна шутсӑр  

юратнӑ.
—  Калаҫар мар кун ҫинчен,— тытӑнчӑклӑ сасӑпа хуш-  

рӗ Улька.
—  Ара, эп ун ҫинчен мар-ха. Темле шухӑш килчӗ пуҫа. 

Асем телейлӗ пулаймарӗҫ иккёшӗ. Эпир санла, тен, телей-  
лех пулӑпӑр теп-ке.

— Ай эс... чее-е,— тӗлӗнчё Улька.
— Эп чӑнласах,— ҫирёппён каларё Ванькка.
Хӗр пӗр ӑстрӑм ним ш арлам асӑр  вырт.рӗ. Унтан та- 

тӑк л ӑв  каласа хучӗ.
—  Л айӑх  ача эс, Ванькка, шанчӑклӑ... юлгаш. Тулӗк  

халь ҫывӑрмалла. Сана итлеместӗп те тумастӑп та урӑх.
—  Анлаималла-а...
Ванькка тӑрса ларчӗ, кӑшт тӑхтарахпа урӑх ҫӗре тӑрса  

утрӗ, хӑй валли тепёр купа курӑк пухса  хатёрлерӗ, тӑсӑлса  
выртрӗ... Ҫ апах ҫынӑраймарӗ. Те куҫ хупанки витёр те 
ш артаракан хёвел кансёрлерӗ ӑна, те  тем урӑххи..

2

Ҫын кӑмӑлне пӑсмашкӑн нумай та кирлӗ мар-мён. 
Ю сама тесен...

Ҫапла, Ванькка хӑйён кӗске ӗмӗрӗнче “ умай нуша-ин- 
кек тӳсрӗ. Ашшс пач кӗтмен ҫӗртен вилче унӑн, унтан —  
амӑш ӗ: Пӗлтӗр тата пиччӗшё, вӑрҫа кайса, пуҫне хучӗ таҫ- 
ти ҫичӗ ютра. Унтан аслашшӗ ҫӗре кӗчӗ. Хӑр-тӑлӑха тӑрса  
юлчёҫ вӗсем Тарье йӑмӑкӗле. Ҫаиах чӑтса ирттерчӗ Вань
кка, ӳсрӗ, вунтӑххӑра ҫитсе пырать ӗнтё; ниме ушкӑнӗ тӗ- 
вӗленме тытӑинӑ чухнех Шикки Ваҫҫи арӑмӗ Матӗрне тек 
тӑрӑхлатчё-ха Ваныккан тына шырама тыгӑнмалли вӑхӑт  
ҫитнӗ тесе.

Утӑ ҫулнӑ чухне Улькапа калаҫнӑ хыҫҫӑн вара тем пул- 
чӗ качча: алли-ури лӑштах усӑнчӗ унӑн, хӑй те вӑл ҫывӑр- 
са тӑранман ҫьш евӗр сӳрӗкленчӗ. Еҫлессе, чӑн та, ӗҫлерӗ- 
ха хӑнӑхнӑ йӑлипе: уттине те тургтарчӗ, тырӑ вырнӑ чухне 
те ыттисенчен юлсах каймарӗ темелле, ҫапнӑ чухне те. А н
чах тӗлӗкри пек сӗнксе ҫӳрерӗ пӗрмаях. Ҫакна Ҫӑпата  
Матви те асӑрхарё.

Н алук укҫи тупасси пирки и-ганашлама нухӑнпӑччӗ вё
сем пӗррехинче Матвисем патӗнче.

—  Тырри пирӗн кӑҫал еправнӑ пулчӗ,— ӑнлантарчӗ 
ниме ушкӑнне Матви.— Н алукӗ те айтурух, патька. Ҫампа  
ним тума та ҫук, тырра кашниннех чылай сутма тивет. 
Ман шутпа, Иикмӑрсана сутмалла пирӗн. Кашкӑр Мику- 
лисенчен кашни пӑт ыраш пуҫне виҫшер, тулӑ пуҫне вара 
пилёкшер пус нумайрах парать вӑл. Таҫти пасӑрсене е 
станцӑсене кайса сутас — лаша ончен аптриш эпӗр. Ҫинех  
тата Пикмӑрса кӗлте турттарнӑ чухне лаша парса самай  
пулӑшрё пире.

— Ара, иулӑшни-пулӑшман-и, ытларах тӳлекенсене  
турӑ хӑй хушнӑ сутма, мён калаҫмалли ун п.ирки,— Мат- 
више тӳрех килёшрӗ Матӗрне.

Кӑна илтсен, Кёсен Петти качаканни пек сухалне сил- 
лентерсех хирӗҫлерё ҫурӑк саосипе:

— Сёре темле ан сӳпӗлтетёр-ха, халӑх. Ара, мӗн ӗлӗк- 
рен ялта тырра Микулай Иванчӑ пуҫтарнӑ-иҫ, ун аслӑ  
ьрвӑлӗ килте купцапа тухрӗ пать те. Сирён ӳлёмхи ҫинчен 
ун^кун шухӑшласа пӑхасчӗ, ӑнт. Микулай Иванчӑ ҫилленме  
те пултарать тел-тҫ. Кайран-малтан ӳпкелешме ан лек- 
тёрччё... Е пулӑшма пӑрахсан, э?

— Ман шутпала,— ҫине тӑчӗ М атёрне,— Пикмӑрса  
апчху тумалӑх та хӑрамасть сан Микулунтан. Тупри-муле  
тесен, тахӑш пуянрах-ха вӗсенчень

— Эс мёнле шутлан тата, Ваныкка, ыльӑм?— ыйтрӗ 
Матви.

Каччӑ, пач расна ёмӗт-шухӑшла ӑнтӑлса лараканекер, 
ш а ртах сикрӗ.

—  Маншӑн пурпӗрех,— терӗ вара,—  халӑх ӑҫталла —  
эп те ҫанталла.

—  Згшин, эпӗр ҫалла йышӑнӑпӑр: виҫӗ пус та хӑй тӗл- 
лӗн килмест, ҫавӑнпа тырра Пикмӑрсана парас. Тулёк кам 
мӗн чухлё сутма пултарӗ-ши?— ёпсине кӑтӑрт-кӑтӑрт хыҫ- 
са илчӗ Магви.—  З п  мӗн тгирки алтриш-ҫке, ӗҫшӗн татӑлас  
пирки. Х ӑвӑрах чухлӑр: ҫӗр лалтӑкӗсем пирӗн кашнин тӗр- 
лӗ. Тепёр енчен, ӗҫлекенсен йышӗ те ,кашни ҫемьере тёрлӗ. 
Тата... ҫӗрӗ нумай пулсан та, ал пымасӑр тырри хӑй тӗл- 
лӗн шӑтса ӳс.мест ун ҫинче. Тепёр енчен, алли нумай ҫӗр- 
тех ҫук ҫёр ҫинче ним те пулаяс ҫук. Ҫавӑнпа шалт ап- 
триш-ха.

—  Д а в и д  вара темле кӗнекесем вуланӑ та ҫапла ка
лать: коммуниемӑ вӑхӑтӗнче пурне те кашшгаех пӗр тан 
валеҫсе параҫҫӗ, тет,— хутшӑнчӗ калаҫӑва Улька.

—  Чыч эс, хӗрачапча, аслисем калаҫнӑ чухне! Кӗне- 
кесем-мӗнеем ҫырӗҫ вӗсем ,—  чарчӗ ӑна Кӗсен Петти, ҫавӑн- 
тах Улька сӑмахӗ хӑй майлӑ килвине тӗшмӗртсе илчё те:—  
Ара, Матви, хӗрӳ сан сӗре тӗрӗс калать пек туйӑнчӗ-ха,—  
тесе хучӗ.— Зп, ав, мӗн мӑнӑш ҫемьепе нушалана,п-нуша- 
ланап... Мӗн теп-иҫ, тыррв те ман сутм^алӑх пулас ҫук. 
Ачасем вёсем курак чоштисем пекех: ҫӑварӗсене кврсах  
лараҫ^ӗ, хыптарса кӑна ӗлкёр... Атьӑр, ҫын пуҫне валеҫер  
те тырра —  ӗҫӗ пӗттӗр.

—  Ка'пла та ӗҫ тухмастъ пек-ха,—  каллех ӗнсине кӑ- 
нӑртаттарчӗ Матви.—  Матёрне, сӑмахран, хӑй те ӗҫлере,  
лаши те, ачисем те... Ванькка, ав, пӗчченех. Ҫӗрӗ ун икӗ 
ят. Эпир ӑна шӑкӑрин ҫаратса кайӑпӑр-и? Эс ма ним те 
шарлаадастӑн, Ваиькка?

Каччӑ алӑ сулчӗ ҫеҫ.
В ара мӗнпур тыррӑн ҫуррине —  ҫӗр тӑрӑх, ыттине —  

ӗҫлекенеел шучӗ тӑрӑх, ҫав шута лаш асене те кӗртсе, вӗ- 
леҫме йышӑнчӗҫ.

Ҫынсем кайма тӑрсан, Матви Ваньюкаиа чӗисе хӑварчӗ.
—  Эс мён... темлерех паян?— витӗр курман куҫӗле  

•качча питрен тӗсесе пӑжоах ыйтрӗ вӑл.—  Е тӗрӗс мвр хӑт- 
лантӑмйр терён-и?

—  Матви пичче, маншӑн пулсан пурпӗрех терӗм-ке,—  
паҫӑрхи пекрехех кала*ҫрӗ Ванькка.

—  Сывлӑх тӗлӗшпе хавшамарӑн-и эс темскер?— чунра- 
нах пӑшӑрханчӗ Матви каччӑшӑн.

—  Ҫуж, Матви пичче, пурте йӗркеллех ман,— хуравлл-  
рӗ те Ванькка, тӗпелти сӗтел ҫине каҫхи ашат антарма  
пуҫӑннӑ Улька ҫине куҫ хӗррипе пӑхса илсе, тухса кайма 
васкарӗ.

— Эсир хирӗҫмен пуль те?— ыйтрӗ Матви хёрёнчен.
— Ара, мён пирки хирӗҫмелле, тет, пирён? тёлёччё  

Улька.— Пёрле ҫӳрекен хӗрпе каччӑ мар-иҫ...
Эх, мӗншӗн ҫапла нишленнине ӑҫтан ҫьгнна ӑплантартӑр  

Ванькка. Улька, ав, паян та ҫав Д ави да  аса илмесёр ирт- 
термерё. Темле коммуннсмй ҫинчен кӗнеке вулаҫҫӗ иккен 
вёсем. П аллах, Ванъккапа ун мён кӑсӑкӗ?^ Д а в и д  тесен... 
Улька мар, ыттисем те ӑна ҫеҫ шыраҫҫӗ. Пёррехинче ҫапла  
темле арҫьш килсе кайрӗ. Ача чухне курнӑччӗ те пек йна, 
Петр атте патне лешё Экеҫре учительте ӗҫленӗ вахатра  
килсе кайнӑччӗ вйл пёррехинче. Ванькка хёреснашшёпе те 
чылай калаҫатчӗҫ... Ҫавй та: «Мана сан хӗреснаҫу ячй 
кунта»,— терё те тӳрех Д ави да  шыраса тупма хушрӗ. Ҫер  
хута лйпсйртатрё вара Ванькка, юлташне чӗнсе^ килчё. 
Хйна ҫӗрӗпе сймахласа выртрё Д авидпа, темле кёнекесем  
те парса хйварчӗ йна. Ун хыҫҫйн вйхйт нумаях^ та иртмере, 
пёррехинче вййлй ҫумйр ҫурӗ те, темиҫе кунлйха уйри ӗҫе 
чарса лартрӗ. Ҫакӑнпа усй курса, Д ав и д  ниме ушкйненчи 
ҫынсене, леш Кёсен Петтисӗр пуҫне, ҫавйн пекех ялти тата 
ытти хйшпӗр ҫамрйксене пухса темле калаҫу ирттерчё. 
Большевиксем ҫӗр пирки мён шу.хйшлани ҫинчен терё-и  
ҫак. Ванькка, юлташне хисеплет пулин те, итлемерё вйл 
мён каланине. П ултараймарё вйл Улька Д ави да  ҫйвар 
карсах тйнласа ларнине курмашкйн, хураллама тесе, урама  
тухса тарчё. Каярах та лйрйнма тйрйшрё вёсен ушкйнёнче 
ларассинчен. Давидпа Улька вара иккёш пёр ч^ӗлхе тупрӗҫ  
пулинех, ҫавнашкал калаҫусем хыҫҫйн та уйрйлма васка- 
марӗҫ.

Эх анчах та ҫав! П аллах, Д а в и д  вӗреннӗ ҫын, тем те 
пӗлет тейӗпӗр. Ҫ апах Улька унйн мйшйрё пулас ҫ^к. Епле  
йнлан’масть вал ҫакна! Темтепӗр ҫинчен каласа кйтартагь 
те юлташё, Ванькка йна ёненсех каймасгь. Хёресиашшёне  
тесен, йна итлёччё-ха. Д ави д вара пёртте ун пек мар, 
хӗрсе-хавхаланса ҫитет те тепёр аллй, ҫӗр ҫултан мӗн^ пу- 
лаоси ҫинчен ӗмётленме тытйнать. Емёр тйршшӗ ӳлӗмре  
мён пулаосине йҫтан пӗлен. Ҫитес ҫулсенчн пирки те... 
Патшана оирнётмелле тет. Темле ҫав. Патша вйл пуринчен 
вййлйрах-ҫке. Унйн ҫар, тӳре-шара... Чйн та, хёреснашшё  
калатчё те-ха ҫавйн пирки, анчах ун чухне Ваньккана ку 
ёҫ тахҫан ӳлӗм пулас япала пек туййнатчё. Улёмршш вара 
пёлсе пётер-ха. Д авид, ав, патшана кёҫ-вӗҫ хай кайса сир- 
пётсе антарас пек калаҫать. м

Ҫук, пит тйнлас килмерё Ваньккан юлташне^. Уйрамах  
у-н ҫине Улька куҫ илмесёр пйхса ларнине тӳсеймерӗ вйл.

Тепёр тесен, Улькана мар, ялта ыттисене те никама

кирлё мар Ванькка. Ав, /пёркун Матви пиччен ывӑлӗв, сал- 
та'кри Венян, арӑмӗ Сӑпани тӗл пулчӗ ӑна. Халиччен них- 
ҫана/х та Ваньккана пуплешеех кайманскер, урам варринче  
чарса'х калаҫрӗ. Апла та капла, тет, мёнле пурӑнатӑн пё- 
ччен, пулӑшмалла мар-и, тет. Оаеси вара пӗртте пулӑшма  
хатӗр ҫыннйннн пек мар хайӗн, чӑтӑмсӑррӑн, пӑлханчӑк  
тухать. Ҫавӑнтах тата Хёлимун ҫинчен ыйтса пӗлме тытӑч- 
чӗ. Х ӗреснаҫу хыпар ямасть-и, ӑҫта-ши вӑл, епле пурӑнать- 
ши тет. Енчен хыпар /пулсан, ҫийӗнчех пёлтермешкён тар- 
хасласах ыйтрё. М ёншённе каламасть тата, хӑйне ҫеҫ пӗл- 
термелли сӑм ах пур тет...

Эх, хӗреснаш ш ӗ ҫивчен Ванькка хӑй те пит илтесшён-  
ҫке те. Тен, леш Д ав и да  шырахан ҫын мён те пулин пёлсен  
кӑна. Тепре килес тӑвас пулсан тёпчесех ыйтмалла-ха. Чӑн-  
та, Сӑпанисене-мёнсене, паллах, калас ҫук. Ванькка хё- 
реснашшӗ ҫинчен, вӑл ӑҫта ҫапӑҫнине е пурӑннине илт
сен те...

...Матви пиччӗшӗ патӗнчен таврӑнсан, Ванькка карти- 
шӗнче ҫӳрекен тиха патне пычӗ. Уссе ҫитӗннӗпе пӗрех ёнтё  
тиха, сам аях тӗрекленнӗ. Ҫуркунве тёлне чип-чипер^ ӑйӑр 
пулса ҫитмелле. Хӑватлӑ, вӑйлӑ ӑйӑр. Ун чухне аптӑрамё  
Ванькка. Н име ушкӑнӗсӗр те аптӑрамӗ. Ч ёнах. Л аш а пул- 
сан-и. Мӗн, ӗҫлеме пултарайман ҫын-и Ванькка. Ҫав Улька 
темле кстм унисм ӑра  ӗҫшӗн тырра еплерех валеҫесси ҫич- 
чен сӳпӗлтетниве итлесе лармашкӑн-и. Кирлё мар Ванькка
на Улькан коммунисми. Д а в и д  патшана ҫапса антарни те 
кирлё мар. Пӗччен пёр пуҫа кирек хӑҫан та, кирек ӑҫта та 
тӑрантарӗ-ха вӑл. И ӑмӑкӗ валли те тупӗ тӑрантармалӑх та 
тумлантармалӑх...

Хӑй хӑшпӗр тӗлте пит тӗрӗсех шухӑшламанчине туйрӗ- 
ха Ванькка. Анча/х тӗплӗнех таеҫӑрса  илеймерӗ хӑш тӗл- 
тине. Тепёр тесен, хуть те мёнле пулсан та, Улькапа Д ав и д  
ушмӑнӗсене тек явӑҫмалла мар унйн.

Ванькка урхамахне ыталарӗ, лапкаса илчё, ҫавӑнтах  
анкартине тухрё те пёр ҫӗклем утӑ йӑтса кӗчӗ.

—  М е,— терё вӑл савёнӑҫлӑн,— ҫи, ӳс, ҫитӗн Иксӗмӗр  
эпир... Иксӗмӗр-и? П ӗрех ҫынна тухатпӑр, ыттисен мӑшкӑ-  
лё пулмастпӑр!

3

Кёсен Петти ҫӗр варринче пырса вӑратнӑш ӑн тарӑхрӗ  
пирвай Микула, ҫийӗнчех тата тавҫӑрса илчс: хӑйне ниме 
ушкӑнёнчи ҫынсем курасран сыхланать-ха вӑл.

—  Ну, мӗнпе савӑнтаран?— мӗкӗрчӗ Микула, ҫавӑнтах,

ҫенӗк картлашки ҫиие аялти кӗле вӗҫҫӗн ҫеҫ тухнаскер, ҫӳ- 
ҫенсе  илчӗ:— Фрр-хррр!

Ш артах сикрӗ Пеття, пуҫне хулпуҫҫисещ хушшине пу- 
тарса антарчӗ.

—  Ара, сӗре кирлё хьшар пуль теп-иҫ, ҫавӑнпа килсе  
1вӑратрӑм-ха, Микулай Иванчӑ,— терӗ вӑл, сӑмсине ҫанӑ 
вӗҫӗпе шӑлса.

—  Йорь, кала!— хушрӗ Микула.
—  Мӗн-иҫ, канашларӑмӑр-иҫ ниме ушкӑньче,— пӗлтер- 

чӗ Пеття.— Вара пурте тырра Пикмӑрсана сутма шут тыт- 
рёҫ. Леш ӗ хаклӑрах тӳлет, тет-и.

—  Эс те Пикмӑрсана кайса леҫӗн-и-ха? М иҫе лав 
парс а пулӑш ас турттарма, ха-ха-ха!— ҫӑвар тулли кулчӗ 
Ммкула.

—  Ара, эп сана сутма пултарап та-ха, ху хушрӑн-ҫке  
вёсемпе пёрле пулма,—  аптӑрарӗ Пеття.

—  Ну, йорь, йорь, пӗрлех пул. Сан тырруна туянман-  
шӑнах кӗлмӗҫе тухас ҫук-ха, амикке... Эппин, Пикмӑрсана-  
ха. Ну, йорь, аван... Тӑхта, мён сан кӑҫал чӑнах та сутма-  
лӑх тырру пур-и?— тёлёнчё Микула.

—  Мёнле калас,— нимле мар апла пулчё Пеття,—  на- 
лукне пурпёр татмалла, эппин, сёре нумаях мар та, ҫапах  
сутас  пать теп-иҫ.

—  Айтурух сирёнпеле, ниме ушкӑнӗпе,—  пуҫне пӑрка- 
ларё М'икула.— Апла, тата пур-и каламалли?

—  Пур,— сассине чакарса пёлтерчё Пеття,— Паян тырӑ 
валеҫесси пирки тавлашкаларӑмӑр та, леш Матви хёрё тем 
ле коммуиисмӑ ҫинчен сӳпӗлтетрӗ. Мён япали вӑл, ӑҫта 
пурнать — ӑна-кӑна ӑнкараймарӑм. Тульккӑш унашкалли-  
сене Д ав и д  вулакаи кӗнекесенче ҫырнӑ тесе персе ячӗ Уль- 
ки. Ара, хайхи, ҫав пӑт.раштармасть-и теп-иҫ...

—  Апла-ха эппин,—  тем ш ухӑш ларӗ М икула.— Ио-орь, 
лит аван, пит аван. Кӳмертен хаплаттарса хумалла вёсене, 
акӑ мён. И тл е ,— хулӑн сассине чакарма тӑрӑшрӗ пулин те, 
пурпер хытах каларӗ в>ӑл,— эс халь леш пуп ачи Чёмпӗр-  
тен килне таврӑнасса сыхла. Килкелесе ҫӳретех ӗнтӗ вӑл 
ҫветтуй ашшё патне... M e ак, виҫ теикё сана. Тӑрӑшнӑшӑн. 
Л еш  арҫурн хӑраххине, пуп ывӑлне теп-ҫке, тытсан татах  
парӑп...

.. .Давид, вӗренӳ ҫулӗ пуҫланнӑ май Чӗмпӗре кайиӑскер, 
чӑнах та нумай тй'марё, канмалли куна тесе таврӑнчӗ. Ан
чах, Кашкӑр Микули шутланӑ пек, ашшӗне курасшӑн ҫун- 
«ипе мар, Тёрлемес ҫывӑхӗнче пурӑнакан Кузюков боль
шевик, Филимон Крапивин вӑрҫа кайнӑ хыҫҫӑн Экеҫе кил
се кайиӑскер, каланине асра тытса хыпаланчӗ вӑл тӑван

енне. Тепӗр сӑлтав та хытӑ туртрӗ ӑна. Темшӗн-(,ке, Улька
на шутсӑр курас килчӗ. Пит кирлӗ сӑм ака калама маннӑ  
пек вӑл ӑна. Ҫав сӑмахне вара халех, ырана-виҫмине хӑ- 
вар.масӑр каламалла, унсӑрӑн пурӑнӑҫ та илемлӗ мар,  
пуш ӑ пек туйрӗ.

Чӗмпёртен Д а в и д  хаҫатсем чылай илсе таврӑнчӗ. Экеҫ- 
ри ниме уш кӑнӗн ҫыннисене, ш анчӑклӑраххисене ытгисене 
те фронтри тата ҫӗршыври лару-тӑру, ҫа;вна май больш е
виксем халӑха йывӑрлӑхран мӗнле майпа хӑтарма шутла- 
ни ҫинчен теплён каласа памашкӑн тӗв турӗ вӑл. Ҫавӑнпа,  
килне каҫ енне ҫеҫ ҫитрӗ пулин те, хӑпӑл-хапӑл чей ӗҫке- 
лерӗ те урама тухса утре. Ванькка патне кӗрсен, вӑл тусӗн  
йӑмӑкне Тарьене кирлӗ ҫынсене чӗнсе килме ыйтрӗ. Ванькка,  
темшён, пит хавас кӑмӑлпах мар та, хӑй те килӗшрё хӑш- 
пӗрисем латне йыхравпа каймашкӑн. Часах,^ Кёсен Петтисӗр  
пуҫне (ӑна ҫав-ҫавах ш анмастчӗҫ-ха, вӑрттӑнрах сӑмах чух
не чӗнмесгчӗҫ), ниме ушкӑнӗн ҫыннисем пурте кплчӗҫ. Вӑр-  
ҫӑ ҫинчен сӑм ахлаҫҫӗ  тенине илтсен, упӑшкине кӗтсе ывӑннӑ 
М атӗрне те, халиччен Д а в и д  ирттерекен калаҫусене ҫӳре- 
сех  кайманскер, вашлаттарса ҫитрӗ. Вӗсемсёр пуҫне Тури- 
касран Ванькка тактӑшӗ тӑсланкӑ Ш ӑмик Л ариванӗ  
анчӗ, вӑтанчӑкрахскер, кӑмака хыҫнех хӗсӗнкелесе кӗрсе  
ларчӗ.

М атӗрне ывӑлне Арӑслана тата Тарьене хурала каларса  
тӑратнӑ хыҫҫӑн Д а в и д  ҫӗнӗ хьшарсемпе паллаштарма п у у  
ларӗ. Хыпарӗсем пӗринче» тепри синкерлӗрех. Патша ҫарӗ  
фронтра ҫухату хыҫҫӑн ҫухату тӳсет, ннмёҫсене хирӗҫ тӑ- 
райми пулса ҫитнӗ. Хирӗҫ тӑма тет тата, пӑшал та кашни 
ҫыннах тивӗҫмест иккен фронтра. Салтакӗсем х ы т ӑ ^ а р ӑ -  
хаҫҫӗ, аслисене итлеме пӑрахнӑ. Ҫӗршыв хуҫалӑхӗ иӑлтах  
ю хӑн саҫи тн ӗ  вӑрҫӑ пирки,хуласенче ҫимеллп ҫитми пулнӑ, 
ипаласем шутсӑр хакланса кайнӑ. Рабочисем унта та кун
та пӑлханаҫҫӗ, забастоввӑсемпе стачкӑсем, митингсем ирг-
терсҫҫӗ. „ „

—  Рабочисем  кӑна мар, хамар та саҫҫим ех хесенсе ҫит- 
рӗмӗр-ха, ача. Юрать, ниме ушкӑнӗ иулӑш ать те... О п а л и 
н ах  сире пурсӑра та,—  сӑ м а х  хушрӗ Матӗрне.

—  Ҫапла, М атӗрне аппа,—  жилёшрӗ Д а в и д ,— хресчен- 
сене те ҫӑмӑл адар, паллах. Хӑвӑрах куратӑр, чалукӗсем  
вӗрсе тӑра.н хӑмпӑ пек ӳссе пыраҫҫё, мён чухлӗ лаша илсе 
кайрӗҫ. Ҫавӑнпа хресченсем те пӑлханаҫҫӗ чылай ҫӗрте. 
Чӑвашсем те пур вёсем хушшинче, уйрӑмах Ш упашкарпа  
Етӗрне, Ҫӗрпӳ енчисем... Ҫ апах патша правительству те, 
луянеене, мул хуҫисене хӳтӗлекен партиссм те вӑрҫа вӗҫне 
ҫитиччен тӑсасшӑн.

— Эх-ха-ха-ай, аре, капла упӑшкама та кӗтсе илейрес  
ҫуч< пуль саҫҫим,— каллех каларё Матёрне.

—  Ан кулянӑр, М атӗрне аппа,— лӑплантарчӗ ӑна Д а 
в ид .— Большевиксем ҫак ш кекрен тухмалли гӗрӗс ҫула  
кӑтартаҫҫӗ. Вӗсем салтансене киле таврӑнма чӗнеҫҫӗ.

— Ҫапла пуль те-ха, ыльӑм, апла та шалт аптриш ту- 
хать-ҫке. Эпӗр пӑрахса кайӑпӑр-ха фронтран, лешсем, ни- 
мӗҫсем, шӑкӑрин килое тулӗҫ хайхи Раҫҫее,—  Д авида  пӳл- 
сех  каларӗ Ҫӑпата Матви.

— Апла пулмасть, Матви пичче,—  хӗрӳллӗн тавӑрчӗ  
Д авид, ҫав самантра хӑйне тӗлӗнсе те савӑнса чӑрр! пӑхса  
ларакан Улька ҫине «уҫне вӗлтлеттерсе илчё те хӗрелсе  
тсайрӗ, самангглӑха чарӑнса тӑчӗ.—  Апла пулмасть... Б оль
шевиксем акӑ мӗн сӗнеҫҫӗ...

Улька Д авида  куҫ илмесёр пӑхса ларнине куракан 
Ванькка тек тӳсеймерӗ, алӑк патнелле уттарчӗ.

—  Эс ӑҫталла тата, Ва.ныска?— ыйтрӗ унран Маггви.
— Ара... леш вётӗрнӗксем пит тӗплӗнех хураллайӗҫ-ши  

пире теп-'ҫке, ҫавӑнпа тухса пӑхас тетӗп,— суеҫтерчӗ  
Ванькка.

Урама тухсан, вӑл кӗрхи каҫ сулхӑнӗнне сам аях  ӗнтӗр- 
кенё Тарьене пӳрте кӗме хушрӗ, Арӑслана та килне ячӗ. 
Хӑй унччен хреснашшӗн ҫурчӗ пулнӑ вырӑнти ишӗлчӗк  
карта ҫине кайса ларчӗ, урам тӑрӑх пӑхкаланӑ май, шухӑ-  
ша путрӗ...

Туять-ха вӑл, кӳлешмелли сӑлтав ҫук. Улька ӑна мар, 
Д ави да  кӑмӑллани кӗретех тейӗпӗр. Кама ӳпкелӗв ҫакӑн- 
шӑн? Мӗн тӑвӑн ӗнтӗ, вӑйпа юраттараймӑн хӗре. Анчах  
Д а в и д  пурӗпӗр ӑпа качча илес ҫыи мар-ҫке, нивушлӗ ҫакна  
ӑнланаймасть Улька? Акӑ 1мён пушшех касать Ванькка 
чунне. Апла та капла шухӑшласа пахать каччӑ, кирек епле  
пулсан та, Улькан Давидпа мар, ушшх юлмалла пек ту- 
хать. Ҫапах хёр апла шутлас ҫук-ҫке Д а в и д  пур чухне. 
Давичё те  япӑх ача мар, ан пӑлхат пустуях хёр чунне тесе  
епле хӑйса калӑн ӑна...

Ҫакнашкал шухӑшпа айкашса ларнйран пулас ҫав, 
хӑйӗн патне Кёсен Петти хӑш самантра пырса тӑнинс те 
асӑрхаман каччӑ. «Хурала тухнӑ ҫын мар эсӗ, катемпи  
кӑна!»— ятларӗ Ванькка хӑйне ӑшра.

— Мён пулчӗ тата сана, Ванькка, кашта.на ларнӑ чӑх 
пок тӑр-пӗччен ларан кунта,— сӑмсине нӑшлаттарса ыйтрӗ 
Пеття ытахальтен тенӗ пек.

— Ара... мӗн-ха, ҫыврас умён уҫӑлас терӗм,— хуравла-  
рӗ Ванька.

— Хӑйӑ ҫутсах хӑварнӑ тата... Такамсем ӗрлешеҫҫӗ-иҫ

килӗнте,—  иккёленчӗк сасӑпа ҫине тӑрсах тӗпчерӗ Пеття.
—  Вёсем... мён... юлташсем, картла ҫапма килнӗ те.
—  Картла-и? Ай аван япала 'ку, Ванькка, эппин, эп те 

к ёрем-ха  сирён пата, карчӑк пӗҫерккӗ панӑ хыҫҫӑн картла 
ҫапса чуна лӑплантарам кӑшт,— туртӑнчё Ванькка пӳрчӗ 
еннелле Пеття.

—  Ҫук ёнтё, Пеття пичче,—  карта вӗрлёкӗ ҫинчен сиксе 
а.нчё те ҫанниичен тытсах чарчӗ ӑна Ванькка.—  Эс килнел- 
лех уттар. Кусене эп халех хуса яратӑл, вӑхӑчӗ, ав, ҫӗрле-  
не кайрӗ. Ман вара йӑмӑк чирлӗ...

—  Эппин, юрӗ ӗнтӗ, мён тӑвас тен. Эх, сӗре выляс ки- 
летчӗ те, тепрехинче килёп-ха,— текелесе, Пеття хӑй ҫулёпе  
уттарчӗ.

Аҫтан пӗлтӗр-ха Ванькка ниме ушкӑнӗнче пӗрле ӗҫле-  
кен ҫак ҫыв тӳрех Кашкӑр Микули патне каясса, лешӗ ҫи- 
йӗнчех старостӑна, Никак Ҫӳппине, ытти пуян-куштана  
л ухса  кунта тапса «илессе. Анчах мӗн пуласси пулчӗ ҫав. 
Нумай ,иртрӗ-и вӑхӑт, сахал-и Пеття иртсе кайнӑранпа, 
старостӑпа пӗрле ушкӑн арҫын йёри-таврараи сиксе тухса  
хупӑрларӗҫ хучӗҫ Ванькка пӳртне. Кун пек пуласса пач 
сӗмленмеи каччӑ ним тӑва пӗлмерё, тӑна кӗрсен, килнелле  
талпӑнчӗ, анчах ӑна иккӗн харӑс ҫатӑрласа тытрёҫ^калин- 
кке умӗнче. Тепёр тесен, тытса чармасан та ёлкӗрейместче  
ёнтё Ванькка, Кӑтра Симунпа Кашкӑр Микули. Някак  
Ҫӳппипе ывӑлӗ лӳртелле йӑпшӑнса кӗнине, алӑка яри! 
уҫеа янине ҫеҫ курса юлчӗ вӑл.

—  Авӑ мён хӑтланаҫҫӗ вӗсем, арҫури хӑраххисем!—  
мӗкӗрсе ячӗ М икула,— Ха, ҫветтуй атте чёппи те кунтах  
иккен. Староста, арӗсле пурне те!

—  Эппин, с.ире арӗслетпёр,— кӗске сухалне ҫӳлелле  
каҫ|ӑртрӗ Симун.

—  Сире никам та ирӗк паман капла хӑтланма,— ура 
ҫине ҫёкленчӗ Д а в и д .— Эпир сире пӑхӑнмастпӑр! _

— Ахӑ-ӑ, пӑхӑнмастӑр пулать? Ҫу-ук, пӑхӑнатӑр! Влаҫ  
пирӗнпе, ял старости!— кӑшкӑрчӗ Микула.

—  Старостӑн пире арестлеме нимӗнле право та ҫук. 
Эпир сиенлӗ ӗҫ туман, пухӑнса калаҫса лартӑмӑр ҫеҫ,—  
ҫине тӑчӗ Д а в и д .— Ҫавӑкпа пӑхӑимастпӑр сире.

—  Мӗн ҫинчен калаҫрӑр? Влаҫа хирӗҫ-и? Пёлетпёр  
сире!—  талт-талт сиксе нычё те М икула Д а в и д  патне хӑ- 
рах аллипе каччӑ тытнӑ хаҫат Тёркине карт! туртса тӑпӑл- 
тарчӗ, тепринпе ҫапса ярасла хӑратса хӑмсарчӗ.

—  Ан ирсёрлен, Микулай Иванчӑ,—  Д а в и д  ҫумне пыр
са тӑчӗ Матви. Н име ушкӑнёнчи ытти ҫынсем те  'вёсем 
патне кӗпӗрленчӗҫ.

—  Эппин, пӑхӑнмастӑр пулать?!— мёкӗрсе ячё М ику
ла.— Старости, эс мён иӑхса тӑран тата? Тавай кӑтарт 
влаҫна!

Пӳртре халӑх самаях чылай пулнине асӑрхама ӗлкӗрнё  
Симун ҫапах итлемерё ӑна. Кам пӗлет, тытӑҫса ӳксеи, та- 
хӑш енӗ ҫӑнтерё кунта.

—  Ара, Микулай Иванчӑ, ҫак хаҫат хуҫине тытса каяр 
та, ҫитӗ халлӗхе, ыттисене эпир ахаль те асгуса юлӑиӑр,—  
йӑвашшӑн каларё вӑл.

—  Ана мӗншӗн тытасшӑн тата? Кама хур турӗ вӑл?—  
Д а в и д  хутне кӗчӗ Матви.

— Хӑвна тӗкӗимен чухне шӑпӑрт тӑр!— кӑшкӑрса пӑ- 
рахрё ӑна Микула

—  Итлӗр-ха, тӑнлӑр,— лӑплантарчӗ пурне те  ста
роста.— Эпир калаҫӑпӑр ҫеҫ хамӑрӑн священник ьгвӑлӗпе. 
Кунта мӗн сӑлтавпа килнине ыйтса пӗлёпӗр. Ҫилампа  
мар, кӑмӑлтан пуплешсех. М ӗнех вара уншӑн?

—  Чӑнах, эсир ан пйшӑрханӑр маншӑн, арестлеччёрех. 
М ан ҫумра патша влаҫӗ ирӗк паншпе кӑларса тӑракан ха- 
ҫатсем ҫеҫ, уншӑн никама та нимӗн тӑваймаҫҫӗ,— лӑплан-  
тарчӗ юлташӗсене Д авид, кунта ҫанӑҫу-тытӑҫу пуҫланса  
кайсан тӳрре тухма пушшех йьгвӑр пуласса туйса.

П ухӑнвӑ ҫынеем ерипен саланса пӗтрӗҫ. Улька мӗн 
алӑкран тухиччен пӑхса пычӗ Д ав и д  ҫине. Л еш ӗ лӑпкӑ  
тыткалама тӑрӑшать хӑйне. Амӑшӗнни пек шурӑ та таса  
пнчӗ кӑна пушшех шуралса кайнӑ унӑн, тата пит шӑмми-  
сем вӗҫёмсӗр вылянса тӑраҫҫӗ алли чӑмӑртана-чӑмӑртана  
илнӗ майӑн.

Пурте тухса кайсан, старостӑпа килнисем Д ави да  х у 
рал пӳртне ӑсатрёҫ, пӳрчӗ патне хурал тӑратсах  хӑварчӗҫ. 
Те хӗрхеннипе, те ку Микулана пула прихут священннкӗпе  
урлӑ пуласран шикленнипе, Кӑтра Симун пӳртре вутӑ 
хутма тесе пӗр ҫӗклем хурӑн пуленки илсе килтерче.

Микула вара ӑна-иӑиа пӑхса тӑмарӗ, тахҫантанпах  
кишеклекен шухӑшне вёҫне ҫитерме ҫирӗп шут тытнӑскер,  
хӑй лашине ҫатан уранана кӳлсех Някак Ҫӳпви ывӑлнс 
вулӑса та мар, тӳрех уеса кӑларса ячё. Темле хыпар пӗл- 
терчӗ вӑл ун урлӑ — калама хӗн, анчах тепёр кун кӑнтӑр- 
ла иртоен Экеҫе исправник, хӑйпе пёрле стражник-юланут-  
ҫӑсене кӑна мар, тепёр офицера та илое тухнӑскер, персе  
ҫитрӗ. Ахйртнех, Микула хьлпарӗ самаях сехӗрлентернӗ ӑна. 
Чи пирвай Кашкӑрсен килне пычӗҫ хӑнасем.

Полици офицерӗ Микула Давидран туртса илнё хаҫат  
Тёркине тӗплӗн пӑхса тухрӗ.

— Исправник господин,— терё вӑл ун хыҫҫӑн кӑмӑл-

сӑррӑн,—  Николаи Иванч пире пустуях пӑлхатнӑ. Ку ха- 
ҫатсем пурте цензура ирӗк панипе тухнӑскерсем. П аллах,  
вӗсене э-э... пӗр-пӗр мужик вуланӑ пулсан, чӑкраш... э-э... 
айӑплама сӑлтав тупӑнатчӗ, тен, анчах сӑмах кунта прихут 
овященникӗн ывӑлӗ пирки-ҫке. Ҫинех тагга, каҫарӑр^ та 
аса илтернӗшӗн, Белоцерковский епископ унӑн хуньӑшӗ. 
Вӑл вара ай-яй кӑра ҫилӗллӗ ҫыв.

Хыҫлӑ пукан ҫинче арпа тултарнӑ м,ихё пек ларакан  
исправник чётренсе илчӗ, хӗсӗк куҫёпе Микулана шӑтарас-  
ла пӑхрӗ.

—  Как так, Николай Иванч,— терё вӑл тарӑхса ,— е эс 
пире ӗҫсёр аптранӑ ҫынсем вырӑнне хутӑн-и? Еҫӗ пирӗн, 
турран килесшӗ, ахаль те мӑй таран, кашни кун хушӑнса  
пырать. Эс вара темле лӑпӑр-лапӑрш ӑ» йыхрав яратӑн 
пире. Япвх, да-с, япӑх, Николай Иванч, кётменччё санран  
кунашкал аллилуя.

—  Чимёр-ха, исправник косподин,—  аптйрарё М ику
ла,—  хӑй ҫумӗнче ҫук-и те, ҫав сире кирлё кёнекесем пул- 
маллах вйл эсреметён. Ш анчӑклӑ ҫынсем пёлтернё мана: 
темле коммунисмӑ ҫинчен пуплешеҫҫӗ вёсем пӗрле пухӑнса. 
Ниме ушкӑнь ҫыннисем теп-ҫке. Сӑмахне пуҫарананӗ ҫаз,  
священник ывӑлӗ. Пупӗ... каҫарӑр, овященникӗ те вӑл, ха- 
мӑр хуш ӑра каласан... Унччен учителӗреччӗ, пирён ялта ӗҫ- 
летчӗ. Хӑй те ывӑль хӑра 1ххиех пулнӑ ннк-ха, таҫтан та пӗр 
темле шанчӑксӑр ҫынсем вӗҫӗмсӗр киле-киле каятчӗ^ ун 
патне. Хуньӑшё кйна ҫынна кӑларчё ӑна, иййа.

—  Ну-с, вӑл-ку халё ниме те пёлтермест,— кӑмӑлсӑррӑн  
пӳлчё ӑна исправник.— С ӑм ахё те ывӑлё пирки халё...

—  Эп те ҫавнах калатӑп, исправник кооподип,— хыпӑн- 
са ӳкрё М икула,— Енчен кайса ухтарсан, пирён хисеплё  
Петр Никифӑрч килёнче вулама юраман кёнекесем тупӑ- 
наҫҫех, ҫёр ҫӑттӑр маиа ҫакӑнтах. Вара пурне те токасать  
тума пулӗ. Ҫав пётме маннӑ ниме ушкӑнне те салатса ярӑ-  
пӑр. Ана аркатсан-и... Эпӗ ахаль тумӑп сире, иоспотин. 
Сире те, офицер коспотин. Ман кӑмӑла эсир пёлетёр...

Исправник, мӑнтӑркка аллисене хырӑмё ҫине хурса, пуҫ 
пӳрнисене ҫавӑркаларё, тем ш ухӑшларӗ.

— Ну-с, тепре теветкелленсе пйхар, эппин,—  терё  
вара.—  Эсир кайса ухтарса килёр священник хваттерне. 
Тулёк халйха ан пухйр унта, вӑрттӑнрах ӗҫлӗр,— хушрё  
ҫа в ӑ нтах офицера.

—  Ма эпё, исправник господин?—  тёлёнчё офицер, 
ахаль те яшта'кскер, пушшех тйсйлса.—  Овященншк патне 
пыейкрах чин кайни аванрах мар-ш.и?

— Эсир мана ан вӗрентӗр: тӑвӑр мён хушнине!— хйтйр-

са такрӗ ӑна исправник.— Икӗ страЖнИке илӗр те вӗҫтерёр. 
Ытти стражниксене ниме ушкӑнӗн ҫынниеене пухма хушӑр.

— Слушаюсь,— терё офицер, атӑ кӗллисене шаклаттар- 
са, ҫавӑнтах тухса кайрӗ.

...Давида ҫутӑ пакунлӑ офицер алӑка хӑй уҫса ирӗке 
'кӑларчӗ хурал пӳртӗнчен.

—  Зсир каҫарӑр, тархасшӑн, Никифоров господин,— 
оӑпайлвн калаҫма тӑрӑшрӗ хӑй.— Д ав и д  Петровиччӗ вӗт- 
ха? Сире, паллах, старостӑпа ытти мужиксем ӑна-кӑна чух- 
лайманран хупоа хунӑ. Мӗн тӑвӑ», тӗттӗм халӑх. Ну, эпир 
сире нумай чӑрмантарса тӑмӑпӑр, халех хамӑрпа илсе ка- 
йӑпӑр та килӗре кӑшт-кашт пӑхкалӑпӑр эсир пурӑнакан  
пӳлӗме... Ан кӳренӗрех уншӑн. Ҫӑхав янӑ пирӗн пата та- 
'кам мурӗ. Сире шанатпӑр пулин те, тӗрӗсленӗ ятне тумал-  
лах. Служба...

Кӑна илтсен, Д ав и д  самаях сехӗрленчӗ. Эх, асӑрхану-  
лӑх ҫукки мар-и! Мӗн чухлӗ ӑс паман пулӗ ӑна Крапивин, 
каярах Кузюков та ялан сы.хӑ пурӑнмалли ҫинчен. Ҫук, ав, 
Чӗмпӗртен ӗнер таврӑнсан, вулама чарман хаҫатсемпе  
пӗр-«кӗ ж урнала хӑйпе чиксе тухрӗ те вӑл кӗнекисене чӑ- 
матанрах пӑрахса хӑварчӗ. Вёсен хушшинче вара Ленин  
ӗҫӗсем те пурччӗ. Чӗмпӗрти юлташӗсене илсе кайса кӑ- 
тартнӑччӗ Д а в и д  вӗеене. Лешсем хӑйсем те большевиксем  
'кӑларнӑ пӗр-икӗ брошюра тупса парса янӑччӗ. Халлӗхе  
унти большевиксемпе хӑйсемпе ҫыхӑнайманччӗ-ха Д авид,  
юлташӗсом ӑна тепёр тӗлпулура кирлё адрессем пама пул- 
нӑччӗ. Халё, ав, еплерех килсе тухрӗ... Ку офицер, хӑй ка
л а н !  пек, ячӗшӗн тӗрӗслессе ш анасси кӑна юлчӗ.

Анчах офицерӗ, ҫемҫен пуплешрӗ пулин те, тӗплӗнех  
ухтарма шут тытнӑ курӑнать. Стражниксем Д ави да  пёр 
утӑм та айккине пӑрӑнма памарёҫ.

Ывӑлне полицейскисем илсе жилнине курсан, Ксения  
Варфоломеевна, офицер ӑна тем пек лӑплантареан та, 
шалт халран кайрё, ним тӑва пёлмерё. Полицейскисем  
пӳрте ухтарма тытӑнсан вара хӑраса кӑшкӑрса ячё те вил- 
ме тытӑннӑ темле карчӑк патне ҫылӑх каҫарма кайнӑ 
упӑшнине шырама тухса чупрӗ.

Ҫук, пӗчӗкҫӗ шанӑҫӗ те тӳрре тухмарӗ Давпдӑн. Пӳлӗм  
варринчех ларакан чӑматана офицер чи пирвай асӑрхарӗ,  
уҫма хушрӗ. Малтан йӗркеллех илкелесе пычӗ вӑл кӗнеке- 
сене, Ленин брошюрисем алла кӗрсен вара темле хӑюллан-  
са  кайрӗ, тытӑнчӗ ӑна та кӑна урайне вӑркӑнтармашкӑн. 
Петр Никнфоровичпа Ксения Варфоломеевна таврӑннӑ  
тӗле пӳрт ӑшчи/ккине палласа та илме ҫукчӗ ёнтӗ. Д авидӑн

шӑллёпе йӑмӑкё пёр кӗтесе хӗсённӗ те сывлама хӑраса  
лараҫҫӗ.

—  Калӑр-ха, ку мӗне лӗлтерет, офицер господин?—  ҫил- 
лине пусарса ыйтрӗ Петр Никифорович пӳрте ухтаракан-  
сен пуҫлӑхӗнчен.

—  Ку вӑл таса аттен ывйлӗ шуйттанпа туслашнине пӗл- 
терет,—  мӑнкӑмӑллӑн лӗлтерчӗ офицер.

—  Эоир сӑм ах виҫине чухлӑр ҫапах та кӑшта.х,— турӑш  
еннелле сӑхсӑхса  каларё Никифоров.

—  Каҫарӑр, таса атте,— йӗркене кӗнӗ лек пулчӗ офи
цер.—  Сирӗн ьгвӑлӑр, вӑт, тем аташса пӗтнӗ, болыпевик- 
семпе ҫыхланса кайнӑ.

—  Ҫук!— хӗрӳллӗн татса хучӗ Д а в и д .—  Ҫук, нимӗнле 
болыневиксемпе те ҫыхлаиман эпӗ. Ленин Чӗмпӗртен пул- 
нипе ҫеҫ, унта хам та вӗреннӗ май, кӑсӑклантӑм унӑн 
ӗҫӗсемпе.

—  Эппин, калӑр-ха, ӑҫтан тупрӑр ҫав халӑха пӑтрата- 
кан ӗҫсене?

—  Ниҫтан та...—  кӑштах аптӑрарӗ Д авид, ҫавӑнтах  
хӑйне алла илчӗ:—  Пӗр уйӑх каялла, вӗренӳ ҫулӗ пуҫлан-  
санах, юлташсемпе приставе анса пӑхнӑччӗ сӑра  ӗҫме. 
Ҫавӑнта сӑрт-ту инженерен тумне тӑхӑннӑ пӗр ҫын парса  
хӑварчӗ мана...

—  Ятне те, хуш аматне те, сӑн-питне те  астуса юлайма-  
рӑр, паллах?— йёкӗлтесе ыйтрӗ офицер. |

—  Шел, ыйтса пӗлме чӑнах та ӑс ҫитереймерӗм,— та- 
вӑрчӗ Д а в и д .— Сӑн-пичӗ тесен, каласа кӑтартма пулта-  
ратӑп.

— Кирлё мар, кирлё мар,—  аллине сулкаларӗ офицер.—  
Эсир пётёмпех исправника каласа кӑтартӑр луччӑ. Кётет 
вӑл сире хӑвӑр йӗркеленӗ кружок ҫыннисем-пе пёрле.

—  М ёнле кружок, мён эсир?— хӗрелсе кайре Д авид.
—  Чим-ха, ывӑлӑм, чим,— чарчӗ ӑна Петр Никифоро

вич.— Эсир, офицер гооподин, тӗрӗсех «аларӑр-и: эппин, 
исправник господин килнё пирён яла? Ы вӑлӑма вара ун 
патне илсе каятӑр?

—  Ҫ алла,— ҫирсплегрӗ офицер.
—  Эппин, эпё те пыратӑп сирёнпе,—  татӑклӑн пёлтерчё 

Петр Никифорович.
Офицер, хӑвӑр кӑмӑлӑр тенё пек, хулпуҫҫисене сиктер- 

се илчё, пурне те ухтару протоколе ҫине алӑ пустарса тух
ма хушрё.

Ялти священникпа ывӑлӗ ларнӑ тӑрантаса юланутлӑ  
стражниксем хуптёрлесе пынине урамра тӗл пулакан ҫын- 
сем тӗлӗнсе пӑха-пӑха ӑсатрёҫ.

Д ави да  илсе пынӑ теле пӗтӗм ниме ушкӑнне хурал , 
нӳртне пуҫтарнӑччӗ ёнтё. Кунтах ял ҫыннисем те чылай, 
урамра вара, кёр сиввине пӑхмасӑр, ача-лӑча хёвӗшет пӳрт 
тавра.

Полици офицерӗ чи пирвай Д ав и да  тӗксе кӗртрё алӑк- 
ран, унтан, стражниксене сирсе, хӑй тухса тӑчӗ исправник 
умне. Петр Никифорович та шала кёчё.

—  Акӑ, тытрӑмӑр большевиксен хӳрешкине,— терё оф и
цер, сӗтел ҫине пёр тёрке брошюра кӑларса хурса.

Исправник ӑна нимён те шарламарӗ, тӑчӗ те Никифо
ров патне пычӗ, алӑ тытсах сывлӑх сунчё священника.

—  Ку вара сирён ывӑлӑр-и, хисеплё Петр Никифоро
вич?— сӑпайлӑн калаҫма тӑрӑшрӗ вӑл унпа.— Курӑр-ха, 
хӑвӑртан та иртее кайнӑ-иҫ. Ҫитӗннӗ, ҫитӗнмеллчпех ҫи- 
тӗннӗ. Яковлев шкулёнче вӗренет иулас-ха? Сирӗн ҫулӑр-  
пах пымалли каччӑ, э? Ҫапла, кёҫех ҫынна тухмалли ыл- 
тӑн тапхӑр. М да. Тӗлӗнмелле, епле-ха сирён ывӑлӑр боль- 
шевиксемпе ҫыхланма пултарнӑ, э?

—  Исправник господин, нимӗнле большевиксомпе те 
ҫыхланман вӑл,— хыпӑнса ӑнлантарчӗ Никифоров.— Ҫам- 
рӑхлӑх, пӗлетёр-и... Ҫамрӑк чухне пурне те тутанса курас  
килет. Ю раман ҫимӗҫе — пушшех те...

—  К аҫарӑр, исправник господин, анчах священник  
суйса ҫылӑха кёрет,— чашлаттарса пырса тӑчӗ вёсен умне  
полици офицере. — Д а в и д  Никифоров гражданин больш е
виксен литературине...

—  Ытла чӗрре ан кёрӗр-ха тӳрех, тусӑм ,—  тӳрккессён  
чарчё йна исправник, унтан, Никифоров енне ҫаврӑнса,  
каллех сӑпайлӑн калаҫрӗ:— Хаклӑ Петр Никифорович, эпё 
сире ёненетёп. Ҫапах та... э-э... вулама чарнӑ литература  
тупӑнчӗ сирён килёрте. Тен, ывӑлӑрӑн мар вӑл, э?

Петр Никифорович шалт аптӑрарӗ.
—  Литератури — манӑн!— ҫирӗппён пёлтерчё Д ави д ,  

исправник сӑмахне пшшӗне ним сӑлтавсӑр айӑпласшӑн  
пулнӑ пек ӑилапса.

—  Авӑ, хӑвӑрах илтрёр, хисеплё Петр Никифорович,—  
тачка пӳрнине ҫӳлелле кӑнтарчӗ исправник.—  Так штӑ, ан 
ҫилленӗр те, ывӑлӑра вӑхӑтлӑха арестлемех тивет. Тен, 
айӑпӗ ун пысӑках та мар-тӑр, ҫапах тӗрӗслемелле пирвай. 
Служба... Эпӗ оире акӑ мӗн сӗнесш ӗн,— ырӑ пулма тӑрӑш-  
нӑ пек « ал ар ӗ  хӑй ҫапах та.—  Эсир... э-э... епархие кайса 
дилӗр. Сире пулӑшакансем пур-тӑр унта. Ну, калаҫӑр, ка- 
нашлӑр... Анлантӑр-и? Кайран пӗрле гатса парӑпӑр мӗн 
тумаллине...

Исправник священник умӗнчен пӑрӑнчӗ, пӳрнипе ытти-

сене тӗллесе, сасартӑк хаярланнӑ сассипе кӑшкӑрса ичё: 
— Ку ниме ушкӑнӗн лӑпӑр-лапӑрне халех урама хӑвала-  

са кӑларӑр!
П урте тухрӗҫ. Иоправникпа Кашкӑр Микули тата ял 

старости ҫеҫ, тем канашланӑ май, кӑшт тӑхтарӗҫ. Акӑ, вё
сем те курӑнса кайрӗҫ алӑкран.

—  Х алӑх!— «ӑш кӑрса калаҫа пуҫларӗ июправник.—  Си
рён умӑрта — государство преступникёсем! Эсир вӗсене  
темле н им е ушкӑнӗ вырӑнне хурса пурӑннӑ. Хӑйсем те 
ҫапла курӑнма тӑрӑшнӑ вёсем халӑх умӗнче, пӗр-лӗрне пу- 
лӑш аиҫи тунӑ. Но! Чӑннипе вӗсем патша влаҫне хирӗҫ ка- 
варлашнӑ! Турӑ ланӑ  патша влаҫне хирӗҫ!.. П ӗрреллӗхе  
эпир шеллӗпӗр вӗсене. Никифоров вӗренекенпе Лаптев  
хресчене, ҫынсене луринчен нумайрах пӑтратаканӗсене, 
арестленипех ҫырлахӑпӑр. Ыгтиеене —  арҫынсене —  асӑч- 
малӑх тесе вӗтсе илӗяёр. Анчах аоӑрхаттаратӑп: юлашки  
хут ҫапла ҫемҫе накагани паратпӑр сире, юлашки хут, 
да-с! Текех никакой ниме ушкӑнё, никакой калаҫу, ника
кой кавар! Анланмалла-и? Анланма кӑмӑл туманнисене —  
тӳрех Ҫӗпӗре ӑоататпӑр, да-с! Пирён хаклӑрая та хаклӑ  
государьшӑн, пётём Росоийӑшӑн йывӑр вӑхӑтра эпир ни- 
мёнле йӗркесӗрлӗхе те тӳссе тӑма пултараймаетпӑр.

Упӑшкине страж никсем  хушшинчи Д а в и д  ҫумне кайса 
тӑратсан, Ҫӑпата Матви арӑмӗ тӳсеймерӗ, хӑранипе те  
хурланнипе тӑвӑнса кӑшкӑрса уласа ячё. Улька, хӑй те 
кӗҫ-вӗҫ йӗрсе ярас вӗҫне ҫитнёскер, ӑна йӑпатма, лӑплан-  
тарма тӑрӑшрӗ. Стражниксем ниме ушкӑнёнчи арҫынсене  
сак ҫине выргтарсах, кӗпе уҫтарсах ҫурӑмран саламатпа  
ислетме тытӑнсан, ытти хӗрарӑмсем те тӳсеймерӗҫ, хӑшӗ  
йӗме, хӑш ӗ кӑшкӑрма, хӑш ӗ ылхаима пуҫларӗҫ. Теприсем  
хӗненӗ хыҫҫӑн тӑнран кайнӑ, чӗп-чӗрӗ юкпа витӗннӗ ҫын- 
сене хӑвӑртрах айюкинелле йӑтрӗҫ, килӗсене ӑсатрӗҫ. Ники
форов вара ним тӑва пӗлмерӗ. Ывӑлӗ инкеке лекни халӑх  
хутне кӗме чарчӗ ӑна, анчах ҫьшсене хӗненине те тӳсме йы- 
вӑр пулчӗ. Юлашкинчен вӑл хӗрес хывкаларӗ те ҫынсем  
еннелле ҫаврӑнса тӑчӗ.

Ваньккана са«  ҫине вырттарма черет чи юлашкинчен  
ҫитрё.

«Бпле те пулин тӑнран каяс марччӗ, унсӑрӑн Улька 
умӗнче, халӑх умӗнче кӑшкӑрса намӑс журма пулать!»—  
ш ухӑш ларӗ вӑл, кӗпине ҫӳл е  хӑех ҫӗкленӗ май.

Стражник саламачӗ вутпуҫҫи пек ҫунтарса илчё, унтан  
тепре, тепре... Ҫук, юрамасть тӑнран «ай м а, юрамасть! 
С тражникӗ вара ҫапать те ҫапать. Темиҫе сехет иртнӗн ту- 
йӑнать ӗнтӗ, вӑл ҫаплах ҫапать... Ванькка хӑлхине тем пӑ-

кӑланӑн туйрӗ, нимӗн те илтми-журми пулчӗ вӑл, нуҫне  
усрӗ...

Полици офицерӗ хыттӑн тем хушнипе тӑна кӗчӗ  
Ванькка.

—  Арестленисене ураша ҫине лартӑр!— кӑшкӑрчӗ офи
цер.

Ҫӑпата Матвипе Д ави да  урапа патнелле тёксе уттарчӗҫ.
—  Ну, Микула, пӗтертӗи терӗн пуль пире?—  хыттӑн ка

ларё Матви, лешӗн умӗпе иртсе пынӑ чухне.—  Ҫу-ук, пӗте- 
рейместӗн хура халӑха, чӗркуҫҫи ҫине лартаймастӑн. Ҫиеле  
тухрӑм тен пулсан йӑнйшатӑн, Микула. Ёмӗр тӑршшӗ пӳрт 
тӑрцшги мар вӑл, ӳлём куҫ курё-ха.

—  Курӗ, курӗ,— лӑхлатрӗ Микула.—  Ав, пурте выртаҫ- 
ҫӗ сан ниме ушкӑнь ҫыннисем,— сак ҫинчи Ванъкка еннел
ле аллипе сёлтсе кӑтартрӗ вӑл.

Микула куҫӗ самантлӑха каччӑ куҫӗпе тӗлме-тӗл пулчё. 
Тӳсме ҫук ыратнипе Ванькка куҫӗ кӑштах пӑтраннӑ. Анчах  
мён тери хӑватлӑ хӗлхем санса тӑрать вӑл. Тарӑху, курай- 
манлӑх хёлхемӗ! Ҫук, парӑнман иккеи сак ҫинче юн юх- 
тарса выртакан ■ҫак каччӑ...

— Мён эс, мӗ,н темле пӑхан ман ҫине?— мӑкӑртатрӗ  
Микула, чӗтренсе нлсе, ҫавӑнтах, темшӗн-ҫке, мӑнтӑркка  
исправник хыҫне пытанчӗ. Халран: кайнӑ Ванькка халь- 
халь тӑрса лӑскаеа тӑкасран хӑрарӗ тейӗн.

Усрав енчен иртенпех вӗрекен ҫил вӑйланса га вӑйлан- 
са ҫитрӗ ӗнтӗ, витӗрех касать ҫанҫурӑма. Халӑх пурпӗр  
саланмарӗ, арестленӗ Матвипе Д ави да  мён урапа курӑнми  
пуличчеи пӑхса тӑрса ӑсатрӗ. Ҫилӗ вара питрен пыра-пыра  
ҫапрӗ ҫынсеие, хӗве те кӗчё, хӑлхаран та шӑхӑрчӗ. Те кал
лех тепӗр ҫулталӑк вӗҫленсе пыни, ҫӗнӗ, 1917-мёш, ҫул ҫыв- 
харса килни ҫинчен хыпарласшӑн, те тӗнчери улшӑнусем  
ҫинчен, те тем пач урӑххи ҫинчеи хыпарласшӑн пулчӗ 
вӑл — ӑнланса пӗтер-ха ӑна, влаҫ, мул, чикӗ мён иккенне 
ӗмӗрне лёлменскере...

Пӗрремӗш кӗнеке вӗҫӗ.



Н иколай  Н иколаевич М аксимов

